
           GİRİŞ
Hər bir dilin zənginliyi, həm də onun müxtəlif sahələrə aid terminlərinin zənginliyi ilə ölçülür. Bu mənada müasir dünyanın ictimai-siyasi və mədəni həyatına güclü təsir göstərən kütləvi kommunikasiya sisteminin (mətbuat, kino, televiziya, radio) inkişafı Azərbaycan dilinin lüğət fonduna da təsirsiz qalmır. Çağdaş elektron-informasiya inqilabı, sürətli texnoloji dəyişmələr informatika və jurnalistikadan tutmuş filologiya və sənətşünaslığa qədər bir çox elm sahələrinin nəzəri konsepsiyalarına və terminologiyasına mühüm yeniliklər gətirir. Elm və incəsənətdə, təbiət, cəmiyyət və insan psixologiyasında baş verən hadisə və təzahürləri, texnoloji prosesləri dəqiq ifadə etməli olan terminlər sürətlə inkişaf edən sahələrdə özünü daha çox göstərir. Hazırda bütün dünyada belə yüksək dinamizmə və rəngarəngliyə malik olan sahələrdən biri kino, radio və televiziyadır. Təqribən yarım əsr əvvəl bu vasitələrin mövcudluğu möcüzə sayılırdısa, indi telekommunikasiyada şifrəli eranın başlanması, rəqəmli televiziyanın kompüter və informasiya supermagistralları ilə birləşməsi, kinoda fantastik çəkiliş üsullarının meydana gəlməsi heç kimi təəccübləndirmir. 

Kommunikasiya sisteminin, medianın, kino, radio, televiziya və İnternetin sürətli inkişafı Qərb ölkələri üçün daha xarakterikdir. Buna görə də həmin ölkələrdə texnologiyanın hər inkişaf mərhələsinə uyğun olaraq ingilis, fransız, alman, rus və s. dillərdə mətbuatın, kino və elektron jurnalistikanın elmi-nəzəri, praktik məsələlərinə aid yüzlərlə yeni söz, ifadə və termin yaranır. İzahlı lüğətlərin vəzifəsi məhz bu terminlərin mənasını aydınlaşdırmaq və onların müxtəlif cür yozulmasının qarşısını almaq, yaxud bu meyli minimuma endirməkdir.

Kino, teleradio istehsalı və yayım texnologiyasının inkişafı ilə bağlı xarici dillərdə yaranan saysız-hesabsız terminlər sürətlə Azərbaycan dilinin də lüğət fonduna daxil olur. Mütəxəssislər bu terminlərin mümkün, uyğun qarşılığını tapmağa və onu praktikada işlətməyə çalışırlar. Lakin bu terminlərin əksəriyyətinin uzun müddət rus dilində, indi isə ingiliscə işlədilməsi səbəbindən mövcud sahənin həm elmi-nəzəri, həm praktik sahəsində, həm də tədris prosesində çoxsaylı çətinliklər yaratması faktdır. Sizə təqdim olunan bu izahlı lüğət, məhz həmin çətinlikləri qismən aradan qaldırmaq, teleradio və kino sənətinin terminologiyasını yığcam əks etdirmək və ona müəyyən dərəcədə aydınlıq gətirmək zərurətindən yaranmışdır.

Nəzərə almaq lazımdır ki, ekran-efir sintetik sənət sahəsinə aid olduğu üçün buraya teatr, ədəbiyyat, təsviri sənət, musiqi, hüquq, dilçilik, fəlsəfə, psixologiya, fizika, rabitə, informatika və s. sahələrdən çoxlu sayda termin keçmişdir. Son illərdə kino, radio və televiziya sənətində nəzərə çarpan dəyişikliklər bir tərəfdən yeni tendensiyalar yaratmış, digər tərəfdən isə bu sahəyə aid olan terminlərin məzmun tutumunu genişləndirmişdir. Məsələn, ilk vaxtlar "televiziya" dedikdə, yalnız təsvirin ötürülməsi üsul və vasitəsi başa düşülürdü, sonralar həmin vasitəyə xidmət edən qurumlar da "televiziya" adlandırıldı. Müəyyən vaxt keçdikdən sonra bu qurumun həmin vasitənin köməyi ilə yaydığı məhsulları da eyni sözlə (məs., televiziya verilişi, televiziya studiyası və s.) adlandırmağa başladılar. Bu sözləri eynilə "kütləvi kommunikasiya" termini haqqında da demək olar. Bu söz birləşməsinin işlədilməsi əleyhinə etirazların səbəbi həmin anlayışın tarixən təşəkkül tapmış çoxmənalılığı idi. Ənənəyə görə, həm sosial informasiyanın yayılması prosesini, həm də yayım kanallarının özünü kütləvi kommunikasiya adlandırırlar. Bundan başqa prosesin məzmunu da həmin anlayışla ifadə edilir. Terminlərin belə çoxmənalılığı və bunlara müvafiq olan anlayışların diffuzluğu getdikcə, sözün əsl mənasında, ciddi təhlükəyə çevrilir. Azərbaycanda yeni dil mühitinin təşəkkül tapıb formalaşmağa başladığı indiki vaxtda belə bir təhlükəni sovuşdurmaq, yaxud onu minimum həddə endirmək üçün lüğətdə bu sayaq terminlərin mənasının dəqiq izahına cəhd göstərilmişdir.

Müəllif lüğəti hazırlayarkən kino, radio və televiziya ilə bağlı terminləri diqqətlə toplamış, bu sahələrə aid elmi, monoqrafik, metodik ədəbiyyatlarda, ingilis və rusdilli məlumatlarda, sözlüklərdə, ixtisas jurnallarında, reklam materiallarında, servis sənədlərində rast gəlinən çoxlu sayda terminləri araşdırmış, onların dəqiq semantikasını öyrənmişdir.

Lüğətdə sırf kino, televiziya və radio terminləri ilə yanaşı, başqa elm və sənət sahələrinə (təsviri sənət, teatr, kulturologiya, musiqi, fizika, sosiologiya, dilçilik və s.) aid bəzi terminlər də öz əksini tapmışdır. Məsələn, lüğətdə verilmiş inkrutasiya, simmetriya, işıq-kölgə (təsviri sənət), unisson, oberton, ritm, populyar, vokal (musiqi), auditoriya, kommunikator, informasiya (sosiologiya), podium, avansəhnə, alqoritm (teatr), diksiya, nitq, mətn (dilçilik) və s. terminlər aid olduqları sahələrlə yanaşı, həm də artıq çoxdan kinonun, televiziya və radionun işlək anlayışlar fonduna keçmişdir. Lüğətə, həmçinin məişət və peşəkar televideo və radio cihazları ilə bağlı çoxlu sayda termin və onların izahı da daxil edilmişdir. Müəllif elm və texnikanın bu istiqamətdə istehsalata gətirdiyi mürəkkəblikləri, demək olar ki, hər gün dəyişən texnologiyanın yüksələn xətlə gedən inkişafını nəzərə alaraq yeni terminlərin izahına xüsusi diqqət yetirmiş, xüsusən kompüter qrafikası və rəqəmli texnologiya ilə bağlı terminlərə geniş yer vermişdir. Televiziyaya, kino və radioya həm öz ifadə vasitələri olan sənət, həm kütləvi informasiya vasitəsi, həm də texniki nailiyyətlər daşıyıcısı kimi baxan bu nəşr kino sənəti, teleradio, ümumilikdə KİV sahəsində çalışan yaradıcı və texniki işçilər, tərcüməçilər, teleradionun texniki sahələrini öyrənənlər, onun istehsalı və istismarı sahəsində çalışanlar, habelə geniş tamaşaçı və dinləyici kütləsi üçün faydalı ola bilər.

Şübhəsiz ki, Q.Məhərrəmlinin bütün sahə yeniliklərini (texnoloji, texniki, yaradıcılıq və s.) özündə əks etdirən bir strukturda – televiziyada uzun müddət səmərəli çalışması və nəzəri hazırlığı lüğət üçün material toplanması, müxtəlif terminlərin məna çalarlarının dönə-dönə araşdırılması, dəqiq variantın seçilməsi işinə müsbət təsirini göstərmişdir. Eləcə də bu nəşrin Bakı Dövlət Universitetinin "Televiziya və radio jurnalistikası" kafedrasında hazırlanması, burada çalışan bir çox tanınmış mütəxəssislərin tövsiyyələrinin nəzərə alınması da işə çox kömək etmişdir. Azərbaycan kinosunda, teleradio sistemində maraqlı proseslərin getdiyi, kino və teletənqidə ehtiyacın artdığı, texnoloji nailiyyətlərin audiovizual sahələrə geniş sirayət etdiyi, jurnalistlərin informasiya-kommunikativ fəaliyyətində terminlərin, söz formalarının əhəmiyyətli rol oynadığı bir vaxtda meydana çıxan bu lüğətin, həm də elmi-məlumat nəşri rolunu oynayacağı şəksizdir.

Əlbəttə, lüğət işi mürəkkəb yaradıcılıq prosesidir və daha çox kollektiv səy tələb edir. Buna görə də  müəllif belə bir faydalı nəşrin ərsəyə gəlməsində ona yardımçı olmuş filologiya elmləri doktoru, professor Müseyib Məmmədova, filologiya elmləri doktoru, professor Aydın Ələkbərova, filologiya elmləri namizədi Ədilə Ağabəyliyə, BDU-nun "Televiziya və radio jurnalistikası" kafedrasının əməkdaşlarına, lüğətin hazırlanması prosesində faydalı məsləhətlərini vermiş kino və televiziya mütəxəssisləri Ayaz Salayev və Zeynal Məmmədliyə, kompüter texnologiyaları üzrə mütəxəssis Arzu Abdullayevə, eləcə də bu çətin işin ağırlığını əvvəldən axıradək çiyinlərində daşımış redaktor Firuzə Nadirə, həmçinin kompüter operatorları Nəzakət Zeynalova və Ruhiyyə Mustafayevaya öz minnətdarlığını bildirir.

Ölkəmizin nəşriyyat təcrübəsində ilk nümunə olduğu üçün biz lüğətdə bəzi qüsurların və mübahisə doğuracaq məqamların mövcudluğunu da istisna etmirik. Buna görə də lüğətlə bağlı təklif, mülahizə və iradlarını Milli Elmlər Akademiyası Terminologiya Komissiyasına, BDU-nun "Televiziya və radio jurnalistikası" kafedrasına və müəllifə bildirəcək mütəxəssislərə əvvəlcədən təşəkkür edirik.

                                                 Sayalı Sadıqova
                                              filologiya elmləri doktoru,

  AMEA Terminologiya Komis-

                                       siyasının sədr müavini.

LÜĞƏTİN QURULUŞU
Lüğətin quruluşu onun qarşısında qoyulan vəzifə və məqsədə uyğun şəkildə müəyyən edilmişdir. Lüğətçilik ənənəsinə uyğun olaraq kitabda terminlər əlifba sırasına görə ardıcıllıqla verilmişdir. Lakin ensiklopedik nəşrlərdən fərqli olaraq bu sahə lüğətində spesifik terminlərin etimologiyası deyil, işləklik dərəcəsi və təcrübi ehtiyacları nəzərə alınaraq ingilis dilində qarşılığı verilmişdir. Kino, televiziya, radio və informatika sahəsində işlənən terminlərin böyük bir qisminin (xüsusən son illərdə yaranan) leksikamıza ingilis dilindən keçdiyini, eləcə də təcrübədə bəzən bu dilə ehtiyac olduğunu nəzərə alaraq sonda daha populyar terminlərin azərbaycanca-ingiliscə qısa lüğəti də verilmişdir.

Ən çox işlənən ixtisarların siyahısı
AM – amplitud modulyasiyası
APB – aparat-proqram bloku
ASK – aparat-studiya kompleksi
AV – audiovizual
AVD – audiovizual dil
AVL – audiovizual landşaft
AVN – audiovizual nitq
AVTS – avtomatik telesistem
DT – dinləyici-tamaşaçı
EE – ekran-efir
İA – informasiya azadlığı
İSM – informasiya supermagistralı
İYX – ictimai yayım xidməti
KİV – kütləvi informasiya vasitələri
KK – kütləvi kommunikasiya
KKV – kütləvi kommunikasiya vasitələri
KTV – kabel televiziyası
KVM – kaset videomaqnitofonu
MAİ – məlumatın avtomatik işlənməsi
MAO – mərkəzi aparat otağı
MİP – mərkəzi idarəetmə pultu
MMX – multimedia xidməti
PYS – peyk yayım sistemi
RD – radio tezlik
RTV – rəqəmli televiziya
RYT – rəngli yayım televiziyası
TM – tezlik modulyasiyası
TTV – tədris televiziyası
TV – televiziya
TVJ – televiziya jurnalistikası
TVR – televiziya-radio
TVS – televiziya studiyası
TVV – televiziya verilişi
TJK – telejurnalist komplekti
Vİ – vizual informasiya

	ABAKSİAL (abaxial) – Linzanın optik oxundan müəyyən uzaqlıqda yerləşən paralel işıq şüası. 

	ABBREVİASİYA (abbreviation) – Çoxtərkibli termin, qısaltma və ad yaratmaq üçün istifadə edilən söz ixtisarı. Jurnalistlərin və kommunikasiya işçilərinin müasir terminoloji sözlüyündə həm yeni terminlər yaradılmasının çox məhsuldar qaydası, həm də qısaldılmış sözlərin toplanmasıdır. Məsələn, infoteynment A.-sı  iki qısadılmış sözün birləşməsindən ibarətdir. 

	ABBREVİATURA (abbreviation/acronym) – Yazıda və danışıqda ixtisar, bir neçə sözün baş hərflərindən, yaxud iki və daha çox sözün müvafiq hissələrindən düzəldilən mürəkkəb qısaltma.


	ABERRASİYA  (aberration) – Optik sistemin və real obyektivlərin yaratdığı təsvir (görüntü) təhrifləri. Sistemin əsas əyilmə bucağına düşən geniş şüa dalğalarından istifadə zamanı optik sistemlərdə (kamera, mikroskop, fotoaparat və s.) təsvirlərin təhrif olunması. Əsas A.-lar iki yerə bölünür: monoxromatik və xromatik. Monoxromatik A. geniş, eləcə də dar oxdankənar monoxromatik işıq selindən istifadə zamanı üzə çıxır; xromatik A. isə təsvirin geniş spektrli dalğa uzunluqlu işıq seli vasitəsilə formalaşdırılması zamanı əmələ gəlir. İstənilən toplayıcı linza dürüst təsvir verdiyinə görə obyektivə çevrilsə də, adi linzadan obyektiv kimi istifadə etmək cəhdi keyfiyyətsiz təsvir alınmasına gətirib çıxarır: sahənin mərkəzi kifayət qədər aydın görünmür, kənarlarda isə tam tutqunluq yaranır, parlaq sahələrin sərhədlərində rəngli zolaqlar əmələ gəlir, təsvir sahəsinin kənarındakı düz xətlər əyilir. Ümumiyyətlə, təsvirin qurulması zamanı üç mühüm qayda gözlənilməlidir: a) işıq sistemə paraksial dəstələr şəklində daxil olur; b) dəstələr sistemin optik oxu ilə kiçik bucaqlar əmələ gətirir; v) dalğanın uzunluğundan asılı olmayaraq optik elementlərin sınma göstəricisi bütün şüalar üçün sabitdir.

Bu şərtlərin yerinə yetirilməməsi A.-nın yaranmasına səbəb olur, yəni bir nöqtədən çıxan şüalar linzadan keçdikdən sonra təhrifə, itkiyə məruz qalır və nəticədə yenidən bir nöqtədə cəmləşə bilmir.

	ABONEMENT (subscription) – Peyk rabitəsi və kabellə yayımlanan telekanalların verilişlərinə müəyyən müddətə qədər və müəyyən məbləğin ödənişi müqabilində baxmaq hüququ verən sənəd. 

	ABONENT (subscriber) – Teleradio yayım xidmətlərindən istifadə edən, eləcə də xüsusi kanallarda yayımlanan verilişlərə baxmaq üçün abonementi olan hüquqi və ya fiziki şəxs.

	ABONENT MƏNTƏQƏSİ (site) – Radiotexnika sahəsində – siqnalları idarəetmə mövqeyi, kompüter əməliyyatlarında – hesablama qurğusu, şəbəkədə – rabitə qovşağı, İnternetdə – hər hansı mövzuda fayllar toplusu.

	ABONENT ŞİFRƏSİ (Password) – İnternet şəbəkəsinə daxil olmaq üçün fərdi şifrə, xüsusi kod.

	ABSTRAKT (abstract) – Təsvirin (görüntünün), yaxud mətnin (və ya ikisinin birlikdə) çətin anlaşılan birtərəfli, sadə, mənaca inkişaf etməmiş hissəsi; gerçəkliyin mürəkkəb, çətin qavranılan formada ifadə edilməsi. 

	AÇAR İŞIĞI (key light) – Bir cismin üzərinə qarşı tərəfdən və ya yuxarı nöqtədən verilən işıq.

	AÇIQ KEÇİD (open transfer) –  Filmdə və ya  TV verilişində bir epizoddan başqa epizoda incə keçid. A.k. tamaşaçının diqqətini yayındırmamalı, hər hansı ziddiyyətli duyğu oyatmamalıdır.

	AÇIQLIQ (lightness) – Predmetin (cismin) səthinə düşən işığın əks etdirilməsindən asılı olaraq müəyyənləşdirilən rəng çaları. Rənglərin cürbəcür doyum dərəcəsi var. Biz bəzi rənglərin açıq, bəzilərinin tünd olduğunu görürük. Bu, rəngin açıqlıq dərəcəsini ifadə edir. A. cismin səthinə düşən işığın həmin səth tərəfindən əks etdirilən miqdarından asılıdır. Ağ rəngli cisim ona düşən işığın, demək olar ki, hamısını əks etdirir. Buna görə də ağ ən açıq rəngdir. Qara rəngli cisim isə ona düşən işığı əks etdirmir. Odur ki, qara ən tox rəngdir.

	AÇIQ PROQRAM (open-end program) – 1) Kinolentdə, yaxud videoyazıda hazırlanmış reklam əlavələri olmayan, amma yerli reklamvericilərin filial stansiyalar vasitəsilə efirə qoşulmasını nəzərdə tutan proqram; 2) Reklam məlumatının daxil edildiyi proqram (rarticipation program); 3) Studiyadakı auditoriyanın iştirakı ilə hazırlanan teleproqram.

	AÇMA (open) – Çəkiliş və montaj cihazının işə düşməsi, prosesin başlaması, kodun açılması. 

	AÇMA-QAPAMA DÜYMƏSİ (open/close) – Videomaqnitofondakı kaset qutusunun (lotkun) açılması və bağlanması, eləcə də kasetin lazım gəldikdə yerindən çıxarılması üçün işlədilən düymə. 

	"ADDIMBAADDIM" METODU ("step by step" method) – İnternet kanalları və digər informasiya-kompüter şəbəkələri ilə yayılan hipermətn informasiyası yaradılması qaydalarından biri. "Rus matryoşkası" kimi "addımbaaddım" metodu da adi KİV-lə müqayisədə yeni elektron mətbuatın əlamətdar xüsusiyyətlərindən və üstünlüklərindən biri sayılır.

	ADDİTİV KÜY (additive noise) – Faydalı siqnala qoşularaq onu mürəkkəbləşdirən artırma və son siqnallar toplusu. 

	ADDİTİV RƏNG NƏZƏRİYYƏSİ (additive color theory) – İşıq şüası maqnitin köməyi ilə əyilə və müxtəlif rəng çalarlarına (spektrlərinə) parçalana bilər. Elektromaqnit şüalanmanın müxtəlif tezlikləri var və hər rəngə öz tezliyi uyğun gəlir. Görünən spektrin bütün rənglərini üst-üstə toplayanda ağ rəng yaranır. Bu prosesdə sürprizlər baş verir. Tutalım, qırmızı və yaşıl işıq sellərinin qarışığı (tezliklərinin cəmi) sarı rəngi yaradır. Bax: İ ş ı ğ ı n  ə s a s  a d d i t i v  r ə n g l ə r i. 

	ADEKVAT SEÇİM (adequate choice) – Uyğun, dəqiq seçim. Reklam sahəsində araşdırma aparmaq üçün predmet və ya obyektlərin, habelə şəxslərin elə xüsusi seçim qaydasıdır ki, onların sayının artırılması həmin araşdırmanın nəticələrini təsdiq etmiş olur.

	ADİ KİNOÇƏKİLİŞ (ordinary shooting) – Kino praktikasında ən çox istifadə edilən çəkiliş. Çəkilmiş obyektlərin hərəkət tempinin ekranda düzgün göstərilməsi baxımından A.k.-ə ciddi tələblər irəli sürülür. Əsas tələbin yerinə yetirilməsi üçün zəruri şərt çəkiliş zamanı lentin kinoçəkiliş aparatında və kinoproyeksiya zamanı proyeksiya aparatında bərabərsürətli hərəkətidir.

	ADLİB (ad-lib) – Ekspromt, improvizasiya. TV və ya radio verilişləri zamanı ekspromt. Diktor çıxışı və ya verilişin musiqi müşayiəti zamanı improvizasiya.


	ADVERTAYZİNQ (advertising) – Reklam, reklametmə, reklamolunma. 

	AFAZİYA (aphasi) – Nitq qabiliyyətinin pozulması. A. zamanı bütün nitq sistemi – sözlərin deyilişi, başqasının nitqini anlama, sözləri yaddasaxlama, yazı, oxu prosesləri pozulur. 

	AFFEKT (fit of passion/temporary insanity/rage) – İnsanın əhvaldan və ehtirasdan (hissdən) fərqli olaraq güclü, coşğun və nisbətən qısamüddətli olan emosional həyəcanı, qəzəbi, dəhşəti və s. Ekranda qorxulu filmlərin nümayişi zamanı A. kəskin ifadəli hərəkətlərlə (spesifik mimika və əl hərəkətləri) və səs reaksiyaları (ağlama, qorxu, qışqırıq) ilə müşayiət olunur.

	AFFİDEVİT (affidavit) – TV stansiyası tərəfindən reklam məlumatı, yaxud proqramının efirə verilmə vaxtının hüquqi cəhətdən təsdiq olunması. Adətən, radio və TV stansiyalarının bu rəsmi razılığı həmin qurumların reklam agentlikləri ilə əməkdaşlığına müəyyən sistemlilik gətirir. 

	AFFİKS (affix) – Sözə əlavə edilərək onun mənasını və şəklini dəyişdirən hissə, şəkilçi.

	AFİŞA (advertisement/poster/placard) – 1) Teatr tamaşası, konsert, film, mühazirə və s. haqqında elan, reklam növü; çap reklamının ən vacib və geniş yayılmış növlərindən biri. TV-də anons mənasında işlədilir.

	AGENT  (agent) – Hər hansı tapşırığı yerinə yetirən; başqasının göstərişi ilə iş görən şəxs, vasitəçi və ya tərəf-müqabili. Reklam agenti – reklam agentliyini və ya KİV-i təmsil edən, onun adından danışıqlar aparan, təşkilatlarla əlaqələr yaradan, reklam sahəsi və ya reklam xidməti satan şəxs.

	AGENTLİK (agency) – İri təşkilatların reklam, təşkilat, ictimaiyyətlə əlaqə və s. məsələlərə dair sifariş və tapşırıqlarını yerinə yetirən qurum; hər hansı idarə və müəssisənin nümayəndəliyi; KİV və s. üçün məlumat toplayan müəssisə. Reklam agentliyi  – reklamın planlaşdırılması və reklam sifarişinin icrası üzrə tam, yaxud məhdud miqyasda xidmətlər göstərən təşkilat. A. təklif etdiyi xidmət növlərinə görə universal və ya ixtisaslaşmış ola bilər. 

	AĞARTMA (whitening) – Təsvirin tərkib hissəsi olan gümüşün bu və ya digər, adətən, ağ, yaxud ümumiyyətlə, açıq rəngli gümüş duzuna çevrildiyi emal prosesi. A. üçün müxtəlif oksidləşdiricilərdən, məsələn, qırmızı duzdan, duz turşulu kaliumdan və s. istifadə edilir.

	AĞIL (İNTELLEKT) (wisdom/intellect) – Yüksək inkişaf etmiş və mürəkkəb differensiasiya edilmiş beynə malik orqanizmlərin psixi fəaliyyətinin xüsusi funksiyası; informasiyanı almaq, saxlamaq, dəyişdirmək və vermək; yeni biliklər əxz etmək; rasionallıqla əsaslandırılmış qərarlar vermək, məqsədlər müəyyənləşdirmək və onlara çatmaq üçün fəaliyyətə nəzarət etmək; ətraf aləmdə baş verən vəziyyətləri qiymətləndirmə qabiliyyəti. Hazırda A. qabiliyyətlərinin öyrədilməsi kompüterləşmə və "süni intellekt", yəni EHM-də bir sıra intellektual əməliyyatları yenidən canlandıran (məntiqi nəticə, ekspert qiymətləri, diaqnostika, riyazi hesablamalar, mətn oxuma, obrazların tanınması və s.) mürəkkəb proqramlar sisteminin yaradılması xüsusi əhəmiyyət kəsb edir.

	AĞIN DİNAMİK BALANSI (white dynamic balance) – Şaquli və üfüqi zolaqlar şəklində qara-ağ görüntülərə müvafiq dəyişən parlaqlıq siqnallarının verilməsi zamanı təsvirin rəngalma dərəcəsi. 

	AĞIN STATİSTİK BALANSI (white statistic balance) – Ekranın parlaqlığının dəyişməsi zamanı hər hansı bir rəngin (adətən, ağ rəngin) saxlanması dərəcəsi.  

	AĞ İMPULS (white pulse) – Tezlik spektri təxminən bərabər amplitudlu və sıfır başlanğıc fazalı geniş harmoniya zolağı olan qısamüddətli tək impuls.

	AXIN (flux) –  Kino ekranında təsvirin tamaşaçıya yaxınlaşdıqca böyüməsi; bir səhnənin nəzərə çarpmadan və axıcılıqla yoxa çıxması ilə eyni zamanda digərinin peyda olması. A. bir kadrdan digərinə montaj yolu ilə keçid üsullarından biridir. A. kinolentin eyni bir parçasına iki ekspozisiyanın qoyulması nəticəsində alınır. 

	AXROMATİK RƏNGLƏR (achromatic colors) – Ağ, qara və bütün boz rənglər. A.r. bir-birindən rəngin açıqlıq dərəcəsi ilə  fərqlənir.

	AXTARMA QURĞUSU (edit search) – Videokamerada yazıların axtarılmasını təmin edən qurğu. Videokamerada A.q. düyməsinin minus (-) işarəsi olan tərəfini basdıqda son yazılan təsvirin bir neçə saniyəsi monitorda görünür, daha sonra videokamera yenə "yazma" rejiminə keçir. Əvvəlcədən yazılmış lentin üzərinə yeni təsvir yazılırsa, əvvəlki təsvirlərdən hansının pozulacağını görmək üçün A.q. düyməsinin müsbətlə (+) işarə edilmiş tərəfini basmaq lazımdır. Beləliklə, lentdə olan təsvirlərin bir neçə saniyəsi ekranda görünəcək. Bu düymədən istifadə etməklə verilişi istənilən nöqtədən yazmağa başlamaq mümkündür.

	AİLƏ SAATI (family viewing time) – TV verilişlərinə kütləvi (ailəvi) baxış vaxtı. 1975-ci ildən ABŞ-ın yayım təşkilatları ilə razılaşdırılmış müddət – axşam saat 19.00-dan 21.00-ə qədər olan vaxt. Həmin müddətdə göstərilən proqramlar məhz bütün yaş qrupları üçün nəzərdə tutulur.

	AJİOTAJ (agiotage) – Hər hansı bir hadisə, yaxud sual ətrafında yaranmış həyəcan, qarışıqlıq, hay-küy, maraqlar mübarizəsi. 

	AKADEMİZM (academism) – Fəaliyyətdə yalnız nəzəriyyəyə söykənmək, təcrübədən uzaqlaşmaq, müasir tələbləri nəzərə almamaq; quru, sxematik üslubda veriliş hazırlamaq.

	AKKOMPANEMENT (accompaniment) – Əsas səsi (melodiyanı) tamamlayan uyumlu musiqi; müğənnini müşayiət edən musiqi; səs və ya çalğı aləti üçün yazılmış əsərin melodiyası fonunda həmahəng çalınan musiqi.

	AKKORD (chord) – Müxtəlif yüksəkliyi olan azı üç səsin eyni anda səslənərək vahid səs kimi eşidilməsi.

	AKKREDİTASİYA (accreditation) – Yazılı (qəzet, dərgi, informasiya agentliyi) və elektron media (TV və radio) nümayəndəsinin daha dolğun, ardıcıl və sistemli informasiya fəaliyyəti ilə məşğul olması üçün dövlət qurumlarında (tutalım, parlamentdə, Xarici İşlər Nazirliyində, Prezident Aparatında), idarə, müəssisə və təşkilatlarda, ictimai birliklərdə qeydə alınması mənasına gəlir. A. jurnalistlərə məlumat toplamaq və yayma fəaliyyəti ilə daha tutumlu və dəqiq məşğul olmaq imkanı yaradır.

 Xarici ölkələrdə davamlı çalışmalar zamanı da jurnalistlər A.-dan yararlanırlar. A. həm qeydə alanın, həm də qeydiyyatdan keçənin daha davamlı iş birliyinə imkan verir, eyni zamanda KİV materiallarının dəqiq xəbərləmə imkanlarını genişləndirir.

	AKSENT (accent) – 1) Hər hansı mətndə, təsvirdə və musiqidə mənanın xüsusi vurğulanması; ayırma, sezdirmə, nəzərə çarpdırma, üzərinə vurğu düşən səsin fərqli dərəcədə gücləndirilərək deyilişi; 2) Əcnəbi şəxsin tələffüzündə özünü göstərən xüsusiyyət. 

	AKT (indictment/act) – 1) Şahidlərin iştirakı ilə, yaxud yoxlama nəticəsində müəyyən edilən bir faktı təsdiq edən sənəd, yazı, protokol və s.; 2) Dövlət əhəmiyyəti və ictimai dəyəri olan fərman, qərar. Bəzən A. hər hansı veriliş üçün fakt materialı rolunu oynayır.

	AKTİV LÜĞƏT – SÖZLÜK (active vocabulary/dictionary/glossary) – Müvafiq dildə danışanların anladıqları, həm də öz nitqlərində fəal şəkildə işlətdikləri sözlər sırası. Danışanların ümumi mədəni-intellektual səviyyəsindən, dünyagörüşündən asılı olaraq A.l.-də sözlərin miqdarı da müxtəlif olur.

	AKTİV MİKŞER (active mixer) – Ayrılıqda hər səs qaynağının şiddətini tənzimləməyə imkan verən mikşer; səs pultu. Bax: S ə s  m i k ş e r i.

	AKTUAL (actual/up-to-date/topical/urgent) – Vacib, önəmli, ən mühüm; mövcud şəraitdə məna kəsb edən, həllini tələb edən.

	AKTUAL EKRAN (pressing) – Günün hər hansı mühüm hadisəsinə həsr edilmiş informativ veriliş forması. Bir qayda olaraq, A.e. söhbət-çıxış formasında qurulur və günün ən vacib mövzusuna həsr edilir.

	AKTYOR (actor/artist) – Teatr, TV, radio tamaşalarında müəyyən rolları ifa edən sənətkar; filmin yaradılması prosesinin iştirakçısı. A.-un  peşəkar yaradıcılıq fəaliyyəti, adətən, ssenari dramaturgiyası əsasında və filmin rejissor konsepsiyasına uyğun olaraq müxtəlif xarakterli obrazların (personajların) yaradılmasına yönəlir. 

	AKTYOR OYUNU (acting/posing) – EE və səhnə əsərinin konkret məna daşıyan daha tutumlu, emosional elementi.

	AKUSTİKA (acoustics) – 1) Səs təlimi. Səsləri, o sıradan infra, ultra və hiper səs dalğalarını öyrənən təlim; fizikanın səs hadisələrini və onların digər fiziki hadisələrlə qarşılıqlı təsirini öyrənən bölməsi. A. sahəsində diqqəti cəlb edən nəzəri və praktik problemlər XVI əsrdən başlayaraq işlənilmişdir. XVII-XIX əsrlərdə simin rəqslərinin dəqiq qanunları müəyyən edildi (Qaliley), səsin havada yayılma sürəti təyin olundu, musiqi səslərinin eşidilmə hüdudları verildi (Eyler), simin, çubuğun və lövhənin rəqslərinin nəzəriyyəsi yaradıldı (Eyler, Bernulli, Laqranj), dalğaların yayılması mexanizmi haqqında Hüygensin fikirləri inkişaf etdirildi... 20-ci əsrin 20-ci illərində elektron lampaları vasitəsilə səsin gücləndirilməsi imkanları kəşf edildi. Bunun nəticəsində radiotexnikanın inkişafı və radioverilişləri şəbəkəsinin geniş yayılması A.-nın yeni inkişaf dövrünün başlanğıcı oldu; 2) Hər hansı örtülü məkanın, binanın (məs., teatr, kino salonu və s.) daxilində səsi əksetdirmə qabiliyyəti; bina içərisində musiqinin, danışığın və s. eşidilmə dərəcəsi.

	AKUSTİK İNTERFEROMETR (acoustic interferometer) – Durğun səs dalğaları uzunluğunun (() ölçülməsinə əsasən maye va qazlarda səsin sürətini təyin etmək üçün qurğu. A.i. prinsipcə səs mənbəyindən (reproduktor, telefon, pyezoelement və s.) və səs dalğalarının qarşısında, mənbədən L məsafədə qoyulan reflektordan ibarətdir. A.i.-dən, əsasən, ultrasəs tezliklərində istifadə olunur.

	AKUSTİK MATERİALLAR (acoustic materials) – Cəsi udan və yaxud onu izolyasiya edən materiallar. A.m.-dan səsyazma studiyalarının qurulmasında istifadə edilir.

	AKUSTİK MƏKAN (acoustic space) – Qlobal-informasiya peyk-rabitə sistemlərinin ixtirası və bəşər sivilizasiyasının yeni eraya qədəm qoyması ilə bağlı fikri məhdud vizual məkandan (yəni yazı işarələri və çap formaları) fərqli olaraq informasiya vasitələrinin sərhəd bilməyən efirin dalğavari titrəyişinin akustik strukturlarının köməyi ilə yaratdığı qlobal informasiya meydanı.

	AKUSTİK PERSPEKTİV (acoustic perspective) – Çəkiliş obyektindən kamerayadək olan məsafənin səs qaynağından mikrofonadək olan məsafəyə uyğunluğu effekti. Məsələn, uzaqdan işaran qatar ekranda balaca görünür və həmin qatarın səsi yavaş eşidilir. Qatar yaxınlaşdıqca onun ekrandakı görüntüsü tədricən böyüyür və səsi də buna uyğun şəkildə artır.

	AKUSTİK SÜZGƏC (acoustic filter) – Mürəkkəb səsdən tezliyi müəyyən intervalda olan səs rəqslərini ayıran qurğu. A.s. buraxdığı səs tezliklərinə görə aşağı tezlikli, yuxarı tezlikli və zolaqlı olur.

	AQRAMATİZM (agrammatism) – Danışıqda qrammatik qayda-qanunların olmamasını əks etdirən nitq pozğunluğu. A., adətən, psixi pozğunluğu olan şəxslərdə müşahidə edilir. Bu zaman xəstə ayrı-ayrı sözləri bəzən düzgün tələffüz edə bilirsə də, onları cümlədə düzgün birləşdirməyi bacarmır.

	ALALİYA (alalia) – Dil, dodaq kimi danışıq üzvlərinin nöqsanlı olması, yaxud sinir yollarının pozulması nəticəsində səslərin düzgün tələffüz edilməməsi.

	ALBEDO (albedo) – Cismin səthindən bütün istiqamətlərə inikas edən işıq axını həcminin həmin cismə düşən işıq axınının həcminə nisbəti.

	ALEKSİYA (aliexion) – Psixi-fizioloji proseslərin pozulması ilə əlaqədar hərfləri seçə bilməmək, eləcə də onları birləşdirib oxuya bilməməkdən ibarət dil pozğunluğu.

	ALQORİTM (algorythm) – Orta əsr riyaziyyatçısı əl-Xarəzminin latın adından götürülüb (Algorithmi); 1) Sərt və bəlli qaydalarla hesablamaq deməkdir; 2) Qarşıya qoyulan müəyyən vəzifələrin həlli üçün verilən və ya gerçəkləşən əməliyyatların kompüter qurğularında yerinə yetirilməsi qaydası. Kommunikologiyada bu termin variasiyalarla təkrar olunan və əsas struktur atributlarını dəyişməyən stereotip süjet-janr komponentlərindən müxtəlif informasiya mətnlərinin, yaxud proqramlarının modelləşdirilməsi qaydalarının təhlili zamanı istifadə olunur; 3) EE və səhnə əsərində dramaturji gərginliyi təmin edən plastik mizan. Əsərin ümumi strukturunda mühüm nüans olan A.-i bütövlükdə dramaturji nəbzin tutulması kimi də başa düşmək olar. 

	ALLEQORİYA (allegory) – Mücərrəd anlayışların konkret, həyati obrazlar vasitəsilə əks etdirilməsi. İncəsənət və reklamda işlənən məcaz növlərindən biri. 

	ALLİTERASİYA (alliteration) – 1) İfadəni təşkil edən sözlərin əvvəlindəki, yaxud ortasındakı samit səslərin, ya da səs qruplarının eyni və ya yaxın olması;  2) Reklam mətnində eyni samitin bir sətir, cümlə və ya ifadə daxilində təkrarı. İfadəyə musiqililik, ahənglik verən A. sabit söz birləşmələrinin və ya poetik mətnin təşkilində mühüm rol oynayır. Məs., «Bacarana baş qurban» misalında b (ba) səsinin, «Əldən qalan əlli il qalar» misalında l səsinin A.-sı özünü göstərir. 

	ALTERNATİV (alternative) – Xalq dilində "seçənək" kimi işlənir. Bir-birini qarşılıqlı istisna edən, bir-biri ilə uyğun gəlməyən iki, yaxud daha çox imkandan, nümunədən, yaradıcılıq (iş, montaj, veriliş) formasından birini seçmək zərurəti.

	AMBİVALENTLİK (ambivalency) – Öz məzmunu daxilində bir-birinə əks mənaları ifadə edən əks  dil faktı (söz, forma, cümlə və s.); hisslərin ikiliyi: bir obyekt insanda eyni vaxtda əks hisslər, məs., məmnunluq və narazılıq, simpatiya və antipatiya oyadır. 

	AMİDEL (amidel) – Kinolentin aşkarlanması zamanı istifadə olunan mürəkkəb kimyəvi tərkibli ağ, yaxud bozumtul iynəvari kristallar.

	AMPLİTUD (amplitude) – Hərəkət edən cismin (rəqqasın) müvazinət vəziyyətindən ən çox uzaqlaşdığı məsafə. 

	AMPLİTUD XƏTASI (amplitude disparity) – Ölçü cihazının göstəricisinin ölçülən kəmiyyətin həqiqi qiymətinə uyğun gəlməməsi.

	AMPLİTUD MODULYASİYASI (amplitude modulation –  AM) – Orta dalğa yayımlarının gerçəkləşdirildiyi tezlik. 

	AMPLİTUD– MODULYASİYA YAYIMI (amplitude-modulation broadcasting –  AMB) – AM-ə əsaslanan yayım. A.m.y. daha çox maneəyə davamlılığına və xeyli sayda səs çalarları verilməsinin daha yaxşı imkanlarına malik olan tezlik modulyasiyalı (UQD) radiostansiyalarla rəqabət aparır.

	AMPLUA (role part) – Müasir teatr, kino və TV-də aktyorun öz səhnə göstəricilərinə, qabiliyyət və istedadının diapazonuna görə ixtisaslaşması. Aktyorların A.-ya görə bölgüsü şərti xarakter daşıyır.

	ANAFORA (anaphora) – Reklam mətnində eyni söz və ya ifadənin bir neçə cümlənin, misranın, yaxud hər hansı nitq parçasının əvvəlində təkrarlanması. 

	ANAXRONİZM (anachronism) – Zaman, vaxt; nəyinsə təsvirində digər zaman üçün səciyyəvi olan, özünü doğrultmayan cizgilərin, xüsusiyyətlərin yaranmasına gətirib çıxaran xronoloji dəqiqliyin pozulması.

	ANAQRAMMA (anagram) – Yeni ifadə gətirmək məqsədi ilə bəzi sözlərdə hərflərin yerinin dəyişdirilməsi (söz oyunu növü). Məs., salat-atlas, norma-roman, ədəd-dədə.

	ANALİTİK (analyst) – Siyasi və iqtisadi proseslərin təhlili ilə məşğul olan mütəxəssis. 

	ANALİTİK MATERİAL (analytical material) – Məzmunu və mahiyyəti konkret dəlillər əsasında təhlil olunan EE məhsulu.

	ANALİZ VƏ SİNTEZ (analysis and synthesis) – 1) Təhlil; 2) Tamın fikri və ya faktik olaraq hissələrə bölünməsindən ibarət olan elmi-tədqiqat metodu. Bu metod analitik verilişlərdə də tətbiq edilir.

	ANALOGİYA (analogy) – Mahiyyətcə eyniyyət təşkil etməyən hadisələr, əşyalar, məfhumlar və s. arasında oxşarlıq, bənzərlik, uyğunluq; müxtəlif cəhətlərdən bir-biri ilə əlaqədar olan veriliş ünsürlərinin bir-birinə təsirindən meydana gələn bənzəyiş.

	ANALOQ RƏQƏMLİ ÇEVİRİCİ (analog-to-digital converter) – Analoq siqnalının ani amplitud qiymətlərinə mütənasib rəqəmli kod hazırlamaq üçün elektron qurğusu. 

	ANAMORF KADRLI GENİŞEKRANLI FİLM (anamorphic film) – 35 mm-lik kinolentə çəkilən film. Belə filmlərin kadrları anamorfot optika vasitəsilə eninə görə sıxılmış olur.

	ANAMORFOT (anamorphotic) – Oxdan keçən iki kəsişmədən ölçüsünə (miqyasına) görə eyni olmayan təsvirlərin alınması üçün obyektiv. Çəkiliş aparmağa və mövcud kino avadanlığını azacıq dəyişməklə geniş ekranda göstərməyə imkan verir.

	ANAMORFOZ (anamorphose) – Optik sistemlərin, yaxud obyektin və ya ekranın müstəvisinin maililiyinin köməyi ilə alınan hər hansı bir obyektin dəyişdirilmiş təsviri; A. bir üsul kimi kinotexnikada tətbiq olunur.

	ANA PLATA (motherboard) – Kompüterin sistem blokunda informasiyanı qəbul edib işləyən ən mühüm tərkib hissə. A.p.-da mərkəzi prosessor, daxili yaddaş və s. yerləşir. Bax: S i s t e m  b l o k u.

	ANARTRİYA (unartria) – Nitq səslərini aydın tələffüz etmək qabiliyyətinin itirilməsi.

	ANA SƏHİFƏ (home page) – İnternet resursda ilkin, əsas səhifə.

	ANASTİQMAT (unastigmate) – Astiqmatizmin və bununla bağlı təsvir sahəsi əyintisinin aradan qaldırıldığı çəkiliş obyektivi. Adətən, A.-da digər aberrasiyalar da aradan qaldırılır. A. ən mükəmməl obyektivdir. 

	ANFAS (full face) – Ekrandakı fərdin (aktyor, aparıcı və s.) üzünün qabaqdan (öndən) görünüşü; əşyanın üz tərəfdən şəkli.

	ANİ KOMMUTATOR (fast switch) – Standart, yaxud yüksək səviyyəli siqnallar seçimi üçün vacib olan qurğu.  

	ANİMALİST (animal painter/sculptor/animalist) – Əsərlərində heyvanı təsvir edən rəssam və ya heykəltəraş. Multiplikasiya filmlərinin çəkilişində peşəkar sənətkarların bu janrda əsərlərindən istifadə olunur.

	ANİMASİYA (animation) – Canlanma, multiplikasiya. Videokameralarda istifadə olunan multiplikasiya funksiyası; ayrı-ayrı kadrlarla, yaxud müəyyən uzunluğu olan fraqmentlərlə çəkilişlər aparmağa imkan verən çəkiliş, yaxud montaj üsulu. 

	ANİMASİYA EFFEKTİ (effects animation) – Multiplikasiya vasitələri ilə personajların deyil, yağışın, tüstünün, işığın, suyun və s. hərəkətinin təsviri. 

	ANİMASTİK JANR (genre animastic) – Boyakarlıq, heykəltəraşlıq və qrafikada heyvanlar aləminin təsviri. Janr kimi Çində yaranmışdır (VIII əsr). Heyvanın təsvirində onun vərdişləri və yaşadığı mühit animalist rəssamın diqqət mərkəzində olur. İbtidai incəsənət nümunələrindəki heyvan və quş təsvirləri rəssam-ovçuların yüksək müşahidəçilik qabiliyyətini göstərir. Müasir kinoda və telefilmlərdə A.j.-ın elementlərindən istifadə olunur.

	ANİMO (animo) – Cizgi filmi yaratmaq üçün peşəkar kompüter (bilgisayar) proqramı. A. vasitəsilə səhnə fonunu ara kəsilmədən, element-element sahmanlayıb izləmək (texniki dildə "daramaq" və ya "skanlamaq" deyilir) mümkündür. Fon çox böyükdürsə, onu hissə-hissə "darayıb" calamaq olar. 

	ANKORMAN  (ancorman) – ABŞ və Avropa TV-lərində xəbər proqramlarının daimi aparıcısı.

	ANQLİSİZM (anglicism) – İngilis dilindən götürülmüş söz və ifadələrə şamil edilir. Məs., kompüter, servis, taym-kod, şou, ankorman və s. 

	ANNOTASİYA  (annotation/blurb) – İctimai maraq kəsb edən aktual kitabın, ədəbi-elmi mövzuda yazılmış materialın, əlyazmanın, teleproqramın, radio verilişinin, reklam predmeti, yaxud reklam mətninin və s. məzmunu, məqsədi haqqında  qısa məlumat.

	ANONİM (anonymous author/poison pen writer) – 1) Verilişlərində adını və üzünü gizlədən müəllif; 2) TV verilişlərində kimliyini gizlətmək üçün maska taxan şəxs.

	ANONS (announce (ment)) – Yaxın müddətdə göstəriləcək teleməhsullar, eləcə də gələcək tamaşalar, konsertlər, filmlər, kinofestivallar, habelə yeni mallar və xidmətlər haqqında radio və TV vasitəsilə qabaqcadan verilən şərhsiz məlumat, elan xarakterli materiallar. 

	ANSAMBL (band/company/troupe/ensemble) – 1) Yaradıcı heyətdə və ya musiqi qrupunda bir neçə nəfəri birləşdirən dəstə; birgə çıxış edən ifaçılar qrupu (duet, trio, kvartet və s.); 2) Hər hansı bütöv əsəri yaradan ayrı-ayrı hissələrin qarşılıqlı uyarlığı, üzvi bağlılığı, uyumlu vəhdəti (tutalım, televerilişdə jurnalistin, kameranın, görüntü və səs rejissorunun birgə fəaliyyəti); 3) Vahid kollektiv kimi çıxış edən müxtəlif peşə mənsubları.

	ANTENA (antenna) – Radiodalğaları şüalandıran və qəbul edən qurğu. Verici və qəbuledici A.-lar olur. Verici A.-lar generatordan (vericidən) ötürülən dəyişən cərəyan enerjisini elektromaqnit dalğaları (radiodalğaları) enerjisinə çevirir və ətraf mühitə yayır (şüalandırır). Dalğaların yayılma sürəti (atm.-də 300 min km/san.-yə yaxındır) mühitin elektrik və maqnit parametrlərindən asılıdır. Qəbuledici A. ətraf mühitdən radiodalğaları tutaraq qəbulediciyə ötürülən dəyişən cərəyan enerjisinə çevirir. Qəbul edilən enerjinin miqdarı A. ölçülərinin dalğa uzunluğuna nisbəti ilə mütənasibdir. Eyni antena həm verici, həm də qəbuledici kimi işləyə bilər. Radiostansiyanın təsir məsafəsi, maneələrdən mühafizə qabiliyyəti və səmərəliliyi, həmçinin obyektlərin bucaq koordinatlarının dəqiq təyin edilməsi A.-nın parametrlərindən asılıdır.

	ANTİKOMETA PROJEKTORU (anti-comet-tail gun) – Təsvirin hərəkəti, yaxud ötürülməsi zamanı üzə çıxan təhriflərin aradan qaldırılması üçün istifadə olunan xüsusi projektor. Bəzən tərkibində parlaq obyektlər olan təsvirlərin (səthi parıltılı işıq mənbələri) çəkilişi zamanı, yaxud parıltılı obyektlərin təsvir sahəsində hərəkəti, və ya ötürücü kameranın panoramı zamanı TV təsvirində xarakterik təhriflər yaranır ("kometa quyruğu" və s.). Həmin təhriflərin əsaslı şəkildə zəiflədilməsi üçün A.p.-dan istifadə edilir.

	"ANTİKOMMERŞL" TİPLİ ANTİREKLAM (anticommercial) – İnsanların sağlamlığı üçün  təhlükəli olan malları (tütün məmulatı, alkoqollu içkilər və s.) tərifləyən reklama qarşı yönələn və ictimaiyyətin diqqətini cəlb edən cazibədar informasiya.

	ANTİPATİYA (antipathy/aversion/dislike) – Hər hansı teleaparıcını, yaxud verilişi bəyənməmək; onu sevməmək. 

	ANTİTEZ (antithesis) – Nitqdə əlaqələnən, cəmləşən sözlərin bir-birinə antonimiya münasibətində olmasından ibarət üslubi fiqur. A.-in xüsusiyyəti belədir ki, bir-birinin əksini təşkil edən əlamətlər müxtəlif əşyalara aid olur, yəni müqayisə müvazi, paralel şəkildə aparılır, zidd, əks əlamətlər birlik yaratmır, bir-birinə qovuşmur.

	ANTİVİRUS PROQRAMI (antivirus programs) – Kompüterə verilmiş (yığılmış) materialları məhv olmaqdan qorumaq, kompüter viruslarını tapmaq və silmək üçün nəzərdə tutulan proqramlar. A.p.-nın filtr və ya keşikçi, detektor, həkimlər və ya faqi, müfəttişlər, immunizator və ya vaksinlər adlanan tipləri mövcuddur.

	ANTOLOJİ SERİYALAR (anthology series) – TV-də əvvəllər efirə getmiş proqramlar əsasında yaradılan  TV dramaturgiyası janrı. Əsasən ABŞ-da yayılmış A.s. mövzuların, süjetlərin rəngarəngliyi ilə fərqlənir, yeganə və bitkin süjetə əsaslanmır, əksinə, mozaiklik serialların süjet istiqamətləri üzrə inkişaf etməsi imkanı yaradır ki, bu da həmin  telejanra həyatilik verir, auditoriyanın diqqətini ona yönəldir.

	ANTURAJ  (environment/ambient/entourage) – Ətraf şərait; yaradıcılıq prosesini müşayiət edən mühit.

	APARAT (apparatus/machinery/staff) – 1) Cihaz, qurğu, texniki avadanlıq. Məs., radio A.-ı.; 2) Bir idarənin, təşkilatın, teleşirkətin inzibati işlərlə məşğul olan işçiləri. 

	APARAT OTAĞI (apparatus room) – Kinotexnoloji avadanlığın cəmləşdirildiyi və spesifik işlərin yerinə yetirildiyi məkan. Kinostudiyalarda səsyazma, səsköçürmə və kinoproyeksiya, TV-də bunlarla yanaşı efir aparat otaqları da olur, kinoteatrlarda isə otaq komplekslərindən ibarət kinoaparat otaqları mövcuddur.

	APARAT-PROQRAM BLOKU – APB (apparatus program block – APB) – Əvvəlcədən hazırlanmış və yazılmış yayım verilişlərindən bitkin mətnli TV proqramlarının yaradılması və həmin proqramların TV yayımı şəbəkəsinə verilməsi üçün lazım olan otaqlar və avadanlıq kompleksi. 

	APARAT-STUDİYA KOMPLEKSİ –  ASK (apparatus studio complex –  ASC) – Səsli və TV yayımı proqramlarının formalaşdırılması mərkəzinin – radio və TV mərkəzinin əsas hissəsi. ASK-nın tərkibinə avadanlığı öz proqramlarının hazırlığı, formalaşdırılması və buraxılışı, eləcə də digər radio evləri ilə proqram mübadiləsi üçün nəzərdə tutulan bir neçə studiya və bir sıra aparat otaqları daxildir. ASK-nın studiyalarının və aparat otaqlarının sayı radio və TV-nin texniki bazasından, yayım gücündən, onun statusundan və əhəmiyyətlilik dərəcəsindən asılıdır ki, bu da öz növbəsində, əsasən yerli yayımın həcmi ilə müəyyənləşir. 

	 APARICI (host/presenter) – Radio və TV ilə müxtəlif məlumatlar (xəbərlər) verən, söhbətlər, müsahibələr, yaxud müxtəlif tok-şoular aparan şəxs; habelə TV və radio verilişlərinin hazırlanmasında iştirak edən və onu EE-də auditoriyaya təqdim edən jurnalist. Bu terminin sinonimləri kommunikator (communicator) və ankorman (ancorman) sözləridir. A.-nın diktordan əsas fərqi onun efirəqədərki yaradıcılıq prosesində fəal iştirak etməsi, danışdığı mövzuya bələdliyi və müzakirə olunan hər hansı məsələyə biganə qalmamasıdır. Hər hansı verilişin uğuru çox vaxt A.-dan asılı olur. Ona görə də ekrana çıxarmaq üçün A. seçərkən ona xüsusi tələblər irəli sürülməlidir. Əsas tələblər sırasına – aparıcının yüksək peşəkarlığı, ünsiyyətcilliyi, auditoriyanı ələ almaq bacarığı, zahiri görünüşü, səsinin tembri və nəhayət, özünüifadə qabiliyyəti daxildir. Cəmiyyətdə nüfuz qazanmış şərhçilər, analitiklər və icmalçılar istisna olmaqla, A.-ların cəmiyyət üçün prinsipial sayılan məsələlərə öz şəxsi mövqelərindən qiymət verməsi məqsədəuyğun deyildir.

	APQREYDİNQ (upgrading) – İnformasiya texnologiyasının əhəmiyyətli dəyişməsini, onun keyfiyyətcə yeni, başqa inkişaf mərhələsinə keçməsini bildirən anlayış. A. KİV-in fəaliyyəti, səmərəliliyi, onun cəmiyyətə təsiri, mətbuatla bağlı biznesin müəyyənləşdirilməsi barədə danışan nəzəriyyəçilərin leksikasında işlənir. 

	APOLOGİYA (apology/vindication) – Həddən artıq məddahlıq, şişirdilmiş tərif. EE-də hansısa vəzifəli şəxsi əsassız öymək.

	APROBASİYA (approbation/approval) – Kino və teletamaşaya çəkilmək üçün sınaqdan, yoxlamadan sonra verilmiş müsbət rəy, razılıq; elmi işin müəyyən müddəalarını əks etdirən və elmi nəşrlərdə çap olunan məqalə.

	ARALIQ POZİTİVİ (mid positive) – Neqativdən çap yolu ilə alınan və kontratip hazırlanması üçün lazım olan pozitiv.

	ARANJİROVKA (arrangement) – 1) Hər hansı musiqi əsərinin digər musiqi alətlərində və ya digər səslərlə ifası üçün yenidən işlənməsi; 2) Eyni alətdə ifa olunmaq üçün musiqi əsərinin sadələşdirilmiş forması.

	ARA PLAN (add-on plan) – Əsas mövzu ilə bağlı olan, lakin onun bilavasitə tərkib hissəsi sayılmayan hərəkət, yaxud predmet planı. Əsas hərəkətdən diqqəti müvəqqəti yayındırmaq, yaxud onu bir növ şərh etmək üçün istifadə edilir. Texniki baxımdan A.p. montaj zamanı faydalıdır. Adətən, rejissorlar operatorlara çəkiliş zamanı imkan daxilində A.p.-lar çəkmələrini tapşırırlar. A.p. kadrda məkan, mühit, psixoloji vəziyyət və s. haqqında əlavə informasiya verməyə də xidmət edir. Ən çox yayılmış A.p. nümunələrinə iri planda mikrofon, danışan adamın əli, stolun üstündəki yazı, qələm, zalda əyləşənlər, otaq əşyaları və s. aiddir.

	ARBİTRON (arbitron) – Ayrı-ayrı TV verilişlərinin tamaşaçılar arasında populyarlıq dərəcəsini dərhal müəyyənləşdirməyə imkan verən sistem. Bunun üçün adekvat seçim üsulu ilə müəyyənləşdirilmiş tamaşaçıların evindəki televizorlara xüsusi elektron qurğular qoyulur və lazımi məlumatlar həmin qurğularla telekompaniyanın hesablama mərkəzinə ötürülür.

	ARDICIL MONTAJ (consecutive editing) – Zaman və məkan baxımından təhrifə yol vermədən ekranda söz-təsvir vasitəsilə aparılan təhkiyənin axıcı inkişafı. Çəkiliş sonrakı işin xarakteri nəzərə alınmaqla «montaj axarında» aparılıbsa, videosıranın ardıcıl montajı asanlaşır. Ancaq studiyadankənar çəkilişdə montajın xarakteri nəzərə alınmasa belə, səmərəli ardıcıllığa nail olmağa kömək edən müxtəlif montaj üsulları mövcuddur.

	ARXA İŞIQ (back light) – Bir cismin üst və ya alt tərəfinə arxadan verilən düz işıq. 

	ARXAİSTİKA (archaistics) – İncəsənətdə, kino, TV və radioda, həmçinin ədəbiyyatda qədim formalara, köhnə üslublara bənzətmə; təqlid.  

	ARXALIQ (backdrop) – Üzərində şəkil çəkilmiş, yaxud foto qurulmuş kətan. Studiyada pəncərədən, qapıdan görünən mənzərənin təsviri üçün istifadə olunur.

	ARXİTEKTONİKA (architectonics) – Verilişin, filmin (ayrıca süjetin, bədii əsərin) strukturunu, onun ayrı-ayrı elementlərinin ümumi harmoniyasını – uyumunu müəyyənləşdirən mühüm estetik kateqoriya. A. elementlərin sistem daxilində sənətkarlıq cəhətdən düzülüş nisbətinin səviyyəsini müəyyənləşdirir və diqqəti vahid tamın estetik planına yönəldir.

	ARXİV (archieves) – Verilişlərin mikrofon qovluqlarının, mətnlərinin, pul sənədlərinin, məktubların saxlandığı yer, idarə. 

	ARQUMENT (argument) – 1) Məntiqi dəlil, tutarqa, sübut, əsas; 2) Veriliş və çıxışlarda hər hansı tezisin doğruluğunu əsaslandırmaq üçün istifadə olunan dəlil, sübut.

	ARTİKULYASİYA (articulation) – 1) Danışıq zamanı sözlərin təmiz, aydın tələffüz edilməsi; müəyyən səsi tələffüz etmək üçün danışıq üzvlərinin aldığı vəziyyət və ya onların hərəkəti; səsin məxrəci; 2) Musiqi alətində, yaxud vokal sənətində səslərin ardıcıllığını ifa etmək tərzi; 3) Rabitə xətti (radio, telefon və s.) ilə verilən nitqin aydınlığı; rabitə sisteminin keyfiyyət ölçüsü. A. sistemin nitq elementlərinin (səs, heca, söz və ifadələr) təhrifsiz qəbulu, verilməsi və səsləndirilməsinin keyfiyyətini müəyyən edir.

	ARTİST (actor/artist) – Sənət əsərlərini seyrçilər önündə (dram və musiqili teatr səhnələrində, filmlərdə, radio, TV, estrada və sirk tamaşalarında) ifa etməyi özünə peşə seçmiş şəxs; aktyor, müğənni, çalğıçı və b. 

	ASMA İŞIQ CİHAZLARI (suspension light) – Studiya şəraitində çəkiliş obyektlərini yuxarı nöqtədən işıqlandırmaq, yaxud müəyyən effekt yaratmaq məqsədi ilə tavandan yönəldilən işıq cihazları.

	ASMA MİKROFONLAR (suspension mikes) – Studiyada və studiyadankənar çəkiliş zamanı yuxarı nöqtədən asılan həssas mikrofonlar. Adətən, belə mikrofonlar hərəkətin baş verdiyi meydançanın üzərindən asılır. Bəzən A.m.-nı kameradan azca irəli asıb çəkiliş meydançasına tuşlamaq da mümkündür. Mikrofonları asarkən elə etmək lazımdır ki, onlar kameranın görmə sahəsinə düşməsin. Ancaq bu zaman meydançadakı kənar səs-küy mikrofona düşdüyündən səsyazmanın keyfiyyətinə xələl gələ bilər.

	ASPEKT (aspect) – Yönüm, təzahürün, anlayışın nəzərdən keçirildiyi baxış bucağı; problemin müxtəlif yönləri; hadisəyə, fakta müxtəlif prizmalardan baxış.

	ACSİSTENT (assistant) – Hər hansı sahədə mütəxəssis köməkçisi; praktik tapşırıqların yerinə yetirilməsində quruluşçu rejissora və ya operatora (kameramana) kömək edən şəxs.

	ASSOSİASİYA (association) – Cəmiyyət, ittifaq, birlik; təsərrüfat, siyasi, elmi, mədəni, reklam fəaliyyətində və s. başqa ümumi məqsədlərə çatmaq üçün təşkilatların və ya şəxslərin birliyi. Məqsədinə görə A. beynəlxalq, regional, milli, professional, ixtisaslaşmış və s. ola bilər. Məs., Reklam İşçiləri Assosiasiyası və s.

	ASTİQMATİZM (astigmatism) – Optik  sistemdə çatışmazlıq. Obyektin bir nöqtəsindən çıxan şüalar yenə eyni nöqtədə cəmləşdiyindən yayğın görüntü yaradır. Başqa sözlə, obyektivin linzasından keçərək sınan şüalar bir fokusda toplanmır. Bu qüsur əvəzləyici linzalar sisteminin tətbiqi ilə aradan qaldırılır. A. olmayan obyektivlər astiqmatlar adlanır.

	AŞKARLAMA (development) – 1) Hər hansı informasiyanı, məlumatı bəyan etmək; hadisə, fakt, sənəd barədə açıqlama; 2) Müxtəlif ölçülü kinolentin laboratoriya şəraitində xüsusi maddələr vasitəsilə aşkarlanması. Nəticədə kinolentdə halogenid gümüşünün metal gümüşünə keçməsi sayəsində görünən təsvir əmələ gəlir.

	AŞKARLAMA MAŞINI (development machine) – Çəkilmiş kinolentin işlənməsi (aşkarlama, fiksasiya) prosesləri, eləcə də hazır kinotəsvirin işlənməsi (gücləndirmə, zəiflətmə) və kinolentlərin qurudulması üçün nəzərdə tutulan qurğu. 

	AŞKARLAYICI (developer) – Kinolentdə olan təsvirin üzə çıxması, aşkarlanması üçün işlədilən məhlul. A. müxtəlif kimyəvi xassələrə malik məhlullardan hazırlanır. Bax: A ş k a r l a y ı c ı  m a d d ə. 

	AŞKARLAYICILARIN TÜKƏNMƏSİ (exhaustion of developers) – İstifadə olunduqca aşkarlayıcının xassələrinin tədricən dəyişməsi. Tükənmə aşkarlayan maddələrin və sulfitin azalmasından, aşkarlayıcının qələviliyinin aşağı düşməsindən və aşkarlayan cisimlərin turşu maddələrinin, eləcə də aşkarlama zamanı bromlu gümüşün bərpası sayəsində əmələ gələn bromidin çoxalmasından ibarətdir.

	AŞKARLAYICI MADDƏ (developer solution) – Kinolentin aşkarlanmasına güclü təsir göstərən oksidləşdirici, kimyəvi maddə. A.m.-nin təsiri ilə (digər zəruri maddələrlə birlikdə A.-da həmin maddə də olduqda) ekspozisiya olunan kinolentin halogenid gümüşünün bərpası baş verir və bunun nəticəsində görünən təsvir əmələ gəlir. A.m.-lərə hidroxinon, amidol, metol, fenidon və s. aiddir. 

	AŞKARLIQ (publicity) – Xalqın, vətəndaşların dövlət və hökumət orqanlarının fəaliyyəti üzərində mətbuat vasitəsilə həyata keçirilən ictimai nəzarəti. İdarə edənlərin öz fəaliyyətləri barədə (müxtəlif formada, o cümlədən TV və radio ilə) xalqa vaxtaşırı hesabat verməsi.

	ATMOSFER TÜSTÜSÜ (atmosphere fog) – İşığın havada ən xırda zərrəciklər şəklində yayılması. Bu zərrəciklər havanın yekcinsliyini pozur. Ətraf dumanlı olduqda hava tüstücüyü təsvirin duruluğunu azaldır və ümumi tutqunluq gətirir. Sarı, narıncı, yaxud qırmızı işıq süzgəcləri bu əngəlləri zəiflədə bilir. Məkana genişlik gətirən A.t. kinematoqrafiyada böyük əhəmiyyətə malikdir. Ekranda peyzaj göstərilərkən ön plandakı əşyalar məhz A.t.-nün köməyi ilə tamamilə aydın görünür və vurğulanır.

	ATRİBUT (attribute) – Hadisə, proses və predmetin ayrılmaz, daimi, zəruri əlaməti. A. predmetin elə bir ayrılmaz xassəsidir ki, bunsuz predmet nə mövcud ola, nə də fikrə gətirilə bilər. Kino əsərinin, eləcə də EE-nin öz atributları vardır.

	ATTESTASİYA (certification/recommendation) – 1) Bir işçinin bilik dərəcəsini və bacarığını təyin etmək; 2) Bir işçiyə rütbə, ad vermək (yaxud onu geri almaq) üçün onun bilik və bacarığını yenidən yoxlamaq.

	ATTRAKSİON (attraction/side show) – Sirkdə və ya estrada proqramında tamaşaçıların nəzərini ən çox cəlb edən hissə, ən maraqlı və əyləndirici nömrə. Əyləncəli TV proqramlarında A.-dan istifadə edilir. 

	AUDİMETR (audimeter) – ABŞ-ın Nilsen şirkətinin TV proqramlarının kütləviliyi barədə məlumatları toplaması üçün istifadə etdiyi cihaz. Həmin cihazlar televizor məlumatlarını dəqiq qeydiyyata almağa qadirdir. Standart A.-dən fərqli olaraq yeni cihaz avtomatik işləyir, kompüterlərin sorğusu ilə məlumatları ümumi təhlilin aparıldığı mərkəzi ofisə yönəldir.

	AUDİO (audio) – Səs (audio) sahəsi ilə bağlı olan bir sıra mürəkkəb sözlərin komponenti; insan qulağının eşidə biləcəyi hər hansı bir səslə əlaqədar olan anlayış; kino, TV və radio yayımının səslə bağlı  bölümü. 

	AUDİOFİL (audiophile) – Radio, TV ilə translyasiya edilən, yaxud maqnitofon lentlərinə, videokasetlərə və disklərə yazılmış musiqi verilişlərinin qızğın həvəskarı. Adətən, bu termin klassik (meloman) musiqiyə deyil, müasir elektron musiqisinə pərəstiş edənləri səciyyələndirmək üçün işlədilir. 

	AUDİOGÖRÜNTÜ (audiovision) – Səsli və Vİ-nin yazılmasını və səsləndirilməsini bildirən süni söz birləşməsi.

	AUDİOKİTAB (audiobook) – Kitab şəklində çap olunmuş əsərin səsləndirilmiş, lentə yazılmış forması. A. auditoriyanın elə bir hissəsi üçün nəzərdə tutulub ki, bu və ya digər səbəbə görə auditoriya onu maraqlandıran informasiyanın şifahi qavrayış formasına üstünlük verir. A.-a, adətən, zəif görən, xəstə, azsavadlı, çap nəşrlərini əldə edə bilməyən, yaxud, sadəcə, yaxşı qiraətçilərin və ya hətta müəlliflərin ifasında kitab mətnlərini dinləməyi xoşlayan adamlar müraciət edirlər. Uşaq tərbiyəsi təcrübəsində, səhiyyə və digər ictimai təşkilatların işində A.-dan istifadə olunur. 

	AUDİOMƏHDUDLAŞDIRICI (audio limiter) – Səs səviyyəsinin avtomatik tənzimlənməsi sistemlərindən biri; səs siqnalının maksimum səviyyəsini məhdudlaşdırır. Səsin səviyyəsinə operativ nəzarət mümkün olmadıqda videomaqnitofonlara və videokameralara səsin yazılışı zamanı tətbiq edilir.

	AUDİOSİTUASİYA (audio situation) – EE-də musiqinin, küylərin və nitqin vəhdətindən yaranan və müəyyən semantikaya malik olan situasiya.

	AUDİOREKLAM (audio advertisement) – Radio ilə yayımlanması nəzərdə tutulan reklam. 

	AUDİOVİDEOTREKİNQ (audio video tracking) – Fırlanan video və audio başlığın hərəkətinin dəqiqliyini izləyən və mikroprosessorların əsasında işləyən avtotrekinq sistemi. A. müxtəlif markadan (əsasən Hi-Fi-Stereo) olan cihazlarda tətbiq edilir.

	AUDİOVİZUAL (audiovisual) – Eyni zamanda bir şeyi göz və qulaqla hiss etmə, qavrama; vizual və səsli informasiyadan birgə istifadə; A. vasitələr klassik nümunə səsli filmlər, video, yaxud TV ola bilər. A. vasitələrdən çox vaxt təlim-tədris məqsədi ilə də istifadə olunur.

	AUDİOVİZUAL İNFORMASİYA (audiovisual information) – Səslə (mətnlə) müşayiət olunan görüntülü (təsvirli) informasiya.

	AUDİOVİZUAL LANDŞAFT (audiovisual landscape) – TV və radio yayımının təşkili zamanı cəmiyyətin bütün təbəqələrinin marağının nəzərə alınması. A.l. ifadəsini tez-tez işlədən Avropa Şurası Parlament Assambleyasının  ekspertləri belə hesab edirlər ki, landşaft rəngarəng olmalı və buraya ictimai xidmət sektoru, kommersiya sektoru, eləcə də lokal, yaxud regional komponent daxil edilməlidir. Teleradio yayımı azad informasiya axını, fikir azadlığı və insan hüquqları prinsiplərinə müvafiq olaraq, ilk növbədə, informasiya, maarifçilik və əyləncə (xəbərləmək + anlatmaq + ovundurmaq) funksiyalarını yerinə yetirməlidir. 

	AUDİOVİZUAL REKLAM (audiovisual advertisement) – Səs və görüntülü reklam (kinofilm, videofilm, diamaqnitofilm, slaydfilm, videoklip və s.).

	AUDİTORİYA (audience/auditorium/lecture room) – 1) Mühazirə, məruzə, nitq, teleradio verilişi və s. yayım materialını dinləyənlərin toplusu; 2) Mühazirə oxumaq, iclas və s. keçirmək üçün zal, otaq və s.; 3) Kommunikasiya xətləri, KİV ilə verilən reklamı oxuyan, eşidən, ona baxan şəxslərin cəmi, reklamın ünvanlandığı istehlakçıların cəmi.

	AUKSİON (auction) – Reklam olunan mallara əvvəlcədən aşağı satış qiyməti müəyyənləşdirilməklə keçirilən reklam tədbiri.

	AUTYOR (auteur) – Bir çox parametrləri ilə seçilən, parlaq fərdi yaradıcılıq dəst-xəttinə malik olan və sırf müəllif əsərləri yaratmağa can atan kinorejissor, operator, yaxud prodüser. A.-luq nəzəriyyəsi elektron multimedia sahəsində müəlliflik anlayışına yeni münasibəti təqdir edir. Bu nəzəriyyə ilkin mətnin müəllifini A.-ların rəhbərliyi altında multimedia prosesində iştirak edən komandanın üzvlərindən yalnız biri kimi nəzərdən keçirir.

	AVADANLIQ (equipment/arrangement/machinery) – Çəkiliş, montaj və efir aparatlarının məcmusu; hər hansı studiyanın, laboratoriyanın, səyyar stansiyanın və ya iş bölməsinin istehsal və yayım vasitələrinin cəmi.

	AVANZAL (avantsalle) – Ön zal, əsas zalın qarşısında olan otaq. A. teatr termini kimi TV tənqidində də işlədilir.

	AVAZ (voice) – 1) Mətnin musiqi alətlərinin müşayiəti olmadan oxunması; 2) İnsana məxsus səs, oxuma yönü; 3) Kadrarxası mətnin oxunma tərzi, mətnin intonasiya çaları.

	AVTOARAYICI SİSTEM (automatic sweepturn) – TV-də istənilən kanalı avtomatik olaraq tapan və ona qoşulan sistem. Pultdakı arama düyməsini basmaqla A.s.-i işə salmaq olar.  

	AVTOFİKSATOR (auto-lock) – Videokameralarda çəkilişdən öncə "A" düyməsini işə salmaqla gerçəkləşdirilən nizamlama üsulu. A. olduqda başqa (mexaniki) nizamlama üsuluna ehtiyac qalmır.

	AVTOFOKUS (auto focus) – Kameralarda dəqiq təsvir almaq üçün balansın avtomatik rejimdə saxlanılması. Daha çox operativ çəkilişlərdə tətbiq olunur.

	AVTOKOLLİMATOR (autocollimator) – Dəqiq bucaq ölçmələri, düzxətliliyə və səthə nəzarət üçün optik cihaz. Cihazın elementlərindən biri kollimator adlanır.

	AVTOMAT (automatic/automatic machinery/slot-machine) – İnsanın bilavasitə iştirakı olmadan verilən əməliyyatları həyata keçirmək üçün qurğu (aparat, maşın, cihaz); daxilindəki mexanizm vasitəsilə öz-özünə hərəkət edən, öz-özünə işləyən sistem; avtomatik işləyən mexanizm.

	AVTOMATİK AÇILMA VƏ QAPANMA (auto power convenience) – Kasetin videoya qoyulduğu anda avtomatik açılması, çıxarıldıqda isə avtomatik qapanması.

	AVTOMATİK BLOK (auto block) – Çəkiliş vaxtı aparat mexanizminin daxilində kinolent təsadüfən qırıldıqda mühərriki enerji mənbəyindən ayıran sistem.

	AVTOMATİK FOKUSLAŞDIRMA QURĞUSU (auto focus (AF)) – Obyektivdə görünən yayğın, bulanıq təsvirin müasir videokameraların əksəriyyətində olan avtomatik fokuslaşdırma sistemi vasitəsilə aydınlaşdırılması. Çəkiliş obyektini izlərkən və obyektin hansı istiqamətə hərəkət edəcəyi dəqiq bilinmədiyi zaman, yaxud ekstremal şəraitdə çəkərkən, eləcə də tələskənlik vaxtı fokusun  düzgün müəyyənləşdirilmədiyi hallarda A.f.q. çox kara gəlir. Ayrı-ayrı kameralarda avtofokus sistemlərinin mürəkkəblik dərəcəsi də müxtəlif olur. Bəzi kameraların iki və ya üç pilləli fokuslaşdırma zonası var (ən kiçik bucaqdan tam açıq görüntü bucağınadək). Bəzi kameralara qoyulan yoxlama qurğusu əllə tənzimləməni də dəqiqləşdirməyə imkan verir. Elə avtomatik sistemlər var ki, əşyanın kadrda hərəkətindən və ya planın dəyişməsindən asılı olaraq görüntünün aydınlığını da təmin edir. A.f.q.-nun üç növü mövcuddur: infraqırmızı (İQ), ultrasəs (pyezosistemlər) və elektron (görüntüsünə görə).

	AVTOMATİK GENİŞLİK NƏZARƏTİ (automatic amplitude control (aac)) – Müsbət və ya mənfi istiqamətdə gələn siqnalın ən yüksək nöqtələrinin müəyyən sərhədlər daxilində saxlanması. A.g.n. siqnalın sabitliyini təmin edir.

	AVTOMATİK KOD TAYMERİ (automatic code timer –  ACT) – Videomaqnitofonun işə salınması və söndürülməsinin proqramlaşdırılması üçün nəzərdə tutulan mexanizm.

	AVTOMATİK QOŞULMA (auto operation) – Videokasetin yerinə qoyulması zamanı videoaparatın avtomatik qoşulması sistemi.

	AVTOMATİK MUSİQİ QƏBULEDİCİSİ (auto music sensor) – Kasetdə istənilən musiqi parçasının avtomatik tapılmasını təmin edən sistem. Bunun üçün musiqi yazılarkən record mute düyməsindən istifadə edilərək parçalar arasında müəyyən intervallar buraxılmalıdır.

	AVTOMATİK POZMA SXEMİ (auto degaussing circuit –  ADC) – Rəngin təmizliyinin daha da yaxşılaşdırılması, yaxud səs maneələrini azaltmaq məqsədi ilə televizorun kineskopunda qoyulan xüsusi qurğu.

	AVTOMATİK PROQRAM SELEKTORU (auto program selector – APS) – Videoda hər hansı proqramın avtomatik seçilməsini təmin edən şəbəkə.

	AVTOMATİK REDAKTOR NƏZARƏTİ (auto cassette controller) – Mikrokompüterə əsaslanan və avtomatik (proqramlaşdırılan) montaj rejimində işləməyə imkan verən sistem. Redaktə (montaj) rejiminin seçimi, maqnit lentinin montaj edilən hissəsinin başlanğıc və son nöqtələrinin yaddaşda saxlanması, iki və daha çox videoaparatın idarə olunması kimi vəzifələri yerinə yetirir.

	AVTOMATİK RƏNG İZLƏYİCİSİ (automatic color tracking system) – Videokameralarda istifadə edilən və təsvirlə ağ rəng balansını avtomatik müəyyənləşdirən (seçən) sistem.

	AVTOMATİK SÖNDÜRMƏ (auto off/auto switch off) – Müəyyən hallarda, məsələn, kasetdə lent qurtararkən, yaxud lenti əksinə hərləyərkən və yaxud nasazlıq yaranarkən videoaparatı avtomatik qapadan sistem. Hazırda təhlükəsizlik məqsədi ilə A.s. bəzi TV cihazlarına da qoyulur.

	AVTOMATİK YADDAŞ FUNKSİYASI (auto memory) – Hər hansı montaj əməliyyatı prosesində növbəti komandanı avtomatik yadda saxlayan və məqamı çatan kimi onu hərəkətə gətirən sistem.

	AVTOMATLAŞDIRILMIŞ İDARƏETMƏ SİSTEMİ (auto control) – Zəruri informasiyanı avtomatik toplayan və tapşırıqdan asılı olaraq bu informasiya üzərində müvafiq əməliyyat aparan «insan-maşın» tipli sistem.

	AVTOMATLAŞDIRILMIŞ KAMERA (auto television camera (ATC)) – Avtomatik tənzimləyicisi olan videokamera.

	AVTOMENYU (auto menu) – Dialoq rejimində işləmək üçün TV ekranına, yaxud monitora çıxarılan menyu.

	AVTOPLEY (auto play) – Təsvir yazılmış kasetin maqnitofonda əvvələ fırlanmasından sonra lentin avtomatik olaraq play vəziyyətinə qayıdıb təsviri göstərməsi.

	AVTOREK SENSOR (autorec sensor) – Səs yazısını ən doğru səviyyədə işləyən qəbuledici. A.s. düyməsi basılandan sonra musiqi mənbəyi 7 saniyəyə qədər araşdırılır və ən yaxşı yazma səviyyəsi müəyyənləşdirilir.

	AVTORİTET (authority/prestige) – Hər hansı sahədə (elmdə, incəsənətdə, jurnalistikada, siyasətdə və s.) bilik sayəsində əldə olunan, hamılıqla qəbul edilən dəyər, məşhurluq, nüfuz.

	AVTOSTOP (auto stop) – Lent qurtararkən işi dayandıran, yaxud yaddaş siqnalına görə videoaparatı sükunət rejiminə keçirməyə imkan verən avtomatik sistem.

	AVTOTULLANTI (auto eject) – Müəyyən hallarda, məsələn, lenti geriyə hərləyən zaman kaseti videoaparatdan avtomatik şəkildə tullamaq üçün sistem.  

	AVTOYÜKLƏNMƏ (auto loading) – Videokasetin maqnitofona avtomatik yüklənməsi sistemi. A. mexanizmi kasetin  aparatda yüngülcə itələnməsi ilə işə düşür.

	AYDIN GÖRMƏ SAHƏSİ (vivid viewing field) – İnsanın gözünü hərəkət etdirmədən, yaxud başının vəziyyətini dəyişmədən (çevirmədən) əşyaların detallarını aydın (dəqiq) görə bildiyi sahə.

	AYDINLATMA (illumination/ILL) – Kameranın qarşısındakı müstəvidə olan cismin və ya səhnənin aydın görmə həddinədək işıqlandırılması.

	AYIRMA (sekance) – Kadr daxilində bütöv meydan yaradan səhnələr və ya çəkilişlər "seriyası". A.-lar tək və bir neçə dekorasiya içindən keçə bilər. 

	AYRI-AYRI HİSSƏLƏRİN KOMPOZİSİYA AHƏNGDARLIĞI (compositional harmonic of different parts) – Verilişin, yaxud mətnin hissələrinin ahəngdar birləşdirilməsi. Buna mətnin montaj düzümü prinsipləri vasitəsilə nail olmaq mümkündür. Həmin yanaşma üsulu kino sənəti təcrübəsində işlənib-hazırlanmışdır. Əslində, bu üsul montaj stolu arxasında daha uğurlu epizodların seçilib bütöv bir filmdə cəmləşdirilməsi deməkdir. 

	B

	BAĞLANMAQ (bridging) – Auditoriyanı ələ almaq və onu rəqib TV-lərin verilişlərindən yayındırmaq üçün proqramın vaxtından əvvəl başlanması üsulu. Kinorejissorların leksikasında "bridging" sözü zaman daxilində, yaxud filmin hadisələrində parçalanmanı aradan qaldıran kadr deməkdir. Kompüter əməliyyatlarında, proqramların, yaxud məlumatların bir EHM-dən digərinə köçürülməsi həmin sözlə ifadə edilir.

	BAĞLANTI (link) – Mozaika tipli proqramlarda, həmçinin xəbər mətnlərində bir mövzudan başqasına keçid zamanı işlədilən cümlə, deyim, musiqi, yaxud musiqi ilə müşayiət olunan təsvirli keçid. 

	BAĞLAYICI KADR (link still) – Montaj zamanı hərəkətlər arasında kəskin fərqləri, sıçrayışları pərdələmək üçün istifadə olunan istənilən kadr. Məs., ara plan, yaxud köməkçi kadr B.k. rolunu oynaya bilir.

	BAXIŞ (scrolling) – Təsvirin ekranda şaquli, yaxud üfüqi yerdəyişməsi.

	BAXIŞ BOŞLUĞU (scrolling vacuum) – İnsanın baxdığı və ya cismin hərəkət etdiyi istiqamətdə kamera obyektivinin "göz"ündən yayınan və ya qəsdən  buraxılan boşluq. 

	BAXIŞ XƏTTİ (scrolling line) – Adi göz baxışı ilə obyekti birləşdirən xəyali xətt. Əgər göydə qanad çalan quşa baxırsınızsa, həmin quş baxış obyektidir. Gözlərinizlə o quşu birləşdirən xətt isə B.x-dir. Gözünüzü aşağı – ayaqlarınızın altına diksəniz, B.x. gözünüzlə yeni baxış obyektini birləşdirəcək. B.x.-nin və baxış obyekti vəziyyətinin nəzərə alınması ardıcıl montaj zamanı çox önəmlidir. Gözlərini səmaya dikən və ya sadəcə yuxarıya baxan adam planından səmada qanad çalan quş planına keçildikdə, məna baxımından belə ardıcıllıq özünü doğruldur.

	BAXIŞ SALONU (vision hall/auditorium) – Filmlərə, yaxud xronika materiallarına baxmaq üçün geniş ekran, kino-video proyeksiya aparatları ilə təchiz edilmiş otaq. 

	BALANS (balance) – 1) Hər hansı bir fəaliyyətin, prosesin qarşılıqlı əlaqədar olan göstəricilərinin nisbəti; 2) Münaqişəli məsələlərin işıqlandırılması zamanı tərəflərin mövqeyinin balanslaşdırılması. Adətən, KİV-in təhqiqatçılıq fəaliyyətində obyektiv jurnalistikanın şərtlərindən biri kimi qərəzsizlik, ədalət prinsipinin təminatı sayılır. Güman edilir ki, münaqişəli vəziyyətlər haqqında məlumat verildikdə bu prinsipə riayət olunması vəziyyətin mahiyyətinə dair müxtəlif baxışların sərbəst ifadəsini bildirir; 3) Çəkilişdən əvvəl kameranın, yaxud videoyazı aparatının işıq-rəng tənasübünün nizamlanması. 

	BALANSLAŞDIRMA (balance) – 1) Müvazinəti qorumaq; 2) İnformasiyada tərəflərin mövqeyini tarazlaşdırmaq.

	BALIQGÖZ LİNZA ("fish eye" lens) – Spesifik f8 işıq səviyyəsində 180 dərəcəlik bir bucağı əhatə edə bilən çox kiçik mərkəzli linza növü.  

	BANNER (banner) – Satış yerlərində malların reklamı üçün vitrinlərdə qoyulmuş, mağazaların girişlərinə, ticarət zallarının divarlarına vurulmuş, yaxud sponsorlu verilişlərdə göstərmək üçün plastikdən, kartondan, yaxud kağızdan düzəldilən üçkünc və dördkünc planşetlər, bayraqlar. 

	BARELYEF (bas-relief) – Qabarıq təsvir, yaxud ornamentin həcminin yastı səth fonundan yarıdan az çıxdığı heykəltəraşlıq əsəri. B. memarlıqda və dekorativ məmulatlarda geniş yayılmış bəzək növüdür. B.-dən heykəltəraşlıqda, xatirə lövhələrində, sikkə və medallarda da istifadə olunur. 

	BARİTON (baritone/barytone) – 1) Bas ilə tenor arasında kişi səsi; 2) B. səsə malik müğənni; 3) Nəfəslə çalınan mis musiqi aləti.

	BARTER (barter) – Reklamın TV-də yerləşdirilməsi qaydalarından biri. B. zamanı reklam sifariş verən agentlik telestansiyaya, yaxud teleşəbəkəyə reklam vaxtı müqabilində proqram, yaxud proqram materialı təqdim edir. Reklam çarxlarının nə vaxt və neçə dəfə göstərilməsi danışıqla həll edilir. Adətən, yarım saatlıq proqramların gedişində iki-üç dəqiqəlik reklam vaxtı ayrılır. TV stansiyaları pulu məhz həmin əlavə iki-üç dəqiqəlik reklam vaxtından qazanırlar.

	BAS (bass) – 1) Yoğun kişi səsi. 2) B. səsə malik müğənni; 3) Nəfəs alətləri ansamblında və simli orkestrdə ən qalın səsi ifadə edən musiqi aləti.

	BASORAMA (bus frame) – Avtobusların damında quraşdırılmış işıqlandırılan reklam paneli.

	BAŞ İŞIQÇI (head lighting operator) – İşıqçılar qrupunun fəaliyyətini, iş növbəsini, iş həcmini müəyyənləşdirən və tənzimləyən məsul şəxs. Bir çox studiyalarda B.i. işıqçılar briqadiri də adlandırılır. 

	BAŞ KOMMUTATOR (chief commutator/switchboard) – Videoyazının redaktəsi zamanı səs siqnalının səviyyəsini avtomatik tənzimləyən kommutator.

	BAŞQA VAXTA KEÇİRİLƏN VERİLİŞ (delayed broadcast) – Əvvəllər teleşəbəkə ilə göstərilən, lakin məhz həmin stansiya ilə göstərilməyən proqramın yerli stansiya ilə efirə çıxması; TV-nin müxtəlif səbəblərdən təxirə salınmış proqramı. 

	BAŞLANĞIC TİTRİ (billing/credits) – Hər bir filmin, yaxud verilişin əvvəlində ən mühüm informasiyaları (ad, müəlliflər, iştirakçılar və s.) bildirən yazılar.

	BAŞLIQ KARTONU (caption card) – Filmin adının təsvirə alınması üçün yazıldığı karton.

	BAŞLIQLARIN AVTOMATİK TƏMİZLƏNMƏSİ (auto head cleaning) – Videomaqnitofonlarda başlıqların avtomatik təmizlənməsi sistemi. Bu zaman təmizləyici material vaxtaşırı dəyişdirilməli və yaxud xüsusi maddə ilə silinməlidir. Keyfiyyətsiz lentlərdən istifadə etdikdə başlıqlar tez çirklənir və səmərəsini itirir.

	BAŞLIQ TİTRLƏRİ (opening bilboard) – Müəlliflik barədə, zaman, məkan, verilişdə istifadə olunan materialların mənbəyi və s. haqqında məlumat verən TV proqramına giriş.

	BAŞ KAMERAMAN (OPERATOR) (chief cameraman) – Studiya və studiyadankənar çəkilişləri gerçəkləşdirən operator qrupuna rəhbərlik edən, qrupun cari işlərini tənzimləyən, yüksək operatorluq və təşkilatçılıq qabiliyyətinə malik şəxs. 

	BAŞ REPORTYOR (the general assigniment reporter) – Xəbər buraxılışı üçün material toplayan, reportaj və süjetlər verən jurnalist. B.r. proqram üçün süjet, müsahib və video materialları seçir, ssenari planı yazır, operator və montajçı ilə birlikdə material üzərində işləyir. Qərbin bir çox TV şirkətlərində B.r. hadisələri (süjetləri) özü videoya çəkir, müsahibələr götürür, mətni yazır və redaktə işləri ilə məşğul olur.

	BAŞ ROL (leading part) –  TV filmlərində və kinoda əsas qəhrəmanın rolu.

	BATALİYA (battle) – Kinoda kütləvi döyüş, müharibə səhnələrinin çəkilişi.

	BATAREYANIN XƏBƏRDARLIQ İŞIĞI (battery signal light) – Batareyanın elektrik yükünün boşalmasını bildirən siqnal-işıq. Bu işığın yanıb-sönməyə başlaması  batareyanın 3-4 dəq. vaxtının qaldığını göstərir.

	BAYT (biyte) – Kompüter texnikasında işlənən əsas informasiya vahidi. Ən minimal informasiya vahidi bit çox kiçik sayıldığından, adətən, 8 bitdən ibarət olan B.-dan istifadə olunur. Bir çox hallarda bayt da kifayət etmir. Belə hallarda kilobayt (Kb), meqabayt (Mb), qiqabayt (Qb) və terabayt (Tb) işlədilir.

	BAZA (base) – 1) Bünövrə, əsas, özül, təməl; 2) Hər hansı niyyətin həyata keçirilməsi, yaxud fəaliyyət üçün lazım olan maddi-texniki şəraitin məcmusu. Məs., TV-nin maddi-texniki bazası. 

	BENEFİS (benefit performance) – 1) Kino, yaxud səhnə xadiminin (aktyor, rejissor) yüksək sənətkarlığı, ustalığı ilə əlaqədar onun şərəfinə verilən tamaşa, xüsusi hazırlanan TVR verilişi; 2) Gəlirinin bir hissəsinin və ya hamısının artistlərdən birinə verilməsi üçün oynanılan tamaşa.

	BENZOTRİAZOL (benzotriasole) – Ağ toz; bəzi aşkarlayıcı qarışıqlarda tətbiq edilən və müəyyən enerjiyə malik olan görüntü pərdələmə maddəsi.

	BESTSELLER (bestseller) – Ən geniş oxucu kütləsinə ünvanlanan, yüksək kommersiya uğuru qazanan, kütləvi tirajla nəşr edilən, yaxşı satılan, pula gedən kitab. Çox zaman güclü reklamın nəticəsində də hansısa bir əsər B. səviyyəsinə çata bilir. Ciddi ədəbiyyatla bərabər, çox vaxt detektiv, fantastika, məhəbbət mövzularında kitablar da B.-ə çevrilir. Bəzən bu B. kino, yaxud TV serialı üçün dramaturji material rolunu oynayır.

	BETAKAM (Betacam) – SONY firmasının studiya və studiyadankənar videoistehsal, eləcə də videojurnalistika üçün işləyib hazırladığı çağdaş videoyazılışı biçimi. B.-da parlaqlıq və rəng siqnallarının yazılışı müxtəlif videobaşlıqlı ayrı-ayrı videocığırlarda aparılır. Videolentin yuxarı hissəsində səs siqnallarının yazılışı üçün iki köndələn cığır yerləşir. Lentin aşağı hissəsində sinxrosiqnal və ünvan-zaman kodunun (ÜZK) cığırları yerləşir. Hər qoşa videobaşlıqdan əvvəl fırlanan pozucu başlıq yerləşir ki, bu da videoyazılış zamanı əlavə imkanlar açır. Bu cür başlığın olması artıq siqnaloqramların olduğu yerdə videoyazılışın davam etdirilməsinə imkan verir. 

	BETAKAM SX (Betacam SX) – Rəqəmli videoyazı formatı; SONY. İnformasiya daşıyıcısı kimi ½ dyümlü metal tozlu lentlərdən istifadə olunur. Videosiqnalı sıxma metodu – 10:1 təzyiq əmsallı 4:2:2 Studio Profile cihazı. Bu formatın avadanlığı materialı yerindəcə montaj etməyə və yüksək sürətlə, keyfiyyətə xələl gətirmədən ötürməyə imkan verir. B. SX avadanlığı Betacam və Betacam SP aparatlarına oxşardır. Birbaşa kameranın arxa panelində rəngi əks etdirmək qabiliyyəti B. SX formatının əsas üstünlüklərindən biridir. 

	BETAKAM SP (Betacam SP) – Metallaşdırılmış oksid lentindən istifadə imkanı olan videoyazılışın analoqlu komponent formatı; tərkibində zaman kodu, yoxlama cığırları və dörd səs kanalı olur. B. formatının daha təkmilləşmiş tipidir. SP abbreviaturasını (superior perfomance) hərfi mənada "əla xarakteristika" kimi tərcümə etmək olar. B. və B. SP formatlarının avadanlığı öz aralarındakı videosiqnallara görə tamamilə bir-birinə uyğundur. Hər ikisində eyni maqnit lentləri tipindən istifadə etmək olar. Lakin B. SP-də əldə olunan müsbət keyfiyyətləri adi B.-da almaq mümkün deyil. B.-a yazılmış təsvirləri B. SP-yə köçürdükdə keyfiyyət yaxşılaşmır. Bundan başqa, B. SP üçün iki ölçü tipində videokasetlərdən istifadə nəzərdə tutulur. 

	BETA KART (betacart) – 1) Əsasən xəbərlərin verilməsi üçün istifadə edilən avtomatik kaset sistemi. B.k.-da yanakı yüklənmiş xüsusi quruluşlu Betacam videomaqnitofonları tətbiq edilir; 2) Betacam formatı aparatında istifadə edilən videokaset.

	BETAMAKS (betamax) – Yüksək sıxlıqlı videoyazı sistemi; yarım dyüm formatlı videokasetlər.  

	BƏDƏN ÜÇÜN DAYAQ (operator holder) – Əl kamerası ilə çəkiliş zamanı kameranı operatorun bədəninə bərkitmək üçün metal kronşteyn.

	BƏDİİ QİRAƏT (recitation) – TV və radioda bədii ədəbiyyatı təbliğ formalarından biri; ədəbi əsərlərin (nəsr, poeziya, pyesdən monoloqlar) studiyada oxunması, estrada sənəti növü. B.q.-çi hər hansı ədəbi əsərin məzmununun açılışında özünəməxsus artistlik təxəyyülü, emosionallıq, aydın tələffüz və s. bədii ifadə vasitələrinə əsaslanır. 

	BƏDİİ METOD (artistic method) – İdrak üsulu, təbiət və cəmiyyət həyatının təzahürlərinin tədqiqi; EE-də (teleradio tamaşalarında) bədii obrazlar vasitəsilə təsvir üsulu.

	BƏDİİ OBRAZ (image) – Kino və TV-də (ədəbiyyat və incəsənətdə) gerçəkliyi əksetdirmə üsulu və forması; bədii yaradıcılığın ümumi kateqoriyası. Həyat həqiqətini bədii ümumiləşdirmələr əsasında konkret, real və fərdi emosional boyalarla canlandıran B.o.-ın obyektiv mənbəyi maddi aləmin predmet və hadisələrindədir. Onun obyektivliyi hadisələri düzgün əks etdirməsidir. B.o. öz xüsusiyyətlərinə görə elmi anlayışlardan, siyasi ideyalardan, əxlaqi prinsiplərdən fərqlənir. B.o. hissi və məntiqinin, konkret və abstraktın, fərdi və ümuminin, təsadüf və zərurətin, xarici və daxilinin, hissə və bütövün, hadisə və mahiyyətin, forma və məzmunun dialektik vəhdətindən ibarətdir. 

	BƏDİİ TƏXƏYYÜL (artistic imagination) – Keçmiş duyğuların, qavrayışların, təsəvvürlərin, hisslərin, təəssüratların xəyalda, xatirədə bərpa edilməsi və şüurlu surətdə yenidən işlənib hazırlanması əsasında bədii obrazlar yaratmaq bacarığı, həmin obrazları yaratmaq prosesi.

	BƏRABƏR PAYLANMIŞ İŞIQ (equal light distribution) – Kadrdakı əşyaların nisbi vəziyyətini, ölçüsünü, forma və səth fakturasını xüsusi olaraq sezdirməmək üçün istifadə edilən işıqqurma üsulu. 

	BİFİLYAR KASET (bifilar cassette) – Kinolentin sarınmasının bu qaydasının istifadəsi ilə sonsuz lent üçün həlqəyə yapışdırılmış kaset. Bu zaman lentin sarınması və açılması eyni zamanda kinolentin iki şaxəsi ilə aparılır.

	BİLBORD (billboard) – 1) Küçələrdə qoyulan iri reklam lövhələri; 2) TV proqramlarının əvvəlində, yaxud sonunda sponsorluğa aid olan qısa məlumat; TV xəbər verilişinin əvvəlində anonsvari xəbərlər toplusu.

	BİNOKULYAR GÖRMƏ (binocular vision) – İki gözlə görmə. Səthin girinti-çıxıntılarını görməyə, cisimlərin həcmini, məkanda tutduqları qarşılıqlı vəziyyəti, cismin bizdən və başqa cisimlərdən uzaqlığını qavramağa imkan verir.

	BİOQRAFİK MÜSAHİBƏ (biographic interview) – Müsahibin sosial portretini yaratmaq, onun xarakterini və gerçəkliyə münasibətini dolğun açıqlamaq məqsədi ilə aparılan müsahibə. Hər hansı fərdlə qarşılıqlı etimad şəraitində söhbət zamanı onun həyatının maraqlı, həlledici epizodlarını, təəssüratlarını və s. aşkara çıxarmaq mümkündür. Bu baxımdan jurnalistlər tez-tez B.m.-dən yararlanırlar.

	BİRBAŞA PEYK YAYIMI (direct satellite broadcasting) – Birbaşa peyk yayımı qəbul edən xüsusi aparatların köməyi ilə seyrçilərin informasiya rabitələrinin peyk kanallarına bilavasitə qoşulması. Yayımın bu tipi efir-şəbəkə və kabel TV-si üçün ciddi rəqib sayılır.

	BİRBAŞA YAYIM (live broadcasting) – Canlı yayım. Əvvəlcədən lentə yazılmadan, montaj olunmadan və studiyada işlənmədən, bilavasitə hadisə yerindən həyata keçirilən yayım. İngiliscə "Live" sözü ilə informasiyanın birbaşa çatdırılması mənasını verən xeyli termin əmələ gətirilir: hadisə yerindən reportaj; birbaşa telekörpü; birbaşa translyasiyadan natura çəkilişi, birbaşa peyk translyasiyası və s. Bu terminoloji ifadələr studiya montajları ilə müqayisədə birbaşa translyasiyaların populyarlığının və perspektivinin artması ilə şərtlənir. 

	BİRGƏ MONTAJ (joint editing) – Video və səs sırasının eyni vaxtda montajı. Buna birgə yapışdırma da deyirlər. Müsahibə və dialoqlardan ötrü əsas montaj tipi də məhz bunlar sayılır. Fonoqramın digər montaj tipi ayrıca yapışdırma adlanır. Belə montaj zamanı görüntü və səs sırası ayrı-ayrılıqda montaj edilir: öncə fonoqram (yaxud videosıra), sonra isə müvafiq görüntü (yaxud fonoqram) yapışdırılır.

	BİRKAMERALI VİDEOMONTAJ (Camera-to-tape editing) – Bir kamera ilə çəkilmiş orijinal təsviri materialların montajı. 

	BİS (encore) – Bir daha, təkrar;  konsertdə, teatrda, tamaşada və s. kütləvi tədbirlərdə ifaçıdan öz nömrəsini təkrar etməsi, səhnəyə yenidən çıxması üçün tamaşaçıların xahişini bildirən sürəkli alqış, səs-küy.

	BİT (bit – binary digit) – İşarə, rəqəm; kompüter texnikasında (informatikada) minimal informasiya vahidi. B. çox kiçik ölçü göstəricisi olduğundan bu sahədə əsas informasiya vahidi kimi 8 bitdən ibarət olan baytdan istifadə olunur. B.-lərdən baytlar, meqabaytlar və EHM-də istifadə olunan digər iri vahidlər əmələ gəlir. 

	BİT KARTI (bitmap) – Ayrı-ayrı piksellərdən ibarət təsvir. B.k. çap orijinallarının skan edilməsi yolu qrafik ünsürlərin, eləcə də kadrların tutulması (Frame Grabber) qurğusunun köməyi ilə videotəsvirlərin rəqəmlənməsi nəticəsində yaradıla bilər.

	BİVİKON (Bivicon) – Didilmiş hədəfi olan iki projektorlu vidikon.

	BLENDA (blende/camera hood) – Kino çəkilişi aparatını (yaxud fotoaparatı) səpələnmiş yan işıq şüasından qoruyan ləvazimat; qaralmış daxili səthə malik dar hissəsi obyektivə geydirilən kəsik konus (piramida). 

	BLOK (block) – 1) Verilişin montaj olunmuş bir hissəsi, texnikanın müəyyən dəyəri və funksiyası olan ayrıca (müstəqil) bir hissəsi; 2) «Blok edilmiş» mənasını verən mürəkkəb sözlərin ön tərkib hissəsi. Məs., blok-sistem. 

	BLOK-APARAT (block apparatus) – Ötürücü, yaxud stansiya-məhdudlaşdırma aparatı. Adətən, uzaq məsafələr arasında kommunikasiya zamanı istifadə olunur.  

	BLOKLANDIRICI (blocking) – 1) Artıq çəkilmiş kadrın üstünə təkrar çəkilişin qarşısını almaq, yaxud lentin təmiz sahəsinin buraxılması üçün avtomatik hərəkət edən bağlayıcı qurğu. B. idarəetmə düyməcikləri arasında mexaniki əlaqə şəklində həyata keçirilir; 2) Yayım üçün hər hansı maneənin qarşısını almaq. Xüsusən kənar dalğaları  məhdudlaşdırmaq.

	BLOK KODLAŞDIRILMASI (block coding) – Təsvir elementlərinin hissələrə bölünməsi və təsvir blokları arasında əlaqələrin öyrənilməsi üsulu. Dəyişkən kodlaşdırmanı bütün təsvirin, yaxud onun bir hissəsinin spektrinə tətbiq etmək mümkündür. Adətən, bu zaman təsvirin hissələrə (bloklara) bölünməsi üsulundan istifadə edilir. B.k. adlanan bu üsulun tətbiqi zamanı işlənən blokların forması (ölçüsü) təsvir elementlərinin siqnalları arasında mühüm statistik əlaqənin üzə çıxması diapazonu ilə müəyyən edilir.

	BLOK PROQRAMLAŞMASI (block programming/blocking) – Birtipli auditoriyalar üçün nəzərdə tutulan standartlaşdırılmış veriliş blokunun tərtibatı və müvafiq vaxtda göstərilməsi (məs., uşaq və idman verilişləri). Formatların standartlaşdırılması bu blokların barter üsulu, yaxud alqı-satqı yolu ilə digər müxtəlif kanallara ötürülməsini asanlaşdırır.

	BOBİN (bobbin) – Hərləc. Kinolentin sarınması üçün dairəvi qurğu. Valda bərkidilmək üçün uyğunlaşdırılmış oxdan (hamar oymaqdan), kinolentin ona bərkidilməsi üçün qurğudan və iki yan diskdən ibarətdir. Dəmirdən, alüminiumdan, yaxud plastmasdan hazırlanan B.-in yüngülləşməsi üçün disklərdə iri kəsiklər açılır.

	BOBSLEY (bob-sleigh) – Hər hansı verilişin əvvəlində onun qısa məzmununu əks etdirən anonsvari yığcam blok. B. verilişdə gedən ən cazibədar  kadrlardan yığılır.

	BOD (bods) – Modemin buraxıcılıq qabiliyyəti ilə əlaqədar olub informasiyanın ötürülmə sürətini göstərən ölçü vahidi. B. modemin bir analoq siqnalından digərinə keçmək qabiliyyəti ilə müəyyən edilir.

	BOKS (box) –  Hərfi mənada: qutu. Reklam mətninin haşiyəyə alınmış hissəsi.

	BÖLGƏ YAYIMÇISI (regional broadcaster) – Ölkə ərazisinin azı bir rayonunu TV və radio yayımı ilə əhatə edən, orada yaşayan sakinlərin əksəriyyətinə yayım xidməti göstərən hüquqi və ya fiziki şəxs.

	BÖLÜŞDÜRÜLMƏ (list) – Filmin çəkilişi üçün tələb olunan avadanlıq və materialların müfəssəl siyahısı. Adətən, bunu rejissor assistenti hazırlayır. O, ssenari elementlərinin sıralanması qaydasına əhəmiyyət vermədən havada, yaxud otaqda, gecə və ya gündüz səs yazılışını tələb edən, yaxud etməyən kateqoriyalara görə həmin siyahını tərtib edir. Naturada çəkilməli olan bütün kadrlar bir qrupa, müəyyən dekorasiyalar, kostyumlar, işıqlanma, xüsusi səsyazma aparatları tələb edən səhnələr isə başqa qrupa daxil edilir. B. rejissorun işini xeyli asanlaşdırır, təkrarların qarşısını alır. 

	BRAUZER (browser) – Kompüterdə WWW ilə qarşılıqlı əlaqədə olaraq, şəbəkədən müxtəlif sənədlərin alınmasına, onlara baxış keçirilməsinə və məzmunun redaktə edilməsinə imkan verən tətbiqi proqram. B. tərkibində mətn və multimedia informasiyası olan sənədlərlə işləməyə imkan yaradır. Ən geniş yayılmış B.-lərə Mosaic (Windows üçün), Cello və Linx proqramları, Internet Works və s. daxildir. 

	BRİFİNQ (briefing) – Geniş məlumata və səlahiyyətə malik rəsmi şəxsin jurnalistlərlə informativ söhbəti.

	BUFER FORMATI (clipboard format) – Kompüterdə: buferdə surətin alınma biçimi. Məs., Windows Metafile və s.

	BUFFON (buffoon) – Ekran obrazının yaradılmasında təlxəklik üsullarından istifadə edən aktyor; təlxək.

	BUFFONADA (buffoonery) – 1) Zarafat və komik məziyyətlər üzərində qurulmuş film-tamaşa; 2) Hoqqabazlıq, oyunbazlıq, təlxəklik.

	BUKLET (booklet) – Kitabça, broşür. 1) Bir vərəqdə çap olunan, sonradan bir neçə paralel səhifəyə bükülən və kəsilmədən oxunan reklam məhsulu; 2) Teleradio qurumu haqqında müxtəlif biçimli şəkillərin və ən ümumi məlumatlardan ibarət mətnin verildiyi çap məhsulu.

	BURAXILIŞ MEXANİZMİ (bandwidth mechanism) – Kinoçəkiliş aparatını işə salmağa, saxlamağa, tək kadrlarla çəkiliş aparmağa imkan verən qurğu.

	BURAXILIŞ ZOLAĞININ ENİ (bandwidth) – Audio, yaxud videosiqnalların tezlik diapazonunun yuxarı və aşağı sərhədləri arasındakı fərq. PAL standartında  en 5-dən 8 MHs-ə qədər, SECAM standartında isə 7-dən 14 MHs-ə qədər ola bilər.

	BUTAFOR (buttafuori/property man) – Butaforiya düzəltməklə məşğul olan kino, TV və teatr işçisi. 

	BUTAFORİYA (properties/props) – 1) Müxtəlif materiallardan – karton, kağız, ağac, metal və kətandan hazırlanıb istifadə olunan saxta əşyalar (qab-qacaq, bəzək şeyləri və s.). B. həqiqi əşyalardan forma və keyfiyyətcə fərqlənir. Hər ekran və səhnə əsərinin özünəməxsus B.-sı olur; 2) Məcazi mənada: saxta cah-cəlal, qəlp zinət əşyaları.

	BÜLLETEN (bulletin) – 1) Rəsmi akt, sərəncam və s. sənədlər məcmusu; 2) Yığcam xəbər buraxılışı; qısa rəsmi məlumat (hərbi məlumat, görkəmli dövlət xadimlərinin səhhəti haqqında B. və s.); 3) Tematik məsələlərə həsr olunmuş xəbər buraxılışı.


	C

	CANLI PROQRAM (live programme) – Hazırlanması ilə efirə verilməsi arasında zaman fərqi olmayan proqram. Studiyada canlı söhbətdən, müsahibə və sorğulardan, canlı telefon bağlantılarından ibarət olan və həmin anda yayımlanan proqram.

	CANLI YAYIM (live broadcasting) – Teleradio verilişlərinin əvvəlcədən lentə alınmadan birbaşa ötürülməsi. Hər hansı bir TV proqramının və ya önəmli bir mövzunun müzakirəsinin TV studiyasından, yaxud özəl səyyar yayım vasitəsilə birbaşa yayımı; teleradio verilişlərinin əvvəlcədən lentə yazılıb montaj edilmədən birbaşa yayımlanması; danışığın və təsvirin eyni vaxtda tamaşaçıya təqdim edilməsi.

	CƏDVƏL PROSESSORLARI (spreads heets) – Kompüterdə elektron cədvəllərinin yaradılmasına və onun verilənlərinin manipulyasiyasına imkan verən proqram paketləri. Bu paketlərdən ən çox yayılıb istifadə olunanı Quatro-Pro, SuperCalc və Microsoft Excell-dir.

	CƏRƏYAN GÜCLƏNDİRİCİSİ (electric amplifier) – TV, radio və rabitə texnikasında və s. aparatlarda elektrik rəqslərini gücləndirmək üçün qurğu. Gücləndirmə nəticəsində sabit cərəyan mənbəyinin nisbətən böyük enerjisi dəyişən cərəyan enerjisinə çevrilir.  

	CİHAZ (control box) – TV və radioda istehsala və texnoloji proseslərə nəzarət edən və onları tənzimləyən nəzarət-ölçü avadanlığı.

	CİNQL (jingle) – Reklam anonslarını müşayiət edən və qısaca təkrarlanan musiqi çağırtısı. C.-in efirdə peyda olması populyar reklam imicləri ilə əlaqədardır. C.-dən istifadə reklamçılara satılan məhsullar barədə informasiyanı auditoriyaya daha yaddaqalan yığcam – işarə formasında çatdırmağa imkan verir və analitiklərin rəyinə görə, reklam işinin ilkin mərhələləri üçün səciyyəvidir. Radiostansiyaların çağırışlarını da C. adlandırırlar.


	Ç

	ÇAĞIRIŞ SİQNALI (Call-in) – Radio stansiyasının (RS) fərqləndirici əlaməti olub, qəbul zamanı onun tanınması üçün şərti işarələr toplusu (hərf, rəqəm, kodlar), yaxud səs siqnalından (söz, musiqi, səs effektləri) ibarət tanınma işarəsi. Ç.s. adətən, hər iş seansının başlanğıcında verilir.  

	ÇAĞIRIŞ SİQNALI (call-in) – Aparıcıların radiodinləyicilərdən və teletamaşaçılardan sualları qəbul edib, cavabları efirə verdikləri "Zəng vurun, cavab verək" tipli interaktiv yayım proqramları da belə adlandırılır. Auditoriya ilə KİV arasında bu növ dialoq formaları kommunikasiya fəaliyyətinin demokratik nüansı kimi dəstəklənir.

	ÇEVRİLMİŞ PİRAMİDA (inverted pyramid) – Amerika TVR jurnalistikası üçün xəbərin əvvəlində qısa, sonunda isə daha müfəssəl informasiyadan ibarət xəbərlərin strukturunun, yaxud "formulunun" ənənəvi ifadəsi. Ç.p. obrazı nəhəng zirvəli və nöqtəli dəyanətsiz, bünövrəli müvazinətsiz monoliti xatırlatdığına görə bu termin uğurlu sayılmır.

	ÇƏKİLİŞ ÖLÇÜSÜ (shooting size) – Adamların və əşyaların görüntü çərçivəsinə görə böyüklük nisbətindən yaranan ölçülər.

	ÇƏKİLİŞ TAXTASI (camerawork board/shooting board) – Hər hansı çəkilişin əvvəlində kadrları bir-birindən asanlıqla ayırmağı təmin etmək üçün üstündə nömrələr yazılmış xüsusi taxta lövhə.

	ÇƏPİK (clapticks) – Kino və TV-də işlənən vizual işarə; sinxron çəkiliş (səslə təsvirin eyni vaxtda yazılması) zamanı başlanğıc nöqtəni tapmaq və danışanın artikulyasiyasını dəqiq müəyyənləşdirmək üçün kadrda istifadə olunan işarə növü. Sinxron montaj prosesi məhz Ç. səsi tapıldıqdan sonra başlanır. Səsli işarə kimi Ç.-dən epizodlar arasında keçid kimi də istifadə olunur.  

	ÇƏRÇİVƏ VİDEOSU (live video in a window) – Videosüjetləri, yaxud ilkin materialları operativ nəzərdən keçirmək üçün mövcud siqnallara mərkəzi prosecsorun iştirakı olmadan videosiqnallar əlavə edilməsi. Bu halda overley kartı qrafik kartı "slave" (aparıcı) rejiminə keçirir və videonu çıxış siqnalı ilə tezliyə görə sinxronlaşdırır.   

	ÇIXIŞ SƏSAYIRICISI (AUDİOSELEKTORU) (audio out selector) – Seçilən səs kanallarından (mənbələrindən) birinin çıxışa verilməsinə imkan yaradan ayırıcı (selektor).

	ÇOXKANALLI AMPLİTUD ANALİZATORU (multichannel amplitude analyser) – Analoq-rəqəm çeviricisi, ünvan və hesab qurğusu, yaddaş bloku və idarətemə qurğusu olan impulsları amplituda görə analiz etmək üçün qurğu.

	ÇOXKAMERALI ÇOXNÖQTƏLİ PAYLAŞDIRICI SİSTEM (Multichannel Multipoint Distribution System – MMDS) – Efir-kabel TV sistemi növü. İlk dəfə 1983-cü ildə ABŞ-da yaradılan proqramların paylaşdırılması sistemi. Buraya mərkəzi stansiya və qəbuledici stansiyalar şəbəkəsi daxildir. Bütün şəbəkə üçün proqram məhsulu mərkəzi stansiyada formalaşdırılır. 

	ÇOXKAMERALI VİDEOÇƏKİLİŞ (multicamera production) – Çəkiliş məkanından asılı olmayaraq bir neçə kamera ilə gerçəkləşdirilən videoistehsalat.

	ÇOXPLANLI FONLARIN ÇƏKİLİŞ MASASI (multiplan backgraound shot desk) –Multiplikasiyaların, titrlərin, fotomontajların çəkilişi üçün istifadə olunan qurğu. Aşağıda qurulan gündüz lampalarının üstündə müəyyən məsafədən süd kimi ağımtıl, yaxud tutqun şüşə və iki şəffaf şüşə təbəqəsi yerləşdirilir. 

	ÇOXSİQNALLI VİDİKON (multisignal vidicon) – Fotoelektrik dəyişdirici. Cihazın bilavasitə işığahəssas səthində işıq axınının məkana görə bölünməsini təsbit edən qurğu. Bu cür dəyişdiricilərin işləmə prinsipi təsvirin optik-elektron kodlaşdırılmasından istifadəyə əsaslanır. Bu zaman təsvir səthindəki işıq axınının spektral xassələri formalaşmaqda olan təsvir siqnalının spektral xarakteristikaları ilə zaman (yaxud tezlik) parametrləri arasında funksional əlaqəyə uyğun olaraq potensial relyefin məkanca paylaşdırılmasında əks olunur. Ç.v.-dan rəngli TV-nin tətbiqi sistemlərində, videojurnalistika sistemlərində, məişət videotexnikasında istifadə edilir.

	ÇÖKÜK LİNZA (concave lens) – Ox qalınlığı nisbətən az olan linza. Ç.l.-ya: ikili çökük, yastı-çökük və qabarıq-çökük linza növləri aiddir.


	D


	DAB (Digital Audio Broadcasting) – Rəqəmli səsli radio yayımı. Ən yeni informasiya texnologiyalarından biri. DAB-ın mahiyyəti səsli proqramlarda müvafiq çıxış siqnallarını rəqəmli formaya keçirməsindədir. 

	DAĞILMA TRAYEKTORİYASI (dispersion trajectory) – Təsvir elementlərinin ardıcıllıqla birləşdirilib əlaqələndirilməsi (kommutasiyası). D.t. özünü müxtəlif formalarda göstərir. TV-də ən çox yayılan D.t. dağıdıcı elementin üfüqi və şaquli istiqamətlərdə sürətli sətri hərəkətidir.

	DAXİLİ NİTQ (interior monologue) – Ekrandakı obrazın bəlli bir nəsnə, olay və s. barədə düşüncələrinin kadr arxasından səslənişi. 

	DAİMİLİK (stability) – Dəyişməzlik, sabitlik, ardıcıllıq. EE məhsulunun dövriliyinə aid xüsusiyyətlərdən biri.   

	DALĞA (wave) – Fiziki mühitdə titrəyişli hərəkət. D.-nın müxtəlif növləri vardır:   səs dalğaları,  radio dalğaları, işıq dalğaları.    

	DALĞA İTKİLƏRİ (wave distortion) – Dəyişmə siqnallarının yuxarı və aşağı tezlikləri sahəsindəki təhriflər. Dalğa itkiləri lentin maqnit və fiziki-mexaniki xüsusiyyətlərindən, videobaşlıqların konstruktiv və elektrik parametrlərindən, eləcə də yazma-canlandırma üsulundan asılıdır.

	DALĞA SƏTHİ (wave surface) – Sahənin qonşu nöqtələrini (məs., sıxlaşma, yaxud boşalma nöqtələri) eyni titrəyiş fazası ilə birləşdirən səth. Daha çox sferik (dairəvi) və yastı səthli səs dalğalarına təsadüf edilir. Sferik dalğanın səthi dairəvidir və əgər ölçüləri şüalanan dalğanın uzunluğu ilə müqayisədə kiçikdirsə, səs mənbəyinin yaxınlığında əmələ gəlir. Yastı dalğanın səthi isə səs dalğasının (səs şüasının) yayılma istiqamətinə perpendikulyar olur.        

	"DANIŞAN BAŞLAR" (talking head) – TV ilə çıxış edən jurnalistlərə, yaxud daha çox danışığa üstünlük verən proqramların ünvanına zarafatyana deyilən ifadə.

	DANIŞIQ DİLİ (spoken language) – TV və radionun nitq üslublarından biri. D.d. bir sıra cəhətlərinə görə rəsmi ədəbi dildən fərqlənir: a) danışıq aktı hazırlıqsız baş verir; b) danışıq aktı qeyri-rəsmi şəkildə baş verir; v) danışanlar söhbətdə bilavasitə iştirak edirlər və s. Bütövlükdə D.d. özündə intellektual və emosional nitqi birləşdirir və adətən, dialoq formasında təzahür edir.

	DANIŞIQ RADİOSU (talking radio) – Birbaşa efirdə bu və ya digər tematik proqramı aparan jurnalistlərlə studiyada iştirak edən, yaxud dialoqa telefonla qoşulan auditoriya arasındakı söhbətə əsaslanan radio proqramının adı. D.r.-nda rabitənin kompüter xətlərindən istifadə olunması da mümkündür. Mütəxəssislərin fikrincə, belə rabitə xətləri inkişaf etdikcə D.r. qəzetlər və ənənəvi formalı digər KİV üçün rəqibə çevrilə bilər.  

	DANIŞIQ RİTMİ (talking rhythm) – Danışıq prosesində vurğulu və vurğusuz,  uzun və qısa hecaların bir-birini əvəz etməsi. D.r. şifahi nitqin ahəngdar, söylənilən fikrin aydın olmasına və asan başa düşülməsinə xidmət edən fonetik amillərdəndir. Şer dili, həmçinin bəzi nəsr əsərlərinin dili ritmik olur.  

	DANIŞIQ SÜRƏTİ (talking speed) – Danışıq prosesində bir saniyədə tələffüz edilən hecaların sayının göstəricisi. Müxtəlif dillər, eyni dilin dialektləri, həmçinin bir dil və ya dialekt öz tarixi inkişaf mərhələlərində müxtəlif D.s. ilə xarakterizə olunur. Gərgin və ucadan danışıqda azalan D.s. danışanın fərdi keyfiyyət və əhvali-ruhiyyəsindən asılı olur. D.s., həm də ifadənin bu və ya digər parçasının məna əhəmiyyətindən asılı olaraq dəyişir. D.s. tələffüz üslubunun əsas əlamətlərindəndir. 

	DANIŞIQ ŞOUSU (talk show) – Radio, yaxud TV-də "günün qəhrəmanları" – siyasət, elm, mədəniyyət, estrada, idman aləminin məşhur nümayəndələri ilə sərbəst dialoq formasında qurulan söhbət. Bu forma İSM-də videokonfranslara yaxınlaşaraq tədricən əsl mahiyyətini dəyişir. Bax: T o k – ş o u.

	DANIŞIQ TAKTI (talking bar/syntagm) – İki müxtəlif nitq vahidini bildirmək üçün işlədilən termin. Vurğulu heca ətrafında birləşən heca qrupu; məna və qrammatik baxımdan bağlı bir, yaxud bir neçə sözdən ibarət olan və pauza ilə ayrılan nitq parçası (sintaqm).

	DARTICI ÇARX (stretcher) – Yayaltı lingdə qurulan və lentdartma yolundan keçərkən kinolentin dartılmasını nizamlayan qurğu.

	DAYCEST (digest) – 1) Oxşar məzmunda audio və video materialların, məlumatların qısa məzmununun toplusundan ibarət süjet, yaxud veriliş;  başqa nəşrlərdən götürülüb çap edilən aktual əsərlər toplusu; 2) Başqa telekanallarda verilən əyləncə xarakterli ən maraqlı videosüjetlərin, eləcə də mətbuatda çap olunan və böyük məna kəsb edən materialların qısa formada yenidən efirdə göstərilməsi. D. üçün xarakterik cəhət tamaşaçıları heyrətləndirə biləcək materialların verilməsidir. Kliplər yayan və kütlələri yayım proqramları materiallarının əsas məzmunu ilə tanış edən dövri vasitələr də D. adlanır.

	DEBÜT  (debut) – Hərfi mənada: başlanğıc. Hər hansı sahədə ilk dəfə çıxış etmək, fəaliyyətin başlanğıcı. Məs., aktyorun səhnədə ilk çıxışı, aparıcının ekrana ilk çıxışı və s.

	DEBÜTANT (debutant(e)) – Filmdə ilk dəfə çəkilən, səhnədə ilk dəfə çıxış edən, teleradioda ilk dəfə veriliş aparan şəxs.

	DEDUKSİYA (deduction) – 1) Mühakimə prosesində ümumi müddəalardan xüsusi nəticəyə gəlmə; hər hansı bir ümumi fikirdən məntiqi yolla yeni müddəa çıxarmaq (induksiya ilə qırılmaz surətdə bağlıdır). Daha dəqiq desək, D. məntiqi qanunlar əsasında bir və ya bir neçə fikirdən (müqəddimələrdən) nəticə hasil edilməsidir; 2) Bədii ədəbiyyatda, kinoda, radio və TV-də işlənən yaradıcılıq metodu.

	DEDUKTİV METOD (deductive method) – Elmi nəzəriyyələr qurmaq üsulu; spesifik xüsusiyyətini deduktiv nəticə çıxarmaq texnikasının tətbiqi təşkil edir. Bəzən D.m.-u digər metodlardan (məs., induktiv metoddan) ayırmaq, deduktiv mühakiməni təcrübədənkənar mühakimə kimi şərh etmək və elmdə deduksiyanın rolunu həddindən artıq şişirtmək cəhdləri olub. Həqiqətdə isə deduksiya və induksiya bir-biri ilə sıx bağlıdır və deduktiv mühakimənin gedişi insanın çoxəsrlik təcrübi-idrak fəaliyyətindən asılıdır.

	DEFEKT (defect/blemish) – Verilişdə (lentdə, səsdə, təsvirdə, işıqda və s.) nəzərə çarpan texniki qüsur.

	DEFORMASİYA (deformation) – Pozulma; xarici təsirin və ya temperaturun dəyişməsi nəticəsində cismin ölçü və formasının dəyişməsi. Məs: lentin deformasiyası.

	DEKADA  (decade) – Ongünlük. Kinonun təbliği, yaxud reklam tədbirlərinin təşkili üçün geniş istifadə olunan (reklam dekadası) formalardan biri. 

	DEKADE (decade) – TV pultunda 9 rəqəmindən sonrakı kanallara keçmək üçün istifadə edilən onluq rəqəmlər düyməsi.

	DEKLAMASİYA (recitation/declamation) – 1) Şer və nəsri həyəcanlı səs və hərəkətlə söyləmə; bədii oxu məharəti; 2) Təmtəraqlı, qeyri-təbii danışıq tərzi, süni pafos.

	DEKLAMATOR (reciter) – Bədii əsərləri məharətlə oxuyan adam; deklamasiya ilə çıxış edən artist. 

	DEKLARASİYA (declaration) – Mühüm bir məsələ haqqında rəsmi bəyanat; hər hansı prinsiplərin, müddəaların hökumət və partiya adından təntənəli surətdə elanı və onların yazılmış olduğu sənəd; bəyannamə. Hökumət deklarasiyası.   

	DEKODER (decoder) – Kod çözücüsü; kodlaşdırılmış analoji TV siqnallarının ilkin vəziyyətə qaytarılması üçün qurğu. Bəzi peyk yayımları kodlanır və kod çözücüsü olmadan baxıla bilməz. Yalnız abunəçilərə verilən bu kod çözücüləri siqnalları təsvirə çevirir. D.-lər teleaparata müxtəlif formalarda qoşulurlar. Koderlərlə birlikdə D. vasitələri müasir digital rəqəmli bazanın genişlənməsi şəraitində böyük əhəmiyyətə malikdir. 

	DEKOR (decor/scenery) – Bəzək, bədii tərtibat; dekorativ elementlərin bəzək vəhdəti.

	DEKORASİYA (decoration/scenery) – 1) Hadisələrin cərəyan etdiyi yerin və şəraitin teatr səhnəsində (TV tamaşasında) rəssamlıq, yaxud memarlıq cəhətdən təsviri; 2) Səhnə tərtibatı, studiyanın, konkret bir verilişin bədii tərtibatı.

	DEKORATİV (decorative) – 1) Bəzək üçün düzəldilmiş, bəzək üçün olan; 2) Effektli, mənzərəli.

	DEKORATİV SƏNƏT (decorative art) – Ən geniş yayılmış plastik sənət sahəsi. Memarlıq və dizayn kimi D.s. də insanların yaratdığı maddi mühitin bədii cəhətdən formalaşmasına xidmət edir, ona estetik və ideya-bədii keyfiyyətlər aşılayır. Monumental D.s. (fasad və interyerləri bəzəyən memarlıq dekorları, divar naxışları, relyef, vitraj, mozaika və eləcə də park heykəltəraşlığının yaradılması), dekorativ-tətbiqi sənət və tərtibatçılıq sənəti (bayram şənliklərinin, muzey və sərgi ekspozisiyalarının, vitrin və s. bədii tərtibatı) sahələrinə bölünür. Meydan, küçə, park kompozisiyasının, həmçinin interyer, kostyum və s. elementi kimi yaradılan D.s. əsəri TV çəkilişlərində də göstərilən təsvirin ahəngdarlığında mühüm rol oynayır. 

	DELTA-MODULYASİYA (delta modulation) – Rabitə kanalı ilə yalnız yanlışlıq (səhv) işarəsi barədə informasiya verən kodlaşdırma üsullarından biri.

	DEMOQRAFİK GÖSTƏRİCİLƏR  (demographic indices) – TV kontekstində hər hansı proqrama harada, kimlərin baxmasının, onların sosial tərkibinin və yaşının müəyyənləşdirilməsi. 

	DEMONTAJ (dismantling) – Maşının, aparatın, qurğunun hissələrinin sökülməsi; TV və kinoda – hazır montaj olunmuş materialın parçalara, bölmələrə ayrılması, çəkiliş təsvirlərinin ilkin vəziyyətə qaytarılması.

	DENSİTOMETR (densitometer/opacity meter) – Optik sıxlığı ölçmək üçün cihaz. 

	DEPARTAMENT (department) – Bəzi beynəlxalq təşkilatların, TV şirkətlərinin inzibati strukturunda istehsalat vahidi.

	DETAL (detail) – Ən xırda təfərrüat; kinematoqrafik plan. Bəzən kadrda iri göstərilən əsas süjetin (yaxud məkanın, əşyanın) bir hissəsi. Kadrdakı bütün tam parçadan bütöv haqqında daha dolğun informasiya verir. 

	DETEKTİV FİLMİ (detective) – Casusların gizli sərgüzəştlərini təsvir edən ekran əsəri.

	DETEKTOFON (detectaphone) – Danışıqları dinləmək üçün gizli mikrofonlu aparat.

	DETEKTOR (detector) – Yüksək tezlikli titrəyişləri qulaqla qavranıla bilən alçaq tezlikli titrəyişlərə çevirən cihaz.  

	DETONASİYA (detanotion) – Tonun normal yüksəkliyindən yayınma, səs təhrifi. Vokal ifa zamanı D. daha çox ton yüksəkliyinin azalmasını bildirir. Fonoqramların səsləndirilməsi zamanı D. səsləndirən maqnit başlığında hərəkət sürətinin qeyri-sabitliyi nəticəsində yaranır. Sürət dəyişmələri birinci və ikinci növ D.-lara bölünən səs təhriflərinə gətirib çıxarır.

	DEVİZ (motto) – 1) Əsas bir fikrin, məsləkin, əqidənin, habelə hər hansı verilişin, süjetin ideyasının, məğzinin qısa ifadəsi;  2) Müsabiqənin adı.

	DEYİLİŞ (prononciation) – Deyilmə tərzi, tələffüz tərzi; tələffüz. Sözün deyilişi.  

	DEZİNFORMASİYA (misinformation) – Qəsdən yalan məlumat vermə, ictimaiyyəti yalan informasiya ilə çaşdırma. D. hər hansı hadisənin mahiyyətini ört-basdır etmək, ictimai fikri azdırmaq məqsədi ilə verilir.

	DƏQİQLİK, QISALIQ, AYDINLIQ (accurancy, shortness, clearness) – Xəbər proqramlarına və ayrılıqda hər bir xəbərə verilən əsas tələblər; jurnalistikanın əsas prinsipləri.

	DƏRƏCƏ TƏHRİFLƏRİ (brightness distortions) – Təsvirin axıcılığını azaldan və rəngin keyfiyyətinə xələl gətirən parlaqlıq dəyişiklikləri. Bir qayda olaraq, kineskopun texniki imkanları verilən təsvirin səlisliyindən xeyli aşağı olduğuna görə D.t. tez-tez və qabarıq nəzərə çarpmır.

	DİAFİLM  (diafilm) – Pozitiv təsvirlərdən ibarət qısametrajlı film. D., adətən, dönər (reversiv) rəngsiz və ya rəngli kinoplyonka, həmçinin neqativ və pozitiv emal proseslərindən ayrılıqda keçirilən kinoplyonka üzərində alınır. D.-in başqa növü mikrofilmdir (Bax: M i k r o f i l m l ə m ə). D.-ə filmoskop vasitəsilə (fərdi istifadədə), yaxud diaproyektorla baxırlar. D.-in səsli olması üçün onu diktor mətni və ya musiqi yazılmış fonoqram müşayiəti ilə nümayiş etdirirlər. D.-dən tədris, mühazirə və təbliğat işlərində köməkçi vəsait kimi istifadə edilir.

	DİAFRAQMA (iris/diaphragm) – Kamerada, eləcə də başqa cihaz, maşın, mexanizm və qurğularda, adətən, lövhə, yaxud arakəsmə şəklində olan hissə (gözlüklü və ya bütöv hissə). Ö l ç ü  D.-sı, adətən, gözlüyü olan diskdir. Bəzi cihazlarda analoji detala membran deyilir. D. vasitəsilə işığa həssaslığı müəyyən etmək olur.

	DİAFRAQMA SÜZGƏCİ (diafragm/light filter) – Videokamera və fotoaparatın obyektivinin içində yer alan işıq səviyyəsinə nəzarət edən kiçik qurğu. D.s. öndən düşən işığın lent üzərinə istənilən səviyyədə yazılmasını təmin edən sistemin tərkib hissəsidir.  

	DİAQRAM (diagram/graph) – Müxtəlif kəmiyyətlər arasında nisbəti göstərən qrafik təsvir; verilişlərdə əyaniliyi təmin edən cədvəl (vasitə).

	DİALEKT (dialect) – Müəyyən bir dilin sıx ərazi birliyinə malik, daima və bilavasitə ünsiyyətdə olan məhdud sayda adamların işlətdiyi variantı; yerli şivə, ləhcə.

	DİALEKTİZM (dialecticism) – Dialektdən ədəbi dilə keçmiş məhəlli söz və ya ifadə.

	DİALOQ (dialogue) – EE əsərlərinin nitq formalarından biri; ədəbi əsərin iki şəxsin söhbəti şəklində yazılmış hissəsi, mükalimə. Hər bir ifadəsi birbaşa müsahibə müraciətlə deyilir və bilavasitə danışığın mövzusu ilə məhdudlaşır. Radio, TV və kinoda D. ifadələrin nisbi qısalığı, yığcamlığı və onların sintaktik quruluşunun sadəliyi ilə səciyyələnir. D. nitqinin əsas xüsusiyyətləri qısa söyləmələrdən (xüsusilə sual-cavab formalı dialoqlarda), nitqxarici («dilxarici») vasitələrdən, mimika və jestlərdən ibarətdir. 

	DİALOQLAR REJİSSORU (dialogue producer) – Aktyorlara replikaları düzgün tələffüz etməyi öyrədən, məşqlər və çəkilişlər zamanı isə düzgün hərəkətlə danışığı tənzimləməyə məsul olan şəxs. 

	DİAMAQNİTOFİLM (diamagnetic film) – Maqnit lentinə yazılmış süjet, veriliş mətni və musiqi ilə müşayiət olunan diapozitivlər silsiləsi.  

	DİAPAZON (range) – 1) Hər hansı bir müğənninin, yaxud musiqi alətinin malik olduğu müxtəlif yüksəklikdə olan səslərin məcmusu; 2) Bir şeyin (biliyin, marağın) həcmi, ölçüsü, dərəcəsi, qavrama dairəsi. Bilik diapazonu;  3) Teleradio yayımı tezliklərinin əhatə dairəsi.

	DİAPOZİTİV (slide) – 1) Diaproyektor vasitəsilə nümayiş etdirilən və ya şüşəyə yapışdırılan pozitiv fototəsvir; 2) Şəffaf əsas üzərində (şüşədə, lentdə) hazırlanan təsvirlər. Bunlardan kinoçəkiliş zamanı çəkilən səhnənin fonu kimi ekrana göstərmək üçün istifadə oluna bilər.

	DİAPROYEKTOR (diaprojector) – Təsvirlərin (diapozitivlər, filmlər və s.) şəffaf ekrana proyeksiyalanması üçün optik-mexaniki cihaz; diafilmlərin göstərilməsi üçün filmoskop.

	DİASKOP (diascope) – Şəffaf əsas üzərində – şüşədə, lentdə (diapozitivlər) yerinə yetirilmiş təsvirlərin göstərilməsi üçün cihaz. Gövdədən, diapozitivin böyüdülmüş həqiqi təsvirini əmələ gətirən göstərmə obyektivindən və işıq mənbəyindən ən yaxşı istifadə zamanı təsvirin ekranda bərabər parlaqlığını təmin edən işıq sistemindən ibarətdir. Bax: D i a p r o y e k t o r.

	DİFFAMASİYA (defamation/libel) – Kimi isə biabır edən məlumatların (həqiqi və uydurma) kütləvi yayılması. Bu fəaliyyətdə iştirak edən KK vasitələri D.-ya aid olan bütün faktları diqqətlə və obyektiv təhqiq etməlidir, əks təqdirdə onlar istər yazılı şəkildə (libel), istərsə də dedi-qodu formasında böhtana yol verdiklərinə görə məhkəmə cəzasına məruz qala bilərlər.

	DİFFERENSİASİYA (differentiation) – Çeşidlənmə. Bir şeyin ayrı-ayrı müxtəlif ünsürlərə bölünməsi, parçalanması, təbəqələşməsi. TV-də proqramların D.-sı mövcuddur: informasiya, siyasi-iqtisadi, uşaq, musiqi verilişləri və s. 

	DİFFUZİON (diffusion) – Təsvirin yumşaldılması üçün kinoçəkiliş obyektivindəki optik qarmaq üzərinə rastr vurulmuş yastı – paralel lövhəcik. Bu lövhəcik həvəskar işdə tül və ya qaz toxuması ilə əvəz edilə bilər. Optik qarmaq iri planda portretlərin kinoçəkilişi zamanı tətbiq edilir.

	DİXROİK GÜZGÜLƏR (dichroic receivers) – Üzərinə ayrı-ayrı sınma əmsalına malik müxtəlif qalınlıqlı materiallardan təbəqə çəkilmiş şüşə lövhələr. Hər bir dalğa uzunluğu üçün əksetdirmə şərti müxtəlifdir. Təbəqənin materialını və qalınlığını seçməklə əksetdirmənin (göstərmənin) istənilən spektral xarakteristikasını almaq olar. 

	DİXROİK NİQAB (dichroic fog) – Lenti inikas edən işıqda nəzərdən keçirərkən sarımtıl, yaxud qırmızımtıl yaşıl, zəif şüada nəzərdən keçirərkən isə açıq çəhrayı rəngli təbəqə. Gümüşün xırda zərrəciklərindən ibarətdir. Tərkibində xeyli miqdarda sulfit olan aşkarlayıcı, yaxud digər bromlu gümüş həlledicisi ilə iş zamanı əmələ gəlir. Bunun sayəsində bromlu gümüş xeyli miqdarda həll olur, D.n. əmələ gətirən gümüş metalına çevrilir.

	DİGİTALLAŞDIRMA (digitalization) – İnformasiyanın rəqəmli formaya keçirilməsi. Diskret siqnal impulslarına kodlaşdırılmış informasiya məlumatlarının rəqəmli formaya nəqli yeni elektron rabitə sistemlərinin əksəriyyətində geniş tətbiq edilir.

	DİKSİYA (diction) – Sözlərin tələffüz tərzi. Səlis və aydın D. nitq mədəniyyətinin əsas elementlərindəndir. D. aktyor, müğənni, diktor, natiq və lektor üçün çox vacibdir. D. xüsusi məşğələlər vasitəsilə təkmilləşdirilir.    

	DİKTƏ (dictate) – Ucadan söyləməklə mətni başqasına yazdırmaq, ucadan söyləmək; 2) Öz iradəsini başqasına zorla qəbul etdirməyə çalışmaq, əmr etmək, buyurmaq.

	DİKTOFON (dictaphone) – Nitqi lentə yazan və yenidən səsləndirə bilən kiçik həcmli maqnitofon. Əsasən, maqnit yazısından istifadə edən D.-un əsas qovşaqları yazı daşıyıcısının (maqnit lenti, məftil, manjet, disk və s.) yerini dəyişdirən mexanizmdən, maqnit başlıqları, yazma və yenidən səsləndirmə gücləndiricisindən və elektrik mənbəyi blokundan ibarətdir.

	DİKTOR (announcer/script reader) – 1) Münasib görünüşə, aktyorluq məharətinə, müəyyən intellektə, yüksək nitq mədəniyyətinə malik olan, EE-də müxtəlif məzmunlu verilişlər apara bilən radio və TV işçisi; 2) Müəllif, redaktor və ya hər hansı jurnalistin (müəllifin) yazdığı informasiya və ya publisistik mətnləri kağızdan, suflyordan efirə oxuyan şəxs. 

	DİKTOR ELANI (announcement) – Diktorun əvvəlcədən efir-buraxılış şöbəsində hazırlanmış hər hansı məlumatı tamaşaçılara çatdırması. Adətən, D.e. verilişlərin (filmlərin) məzmunu, yaxud proqram dəyişikliyi ilə bağlı olur. 

	DİKTOR MƏTNİ (announcer's text) – Sənədli, elmi-kütləvi və tədris filmlərində daha geniş tətbiq olunan şərh, yaxud aydınlaşdırıcı mətn. D.m. bir sıra tələblərə cavab verməlidir: dəqiq olmalıdır, yəni fikir aydın ifadə olunmalıdır; kütləvi olmalıdır, yəni filmin nəzərdə tutulduğu auditoriya üçün anlaşıqlı sözlərdən istifadə edilməlidir; yığcam olmalıdır – burada fikri qarışdıran artıq heç nə olmamalıdır; parlaq obrazlı, yəni dilin lüğət tərkibi və rəngarəng nitq formaları ilə zəngin olmalıdır. D.m. çox vaxt bir sıra qüsurlardan xali olmur: həmin mətnlərdə kəskin sözlərə, sərt ifadələrə, atalar sözlərinə, zarafatlara, ritorik suallara, elmi müqayisələrə, aforizmlərə, metaforalara, hiperbolaya nadir hallarda rast gəlmək olar, müəllifin hisslərinin təzahürü – qəzəb, ittiham, sevinc və s. nəzərə çarpmır. D.m. üzərində işləyərkən yadda saxlamaq vacibdir ki, mətni obrazlı sözdən və bədii ifadələrdən məhrum etmək lazım deyil. Hər bir filmdə sözlə kadrın qarşılıqlı, fasiləsiz şərtlənməsi əsas amil olmalıdır. Buna görə də D.m., söz filmin təsvir hissəsinin, kadrın üzərinə dəqiq düşərək filmin vahid görüntü-səs təbiətini təşkil etməlidir.

	DİKTOR STUDİYASI (announcer booth) – Yalnız proqram oxunuşu və verilişlərarası fasilədə müəyyən elanın oxunması üçün nəzərdə tutulan studiya.

	DİQQƏT (attention) – Psixi fəaliyyətin müəyyən bir obyektə yönəlməsi və onun üzərində cəmləşməsi. İnsanın idraki və praktiki fəaliyyətinin müəyyən bir obyekt və yaxud hərəkət üzərinə yönəldilməsini və cəmləşdirilməsini təmin edən vəziyyət. 

	DİQQƏTİN CƏMLƏŞMƏSİ (concentration of attention) – Yalnız bir işə yönəlmiş, mərkəzləşmiş diqqət.

	DİQQƏTİN DAVAMLILIĞI (raption of attention) – Diqqətin ümumi bir məqsədə tabe olan obyektlər üzərində tələb olunan vaxt ərzində lazımi səylə cəmlənməsi.

	DİQQƏTİN YAYINMASI (distraction of attention) – Hər hansı bir fəaliyyət zamanı (məs., verilişə və ya filmə  baxarkən, radionu dinləyərkən) diqqətin qeyri-ixtiyari olaraq əsas işlə əlaqəsi olmayan kənar cisim və ya hadisəyə yönəlməsi.

	DİLEMMA (dilemma) – İki mümkün (adətən, arzu olunmayan) şeydən birini seçmə zərurəti; əqli nəticənin (şərti-təqsimi sillogizmin) elə bir növüdür ki, onun müqəddimələrinin sırasına iki şərti hökm və təqsimi hökm daxil olur. 

	DİLETANT (dilettante/amateur/dabbler) – Naşı, işində yarımçıq adam. Xüsusi hazırlığı, ixtisas biliyi olmadan hər hansı bir elm və ya sənətlə məşğul olan, yaxud həmin sahəyə rəhbərlik edən şəxs; həvəskar.  

	DİLETANTLIQ (dilettantism/amateurishness) – Naşılıq, yarımçıqlıq. Xüsusi hazırlığı, baza biliyi olmadan bu və ya digər elm, yaxud sənətlə məşğul olma; həvəskarlıq; bir şeyə qeyri-peşəkar münasibət.

	DİNAMİK (loud speaker) – Elektrik enerjisini səsə çevirən elektroakustik vasitə. D., ümumiyyətlə, sərbəst hərəkət edən bir diafraqma və ortasına qoyulan bir bobindən ibarətdir. D.-in ən vacib hissəsi – səs bobinidir. D. güclərinə görə sabit və dəyişən olur.

	DİNAMİKA (dynamics) – 1) Musiqi səslənməsinin gücü; 2) Verilişin dramaturji cəhətdən ritmik inkişafı. Ritmik vurğunun müxtəlif növləri də D.-ya aiddir.

	DİNAMİKLİK (dynamism) – Filmin, verilişin, çıxışın dramaturji baxımdan məzmunluluğu, dolğunluğu; D. hərəkətin, daxili qüvvənin çoxluğu ilə xarakterizə olunur.

	DİNAMİK MONTAJ (dynamic editing) – Hadisələri, fikir və ideyanı, sadəcə, məntiqi ardıcıllıqla göstərmək üçün deyil, həm də çəkilmiş səhnənin seyrçiyə təsirini maksimum gücləndirməkdən ötrü tətbiq edilən montaj üsulu. D.m. əsas parametrinə görə, ardıcıl montajdan fərqlənir: o, düzümünə görə daha mürəkkəbdir və sadəcə, məlumat vermək üçün yox, həm də çəkiliş materialının təsirini gücləndirməkdən ötrü istifadə edilir. D.m. olayların bir qədər qabarıq və dramatik təqdiminə, kəskin rakurslara, çox iri planlara və s. üstünlük verir.

	DİNLƏMƏ MÖVQEYİ (listening position) – Bəzi televizorlarda ətraf (surround) kanala daxil edilən ləngitmə funksiyasının yerinə yetirilməsi. 

	DİPLOM (diploma) – Hər hansı verilişə, filmə, klipə, ümumiyyətlə, yaradıcılıq nailiyyətinə, uğura görə təqdim olunan mükafat, sənəd.

	DİREKSİYA (management/board (of directors)) – Direktor başda olmaqla, müəssisədə, qurumda yayım və istehsalat bölümünün rəhbərliyi.

	DİREKTİV (instructions/directives) – Yuxarı orqanın sərəncamı, rəhbər göstərişi, tapşırığı. 

	DİRİJOR (conductor/band master) – Orkestri, xoru, opera və ya balet tamaşasının musiqi hissəsini idarə edən şəxs.

	DİSHARMONİYA (disharmony/discordance) – Musiqi əsərində, yaxud verilişdə harmoniyanın pozulması, ahəngsizlik, uyumsuzluq, uyarsızlıq. Dağınıqlıq, yayğınlıq. 

	DİSK (disc) – İnformasiyanı yazmağa və canlandırmağa qabil olan materiallar təbəqəsi ilə örtülmüş dairəvi val formasında informasiya daşıyıcısı; yastı, girdə lövhə. Örtük tipindən asılı olaraq D.-lər lazer şüasının köməyi ilə informasiyanın yazılışı və hesablanması üçün nəzərdə tutulan maqnit, optik və səthin müvafiq sahələrini qızdırmaq yolu ilə məlumatları poza bilən, həmçinin yazılış və hesablama funksiyalarını yerinə yetirən maqnit-optik növlərə təsnif olunur. TV və radioda tamaşaların, kliplərin, musiqi nömrələrinin, yaxud çıxışların rəqəmli texnologiya ilə yazıldığı xüsusi vasitə.  

	DİSKET (dissette) – Hesablama qurğusunun başlığı üçün kəsiyi olan möhkəm üzlüklü elastik diskli kaset. 

	DİSK-JOKEY (disk jockey) – Müxtəlif zövqlü adamların və dinləyicilərin istəyi ilə hazırlanan musiqi – mahnı proqramının aparıcısı, radio studiyasının əməkdaşı. Qısaca d i-c e y adlanan D.j.-in xüsusi musiqi hazırlığı olmalıdır, çünki o yalnız ayrı-ayrı musiqi nömrələrini elan etmir, həm də dinləyicilərə mahnının yaranması, müəllifi, ifaçısı, eləcə də səslənən musiqinin mahiyyəti, melodik çalarları və s. haqqında müəyyən məlumatlar, şərhlər verir. D.j. üçün improvizasiya bacarığı xüsusilə vacibdir. Verilişlər canlı efirdə gedir və di-cey dinləyicilərlə söhbət edir, onların suallarını cavablandırır. 

	DİSKLƏRİ TƏMİZLƏYƏN CİHAZ (Compact Disk Cleaning Kit) – Diskin üzərində oxumanı çətinləşdirən toz, barmaq izi, yağ və s. ləkələrin təmizlənməsi üçün işlədilən xüsusi disk. D.t.c. diski 20 san. ərzində təmizlədikdən sonra avtomatik olaraq dayanır. Bəzi təmizləmə cihazlarında xüsusi maye və kağız vardır. 

	DİSKUSSİYA (discussion/debate) – Hər hansı bir mübahisəli məsələnin iclasda, mətbuatda və s. azad, açıq müzakirəsi. D. telekran  üçün ən cəlbedici janrlardan biridir, çünki tamaşaçıların gözləri qarşısında müzakirə olunan məsələnin yaranması, inkişafı və məqsədə doğru irəliləyişi prosesini nümayiş etdirir.   

	DİSPETÇER (controller) – Redaksiyalarda hazırlanmış verilişlərin vaxtlı-vaxtında efirə, yaxud ekrana verilməsinə görə məsuliyyət daşıyan şəxs. 

	DİSPLEY  (display) – Tabloda, ekranda nəyi isə təsvir etmək; nümayiş, sərgi, vitrin. Daha geniş mənada, təsviri nümayiş etdirən vasitə, qurğu; verilmiş rəqəmlərdən nəticə çıxaran və nəticəni mətn, cədvəl, çertyoj şəklində kineskopda göstərən cihaz. Hər hansı təsvirin elektrik işarələrini optik işarələrlə əvəz edən sistem. Musiqi maqnitofonlarında əsasən LCD-lərdən (maye kristal ekranlar) istifadə edilir. Burada saatla birgə radiokanal tezlikləri, proqramlar, "CD player" ilə bağlı göstəricilər də oxunur.

	DİSPUT (public debate) – Vacib elmi, ədəbi, ictimai və s. mövzuya dair açıq mübahisə.

	DİSSEKTOR (dissector) – Ötürücü TV borusu. Bu boruda optik görüntü (təsvir) fotoelektron çoxaldıcının köməyi ilə elektrik siqnalına çevrilir. 

	DİSSONANS (dissonance/discord) – 1) Tam, yaxud yetərincə uzlaşmayan səslərin bir-birini tamamlaması; 2) Hər hansı bir şeydə uyarlığın olmaması, uzlaşmazlıq, haçalanma.  

	DİSTORSİYA (distortion) – Girişdən daxil olan siqnalların çıxışda tam əldə edilməməsi, işlənmə prosesində itkiyə məruz qalması, xüsusən səs güclənəndə meydana gələn nöqsanlar. D. zamanı nisbət 1/100-dən az olmalıdır. Obyektivin sahəsinin kənarlarındakı və mərkəzindəki təsvirlərin müxtəlif miqyasda olması nəticəsində sahənin kənarlarında əmələ gələn düz xətlər əyilərək təhrif olunur. D. ucbatından kvadratın təsviri yastıq şəklini alır – yastıqvari təhriflər, yaxud çəlləklər – çəlləkvari təhriflər. D. diafraqmanın vəziyyətindən asılı olur və linzanın qarşısında, yaxud arxasında olan sadə linzalar üçün xeyli iri olur.

	DİŞLİ ÇARX (jagged drum) – Xırda gözlükləri olan kinolentin fırlanmasına xidmət edən çarx. Bu çarxın dişlərinin forması, ölçüləri və yerləşdirilməsi elə qurulmuşdur ki, dişlər dəlikli qarmaqdan rahat, sıçrayışsız çıxaraq növbəti dəlikli qarmağa maneəsiz daxil ola bilir.

	DİVİKAM (DVCAM) – Videoyazı formatı. Xüsusi olaraq B&I kompleks rəqəmli sistemi üçün Sony şirkətinin mütəxəssisləri hazırlayırlar. D. məişət formatının modifikasiyasıdır. Formatların əsas fərqi bundan ibarətdir ki, yazı cığırının eni 1/4 dyümlük videolentdə 10-15 mkm-dək genişləndirilir. Bu, təsvirin keyfiyyətinin lazımi səviyyəyə çatdırılmasına və peşəkar avadanlıqlarda montajın imkanlarının artırılmasına kömək edir. Digər məsələlərdə formatlar bənzərdir və bir-birini əvəz edə bilər.

	DİZAYN (design) – Estetik görkəmin qurulması, layihələşdirilməsi. Veriliş yazılan studiyanın bədii tərtibatı. 

	DİZAYNER (designer) – Dizayn mütəxəssisi, bəzəkçi rəssam. Verilişlərin bədii tərtibatı və ekran təqdimatı ilə məşğul olan kompüter mütəxəssisi.

	DOMEN (domain) – EHM-də serverin kompüter toplusu və onlara qoşulmuş işçi stansiya (İST). Bəzi hallarda bir D.-də bir neçə server olur. Onlardan biri baş server, qalanları isə ehtiyat serveri və ya əsas serverin məntiqi genişlənməsi rolunu oynayır.

	DOZA (dose/dosage) – Verilişin strukturunda müəyyən elementlərdən istifadənin dəqiq ölçülmüş miqdarı.

	DÖRD DİNAMİKLİ SİSTEM (quadrophony) – Stereo səsi meydana çıxaran sistem. Texnoloji cəhətdən daim cilalanan 4 ayrı kanallı, 4 dinamikli sistem. Stereonun 60 dərəcəlik səs yayılma bucağı 360 dərəcəyədək artır.  Yayımda 4 amplifikator istifadə olunduğu kimi, yazıda da 4 mikrofona ehtiyac vardır.

	DÖŞƏMƏ DAYAQLARI (tripod) – Səyyar işıq cihazlarının çoxunun qatlanan döşəmə dayaqlarına bərkidildiyi qurğu. D.d. çox vaxt yüngül alüminium qatışıqlarından hazırlanır və işıq avadanlığının yetərli dayanaqlılığını təmin edir. Bu dayaqları açıb-qaldırmaq mümkün olduğundan işıq cihazlarının qoyulma hündürlüyünü və buna uyğun şəkildə işığın düşmə bucağını tənzimləmək olur. 

	DÖŞƏMƏ ŞTATİVİ (tripod mount/stacker) – Üçayaq tipli oturacağı olan qurğu. Bəzən təkərləri və «durna»sı da olur. Bu ştativlər mikrofonu danışana tərəf yönəltməyə, tuşlamağa, irəli çıxarmağa və dayandığı yerdən uzatmağa imkan verir. Belə ştativlər, əsasən, telefilm çəkilişində kara gəlir, çünki çəkilişlərdə aktyorların yerdəyişmələri ciddi nəzarətdə saxlanılır və onlar çəkiliş meydançasının nisbətən kiçik hüdudları ilə kifayətlənməli olurlar.

	DÖVLƏT YAYIMI (state cast) – Dövlətin yaratdığı, maliyyələşdirdiyi, nəzarət etdiyi, o cümlədən verilişlərin məzmununa müdaxilə etdiyi yayım.

	DÖVRİLİK (periodicity) – Radio və teleproqramın efirə getmə tezliyi. Hər hansı verilişin populyarlığının əsas səbəblərindən biri D.-dir.   

	DRAMATİKLƏŞDİRMƏK  (dramatize) – Dramatizmi, gərginliyi artırmaq, şiddətləndirmək, dramatik şəklə salmaq. 

	DRAMATİZM (dramatic effect/dramatic nature/qualities tensity) – Film və tamaşalarda hadisələrin dramaya xas olan gərginliyi; dramatiklik;  faciəlilik; estetik kateqoriya; insan həyatının ziddiyyətlərini və münaqişələrini, insanın onu əhatə edən ictimai və təbii mühitlə qarşılıqlı münasibətini əks etdirir və ümumiləşdirir. D.-in əsasını insan davranışlarının, ideyalarının, səylərinin, ehtiraslarının dramatik münaqişəsi (konflikt) təşkil edir.

	DRAMATURGİYA (the drama) – 1) Hər hansı bir sənətkarın, xalqın və ya dövrün dram əsərlərinin məcmusu; 2) Tamaşa və ya filmin süjet-obraz konsepsiyası (TV və kino D.-sının xarakterik forması ssenaridir); 3) Dram əsərlərinin quruluş prisiplərini öyrənən incəsənət nəzəriyyəsi.

	DRAMATURJİ FƏND (dramatic device/method) – Bax:  T ə h k i y ə n i n  d r a m a t u r g i y a s ı.

	DRAMATURJİ «TƏLƏ» (dramatic "trap") – Süjetin tamaşaçı diqqətini cəlb edən ilk kadrları və onu müşayiət edən mətn. Süjetin konteksti çərçivəsindən kənara çıxmayan  bu «tələ» ilə reportyor auditoriyanın diqqətini haqqında danışılan hadisənin inkişafına cəlb edə bilər. D.t. hadisənin tamaşaçıya çatdırılmasına xidmət edən ekspressiv formadır, lakin bu vasitədən sui-istifadə etmək və onu manipulyasiya alətinə çevirmək olmaz.

	DRAYVER (driver) – Proqram; hansısa qurğunun kompüterdə işləməsini gerçəkləşdirən proqram.

	DUBL (double) – Filmdə, verilişdə hər hansı epizodun təkrar çəkilişi.

	DUBLET (duplicate) – Hər hansı bir şeyin ikinci nüsxəsi, eyniləşdirilmiş iki şeydən biri. 

	DUBLİKAT (duplicate) – Əsas sənədi əvəz edən ikinci nüsxə; kağızın, lentin, fotonun, filmin surəti.

	DUBLYAJ (dub) – Nəyinsə surətini yaratmaq. Kinofilm fonoqramının başqa dildə yenidən yaradılması. D.-ın başlıca şərti ekranda aktyorun dodaqlarının hərəkəti ilə yeni mətnin tələffüzünün sinxronluğudur. Azərbaycanda ilk dəfə «Çapayev» filmi (1937) dublyaj edilmişdir.

	DUBLYAJ OLUNMUŞ FİLM (dubbed film) – Səsli filmin başqa dildən (yaxud başqa dilə) bir səslə – diktor  dublyajı;  bir neçə səslə – aktyor  dublyajı  və yaxud geniş aktyor heyətinin ifasında səsləndirilməsi – tam  dublyaj.

	DUBLYOR (dubbing actor) – 1) Eyni, yaxud bənzər işi başqası ilə yanaşı görən adam və s.; 2) Kinoda əsas rolu əvəz edən aktyor; başqa dilə çevrilmiş filmin mətnini söyləyən kino aktyoru. 

	DUET (duet) – Hər biri müstəqil olmaqla ikilikdə oxunan və ya çalınan  musiqi əsəri.

	"DURNA" MİKROFONU ("Crane" mike) – Durna boğazına bənzəyən uzun qurğudan dimdik kimi asılmış mikrofon. D.m. kadrda görünmür. Studiya şəraitində, habelə studiyadankənar çəkilişdə əldə tutulan D.m. son dərəcə geniş yayılıb. Əl D.m. səs qaynağına yaxınlaşdırmaq üçün uzadıla bilən metal mildir. Əl mikrofonlarındakı bütün üstünlüklər bu mikrofonda da var. Əlavə bir üstünlüyü də odur ki,  bu mikrofon gövdədən gələn səsi təcrid edir və onu əlində saxlayan adama kameradan aralanaraq səs qaynağının ardınca getməyə imkan verir. 

	DÜRÜSTLÜK (accuracy) – Faktın və hadisənin EE-də düzgün, dəqiq, gerçəkliyə uyğun şəkildə verilməsi.

	DÜŞƏN VƏ DÖNƏN İŞIQ (direct/indrect light) – Çəkiliş səhnəsinə yönələn işığa düşən işıq, çəkiliş səhnəsindən əks etdirilən işığa isə dönən işıq deyilir. Onların hər ikisinin miqdarını hesablamaq üçün eksponometrdən istifadə olunur. Düşən işığı ölçərkən eksponometri çəkilən obyektin yerinə qoyaraq növbə ilə bütün işıq qaynaqlarına yönəldirlər. Bu zaman həmin cihaz nisbətən yüksək göstəriciləri əks etdirir. Belə ölçü üsulu bir az gözəyarı sayılsa da, çox etibarlıdır. Çəkilən obyekt və ya materiallar eyni qayıdış əmsalına malikdirsə, düşən işıqdan əsas işıqlanma göstəricisi kimi faydalanmaq mümkündür.

	DÜZGÜN NİTQ (standard speech) – Normativ qrammatika, leksikologiya, orfoepiya və məntiqin tələblərinə müvafiq şəkildə qurulmuş nitq. D.n. bu tələblərə cavab verən nitqdir: ədəbi tələffüz, sözlərin düzgün seçilməsi, qrammatik dəqiqlik, məntiqlik. Əslində, D.n. nitq normalarına uyğun danışıqdır. D.n. heç də yaxşı nitq demək deyildir. Bunlar iki müxtəlif anlayışlardır. Yaxşı nitq daha geniş anlayış olub, həm də D.n. anlayışını əhatə edir. Düzgünlük yaxşı nitqin ancaq bir cəhəti ola bilər. Düzgünlük nitqdə təzahür edən ədəbi norma deməkdir.

	DÜZÜM (agenda setting) – Mozaika tipli verilişlərdə, xüsusən informasiya proqramlarında materialların (vizual, şifahi) aktuallığına, ictimai əhəmiyyətinə, məna bağlılığına görə ardıcıl düzülməsi. Hansı materialdan sonra hansının verilməsinin işarəvi (semiotik) əhəmiyyəti vardır. TVR-də D.-ü qəzetdəki səhifələmə ilə müqayisə etmək olar.

	DÜZ VƏ ƏKS HƏRƏKƏT ZAMANI (direct/return time) – Təsviri açan elementin, sətrin əvvəlindən sonunadək hərəkəti açmanın düz hərəkəti, buna sərf edilən vaxt isə düz hərəkət zamanı adlanır. Açan elementin əvvəlki sətrin sonundan növbəti sətrin əvvəlinə qayıdışı əks hərəkət, bu yerdəyişməyə sərf olunan vaxt isə əks hərəkət zamanı adlanır. 


	E

	EFFEKT (effect) – 1) Təsir, nəticə; 2) Hər hansı hərəkətin, fəaliyyətin və ya səbəbin nəticəsi; 3) TV-də montaj prosesində xüsusi qurğuların köməyi ilə kadrı mənalandırma elementi.

	EFFEKT GENERATORU (effects generator) – Videoeffektlər (sıxışdırma, həndəsi fiqurlar, hərlənmə və s.) yaratmaq üçün istifadə olunan elektron qurğu. 

	EFFEKTİV MONTAJ (effective edit) – Tez-tez bir-birini əvəzləyən qısa və çoxsaylı kadrların montajı. Məsələn, yanğın vaxtı dəhşətdən əyilmiş üzlər, alov, su şırnağı, yanğınsöndürən və s. göstərilir. Çəkilən səhnələr qısaldıqca daha güclü effekt alınır.

	EFFEKT MAŞINI (effects machine) – Montaj zamanı kadrda xüsusi effektlər (qar, duman, şimşək) müxtəlif keçidlər yaratmaq üçün istifadə olunan qurğu. 

	EFFEKT SƏVİYYƏSİ (effect level) – Təsvirdə hər hansı xüsusi effektin görüntü üzərinə çıxma dərəcəsini müəyyənləşdirən (nizamlayan) tənzimləyici. 

	EFİR (ether/broadcasting/over-the-air) – 1) Qədim yunanların təsəvvürünə görə, atmosferin ən yuxarı qatı, həm də Tanrıların yerləşdiyi məskən; 2) Qədim təsəvvürlərə görə, bütün varlığın ilkin maddi elementi, əbədi hərəkət; 3) Dünyanı əhatə edən fəza, radiodalğalarının, TV və radio verilişlərinin yayıldığı hava boşluğu.  

	EFİRDƏ MONTAJ (standup editing) – Əvvəlcədən hazırlanmış verilişin efirdə göstərilməsi zamanı strukturca (montaj baxımından) və məzmunca dəyişdirilib montaj edilməsi.

	EFİRDƏ REPORTAJ  (standupper) – Obyektin, yaxud şəxsin mümkün görüntü (in vision) hüdudları daxilində kamera qarşısında olduğu hadisə yerindən bilavasitə reportaj. Bu terminin sinonimi – "kameranın götürə biləcəyi hədd" mənasını bildirən on-camera sözüdür. Bu cür reportajların üslubu üçün sərbəst təbii danışıq və bilavasitə həmsöhbətə (dinləyiciyə, tamaşaçıya) müraciət tərzi səciyyəvidir. Bax: S t ə n d a p. 

	EFİRDƏ TEXNİKİ DAYANMA (technical stoppage) – TV yayımının cədvəldə nəzərdə tutulmayan fasiləsi, məcburi saxlanması. Adətən, TV stansiyasının normal fəaliyyətinin pozuntusuna, səsin, yaxud təsvirin tamamilə yox olmasına gətirib çıxaran bu qüsura texniki dayanma deyilir. Bu hal verilişlərin gecikməsi zamanı da baş verir. 

	EFİRƏ (VİDEOYAZIYA) HAZIRLIQ REJİMİ (standby) – 1) Televizor cihazının uzaqdan idarəetmə cihazından siqnal ala biləcək vəziyyətdə saxlanması və videonun da saat və proqramlama vahidlərinin işə tam yararlı vəziyyətə gətirilməsi; 2) Avadanlığın yazıya hazır vəziyyəti.

	EFİR (ƏSAS) LENTİ (master band) – Montaj və ya videoyazı vaxtı təsvirin, səsin və musiqinin (hazır verilişin) yığıldığı və efirə çıxacaq əsas lent (kaset). 

	EFİR YAYIMI (over-the-air-broadcasting) – Radio və telesiqnalların efir məkanından verilməsi E.y. qeyri-efir məkanı ilə müqayisədə daha ənənəvi forma sayılır. Qeyri-efir məkanı dairəsinə kabel TV-si ilə yanaşı, videokaset informasiyası da aid edilir. Yayımın bu formaları arasında  auditoriya uğrunda kəskin rəqabət getsə də, analitiklərin fikrincə, istehsalçıların zövq və maraqlarının maksimal dərəcədə nəzərə alınması bu rəqabətin taleyini  həll edə bilər.

	EHKAM (dogma) – Heç bir sübut gətirmədən, konkret şəraiti nəzərə almadan və tənqidə yol vermədən nəyi isə dəyişməz həqiqət kimi qəbul etmək.  

	EHM ÜÇÜN PROQRAM (electronic computers program) – EHM-in və digər kompüter qurğularının müəyyən nəticə əldə etmək məqsədi ilə fəaliyyəti üçün nəzərdə tutulan məlumatların və tapşırıqların məcmusunun təqdimatının obyektiv forması. Proqram dedikdə, həm də onu işləmək üçün əldə olunmuş hazırlıq materialları və onun yaratdığı AV görüntülər (əkslər) nəzərdə tutulur.

	EHTİYAT QRAFİK (fill-in graphic) – Çəkilişlərin alternativ qrafiki; ilkin plana görə iş alınmadıqda E.q.-dən istifadə edilir. Məsələn, natura çəkilişləri xeyli dərəcədə hava şəraitindən asılı olur, buna görə də yağışlı günlərdə E.q.-ə müraciət edilir. 

	EHTİYAT PROQRAMLAR (fill-in) – Gözlənilməz fasilə yaranarkən vaxtı doldurmaq üçün nəzərdə tutulan verilişlər, mozaik lövhələr, musiqi klipləri və s. 

	EKLEKTİKA (eclecticism) – Nəzəriyyələrdə, inam və əqidədə bütövlüyün, baxış birliyinin, ardıcıllığın olmaması; sənətdə, o sıradan EE proqramlarında ayrı-ayrı üslubların üzdən və necə gəldi birləşdirilməsi.

	EKOLOJİ REKLAM (ecolojical advertisement) – Reklamda yeni istiqamət. Təbiətin və ətraf mühitin mühafizəsi çağırışına xidmət edən sosial reklam.

	EKRAN (screen) – 1) Elektrik qurğusunu, cihazı, insanı elektromaqnit sahəsinin, istinin, işığın, şüalanmanın ziyanlı təsirindən qoruyan qalxan, lövhə, lay; 2) Çərçivə üzərinə tarım çəkilmiş parça və ya plastmas örtük, özəl maddə doldurulmuş şüşə təbəqə. Belə çərçivələrin hamar səthinə kino, foto, TV və ya rentgen görüntüləri proyeksiya edilir; 3)  Kineskop kolbasının ön şüşəsinin iç üzünə çəkilmiş lüminofor örtük.

	EKRANDA ƏLAVƏ İNFORMASİYANIN ƏKS ETDİRİLMƏSİ (on screen display) – TV və ya video ilə bağlı komandaların ekranda yazılması. Səs, işıq, kontrast və rəng nizamlamaları bir qrafika şəklində ekranda göstərilir. Bax: E k r a n   m e n y u s u n u n  k ö m ə y i  i l ə  p r o q r a m l a ş d ı r m a.

	EKRANDA NİTQ SİTUASİYASI (screen speech situation) – TV verilişlərində nitq prosesinin ekstralinqvistik şərtlərindən irəli gələn durum.

	EKRANDA TƏSVİR NİSBƏTİ (aspect ratio) – Ekranın uzunluq və en ölçülərinin nisbəti. Klassik TV-lərdə bu nisbət 4:3-dür. Yeni sistem olan HDTV-də bu nisbət 16:9 ölçüsündədir.

	EKRAN ƏSƏRİNİN BÜTÖVLÜYÜ (wholeness of filming) – Ayrı-ayrı hissələrə (elementlərə) xas olmayan, amma müəyyən əlaqə sistemində bu hissələrin qarşılıqlı fəaliyyəti nəticəsində yaranan yeni keyfiyyət və xüsusiyyətlər E.ə.b. seçilmiş forma və məzmunun vəhdəti sayəsində əldə olunur. Məzmunla formanın qarşılıqlı fəaliyyətinin dialektikası məzmunun elementlərinin müxtəlif keyfiyyətli səviyyəsindən irəli gəlir. Bu və ya digər janr formasının seçilməsi həmişə jurnalistin qarşısında duran vəzifələrlə diktə olunur. Bir halda o, ictimaiyyəti hansısa əlamətdar hadisələr barədə xəbərdar etməlidir, digər hallarda baş verən hadisəni təhlil etməlidir, üçüncü halda isə müasirinin tipik obrazını yaratmalıdır.

	EKRAN ƏSƏRİNİN KOMPOZİSİYASI (screen composition) – Müəllifin topladığı (rejissorun çəkdiyi) faktik materialın ədəbi quruluş cəhətdən tərtib olunaraq müəyyən formaya salınması. Bu yaradıcı vəzifənin gerçəkləşdirilməsi prosesində əsərdə məzmunun bütün elementləri təkcə formal vasitələr olan süjet və kompozisiya vasitəsilə deyil, həm də fakt, rəy, problem və s. arasında çoxölçülü əlaqə və münasibətləri birləşdirən ideya sayəsində qaydaya salınır. Bax: K o m p o z i s i y a.

	EKRANIN İŞIQ YANIĞI (screen disintegration) – Əlavə işığın ekrana ziyanlı təsiri. Bunun nəticəsində təsvirin sezginliyi və əksetdirmənin düzgün tonu kəskin şəkildə aşağı düşür. Kinoekran yanıqlarının ziyanlı təsiri (kinoproyektordan gələn dağınıq işıq və tamaşaçı salonunun özündəki işıq inikasları) kinofilmin gün işığında göstərilməsi zamanı lap üzə çıxır. Təsvirin ekrandakı parlaqlığı nə qədər az olarsa, işıq yanıqlarının ziyanlı təsiri bir o qədər artar.

	EKRANI TƏMİZLƏMƏ DÜYMƏSİ (clear) – Videoda və ya TV-də yanlış nizamlamanın düzəldilməsi. Adətən, rəqəmli videoqurğularda tətbiq olunur.

	EKRAN-KADR KOMPOZİSİYASI (screen-frame composition) – Ekranın kompozisiya baxımından şaquli və ya üfüqi olaraq cüt sayda xəyali hissələrə (tən yarı, dörd bərabər hissəyə) bölünməsi. Kadrda görünən obyektlərin vəziyyətinə onların ölçüsü, forması, parlaqlığı, fona uyuşub-uyuşmamaları, nisbi vacibliyi və s. təsir etdiyindən kadrda düzgün kompozisiya qurmağa nail olmaq üçün müxtəlif üsullardan, o cümlədən «üçqat bölüm qaydası»ndan  istifadə olunur. Bu qayda görüntünün kompozisiyasını qurmağa kömək edir. Həmin qaydaya uyğun olaraq, fikrən monitorda elə xanalar çəkilməlidir ki, ekran şaquli və üfüqi xətlərlə üç bərabər hissəyə bölünsün. Bundan sonra kadrın kompozisiyasını elə qurmaq lazımdır ki, əsas obyektlər həmin xanaların xətti üzərində və ya onların kəsişmə nöqtələrində yerləşsin.

	EKRAN KONTEKSTİ (screen context) – Vizual şəraitin (görüntünün) audiosituasiyanın və nitq şəraitinin (TV triadasının – təsvir, səs və söz) elementlərinin sintezindən yaranan məna. Linqvotekst və E.k. arasında tənasüb TV verilişlərinin tipologiyasına görə müəyyənləşdirilir.

	EKRANLAŞDIRMA (filming/screening) – Ədəbi əsər (hekayə, povest, roman, poema və s.) əsasında film yaradılması. Ədəbi əsərlərin ekranlaşdırılması ilə kino sənətində yeni janrlar (kinoroman, kinopovest və s.) yaranmış, bu janrlar tədricən müstəqil kino əsəri növü kimi formalaşmışdır. Ədəbi əsərin orijinalına ehtiyatla yanaşma, onun bədii ideyası, üslubu və obrazlar sistemini ekranda canlandırmaq E.-nın əsas prinsipidir. 

	EKRANLAŞDIRMAQ  (make screen version) – Xüsusi olaraq kino üçün yazılmayan pyesi və ya başqa bir bədii əsəri kinoda, ekranda göstərmək üçün uyğunlaşdırmaq. 

	EKRAN MENYUSUNUN KÖMƏYİ İLƏ PROQRAMLAŞDIRMA (on screen programming) – Video cihazını proqramlayanda TV ekranını göstərici olaraq istifadə etməyə imkan verən sistem. 

	EKSPANDER, g e n i ş l ə n d i r i c i (expander) – Giriş siqnalının amplitudası artdıqca veriliş əmsalı artan səviyyələrin avtomatik tənzimləyicisi (SAT). 

	EKSPERİMENT (experiment) – Sınaq, təcrübə. Hansısa yaradıcılıq niyyətini qeyri-ənənəvi üsullu həyata keçirmək. 

	EKSPERİMENTAL KİNO MƏRKƏZİ (experimental cinema center) – 1935-ci ildə Romada yaradılan dövlət tədris müəssisəsi. Aktyorlar, rejissorlar, ssenaristlər, operatorlar, rəssamlar, kino təşkilatçıları və s. mütəxəssislər hazırlayır. Təhsil müddəti 2 ildir. Bu təhsil ocağına yalnız seçdiyi ixtisas üzrə müəyyən hazırlığı olan şəxslər qəbul olunur. Hər bir şöbədə cəmi bir neçə nəfər (o cümlədən əcnəbilər) müdavim dərs keçir.

	EKSPERT (expert) – Bilici. Hər hansı məsələyə münasibət bildirmək, onu şərh etmək üçün verilişlərə dəvət olunan yüksək səviyyəli mütəxəssis; mürəkkəb və mübahisəli hallarda ekspertiza üçün dəvət edilən mütəxəssis.

	EKSPERTİZA (examination) – Elm, texnika, incəsənət və s. sahələrdə xüsusi bilik tələb edən hər hansı məsələnin ekspert tərəfindən tədqiq edilməsi. E.-nın nəticəsi rəy şəklində tərtib edilir. E.-nın geniş yayılması ixtisaslaşmanın dərinləşməsi, biliklərin diferensiasiyası, optimal qərarların qəbul edilməsi zərurəti, elmin ayrı-ayrı sahələrinin inkişaf yollarının müəyyən edilməsi ilə bağlıdır. 

	EKSPONOMETR (exponometer) – Foto və kino çəkilişində,  yaxud foto surətlərinin alınmasında düzgün ekspozisiyanı təmin edən obyektivin işıqlanmasını və diafraqmasının lazımi ölçüsünü təmin edən aparat; teleistehsalatda kameranın və yaxud yüklü rabitə cihazının ötürücü borusunun işığahəssas səthinə düşən təxmini işıq miqdarını göstərən cihaz. Üç növ: optik, fotoelektrik və cədvəl (kalkulyator) E.-i mövcuddur. İş prinsipi çəkilən obyektin parlaqlığının və ya işıqlandırılmasının ölçülməsinə əsaslanan fotoelektrik E.-dən daha geniş istifadə olunur. Müasir foto və kino aparatlarının E.-ləri onların içərisində olur. 

	EKSPOZİMETR (exposimeter) – Bax: E k s p o n o m e t r.

	EKSPOZİSİYA (exposition/exposure) – 1) Bədii əsərdə süjetin tərkib hissəsi; təhkiyənin inkişafı üçün hazırlıq olan bir hadisəni izah edən epizod; 2) Fotoşəkil çəkdikdə, yaxud fotoşəkil çap etdikdə işığahəssas təbəqədə (fotomaterialda) alınan işığın miqdarı. E. işıqlanma dərəcəsinin işıqlandırma vaxtına hasili ilə ölçülür.  

	EKSPOZİSİYA KALKULYATORU (exposition calculator) – Tapılmış ilkin xarakteristikaya görə möhkəmliyin hesablanmasına xidmət edən eksponometrin bir hissəsi. E.k. adətən, hərlənən disk, yaxud xətkeş şəklində olur. Xətkeşin üstündəki ayrı-ayrı cizgilər möhkəmliyin səviyyəsini göstərir. 

	EKSPRESSİV (expressive) – Təsirli, ifadəli, ekspressiyaya malik olan. E. nitq, E. ifadə.

	EKSPRESSİYA  (expression) – Nitqin obrazlılıq, emosionallıq keyfiyyəti; ifadəlilik; hisslərin, baxışların ifadəsinin xüsusi gücü. Xüsusi nəvaziş – əzizləmə, kiçiltmə bildirən şəkilçilər, məcazlar, ritorik fiqurlar da E. vasitələri hesab olunur. İncəsənətdə – xüsusi emosional təsir gücünə malik olan bədii əsərlərə xas keyfiyyət. E. bütöv bir əsər və ya onun ayrı-ayrı hissələri üçün (obrazlar, detallar və s.) səciyyəvi ola bilər. E. obrazların xüsusilə nəzərə çarpdırılan ifadəliliyində təzahür edir: bu ifadəlilik mövcud incəsənət növünün təsviri-ifadə vasitələrinin kəskin-təzadlı şəkildə istifadə olunması sayəsində əldə edilir.

	EKSPROMT (impromptu/off hand/extempore) – 1) Xüsusi hazırlıq olmadan; hazırlıqsız, deyildiyi, ifa olunduğu anda yaradılan əsər (müsahibə, şer, musiqi əsəri); improvizasiyaya əsaslanan iti, tez, hazırlıqsız danışıq, yaxud hərəkət; 2) Bədahətən, yaxud qabaqcadan düşünülmədən yazılan epiqram, madriqal, zarafat xarakterli kiçik şer; 3) Sərbəst formalı, iti templi, çox da böyük olmayan (adətən, instrumental) lirik əhvali-ruhiyyəli musiqi pyesi.

	EKSTRAVAQANT (extravagant/eccentric) – Qeyri-adi, ümumi qəbul olunmuş adətlərə, normalara uyğun olmayan bir nüans. Yeni və orijinal olan fərqli estetik çalar. 

	EKSTRAVAQANTLIQ (extravagancy/eccentricity) – Varlığın bəzi hadisələrini və yaxud bu hadisələrin ayrı-ayrı tərəflərini özlərinə oxşar hadisələrin ümumi kütləsi içərisindən seçib ayıran və gözlənilməz, qeyri-adi bir şey kimi nəzərə çarpdıran orijinallıq. E. insanın xüsusi davranışda, fikirlərini ifadə etməyin orijinal üsulunda, onun qeyri-adi geyinmək tərzində özünü göstərir. E. hamının qəbul etdiyi normaların pozulması deyil, onların xüsusi, cəsarətlə, hətta bəzən cürətlə şərh və ifadə olunmasıdır.

	EKSTREMAL  ŞƏRAİT (extreme) – Jurnalist üçün adi şəraitdən fərqlənən situasiya – təbii fəlakət, hərbi vəziyyət, siyasi çaxnaşmalar, mitinq, müharibə və s. kimi qeyri-adi şərait.

	EKVALAYZER (equalizer) – Tarazlıq sistemi. Səsin yer aldığı şəraitin akustik xüsusiyyətlərinə görə nizamlanması. Nizamlanma zamanı səs 10-15 desibel artırılır və ya azaldılır. E., ilk növbədə, səs tonuna nəzarət sistemidir. Səs spektrinin hər lentin ton nəzarətini ayrı-ayrı düymələrlə icra edir. 10 lentli E.-ə oktava ekvalayzer deyilir. Bax: Q r a f i k  k o r r e k t o r l a r.

	EQOİZM (egoism/selfishness) – 1) Özünə vurğunluq, öz şəxsi mənafeyini başqa adamların, cəmiyyətin mənafeyindən yüksək tutma; 2) TV aparıcısını qiymətləndirmə meyarlarından biri.

	ELAN (advertisement/annoucement/notice/poster) – 1) Yazılı, çap olunmuş bildiriş, xəbər, məlumat. Qəzet elanı.  2) Rəsmi bildiriş vərəqəsi; 3) Hər hansı xidmət və məhsul haqqında AV məlumat.

	ELEKTRİK (electric engineer/electrician) – Elektrotexnika mütəxəssisi, elektrotexnika sahəsində, elektrik sənayesində çalışan, elektriki tədqiq edən şəxs.

	ELEKTRİK AÇARI (burst key/switch) – Elektrik avadanlığı və qurğularını (elektrik çıraqları, elektrik mühərrikləri, qızdırıcı sobalar, transformatorlar, elektrikötürmə xətləri və s.) dövrəyə qoşmaq və açmaq üçün aparat.

	ELEKTRİK APARATLARI (electric apparatus (equipment)) – Elektrik dövrələri və maşınlarının idarə edilməsi, tənzimlənməsi və mühafizəsi üçün işlədilən elektrotexniki qurğular. Bir neçə qrupa bölünən bu qurğular əlaqələndirmə, məhdudlaşdırma, tənzimləmə və nəzarət funksiyalarını yerinə yetirir.

	ELEKTRİK DÖVRƏSİ (electric circuit (circle)) – Naqillər vasitəsilə bir-birinə birləşdirilmiş mənbə və işlədicidən ibarət qapalı kontur. E.d. bir və çoxkonturlu olur. E.d. aktiv (qalvanik element, akkumlyator, generator) və passiv (xətlərin omik müqavimətləri, elektrik qəbulediciləri) elementlərdən ibarətdir. E.d. xətti və qeyri-xətti olur. Xətti E.d.-ndə giriş və çıxış kəmiyyətləri arasında əlaqə xətti qanunlara tabe olur.

	ELEKTRİK QAYTANI (electric wire/fuse) – Adi şəraitdə 220 V-a qədər gərginlikli məişət elektrik cihazlarını, həmçinin TV və radio aparatlarını şəbəkəyə qoşmaq üçün izolə edilmiş elastik məftil. E.q. 2 və ya 3 damarlı olur.

	ELEKTRİK MÜHƏRRİKİ (electric engine) – Kinoçəkiliş aparatının lentötürmə mexanizmi və obtyuratoru hərəkətə gətirən, dəyişən, yaxud sabit cərəyan ilə işləyən qurğu. Bəzi kinoçəkiliş aparatlarında elektrik mühərrikinin əvəzinə yayımı qurulan mexanizm istifadə olunur.

	ELEKTRİK RABİTƏSİ (electric wiring communication) – 1) Elektrik cərəyanı vasitəsilə informasiyanın müəyyən məsafəyə ötürülməsi; 2) Bu sahə ilə bağlı məsələləri öyrənməklə məşğul olan elm və texnika sahəsi. E.r.-nin əsas növləri teleqrafiya, fototeleqrafiya, telefon rabitəsi, radiorabitə və TV-dir. E.r.-ndə məlumat bilavasitə naqillərlə yayılan elektrik siqnalları, yaxud radiosiqnallar vasitəsilə ötürülür. 

	ELEKTRİK ŞƏBƏKƏSİ (wiring/electric system) – Elektrik stansiyalarını işlədicilərlə birləşdirən elektrik xətlərindən, yardımçı stansiyalardan, paylayıcı və çevirici məntəqələrdən ibarət kompleks. E.ş. şəhər, kənd, sənaye müəssisələri energetika sisteminə və ya rayon (iri rayon, yaxud vilayət ərazisində) şəbəkələrinə, həmçinin paylayıcı, təchizedici, elektrikötürmə xətlərinə ayrılır.

	ELEKTROAKUSTİKA  (electro acoustics) – Tətbiqi akustikanın bölməsi; elektrik siqnallarını mexaniki siqnallara və əksinə çevirən cihazların nəzəriyyəsini və hesablanması metodikasını öyrənir. E.-ya daxil olan cihazlar: ucadandanışan, telefon, mikrofon, sualtı səs mənbələri, müxtəlif ultrasəs mənbələri və qəbulediciləri, səsyazan cihazlar və s. Ən sadə elektroakustik cihaz bir tərəfində elektrik siqnallarını vermək və ya qəbul etmək üçün lazım olan iki qütbü, o biri tərəfində isə mexaniki siqnalları vermək və ya almaq üçün çubuğu olan qurğudur. 

	ELEKTROAKUSTİK ÇEVİRİCİ (electro-acoustic transverter) – Elektrik enerjisini səs enerjisinə və ya əksinə çevirən qurğu.

	ELEKTRODİNAMİK MİKROFON(LAR) (electrodynamic microphone(s)) – Maqnit dolağına bərkidilmiş membrandan ibarət qurğu. Membranın hərəkəti dolağa ötürülür və bu, mikrofon daxilində maqnit sahəsinin dəyişməsinə səbəb olur. Audiosiqnal da elə budur. Dözümlülüyünə görə E.m. teleistehsalda daha çox işlənir. Yüksək keyfiyyətli peşəkar mikrofonlar ilə müqayisədə onların qiyməti nisbətən ucuzdur və bir qayda olaraq, yaxşı amplitud tezlik səciyyəsinə malikdir. Ancaq E.m.-ın bir çatışmazlığı var – onlar kondensatorlu mikrofonlar kimi yüksək tezlikli səslərə həssas deyil.  

	ELEKTROFON (electrophone) – Qrammofon valını oxutmaq üçün adaptor, səs tezlikli elektrik rəqsləri gücləndiricisi və elektrodinamik reproduktordan ibarət gəzdirilə bilən səyyar aparat.

	ELEKTROMAQNİT (electromagnet) – Elektrik cərəyanının köməyi ilə maqnit sahəsi yaradan qurğu.

	ELEKTROMAQNİT DALĞALARI (electromagnetic waves) – Elektromaqnit rəqslərinin fəzada yayılması hadisəsi. Boşluqda bu dalğalar sönmür, onların elektrik (E) və maqnit (N) sahəsi vektorları bir-birinə perpendikulyar müstəvilərdə rəqs edir, dalğa özü isə bu rəqslərə perpendikulyar istiqamətdə (eninə dalğa), s=3.1010 sm/san sürəti ilə yayılır.

	ELEKTROMAQNİT İNDUKSİYASI (electromagnetic induction) – Bax: İ n d u k s i y a.

	ELEKTROMAQNİT SAHƏSİ (electromagnetic field) – Elektrik yükünə, elektrik və maqnit momentinə malik zərrəciklərin qarşılıqlı təsirini təmin edən sahə. E.s. enerji, kütlə (elektromaqnit kütləsi), impuls və impuls momentinə malikdir.

	ELEKTRON ÇAP (electronic print (publishing)) – Sözlü, qrafik və illüstrativ informasiya materiallarının ekran variantında göstərilməsi və rabitənin teleelektron xətləri ilə yayılması üçün elektron-kompüter vasitələri ilə dərc olunması. Bu, bahalı kağıza, nəzərdə tutulmayan tirajlara görə maddi itkilərdən qaçmağa imkan verir və çap məhsulu barədə ənənəvi təsəvvürləri kökündən dəyişir: elektron mətnlərə çevrilən çap məhsulları telekompüter qurğularının ekranlarından oxunur, multimedialaşdırılır və qısa müddət ərzində uzaq məsafələrə yayılır. 

	ELEKTRON EVANGELİZMİ (electronic evangelism) – Kommunikoloqlar arasında müxtəlif cür qiymətləndirilən dini – "İncil" mövzusunda TV proqramları. TV evangelizminin vaizləri iddia edirlər ki, onlar auditoriyaya təsirlərini genişləndirməklə və hətta kilsəyə gəlməyən insan kütlələrinə mənəvi qida verməklə mühüm vəzifəni yerinə yetirirlər.

	ELEKTRONİKA (electronics) – Elm və texnikanın elektron və ion hadisələrinin tədqiq və tətbiqini öyrənən sahəsi. E. müasir avtomatika, telemexanika, radiotexnika, kibernetikanın və s. əsasını təşkil edir.

	ELEKTRON KART (smart card) – Qapalı pullu kanallara baxmaq üçün dekoderə qoyulan bank kartı ölçüsündə açar. 

	ELEKTRON KİNOTEATR (electronic theater) – Videofilmlərin nümayiş etdirildiyi kinoteatr. Belə kinoteatrlar yaratmaq ideyası yüksək dəqiqlikli TV-nin inkişafı ilə bağlı meydana çıxmışdır.

	ELEKTRON QAPANMA (electronic shutter) – TV-də kinofilmlərin kadr qapanma impulsu intervalı ilə sinxron  göstərilməsi üçün istifadə olunan üsul.

	ELEKTRON QƏZET (electronic newspaper) – Qəzet informasiyasının istehlakçıların tələbinə və yaradıcıların maraqlarına müvafiq formalarda, həcmlərdə TV və kompüter ekranlarına köçürülməsi. E.q.-lərin imkanlarını və perspektivlərini müzakirə edən kommunikoloqların fikrincə, bu, bir sıra üstünlüklərə malikdir: əvvəla, qəzet kağızı qiymətlərinin vaxtaşırı artmasından az asılıdır, bundan başqa İnternetə çıxmaq yolu ilə auditoriyası genişlənir.

	ELEKTRON LİNZA  (electron lens) – Maqnit sarğılardan və elektrodlardan ibarət qurğu. Elektron şüaların əks olunması və fokuslaşdırılması üçün istifadə olunur, eyni zamanda həmin şüalara optik linzasayağı təsir göstərir.

	ELEKTRON MONTAJ (electron editing) – Kompüterdən (bilgisayardan) istifadə etməklə aparılan montaj. E.m.-da kadrların montajı üçün konkret proqram verilir. E.m.-ın aparılması üçün ən azı iki videomaqnitofon tətbiq edilir: birincisi, proqramın mənbəyi olur, digəri isə montaj edilən verilişin yazıldığı əsas maqnitofondur.

	ELEKTRON MUSİQİ ALƏTLƏRİ (electro musical instruments) – Səsi elektrik rəqslərinin köməyi ilə ucadanışanla şüalandıran musiqi alətləri. Belə rəqslərin mənbəyi müxtəlif elektrik generatorlarıdır. E.m.a.-nə mexaniki rəqsləri adapterə ötürməklə elektrik rəqslərinə çevirən və gücləndirən adi musiqi alətləri də (elektrogitara və s.) daxildir.

	ELEKTRON MUSİQİSİ (electronic music) – Elektrik generatorları vasitəsilə alınan və bilavasitə maqnitofon lentinə yazılan səslərdən ibarət musiqi. Bu səslər çox zaman elektrik alətləri, ənənəvi musiqi alətlərinin və müğənninin səsinə uyğunlaşdırılır. Texniki musiqinin növlərindən olan E.m. xüsusi elektron studiyalarda yaradılır. Səs elementlərinin seçilməsi (maqnitofon lentinə yazılması), onların işlənməsi (deformasiya, modifikasiya, transformasiya) və kompozisiyası E.m.-nin yaradılmasında əsas texniki əməliyyatlardır.

	ELEKTRON PƏNCƏRƏ  (electronic window) – Sətri və kadr impulsları ilə fərqləndirilən rastr sahəsi. 

	ELEKTRON PROJEKTOR (electronic spotlight) – Projektor işıqlanması effektinin alınması məqsədi ilə təsvirin bir hissəsinin parlaqlığını gücləndirən elektron qurğu.

	ELEKTRON PROQRAM BƏLƏDÇİSİ (electronic program guide – EPG) – Yayımlanan verilişlər haqqında TV tamaşaçılarına informasiya çatdıran sistem. E.p.b. əsas funksiyasından başqa, istifadəçi abunəçilərin xüsusi xidmət sistemindən poçt məlumatlarını da qəbul edə bilir. Belə hesab olunur ki, bələdçinin köməyi ilə rahat proqram seçimi müvəffəqiyyətin açarıdır.

	ELEKTRON PROQRAM GÜNDƏLİYİ (electronic programme guides – EPG) – Proqramların elektron siyahısı. Tarix/Vaxt  cədvəli və müxtəlif proqramlar üçün təqvim cədvəli əsasında qurulur. 

	ELEKTRON PROYEKSİYA (electronic projection) – Böyük TV təsvirlərinin ekranda proyeksiyası üçün linzalardan və elektron-şüa borularından istifadə. 

	ELEKTRON TƏSVİR (electron image) – 1) Elektron şüaların hər hansı səthdə əmələ gətirdiyi virtual təsvir. Bu səthdə paylanan elektronların eyni sıxlığı optik təsvirin proporsional parlaqlığını təmin edir; 2) Kameranın görə bildiyi, həmçinin işığa verildiyi elektron görüntü.

	ELEKTRON TV SİSTEMİ (electronic TV system) – Həm enerji toplanması, həm də bunsuz işləyən ötürücü borulu və bərkcisimli fotodəyişdiricisi olan bütün sistemlərin məcmusu.

	ELEKTRON YAZI VİDEOMAŞINI (video typewriter) – Mikroprosessorda qurularaq mətn və titrlərin TV təsvirlərinə əlavə edilməsi üçün nəzərdə tutulan qurğu. E.y.v. elektron yaddaşa malikdir.

	ELEMENT (element) – Verilişin, filmin, təsvirin bir ünsürü; tamın, bütövün tərkib hissəsi; adam, şəxs, ünsür;  müəyyən sistemin tərkibinə daxil olan və hüdudları daxilində bölünməz kimi nəzərdən keçirilən obyekt (məs., «molekul» sistemində atom, «atom» sistemində elektron və s.) anlayışı. 

	ELEMENTAR (elementary) – Təməl, ibtidai, başlanğıc, bir şeyin ancaq əsaslarına aid olan; ən vacib, ən lazımlı, əsas.

	ELMİ KİNO (science film) – Kinematoqrafiya sahələrindən biri. 4 növü var: elmi-kütləvi kino, tədris kinosu, elmi-tədqiqat kinosu, elm-istehsalat kinosu. E.k. növlərinin özünəməxsus obyekti, funksiyası və ifadə vasitələri olur. Kinematoqrafiyası inkişaf etmiş bütün ölkələrdə E.k. müstəqil sahə təşkil edir. 1947-ci ildə Beynəlxalq Elmi Kino Assosiasiyası yaradılmışdır.

	ELMİ-KÜTLƏVİ KİNO (popular-science film) – Elmi kino növlərindən biri; geniş tamaşaçı kütləsi üçün nəzərdə tutulur. Müxtəlif növ janrları əhatə edir. E.k.k. təbiət və humanitar elmlərin əsaslarını geniş kütlələrin başa düşəcəyi tərzdə şərh edir, onlara elmi dünyagörüşü aşılayır, elm və texnikanın nailiyyətlərini təbliğ edir, alimlərin həyat və yaradıcığılığı, elmi axtarışlar və kəşflər haqqında məlumat verir. E.k.k.-nun üç tipi var: elmi-kütləvi, elmi-publisistik və elmi-bədii. Bunlardan elmi-kütləvi filmlər daha geniş yayılmışdır.  

	ELM-İSTEHSALAT KİNOSU (scientific-industrial film) – Elmi kinonun bir növü; xalq təsərrüfatında yeni texnikanın tətbiqini və mütərəqqi iş üsullarını təbliğ edir. E.i.k.-na texniki-təbliğat filmi də deyilir. Elmi-kütləvi filmdən fərqli olaraq ixtisaslaşmış auditoriya (məs., sənaye, inşaat, nəqliyyat və kənd təsərrüfatı işçiləri) üçün nəzərdə tutulur. Filmlər, adətən, sənədli materiallar əsasında, elmi-publisistik oçerk janrında yaradılır.

	EMBLEM (emblem) – Müəyyən anlayışı, yaxud ideyanı (fikri) ifadə edən şərti və ya simvolik təsvirdir. Məs., ağ göyərçin sülh E.-dir. Bakının E.-i lövhə üzərində üç alov şöləsi və iki dəniz dalğası təsvirlərindən ibarətdir.  

	EMOSİYA  (emotion) – Həyəcanı, duyğunu danışmaq (göstərmək); gerçəkliyin əks etdirilməsi prosesində insanda yaranan ovqat. 

	ENERJİ (energy) – 1) Materiyanın əsas xassələrindən biri – onun hərəkət ölçüsü, materiyanın işıq, istilik, elektrik, mexaniki hərəkət və s. şəklində olan hərəkət ehtiyatı; 2) Qətiyyət, inad, coşğunluq, qüvvət, yaradıcılıq səyinin ifadəsi və s. 

	ENLİ LENT (wide tape) – Kino istehsalında işlənən, tərkibində gümüş olan təsviri uzun müddət keyfiyyətli  saxlaya bilən 35 mm-lik lent.

	EN-Tİ-Sİ (NTSC – National Television Standards Committee) – ABŞ-da qəbul olunmuş və bir sıra digər ölkələrə (Yaponiya və s.) uyğunlaşdırılmış 525 sətir, 60 Hs göstəricisinə malik video standart.

	EPİLOQ (epilogue) – Bədii əsərlərə (poema, roman, dram) əlavə edilən sonluq. E.-dan kino əsərlərində də istifadə olunur. E.-da əsasən, əsərin qəhrəmanlarının sonrakı taleyi haqqında qısa məlumat verilir.

	EPİTET (epithet) – Məcazın növlərindən biri olub, bir sözü qüvvətləndirmək və zənginləşdirmək, xassə vermək üçün əlavə edilən söz.

	EPİZOD (episode) – Bədii əsərin bitmiş, müstəqil parçası; hadisələr silsiləsində bir məqam; ssenarinin əsas kompozisiya vahidi. Pyesdə və bədii filmin ssenarisində əsərin ümumi toxumasına üzvi şəkildə daxil olaraq onun süjetinin inkişafında mərhələ təşkil edən, özünün başlanğıcı, davamı və sonu olan əhvalat, təsadüf və hadisələrə E. deyilir. Kinoşəklinin məzmunca bitmiş hissəsi; Teatr tamaşasında əhvalatın inkişafı ilə bağlı olmayan səhnə, pərdə. 

	EPİZODİK (episodic(al)) – 1) Sistematik xarakter daşımayan, təsadüfdən-təsadüfə olan. Epizodik kömək.; 2) Yalnız ayrı-ayrı səhnələrdə, epizodlarda görünən, daimi olmayan. Epizodik surətlər.

	EPİZODİK SERİYALAR (episodis series) – 1930-1940-cı illərdə radioda yaranan, sonra isə TV proqramlarında yer tutan dramaturji forma, janr. Onun kompozisiyasının əsasında iştirak edən şəxslərin hissləri və həyatı haqqında bitmiş hekayətlər formasında epizodlar silsiləsi durur. Seriyanın bütün hissələri üçün əlaqə xətti ümumi mövzudur. E.s.-ın bütün hissələrinin strukturu iştirak edən şəxslər arasında standartlaşdırılmış münaqişələrin müəyyən toplusundan ibarət qapalı – formul xarakteri daşıyır. 

	ESKİZ (scetch/draft/outline) – 1) Bir şəklin, rəsmin və ya onun bir hissəsinin ilk qaralaması. Ani çəkilən, sürətlə yerinə yetirilən ilkin rəsmə E. deyilir. Rəssam gördüyü naturanı yadda saxlamaq üçün kağızda müəyyən cizgilər çəkir və burada əşyanın ən vacib əlamətlərini əks etdirir. Sonra bu E.-lərin əsasında əsəri tamamlayır; 2) Heykəltəraşlıq əsərinin kiçildilmiş miqyasda hazırlanan ilk nümunəsi, modeli.

	ESTETİKA (aesthetics) – 1) Hissi qavrayışa aid; 2) İncəsənət haqqında, bədii yaradıcılıqda, təbiətdə və həyatda gözəllik, gözəl formalar haqqında fəlsəfi nəzəriyyə; 3) Bir şəxsin gözəllik kateqoriyası, incəsənət və ya onun hər hansı bir növü haqqındakı görüşləri; 4) Hər hansı ekran əsərində (film, veriliş) estetik kateqoriyaların əks etdirilməsi. Ekran estetikası.  

	ESTETİK HİSS (aesthetical feeling (emotion)) – Bizi əhatə edən gerçəkliyin estetik özünəməxsusluğunun: ictimai münasibətlərdə, insanların davranışında, incəsənətdə gözəlliyin, ülviliyin qavranılması sayəsində insanda əmələ gələn spesifik həyəcan. Belə gözəllik obyekti hər şey – təbiət və  onda baş verən müxtəlif hadisələr, ictimai həyat, insan, onun rəftarı, həmçinin varlığı düzgün və yüksək bədii səviyyədə əks etdirən incəsənət (kino, teatr və s.) və ədəbiyyat əsərləri ola bilər. E.h. ictimai xarakter daşıyır. Estetik tələb və normalar tarixən şərtlənir, müxtəlif olur. Bu, bir tərəfdən həmin hissləri keçirən adamların dünyagörüşü, ümumi inkişaf səviyyəsi, zövqləri, aldıqları tərbiyə, fərdi fərqlərə malik olmaları, digər tərəfdən isə həmin hissləri doğuran obyektlərin hədsiz çoxcəhətliliyi və müxtəlifliyi ilə izah olunur.

	ESTETİK QAVRAYIŞ (aesthetic(al) perception) – İnsanın ətrafdakı predmetlərin gözəlliyini (onların formasının, rənginin, musiqi səsinin və s.)  hiss etmək qabiliyyəti. E.q. hissi qavrayış əsasında müxtəlif predmetlərin insanın görmə və eşitmə üzvlərinə təsir edərkən əsəb sisteminin oyanması, onun beynə verilməsi və orada yeni şəkil alması ilə əşyaların məkan formalarını, rəngini, səsini və s. əks etdirmək (hiss etmək) qabiliyyəti əsasında inkişaf edir.

	ESTETİK TƏRBİYƏ (aesthetical trainig) – İnsanda həyatın və incəsənətin gözəllik və ülviliyini qavramaq, düzgün başa düşmək, qiymətləndirmək və yaratmaq bacarığının aşılanmasına və təkmilləşdirilməsinə yönəldilmiş tədbirlər sistemi. E.t.-nin məqsədi cəmiyyət üzvlərinin əqli, siyasi, əxlaqi və fiziki cəhətdən hərtərəfli inkişafına kömək etmək, onlarda gözəllik hissini təkmilləşdirmək, gözəllik qanunları üzrə yaratmaq həvəsi oyatmaqdır.   

	ESTETİK ZÖVQ (aesthetic taste) – İnsanın təbiət və cəmiyyətin predmet və hadisələrinin estetik xüsusiyyətlərini duymaq, başa düşmək və qiymətləndirmək qabiliyyəti. E.z. insanın gerçəkliyə, estetik keyfiyyətlərin zənginliyinə, ictimai praktika prosesində gözəllik, eybəcərlik, komiklik, faciəvilik və s. kimi təsəvvürlər mövqeyindən verdiyi qiyməti ifadə edir. Həmin qiymətvermənin predmeti incəsənət əsəri olduqda bu qabiliyyət E.z. adlanır. 

	ESTRADA (stage/platform) – 1) Kütlə qarşısında çıxış edən artistlər üçün tikilən açıq səhnə, taxta meydança; 2) Estradada göstərilən, nömrələri tez-tez dəyişən konsertlərdən və s. ibarət kiçik formalı tamaşa. Estrada  sənəti – dram, musiqi, xoreoqrafiya, sirk sənətini birləşdirən səhnə sənəti növü.

	EŞİDİLMƏ HƏDDİ (audibility limit) – İnsan qulağının qavraya bildiyi ən kiçik səs şiddəti. E.h. yaşdan, şəraitdən, qulağın fizioloji halından və s. asılı olaraq müxtəlifdir. E.h. səs tezliyindən də asılıdır. İnsan qulağının ən yüksək həssaslığı 1-6 khs diapazonundadır.

	EŞİTMƏ (hearing/ear) – Səs dalğalarının qavrayışını təmin edən funksiya. Eşitmə sisteminin və ya eşitmə analizatorunun fəaliyyəti ilə təmin olunur. Təkamül prosesində E. ilk dəfə həşəratlarda əmələ gəlmişdir; bütün onurğalılarda var, məməlilərdə isə daha çox inkişaf etmişdir. E. zamanı səs dalğaları xarici qulaqdan keçib təbil pərdəsi vasitəsilə orta qulaqdakı E. sümüklərinə verilir, E. sümükləri isə qulaqdakı mayeni ehtizaza gətirir.

	EŞİTMƏ YADDAŞI (ear memory) – Səslərin (məs., musiqi) asanlıqla yadda saxlanılması ilə təzahür edən yaddaş. Müvafiq olaraq söz yaddaşı sözlərin, görüntü yaddaşı təsvirin, emosional yaddaş isə ekrandakı emosional vəziyyətlərin asan yadda saxlanılması ilə xarakterizə olunur.

	ETALON (standard) – Örnək, müəyyən edilmiş ölçü vahidinin dəqiq nümunəsi; ideal yaradıcılıq işi; yaxşı, gözəl kino çəkmək, veriliş hazırlamaq nümunəsi, örnəyi.

	ETİKA (ethics) – 1) Əxlaq, tərbiyə və mənəviyyat haqqında təlim; 2) Hər hansı bir sinfin, cəmiyyətin, ictimai təşkilatın əxlaq qaydaları; 3) Jurnalistin EE-də davranışı. 

	ETİKET (etiquette) – 1) Hər hansı bir cəmiyyətdə, diplomatik dairələrdə, ictimai mühitdə, habelə EE-də qəbul olunmuş davranış və nəzakət qaydaları; 2) Ticarət şəbəkəsində məhsulun üzərinə yapışdırılan, üstündə adı, qiyməti və s. olan yarlık. 

	EVFEMİZM (euphemism) – Yaxşı, incə, zərif danışmaq. Kobud, kəskin, yasaq söz və ya ifadələrin əvəzinə işlədilən mülayim söz və ifadələr.

	EVRİSTİKA (heuristic) – Nəyinsə kəşfində və təlimində istifadə olunan üsul; fəallığın, hazırcavablığın inkişafına xidmət edən qədim təlim metodu. E.-nın vəzifəsi hər hansı yeni məsələnin həlli prosesinin modellərinin yaradılmasından ibarətdir.

	EYFORİYA (euphoria) – Yüksək, şən əhval-ruhiyyə. Bu və digər fəaliyyət növündə müvəffəqiyyət zamanı insanın yüksək sevinc halı. E. öz ifadəsini, adətən, hərəkətlərin cəldliyində, nitqin canlılığında tapır. 

	EYNİVAXTLI YAYIM (simulcast) – 1) Eyni anda həm AM, həm də FM  tezlikləri ilə verilən radio yayımı; 2) Bir hadisənin həm radio, həm də TV ilə eyni vaxtda yayımlanması. 

	EZOP DİLİ (language of Aesop) – Bizim eradan öncə VI əsrdə yaşamış qədim yunan təmsilçisi Ezopun adından götürülüb. Bəlli bir düşüncənin dolayı yolla, üstüörtülü və eyhamla bildirilməsi deməkdir. Başqa sözlə, müəmmalı, rəmzi dil. E.d. TV və sənədli kinoda da tətbiq olunur.


	Ə

	ƏDƏBİ DİL (literary language) – Hamının qəbul etdiyi normativ dil. Ə.d.-in normalaşdırılması o deməkdir ki, onun lüğət tərkibi ümumxalq dilinin zəngin söz xəzinəsindən seçilir, ayrılır, sözlərin mənası və işlənmə məqamları, tələffüz tərzi və yazılış qaydası müəyyən prinsipə tabe edilir, sözdüzəltmə ümumi ənənəvi qaydada aparılır. Ədəbi dil dialektlərə, loru dilə, jarqonlara qarşı qoyulur. Ünsiyyətin məqsəd və şəraitindən asılı olaraq Ə.d.-də üslubi cəhətdən fərqlənmə gedir. Ə.d.-in iki qolu (yazılı və şifahi) vardır. Son vaxtlar tədqiqatçılar Ə.d.-in daha bir qolu – TV və kinoda işlənən AVN (yazılı və şifahi dilin sintezi) haqqında da danışırlar. TVR verilişləri hazırlanarkən Ə.d. normaları əsas götürülür.

	ƏDƏBİ SSENARİ (literary script) – Gələcək ekran məhsulunun səs və görüntü həllini plastik dramaturji keçidlər, dialoqlar, montaj üsulları və digər ifadə vasitələrinin köməyi ilə verən xüsusi ədəbi əsər. Çəkiləcək ekran əsərinin tam dolğun təsəvvür edilməsi ssenaristin məharətindən və Ə.s.-nin mükəmməlliyindən çox asılıdır. Ekranda nələrin olacağı barədə sözlə aydın təsəvvür yaratmaq, dramaturji qanunlara və əyaniliyə əməl edərək əsas elementlərin, kadrların uyğunluğunu dəqiq göstərmək Ə.s. üçün əsas şərtdir.

	ƏHATƏ DAİRƏSİ (penetration) – Yayımlanan bu və ya digər proqramlara nə qədər tamaşaçı (dinləyici) baxmasını müəyyənləşdirmək üçün radio və teleqəbuledicisi olan evlərin sayının hesablanması yolu ilə auditoriyanın öyrənilməsi. Toplanan məlumatlar proqramlara reklam informasiyasının da mümkün daxil edilməsi üçün bu proqramların marketinq xarakteristikasını müəyyənləşdirməyə imkan verir.

	ƏKSETDİRİCİ (reflector) – Açıq rəngli, donuq, yaxud parlaq səth. Bəzən güzgüləndirici də deyilir. Bunun köməyi ilə kinoçəkiliş zamanı çəkilən obyektə əlavə işıq yönəldilir. Ə. kimi ağ kağız, yaxud karton vərəqlərindən, güzgüdən, boyadılmış fanerlərdən, yaxud üzərinə staniol vərəqləri yapışdırılan faner təbəqələrindən istifadə olunur. 

	ƏKS XRONOMETRAJ (back timing) – Xəbərlər buraxılışının sona yetməkdə olan hər hansı fraqmentinin dəqiq müddəti. Adətən, buraxılışın cədvələ uyğun olaraq vaxtında qurtarması üçün bu fraqmentlərin hamısı əvvəlcədən dəqiq ölçülür və xronometraj saniyəsinə qədər müəyyənləşdirilir.

	ƏKS İŞIQ – KONTRAJUR (back light – counter light) – Studiyada (və ondan kənarda) incə və parlaq işıq xətti ilə insanın başını və çiyinlərini sezdirərək dərin kadrın alınmasına şərait yaradan işıq. Ə.i., həm də saç düzümünün, yaxud geyim biçiminin bildirilməsinə çox kömək edir, onları fonda əriməyə qoymur. Obyektiv əks işığın cüzi hissəsi düşdüyü üçün həmin işığı buraxan cihazın parlaqlığı rəsmləyici işığın parlaqlığına ya bərabər, ya da ondan çox olur. Ə.i. qaynağı obyektin arxasında, həm də xeyli yüksəkdə yerləşdirilir. Bu qaynağı çəkilən adamın başı üzərindən son dərəcə hündürdə quraşdıranda, həmin adamın saçları və burnu çox işıltılı alınır. Bir az aşağıda yerləşdirəndə, cihazın obyektə saldığı işıq kameraya düşməyəcək. Xeyli aşağıda yerləşdirəndə isə işıq birbaşa obyektivə düşərək bərq vuracaq. Ə.i.-nin düzgün qurulması studiyadan kənarda işləyən işıqçıdan ötrü heç də asan vəzifə deyil. İşıq cihazlarının əksəriyyəti döşəmə dayaqlarına bərkidildiyindən çəkiliş obyektinin arxasında qoyulan əks işıq qaynağı kadra düşə bilər. Əgər bu, çox mane olursa, döşəmə dayağını kadrdan çıxarmaq üçün ya cihazın, ya obyektin, ya da kameranın yerini dəyişdirmək lazım gəlir. 

	ƏKSİNƏ KİNOÇƏKİLİŞ (retrace shoooting) – Ekranda əksinə hərəkət effekti almaq üçün istifadə olunan üsul. Əgər kinoçəkiliş aparatı əksinə gedişə malikdirsə və çəkiliş elektrik mühərrikinin hərlənməsi, yaxud əllə əksinə hərlədilməsi ilə yerinə yetirilirsə, Ə.k.-i həyata keçirmək mümkündür.

	ƏKS KADR (cutback) – 1) Kinokadr, yaxud çap mətninin bir hissəsi (kəsiyi); 2) Kinoməhsulda montaj əlavəsi və nəqli-verbal diskurslarda hərəkətlərin ardıcıllığını pozan kompozisiya dəyişiklikləri. Kəsikləri, əlavələri və salınma kadrları bildirmək üçün cut-away sözündən də istifadə olunur.

	ƏKSOLUNMA QANUNU (refraction law) – Eyni tipli dalğa üçün izotrop mühitdə düşmə bucağının əksolunma bucağına bərabər olduğunu ifadə edən qanun.

	ƏKS-SƏDA (echo) – Səs dalğalarının hər hansı bir maneədən səs mənbəyinə doğru qayıdan əksi, eşidilən səsi. Analoji mənada Ə.s radiolokasiyada, ultrasəs defektoskopiyacında əks olunmuş radiodalğaları ifadə edir. 

	ƏLAVƏ İNFORMASİYA (additional information/news) – Teleradio yayım siqnalının tərkibində ötürülən və əsas proqramlarla heç bir əlaqəsi olmayan hərfli, rəqəmli, qrafik, səsli və digər informasiyalar.

	ƏLAVƏ MƏLUMAT (additional/extra/supplementary) – Məzmunca TV və ya radio yayımı siqnalının tərkibində ötürülən əsas teleradio proqramlarının məzmunu ilə birbaşa, yaxud ümumiyyətlə, bağlı olmayan hərfli, rəqəmli, qrafik, səsli və digər məlumat.

	ƏLAVƏ RƏNGLƏR (complementary colors/complementaries) – Əsas rənglər – göy, yaşıl və qırmızı - ağ rəngədək əlavə: sarı, al qırmızı və mavi rənglərə malikdirlər.

	ƏLDƏN ÇƏKİLİŞ (manual shooting) – TV çəkilişinin ştativsiz aparılması. Bu halda operator görüntüləri çiyninə qoyduğu kameradan qeydə alır. Ə.ç. üsulu operativ informasiya (hadisə) süjetlərinin çəkilişi zamanı tətbiq olunur.

	ƏLDƏ SAXLANILMAQLA ÇƏKİLİŞ APARILAN KİNOAPARATLAR (minicam/hand held camera) – Sənədli, xronikal və elmi-kütləvi, son illər isə həm də TV filmlərinin istehsalında geniş istifadə edilən aparatlar. Bu növ aparatların ayrı-ayrı modelləri reportaj xassəli sinxron kinoçəkilişlərində də tətbiq olunur.

	ƏLLƏ NİZAMLAMA REJİMİ (manual mode) – Videokameranın avtomatik vəziyyəti. Ə.n.r. hər cür işıq şərtlərində ən yaxşı çəkiliş imkanını təmin edir. Ancaq xüsusi çəkilişlər üçün əl nizamlamalarına ehtiyac var. Auto-lock düyməsini aşağı endirdikdə (işıq söndükdə) heç bir nizamlama aparılmaz. Amma bu rejimi söndürdükdən sonra cəmləşdirmə, ağ rəngin tarazlığı və təsvirin dəqiqləşdirilməsini  müəyyən etmək olar.

	ƏLVANLIQ (diversity of colors) – Dolğunluqla rəng tonunun məcmusu. Rəng tonu və dolğunluq rəngin keyfiyyət dərəcələridir.    

	ƏMTƏƏ NİŞANI (trade mark/blackstripe) – Malın adının  özünəməxsus şriftlərlə yazılışı və ya simvolik işarəsi. Reklam üçün vacib komponentdir. Adətən, patentləşdirilir və başqa oxşar mallarda onun istifadəsinə yol verilmir.  

	ƏSAS AXIN – "MEYNSTRİMİNQ" (mainstreaming) – Sutkanın ən azı 4-5 saatını TV ekranı qarşısında keçirən əzabkeş tamaşaçılarda həyati dəyərlərə ümumi baxışların formalaşması prosesi.

	ƏSAS FİLİAL (rrimary affiliate) – Əsas xidmət üçün bir teleşəbəkənin proqramlarından istifadə edən telestansiya. 

	ƏSAS FOKUS (primary focus) – Əsas optik oxun sonsuz uzaqlaşmış obyekti göstərən nöqtəsi. Hər bir linzada və hər bir obyektivdə iki əsas fokus olur: ön və arxa.

	ƏSAS FOKUS MƏSAFƏSİ (principle focal length) – Kinoçəkiliş obyektivinin (arxa) əsas nöqtəsindən (arxa) əsas fokusunadək olan məsafə. Ə.f.m. kinoçəkiliş obyektivinin mühüm səciyyəsidir və digər məlumatlarla birlikdə onun sağanağında (çərçivəsində) göstərilir. Ə.f.m. nə qədər böyük olarsa, digər bərabər şəraitdə təsvir də bir o qədər iri olar.  

	ƏSAS FORMUL (basic formula) – Xəbər proqramlarının janr xüsusiyyətlərinin təhlili üçün tətbiq edilən termin. U.Riversin və bu sahə üzrə Amerikanın digər nəzəriyyəçi mütəxəssislərinin fikrincə, əsas formul baş-ayaq çevrilmiş piramida şəklində təsəvvür edilə bilər. Bu isə qısa preambula ilə başlanan və hadisə, eləcə də onun konteksti haqqında daha müfəssəl söhbətlə bitən informasiyanın genişlənmə prosesini bildirir. Xəbərlərin məzmunundan asılı olaraq giriş hissəsi, ya əsas faktların sakitcə qısa sadalanmasından, ya da onların ixtisar edilmiş "kapsul" variantından ibarət ola bilər. Yaxud preambulaya ya qıcıqlandırıcı, ya da zarafatyana – lətifəvari xarakter verilir. Bütün hallarda əsas məqsəd informasiyanın məğzini ifadəli şərh etməklə informasiya alanın diqqətini cəlb etməkdir.

	ƏSAS XƏBƏR PROQRAMI (primenews) – Axşam saatlarında (saat 20-dən 22-dək) göstərilən, ən çox tamaşaçı toplayan və günün əsas xəbərlərini çatdıran informasiya proqramı.

	ƏSAS İŞIQ (main light) – Hər yerdə rastlaşdığımız, ancaq bəlli qaynağı olmayan işıq. Gün işığı birbaşa düşməyən yerlərdə (təbiətdə) belə işıqla üzləşirik. Ə.i.-ı süni yolla seyrəldici cihazlar dəstinin və güzgüləyicilərin köməyi ilə almaq mümkündür.

	ƏSAS İŞIQ CİHAZLARI (main lighting/arrangement) – Həm studiyada, həm də studiyadankənar çəkilişlərdə istifadə olunan yönəldici və seyrəldici  işıq  cihazları. Y ö n ə l d i c i  i ş ı q  q u r ğ u l a r ı  kəskin, fokuslaşdırılmış, ensiz işıq şüası, s e y r ə l d i c i  i ş ı q  c i h a z l ar ı  isə fokuslaşdırılmayan, nisbətən seyrək, enli işıq şüası yaradır. Kameraların işıq həssaslığı və kontrast diapazonu artdıqca, əsas işığa verilən tələblər də dəyişir. Əsas işıq qurğusu kimi, yönəldici işıq cihazları da get-gedə daha çox, parçadan hazırlanmış güzgüləyicilərlə əvəz olunur. Üzərinə alümin tökülmüş parçadan əks etdirilən işıq parlaq və eyni zamanda seyrək işıq verir. Həmin işıq obyektə tutum (həcm) effekti gətirir və yaxud qatı kölgəli sahələrin yaratdığı kontrastı yumşaldır.

	ƏSAS İŞIQLANMA (main lighting) – Kameranın  normal fəaliyyəti üçün zəruri olan işıq minimumu.

	ƏSAS NÖQTƏLƏR (primary points) – Əsas optik oxun əsas müstəvilərlə kəsişmə nöqtələri.

	ƏSAS RƏNGLƏR (primary/principle/primitive colors) – Göy, yaşıl və qırmızı. Rəngli təsvirlər alınmasının additiv (toplayıcı) qaydası zamanı elementar tərkib hissələridir. 

	ƏSAS RƏNG SİQNALI (solor-separation siqnal) – Rəngbölüşdürücü təsvir siqnalı.

	ƏSAS SPONSOR (rarticipating sponsor) – Hər hansı proqramı, yaxud konkret studiyanın fəaliyyətini maliyyələşdirən, yaxud reklam məqsədi ilə teleproqram sifariş edən sponsor.

	ƏYANİLİK (visuality) – Gerçəkliyin incəsənətdə müxtəlif təsviri-ifadə vasitələrinin köməyi ilə, təsvir olunan əşyanın və yaxud hadisənin real, konkret-hissi obrazının yaradılmasından ibarət olan və gözlə asanlıqla görünməsi mümkün olan bədii inikasının xüsusiyyəti.

	ƏYLƏNCƏLİ PROQRAM (entertainment program) – Müasir mass-medianın informasiya sahəsində əhəmiyyətli dərəcədə payı olan və müxtəlif oyunlara əsaslanan bədii-musiqi proqramları. Analitiklər Ə.p.-ı təkcə medianın asudə vaxt funksiyaları spektrinin genişləndirilməsi ilə deyil, həm də KİV-in reklam sponsorluğundan asılılığının güclənməsi ilə əlaqələndirirlər. Belə ki, onlar əyləncəli proqramlardan özlərinin kommersiya maraqları üçün istifadə edərək bunun köməyi ilə reklam həvəsləndirməsinin müxtəlif formalarını təşkil edirlər. Ə.p.-ın xəbər proqramları ilə birləşməsi prosesi də inkişaf edir. Bu proseslər nəticəsində meydana çıxan infoteynment calaq janrları KİV-in kütləvi sahəsini daraldır və əyləncəli-informasiya proqramlarının yayım şəbəkəsində mövqeyini möhkəmləndirir.

	F

	FABULA (plot/story) – 1) Bədii əsərdə (kinofilmdə, teatr tamaşasında, ədəbi əsərdə) təsvir olunan hadisələrin zaman ardıcıllığı ilə nəql olunması. F. s ü j e t l ə sıx bağlıdır: hadisələrin xronoloji ardıcıllıqla təsvir olunduğu bədii əsərdə F. və süjet məfhumları bir-birinə uyğun gəlir; 2) Hadisələrin nəql edilməsi üsulu. Bu termin çoxmənalı olduğuna görə bəzən süjet anlayışı ilə səhv salınır. Əgər süjet dedikdə təsvir edilən hadisələrin xronoloji ardıcıllığı başa düşülürsə, F. dedikdə hadisələrin nəql edildiyi qayda nəzərdə tutulur. Bəzi ədəbiyyatşünaslar xronoloji ardıcıllığı F., onların bədii düzülüşünü isə süjet adlandırırlar. F. ədəbi əsərin məzmunu, burada təsvir olunan hadisələrdir. Beləliklə, materialın F. düzülüşü süjet düzümündən onunla fərqlənir ki, burada jurnalistin əsas işi hər hansı sosial təzahürü, yaxud problemi aça biləcək daha əlamətdar hadisələri fərqləndirməkdir.

	FAKT (fact/case) – 1) Süjet və veriliş üçün ilkin material, hadisə, istinad sənədi, əsas, dəlil, sübut; 2) Fəlsəfi anlayış – obyektiv və elmi F. anlayışları bir-birindən fərqləndirilir. Obyektiv F. insan fəaliyyətinin və ya idrakının obyektini təşkil edən müəyyən hadisəni, təzahürü, reallığın parçasını başa düşmək kimi qəbul olunub. Elmi F. obyektiv F.-ın insan şüurundakı inikasıdır, yəni onun müəyyən dilin vasitəsilə təsviridir.  

	FAKTOQRAFİK MATERİAL (factographic material) – Hər hansı verilişin, jurnalist məhsulunun sənədli əsası. F.m. gerçək həyatda baş verən hadisənin dəqiq qeydə alınmasıdır. Bu, jurnalistin həqiqətə söykənmək prinsipinin əsasını təşkil edir. Jurnalist əsərinə çevrilən F.m. həmişə şərh edilir və çox hallarda aktuallıq kəsb edir.

	FAKTOR (factor) – Əmələ gətirən, yaradan, səbəb olan; prosesin əsas hərəkətverici amili, səbəbi. 

	FAKTURA (texture) – 1) Müəyyən materiallara xas olan, yaxud onun emalı nəticəsində alınan səthin xarakteri. İ n c ə s ə n ə t d ə,  t ə s v i r i  s ə n ə t d ə  – bədii əsərin səthinin, onun işlənməsinin bədii yaradıcılıq üsulu. Məs., daşın, mişarlanmış və hamarlanmış ağacın, budağın və s. F.-sı. Kinematoqrafda F.-nın düzgün verilməsi əşyanın hazırlandığı materialı göstərməklə onun haqqında təsəvvürü dəqiqləşdirir; 2) Verilişin quruluşu, onun materialı, texniki üsulu, musiqi elementləri, səslənmə məcmusu. Melodiya, akkompanement, ayrı-ayrı səslər, səsaltı sədalar, mövzu və s. F.-nın əsas elementləridir. F.-nın akkordlu, harmonik və polifonik növləri mövcuddur.

	FANTAZİYA (fantasia/fancy/imagination) – 1) Xəyalən bir şey uydurma, təsəvvür etmə bacarığı; yaradıcılıq təxəyyülü; 2) Sərbəst formalı improvizasiya səciyyəli əsər. Bax: B ə d i i  t ə x ə y y ü l.

	FARS (farce) – Komikliyin təlxəklik hərəkətlərində, kobud zarafatlarda təzahür edən formalarından biri. İ n c ə s ə n ə t d ə – buffonada, qrotesk priyomlarından, gündəlik zarafat və sərt yumordan geniş istifadə edən teatr tamaşası; yüngül komediya, dram tamaşasının növlərindən biri; sonralar kobud məzmunlu komediya və ya vodevil; şit zarafat.

	FASİLƏSİZ QİDA MƏNBƏYİ (unit power system – UPS) – Elektrik şəbəkəsinin dayanıqlı işləməsini artıran və elektrik şəbəkəsi açıldıqda (işıq söndükdə) serverdə olan materialların itməməsini təmin edən sistem. Dövrədə kompüteri qidalandıran gərginlik açılarsa, o zaman F.q.m. (UPS) vasitəsilə kompüter işinə davam edəcək, əməli yaddaşa yüklənmiş proqramlar itməyəcək. F.q.m.-ni seçərkən elə etmək lazımdır ki, onun gücü serverlərin gücündən az olmasın.

	FAYL (file) – Kompüterin proqram təminatının əsas elementi. F. dedikdə informasiya daşıyıcısının adlandırılmış hissəsi başa düşülür. F.-larda proqramlar, mətnlər, sənədlər, qrafiklər, cədvəllər və s. informasiya saxlanılır. F.-lar iki cür olur: icra oluna bilən və icra oluna bilməyən F.-lar. Hər bir kitabın adı olduğu kimi, F.-ların da  mütləq adı olmalıdır. F.-ın adı iki hissədən ibarət olur: xüsusi adı və tipi. Ad və tip bir-birindən nöqtə ilə ayrılır. 

	FƏRDİLƏŞDİRMƏ (individulization) – TV kommunikasiyasının səs-görüntü xarakteri. Auditoriyanın kommunikatorla fərdi əlaqə yaratmaq tələbatı. İri teleşirkətlərin daim yaxşı aparıcılar və reportyorlar axtarması da bununla əlaqədardır. F. sayəsində tamaşaçıların rəğbətini və etimadını qazanmaq mümkündür. 

	FƏRDİLİK, y a r a d ı c ı l ı q  f ə r d i l i y i (creative individuality) – Sənətkarın əsərlərində ifadə olunan yaradıcılıq fəaliyyətinin təkrarolunmaz özünəməxsusluğu. Sənətkar yaradıcılıq prosesində gerçəklik hadisələrini öz dünyagörüşünün, öz daxili aləminin süzgəcindən keçirir, onları özünün yaradıcılıq təxəyyülünün kürəsində əridir. 

	FİKSAJ (fixing) – Kinolentin aşkarlanması başa çatdıqdan sonra bərpa olunmamış qalan gümüş halogenidinin fiksələşdirilməsi – həll edilməsi üçün lazım olan məhlul. F.-ların adi, turş, aşılayıcı və sürətli növləri mövcuddur.

	FİKSƏLƏŞDİRMƏ (fixation/fixing) – Aşkarlama başa çatdıqdan sonra prosesdən keçməyən gümüş halogenidinin həll edilməsindən ibarət olan emal prosesi. F. fiksajda emalla yerinə yetirilir.

	FİKSİYA (fiction) – 1) Uydurma, təxəyyül; 2) Gerçəkliyin təhrif olunması, onun müəyyən məqsədlə hansısa şərti formaya salınması.

	FİLM (film) – Ayrıca kino əsəri. Peşəkar kinematoqrafiyada F.-lərin bədii, multiplikasiya, xronikal-sənədli, elmi-kütləvi, tədris və s. növləri mövcuddur. Janrına və bədii yönümünə görə F.-lər səssiz, səsli, ağ-qara, rəngli, genişekranlı, genişformatlı, panoramlı, stereoskopik; göstərilmə davamiyyətinə görə isə tammetrajlı və qısametrajlı kimi növlərə ayrılır. F.-lərin istehsalı kinostudiyalarda cəmləşdirilir. 

	FİLM ANBARI (film barn) – Film nüsxələrinin xüsusi qəfəsələrdə  və müəyyən texnologiyaya uyğun şəkildə mühafizə edilməsi üçün xüsusi yer. Qəfəsələr hər biri 10 m2-lik şöbələrə bölünür. Şöbələrin hər birində 100-dən çox film nüsxəsi yerləşdirilə bilər.

	FİLMDƏN KADR (frm/film frame) – Çəkiliş zamanı edilən reklam fotolarından fərqli olaraq birbaşa filmin neqativindən çıxarılan foto.

	FİLMİN DEFEKTLƏRİ (film faults) – Saz vəziyyətdə olan aparatda nümayiş etdirilən zaman ekranda alınan təsvirlərin keyfiyyətini aşağı salan qüsurlar. F.d. sırasına isti aşkarlayıcı vasitəsilə qısa müddətdə aşılama nəticəsində alınan azkontrastlı pozitivlər; çox miqdarda bromidli kontrast aşkarlayıcısında aşkarlama nəticəsində alınan yüksəkkontrastlı pozitivlər; saxlanma-mühafizə qaydalarının pozulmasına, kasetin doldurulması, yaxud qaba doldurulma zamanı işıqlanmaya görə alınan həddən artıq hiss olunan pərdələr və s. daxildir.

	FİLMİN GERİ FIRLADILMASI (back oscillation/stroke/swing) – Filmin axırdan əvvələ hərlədilməsi prosesi; xüsusi sarıyıcıda, yaxud bilavasitə kinoproyektorda aşağıdakı kasetdən yuxarıdakına sarımaqla yerinə yetirilir. Lentin qüsurlarını aşkara çıxarmaq, zədələri təmir etmək və təmizləmək məqsədi ilə hərlədilməni montaj stolunda apararaq, eyni zamanda filmə baxmaq məsləhət görülür.

	FİLMİN (LENTİN) QABARMASI (convex tape surface) – Kinoproyeksiya zamanı həddindən artıq qızma nəticəsində kinolentin burulması. F.q. nəticəsində onun emulsiya təbəqəsi ilə obyektiv arasındakı məsafə vaxtaşırı dəyişir. Bu da ekranda təsvirin fokusunun itməsinə, necə deyərlər, təsvirin «boğulmasına» gətirib çıxarır. Kiçik kəskinlik dərinliyinə malik qısafokuslu proyeksiya obyektivli, ensiz lentli kinoproyektorlarla işləyərkən, ekrandakı təsvirin kəskinliyi filmin qabarmasından və kadr pəncərəsi müstəvisində lentin obyektivin optik oxuna perpendikulyar vəziyyətinin pozulmasından asılıdır.

	FİLMİN SƏS EFFEKTLƏRİ (film sound effect) – Həyatdakı bütün səslərin köməyi ilə ekranda zəngin və gerçək səs mühiti yaratmağa xidmət edən ifadə vasitəsi. F.s.e. obrazlı ümumiləşdirmə yaratmağa kömək edir, təsvirə geniş poetik məna verir. F.s.e. çox vaxt qəhrəmanların nitqi, musiqi ilə sıx əlaqədar olur və təsvirdən ayrılmayan vahid səs kütləsi yaradır. Filmlərdə səs effektlərinə xüsusi əhəmiyyət verilir. Səs effektləri obrazlı – ümumiləşdirilmiş, bəzən rəmzi mənada səslənir. Bəzən F.s.e. sanki ayrıca partiyaya çevrilərək özünün səs obrazları vasitələri ilə filmin ümumi ideyasını ifadə edir.

	FİLMİN YOXLAMA NÜSXƏSİ (test copy) – Film nüsxələrinin kütləvi çapı üçün kinostudiyada neqativdən hazırlanan etalon. Filmin yoxlama nüsxəsini, bir qayda olaraq, nümunə kimi, kinooperator və səs operatoru təsdiq edir.

	FİLM KANALI (film channel) – Kinolentin kadr, yaxud ekspozisiya pəncərəsinə nisbətən vəziyyətin fiksələnməsini təmin edən lentuzadan mexanizmin qovşağı. Bütün film kanalları novçadan (kadr pəncərəli) ibarətdir. Lent qırıq-qırıq həmin novçadan keçir. 

	FİLMLƏRİN ÇOXAPARATLI ÜSUL İLƏ ÇƏKİLİŞLƏRİ (multicamera shooting/shot) – Əsasən TV filmlərinin və teatr tamaşalarının istehsalında tətbiq olunan üsul. Bu çəkilişlərdə tərkibində təsvirə TV nəzarət qurğusu olan bir neçə kinoçəkiliş aparatının TV nəzarət ekranları rejissor pultunda qurulur, kinoçəkiliş aparatları pavilyonda dekorasiyanın daxilində müxtəlif nöqtələrdən müxtəlif miqyaslı təsvirlərin çəkilişlərini aparmaq üçün yerləşdirilir.
Rejissor öz pultunun arxasında əyləşib məşqlərdə əvvəlcədən təsdiq olunmuş ardıcıllıqla, çəkilişi dayandırmadan, istənilən aparatı işə salmaqla səhnələrin ümumi, orta və iri planlarının çəkilişini aparır. Təcrübə göstərir ki, çoxaparatlı çəkiliş üsulunun bacarıqla tətbiq edilməsi çəkiliş qrupunun gündəlik əmək məhsuldarlığını bir neçə dəfə artırmaq imkanı yaradır.  

	FİLMOQRAFİYA (filmography) – Arayış xarakterli işlərdə filmlərin siyahıya alınması üsullarını və prinsiplərini öyrənən elm sahəsi. Annotasiya olunan, tematik, xronoloji F. növləri mövcuddur. F.-lar sorğu-məlumat  kitabçaları şəklində tərtib olunur.

	FİLMOLOGİYA (filmology) – Müxtəlif humanitar və təbiət elmləri (ilk növbədə, fiziologiya və qavrayış psixologiyası, eləcə də sosiologiyanın) metodikalarının cəmlənməsi nəticəsində formalaşmış elm sahəsi. F. müxtəlif fəlsəfi və estetik mövqedə olan dünya alimlərini birləşdirir.

	FİLMOTEKA (film library) – Kinofilmlərin toplanması, saxlanması, texniki cəhətdən işlənməsi, eləcə də öyrənilməsi və yayılması ilə məşğul olan müəssisə. 

	FİLM-TAMAŞA (film-play) – Kino sənəti vasitələrindən istifadə etməklə teatr tamaşasının ekranlaşdırılması. Çəkiliş zamanı hadisələr səhnədən kinostudiya pavilyonlarına və naturaya keçirilir. F.t.-lar montajla, planlara bölüşdürülməklə çəkilir. Bu da aktyor ifasının teatrdan fərqli texnikasını tələb edir. F.t.-lar teatr incəsənətinin nailiyyətlərini təbliğ edir və teatr yaradıcılığının nümunələrini geniş tamaşaçı auditoriyalarına çatdırır. 

	FİLTR (filter) – 1) Müəyyən qisim tezlikləri keçirən, digərlərinin isə keçməsinə mane olan elektrik şəbəkəsi. Bax: İ ş ı q  f i l t r l ə r i.

	FİLTR TƏBƏQƏSİ (filter layer) – Rəngli kinolentin iki işığahəssas təbəqəsi arasında yerləşən, işıq filtri rolunu yerinə yetirən nazik təbəqə. 

	FİNAL (final/denounment) – Musiqi, dram əsərinin və ya teatr tamaşasının sonuncu hissəsi. F. sonluqla uyğun gəlməyə də bilər, çünki çox vaxt nəinki bütün əsərin, həm də operanın, baletin, dram əsərinin ayrıca bir pərdəsinin, şəklinin sonuncu səhnəsi F. adlanır. 

	FİRMA ÜSLUBU (firm style) – Şirkətin reklam müraciətlərində daimi istifadə olunan bədii və mətn elementləri (konstant). 

	FM (frequency modulation) – Bax: T e z l i k  m o d u l y a s i y a s ı.

	FM DALĞASI (FM – Frequency Modulation) – TM; şüalandırıcı ilə antenanın mərkəzi arasında məsafə. FM-də dalğanın eni və daşıyıcı siqnalın tezliyi sabitdir.

	FOKUS (focal) – Optik sistemin baş oxuna paralel istiqamətdə düşən işıq şüalarının həmin sistemdən keçdikdən sonra cəmləşdiyi nöqtə, hər optik sistemin iki qabaq və arxa fokusu olur. TV-də və kinoda təsvirin keyfiyyətli alınması, ilk növbədə, dəqiq fokus nöqtəsi tapılmasından asılıdır.

	FOKUS-QRUP (focus-group) – Tədqiqatçıların bu və ya digər informasiya verilişlərinə reaksiyanı rəy sorğusu ilə öyrənmək üçün seçdiyi auditoriyanın bir hissəsi. F.-q.-dan sonra isə kontent-təhlil keçirilir.

	FOKUS MƏSAFƏSİ (focal length) – Optik sistemin baş (əsas) nöqtəsindən onun baş fokusuna qədər olan məsafə. Linzanın, yaxud optik güzgünün F.m. onun optik mərkəzindən baş fokusunadək olan məsafədir. Linzanın və ümumiyyətlə, optik sistemin iki ​– qabaq və arxa F.m. olur. Cisim və xəyal fazalarının sındırma əmsallarından asılı olaraq bu məsafələr bir-birinə bərabər, yaxud fərqli ola bilər. Optik sistemin işıq qüvvəsi, böyütmə dərəcəsi və s. F.m.-ndən asılıdır. Bax: O b y e k t i v i n  f o k u s  m ə s a f ə s i.

	FOKUS MƏSAFƏSİNİN DƏYİŞDİRİLMƏSİ (focal distance travelling) – Fasiləsiz, uzunmüddətli plan çəkilişi zamanı kameranın obyektə tərəf, ya da obyektdən həqiqi, yaxud güman edilən hərəkəti. Canlı hərəkətin çəkiliş zamanı, adətən, hərəkətsiz kamerada fokus məsafəsinin variyoobyektivinin dəyişdirilməsi hesabına əldə olunur.

	FOKUSUN MÜƏYYƏNLƏŞDİRİLMƏSİ (focus  definition) – Hər hansı məsafədən kameranın obyektivinə salınmış təsvirdəki yayğınlığın, qeyri-müəyyənliyin aradan qaldırılması. Fokusun tez müəyyənləşdirilməsi refleksə çevrilir. Əvvəlcə, ən kəskin görüntünü götürür, sonra görüntüdə «yayğınlıq» gördükcə onu düzəltməyə çalışır. F.m. iki üsulla: əllə (zumdan istifadə) və avtomatik üsulla gerçəkləşdirilir.    

	FON (backgraund/hum) – 1) Bəzən teleradio verilişlərini, kinofilmlərin nümayişini müşayiət edən kənar səs effektləri; 2) Səsin ucalıq səviyyəsinin vahidi.  

	FON İŞIĞI (backgraund light) – Çəkiliş prosesində zaman və ovqatı bildirmək üçün istifadə edilən işıq. F.i. bütövlükdə işıqqurmanın ən mühüm dəyişən tərkib hissələrindən biridir. Onun köməyi ilə çəkilən səhnənin zamanını və ovqatını seyrçiyə yetirmək və seyrçi qavrayışına təsir göstərmək mümkündür. F.i.-nı əks işıqla eyniləşdirmək olmaz; işıq çəkiliş obyektini, fon işığı isə arxa planı işıqlandırır. 

	FON MUSİQİSİ (background music) – Videoaparatda səsin (danışığın) dublyajı (əvəz edilməsi) zamanı materiala əlavə olunan səs effektləri.

	FONOQRAF (phonograph/ phono record) – Səsi yazmaq və səsləndirmək üçün cihaz; səsyazan.

	FONOQRAM (phonogram/scanning) – Sonradan səsləndirilməsi nəzərdə tutulan səs siqnallarının yazılışı; səsin (nitqin, musiqinin və ya şərti siqnalın) qramplastinkada, maqnit lentində, kinoplyonkada yazılması; audiolentə – diskə yazma. 

	FONOQRAMIN YERLƏŞDİRİLMƏSİ ÜÇÜN MAQNİTOFON (layback recorder) – Səs siqnallarının videolentə xüsusi effekt siqnalları və eyni zamanda mikşerlə yazılmasını təmin edən qurğu.

	FONOTEKA (phono library/archieve) – 1) Müxtəlif (bəzən nadir) musiqi yazıları anbarının xüsusi şəraitdə saxlandığı yer. F.-lar, həmçinin məlumat-öyrədici xarakterli müxtəlif vəzifələri və tarixi sənədlər funksiyasını da yerinə yetirir; 2) Fonoqramların, səs yazılarının, lentlərin toplusu, arxivi.

	FORMA (form) – 1) Bədii əsərin, sənətin mövcud növünün təsviri-ifadə vasitələrinin köməyi ilə bədii məzmunu ifadə etmək üçün yaradılan struktur, xarici çərçivə, forma. F. məzmunun əsərdə necə və hansı vasitələrlə təcəssüm etdiyini göstərir. F.-nın əsərin məzmunundan asılılığı bunda ifadə olunur ki, məzmundan kənarda forma mövcud deyildir. Sənətkarın F. axtarışlarının məzmundan təcrid edilməsi F.-nı mənadan məhrum edir və məntiqi olaraq formalizmə gətirib çıxarır. Hər sənət növünün özünəməxsus forması var: rəssamlıqda – kolorit, rəng; qrafikada – rəsm; musiqidə – melodiya və s. Amma bununla yanaşı, incəsənətin müxtəlif növləri üçün ümumi olan forma ünsürləri də mövcuddur. Kompozisiya, süjet, fabula və s. bu qəbildəndir; 2) Əşyanın xarici görünüşü, şəkli, biçim, şablon, nümunə; 3) Tip, quruluş, təşkilat sistemi; struktur.  

	FORMALİZM (formalism) – Estetika və incəsənətdə bədii əsərlərin ideya məzmununu inkar edən, yalnız onların formasına əhəmiyyət verən idealist cərəyan və bədii metod. Kinoda – kadrların montajının göstərilməsinə dəlalət edir.

	FORMAT (format) – TV verilişlərinin daimi əlamətlərinin məcmusu. F. (lat. forma – forma verirəm sözündən) çap formalarının xətti ölçülərinin – uzunluğunun, eninin, kağız vərəqi hündürlüyünün, kitab səhifələrinin, sütunların, zolaqların, eləcə də fotokinoməhsulların, telekadrların və s. müəyyənləşdirilməsi zamanı işlədilir. Lakin terminin əlavə – informasiyanın növü, tipi, xarakteri, təqdimat forması kimi mənaları da var. Bu mənada termin, informasiyanın ötürülməsinin həm texniki vasitələrinin, həm də janr xüsusiyyətlərinin təsnifatı zamanı işlədilir. Konseptual planda formalı qaydaların tərəfdarları F.-ların strukturlaşdırma imkanlarını vurğulayarkən informasiya sistemlərinin qalan tərkib hissələrini onlardan asılı hesab etməyə meyllidirlər. Formalizmin əleyhdarları F.-ların rolunu yalnız onların informasiyanın məzmunu, məqsədi və vəzifəsi, mənbəyi və ünvanı ilə sistemli əlaqədə öyrənməyi təklif edirlər. Bu cür yanaşma üsulu jurnalistlərin informasiya fəaliyyətinin səmərəsini yüksəldir, rəngarəng şəraitdə və vəziyyətlərdə prosesin yaşa görə sosial-mədəni və etnodemoqrafik məqamları nəzərə alınmaqla onun auditoriyaya ayrı-ayrı deyil, bütün ehtimal olunan təsir amillərini üzə çıxarmağa kömək edir.

	FORMATLARIN QOVUŞMASI (melting of formats) – Reklam kliplərindən daxil olan və konsyumerizm psixologiyasını formalaşdıran bayağı obrazların və motivlərin köməyi ilə janr əlamətlərinə görə müxtəlif TV proqramlarının birləşməsi. Tədqiqatçılar F.q.-nı TV imiclərinin yenidən qurulması prosesləri ilə izah edirlər.

	FORMULA (formula) – İnformasiyanın mass-media kanalları ilə verilməsinin struktur quruluşu. F. standart süjetlərin, iştirak edən şəxslərin və onların münasibətlərinin təkrar toplusunu nəzərdə tutur.

	FORUM (forum) – Geniş ictimai-siyasi çıxışlar üçün tribuna; çoxlu təşkilat nümayəndələrinin iştirakı ilə izdihamlı yığıncaq, məclis. 

	FOTOELEKTRİK DƏYİŞDİRİCİ (photoelectric converter) – Təsvirə müvafiq elektrik siqnalının formalaşdırılması üçün nəzərdə tutulan qurğu. F.d.-nin əsas xassələri dəyişdirmə, həssaslıq, spektral və həlledicilik qabiliyyətidir.

	FOTOQRAFİK İŞIQ HƏSSASLIĞI (photo(light) sensitivity) – Fotoqrafik materialın işığın və sonrakı aşkarlamanın təsiri altında qaralma xassəsi. Müəyyən sıxlığın qaralması üçün nə qədər az ekspozisiya tələb edilərsə, kinolent bir o qədər həssas hesab olunur.

	FOTOLAMPALAR (flashgun) – Foto və kino çəkilişləri zamanı işıqlandırma üçün nəzərdə tutulan közərmə lampaları. Ani və güclü işıq verən F. qısa müddətdə işlənir.

	FOTOMONTAJ (photomontage) – Ümumi mövzuya aid olan bir sıra fotoşəkillərin (və ya onların hissələrinin) bir şəkildə birləşdirilməsi; bu yolla tərtib olunmuş plakat, reklam, illüstrasiya və s.

	FOTOTELEQRAF İŞİ (flood projection) – Orijinalla fotoelement arasında qurulan, diafraqmanın köməyi ilə gerçəkləşdirilən proses. 

	FOYE (foyer/crash room) – Teatrda, kinoda və s. yerlərdə tamaşaçıların film, tamaşa, konsert başlanmazdan əvvəl və fasilə zamanı ayaqüstü toplanması üçün yer.

	FRAQMENT (fragment) – Verilişin, filmin, mətnin, musiqi əsərinin bir parçası; lentin müəyyən kəsiyində (parçasında) göstərilən, filmin şəklinin, səhnəsinin, yaxud epizodunun bir hissəsi.

	FRAZA (phrase) – 1) Nitqin bitmiş vahidi – cümlə; 2) Bitmiş musiqi ifadəsi, bir melodiya.

	FRONTALLIQ (frontality) – TV kadrı məkanını təşkil edərkən meydana çıxan faktiki şəffaflıq problemi; birinci plan fiqurlarının qabarıqlıq-çöküklük sistemi və 180 dərəcə şaquli-üfüqi hərlənməsi nəticəsində bəzi təhriflər və səpmələr müşahidə olunur. 

	FRONTOPROYEKSİYA (fronto projection) – Ön planın kinoçəkilişinin, kinotəsvirin proyeksiya olunduğu fonla – kinoekranla eyni zamanda yerinə yetirildiyi kombinasiyalı kinoçəkiliş qaydası. Yaxşı inikas etdirən ağ (yaxud xüsusi) ekrandan istifadə olunur. Kinoproyekt ekranda kinoçəkiliş üçün kifayət qədər parlaqlıq yaratmalıdır.

	FULL-SERVİS (full service) – Tam xidmət. Reklam sahəsində reklamın bütün növləri üzrə xidmət göstərən agentliklərə aid edilir. 

	FUNKSİYA (function) – Teleradio istehsalının əsas anlayışlarından biri. Yaradıcı və texniki qrupun, ayrı-ayrı strukturların, istehsal ünsürlərinin fəaliyyət dairəsi, rolu, vəzifəsi.

	FUTLYAR (case) – Daşınan teleradio avadanlığını (kamera, ştativ, mikrofon və s.) xarab olmaqdan, zədələnməkdən və s. qorumaq üçün istifadə olunan qutu, qab və ya xüsusi parça örtük.

	G

	GECƏ ALDANIŞI (night illusion/phantom) – Fon işığını tənzimləmək, nəzarətdə saxlamaq yolu ilə yaradılan aldanış-effekt. Hadisənin binanın içərisində baş verdiyi hallarda belə, gecə səhnəsinin qaranlıq arxa planı olmalıdır. Gündüz səhnələrinin arxa planı isə parlaq işıqlandırılmalıdır. İstər gündüz, istərsə də gecə səhnələri çəkiləndə arxa planın işıqlanma dərəcəsi əsas işığın minimal səviyyəsində olmalıdır. Ancaq gecə işığında daha çox kölgəli sahələr olur. 

	GECƏ SƏHNƏLƏRİNİN GÜNDÜZ ÇƏKİLİŞİ (night scene daytime shooting) – Gündüz çağı «gecə»nin çəkilişi. Bu növ çəkiliş qara-ağ lentlə işləyərkən iki əsas şərtin yerinə yetirilməsini tələb edir: qırmızı işıq filtrindən istifadəni və obyektivi lazımi qədər açıq saxlamamağı.

	GENİŞBUCAQLI OBYEKTİV (wide aperture lens) – Fokus məsafəsi istifadə edilən təsvir sahəsinin diametrindən xeyli kiçik olan obyektiv. Obyektivlərin uzun fokuslu, normal və genişbucaqlı növlərə bölünməsi tamamilə şərtidir və ciddi qəbul edilməməlidir.

	GENİŞEKRANLI KİNO (wide screen/anamorphic cinema) – Nümayişində adi ekran əvəzinə enli (tərəflərinin nisbəti 1:1,66-1:2,35) ekrandan istifadə edilən kino növü. Ekran ölçülərinin (stereofonik səslənmə ilə birlikdə) artması kino sənətinin təsvir imkanlarını genişləndirir, tamaşaçıya təsiri gücləndirir. Anamorfot kadrlı, kaşetlənmiş kadrlı, «Texniskop» sistemli və s. G.k. sistemləri mövcuddur. Anamorfot kadrlı G.k. sistemi – kinoçəkmə və kinoproyeksiya aparatlarında anamorfot optikadan istifadəyə əsaslanır. Həmin sistemin köməyi ilə kino çəkilişi zamanı təsvir üfüqi istiqamətdə, adətən, 2 dəfə «sıxılır», kino proyeksiyalandıqda isə sıxılmış təsvirin həqiqi ölçüləri bərpa olunur.

	GENİŞFORMATLI KİNO (wide aspect cinema) – Çəkilişində və nümayiş etdirilməsində 50-70 mm-lik kinoplyonkalardan istifadə olunan kino növü. Praktiki olaraq XX əsrin 50-ci illərindən tətbiq olunmağa başlanmışdır. G.k. kinematoqrafiyanın inkişafında ekranda təsvir sahəsinin xeyli böyüməsi və keyfiyyətinin yaxşılaşması ilə xarakterizə olunan yeni mərhələ açmışdır. G.k.-da eni adi lent enindən 2 dəfə artıq olan kino lenti, stereofonik 6 kanallı səs sistemi tətbiq edilir, daha mükəmməl genişbucaqlı optikadan istifadə olunur.

	GENİŞFORMATLI KİNOFİLM (wide screen film) – 70 mm-lik kinolentə çəkilmiş film. Hazırda bu növ lentə nadir hallarda film çəkilir. 

	GENİŞ YAYIM (broadcasting) – TV yaranana qədər bu sözlə radioyayımı, radioproqramların translyasiyasını nəzərdə tuturdular. TV-nin və digər ən yeni elektron rabitə vasitələrinin inkişafı G.y. termininin semantik tutumunu genişləndirdi. "Brodkastinq" termininə həm səsli, həm də vizual radio, yəni TV də aid edilməyə başladı. ABŞ KİV-lərinin dilinə aid lüğətdə (1992) "brodkastinq" anlayışı "elektromaqnit enerjisi vasitəsilə geniş əhali kütləsinə informasiya verilməsi prosesi" kimi izah edilir. Semiotik cərəyan nöqteyi-nəzərindən genişyayımlı kodlar sıxyayımlı kodlardan sadəliyi, informasiyanın işarə həcminin məhdudluğu, anonimliyi və neytrallığı, kütləvi psixologiyaya yönəldilməsi ilə fərqlənir.

	GENİŞ ZOLAQLI SERVİS BLOKU (broadband service unit) – Kabel TV-si şəbəkəsi abonentinin evində qurulan blok. 

	GERÇƏKLİK (reality) – Real aləm, təbiət və mövcud ictimai münasibətlərin məcmusu; estetik hisslərin, təsəvvürlərin, anlayışların, mülahizələrin və nəzəriyyələrin əsas mənbəyi; incəsənətdə inikas obyektidir. 

	GƏZƏRGİ SÜJET (migratory subject) – Bədii (eləcə də sənədli) kinofilmlərdə bu və ya başqa formada təkrarlanan, lakin oxşar dramaturji struktura malik olan süjet; bir filmdəki süjet xəttinin eyni ilə başqa ekran əsərlərində də təkrarlanması. G.s.-i bədii priyom, təkrarlanan rejissor gedişi, yaxud forma, dramaturji struktur kimi də səciyyələndirmək olar.

	GƏZƏYƏN MASKA (migratory mask) – Kinoda quraşdırma səhnələrin çəkilişinin mürəkkəb qaydalarından biri. Bu zaman aktyorun, yaxud hər hansı hərəkət edən obyektin qeyri-şəffaf silueti xüsusi maska lentində aktyor epizodunun neqativi ilə eyni zamanda çəkilir. İkinci ekspozisiya zamanı birinci ekspozisiya vaxtı çəkilmiş aktyorların təsvirində G.m.-nın müdafi hərəkəti sayəsində fonun əlaməti qalmır. G.m. ilə çoxlu sayda çəkiliş qaydaları mövcuddur.

	GİRİŞ RAKORDU (leader tape) – İstifadə üçün yararlı olmayan, kasetin əvvəlində videolenti qoruyan qalın, şəffaf lent.

	GİZLİ KAMERA (candid camera) – 1) Sənədli filmdə (bəzən verilişdə) təbiiliyə nail olmaq məqsədi ilə hadisənin və ya müsahibin kameranın hiss edilmədiyi şəraitdə çəkilməsi; 2) Vacib və mühüm şəraitin başqa variantlarda işıqlandırılması mümkün olmadıqda tətbiq edilən üsul. Burada söhbət sənədləşdirilməsi və birbaşa ifşası mümkün olmayan cinayət hadisələri və irimiqyaslı maxinasiyalardan gedir. Jurnalistlər G.k.-dan yalnız çıxılmaz şəraitlərdə istifadə edirlər. G.k.-nın tətbiqi özlüyündə məqsəd, yaxud material üzərində işin dramaturji forması ola bilməz. Bir çox ölkələrdə qəbul olunmuş qanuna görə, G.k. ilə çəkilmiş görüntüdən və gizli mikrofonla yazılmış lentdən istifadə şəxsiyyətin toxunulmazlığı prinsipinə xələl gətirə bilməz; 3) Amerikanın XX əsrin 60-cı illərində Avropada geniş yayılan sənədli TV seriyası. Bu serialların çəkilişi zamanı gizli kameralardan və mikrofonlardan istifadə edilirdi.

	GİZLİ MİKROFON (candid microphone) – Bax: G i z l i  k a m e r a.

	GİZLİ REKLAM (candid advertisement) – Reklam məqsədi güdən, lakin reklam kimi açıq elan olunmayan görüntülər, ayrıca süjet, subtitr və s. 

	GORHER (gorher) – Kompüterdə menyu sistemi vasitəsilə mətn fayllarının axtarışı və ötürülməsi üsullarından biri. G. protokolu və onun proqram təminatı informasiyanın harada yerləşməsini bilmədən istifadəçiyə informasiya resursları ilə işləməyə imkan verir.

	GÖRÜNMƏ (vision) – Obyektin, yaxud hadisənin qavrayışında saxtalıq anını ifadə edən anlayış. G.-nin iki mənbəyi var. Bir tərəfdən, hadisə səviyyəsində olan predmet, yaxud prosesin obyektiv xassələrinin məcmusu, digər tərəfdən, bu xassələrin subyekt tərəfindən izahı üsulu, yaxud onlar haqqında məlumatın alınması prosesində dəyişdirilməsidir.

	GÖRÜNMƏZ ŞÜALARDA KİNOÇƏKİLİŞ (invisible ray shooting) – Spektrin görünməz şüalarının (ultrabənövşəyi, infraqırmızı, qamma-şüaların, rentgen şüalarının və s.) fotoqrafik təsirinə əsaslanan kinoçəkiliş üsulları. Bu üsullarla çəkilişlər obyektlərin adi gözlə, yaxud adi kinoçəkilişlə üzə çıxarılması mümkün olmayan detallarını, rənglərini və materiallarını aşkar etməyə imkan verir.

	GÖRÜNTÜNÜN SÜNİ DƏYİŞKƏNLİYİ (solarisation) – Videotəsvirin xüsusi effektlərlə açıq rənglərin əksəriyyət təşkil etdiyi romantik bir şəkildə verilməsi.  

	GÖRÜNTÜ YADDAŞI  (camera memory/camera eye) – Bax: E ş i t m ə  y a d d a ş ı.

	GÖY KARANDAŞ, GÖY QƏLƏM (blue pencil, blue penciling) – Çap, yaxud yayım proqramları üçün nəzərdə tutulan mətnlərin dəyişdirilməsinin, çıxarılmasının, ixtisarının rəmzi işarəsi. Demokratik mətbuatda redaktorların, yaxud prodüserlərin mətnə müdaxiləsinə yalnız onu yaxşılaşdırmaq məqsədi ilə yol verilir, amma həmin düzəlişlər senzor özbaşınalığına çevrilməməlidir.

	GÖZÜN ADAPTASİYASI (eye adaptation) – Görmə qabiliyyətinin müxtəlif parlaqlıqlı əşyaları müşahidə etməyə uyğunlaşması. İnsan gözü müxtəlif işıqlanma şəraitində «işləməli» və bir-birindən parlaqlığına görə kəskin fərqlənən əşyaları ayırd etməli olur.

	GÜCLƏNDİRİCİ (booster) – TV siqnallarını gücləndirərək təsvirin və səsin daha keyfiyyətli alınmasını təmin edən qurğu.

	GÜCLƏNDİRİCİNİN TEZLİK XARAKTERİSTİKASI (booster frequency characteristics) – Gücləndiricinin qüvvətləndirmə əmsalının gücləndirilən sinusiodal siqnalın tezliyindən asılılığı.

	GÜCLƏNDİRMƏNİN AVTOMATİK TƏNZİMLƏNMƏSİ (auto boost) – Giriş siqnalının intensivliyinin əhəmiyyətli dərəcədə dəyişdiyi hallarda çıxış siqnalının verilmiş hüdudlarda avtomatik saxlanılması.

	GÜNDÜZ TELESERİALI (daytime serial) – Müəyyən kateqoriya tamaşaçılar üçün gündüz saatlarında verilən seriyalı TV filmləri. Bu filmlər sırasında "sabun operaları" əsas yer tutur.

	GÜNDÜZ TV PROQRAMLARI (daytime television) – Yalnız gündüz vaxtı göstərilən teleproqramlar. Bir qayda olaraq, bu proqramlara «sabun operaları» və tədris filmləri daxildir.

	GÜNƏŞ TIXACI (sun hood) – Təsvirin əmələ gəlməsində iştirak etməyən əlavə lazımsız şüalardan qorumaq üçün obyektivə bərkidilən qurğu. Silindr, konus, ya da içərisi qara kəsilmiş piramida şəklində hazırlanır. Təsvir sahəsini kənar işıqlanmadan qoruyan və çətir vəzifəsini görən bu tıxaclar təsvirin keyfiyyətini nəzərə çarpacaq dərəcədə yaxşılaşdırır.

	GÜNLÜKLƏR (caps) – Kino çəkilişləri zamanı gərəksiz işıqdan qaçmaq, yaxud çəkiliş obyektini birbaşa günəş şüasından qorumaq üçün istifadə edilən işıqkeçirməyən tənəkələr –  metal lövhələr. Müxtəlif ölçülü belə tənəkələrin xüsusi tutacağı da olur. G.-i çəkiliş meydançasının bir hissəsinə kölgə salmaq üçün döşəmə dayaqlarına və başqa avadanlığa bərkidəndə bu tutqaclar köməyə çatır.  

	GÜZGÜLƏNMƏ, YAXUD İNİKAS (mirror effect) – Şüa axınının hamar, cilalanmış səthdən inikası. Düzgün inikas qanunlarına tabe olan güzgülü səth müstəvisindən inikas edən şüa axınları öz formasını saxlayır (cəmləşən, dağılan), yaxud paralel şəkildə qalır. Diffuz əksdən fərqli olaraq sırf güzgü inikasının xüsusiyyəti ondadır ki, bu zaman biz güzgünün səthini deyil, şüaları güzgüdən inikas edən işıqlanan cismi görürük. Buna görə də güzgülü səthin parlaqlığı güzgünün işıqlanmasından deyil, işıqlandıran mənbənin parlaqlığından asılı olur. 


	H

	HAKER (hacker) – Kompüterdə dağıdıcı proqramlar hazırlayaraq informasiya sistemlərini və ya şəbəkələri sıradan çıxarmaq məqsədi güdən fərd.

	HALOGENLİ (KVARS) LAMPA (quartz lamp) – Həm közərən volfram naqilinə, həm də kvars şüşədən hazırlanmış kolbasına halogen doldurulan işıq cihazı. Halogen volfram naqilin əriyib buxarlanmasının qarşısını alaraq volfram hissəciklərinin kolbanın dibinə çökməsinə imkan vermir. Bu çöküntü işığın rəng temperaturuna təsir edir. Halogenli volfram lampaları sənaye standartına əsasən buraxılır. Peşəkar işıq cihazlarının çoxu H.l. ilə təchiz edilir.

	HAMI ÜÇÜN KANAL (acces channel) – ABŞ-da FRK-nın müəyyən etdiyi qaydalara görə, ictimai sahələr, hökumət və təhsil müəssisələri üçün nəzərdə tutulan KTV kanalı. 

	HARMONİK SİQNAL (harmonic signal) – Dəyişməyən, maksimum amplitud və tezliyə malik arasıkəsilməz sinusoidal dalğa prosesi.

	HARMONİYA (harmony) – Kino, TV və radionun ifadə vasitələrinin uyumu, uyarlığı, ahəngdarlığı. Təzahür və proseslərin daxili və zahiri nizamı, uyğunluğu, bütövlüyü. Predmet və hadisələrin ayrı-ayrı tərəflərinin mütənasibliyi, ahəngdarlığı; müxtəlifliyin daxili spesifik vəhdəti. İncəsənətdə  – harmoniya bədii əsərin bütün komponentlərinin qarşılıqlı üzvi əlaqəsidir. E s t e t i k a d a – gözəlliyin ən mühüm əlamətlərindən biri olub, estetik obyektlərin məzmun və formasının uyğunluğu və bütövlüyünü xarakterizə edir. T e l e v i z i y a  və  r a d i o  s ə n ə t i n d ə – bədii formanın təşkili prinsipi kimi sənətkarın estetik idealından, onun həyat həqiqətinə sədaqətindən asılıdır. M u s i q i d ə – əsas ifadə vasitələrindən biri olub, musiqi tonlarının qanunauyğun şəkildə həmahəng birləşməsinə və bu ardıcıllıqdakı qarşılıqlı əlaqəyə əsaslanır. H.-ya təkcə bir tonallıq daxilində həmahəngliklərin qarşılıqlı əlaqəsi deyil, tonallıqların qarşılıqlı nisbəti də daxildir. H. çoxsəsli musiqidə (homofoniya, polifoniya) səslərin hərəkət prosesi zamanı yaranır. 

	HƏQİQİ SƏS (real sound/voice) – Mənbəyi ya ekrandan eşidilən, ya da kadrarxası şərhin əksinə olan şəraitdən bilinən səs.

	HƏQİQİ TƏSVİR (real image) – Təsvir məkanında kəsişən qarşılıqlı şüa axınlarının əmələ gətirdiyi görüntü. Xəyali təsvirdən fərqli olaraq H.t. həmişə ekrana gətirilə bilər. Əşyaların H.t.-lərini kinoçəkiliş və proyeksiya aparatlarının obyektivləri yarada bilir.

	HƏLLEDİCİ SÖZ (keyword) – İnformasiya mətnindən eyniləşdirilmək üçün semantik əsas kimi seçilən söz və ya söz birləşməsi. Həlledici sözlərin indeks funksiyalarından kompüter proqramlaşdırılmasının dilində və müxtəlif mətnlərin kontent-analizlərində kod deskriptorları kimi istifadə olunur.

	HƏRƏKƏT (development) – 1) Ekranda, səhnədə hadisələrin və şəraitin vizual inkişafı; personajların öz aralarında və ətraf şəraitlə qarşılıqlı münasibəti; 2) Gerçəkliyin verilişdə doğru, düzgün inikası; həqiqilik xarakteristikası şeylərin özünə və onları dillə ifadə etməyin vasitələrinə deyil, məhz fikirlərə aiddir.

	HƏRƏKƏTLƏ BÖYÜTMƏ (dollying in) – Telekameranın təsviri böyütməsi; hər hansı predmetin xırda, yaxud orta plandan iri plana gətirilməsi. 

	HƏRƏKƏTLİ ÇƏKİLİŞ (dollying) – Eyni çəkiliş daxilində (zamanında) kameranın müxtəlif yerdəyişmələri.

	HƏVƏSKAR (amateur) – Hər hansı sənət sahəsində peşəkar olmayan, könlü istəyəndən-istəyənə yaradıcılıqla məşğul olan şəxs. Məs., həvəskar operator, həvəskar bəstəkar, kino həvəskarı və s.

	HİBRİD MONTAJ (hybrid editing) – Müxtəlif formatlara malik videomaqnitafonların bir-birinə calanması yolu ilə yaradılmış montaj komplekti. Məs., VHS və BETACAM tipli maqnitofonların bir pulta qoşularaq materialın (səs və təsvirin) birindən digərinə yazılmasını təmin edən (köçürülməsi, montajı) sistem H.m.-a nümunə ola bilər. H.m. istehsalat ehtiyaclarını  ödəmək üçün yaradılır.    

	HİPERAKTİVLİK (hyperactivity) – teleekranda reklam kliplərinin göstərilmə tezliyiinin artması. H. mütləq qiymətlərin artırılması ilə müşayiət edilir və heç də həmişə dəyərlərin qiymətlənməsi baxımından reklam sifarişçisinin və telekanalın xeyrinə olmur.

	HİPERFOKAL MƏSAFƏ (SONSUZLUĞUN BAŞLANĞICI) (hyperfocal distance) – Obyektivin sonsuzluğa qurulması zamanı hələ də kəskin təsvir edilən, obyektivə ən yaxın plana qədər olan məsafə.

	HİPERMƏTN (hypertext) – Bu və ya başqa sənədə, həmin sənədin bir hissəsinə, başqa sənədlərə, qeyri-mətn təbiətli digər mənbələrə (səs, görüntü, video) istinad edən mətn, həmçinin bu cür mətni oxumaq, istinadlara nəzarət etmək, şəkillərin təsvirini əks etdirmək, səs və videoəlavələri yenidən səsləndirmək imkanına malik olan sistem. Bu sistemdə qeyri-mətn komponentli H.  h i p e r m e d i a  adlanır. Əslində, informasiyanın H. şəklində təsvir olunmasına əsaslanan Ümumdünya hörümçək torunun (WWW) son məqsədi şəbəkə resurslarını (fayllar, mətnlər, verilənlər bazası, proqram-serverlər) ümumi bir şəkildə birləşdirilib, vahid Ümumdünya H.-i yaratmaqdır.

	HOLLİVUD ÜSLUBU (Hollywood style) – Amerika kino sənətinin mərkəzinə çevrilmiş Hollivudun istehsal və yaradıcılıq üslubunun məcmusu. ABŞ kinematoqrafiyasının başlıca xüsusiyyətlərini («kino ulduzları» sistemi, standart kinodramaturgiya, filmlərin axın istehsalı) özündə əks etdirən sistem.

	HOLOQRAFİYA (holography) – Dalğaların interferensiyasına əsasən, obyektin həcmli xəyalının alınma üsulu. Bu ideyanın texnikada tətbiqi lazerlərin kəşfindən sonra meydana çıxmışdır. Adi fotoşəkilçəkmədə obyektdən əks olunan işıq dalğalarının yalnız intensivliyi (yəni amplitudu) fiksə edilir. Həm amplitud, həm də faza münasibətlərinin yazıldığı holoqram adi fotoşəkil çəkməyə nisbətən obyekt haqqında daha tam məlumat verdi. 

	HOLOQRAM (hologram) – İşığa həssas lövhədə yazılmış interferensiya mənzərəsi. Mikroskopla baxdıqda H. rəngli və qara zolaqların növbələşən sistemi kimi görünür. H.-ı alındığı şüa ilə işıqlandırdıqda həqiqi xəyalı görmək olur. Fotoşəkildən fərqli olaraq H.-da neqativ və pozitiv eynidir, informasiya tutumu isə xeyli böyükdür.

	HÜDUD TEZLİKLƏRİ (limit frequency) – Spektri məhdud olan harmonik siqnalların maksimal və minimal tezlikləri.

	X

	XAOS (chaos) – Tam qarışıqlıq, nizamsızlıq, hərc-mərclik, qaydasızlıq, sistemsizlik, dərəbəylik.

	XARAKTER (nature/character) – 1) Şəxsiyyətin ictimai həyat şəraiti və tərbiyə təsiri ilə formalaşan mühüm, əsas fərdi xüsusiyyətlərinin məcmusu. Bu fərdi xüsusiyyətlər insanın iradi fəallığında, ətraf aləmə, həmçinin öz-özünə münasibətində ifadə olunur və onun psixoloji simasına müəyyənlik verir; 2) İncəsənətdə, o cümlədən EE-də insanın sabit, mühüm psixi xüsusiyyətlərinin məcmusunun bədii cəhətdən təcəssüm etdirilməsi. Bu xüsusiyyətlər insan üçün müxtəlif şəraitdə, onun digər adamlara münasibətində, həyat hadisələrini qiymətləndirməsində, fərdi hərəkət tərzində təzahür edir; 3) Xasiyyət; hər hansı bir adamın hərəkət və davranışında təzahür edən psixi xüsusiyyətlərin məcmusu. Ədəbi əsərlərdə, teleradio tamaşalarında ruhi, mənəvi xüsusiyyətləri qabarıq şəkildə fərqləndirilən insan surəti. X. surətin ətrafındakı adamlara, mühitə, tarixi şəraitə münasibətinin göstərilməsi yolu ilə yaradılır. Sənətkarın fikirləri, əsasən xarakterlər vasitəsilə ifadə edilir, əsərin forma və məzmun özünəməxsusluğunu şərtləndirir. Sənətin ayrı-ayrı tarixi inkişaf mərhələlərindəki cərəyanların özünəməxsus insan X.-i konsepsiya olmuşdur.

	XARAKTERİSTİKA (characteristic/response) – Xasiyyət, huy, cizgi, əlamət, xüsusiyyət, xarakter; gerçəklik predmet və hadisələrinin, insan xarakterlərinin fərqləndirici əlamətlərinin, xassələrinin, məziyyətlərinin və nöqsanlarının məcmusu. Obraz müəllifin verdiyi və qəhrəmanın portretini, davranışını, müəyyən vəziyyət və şəraiti əks etdirən X.-sından, qəhrəmanın özünün, onun fərdi xüsusiyyətini aşkara çıxaran nitqin xarakteristikasından yaranır. Musiqi xarakteristikası – obrazın xarici dinamikası və ya daxili inkişafını ifadə edən melodiyaların, ritmlərin, harmoniyaların müxtəlif birləşmələrindən əmələ gəlir. Teatr və TV tamaşasında xarakteristika rolun mətnindən, həmçinin bu rolun rejissor, aktyor tərəfindən yaradıcı surətdə ifa olunmasından, onun səhnədə təcəssüm etdirilməsindən doğur (aktyorun oyunu, qrim, paltar və s.). Kinoda xarakteristika, bir tərəfdən, elə teatrdakı amillərlə (ssenarinin mətni, bu mətnin şərhi və s.), digər tərəfdən isə spesifik vasitələrlə: müxtəlif planların birləşməsi ilə, hərəkət, zaman və məkan hüdudunu genişləndirməyə imkan verən montajın, müxtəlif rakursların tükənməz imkanları ilə müəyyən edilir.

	XATIRLATMA ANONSLARI (back announcement) – Uzun çəkən proqramların gedişində radionu yenicə açmış dinləyicilər üçün verilişdə olmuş və olacaqları xatırladan anons.

	XƏBƏR (news) – Ölkədə və dünyada baş verən, ilk növbədə, ən mühüm hadisələr haqqında yeni məlumat, yenilik; yeni olan, ictimai əhəmiyyət kəsb edən fakt və hadisə, yeniliyin cazibə və mahiyyətini ifadə etmək, aktual hadisə barədə mətbuat, TV və radioda verilən operativ məlumat. İngiliscə "news" sözü müxtəlif rabitə informasiya kanalları ilə xəbərlərin toplanması, işlənməsi və yayılması ilə məşğul olan jurnalistlərin peşə əlamətini bildirən əksər terminlərin məntiqi əsasıdır. Bu söz xəbərlərin müxtəlif tiplərini səciyyələndirən terminoloji ifadələrdə də hakimdir – son xəbərlər, xarici ölkələrdən xəbərlər; təcili xəbərlər və s. xəbərlər anlayışı ilə bağlı terminlər dairəsi informasiyanın texniki vasitələri inkişaf etdikcə və bütövlükdə dünyanın müasir ictimai həyatında informasiya mühitinin rolu artdıqca daha da genişlənir.

	XƏBƏR BİZNES KİMİ (news as a business) – ABŞ-da və KİV-lərin bazar münasibətlərinə tabe olduğu, xəbərlərin sərfəli məhsula çevrildiyi ölkələrdə geniş yayılmış konsepsiya. Bu cür xəbərlərin gəlirli olması onların sensasiyalığı və təzəliyi ilə şərtlənir.

	XƏBƏRLƏR XİDMƏTİ (news service) – Xəbər toplanması və onların kütləvi mətbuat orqanlarında yayılması ilə məşğul olan struktur. Xarakterlərinə görə bu cür xidmətlər xəbər agentliklərinə bənzəyirlər. Lakin miqyaslarına görə onlar öz informasiyaları ilə ayrı-ayrı rayonları, nəşriyyat, yaxud yayım sistemlərini təchiz etməklə bir qədər məhdud fəaliyyət göstərirlər. 

	XƏBƏRLƏRİN SEÇİLMƏSİ VƏ QİYMƏTLƏNDİRİLMƏSİ (news selection) – Proqrama daxil ediləcək xəbərlərin yenilik, təzəlik, gərəklilik, qeyri-adilik, maraqlılıq, əhəmiyyətlilik və s. meyarlara görə seçilməsi.

	XƏBƏRLƏRİN SƏHNƏLƏŞDİRİLMƏSİ (news staging) – Teleekranda saxtalaşdırılmış hadisələrin təsvirinə gətirib çıxaran xəbərlərin süni montajı üsullarını səciyyələndirmək üçün tətbiq edilən uyğunsuz forma.

	XƏBƏR PRODÜSERİ (the news producer) – Xəbər proqramının məzmununa, süjetlərin düzümünə, mətnə, videotəsvirə, fotomateriallara, xronometraja, bir sözlə, buraxılışda hər şeyə cavabdeh olan şəxs. Məhz X.p. süjeti hansı formada (şifahi, kadrarxası mətnlə, təsvirlə, sinxron, reportaj, səs effektləri ilə və s.) veriləcəyini müəyyən edir. Buraxılışın ümumi planının tutulması, qrafikadan istifadə, kadrların yerləşdirilməsi, süjetlərin ssenari planını təsdiq etmək və s. məsələlərlə məşğul olan X.p., özü də reportyora, yaxud nyusrayterə tapşırılmamış, amma təcili efirə gedəcək süjetlər yazır. 

	XƏRCLƏR (expenditures) – Filmin və ya mürəkkəb kompozisiyalı verilişin çəkilişi üçün sərf olunan, həmçinin bu məqsədlə əldə olunan mallara (iş və xidmətlərə) görə nağd və hesaba köçürmə formasında verilən vəsait.

	XƏRCLƏRİN SMETASI (expenditure estimate) – Bax:  F i l m i n  i s t e h s a l ı  ü ç ü n  s m e t a.

	XƏTTİ BÖYÜTMƏ (linear magnification) – Əşyanın öz təsvirindən neçə dəfə böyük (yaxud kiçik) olduğunu göstərən rəqəm. Bax: T ə s v i r i n  m i q y a s ı.

	XƏTTİ MONTAJ (linear editing) – Təsvirlərin yalnız bir xətt boyunca və yalnız ardıcıl düzülməsini şərtləndirən montaj üsulu. X.m. zamanı montaj olunmuş hazır materiala hansısa kadrı əlavə etmək, yaxud oradan nəyi isə çıxarmaq üçün təsvir bütünlüklə (yaxud qismən) yenidən köçürülüb işlənməlidir. Qeyri-xətti montajda belə geniş əməliyyata ehtiyac qalmır.  Bax: Q e y r i - x ə t t i  m o n t a j.

	XƏTTİ PERSPEKTİV (linear perspective) – Perspektivli qısalan xətlərin – yolların, evlərin, teleqraf dirəklərinin, dəmiryol relslərinin və s. kadrdakı vəziyyəti ilə yaradılan əhatəlik və ənginlik duyğusu. Kadrın dərinliklərinə gedib çıxan paralel yerləşdirilmiş xətlər arasındakı məsafənin qısaldılması qonşu əşyaların əhatəliyini yaxşı çatdırır, birləşmə nöqtəsinin vəziyyəti isə üfüqün rakursunu və hündürlüyünü müəyyənləşdirir.

	XİDMƏT ZONASI (service zone/area) – Fərdi qəbul şəraitinin dövlət texniki standartları və normalarının tələblərinə cavab verdiyi ərazi hüdudları.

	XOST (chost) – Şəbəkəyə qoşulan və müxtəlif xidmətlər göstərən kompüter. İnternetdə hər kompüterin öz unikal  ş ə b ə k ə  ü n v a n ı  olur. Bu ünvanın həcminin hər biri 8 bitdən ibarət olan 4 hissə təşkil edir.

	XROMATİK ABERRASİYA (chromatic aberration) – Qeyri-monoxromatik işıqdan istifadə zamanı əmələ gələn spesifik təsvir təhrifləri. X.a. təsvirin geniş spektrli dalğa uzunluqlu işıq dəstələri vasitəsilə formalaşdırılması zamanı əmələ gəlir.

	XROMATİK RƏNG (chromatic color) – Qırmızı, sarı, yaşıl, göy və bunların müxtəlif rəng çalarları. İşıq dalğalarının müxtəlif birləşmə və təsirləri bütün X.r.-ləri fərqləndirən rəng tonu, açıqlıq və doyumluluq xüsusiyyətlərini şərtləndirir. 

	XRONİKA (news item/news reel) – 1) Baş verən hadisələrin EE-də xronoloji ardıcıllıqla əks etdirilməsi; 2) Dövri mətbuatda, TVR-də, sənədli kinoda və s. cari hadisələr haqqında qısa məlumat, informasiya; 3) Ölkədə və dünyada baş vermiş hadisələrə həsr olunmuş sənədli film.

	XRONOLOGİYA (chronicle) – Tarixi hadisələrin vaxt ardıcıllığı ilə yazılışı; hadisələrin baş verdiyi, yaxud sənədlərin yazıldığı vaxtın müəyyən ardıcıllıqla izlənməsi.

	XRONOMETRAJ (timing/time keeping/time study) – Kinoda, radio və TV-də istehsal proseslərinin (çəkiliş, montaj) və efir vaxtının vaxta görə tənzimlənməsi; hazır filmin, verilişlərin, süjetlərin müddəti.

	XÜSUSİ KİNOÇƏKİLİŞLƏR (special shootings) – Adi çəkilişdən fərqlənən kinoçəkiliş üsulları və qaydaları; X.k.-ə kadr-kadr, yavaşıdılmış və sentrofer (müəyyən və bərabər vaxt intervalı ilə kinoçəkilişlər), sürətləndirilmiş və yüksək sürətli, qeydiyyatlı, ölçülü, böyük uzaqlıqdan çəkiliş (teleçəkiliş), makrokinoçəkiliş (kiçik obyektlərin iri miqyaslı çəkilişi), mikrokinoçəkiliş və s. daxildir.

	İ

	İCARƏ (lease) – Müəyyən şərtlər əsasında çəkiliş, yaxud montaj avadanlığının müvəqqəti istifadəyə verilməsi və ya alınması.

	İCARƏYƏ GÖTÜRÜLMÜŞ KANAL (leased channel) – İctimai rabitə vasitəsi şərti ilə əvvəlcədən elan olunan qiymətlərə görə icarəyə verilən kabel yayım sistemi kanalı. 

	İCMAL (review/comment) – 1) Qısa məlumat, bir məsələnin ümumi şəkildə qısaca şərhi; 2) TV və qəzetlərdə günün (ayın, həftənin) siyasi hadisələrini ümumi şəkildə xülasə edən çıxış, məqalə, yazı. 

	İCMALÇI (reviewer/commentator) – EE-də müntəzəm icmal verən şəxs; icmal yazan jurnalist, icmal müəllifi. 

	İCMA YAYIMI (community broadcasting) – Yerli xəbərlərə, sosial-mədəni problemlərə üstünlük verilməklə qeyri-kommersiya yolu ilə həyata keçirilən kommunikativ icmaçılıq ruhunda radio və TV işinə aid termin. Bu spesifikanı qorumaq məqsədi ilə dünyanın müxtəlif ölkələrində (xüsusən inkişaf etməkdə olan) kommunikativ icmaçılıq tərəfdarları öz prinsiplərini KİV-in bütünlüklə kommersiyalaşdırılması və onların informasiyanın gəlirli məhsula çevrilməsi kimi standart Qərb modelinə qarşı qoyurlar.

	İCRAÇI PRODÜSER (executive producer) – Filmin istehsalına görə məsuliyyət daşıyan adam. Özü çəkilişlərdə nadir hallarda iştirak edir. Əksər hallarda bir neçə quruluşa eyni zamanda nəzarət edir və filmə dair işgüzar məsələlərlə məşğul olur. TV-də:  konkret gün ərzində xəbər buraxılışlarının bütün cəhətlərinə cavabdeh olan şəxs. Çox vaxt məhz İ.p. müəyyən edir ki, reportyorlar nə çəkəcək və efirə hansı süjetlər gedəcək. İşin təşkilinə və ssenari planının tərkibinə də o cavabdeh olur. İ.p., həmçinin xəbər rejissorunun işini görür. O, xüsusi buraxılışların hazırlanması, yaxud xəbərlərin seçilməsi, cədvəlin tutulması, işə adam qəbul etmə və işdən çıxarma ilə məşğul olur. Kiçik studiyaların çoxunda İ.p.-in funksiyalarını xəbər rejissoru, yaxud prodüsser yerinə yetirir.

	İCTİMAİ (public) – İnsan cəmiyyətinə aid olan; cəmiyyətdə insanların  həyat və münasibəti ilə bağlı olan, cəmiyyətdə cərəyan edən, törəyən, cəmiyyətin həyatına aid olan; hamıya, bütün cəmiyyətə məxsus olan; kollektiv, ümumi, ellik.

	İCTİMAİ BAXIŞ (public hearing) – Hər hansı ekran əsərinə kütləvi – mütəxəssislərin, ictimaiyyət nümayəndələrinin iştirakı ilə baxış.

	İCTİMAİ JURNALİSTİKA (publis journalism) – Ölkə vətəndaşları ilə birlikdə cəmiyyət üçün mühüm əhəmiyyət kəsb edən problemlərin aşkarlanması və bu problemlərin həlli yollarını birgə axtarıb tapmaq. Bu məqsədlə qəzet, radiostansiya və TV kanalları müzakirələr və təkliflər üçün geniş meydan açır. Əsasən Qərbdə yayılmış İ.j.-ya münasibət birmənalı deyil. Çünki İ.j. jurnalistikanın cəmiyyətdəki rolu barədə mövcud təsəvvürlərdən kənara çıxır.

	İCTİMAİ RƏY (public opinion) – Sosial gerçəkliyin hadisə və faktlarına, müxtəlif qrupların və ayrı-ayrı şəxsiyyətlərin fəaliyyətinə insanların münasibətini (gizli və ya açıq şəkildə) təsbit edən qeyri-rəsmi kütləvi şüurun mövcudluq üsulu. İ.r-də insanların həyat hadisələrinə, partiyaların, təsisatların fəaliyyətinə münasibəti əksini tapır. İ.r. tövsiyə və tələblər formasında ifadə olunur, bu və ya digər sosial institutun fəaliyyətini, ayrıca adamın və qrupun davranışını bəyənmək və yaxud ifşa etmək şəklində təzahür edir. TV-də və KİV-in başqa sahələrində seçki kampaniyaları ərəfəsində təbliğat üsulu kimi istifadə edilir.

	İCTİMAİ RƏY SORĞUSU (public opinion poll) – Əhatə dairəsinin əsas statistik öyrənilmə forması, radio və TV-nin auditoriyaya təsirinin məzmunu və nəticələri. Sorğuların köməyi ilə kontent-təhlillər aparılır, seçki kompaniyalarında və digər ictimai məqsədlərə görə KİV-dən istifadə etməklə elektron-informasiya biznesinin səmərəsinin artırılması taktikası və strategiyası işlənib-hazırlanır.

	İCTİMAİ TELEVİZİYA (pubic television) – Yayımı ölkənin bütün ərazisinə yayılan, verilişlərində bütün cəmiyyətin və onun ayrı-ayrı sosial təbəqələrinin mənafeyini, eləcə də mövcud fikir və əqidə plüralizmini əks etdirən, universallıq, obyektivlik və qərəzsizlik prinsiplərinə əsaslanan, heç kəsdən, heç bir siyasi qüvvədən və heç bir maliyyə qurumundan asılı olmayan müstəqil TV. Demokratik (kollegial) idarəetmə üsuluna malik İ.t. tamaşaçılardan yığılan abonent pulu hesabına maliyyələşir. Lakin dövlət büdcəsi, yaxud qarışıq maliyyə sistemi ilə işləyən İ.t.-lar da mövcuddur. Əmlak maliyyələşmə və idarəçilik formalarına görə bir-birindən fərqlənən Amerika, Bi-Bi-Si və Skandinaviya modelləri mövcuddur. İ.t. xalqı maarifləndirən, cəmiyyətdə demokratiya və fikir plüralizmini inkişaf etdirən, milli və bəşəri dəyərləri yaşadan mühüm təsisat hesab olunur.

	İCTİMAİ YAYIM (public broadcasting) – Özünün dəqiq yayım prinsipləri olan, dövlətin  də qismən maliyyələşdirdiyi, ancaq yaranmasına, məzmununa heç cür qarışa bilməyəcəyi yayım. Bax:  İ c t i m a i  t e l e v i z i y a.

	İDEAL (ideal) – 1) Ən yüksək məqsəd; qayə, amal; 2) Bir şeyin ən gözəl, ən yaxşı, ən mükəmməl nümunəsi.

	İDEOLOGİYA (ideology) – İctimai şüurun müxtəlif formalarında: fəlsəfədə, siyasətdə, hüquqda, əxlaqda, incəsənətdə, dində ifadə olunan ideyalar, təsəvvürlər, məfhumlar, baxışlar sistemi; məfkurə. İ.-da insanların gerçəkliyə və bir-birinə münasibəti, sosial problemlər və konfliktlər dərk edilir və qiymətləndirilir, həmçinin mövcud ictimai münasibətlərin dəyişdirilməsinə yönəldilmiş sosial fəaliyyətin məqsədi (proqramı) əksini tapır. İ. üstqurumun tərkib hissəsi olub, nəticə etibarilə iqtisadi münasibətləri əks etdirir.

	İDEYA (idea/concept/notion) – 1) İnsanın şüurunda gerçəkliyi əks etdirən anlayışların, təsəvvürlərin və dünyagörüşünün məcmusu, insanın onlara münasibəti və yanaşmasının əsas prinsipi; 2) Yeni veriliş, yaxud film yaratmaq barədə layihə (fikir); 3) Dünyagörüşün əsas və ən mühüm prinsipi; məfkurə, məslək, əqidə. 

	İFADƏLİ HƏRƏKƏT LƏR (expressive motion) – İnsanın xarici aləmin cisim və hadisələrinə, başqa adamlara bəslədiyi münasibət, keçirdiyi hissləri ifadə edən hərəkətlər. Üzün, əl və qolların müxtəlif hərəkətləri, həmçinin nitqin ahəngi adamın keçirdiyi rəngarəng hissləri ifadə edir. Müxtəlif psixi (xüsusən emosional) hallarda üzə çıxan və onların xarici ifadəsi olan bu  hərəkətlər mimikada (üzün ifadəli hərəkətləri), pantomimikada (bədən hərəkətləri) və vokal mimikada (səsin ahəngi və tembrində) təzahür edir.

	İFADƏLİ QİRAƏT (elocution) – Ədəbi qiraət normalarına riayət edib, ucadan (əzbər və ya kitabdan) oxu üsulu ilə mətnin ideya-obraz məzmununu vermək; sözü bədii şəkildə ifadə etmək məharəti.

	İXTİSASLAŞMIŞ KİV (specialized mass-media) – İstehsalı (yayımı) üçün xüsusi qaydalar müəyyən edilmiş və konkret mövzu sahələri olan kütləvi informasiya vasitələri.

	İKİQAT EKSPOZİSİYA (double exposition) – Kinolentin eyni bir sahəsinin iki dəfə ekspozisiya edilməsi. Əvvəlcə kinolentin hansısa bir kəsiyində ümumi kinoçəkiliş aparılır, sonra isə bir sıra həvəskar kinoçəkiliş aparatlarında olan əksinə sarıma dəstəyinin köməyi ilə lentin həmin parçası ötürücü bobinə sarınır və çəkiliş təkrarən lentin həmin kəsiyinə aparılır. İ.e. müxtəlif vaxtlarda və ayrı-ayrı yerlərdə baş verən iki hadisəni müqayisə üçün eyni zamanda göstərməyin arzu edildiyi hallarda bədii üsul kimi tətbiq edilir.

	İKİNCİ İŞIQ MƏNBƏYİ (auxiliary illumination) – İşıqlanmadan asılı olmayaraq işıq şüalandıran birinci mənbədən fərqli olaraq inikas edən, yaxud ondan keçən işıqla işıqlanan istənilən işıqlı cismin şərti adı. İşıqsalanlar, işıq əksetdiricilər İ.i.m.-nə nümunə ola bilər.

	İKİ PROYEKSİYA SİSTEMİ (double projection) – Biri səs, digəri isə təsviri materialların verilməsi və onların birləşdirilməsi üçün iki proyektordan istifadə sistemi.

	İKİSƏMTLİ MİKROFONLAR (double sided microphones) – Yan tərəfdən deyil, yalnız öndən və arxadan gələn səslərə həssas olan mikrofonlar. Bax: M i k r o f o n u n  y ö n ə l m ə  d i a q r a m ı.

	İKİTƏRƏFLİ RABİTƏ XƏTTİ (two-way) – Birtərəfli formadan fərqli olaraq informasiyanın alınması (şəbəkə radiosu və TV-si ilə) telefon qovşaqları, KTV, İnternet və digər İSM ilə qarşılıqlı fəal ünsiyyət imkanını nəzərdə tutur.

	İKONA (icon/sacred image) – Xristian dinində Allahın, yaxud övliyaların təsvirləri olan şəkil.  

	İKONOQRAFİYA (iconography) – Müəyyən süjetin və ya üzün, insan sifətinə aid təsvirin sistemli öyrənilməsi, onların mənasının, rəmzinin və atributlarının izahı. 

	İKONOMETR (iconometer) – Fotoaparatın müvafiq ikioxlu çərçivə şəklində videoaxtarıcısı; həmin oxlardan biri (böyüyü) obyektivin, digəri isə fotomaterialın müstəvisinə bərkidilir.

	İKONOSKOP (iconoscope) – Optik təsviri elektrik siqnalına çevirmək üçün ötürücü TV borusu.

	İKONOTEKA (iconotecs) – Müəyyən mövzuya dair təsvirlərin toplusu, kolleksiyası.

	İLKİN KADR (primary frame) – Uzun, yaxud uzaq plandan çəkilən kadr (adətən, epizodun əvvəlində çəkilir). İ.k. hərəkət yerinin ümumi mənzərəsini verir, səhnənin məkanca yerləşməsini və şəraitini müəyyənləşdirir. İ.k. ünvan planı da adlana bilər. 

	İLKİN QURĞULARIN AVTOMATİK KOMMUTATORU (automatic preset switch) – Əvvəlcədən göstərilən məlumatların avtomatik seçilməsi sisteminin qoşulub-ayrılmasını həyata keçirən qurğu.

	İLKİN MÜSAHİBƏ (primary interview) – Jurnalistin obyektdə görüşdüyü (yaxud studiyaya dəvət etdiyi) şəxslə kameranı, yaxud diktofonu işə salmazdan əvvəl olan söhbəti. İ.m. aparıcıya, yaxud reportyora imkan verir ki, hazırladığı sualların düzgünlüyünə əmin olsun, faktları bir daha yoxlasın, söhbətin mövzusu barədə müsahibində düzgün təsəvvür yaratsın və onu efirə psixoloji cəhətdən daha yaxşı hazırlasın. 

	İLLÜSTRASİYA (illustration) – Qəzetdə, kitabda hər hansı bir mətni daha da aydınlaşdıran, onu tamamlayan, vizual təsəvvür yaradan fotoqrafiya, şəkil, cədvəl, qrafik, sxem, xəritə və s. tipli təsvirlər. Bəzən hər hansı bir əsərdə təbliğ olunan fikir pərdəlidirsə, bu, İ. vasitəsilə aydınlaşdırılır, təsvirlərlə tamamlanır.

	İLLÜZİYA (illusion) – Aldadıcı təsəvvür, yanılma; təhrif olunmuş qavrayış. Olmayan bir şeyi həqiqi kimi qəbul etmə; yanlış, səhv təsəvvür; xəyal. Məs., eyni bir cisim özündən böyük cisimlər arasında əslində olduğundan kiçik, əksinə, özündən kiçik cisimlər arasında böyük görünür. Bu qəbildən olan yanılmalar o qədər çox və müxtəlifdir ki, onları çətinliklə təsnif etmək olur. 

	İMİC (image) – Sifət, sima; reklamın müəyyən firma, mal və ya şəxsiyyət haqqında  yaratdığı təəssürat; hər hansı ictimai-siyasi xadim, yaradıcı insan, sənət adamı, aktyor, teleaparıcı, biznesmen, müəssisə rəhbəri və s. haqqında onun özünün xarakterinin və digər komponentlərinin formalaşdırdığı ictimai rəy. 

	İMİCMEYKER (image maker) – İmic yaradan. Teleaparıcıların, sənətçilərin imic reklamı ilə məşğul olan şəxs. Əsasən, siyasi reklam mütəxəssislərinə aid edilir. 

	İMİTASİYA (imitation/reherse) – 1) Yamsılamaq, təqlid etmək. Oxşatma, bənzətmə;  kimisə təqlid etmə, bir şeyin saxtasını düzəltmə və s.; 2) Musiqi motivlərinin müxtəlif intervallarda yuxarı və ya aşağı səslə təkrarı, təqlidi.   

	İMPROVİZASİYA (improvisation) – EE-də çıxış zamanı əvvəldən nəzərdə tutulmayan fikrin deyilişi; hazırlaşmadan şer, ya nitq söyləmə; 2) Bədahətən çalınan və ya yazılan musiqi. Xalq musiqisinin əksər janrları İ. şəklində ifa olunur, çalınır, oxunur. 

	İMPROVİZƏ OLUNMUŞ ÇIXIŞ (improvised speech) – Əvvəlcədən yalnız mövzusu və çıxışın davamiyyəti (xronometrajı) bəlli olan, lakin efirdə yeni məqamları üzə çıxan danışıq. 

	İMPULS (pulse) – Hər hansı bir hərəkəti doğuran  səbəb, təkan, stimul. İ. sinir elementlərində oyanma növlərindən biri olub, sürətlə cərəyan etməsi və sinir lifləri boyunca dalğavarı yayılması ilə fərqlənir. 

	İMPULS, k o d   m o d u l y a s i y a s ı  (pulse/code modulation/) – Kiçildilmiş təsvir siqnallarının müxtəlif kod kombinasiyalarının ardıcıllıqla kodlaşdırılması. Bu halda kodlaşdırma çox vaxt ikili hesablama sistemində, təsvir siqnalının qiymətinə uyğun olan kiçiltmə dərəcəsi nömrəsinin yazılışı şəklində aparılır. Kod modulyasiyasından istifadə nəticəsində rabitə kanallarında maneələrə davamlılığa nail olunmaq mümkündür. Lakin bu zaman təsvirin başlanğıc siqnalının spektri ilə müqayisədə siqnalın spektri xeyli genişlənir. 

	İMPULSİV (impulsive) – 1) Qeyri-iradi, impulsun yaratdığı əhval-ruhiyyə; 2) Qəflətən oyanma, impulsun təsiri altında hərəkət etməyə meylli, çılğın, tez coşan. İ. zamanı şüurlu nəzarət nisbətən zəif olur, lakin insan yenə də öz hərəkətləri üçün məsuliyyət daşıyır.

	İMPULS TELEVİZİYA SİSTEMLƏRİ (pulse TV systems) – Sürətlə hərəkət edən və uçan obyektlərin təsvirlərinin hərəkətsiz kimi görünən ardıcıllığının dəyişdirilməsini həyata keçirir, hərəkətin ayrı-ayrı fazalarını tutub çəkir və arxayınlıqla (diqqətlə) baxmaq üçün  müşahidəçiyə təqdim edir, ya da avtomatik sistemdə xüsusi vaxt rejimi tələb edən EHM-ə salır.  

	İNCƏSƏNƏT (art) – İctimai şüurun və insan fəaliyyətinin spesifik forması, gerçəkliyin bədii obrazlarda əks olunması, inikası, aləmin mənimsənilməsinin mühüm üsullarından biri.

	İNDEKS (index) – Kompakt diskdə bir xətt içində müxtəlif bölümlərə ayrılmış mahnıların arasındakı bölmələri göstərən yer.

	İNDİKATOR (indicator) – Prosesin gedişini və ya müşahidə obyektinin halını, onun keyfiyyət və kəmiyyət göstəricilərini əks etdirən cihaz, qurğu, element.

	İNDUKSİYA (induction) – Xüsusi mülahizələrdən ümumi nəticə çıxarmaq üsulu;  əqli nəticə və tədqiqat metodlarından biri. 

	İNFODEYT (infodata) – TV ekranlarında mətnin tam (bütöv) səhifədə göstərilməsi (canlandırılması) sistemi.

	İNFORMASİYA (information) – Kütləvi kommunikasiyanın vasitələri ilə yayılan məlumat, xəbər; daxili və beynəlxalq həyatın aktual yenilikləri haqqında məlumatlar məcmusu. Publisistikanın janrları olan xəbərlər, reportajlar, hesabatlar, müsahibələr, icmallar İ.-nın əsas operativ formalarıdır.

	İNFORMASİYA DOLĞUNLUĞU (information pithiness) – Obyektivliyin vacib şərti, təqdim olunan faktların və irəli sürülən mühakimələrin dolğunluğu. Hər hansı fakta münasibətdə tərəflərin mövqelərinin düzgün əks edirilməsi. İ.d. jurnalistikanın mühüm prinsiplərindən biri sayılır.

	İNFORMASİYA XİDMƏTİ (information service) – Hər hansı təşkilatda ictimaiyyətlə əlaqə, həmin qurumun fəaliyyəti barədə xəbər yaymaq məqsədi ilə fəaliyyət göstərən struktur.

	İNFORMASİYALI CƏMİYYƏT (information society) – 1970-1980-ci illərdə kompüterin kommunikasiya sahəsinə təsirinin gücləndiyi dövrdə böyük mübahisələrə səbəb olan futuroloji doktrina. Gələcək informasiya cəmiyyətinin cizgilərini daha ətraflı Amerika kulturoloqu Olvin Toffler proqnozlaşdırıb. Onun nəzəriyyəsinə görə, dünya sivilizasiyanın yeni, üçüncü mərhələsinə qədəm qoyur. Bu mərhələdə dünyanın taleyində informasiyanın kütləviləşdirilmiş rabitə vasitələri həlledici rol oynayacaq, iqtisadiyyat və mədəniyyətdən tutmuş düşüncə tərzinədək həyatın bütün sahələrini əhəmiyyətli dərəcədə dəyişəcək. O, məhsul əvəzinə yaradıcı qüvvələrin və axtarışların həvəsləndiricisi kimi mənimsəniləcək. Belə ki, kompüterlə daimi ünsiyyət adamları kütləvi qaydalardan, standartlardan və ehkamlardan asılı olmayaraq fərdi, çoxvariantlı qərarların seçilməsində, informasiyanın qlobal ənginliklərində düzgün istiqamətlənməyə öyrədir. Sivilizasiyanın yeni, «üçüncü dalğa» dövründə «hər şey üçün və heç vaxt tükənməyən ən əsas xammal təxəyyülün də daxil olduğu informasiya sayılacaq». Buna görə də informasiya sayəsində əvvəllər olduğundan daha böyük əhəmiyyət kəsb edən yeni sivilizasiya təhsili yenidən qurmağa başlayacaq, elmi tədqiqatların sərhədlərini müəyyənləşdirəcək və elə kommunikasiya vasitələrinin özünü də yeniləşdirəcək.

	İNFORMASİYA MÜHARİBƏSİ (information war) – 1) İnformasiyanın komandanlıq, idarəçilik və siyasət məsələlərində artmaqda olan əhəmiyyəti və dəyəri ilə şərtlənən əhatəli, bütöv strategiya; 2) Prinsipial məsələlərdə qarşı tərəfin mövqeyini zəiflətmək; ideoloji müharibənin tərkib hissəsi.

	İNFORMASİYA MÜHİTİ (information environment) – Verilən iş rejimini və onun vəzifələrinin yerinə yetirilməsi şəraitini təmin edən, informasiyanın qorunması, işlənməsi və ötürülməsinin texniki və proqram vasitələrinin məcmusu. Bu, kommunikativistikada daha geniş mənada – KİV-ə həddindən artıq diqqət yetirən, mediamifologiyanın və mediaməntiqin təsiri altına düşənlərin fikirləşdiyi medialaşdırılmış gerçəklik kimi də işlədilə bilər. Bəzi kommunikoloqlar KİV istifadəçilərinin əzabkeş tamaşaçılara çevrilmələrinin qarşısını almaq üçün alternativ kimi belə mühitin tənqidi dərk olunmasını məsləhət görürlər.

	İNFORMASİYANIN SURƏTİNİN İCAZƏSİZ ÇIXARILMASI (unwarranted replication of information) – Sahibinin icazəsi olmadan kompüterdəki faylların və disklərin sistemli sahələrinin surətlərini yaratmaq. Bu hərəkət EHM-in sistem və şəbəkəsinin işini pozmada, EHM-in ayrı-ayrı həlqələrinin iş qabiliyyətini aşağı salmada, kompüter şəbəkəsinin elementlərini söndürmədə ifadə olunur. Bu addım informasiyanın məhv edilməsi, təcrid olunması, modifikasiya edilməsi, onun surətinin çıxarılması, yaxud EHM-in işinin (sisteminin, onların şəbəkəsinin fəaliyyətinin) pozulması və nəhayət, informasiyaya qanunsuz daxil olma kimi qiymətləndirilir və qanunla cəzalandırılır.  

	İNFORMASİYA PROQRAMLARININ SIRALANMASI (agenda setting) – İnformasiyanın obyektivliyini və ardıcıllığını təmin etmək məqsədi ilə müxtəlif məlumat mənbələrindən və həyatın müxtəlif sahələrindən alınmış materialların proqrama salınması və müəyyənləşdirilmiş saatlarda onların efirə verilməsi. Hərçənd ki, bu proses nə xəbərlərin süzgəcdən keçirilməsini, nə də təkrar olunan süjetlərin və «xəbər dəyərlərinin» (news values) saxlanmasını istisna edir. Çünki bunların köməyi ilə cəmiyyətdə sosial qayda və sabitlik qorunur.

	İNFORMASİYA SƏNAYESİ (information industry) – Kütləvi mətbuatın və kütləvi mədəniyyətin kommersiyalaşdırılmasının, eləcə də onların ən yeni texnika əsasında qəzetlərdən, jurnallardan, kitablardan tutmuş filmlərə və kompüter oyunlarınadək müxtəlif tipli informasiya məhsullarının genişmiqyaslı istehsalını yaradan biznesin maraqlarına tabe edilməsi tendensiyasının ümumiləşdirilmiş adı.

	İNFORMASİYA SİSTEMİ (information system) – Müxtəlif xarakterli məlumatların sorğuya görə toplanması, saxlanması, yeniləşdirilməsi, axtarışı və verilişi üçün sistem. Avtomatlaşdırılmış İ.s.-ləri, əsasən, sənədli (sənədlərin axtarışı üçün) və faktoqrafik (iqtisadi və statistik informasiyaların işlənməsi üçün) olur. 

	İNFORMASİYA VƏRƏQƏSİ (agenda) – Firma blankında və ya adi vərəqdə çap olunmuş operativ informasiya. Adətən, satış yerlərində, sərgilərdə, seminar və mətbuat konfranslarında paylanmaq üçün nəzərdə tutulmuş reklam materiallarına daxil edilir: Bax: P r e s s – r e l i z. 

	İNFORMATİKA (informatics) – İnformasiya proseslərinin (informasiyanın toplanması, ötürülməsi, saxlanması və işlənməsi) kompüter texnikası vasitələri ilə avtomatlaşdırılması haqqında elm sahəsi.

	İNFORMATİV (informative) – İnformasiya tutumlu, informasiyanın məzmunluluğunu, dolğunluğunu ifadə edən xüsusiyyət.

	İNFORMATOR (informator) – İnformasiya, məlumat verən şəxs.

	İNFRAXROMATİK (İNFRAQIRMIZI) MATERİALLAR (infrachromatic material) – Xüsusi sensibilizatorlar tətbiq etməklə infraqırmızı şüalara, həssaslaşdırılmış işığa həssas, neqativ materiallar. Spektrin göy-bənövşəyi hissəsinə təbii həssaslığa malik olurlar. Təbii və əlavə həssaslıq zonaları arasında geniş həssaslıq uçurumu mövcuddur. İnfraqırmızı materialların bir neçə növü var. Əsasən, xüsusi məqsədlər üçün, tutaq ki, elmi fotoqrafiya (məsələn, spektroskopiyada) və kinematoqrafiya, uzaq məsafələrdən aerokinoçəkiliş və digər məqsədlər üçün istifadə edilir. Adi kinematoqrafiyada gecə çəkilişi effekti almaq, uzaq obyektivlərin çəkilişi üçün tətbiq olunur.

	İNFRAQIRMIZI ŞÜALAR (infrared beams) – 760 nm dalğa uzunluqlu gözlə görünməyən şüalar. İ.ş. asanlıqla dumandan və hava tüstüsündən keçərək xüsusi infraxromatik kinolentlərdə bir neçə yüz kilometrlərlə məsafədən kinoçəkiliş aparmağa, eləcə də zülmət yerlərdə görünən şüaları buraxmayan qara işıq filtrli xüsusi projektorların köməyi ilə çəkməyə imkan verir.

	İNFRASƏS (infra sound) – İnsan qulağı qavraya bilməyən aşağı tezlikli titrəyişlər.

	İNİKAS EKRANI (screen/reflector) – 1) Dalğaları əks etdirən, yaxud onların yayılmasına mane olan bir şey. Məs., arakəsmə, yaxud lövhə; 2) Səsgücləndirici daxilində səs dalğalarının çoxdəfəlik inikasının aradan qaldırılması yolu ilə səsin keyfiyyətinin yaxşılaşdırılması üçün bir və ya bir neçə səsudan ekran; 3) Yüksək keyfiyyətli səslərin gücləndirilməsi üçün mikrofona əlavə; 4) Səsudan materialla işlənmiş  mütəhərrik divarcıq (Studiyalarda yazılış zamanı səsin əks-səda verməsinin qarşısını almaq üçün istifadə olunur); 5) İşığın birbaşa yönümünü təmin etmək üçün projektora qoyulan qurğu.

	İNİKAS TEXNOLOGİYASI (display technology) – Kino və TV təsviri. İşıqlandırmanın bir-birinə bənzəməyən ayrı-ayrı tipləri. TV təsviri sistemi məkan-zaman cəhətdən telekadr sahəsi təşkili üçün öz qanunlarına malikdir.  

Kinoda və TV-də materiala münasibət cəhətdən başlanğıc nöqtə. Gerçəkliyin mexanikləşdirilmiş şəkildə göstərilməsi ümumidir. Amma bu göstərilmə qaydaları fərqlidir: kinoda – mexaniki, TV-də – elektron-impuls qaydadan istifadə olunur. Teletəsvir digər «vizual konsistensiya»ya malikdir, onun yaradıcılıq prosesindəki və görüntü qavrayışının formalaşmasındakı rolunun özünəməxsusluğu da elə bundadır. Kinokadrla müqayisədə teletəsvir yayğındır və öz ifadəliliyinə görə kasaddır, onun vizual «xəbəri» xeyli yığcamdır. Amma teleobrazın başlıca xüsusiyyətlərindən biri də məhz bu «xəsislik»dir.

	İNKOQNİTO (incognito) – 1) Tanınmayan, naməlum; özünü başqası kimi qələmə verən, əsil adını gizlədən adam; 2) Uydurma ad altında təqdim olunan müəllif, yaxud maska ilə çıxış edən veriliş iştirakçısı.

	İNKRUSTASİYA (insetting/incructation/inlay) – Oyma, bəzəmə. 1) Dekorativ-tətbiqi sənət sahəsi. Mərmər, keramika, metal, qızıl, gümüş və fil sümüyü, ağac, sədəf parçaları ilə bəzədilən əşyanın hamar səthinə yerləşdirməklə naxış və təsvirlər yaradılır; 2) TV-də kadrda danışan (oxuyan) adamın fonuna proyeksiya üsulu ilə müxtəlif təsvirlərin verilməsi. İ. üsulu ilə fərqli məkan təsəvvürü yaradılır.

	İNSAYDER (insider) – Xarici ölkələrdə nüfuzlu strukturlara daxil olan və qapalı informasiyaya əli çatan, ondan bəhrələnən jurnalist.

	İNSTİNKT (instinct) – Qeyri-şüuri, qeyri-iradi, qarşısıalınmaz həvəs, hiss, duyğu; psixi fəaliyyətin forması, davranış. İ. geniş mənada şüura qarşı qoyulur. 

	

	İNSTRUMENT (instrument) – 1) İş görmək üçün vasitə; 2) Müəyyən tembrli musiqi səsləri çıxarmaq üçün xüsusi alət. 

	İNTELLEKT (intellect) – Ağıl, dərrakə, şüur; insanın əqli qabiliyyəti; cisim və hadisələr arasındakı əlaqə və münasibətləri dərk edərək insanın öz davranışını dəyişdirmək qabiliyyəti. İ. fəal və mürəkkəb idrak əməliyyatı sistemi olub, yalnız həll edilən məsələlərin mürəkkəbliyi ilə deyil, insan fəaliyyətinin istiqaməti, təhrik və motivlərin xarakteri ilə müəyyən olunur. 

	İNTELLEKTUAL APARICI (intellectual (highbrow) host) – Fakt və hadisələrə yanaşmasına, ağıl, düşüncə və təfəkkürünün ifadə tərzinə görə fərqlənən, bununla da tamaşaçının rəğbətini qazanan aparıcı. 

	İNTELLEKTUAL MÜLKİYYƏT (intellectual properties) – Yaradıcı təfəkkürün kitab, məqalə, bədii, elmi-publisistik, kinofilm, mahnı, kompüter proqramları, ssenari və digər formalarda maddi təzahürü olan əsərlər. Xüsusi olaraq müəllif hüququ ilə qorunur.

	İNTELLEKTUAL PROQRAM (highbrow program) – Mədəni kütlə, yüksək savadlı adamlar üçün ciddi veriliş. İntellekt (highbrow) sözü «zəka əsilzadəsi», incə zövqlü insan kimi tərcümə oluna bilər. Bu anlayışın antonimi sadə, adi zövqlü adamlar üçün nəzərdə tutulan proqramdır. 

	İNTENSİV (intensive) – 1) Gərgin, güclü, qızğın. Məs.; İ. iş. 2) Daha böyük səmərə verən, daha məhsuldar. İ. üsul.

	İNTERAKTİV KOMPAKT-DİSK (Compact Disk-Interactive CD-I) – Müxtəlif informasiyanı – mətnləri, kompüter proqramlarını, səsi və təsviri rəqəmli formada yazmağa imkan verən disk. 

	İNTERAKTİV TELEVİZİYA (interactive television) – Əlavə TV xidməti sistemi. Abonentin tələbi ilə mətnli, qrafik və digər informasiyaların yayımı. Bu cür verilişlər abonentin ev televizorunun, yaxud displeyinin ekranına çıxarılır. Abonentlər telefon, yaxud xüsusi kabel xətləri ilə həyata keçirilən bu cür qarşılıqlı əlaqə sayəsində hətta evdən çıxmadan belə istədikləri ərzağı mağazadan ala, seçki kampaniyalarında iştirak edə bilirlər. İ.t. sistemlərinə "Kyub" (ABŞ), "Vyudeyta" (B.Britaniya), "Telidon" (Kanada) kimi TV nümunələrini göstərmək olar.

	İNTERFEYS (interface) – Kompüter sisteminin qurğuları arasında informasiya mübadiləsini həyata keçirmək üçün vahid siqnal və cihazlar şəklinə salınmış (unifikasiya olunmuş) rabitə sistemi. Məs., məlumatları maşına verən qurğu ilə yaddaş qurğusu arasında əlaqəni İ. yaradır. Sadə dildə desək, İ. qurğular arasında mübadilə üsulunun qayda və qərarlar toplusunu təşkil edir. Bura həm avadanlıq elementləri, həm də proqram təminatının fraqmentləri (drayverləri) daxildir.

	İNTERKÜY (internoise) – Bax: T ə b i i  s ə s l ə r.

	İNTERMEDİA (interlude) – Dramaturji tamaşanın iki hissəsi arasında ifa edilən kiçik pyes, komik məzmunlu səhnəcik.

	İNTERNET (Internet) – Məlumat mənbəyini və onun istehlakçılarını vahid informasiya məkanında birləşdirən qlobal kompüter şəbəkəsi. Ümumdünya kompüter-peyk kommunikativ-informasiya xidmətlərinin şəbəkəsi. Növündən asılı olmayaraq bütün məlumat rəqəmli formada verilir. Bu o deməkdir ki, şəbəkə üçün nəyin – nitq, yaxud musiqinin, foto, yaxud videorolikin, məktub, yaxud kompüter proqramı verilməsinin heç bir fərqi yoxdur. Necə deyərlər, bu şəbəkə istənilən informasiya üçün "şəffafdır". Bunları inteqral xidmət şəbəkəsi də adlandırırlar. Müxtəlif ölkələrdə yaşayan və müvafiq texniki, maddi şəraiti olan milyonlarla istifadəçi bu şəbəkəyə qoşula bilər. İlk dövrlərdə şəbəkədən ABŞ hərbçiləri, inzibati və elmi mərkəzləri istifadə edirdilər, amma tədricən İ. daha geniş auditoriyaya açılaraq onu elektron-poçt və bank əməliyyatları, videokonfranslar, telemağazalar, teletəbabət, sifarişli proqramlar və s. kimi xidmət növləri ilə təmin edir. İstifadəçilərin arzusu ilə informasiyanı kompüterin yaddaşında saxlamaq və multimedia şəklinə salmaq olar.

	İNTERPRETASİYA (interpretation) – 1) Hər hansı fakt və hadisənin izahı, təfsiri, şərhi; mənanın, mətnin məzmununun açılması; yozum mənasında işlədilir; 2) İfaçının bir musiqi əsərini, ədəbi əsəri və ya dramatik rolu özü başa düşdüyü kimi yaradıcı surətdə təqdim etməsi.

	İNTERVAL (interval/space) – Verilişlər arasındakı məsafə; bir şeyi digərindən ayıran ara, aralıq; pauza; fasilə.

	İNTERVİDENİYE (intervision/international television) – 1960-cı ildə iştirakçı ölkələr arasında proqram hazırlığı və mübadiləsini həyata keçirmək üçün yaradılmış (1978) beynəlxalq TV təşkilatı. 

	İNTERVÜYER (interviewer) – TV və radioda müstəqil jurnalist ixtisaslarından biri. Adətən, aktual mövzularda müsahibələr aparmaq üçün ixtisaslaşmış TV jurnalistindən, konkret mövzu ilə bağlı qısa informativ müsahibələr aparan reportyordan fərqli olaraq İ. psixoloji məqamlara xüsusi diqqət yetirməyi və mövzunun dərinliklərinə nüfuz etməyi bacarır. Müsahibəyə hazırlaşmaq səviyyəsinə və onu gerçəkləşdirmək metodikasına görə İ. işinin xüsusiyyətləri reportyor işindən prinsipial şəkildə fərqlənir. İ.-in intellekti, erudisiyası və aparıcılıq qabiliyyəti portret-müsahibələrdə daha çox üzə çıxır. Bu mənada Urma Ott (Estoniya), Barbara Uolters (ABŞ – En-Bi-Si), Məmmədəli Bürənd (Türkiyə), Lari Kinq (ABŞ – Si-En-En) və b. klassik İ.-lər sayılırlar.

	İNTERVYÜ (interview) – Hərfi mənada: görüş, söhbət. Publisistika janrı. Jurnalistin siyasi, ictimai, yaxud digər xadimlə aktual məsələlər barədə müsahibəsi. İ. həm də fikir, fakt, məlumat mübadiləsi kimi də izah olunur.

	İNTERVYÜ-ANKET (interview-inquest) – Müəyyən məsələ ilə əlaqədar müxtəlif müsahiblərin rəyini öyrənmək üçün aparılan sorğu. Adətən, studiyadan kənarda aparılır. Bu vəzifəni yerinə yetirən reportyor məqsədinə nail olmaq üçün adamlarla ünsiyyətə girməyi bacarmalı, onların rəğbətini qazanmalıdır. İ.a. üçün seçilən ictimai rəy obyekti üç meyara cavab verməlidir: a) söhbətcil olmalı; b) ictimai maraq doğurmalı; v) Əksəriyyətin etimadı səviyyəsində durmalıdır.  

	İNTERVYÜ-FAKT (interview fact) – Hər hansı hadisə barədə müsahibə yolu ilə səlahiyyətli mənbədən məlumat alınması.

	İNTERVYÜ-RƏY (interview-opinion) – Hər hansı bir məsələ ilə əlaqədar rəy bildirilməsi.

	İNTERYER (interior) – Binanın, mənzilin  memarlıq və bədii cəhətdən tərtibat verilmiş içəri hissəsi. Studiyanın daxili, iç görünüşü.

	İNTONASİYA (intonation) – 1) Nitqin ahəngi (səsin yüksəlməsi və ya alçalması), ritmi (uzun və qısa, vurğulu və vurğusuz hecaların nisbəti, əlaqəsi), tempi və ya sürəti (müəyyən zaman ərzində sürətlə və ya yavaş tələffüzü), intensivliyi (nəfəsalmanın güclənməsi və ya zəifləməsi), məntiqi vurğusu, tembri kimi hadisələrin məcmusundan ibarət mürəkkəb dil hadisəsi. İ. danışığı, o cümlədən EE nitqini fonetik cəhətdən qaydaya salır, onu sintaqmlara ayırır, cümlənin hissələri arasında məna əlaqələrini müəyyənləşdirir, ona nəqli, sual, əmr, nida və s. mənalar verir, müxtəlif emosiyaları ifadə edir; 2) Musiqi əsərinin ifası zamanı tonun düzgün və ya yanlış səslənməsi.

	İNTUİSİYA, b ə d i i  i n t u i s i y a (intuition/instinct) – Geniş mühakimə yürütmədən dərketmə, sezmə, ürəyə damma. İ. bədii-idrak prosesinin sənətkarın əvvəlki fəaliyyəti ilə hazırlanan momentidir, o əldə edilmiş təcrübə, vərdiş və biliklərin nəticəsi olub, idrak prosesində tabe rol oynayır. İ.-ya əsaslanmış hər cür idrak obyektiv həqiqətə uyğun gəlib gerçək əhəmiyyət kəsb etmək üçün məntiqi surətdə isbat edilməli, təcrübədə yoxlamadan keçməlidir. İ. sənətkarın assosiativ təsəvvürlərinin elə xüsusi bir növüdür ki, burada assosiasiyaların bütün aralıq sahələri ağlın (düşüncənin) nəzarətindən kənarda qalır, şüur tərəfindən nəzarət edilən əsl fəaliyyətin nəticəsi isə "tapıntı", "şüurun nurlanması" və s. kimi qiymətləndirilir.

	İNVAR (invar) – Dəmir-nikel ərintisi. Bu ərinti əvvəllər işlədilən dəmirə nisbətən daha az temperatur genişlənməsi əmsalına malik olduğuna görə kineskopların kölgə maskalarının hazırlanması üçün tətbiq edilir. Bu üsul kölgə maskalarının deformasiyasını azaldır, rəngli təsvirin keyfiyyətini və sabitliyini artırır.

	İNVENTAR (inventory) – 1) Bir müəssisəyə, idarəyə, təşkilata məxsus olan avadanlıq, ləvazimat; həmin avadanlığın, ləvazimatın və s. geniş siyahısı. 

	İNVENTAR NÖMRƏSİ (inventory number) – Kinostudiyanın, yaxud teleradio qurumunun əsas fondlarının saxlanmasına xidmət edən və istifadəsindən asılı olmayaraq hər bir inventar obyektinə verilən nömrə. Əsas fondların hərəkəti üçün mühüm sayılan bütün ilkin sənədlərə (təhvil-təslim aktı, ləğvetmə barədə akt və s.) məcburi şəkildə İ.n. yazılır.

	İNVENTAR OBYEKTİ (stok-taking object) – Ayrıca sərbəst funksiyaları yerinə yetirmək üçün nəzərdə tutulan, görülən işlə vəhdət təşkil edən bütün ləvazimatları və uyğunlaşdırmaları ilə birgə quraşdırılmış qurğu və ya ayrıca əşya İ.o. adlanır.

	İNVENTAR SİYAHISI (inventory listing) – Əsas vəsaitlərin yerləşməsinin obyekt uçotu üzrə məlumatlarının qeyd olunduğu vahid forma.

	İNVERSİYA (inversion) – Hər hansı sözün məna və məzmun yükünü daha qabarıq çatdırmaq məqsədi ilə cümlədə sözlərin yerdəyişməsi.  Adətən, İ.-dan psixoloji və üslubi effekt üçün istifadə olunur.

	İPƏK ƏLƏK(LƏR)  (silky mesh(es)) – Yalnız naturada çəkiliş zamanı işığın gücünü və rəng temperaturunu tənzim etmək üçün istifadə edilən qurğu. İ.ə. çəkiliş səhnəsinin üstündə talvar, yaxud çadır kimi qurulur və yuxarıdan düşən işığın qabağını kəsir. İ.ə.-i çəkiliş meydançasına gətirmək, quraşdırmaq və yerinə salmaq çox mürəkkəb olduğundan onlardan yalnız ən bahalı çəkilişlərdə istifadə edirlər.

	İRADƏ (will) – İnsanın şüurlu olaraq müəyyən məqsədə çatmağa yönəldilmiş fəaliyyətində qarşıya çıxan çətinlik və maneələrə üstün gəlmək bacarığı. İ. insanın öz fəaliyyətini şüurlu tənzim etməsində, özünü idarə etmək bacarığında ifadə olunur. İ. insanın bütün psixi xüsusiyyətləri ilə sıx və qarşılıqlı vəhdətdədir.  

	İRİ PLAN  (close up) – Bütün detalları, hətta bəzən tam artıq detalları da özündə əks etdirir. Bu plan  çox vaxt böyüdülmüş məkanın əsl ölçü və nisbətlərinin real miqyasını itirərək seyrçiyə mənzərəni tam görmək imkanı vermir, onun diqqətini mənzərənin yalnız bir hissəsinə yönəldir.

	İSTEBLİŞMENT (establishment) – Təşkilatların, müəssisələrin, cəmiyyətə təsir göstərməyə malik digər strukturların dövlət, iqtisadi, ideoloji münasibətlərin dominant sistemi. İ. sahəsinə kütləvi auditoriyanın düşüncəsi ilə möhtəkirlik edilməsinə kömək göstərən mass-media və s. daxildir.

	İSTİQAMƏTLƏNMİŞ İŞIQ  (directional lighting) – Bax: Y ö n ə l d i l m i ş  i ş ı q.

	İSTİLİK FİLTRİ, İSTİLİK SAXLAYAN BLENDA (heat veriable resistor) – Film kanalının qızmasını məhdudlaşdıran qurğu; güclü işıq mənbəyi olan kinoproyeksiya aparatlarında, yaxud tək kadrın proyeksiyasının istifadəsində tətbiq edilir.

	İŞARƏ (sign) – İnformasiyanın obyektiv məzmununun sabitliyinə deyil, məlumatı göndərənlərin və alanların mətnə verdikləri mənaların nisbiliyinə, dəyişkənliyinə və plüralizminə daha çox əhəmiyyət verən TV, radio, kinonun semiotik vasitələrinin məcmusu. İ. anlayışı altında, mətnlərin yaradıcıları ilə onların resipiyentləri arasında kommunikativ əlaqə və qarşılıqlı dialoq fəaliyyətinin fasiləsiz generativ prosesində məna plüralizmi təzahürünün məqamlarından biri kimi nəzərdə tutula bilər. Semiotiklərin fikrincə, İ.-lər gerçəkliyi tam əks etdirmir, yalnız işarələrarası münasibətlər sisteminə tabe olaraq onların mahiyyətini şərti olaraq ifadə edirlər. Buna görə də onları gerçəklik aləminə pəncərələrlə deyil, dünya xəritələri ilə müqayisə edərək, üç əsas işarə tipini fərqləndirirlər: 1) İkonik (icon) – göstərilən obyektin bənzərini (fotoqrafiya) qismən nəzərdə tutan işarələr; 2) İndeks (index) – işarə ilə obyekt arasında birbaşa əlaqə (tüstü – alov göstəricisi); 3) Simvol (symbol) – həm əlaqənin, həm də bənzəyişin yoxluğu (söz – rəmzdir).

	İŞ CƏDVƏLİ (time-table/shedule) – Mürəkkəb iş-istehsalat mexanizminə malik olan kino və teleradioda istehsalın və əməkdaşların fəaliyyətinin düzgün tənzimlənməsi üçün tərtib edilmiş cədvəl; kinoda tərtib olunan spesifik cədvəl. İ.c. çəkilişə hazırlıq, çəkiliş və montaj dövrünü əhatə edir. TVR-də bu, gündəlik səciyyə daşıyır. Xüsusən TV-də yayım və istehsalın idarə olunması çətindir. Burada proqramın hazırlanmasında redaktorlar, rejissorlar, aparıcılar, qrim işçiləri, işıqçı, operator, texniklər, səs mühəndisləri və səs operatorları iştirak edirlər. Hər bir hissənin işinin dəqiq yerinə yetirilməsi üçün cədvəl (qrafik) tərtib olunur. Bu cədvəl proqramın və nömrənin yaranmasında iştirak edən hər bir şəxs üçün mütləqdir.   

	İŞÇİ STANSİYA (work station) – EHM-də lokal kompüter şəbəkəsinin komponentlərindən biri; şəbəkə istifadəçisinin iş yeri kimi işlədilən fərdi kompüterlər. İ.s.-ya olan tələbat şəbəkədə həll edilən məsələnin xarakteristikası, hesablama prosesinin təşkil olunma prinsipi və s. amillərlə müəyyən edilir.

	İŞIĞIN ADDİTİV SİNTEZİ (additive color synthesis) – Müəyyən nisbətdə götürülmüş üç əsas rəngin optik cəmlənməsi vasitəsilə müxtəlif rəng çalarlarının alınması. Additiv sintezin əsas rəng standartları kimi RQB rəngləri qəbul olunub. Bunlar xətti cəhətdən müstəqildirlər, yəni onlardan heç biri digər ikisinin optik qarışığı zamanı alına bilməz. 

	İŞIĞIN DİSTORSİYASI (light distortion) – Şüa axınlarının məhdudlaşdırıcı diafraqmadan keçməsi zamanı işığın düzxətli yayılmasının pozulması. Difraksiya zamanı işıq sanki maneənin kənarından əyilərək, düzxətli olduğuna görə şüaların düşə bilmədiyi sahələrə yayılır. Hərçənd difraksiya işığın hər cür diafraqmadan keçməsi zamanı baş versə də, yalnız kiçik yarıqlar olduqda nəzərə çarpır. 

	İŞIĞIN ƏSAS ADDİTİV RƏNGLƏRİ (elementary additive colors) – Qırmızı, yaşıl və mavi rənglərdir. TV ekranında təsvirə diqqətlə nəzər yetirdikdə müəyyənləşir ki, rəngli görüntü aldanışı üç-üç qruplaşmış on minlərcə rəngli nöqtənin hesabına yaranır. Hər qrupa qırmızı, yaşıl və mavi nöqtələr daxildir. Hər nöqtədəki rəngin dolğunluğundan asılı olaraq arzulanan ümumi rəng təəssüratı alınır. 

	İŞIĞIN GÜCÜ (light density) – İşıq axınının müəyyən istiqamətdə sıxlığı. İ.g. anlayışı yalnız işığın başlanğıc (mənbə) nöqtələrinə aid edilə bilər. İ.g.-nün ölçü vahidi kandeladır (kd). 

	İŞIĞIN KEYFİYYƏTİ (light efficiency) – İşığın tərkibindəki elektromaqnit şüalanma tezlikləri onun keyfiyyəti, işığın ümumi parlaqlığı isə onun işıqlılığı sayılır. Keyfiyyətə və işıqlılığa müxtəlif üsullarla nəzarət edilir.

	İŞIĞIN SƏPİLMƏSİ (light splitting) – Mürəkkəb (məs., ağ) işığın müxtəlif uzunluqlu dalğaların şüalanması üçün eyni olmayan sınma göstəricisi nəticəsində sınma mühitindən keçməsi zamanı monoxromatik axınlara parçalanması. Bütün şəffaf materiallar səpilməyə (dispersiyaya) malikdir və işıq yalnız boşluqdan öz tərkibinin mürəkkəbliyindən asılı olmayaraq dispersiyasız keçir. Dispersiya linzalı obyektlərin xromatik aberrasiyasının nəticəsidir.

	İŞIQ (light/illuminance) – 1) Ətrafı işıqlandıraraq onu gözlə görünəcək hala salan şüa enerjisi; nur, ziya; 2) Kino və TV-nin bədii ifadə vasitələrindən biri; 380...760 nm. uzunluqlu dalğaları olan elektromaqnit titrəyişlərinin doğurduğu               psixofizioloji duyğu. Təbiətdə bilavasitə işıq şüalandıran (ilkin işıq mənbələri) və inikas edən işıqla (təkrar işıq mənbələri) işıqlanan mənbələr mövcuddur. İlkin işıq mənbələri işığın gücü və parlaqlığı ilə səciyyələnir.   Video və kino çəkilişi zamanı  hər hansı predmeti, detalı xüsusi olaraq tamaşaçının nəzərinə çatdırmağa, diqqəti özünə cəlb etməyə, forma cizgilərini qabartmağa və ovqat bildirməyə imkan verən vasitə. İşıqsız telegörüntü çox vaxt hamar və ifadəsiz təsir bağışlayır. Əsas işıq – işıq hazırlığı zamanı həllini gözləyən problemlərin yalnız yarısıdır, qalanı isə tutum məsələsidir.

	İŞIQ AXINI (light flux) – Buraxdığı işıq həssaslığına görə qiymətləndirilən şüalı enerji axını. İşıq kəmiyyətləri sistemində əsas göstəricidir. «F» hərfi ilə işarə olunur və işıq axını vahidləri ilə – lümenlərlə (lm) ifadə edilir.

	İŞIQ AYRIMI (light division) – İşıq axınlarının müəyyən təyinatlı xüsusiyyətlərə malik tərkib hissələrə bölünməsi. İ.a. çox vaxt işıq axınının spektral tərkibinə görə fərqlənən hissələrə bölünməsi kimi qəbul edilir.

	İŞIQ ÇƏTİRLƏRİ (light hood) – Çəkiliş zamanı seyrəldici və yönəldici işığı yumşaltmaq üçün linzasız cihazlarla bərabər geniş istifadə olunan məhdudlaşdırıcı vasitə. Açılmış xırda çətir işıq cihazına bərkidilir. Yumşaq işıq cihazında olduğu kimi, lampa həmin cihazın işığını çəkiliş obyektinə yayan çətirin içəri səthinə yönəldir. 

	İŞIQDAN MÜDAFİƏ ÇƏTİRİ (camera hood) – Möhkəm bezdən, yaxud ağ kətandan hazırlanan, istiqamətlənmiş günəş işığında natura çəkilişləri zamanı çəkiliş kamerası qarşısında qurulan iri ölçülü çətir. Bu çətir obyektivi və kinoçəkiliş aparatını birbaşa günəş şüalarının düşməsindən qoruyur.

	İŞIQLANAN EKRAN (real screen) – Videoproyektorla tamaşaçı arasında yerləşən ekran. Təsviri əks etdirən qurğularda işıqlanan ekranla tamaşaçı arasında əhatəli təsvirin formalaşmasını təmin edən parallaktik maska qurula bilər.  

	İŞIQLANDIRMA (light emission/illumination) – Əşyaların gözlə görünməsini təmin edən və ya onların işığahəssas maddə, yaxud quruluşlarla qeydə alınmasına imkan verən işıqlanma dərəcəsinin yaradılması. Xarici aləm haqqında informasiyanın çoxu görmə yolu ilə mənimsənildiyi üçün İ.-nın əhəmiyyəti böyükdür.

	İŞIQLANDIRMA QURĞULARI (lighting desk/arrahgement) – Hər hansı obyekti, predmeti işıqlandırma məqsədi ilə quraşdırılan işıq texnikası qurğuları. İ.q. anlayışı, əsasən, süni (elektrik) işıq qurğularına aiddir. İ.q. mənbəyi olan işıq cihazları, işəsalma-tənzimləmə aparatları, birləşdirici məftillər, paylaşdırıcı lövhə və işıq cihazları arasında elektrik enerjisini bölüşdürən digər elektrik qurğularından ibarətdir.

	İŞIQ LƏKƏSİ (light spot) – Parlaqlığın yüksək əmsalı şəraitində çəkilən əşyanın səthində yaranan ləkə. Kinokadrda mövcud olan bliklər əhatəlilik təəssüratını gücləndirir, amma həddindən artıq parlaq İ.l. halələrə və işıqdakı detalların itməsinə gətirib çıxarır.

	İŞIQLI (bright/illuminated) – 1) Güclü işıq verən, işıq saçan, işığı yaxşı olan, parlayan; 2) Yaxşı işıqlandırılmış, işıqla dolu, çox işıq düşən; 3) Şəffaf, parlayan, təmiz, ləkəsiz.

	İŞIQ PARTİTURASI (lighting plot)

	İŞIQ SÜZGƏCİ (light filter) – Spektral tərkibi dəyişmək üçün işıq axınına salınan, aydın bilinən, seçkili buraxıcılıq qabiliyyəti olan yekcins şəfaf materialların nazik təbəqəsi. Çox vaxt kütləsi boyadılmış, yaxud boyadılmış jelatin təbəqəsi ilə örtülmüş yastı paralel lövhəciklərdən ibarət olan şüşə İ.f.-ləri tətbiq edilir. İ.f.-lərin əsas xassəsi, adətən, qrafik göstərilən spektral xassədir.  

	İŞIQ SÜZGƏCLƏRİ (light filters) – Əsasən studiyadankənar çəkilişlərdə işığın keyfiyyətini tənzimləmək və müəyyən estetik effekt almaq üçün istifadə olunan süzgəclər. «Jelatinli» (jelatin – həmin İ.s.-nin nə vaxtsa hazırlandığı materialın adıdır, nazik və şəffaf lövhəcik formasında olan yapışqan maddədir) İ.s daha çox yayılıb. Müasir İ.s.-ni plastik və ya poliesterdən hazırlayırlar. İşığın rəng  temperaturunu dəyişdirmək üçün onlar pəncərəyə və ya işıq cihazlarına qoyulur. 

	İŞIQ TEXNİKASI (lighting arrangement) – Optik şüalanmanın (işığın) generasiyası, fəzada müəyyən tərzdə yayılması, xarakteristikalarının ölçülməsi və işıq enerjisinin başqa növ enerjiyə çevrilməsi prinsiplərini tədqiq edən və praktik üsulları işləyib hazırlayan elm və texnika sahəsi. İ.t. işıq mənbələri (İM) üçün işıqlandırıcı, şüalandırıcı və işıq-siqnal cihazları vasitələrinin, İM-ni idarəetmə sistemlərinin konstruksiya və texnologiyasını, İ.t. qurğularının normalaşma, layihələnmə, quraşdırılma və istismar məsələlərini də əhatə edir.

	İŞIQ TƏNZİMLƏYİCİLƏRİ (light giude) – İşıq cihazlarına verilən cərəyan gücünün dəyişməsini əks etdirən cihaz. İ.t. çox parlaq işıqla yanarsa, işığın gücünü tələb olunan səviyyəyə düşənədək azaltmaq olar. Studiya şəraitində teleistehsalda İ.t. geniş yayılıb; studiyadankənar çəkilişlərdə isə iri ölçüsü olan bu cihazdan nadir hallarda istifadə edilir. 

	İŞIQ VƏ KÖLGƏ (light/shade) – Kinonun və TV-nin ifadə vasitələri; ED; elementi; Kinoda təsvir obyektiv arxasında qurulmuş lentə köçürülür. Telekamerada isə elektron-şüa borusu işıq enerjisini elektrik siqnallarına çevirir. Teletəsvir axıcıdır, sayrışır, xəyalidir, elektron şüanın cızdığı əşyaların durmadan formalaşan konturudur. Foto-kinoda və TV-də təsviri «işıq yazısı» adlandırmaq olar, hər iki halda təsvir işığın köməyi ilə alınır. Lakin foto-kino və TV üçün işığın rolu eyni deyil. Foto-kinoda təsvirin alınması və göstərilməsi üçün çəkiliş və lentin ekrana aydınlaşdırılması zamanı obyektin «səthi» işıqlandırması tələb olunur. Kinoda olduğu kimi, TV-də də obyekt səviyyəsində «səthi» (zahiri) işıqlandırma var, amma obyekt teleekranda «ikitərəfli» işıq vasitəsilə göstərilir. Kinoda obyektdən inikas edən işıq lentin işığahəssas materialla – halloid gümüşü qatları ilə örtülmüş səthinə düşür; TV-də obyektivdən inikas edən işıq elektron-şüa borusunda şəklini dəyişir və televizorda təkrar olunmaqla bilavasitə tamaşaçıya yönəlir. Boyakarlıq  və  qrafikada – müxtəlif rənglərin, yaxud rəng çalarlarının parlaqlığına görə bölünməsi; təsvir olunan əşyanı həcmcə, işıq-hava mühiti ilə əhatədə qavramağa imkan yaradır. İ.k.-nin sıralanması (ən yüksək parlaqlıqdan tünd kölgəyədək) əşyanı işıqlandırma xarakterindən, onun həcmindən, havanın vəziyyətindən asılı olur.

	İŞ REJİMİ (On-line) – Kompüterin real vaxtda şəbəkəyə qoşulmuş vəziyyəti. 

	İŞTİRAK EFFEKTİ (visional/display effect) – Qatılma effekti də deyilir. Təsvirin tutduğu görüntü dairəsini əsasən üfüqi istiqamətdə böyüdərkən yaranır. Filmin bütün göstərilmə hallarında onun tamaşaçıya təsirinin effektivliyi, görüntü və səs obrazları çəkilişin süjeti haqqında vərdiş olunmuş təsəvvürlərə yaxınlaşdıqca artır.

	İTİ GÖRÜNTÜ BUCAĞI (sharp vision angle) – Ekranda mənzərənin teleskopik görüntülərini verən görmə bucağı. Bu bucaq böyüdükcə sanki yaxınlaşan mümkün görüntünün nisbətən seyrək seqmentini əks etdirir. Kameranı obyektə yaxınlaşdırarkən iti görüntü bucağının üstünlükləri çoxalır. 

	İTİYÖNÜMLÜ MİKROFON  (sensitive microphone) – Çox iti bucaq altındakı səslərə həssas olan mikrofonlar. Bax: M i k r o f o n u n  y ö n ə l m ə  d i a q r a m ı.

	İZAH (explanation) – Açıqlama. İnsan idrakının öyrənilən obyektin mahiyyətinin aşkara çıxarılmasından ibarət çox mühüm funksiyası (və müvafiq surətdə elmi tədqiqatın bu funksiyanın yerinə yetirildiyi mərhələsi). Tədqiqatçının real praktikasında İ. bunun göstərilməsi ilə həyata keçirilir ki, İ. olunan obyekt müəyyən qanuna (qanunlara) tabedir. İ. atributiv, substansional, genetik (xüsusilə səbəb), kontragenetik (xüsusilə funksional), struktur və s. ola bilər.

	İZLƏMƏ (tracking) – 1) Bir elektronik şəbəkənin elektrik parametrləri ilə başqa bir şəbəkənin eyni və ya fərqli parametrləri arasında əlaqənin izlənməsi; 2) Yüksək elektrik sahəsinə tətbiq olunan bir dielektrikin və ya izolyator səthində arzuolunmayan ötürücü yolların meydana gəlməsi və səthin karbonlaşması; 3) İynənin valdakı yivləri nizamlı şəkildə izləməsi.

	İZLƏMƏ-NƏZARƏT DÜYMƏSİ (tracking control) – Cihazın oxuma anında başlığın lentdəki yazının üzərindən keçməsini təmin edən nizamlayıcı. Bu prosesdə çıxış rəngi (və təsvirin tamlığı) monitorda baxılaraq Incking nizamlayıcı düyməsi ilə sağa-sola çevrilərək təsviri ən düzgün və dəqiq şəklə salır. 

	İZLƏYİCİ SİSTEM (servo) – Qoşalaşdırmaq üçün lenti irəli-geri çəkən mühərrikin lentin keçid vaxtını nizamlayan mühərriklə eyni vaxtda sinxron işləməsi – birinin digərini izləməsi.

	İZOQRAFİYA (isographics) – Şəkil, rəsm. Hər hansı yazının, xəttin dəqiq oxşadılması. Vizual, təsviri materiallarda, reklamlarda bədii vasitə kimi istifadə olunur. 


	J

	JANR (genre) – Bədii yaradıcılığın (o cümlədən publisistikanın) tarixən formalaşmış növü. Kino və TV-də müəllif və rejissor ideyasının həyata keçirilməsinə uyğun olan bədii və publisistik əsər forması. Bədii yaradıcılıq  əsərlərinin janrlara bölünməsi xeyli pozuq sərhədlərə malikdir. İncəsənətin hər bir növündə tarixən mövcud olan müəyyən J.-lar var. Kinematoqrafiyanın tematik müstəvisində tarixi, tarixi-inqilabi, elmi-fantastik, macəra, psixoloji, detektiv və digər J.-lar fərqləndirilir. Həyatın müxtəlif cəhətlərinin əks etdirilməsi ilə əlaqədar TV və radio jurnalistikasında da müxtəlif J.-lar yaranmışdır. Bu J.-lar gerçəkliyi əks etdirmə üsullarına görə: a) informativ; b) analitik; v) bədii-publisistik növlərə bölünür.

	JARQON (jargon/sland) – Ümumxalq dilindən ayrılan, öz spesifik söz və ifadələri ilə ondan fərqlənən müəyyən ictimai və peşəkar qrupun danışdığı dil; yalnız müəyyən ictimai qrup içərisində başa düşülən şərti dil.  

	JELATİNLİ İŞIQ FİLTRİ (gelatine light filter) – Rəngli kinolentin çəkilişi üçün istifadə olunan maddə. J.i.f. adi şəraitdə də hazırlana bilər. Bunun üçün 60 dərəcə selsidə 150 qram fotoqrafik jelatinlə 1 litr distilə olunmuş su qarışdırılır, sonra buna damızdırıcı ilə boyaq maddəsinin qliserinlə qarışığı (1 litrə 7 ml) əlavə olunur. Boyaq maddəsi kimi xüsusi maddələrdən – eskulindən, sarı-rapid filtrdən, turşu rodamindən, narıncı naftalandan və s. istifadə edilir. Sulama optik şüşə üzərində aparılır. Jelatin dondurulduqdan sonra işıq filtləri qurudulur və şüşələr arasında yerləşdirilir. Yapışdırma xüsusi balzamla (Kanada) yerinə yetirilir.

	JEST (gesture) – Ekranda danışanın əl-qol hərəkətləri. Bax: İ f a d ə l i  h ə r ə k ə t l ə r.

	JİROSKOPİK ŞTATİV (gyroscopic tripod) – Hər cür vəziyyətdə dayanıqlığını, duruş vəziyyətini və sabitliyini mühafizə edən sərbəst oxlu cihaz. 

	JOKEY (jockey) – Cıdırda, sirkdə akrobatik tryukləri ifa edən atlı. 

	JURNAL (journal) – 1) XX əsrin 70-80-ci illərində TV və radioda işlənən həcmi 20-30 dəqiqə olan veriliş formalarından biri; 2) Kitabça şəklində nəşr edilən dövri məcmuə; 

3) Hadisələri, giriş-çıxış sənədlərini, efirə gedən verilişi, məzmun və müəlliflər haqda məlumatları və s. müntəzəm surətdə qeyd etmək üçün dəftər və ya kitab.

	JURNALİST (intermediary) – Jurnalistika ilə məşğul olan peşəkar ədəbi işçi.  Hər hansı bir hadisəni işıqlandıran KİV nümayəndəsi; reportyor, fotojurnalist, telejurnalist, videojurnalist. 

	JURNALİST ETİKASI (journalist etiquette/intermediary ethics) – KİV işçiləri və onların fəaliyyətinin əxlaqi-davranış cəhətdən tənzimlənməsi üçün nəzərdə tutulmuş etik normalar toplusu. Bu normalara: a) jurnalistin davranışı və mənəvi siması; b) haqqında yazdığı və ünsiyyətdə olduğu adamlara dəqiq və qərəzsiz münasibəti; v) peşə etikasını gözləməsi və həmkarlarına münasibəti; q) oxucu (tamaşaçı və dinləyici) rəyinə hörmətlə yanaşması və s. daxildir.

	JURNALİSTİKA (journalism) – Sosial önəm daşıyan aktual informasiyanın toplanması, işlənməsi, həmçinin mətbuat, radio və TV vasitəsilə yayılmasını təmin edən fəaliyyət növü; kütləvi xəbərləmə vasitəsi. J. ictimai rəyin formalaşmasına və inkişafına təsir edən ən qüdrətli amillərdəndir. İctimai nəzarəti itirərsə, çox qorxunc tovlama və çaşdırma (manipulyasiya) vasitəsinə çevrilir.

	JURNALİSTİKA AZADLIĞI (freedom of journalist(press)) – Demokratik cəmiyyətdə məsələlər qaldırmaq, daha kəskin sosial ziddiyyətləri müzakirə etmək, dövlət və hökumət orqanlarının, müxtəlif müəssisələrin fəaliyyətini (bu hərəkətlər cəmiyyətin maraqlarına təhlükə yaratdıqda) tənqid etmək, hökumətin fəaliyyətsizliyini, yaxud hakimiyyət həddini aşmağı şübhə altına almaq azadlıqları. 

	JURNALİSTİN İCTİMAİ İŞİ (public (social) work of journalist) – Haqqı ödənilməyən, könüllülük əsasında həyata keçirilən iş. Sosial faydalı olub xüsusi peşə hazırlığı tələb etməyən müvəqqəti fəaliyyət.

	JURNALİST MONOLOQU (journalist monologue) – Studiyada hər hansı bir materialın göstərilməsi ilə əlaqədar ya şərh, ya da daha mürəkkəb ssenari formasının elementi. 

	JURNALİST MÖVQEYİ (journalist position) – Təqdim etdiyi fakt və rəylərdə jurnalistin mötəbərliyə və dolğunluğa can atması. J.m.-ndə təsvir edilən şəraitin anlaşılması üçün bütün zəruri faktlar öz əksini tapmalıdır.

	JURNALİST TƏHQİQATI (journalist investigation) – İctimai əhəmiyyət kəsb edən aktual mövzunun, hadisənin, yaxud vacib bir problemin əsas mahiyyətinin jurnalistikada soyuqqanlılıqla, hərtərəfli, qərəzsiz və obyektiv araşdırılması; şəraitin hərtərəfli təhqiq edilərək üzə çıxarılması; materialın ətraflı öyrənilməsi; «nəyə görə» və «niyə» suallarına cavab verən J.t. hadisələrin baş verdiyi situasiyanın soyuqqanlılıqla və dərindən araşdırılmasını, hər hansı qənaətə gəlmək üçün fakt və sənədlərin zərgər dəqiqliyi ilə öyrənilməsini tələb edir. Hər cür tələskənlik, impulsivlik və emosionallıqdan uzaq olan jurnalist araşdırma zamanı efirə dəvət etdiyi ekspertlərin müstəqil, qərəzsiz və nüfuz sahibi olmasına xüsusi diqqət yetirməlidir

	JÜRİ (jury) – Teleoyunlarda, müsabiqələrdə, yarışlarda, sərgilərdə və s. qalibləri müəyyən etmək, mükafatlar və təltiflər vermək üçün təyin olunmuş, yaxud seçilmiş nüfuzlu mütəxəssislər qrupu.

	K

	KABEL (cable) – Bir və ya bir neçə izolə edilmiş, üstü hermetik örtülü məftil; elektrik enerjisini ötürmək üçün güc kabeli; naqil rabitəsi və siqnalizasiya üçün (rabitə kabeli), radiotezliklərdə enerji və siqnalların ötürülməsi üçün radiotezlik kabeli.

	KABEL TELEVİZİYASI (cable television) – Proqramı, informasiyanı mərkəzi stansiyadan fərdi abonentlərə kabel vasitəsilə çatdıran TV sistemi. KTV efir TV-sindən abunəçilərin fərdi tələblərini ödəmək baxımından fərqlənir. KTV-də istənilən yayım stansiyası (o cümlədən peyk vasitəsilə yayımlanan), qəbuledici stansiya (bəzən öz studiyası) və kabel-televizoru iştirak edir.

	KABEL TV SİSTEMLƏRİ (cable TV) – Siqnalların verilməsi üçün naqilli rabitə vasitələrindən (kabeldən) istifadə edən TV sistemləri. 

	KADMİKON (Cadmicon) – Kadmi seleni (CdSe) əsasında hazırlanan vidikon. Bütün görüntü diapazonunda, eləcə də ultrabənövşəyi və rentgen sahəsini əhatə edən spektrin geniş dairəsində həssas olur. 

	KADR (frame/film/ picture) – 1) Kinoçəkiliş aparatının ekspozisiya (kadr) pəncərəsinin ölçüləri ilə məhdudlaşan kinolentdəki ayrıca fotoqrafik çəkiliş. Kadrın ölçüləri və tərəflərinin nisbəti müxtəlif enlikli lentlər və kinematoqraf növü üçün fərqlidir; 2) Montaj kadrı – bu, ayrıca montaj parçasıdır, adətən, bir nöqtədən çəkilmiş, hadisənin bu və ya digər məqamından ibarət olan filmin tərkib hissəsi; 3) Ssenari kadrı – ayrıca çəkilmiş hər bir səhnənin quruluş, yaxud rejissor ssenarisində məzmununun şərhi və ətraflı təsviri. K. dedikdə həmçinin TV borusunun ekranındakı təsvir; lentə çəkilən obyektin hərəkətinin ardıcıl fazalarından birinin, yaxud onun statik vəziyyətinin əks olunduğu ayrıca fotoqrafik çəkiliş də nəzərdə tutulur. K. çəkiliş obyektlərinin bilavasitə görüntü qavrayışından əsaslı şəkildə fərqlənir. K.-ın görüntü formasının bütün elementləri  çəkilən səhnənin, yaxud hadisənin ideya və məzmununun tam açılmasına xidmət edir.

	KADR ADDIMI (frame bar) – Kinofilmin uzunluğuna görə iki bitişik kadrın eyni nöqtələri arasındakı məsafə.

	KADRARXASI MUSİQİ (off-screen music) – Filmin, bilavasitə təsvirlə bağlı olmayan musiqi müşayiəti. K.m.-nin səslənməsi kənar səbəblə bağlı deyil, ekranda göstərilənin emosional mahiyyətini parlaq və tam əks etdirmək üçün daxili tələbatdan doğur.

	KADRBAKADR ÇƏKİLİŞ (frame by frame shooting) – Multiplikasiyaların, yazıların, hərəkətli (yüyrək) diaqramların və s. çəkilişi zamanı geniş istifadə olunan üsul. Bu cür çəkiliş ekranda hərəkəti tezləşdirməyə imkan verir. K.k.ç.-də hərəkət tempini və hər bir kadrda baş verən dəyişiklikləri müəyyənləşdirmək vacibdir.

	KADR ÇƏRÇİVƏSİ (frame) – Teleekranın üfüqi xətlərlə çərçivələnmiş düzbucaqlı forması. Çəkilən bütün təsvirlərin məhz bu çərçivədə göstərilməsi nəzərdə tutulur. Bir çox əşyalar bu formaya çox yaxşı uyuşur. Bu səbəbdən onları lap iri planda çəkərək, ekranı başdan-başa tutmaq olar. Ancaq bəzi obyektlər ekran üçün xeyli "yekə" ola bilər. Obyekt ekrana yerləşməyəndə, bəzən kadra uyuşdurmaq üçün elə çəkiliş nöqtəsi seçilməlidir ki, kamera onu yuxarıdan aşağı, yaxud aşağıdan yuxarı göstərə bilsin.  Operator çəkiliş obyektinə çox yaxın dayanarkən, bu obyektin bir hissəsi «kadr arxasında» qalaraq, «kəsilir». TV cihazlarının əksəriyyəti görüntünün rastrdakı (telekrandakı işıqlı sətirlər) maksimum ölçüsünü verə bildiyindən (həmin cihazlar o cür sazlanır), təsvir planlarının qıraq-bucağı kəsilib atılır. Seyrçinin çox vacib sayılacaq bir şeyi, məsələn, titrləri görməsi üçün gərək çəkiliş planı elə qurulsun ki, bu titrlər və ya hər hansı digər vacib detal ekranın «təhlükəsizlik zonası»na düşsün. Bax: K a d r ı n  t ə h l ü k ə s i z l i k  z o n a s ı.

	KADRDA ÇIXIŞ (telescreen speech) – İnsanın teleekran vasitəsilə kütləvi auditoriyaya üz tutması. K.ç. zamanı həmin insan əsas (çox vaxt yeganə) görüntü obyekti olur.

	KADRDAXİLİ MONTAJ (interframe editing) – Hərəkətli kamera ilə çəkiliş K.m. effekti yaradır. Kadrın məzmununu tədricən dəyişməklə bir kadr çərçivəsində məkan-zaman fasiləsizliyini saxlamaq mümkündür. K.m. birbaşa TV verilişləri üçün səciyyəvidir.

	KADRDAXİLİ MUSİQİ (musical illustration) – Filmin süjeti və süjetdə açıqlanan olaya qatılan şəxslərlə bağlı musiqi müşayiəti. Bu zaman iştirakçılar mahnı oxuya və ya hər hansı musiqini ifa edə bilərlər. K.m. hər hansı ekran əsərinin səs sırasını təcəssüm etdirir.

	KADRIN ENİ (frame width) – Kinokadrın sol və sağ tərəfləri arasındakı məsafə.

	KADRIN HÜNDÜRLÜYÜ (frame height) – Kinokadrın yuxarı və aşağı tərəfləri arasındakı məsafə.

	KADRIN KOMPOZİSİYASI (picture composition) – Kadrın xətti quruluşunun xüsusiyyətlərinin, məkan, tonal və rəng koloriti cəhətdən həllinin, işıqlandırmanın, görünüş nöqtələrinin və rakurslarının rejissor  həlli.   

	KADRLAR (personnel/staff) – Fəaliyyətin bu və ya digər sahəsində müəssisənin, şirkətin, yaradıcı qrupun əsas (ştat) işçi tərkibi. 

	KADRLARARASI KOMPRESSİYA (interframe compression) – Videosiqnal kompressiyası qaydası; bu üsulun tətbiqi zamanı təsvirin böyük bir hissəsi kadrdan-kadra dəyişməz qalır, kadr ardıcıllığının müqayisəli təhlili aparılır və kadrların özü barədə deyil, yalnız həmin kadrlardakı dəyişikliklər barədə informasiya göndərilir.

	KADRLARIN «HANNİBALİZMİ» (film "hannibalism") – Çox ifadəli, parlaq, emosional, təsirli və cazibədar təsvirlərin tamaşaçını süjetin (xəbərin) əsas məzmunundan yayındırması; kadrdakı görüntünün mətnin məzmununu qavramaqdan yayındırması. Məs., küçədə dayanıb mitinqdən reportaj verən reportyorun fonunda döyülən mitinqçi daha çox yadda qalır, nəinki jurnalistin danışığı. Yaxud Əfqanıstan səmasında ABŞ-ın qırıcı təyyarələrinin uçuşunu göstərən kadrda hərbi texnikanın cazibəsi ölkədə müvəqqəti hökumətin təşkili barədə mətndən daha güclü təsir bağışlayır. Belə hallarda videosıra mətni üstələyir.

	KADRLARIN VƏ ZOLAQLARIN TEZLİYİ (frame frequency/field frequency) – Kinoda və TV-də müəlliflərin (jurnalistlərin) lentdə təsvir edilən hadisələrin çəkiliş standartlarını müəyyənləşdirmək üçün işlətdiyi termin. 

	KADRLAŞDIRMA (framing) – Filmin kadrının daha mənalı həlli üçün seçilən təsvir kəsiyi, rakurs, plan. K.-nı çəkilişə hazırlıq prosesində, yaxud çəkiliş zamanı operator həyata keçirir. Operator K. vasitəsilə tamaşaçının diqqətini hadisənin inkişafının müəyyən mərhələsindəki mühüm detallara və predmetlərə yönəldir. Buna görə də K. prosesində əvvəlki və sonrakı kadrlar mütləq nəzərə alınır.   

	KADR PƏNCƏRƏSİ (picture aperture) – Kinoproyektorun film kanalında kinolentə düşən işıq axınını məhdudlaşdıran müəyyən ölçülərə malik düzbucaqlı kəsik.

	KAKOFONİYA (cacophony) – Sözün fonetik cəhətdən pis səslənməsi; səslərin (musiqidə, şerdə) qeyri-ahəngdar, xoşagəlməz birləşməsi.

	KALAMBUR (calembour/pun) – İkimənalılıq, omonimlik və ya səslənmə oxşarlığına əsaslanmış, komik effekt yaradan, səs bənzərliyinə və məna müxtəlifliyinə əsaslanan söz oyunu,cinas.

	KALLİQRAFİYA (calligraphy) – Gözəl, yaraşıqlı, aydın və səlis xətlə yazma sənəti. K.-nın tarixi həm şriftin və yazı vasitəsinin, həm də incəsənətin üslubi inkişafı ilə əlaqədardır. K.-da təkcə rahat oxumaq yox, həm də yazıya emosional ifadəlilik məqsədi güdülür.

	KALSİUM TOZU (calcium sediment) – Cod suyun təmizlənməsi hallarında əmələ gələn karbon əhənginin ən xırda zərrəciklərindən ibarət olan və kinolentin səthində yaranan çöküntü.

	KAMERA (camera) – 1) Xüsusi məqsədlə istifadə olunan otaq, qapalı yer; 

2) Cihaz və aparatın qapalı hissəsi (məs., fotokamera, kinokamera). Bəzən cihaz, qurğu özü belə adlanır. Məs., kinoçəkiliş və ya fotoqrafiya K.-sı.

	KAMERA İŞIĞI (camera light) – Bilavasitə kameraya bərkidilən və çəkiliş qrupunda işıq cihazını idarə edən adam olmayanda, çəkilişin xarakteri dönmə dayağına imkan verməyəndə, yaxud operator çəkiliş obyektinə sabit, həm də birbaşa işıq salmaq istəmədikdə işlənən işıq. K.i.-ndan videojurnalistikada çox istifadə edilir. Çəkilişi ev şəraitində, hər hansı binanın içərisində apararkən iri döşəmə dayaqlarından istifadə mümkün olmadıqda bu işıq çox faydalıdır. 

	KAMERA KANALI (camera chain) – Videotraktın TV kamerasından kommutasiya edən qurğuya qədər olan hissəsi. 

	KAMERA KANALI BLOKU (camera control unit) – Elektrik mənbəyini qoşan, videokameranın tənzimlənməsini və nəzarətini həyata keçirən qurğu kompleksi. 

	KAMERA MİKROFONU (mic/camera/line select switch) – İkinci səs kanalına girişi müəyyən etmək üçün istifadə edilən açar. Kameranın üzərinə quraşdırılan xüsusi mikrofon istifadə olunduğu təqdirdə açar Camera vəziyyətinə gətirilir. Bu vəziyyətdə mikrofonun çıxışı kameranın kabelinin üzərindən bilavasitə ikinci səs kanalına bağlanılır. Çünki ikinci kamera öz mikrofonu ilə deyil, başqa bir mikrofonla icra olunacaqsa, mikrofon kabeli ikinci səs kanalı girişinə bağlanılır və açar Mic. vəziyyətinə gətirilir. Yazma prosesi xarici bir mənbədən olacaqsa, açar Line vəziyyətinə gətirilir, səs kabeli ikinci kanalın girişinə qoşulur.

	KAMERA MUSİQİSİ (chamber music) – Kiçik ifaçı heyəti (duet, trio, kvartet və s.) üçün nəzərdə tutulmuş vokal, yaxud instrumental musiqi. Solo musiqi əsərləri də (romans və s.) K.m.-nə aiddir.

	KAMERA VASİTƏSİLƏ YARADILAN KEÇİDLƏR (camera edit shifting) – Çəkiliş prosesində yaradılan effektli və cazibədar montaj keçidləri. Məs., zəncirləmə, yaxud işarma effektinin fokusda çəkilməyən planlarını bir-birinə yapışdırmaqla imitasiya etmək olar. Montaj ardıcıllığına görə, 1-ci kadrda veriləcək planın çəkilişini qurtara-qurtara, görüntünü tədricən fokusdan çıxararaq, yayğın təsvir lentə alınır. Həmin montaj ardıcıllığı üçün növbəti planın çəkilişinə yayğın plandan başlanılır, tədricən plan fokusa gətirilərək kəskinləşdirilir. Kəskinləşdirmə ritmi fokusdançıxarma ritmi ilə  yaxşıca uzlaşarsa və planlar yayğın görüntülərin bir-birini əvəzlədiyi nöqtədə dəqiq yapışdırılarsa, montaj calağı əslində nəzərə çarpmayacaq və belə keçidin effekti işarma effektinə oxşayacaq. Qaraltmaya  keçid  və  qaraltmadan  işarma  effektlərini çəkiliş vaxtı diafraqmanı bağlayıb-açmaqla yamsılamaq olar.

	KAMEYA (cameo) – Məşhur kinoulduzların filmin hər hansı epizodunda ani görünməsi. Çox vaxt onların adları titrlərdə verilmir. Bəzən rejissorların özlərinin də (məs., A.Xiçkok, E.Ryazanov, G.Daneliya və b. bu formadan istifadə etmişlər) ekranda görünməsi K. adlandırılır. 

	KAMKORDER (camcorder) – Özündə telekameranın və videomaqnitofonun funksiyalarını birləşdirən qurğu. Həm translyasiya telekamerası, həm də adi videokamera və pleyer rejimində işləyə bilir. Rəngin verilməsinə görə ən yaxşı məişət kamkorderləri peşəkar aparat səviyyəsinə çatıb. Videojurnalistikada işlənən kiçik ölçülü videokameralarda istifadə edilən və spesifik quruluşa malik videomaqnitofon qurğusu. K. TV kamerası ilə kiçik ölçülü videomaqnitofonu konstruktiv şəkildə birləşdirir. Bu tip qurğularda siqnalların komponent yazılışı daha səmərəli istifadə olunur.

	KAMPANİYA (campaign) – Hər hansı məqsədlə təşkil olunan tədbirlər və verilişlər silsiləsi.

	KANAL (channel) – 1) İnformasiyanın mənbəyi və qəbul edəni – telefon, radioyayım, teletranslyasiya və s. arasında rabitə vasitələri kompleksi; istənilən informasiyaötürücü qurğu (vasitə); 2) Tezlik zolaqları, verilişin vaxtı və xəbərin verilməsi üçün rabitə sistemlərində ayrılan başqa efir ehtiyatları.

	KANAL (XƏTTİ) KODLAŞDIRMASI (channel coding) – Analoq-rəqəm dəyişdiricisinin (ARD) çıxışında rəqəmli siqnalın əlavə dəyişməsi. Bu zaman alınan rəqəmli siqnallar elə bir şəklə düşür ki, onun parametrləri xəttin digər parametrlərinə daha artıq dərəcədə uyğunlaşır. K.k. bir qayda olaraq, səhvlərdən müdafiə rəmzlərindən istifadə hesabına müəyyən bolluğa malik olan xüsusi kodların köməyi ilə yerinə yetirilir.     

	KANOBEAM (CANOBEAM) – Optik şüalanma modulyasiyasından istifadə edən rabitə sistemi. Canon şirkətinin iri miqyaslı TV çəkilişləri, iki kilometr həddində 4-dən 8 videokanaladək  və 9-dan 18 səs kanalınadək video və audio informasiya toplanması, habelə mübadiləsi üçün hazırlandığı sistem.     

	KANON (canon) – 1) Qayda, qanun; hər hansı ekran əsərini hazırlamağın əsas qaydası, ənənəyə əsaslanan, mütləq norma. Bədii üsul və ya qaydaların məcmusu; bədii əsərlərdə kompozisiya və kolorit normalarını, təsvirin nisbətlər sistemini, yaxud ikonoqrafiyasını müəyyənləşdirən sabit qaydalar məcmusu. Nümunəvi, normativ xarakter daşıyan əsərlərə də K. deyilir; 3) İki və ya artıq səs vasitəsilə eyni melodiyanın ardıcıl surətdə təkrarı; musiqi aləti. 4) Qədim yunan heykəltəraşı Poliklet tərəfindən yazılmış və bizə gəlib çatmamış nəzəri traktatın və kamil insanın nümunəsi kimi düzəldilmiş heykəlin adı.

	KANOVİZİON (CANOVISION) – Canon firmasının konkorderlər seriyasından istehsal etdiyi videokamera.

	KANTATA (cantata) – Müğənni, solist tərəfindən, əsasən isə xorla, orkestrin müşayiəti ilə oxunan təntənəli və ya lirik-epik musiqi əsəri.

	KAPELLA (choir) – 1) Əvvəllər kilsə xoru, sonralar, ümumiyyətlə, xor; bəzən nəfəsli orkestr, instrumental müşayiətsiz xor; 2) Katolik məbədində xor dəstəsi üçün yer. 

	KAPRİÇÇİO (capriccio) – Sərbəst və ya oynaq xarakterli, gözlənilməz effektlərlə zəngin instrumental musiqi əsəri.

	KAPSUL-XƏBƏR (capsule news) – Radioda musiqi proqramları arasında verilən 4-5 dəqiqəlik ekspressiv xəbər buraxılışları. K.x., əsasən ABŞ radiolarında geniş yayılmış xəbər proqramı tipidir.

	KARDEOİD YÖNƏLMƏ DİAQRAMLI MİKROFONLAR (cardiod directed microphone) – Öndən gələn səslərə son dərəcə həssas, ancaq yandan və arxadan gələn səslərə nisbətən az həssaslıq göstərən mikrofonun ürəkşəkilli yönəlmə diaqramı.

	KARİKATURA (caricature/cartoon) – Bu janrda elə rəsmlər nəzərdə tutulur ki, insandakı hər hansı bir naqislik qəsdən şişirdilərək tənqid olunur. Adətən, islahı az mümkün olan insanları tənqid etmək, ələ salmaq məqsədi ilə onların K.-sı çəkilir. Satirik üslubda işlənilən belə şəkillərdə müəyyən cizgilər qabarıq verilməklə mütləq orijinala oxşadılmalıdır. TV-nin satirik proqramlarında K.-dan istifadə olunur. 

	KARKAS (frame) – Bir şeyin skeleti, gövdəsi, əsası; binanın və s. dəmirdən düzəldilən skeleti; parça məmulatlarının məftil skeleti.

	KARNAVAL (carnival) – 1) Açıq səma altında maskalı, xüsusi geyimli adamların iştirak etdiyi, teatrlaşdırılmış oyunlarla müşayiət olunan maskarad; 2) TV-nin xüsusi bayramlarda istifadə etdiyi kütləvi şənlik formalarından biri.

	KARTOTEKA (card index) – 1) Müəyyən sistem üzrə yığılmış kartoçkalar; 2) Belə kartoçkaları saxlamaq üçün xüsusi yeşiklər. 

	KARYERA (career) – 1) İctimai, elmi, vəzifə və s. fəaliyyət sahələrində irəliləmə, şöhrət qazanma; şöhrətpərəstlik; 2) Məşğulluq növü. Məs., artistik karyera. 

	KASET (cassette) – Fotoplastinka və lenti qorumaq üçün işıq keçirməyən qapaqlı yastı qutu; 2) İçərisində maqnit lenti olan qutu; 3) Video çəkiliş aparmaq üçün lazım olan əsas istehsal vasitələrindən biri.

	KASET ADAPTORU (cassette adapter) – VHS formatlı standart videomaqnitofonlarda Super VHS və digər formatlardan olan videokasetlərdəki çəkilişlərə baxmaq və başqa standarta çevirmək imkanını təmin edən vasitə.

	KASETİN KORPUSU (cassette cover) – Korpusun hazırlanmasına sərf olunan plastmas antistatik xüsusiyyətə malik olmalıdır, əks təqdirdə kasetlər işləndikdə korpusda elektrostatik qüvvə yarana bilər.

	KASETLİ KİNO (cassette TV) – Kinofilmlərin adi televizor ekranında nümayiş etdirilməsi üçün əlavə olaraq televizora qoşulan və içərisinə kinofilm yazılmış kaset (videokaset), yaxud disk qoymaqla işləyən müxtəlif sistemlər. 

	KASKADYOR (cascader) – 1) Silsilələrə əsaslanan sirk nömrəsi ifaçısı, hoqqası; 2)  Film çəkilişində texniki cəhətdən çətin və təhlükəli yerlərdə (qatarın damında qaçış, yüksəklikdən tullanış, çaparaq ata qalxıb-düşmə və s.) kinoaktyorun xüsusi hazırlıq tələb edən mürəkkəb hərəkətləri yerinə yetirən əvəzedicisi.

	KASSA FİLMİ –  "BLOKBASTER" (block-buster film) – Kütlənin geniş marağına səbəb olan mövzusu, təmtəraqlı quruluşu və gurultulu reklamı ilə fərqlənən kinofilm.

	KASSA TELEVİZİYASI (box – office television) – Müştəriləri zövqünə görə idman, kino, teatr, musiqi və s. proqramlarla təmin edən pullu TV yayımı. Bu termin teatr və kino sahəsində həm də kassa uğuru, çoxlu pul toplanması mənasına malikdir. K.t.-si telebiznesə və abunə proqramlarında iştiraka cəlb edilə biləcək təşkilatlara sərfəlidir.

	KAŞE (matte) – Kinoçəkiliş kamerasının obyektivi qarşısında qurulan, fiqurlu gözlüyü olan qeyri-şəffaf qapaq. K. istehsal şəraitində zağlı poladdan hazırlanır, formaca müxtəlif – binokl, açar dəliyi və s. şəkillərində ola bilər; TV kadrının ağ haşiyəyə alınmasından ibarət olan kinoeffekt.

	KAŞELƏNMİŞ FİLMLƏR (matted films) – Adi, anamorflaşdırılmamış təsvirə malik filmlər, amma kadrın hündürlüyü kaşe-çərçivənin köməyi ilə azaldılır (çox vaxt kadrın hündürlüyü çəkiliş zamanı məhdudlaşdırılır). Təsvirin hündürlük üzrə kaşelənmə dərəcəsindən asılı olaraq təsvirin tərəfləri ekranda 1:1,65; 1:1,75; 1:1,85 nisbətini alır.

	KAŞE VASİTƏSİLƏ KİNOÇƏKİLİŞ (matting shot) – Müəyyən effekt almaq, eləcə də kadra müxtəlif siluetlər daxil etmək üçün tətbiq olunan çəkiliş üsulu. Bu vasitə ilə çəkərkən kaşenin kənarlarının kəskin, yaxud qeyri-kəskin təsvirini almaq olar. Birinci halda kaşe obyektivin 8-10, ikinci halda 3-4 fokus məsafəsindən yaxında qurulmalıdır.

	KATALOQ (catalogue) – Müəyyən qaydada tərtib edilmiş, şeylərin tapılmasını asanlaşdıran kitab, əlyazma və s. siyahısı; belə siyahısı olan məlumat kitabçası (bəzən illüstrasiyalı). Məs., marka kataloqu.

	KEYFİYYƏT TELEVİZİYASI (quality television) – Ciddi, dərrakəli tamaşaçı üçün nəzərdə tutulan, son dərəcə dəqiq jurnalistikanın növlərindən biri.

	KƏNAR KÜY (tape noise) – Studiyadankənar çəkiliş zamanı səs yazarkən mikrofona düşən arzuolunmaz, kənar səs fonu. Kənar səslərin mürəkkəbliyi ondadır ki, bir qayda olaraq, onları öncədən müəyyənləşdirmək və nəzarətdə saxlamaq mümkün deyil. Əgər gələcək çəkiliş yerini əvvəlcədən diqqətlə gözdən keçirib akustika şəraitini aydınlaşdırmaq mümkün olsa, çətinliklərdən qaçmaq olar. Bundan başqa, mikrofonların düzgün seçilib yerləşdirilməsi də lentə düşən kənar səslərin miqdarını azalda bilər. 

	KƏNAR RADİOƏNGƏLLƏR (radio frequency interference) – Çəkiliş vaxtı, yaxud canlı efir zamanı elektromaqnit şüa qaynaqlarının doğurduğu əngəllər. K.r., ilk növbədə, studiyadankənar səsyazma üçün böyük çətinliklər törədir. Qeyri-simmetrik xətlər K.r.-ə meyllidir və bu əngəlləri yekun fonoqramdan silib götürmək son dərəcə çətindir. Simmetrik xətlər K.r.-i təcrid edir, ancaq bir şərtlə ki, gərək hər şey düzgün birləşdirilsin.

	KƏNAR ŞÜALAR (side beams) – Obyektivin kənar zonalarından keçən və həmin obyektivin oxunun yanından ötən paraksial şüalardan fərqlənən şüalar. Sadə toplayıcı linzalarda K.ş. paraksial şüalara nisbətən daha çox yayınır ki, bu da sferik aberrasiyaya gətirib çıxarır. 

	KƏSKİNLİYİN DƏRİNLİYİ (depth of field) – Obyektivin müxtəlif məsafələrdəki əşyaları bir müstəvidə və praktik olaraq eyni kəskinlikdə təsvir etmək xüsusiyyəti. K.d. nə qədər güclü diafraqmalaşarsa, bir o qədər böyük, fokus məsafəsi böyük olduqca isə bir o qədər az olur. Praktik olaraq K.d.-ni cədvəllərdən, yaxud aparata və ya obyektivə bərkidilmiş K.d. şkalasından öyrənmək mümkündür.

	KİBERNETİKA (cybernetics) – İdarəetmə məharəti; texniki qurğularda, canlı orqanizmlərdə və sosial strukturlarda proseslərin və sistemlərin ümumi cəhətləri haqqında elm.

	KİÇİK EFİR (mid radiotract) – Səyyar TV stansiyası (STS) ilə TV Mərkəzi (TM) arasındakı radiotrakta deyilir. 

	KİNEMATOQRAF (cinematograph) – Hərəkət edən obyektlərin şəklinin işığahəssas lentə çəkiliş qaydası və ekranda nümayişini təsvir edən qurğular və üsullar kompleksi. K. termini ilk dəfə fransız variantında Lümer qardaşlarının işləyib hazırladıqları və filmin yaradılması, göstərilməsi sistemi mənasını verən sinematoqraf şəklində üzə çıxmışdır.

	KİNEMATOQRAFİK PLAN (cinematic plan) – Kinokadrda təsvirin nisbi miqyası; obyektlərin təsvirlərinin miqyasına görə təsnifatı.  Rejissor K.p. seçməklə epizodun, yaxud ssenari parçasının izahını verir, eləcə də hadisənin  ritmini formalaşdırır. Hər bir kinofilm ayrı-ayrı müstəqil səhnələrdən ibarətdir. Həm də onların növbələnməsi çəkiliş və montaj prosesində müəyyən, kifayət qədər sadə qaydalara tabedir. 

Səhnə, epizodların elə bir məntiqi ardıcıllığı ilə çəkilməlidir ki, hər bir epizod, yaxud növbələnmiş planlar ideyanı, fikri aydın şəkildə davam etdirsin.  

	KİNEMATOQRAF İŞIĞI (cinematograph lidht) – Hər dəfə kameranın vəziyyəti dəyişiləndə işığın da yerinin dəyişdirilməsi və hər plandan ötrü təzə işıq qurulması. K.i. telequruluşçuya imkan verir ki, istehsal prosesinin davam etdiyi bütün müddətdə işığa diqqətlə göz qoysun. Düzdür, belə diqqət ayrıca vaxt tələb edir. K.i.-nın qurulması uzun və əziyyətli bir prosesdir.

	KİNEMATOQRAFİYA (cinematography) – Kinofilmlərin istehsalını və tamaşasını təşkil edən mədəniyyət və iqtisadiyyat sahəsi. K. incəsənətin ən kütləvi növü olmaqla elmi və siyasi təbliğatın mühüm vasitəsidir.

	KİNESİKA (kinesics) – Kommunikativistikada xüsusi informativ-emosional diskurslar və incəsənətdə (rəqslərdə, dramda, kinoda) əlavə ifadə vasitələri kimi öyrənilən jestlərin, pozaların, bədən hərəkətlərinin dili.

	KİNESKOP (kinescope/picture tube) – Televizor qəbuledicisi, televizor şüa borusu; TV elektrik siqnallarını görünən təsvirə çevirən qəbuledici TV borusu. Böyük ekranda TV təsviri proyeksiyalayıcı və işıqlandırma parlaqlığı yüksək olan K.-la əldə edilir. K.-un qara-ağ və rəngli təsvirlər, bilavasitə ekrandakı təsvirləri müşahidə (birbaşa görmə kineskopları) və təsvirlərin böyük ekranda göstərilməsi (göstərmə kineskopları) üçün növləri var. Göstərmə K.-ları olan qurğularda katod – lüminessent, yaxud lazer K.-larının ekranında alınan TV təsvirlərinin optik böyüdülməsi baş verir. 

	KİNO (cinema) – 1) Kinoincəsənətin, kinematoqrafiyanın və ya kinoteatrın ixtisar olunmuş şəkildə geniş yayılmış adıdır; 2) Kinematoqrafiya ilə bağlı sözlərin tərkib hissəsi. Məs., kinofilm, kinozal və s.

	KİNOAKTYOR (film actor) – Yaradıcılığı kino ilə bağlı olan aktyor. Bax: A k t y o r.

	KİNOÇƏKİLİŞ APARATI (shooting arrangement) – İşıq buraxmayan kameradan ibarət olan kinoçəkiliş cihazı həmin kameranın ön divarında – film kanalında sıçrayışvari hərəkət edən kinolentin işığahəssas səthində həqiqi təsvir yaradan obyektiv olur. İşığın obyektivdən günəhəssas təbəqənin səthinə çatması yalnız lentin kadr pəncərəsində hərəkətsiz qaldığı müddətdə obtyuratorla tənzimlənir. Lentin hərlədildiyi (kadrların əvəzlənməsi) müddət ərzində obtyurator işığın kinolentə yolunu kəsir. Lentin sıçrayışvari hərəkət mexanizmi də daxil olmaqla lenthərlətmə mexanizmi kameranın  gövdəsinə bərkidilir. Mexanizm spiral yayla, yaxud elektrik mühərrikiylə hərəkətə gətirilir.

	KİNOÇƏKİLİŞ APARATLARININ TƏRKİBİ  (shooting apparatus content) – Konstruktiv quruluşundan asılı olmayaraq bütün lentötürmə mexanizmi obtyurator, optik hissə, mexanizmi hərəkətə gətirən mühərrikdən, köməkçi mexanizmlərdən və gövdədən ibarət olur.

	KİNOÇƏKİLİŞ OBYEKTİVİNİN GİRİŞ BƏBƏYİ (objective lens diaphragm) – Diafraqma qarşısında yerləşən obyektivin bir hissəsinin əmələ gətirdiyi fəaliyyətdə olan diafraqmanın təsviri. Giriş bəbəyi obyektivə daxil olan şüa axınının diametrini, yəni obyektivin nisbi gözlüyünü müəyyənləşdirir.

	KİNOÇƏKİLİŞ OBYEKTİVİNİN GÖRÜNTÜ SAHƏSİ (objective visional field) – Obyektivin təsvir sahəsi çərçivəsində göstərdiyi məkanın və predmetin bir hissəsi. Görüntü sahəsi, adətən, bucaq ölçüsündə ölçülür və ensiz lenit (8 və 16 mm) aparatlarının obyektivləri üçün 10(-dən 30(-dək (üfüqi) və 8(-dən 20(-dək (şaquli) təşkil edir.

	KİNOÇƏKİLİŞ PROSESİ (shooting process) – Son nəticədə kinematoqrafik təsvirin alındığı yaradıcılıq prosesi. K.p.-ndə bütün texniki imkanlar təsviri düşüncənin yerinə yetirilməsinə xidmət etməlidir.

	KİNOÇƏKİLİŞ ZAMANI EKSPOZİSİYANIN TƏYİN EDİLMƏSİ (determination of exposure) – Düzgün işləndikdən sonra lentdə təsvirin bu və ya digər sıxlığının alınması üçün kinoçəkiliş aparatının kadr pəncərəsində kinolentin lazımi işıqlanma miqdarının toplanması prosesi. Bu cihaz kino həvəskarları üçün bir qədər çətinlik törədir, belə ki, daimi açıq bucaqlı obtyuratoru olan aparatla kinoçəkilişin daimi tezliyi şəraitində ekspozisiya daimi qalır.

	KİNOÇƏKMƏ (shooting/filming) – Filmin yaradılmasında ən mühüm mərhələ olub, bədii-yaradıcı və eyni zamanda istehsal-texniki proseslərin məcmusundan ibarətdir. Kinofilm K. aparatı, bəzən isə xüsusi tərtibatların köməyi ilə çəkilir. Görüntülərin lentə köçürülməsi, sonra isə kinoplyonkaların laboratoriya emalı nəticəsində çəkilən obyektin hərəkətinin, yaxud onun vəziyyətindəki dəyişikliklərin ardıcıl fazalarının neqativ təsvirlər seriyası alınır. Çəkiliş şəraitinin  xarakterinə uyğun olaraq K.-nin bu növləri var: pavilyonda K., kinostudiyadan kənarda (interyerlərdə) K. və naturadan K.. Məkandan asılı olaraq K.-də işıqlandırma məsələlərinə xüsusi diqqət verilir. Texnoloji cəhətdən K. sinxron (eyni vaxtda səs də yazılır) və «səssiz» (qabaqcadan və ya sonradan yazılan fonoqram səsləndirilə də bilər) olmaqla iki qrupa bölünür.

	KİNOÇƏKMƏ APARATI, k i n o k a m e r a (camera) – Obyektləri bərabər fasilələrlə ardıcıl təsvirlər (kadrlar) silsiləsi halında kinoplyonkaya çəkən optik-mexaniki qurğu. İstifadə olunan kinoplyonkanın ölçülərinə görə 70 mm-lik (genişformatlı filmlər), 35 mm-lik (adi və genişekranlı), 16 mm-lik (TV, elmi, tədris və həvəskar) və 8 mm-lik (tədris və həvəskar) K.a.-ları var. Hazırda kino çəkilişləri daha çox videokameralarla aparılır, yaxud montaj prosesini asanlaşdırmaq üçün filmlər həm kino, həm də videolentə çəkilir.

	KİNODRAMATURGİYA (film drama) – Kinematoqrafiyanın ədəbi yaradıcılıq sahəsi. Bilavasitə söz formasında ortaya çıxan və dramatik, prozaik ədəbiyyatın bir çox vasitələrindən istifadə edən K. öz süjetlərini onların sonrakı ekran həyatının vəzifələrinə uyğun olaraq yaradır, işləyib-hazırlayır və əks etdirir, eyni zamanda kinonun spesifik xüsusiyyətlərini və imkanlarını nəzərə alır. K.-nın inkişafının bütün mərhələlərində əsas vəzifəsi ekran obrazlarını söz vasitəsilə yaratmaqdır. 

	KİNOFESTİVAL (film festival) – Kino əsərlərinin yaradıcılıq yarışı, baxış. K. ən yaxşı filmləri, kinematoqrafiyanın inkişaf meyllərini üzə çıxarmaq, kinematoqrafçılar arasında əməkdaşlıq və təcrübə mübadiləsi aparmaq məqsədi daşıyır. Bədii filmlər festivalları ilə yanaşı, xronika və sənədli, elmi-kütləvi, tədris, multiplikasiya filmləri K.-ları da təşkil olunur. Bəzən K.-lar dekada, kino aylığı, kino həftəsi, kino günləri və s. adlanır. 

	

	KİNOFİKASİYA (adaptation for the cinema) – Kinonu yaymaq, kino göstərmə işini genişləndirmək. Kinoteatrlar və səyyar kinolar təşkil etmək, kino şəbəkəsi yaratmaq üçün görülən tədbirlər, kinofilmlərin nümayişinin və kino avadanlığının keyfiyyətinin daima artırılması.

	KİNOFİLM (taped film/notion picture) – 1) Ayrıca kino əsəri; vahid süjetlə bağlı olan, çəkilmiş obyektin ardıcıl mərhələlərinin fotoqrafiyalarının (kadrlarının) məcmusundan ibarət kinematoqrafiya əsəri; 2) Kinolentə ardıcıl köçürülmüş və ekranda göstərilmək üçün tematik tam halında birləşdirilmiş təsvirlər məcmusu.

	KİNOXRONİKA (news reel/topical film) – Mühüm əhəmiyyət kəsb edən, ictimai həyata – siyasi, elmi və mədəni həyata dair hadisələrin kinolentə çəkilməsi və uzun müddət saxlanması.

	KİNOJURNAL (news reel) – Bax: S ə n ə d l i  k i n o.

	KİNOKADR (still) – Kinofilmin bir səhnəsinin fiksə edildiyi ayrıca epizod.

	KİNO KADRININ KOMPOZİSİYASI (film composition) – Kadrın ayrı-ayrı elementlərinin vahid bədii tamda ahəngdar şəkildə birləşdirilməsi. Həmin vahid tamda konkret görüntü formasında kadrın məzmunu verilir. Xətti düzüm, işıq, tonun seçimi, çəkilişin məna və görüntü mərkəzinin yerləşməsi, xətti və ton perspektivindən istifadə – təsviri kompozisiyanın bütün bu əsas elementləri onların qarşılıqlı məna əlaqəsində birləşir və istifadə olunur, eyni zamanda bunlar kadrın ideyasının daha tam, daha dərindən açılmasına kömək edir.

	KİNOKAMERANIN KADR PƏNCƏRƏSİ (camera picture aperture) – Bax: P r o y e k s i y a  a p a r a t ı.

	KİNOKLUB (cinema club) – Kinotamaşaçıların və kino sənəti həvəskarlarının kütləvi təşkilatı. K. üzvlük haqqı hesabına maliyyələşdirilir. «7-ci incəsənət dostları» adlı ilk K. 1920-ci ildə Fransada kinotənqidçi R.Kanudonun təşəbbüsü ilə yaradılmışdır.

	KİNOKONSERT (film concert) – Ayrı-ayrı konsert (musiqi) nömrələrindən ibarət film. Musiqili filmin bu janrı öz bədii özfəaliyyət kollektivləri olan klubların, mədəniyyət sarayları və evlərinin kino həvəskarları kollektivləri üçün məqbuldur.

	KİNOKÖÇÜRMƏ APARATI (recorder) – Təsviri və fonoqramı kinolentə köçürən aparat. Çap üsuluna görə kontaktlı və optik növləri var (birincidə kinoplyonkalar bir-birinə kip sıxılır, ikincidə isə aralı qoyularaq obyektivlə proyeksiyalanır). K.a.-nda kinolent fasiləsiz və fasiləli (kəsik-kəsik) hərəkət edə bilər.

	KİNOQEYDİYYAT (frame by frame shot) – Hər hansı prosesin intervallarla kadr-kadr çəkilişi, yaxud cihazlar qrupu dərəcələri ilə birgə çəkiliş.

	KİNO QURĞUSU (film projector) – Kinofilmləri nümayiş etdirmək üçün avadanlıq kompleksi. İstifadə şəraitinə görə stasionar və səyyar olur. Bax: S ə y y a r  k i n o  q u r ğ u s u.

	KİNOLENT  (film/tape) – Səthində bir neçə nazik təbəqə olan polimer plyonkadan ibarət elastik çoxlaylı lent. Kinolentin nəqli üçün kino aparatının lentdartan mexanizmlərində onun kənarlarına bir və ya bir neçə sıra gözlüklər açılır. K. ümumiləşdirilmiş termindir, buraya kinoplyonka, kinofilm, film nüsxəsi və s. daxildir. Bax: K i n o p l y o n k a.

	KİNOLENTİN AŞKARLANMASI (film develop) – Bax: A ş k a r l a m a.

	KİNOLENTİN FORMATI (tape format) – Kinolentin eninə görə millimetrlərlə ölçüsü.

	KİNOLENTİN İŞLƏNMƏSİ (film processing) – İşlənmənin texnoloji proseslərinin məcmusu (aşkarlama, fiksə və s.). Həmin proseslər nəticəsində lentdə çəkiliş obyektinin hazır neqativ, yaxud pozitiv təsviri, eləcə də yazılmış, ya da çap olunmuş optik fonoqramın təsviri alınır.

	KİNOLENTİN NƏMLƏNMƏSİ (picture dew) – Nəmləndirmə buxarının kinolentə təsiri. Bunun nəticəsində kinolentin fiziki-mexaniki xassələri qismən bərpa olunur. K.n. tez köhnəlmənin qarşısını almaq üçün uzunmüddətli saxlanıb, mühafizə edilməsi zamanı tətbiq olunur. Film quru yerdə saxlandıqda lent kövrəkləşir və asanlıqla qırılır. Ona görə də K.n. prosesi vacib sayılır.   

	KİNOLENTİN SƏTHİNİN ZƏDƏLƏNMƏSİ («YAĞIŞ») (film strach "rain") – Kinolentin səthində cızıqlar, sürtülmələr şəklində mexaniki zədələr. Bunlar kinofilmin nümayişi zamanı təsvirin və səsin güclü təhrifinə səbəb olur.

	KİNOLENTİN SIXILMASI (picture compression) – Kinolentdə gedən və onun həndəsi ölçülərini, fiziki-mexaniki xassələrini dəyişən fiziki-kimyəvi proses. 

	KİNOLENTİN SÜRƏTİNİN SABİTLƏŞDİRİCİSİ (film speed stabilizator) – Yazılış, yaxud səsləndirmə zamanı yazı daşıyıcısının (fonoqramın) sürətinin titrəyişini məhdudlaşdıran qurğu.

	KİNOLENTİN YUYULMASI (picture washing) – Fiksajlamadan sonra emulsiya təbəqəsində qalan fiksələşdirici məhlulun, yaxud bu və ya digər emal prosesindən sonra suda həll olan maddələrin təmizlənməsi.

	KİNOLENTLƏRDƏ LƏKƏLƏR (tape fault/blemishes) – Neqativlərdə və pozitivlərdə səhv aşkarlama zamanı əmələ gələn və lentin ayrı-ayrı sahələrində, yaxud bütün səthində yaranan bu və ya digər boyanma ilə ifadə olunan qüsur.

	KİNOLENTLƏRİN MÜHAFİZƏSİ (film proservation) – Emulsiyada və altlıqlarda mühafizə etdikdə kinolentin xassələrinə əhəmiyyətli dərəcədə təsir göstərən proseslər baş verir. Dəyişiklik altlıqdan daha çox fotoqrafik emulsiyada özünü göstərir. Bu proseslər köhnəlmə adlanır – işığahəsssaslıq azalır və örtüyün sıxlığı artır. Bu cür dəyişikliklər lent hazırlandıqdan sonrakı ilk 2-4 ayda xüsusilə nəzərə çarpacaq şəkildə baş verir.

	KİNOMEXANİK (projectionist/cinema operator) – Filmlərin kinoteatrlarda nümayişi ilə məşğul olan mütəxəssis. K. filmin ekranda göstərilməsinin keyfiyyətinə görə məsuliyyət daşıyan şəxsdir.

	KİNO MUSİQİSİ (musical illustration) – Filmin xüsusi əhəmiyyət daşıyan dramaturji komponenti, ekran əsərinə obrazlılıq gətirən ifadə vasitələrindən biri. Kinoda tətbiqi səciyyə daşıyan musiqi plastik obrazı emosional cəhətdən ümumiləşdirir, onun əsas mövzularını üzə çıxarır, onlara dərin obrazlılıq əhəmiyyəti verir. Musiqinin filmdəki vəzifələri çoxcəhətlidir: a) sosial-tarixi mühiti təsvir edir; b) milli kolorit yaradır; v) filmin müəllif ideyasını ümumiləşdirilmiş şəkildə ifadə edir; q) ayrı-ayrı epizodların atmosferini yaradır; d) dramatik münaqişədə mübarizə aparan qüvvələrin toqquşmasını üzə çıxarır; e) qəhrəmanlara müəllifin münasibətini bildirir, onların daxili aləmini açır, hadisələrin gedişini, temp-ritmik cəhətdən təşkil edir; j) filmin bədii zamanını və məkanını xüsusi şəkildə təşkil edir. K.m.-nə solo-instrumental nömrələr, vokal, simfonik əsərlər, xalq və peşəkar musiqi daxildir. Filmin musiqi kompozisiyası müəllif-rejissor ideyası, əsərin janr və üslubi xüsiyyətləri ilə müəyyənləşir.

	KİNONUN QIZIL DÖVRÜ (golden age of movies) – ABŞ-ın əyləncəli kinofilmlər sənayesinin çiçəkləndiyi, şöhrət zirvəsinə qalxdığı 1930-1960-cı illər. Bu dövrdə TV ilə rəqabətə baxmayaraq, ABŞ-da kinobiznes kütləvi mədəniyyətdə indiyədək nəzərəçarpacaq rol oynamaqdadır.

	KİNONÜSXƏLƏŞDİRƏN APARAT (replication apparatus) – Kinotəsvirlərin (lentin) və fonoqramların çapı tirajlanması üçün aparat.

	KİNOOPERATOR (cameraman) – Bax: O p e r a t o r.

	KİNOÖLÇÜ (picture shape) – Öyrənilən obyektin kəmiyyət xarakteristikalarını, onun müxtəlif vaxt məqamlarında məkan vəziyyətini, hərəkət trayektoriyasını, trayektoriyanın müxtəlif sahələrindəki sürətini, bütün prosesin, yaxud onun ayrı-ayrı mərhələlərinin davamiyyətini öyrənmək üçün çəkiliş.

	KİNOPLYONKA (film/tape) – Səthi işığahəssas təbəqə ilə örtülmüş, kənarları perforasiyalı, elastik, lentşəkilli material. Yanmayan K.-nın əsasını sellüloz asetatları təşkil edir. Ağ-qara və rəngli  filmlərin istehsalında istifadə olunur. Bax: K i n o l e n t.

	KİNOPROKAT (film disribution) – Film fondunun planlı surətdə komplektləşdirilməsi və filmlərin ölkə ərazisində əhaliyə göstərilməsi üçün gəzdirilməsi.  

	KİNOPROYEKSİYA APARATI (cinema unit/film projector) – Kinolentdə olan filmlərin göstərilməsi üçün qurğu. Nümayiş etdirilən filmlərin formatından asılı olaraq K.a. 70 mm-lik (genişformatlı), 35 mm-lik (adi və genişekranlı), 16 və 8 mm-liklərə (adi və «Super-8») bölünür.

	KİNOPROYEKSİYANIN DAVAMİYYƏTİ (duration of film projection) – Bu və ya digər uzunluqlu filmin kinoekranda nümayiş etdirilməsi müddəti. Həmin vaxt filmin formatından (35, 16 mm), daha dəqiq desək, kadrın irəliləmə sürətindən və kinoproyeksiyanın tezliyindən asılıdır. 

	KİNOPROYEKTOR (film projector) – Kinofilmləri ekrana proyeksiya ilə verən aparat. Əsas elementləri: lentdartan mexanizm, verici və qəbuledici kasetlər, işıqlandırıcı, proyeksiyalayıcı sistem; səsləndirən, elektrik enerjisi ilə təchiz edən və aparatı işlədən quruluşlar. Kinoplyonka qreyfer və ya malta mexanizmləri vasitəsilə qeyri-rəvan (sıçrayışla) hərəkət edir.

	KİNOPROYEKTORUN İŞIQ AXINI (projector light flux) – Kadr pəncərəsində lentsiz halda obtyuratorun işlədiyi vaxt kinoproyektorun işıq-optik sisteminin yaratdığı işıq axını.

	KİNOPROYEKSİYA EKRANI (film projection screen) – Kinofilmin proyeksiyalandığı yastı və əyrixətli səth. K.e.-nın işıqburaxan və əksetdirən kimi növləri vardır.  

	KİNOREPORTAJ (film reporting/account) – Bax: S ə n ə d l i  k i n o.

	KİNOSEANS  (cinema show) – Filmlərin müəyyən proqram, yaxud cədvəl əsasında tamaşaçılara göstərilməsi. Adətən, kinoteatrlarda seanslar saat yarım, yaxud iki saat davam edir.

	KİNO SƏNAYESİ (cinematographic industry) – Kinoköçürmə və kinotexnika sənayesi, kinoplyonka istehsalı sahəsi.  Kinoköçürmə  sənayesi  kinoteatr və kinoqurğularda, TV ilə kino həvəskarları aparatlarında göstərmək üçün kinofilmlərin surətini hazırlayır.

	KİNOSƏNƏDLƏR (film documents) – Hər hansı bir elmi eksperimentin, yaxud sınağın normal kinoçəkilişi. Bu, sonradan ətraflı öyrənilmə məqsədi ilə həmin çəkilişləri ekranda ətraflı nəzərdən keçirməyə imkan verir. Xronikal-sənədli çəkilişlər də bu qəbildəndir.

	KİNO SƏNƏTİ (cinema art) – Kinematoqrafiyanın texniki bazası və ifadə vasitələrindən istifadə əsasında yaranmış incəsənət növü. K.s. sintetik sənət olub, ədəbi, rejissor, aktyor, musiqi yaradıcılığını və təsviri yaradıcılığı özündə birləşdirir. 

	KİNOSKRİPT (film script) – Sənədli kinokadrlarla çəkilən yazılı tarixi mənbə. K.-in daha çox təsadüf olunan mətnləri: küçələrin adı yazılmış lövhələr, nümayiş və mitinqlərdə istifadə olunan şüar və plakatlar, afişalar, elanlar və s.

	KİNOSTUDİYA (film studio) – Kinofilm istehsal edən müəssisə; bir-birindən fərqli olan bədii-yaradıcı və istehsal-texniki prosesləri uzlaşdıran qurum. Eyni zamanda həm bədii, sənədli-xronika, elmi-kütləvi, həm də tədris filmləri istehsal edən K.-lar mövcuddur. İxtisaslaşdırılmış K.-lar da fəaliyyət göstərir. Ssenaridən başlayaraq hazır filmlərin surətinin çıxarılmasına qədər bütün işlər K.-da görülür. Filmin çəkilişində texniki-dekorativ qurğular şöbəsi, çəkiliş texnikası, film montajı, kinoplyonkaların emalı və surətlərin çıxarılması sexləri və s. iştirak edir. Bədii filmlərin çox hissəsi dekorasiya və süni işıqlandırma, səsyazma qurğuları ilə təchiz edilən K. pavilyonlarında yaradılır.

	KİNOŞƏBƏKƏ (cinema net/ company) – Filmlərin əhaliyə göstərilməsini həyata keçirən mədəni müəssisələrin birliyi. K. kinoteatrlardan, kino üçün uyğunlaşdırılmış klublardan və s. ibarət olur.  

	KİNOŞÜNASLIQ (cinematography) – Kinonu bir incəsənət növü və kütləvi kommunikasiya vasitəsi kimi tədqiq edən, kino sənətinin spesifik xüsusiyyətləri, filmin ictimai mahiyyətinin qanunauyğunluqları haqqında elm. K.-ın vəzifələrinə kinonun təbiətinin tədqiqi və onun inkişafı, kino dramaturgiyasının və rejissurasının ümumi prinsiplərinin işlənib hazırlanması, aktyor yaradıcılığının öyrənilməsi, kinematoqrafik düşüncənin, kinoda musiqi və səsin yaradıcılıqla izahı və s. daxildir. K. kinonu onun sosial, iqtisadi, siyasi cəhətdən şərtlənməsində, mədəniyyət kontekstində, incəsənətin digər növləri ilə müqayisədə və s. nəzərdən keçirir. K.-ın xüsusi vəzifəsi kinonu daxilən səciyyələndirən faktların və qanunauyğunluqların öyrənilməsindən ibarətdir: 1) Bədii yaradıcılıq və estetik-informativ fəaliyyət sistemi kimi; 2) Bu fəaliyyətin məhsullarının – kinofilmlərin məcmusu kimi. K. 20-ci əsrin 20-ci illərində yaranmışdır. K.-a kino nəzəriyyəsi və tarixi, kino tənqidi və filmoqrafiya daxildir.

	KİNOTEATR (cinema/movie house) – Filmlərin nümayiş etdirilməsi üçün xüsusi daxili quruluşu olan ictimai bina (yaxud bina hissəsi). K.-ın əsas hissəsi tamaşa zalıdır. Zalda güclü səsucaldan qurğular, kinoekran olur. İri K.-larda hava kondisionerlərindən (isidici və sərinləşdirici) istifadə olunur, divar və tavanlar akustik tələblərə cavab verir və zal dekorativ işıqlandırılır. 

	KİNOTEXNİKA (film tecnology) – Kinofilmlərin istehsalı və çoxaldılmasına xidmət edən texnika sahəsi. Yüksək inkişaf etmiş dəqiq elmlərin və texnikanın – optikanın, dəqiq cihazqayırmanın, elektrotexnikanın, işıq texnikasının, akustikanın və elektroakustikanın, gücləndirici texnikanın, elektrotexnikanın, kimyanın və s. əsasında yaranmışdır.

	KİNO TEXNİKASI (cinema technics) – Kinofilmin istehsalı, çoxaldılması və nümayiş etdirilməsi proseslərinin təkmilləşməsi və genişlənməsi nəticəsində yaranan texnika sahəsi. K.t.-nda fotoqrafiya, optika, mexanika, işıq texnikası, elektronika və s. istifadə olunur. K.t-nın əsas texniki vasitələri kinoçəkmə aparatı, kinoproyektor və kinoplyonkadır.

	KİNO-TELEVİZİYA TEXNİKASI (film-TV tecnology) – Kino və TV-nin texniki vasitələrindən istifadə etməklə obyektlərin çəkilişi və təsvirlərin ötürülməsi üsulları. K.-t.t. kino texnikasını, TV-ni, videoyazını özündə birləşdirir. K.-t.t.  sahəsində əsas 5 istiqamət müəyyən edilmişdir: TV filmlərinin birbaşa çəkilişi; TV videonəzarəti və nəzarət videoyazısı ilə kinoçəkilişi; TV təsvirlərinin kineskop ekranından və bilavasitə elektron şüası ilə kinoyazılışı; kinofilmlərin montajı və çapı zamanı TV videonəzarəti; kinolentə çəkilmiş və ya çap olunmuş filmlərin TV traktı üzrə verilməsi (telekinoproyeksiya).

	KİNOTƏDQİQAT (film research) – Müxtəlif üsullardan istifadə etməklə təsvirin sürətləndirilmiş, yavaşıdılmış kinoçəkilişi, yaxud ayrı-ayrı kadrlara görə fotoqeydiyyatı: mikroskop vasitəsilə infraqırmızı, ultrabənövşəyi, yaxud rentgen şüalarında çəkiliş, vizuallaşdırmanın kölgə üsulunun tətbiqi və s.

	KİNOULDUZ (film star) – 20-ci əsrin əvvəllərində Amerika kinosunda yaranmış və Avropa kinematoqrafiyalarında, əsasən sırf kommersiya sahəsində yayılmış anlayış; kino aləmində şöhrət tapmış, tamaşaçıların sevimlisinə çevrilmiş aktyor, aktrisa. Konkret tarixi mənada, K. personaja maksimal dərəcədə yaxın olan ifaçı anlamını verir. K. müəyyən mənada tipajdır. 

	KİV-in MALİYYƏLƏŞDİRİLMƏSİ SİSTEMİ (media support system) – Müxtəlif ölkələrdə və müxtəlif şirkətlərdə tətbiq olunan maliyyələşdirmə sistemi. Məsələn, ABŞ-da KİV-in maliyyələşdirilməsinin 4 sistemi mövcuddur: auditoriya (məs., ödənişli KİV); reklam sifarişçiləri; reklam sifarişçiləri ilə auditoriyanın müştərək maliyyələşdirməsi; ictimai fondların və ayrı-ayrı şəxslərin maliyyələşdirməsi.

	KLASSİK (classic) – 1) Elm, ədəbiyyat və incəsənət sahəsində ən məşhur və görkəmli şəxsiyyət; 2) İncəsənətdə klassizm tərəfdarı; 3) Klassik sənətkarın yaratdığı nümunəvi, birinci dərəcəli əsər. 

	KLAVİATURA (keyboard) – Özlüyündə çap makinası ilə kalkulyatorun hibridini təşkil edən qurğu. K. vasitəsilə informasiya kompüterə daxil edilir. Adətən, K.-da hərflər, rəqəmlər və funksional qiymətlər olur. Standart K., adətən, 101 düymədən ibarət olur.

	KLAVİŞ (key) – Fortepiano, royal və s. musiqi alətlərində basılmaqla səs çıxaran lövhəcik; dil, açar.

	KLUB (club) – 1) Eyni ictimai qrupa, peşəyə, sənətə və s. mənsub şəxslərin ünsiyyət, siyasət, elm, mədəniyyət, idman sahəsində maraqlarının birləşdiyi ictimai təşkilat.

	KOD (code) – İstənilən növ informasiyanı müəyyən məsafəyə ötürmək, yaxud da mexanikləşdirilmiş və avtomatlaşdırılmış əməliyyatlardan keçirmək üçün ona əlverişli forma vermək məqsədi ilə yaradılan şərti işarələr (simvollar) və ya siqnallar sistemi. Hər bir informasiya ilə müəyyən fərqli siqnallar kombinasiyasının əlaqələnməsinə imkan yaradan qayda. K. siqnallarını yazmaq üçün çox vaxt rəqəm, yaxud işarələrdən istifadə olunur. Kod sistemi. 1948-ci ildə Amerika alimi K.Şennon «ehtimali informasiya nəzəriyyəsi»nin əsaslarını yaratdıqdan sonra bu nəzəriyyə bioloqların, dilçilərin, filosofların, riyaziyyatçıların, psixoloqların, genetiklərin də diqqətini cəlb etmişdir. İnformasiya verməyə xidmət göstərən hər hansı işarələr sisteminə K. deyilməyə başlanmışdır. Odur ki, həm insan dili, həm sənət əsəri və s. də səciyyəvi K.-lar hesab edilir və rəqəmlər vasitəsilə hesablana bilir. İnformasiya nəzəriyyəsində K. daha geniş məna daşıyır. K. informasiyanın hər hansı şəkildə qeydə alınma tərzidir. 

	KODEKS (code) – 1) Sistemə salınmış qanunlar sistemi; məcəllə; 2) Əxlaq, əqidə, görüş, adət normaları məcmusu; 3) Hər bir KİV sahəsində (xüsusən TV-lərdə) əməkdaşlar üçün mövcud olan etik normalar kodeksi.

	KOD FORMATI (code format) – Adətən, analoq-rəqəm dəyişdiricilərinin (ARD) çıxış siqnalına veriliş və yazılış vaxtı əlavə siqnallar çatdırılır. Həmin əlavə siqnallar verilişin mötəbərliyinin artmasına və sinxronlaşmaya xidmət edir. Bu zaman eyni vaxtda cilalanan kod sözləri bloklarda birləşir. Müəyyən koda müvafiq olan kod sözlərinin və ayrı-ayrı rəmzlərin blokdakı ardıcıllığı K.f. adlanır. 

	KODLAŞDIRILMAQ (coding) – Məlumatın kod şəklinə salınması; informasiyanın nəqli, emalı və saxlanılması üçün tətbiq edilən sistem. Bax: K o d.

	KODLAŞDIRMA (coding) – Hesabın kvantlaşdırılmış qiymətinin ona müvafiq olan kod sözünə çevrilməsi (rəmzlərin kod kombinasiyası). İmpuls – kod modulyasiyası (İKM) zamanı siqnalın hər bir hesabı ayrıca kodlaşdırılır və müvafiq olaraq hər bir kod sözü bir siqnal hesabı haqqında informasiya daşıyır. Bu zaman kod sözünün tələb olunan boşalma sayı yalnız giriş siqnalının dəyişmə diapazonu və seçilmiş kvantlaşdırma üsulu ilə müəyyənləşir.

	KOLLAJ (collage) – Təsviri incəsənətdə texniki üsul; rənginə və fakturasına görə fərqli materialların nəyə isə yapışdırılması. TV və qəzetlərdə də bu üsulla hazırlanan əsərlərə K. deyilir.

	KOLLEGİALLIQ (collectiveness/collectivity) – Bir işin həllində kollektiv qərarvermə, işi kollektiv surətdə görmə prinsipi.

	KOLLEGİYA (board) – Hər hansı bir müəssisədə onun inzibati, icraiyyə və ya məsləhətçi orqanını təşkil edən, rəsmi olaraq müəyyənləşdirilmiş şəxslərdən ibarət məhdud saylı heyət.

	KOLLEKTİV (collective/staff/community) – Müəyyən ümumi məqsədlə toplanan adamların cəmi; daimi birgə əmək fəaliyyəti üzrə birləşmiş adamlar. Məs., teleşirkətin  kollektivi. 

	KOLLEKTİV ANTENA (community antenna) – Naqil translyasiyaları mərkəzlərində (wire rediffusion center) müxtəlif mənbələrdən siqnalların toplanıb konkret ünvanlara göndərilməsi üçün istifadə olunur. K.a. prinsipi radio və TV-də tətbiq olunur. Kabel TV-sinin inkişafı onun uğurla həyata keçirilməsinə nümunə ola bilər.

	KOLLEKTİV BÖLÜŞDÜRÜCÜ ŞƏBƏKƏ (community distribution network) – Teleradio proqramlarının peykdən, efirdən və kabel şəbəkəsindən alınaraq abonentlər arasında bölüşdürülməsi sistemi.

	KOLLİZİYA (collision) – Bədii əsərdə süjet xəttinin inkişafının, xarakter, qüvvə və hadisələr arasındakı mübarizənin əsasını təşkil edən bədii  konflikt, münaqişə, toqquşma.

	KOLORİT (color) – Kino və TV çəkilişlərində, təsviri sənətdə (əsasən boyakarlıqda) tablonun bütün rəng çalarlarının qarşılıqlı nisbət sistemi. K. rənglər arasında müəyyən vəhdət əmələ gətirir. K. incəsənət əsərlərinin formasının elə bir ünsürüdür ki, rənglərin harmonik birləşməsindən ibarət olub əsərin məzmununun, mənasının açılmasına, onun xarakterlərinin, obrazlarının mənasının aşkara çıxarılmasına,  s ü j e t  və  k o m p o z i s i y a n ı n mükəmməlləşməsinə kömək edir.

	KOMA (koma) – Optik sistemlərdə təsvirin təhrifi; aberrasiya – nöqtənin təsvirinin qeyri-simmetrik ləkə şəklində göründüyü hal; 3-cü dərəcəli elektron-optik sistemlərdə həndəsi aberrasiyanın bir növü. Solğun təsvirlər yaradır, çətinliklə düzəlir.

	KOMBİNƏ EDİLMİŞ MANEƏLƏR (combined interferences/alias) – Kiçik modulyasiyalarda təsvir siqnalının qapanması nəticəsində kənar naxışlar şəklində yaranan xarakterik  maneələr. TV siqnallarının videoyazısı və canlandırılması zamanı K.e.m. rəng gətirən siqnalların yüksəktezlikli hissəsində xüsusilə böyük olur.

	KOMİK (comic) – 1) Komik (məzhəkəli) rolları ifa edən aktyor; 2) Öz sözləri və ya hərəkəti ilə gülməli vəziyyət yaradan adam.

	KOMİKLİK (the comic) – Estetikanın kateqoriyası; mövcud sosial hadisənin, insanların fəaliyyət və davranışının, onların əxlaq və adətlərinin şeylərin obyektiv gedişinə və mütərəqqi ictimai qüvvələrin estetik idealına tarixən şərtlənmiş (tam və ya qismən) uyğunsuzluğunu istehza formasında ifadə edir. K. özünün mənşəyi, mahiyyəti və estetik funksiyasına görə sosial xarakter daşıyır.

	KOMİTƏ (committee) – İctimai mahiyyət kəsb edən işlər üzrə hər hansı bir sahəyə (ictimai və ya dövlət işləri sahəsinə) rəhbərlik edən kollegial orqan.

	KOMİZM (the comic) – Gülünc vəziyyət, məzəlilik, gülüş doğuran situasiya.

	KOMMENTARİ  (commentary) – 1) Xüsusi maraq cəlb edən hadisəyə, mətnə, mövzuya, şərhə izahedici qeyd, mühakimə, açıqlama; 2) Kommentarilər – bir şey haqqında izahedici və tənqidi qeydlər, mühakimələr.

	KOMMENTATOR (commentator) – TV və radioda hər hansı konkret mövzu ilə (siyasət, iqtisadiyyat, idman və s.) bağlı müntəzəm şərhlər verən jurnalist, mütəxəssis; şərhçi.

	KOMMERSİYA İNFORMASİYASI, «KOMMERŞL» (commercial) – Sifarişçinin pulunu ödədiyi və radioda, yaxud TV-də mahnı-musiqi elementləri mətnləri ilə hazırlanmış parlaq anonslar formasında translyasiya olunan reklam. Bunlar auditoriyanın diqqətini məhsullara, formalara, xidmət sahələrinə yönəldir. 

	KOMMERSİYA İNTERVALI – SLOT (commercial slot) – Radio və teleyayımlarda reklam əlavələri üçün ayrılan vaxt. "Slot" sözü texnikada çat, oyuq, kəsik, proqramlaşdırmada – vaxt intervalı, yaddaş, mövqe sahəsi deməkdir. Yayım proqramlarında bütün bu mümkün mənalar slot anlayışında reklam verilişləri üçün ehtiyatda saxlanan efir mövqeyi kimi birləşir. Buna görə də ən yeni ingiliscə-rusca lüğətlərdə "slot" sözü həm də verilişlərin proqramında müəyyən yer, yaxud vəziyyət kimi də tərcümə olunur.

	KOMMERSİYA KİV-i (commercial mass-media) – Kommersiya məqsədi ilə fəaliyyət göstərən qəzet, jurnal, radio və TV. Kommersiya tipi bu informasiya vasitələrinin müstəqil olmasına, yalnız ictimai maraq bucağından çıxış etməsinə şərait yaradır. Dövlət və ictimai KİV-dən fərqli olaraq K. KİV-ində ictimai maraq doğuran məsələlərə, o cümlədən maarifçilik elementlərinə az yer verilir.

	KOMMERSİYA TELEVİZİYASI (commercial television) – Reklam sifarişçilərinə TV vaxtının satılmasından əldə olunan gəlir hesabına maliyyələşir.

	KOMMERSİYA TELEVİZİYASI (commercial television) – 1) Kommersiya prinsipi ilə işləyən TV; 2) TV ilə reklam verilişi.

	KOMMUNAL ANTENA (community antenna) – Bir qrup abonentin radio, yaxud TV proqramlarını qəbul etməsinə xidmət edən antena. Çox vaxt kollektiv antenalı TV adlanan kabel TV-si (KTV) bu prinsiplə işləyir.

	KOMMUNİKABELLİLİK (communicabelness) – Ünsiyyətcillik; əlaqə yaratmağı, ünsiyyət qurmağı bacarmaq.

	KOMMUNİKASİYA (communication) –  1) Yolun adını bildirir (tutalım, hava yolu, torpaq yol, su kanalı və s.); 2) Rabitə forması (məs., teleqraf, radio, telefon, poçt); 3) İki və ya daha çox şəxs arasında olan və qarşılıqlı anlaşmaya əsaslanan ünsiyyət; Bir şəxsin əldə etdiyi məlumatı başqasına (başqalarına) çatdırması; 4) Kütləvi K. texniki vasitələrdən – kütləvi K. vasitələrindən (mətbuatdan, radiodan, TV-dən, kinematoqrafdan) yararlanmaqla məlumatın çoxsaylı, həm də bir-birindən aralı yerləşmiş auditoriyaya çatdırılma prosesi.

	KOMMUNİKASİYA PROSESİ (communication process) – Kommunikativistikada bu termin informasiyanın kommunikatordan resipiyentə ötürülməsini nəzərdə tuta bilər. Üç forması fərqləndirilir – intrafərdi, interfərdi və kütləvi kommunikasiya. Birinciyə insanın öz-özü ilə danışması (ünsiyyəti), ikinciyə şəxslərarası ünsiyyət, üçüncüyə KİV kanalları ilə vasitəli ünsiyyət aiddir. Fərdlərarası ünsiyyət dillərinə təkcə verbal vasitələr deyil, həm də jestlər və müxtəlif görüntülər (alov, tüstü, su və s.) də aiddir. Kütləvi kommunikasiyanın əsas müasir vasitələri mətbuat və elektron media sayılır.

	KOMMUNİKATİV (sommunicative) – Kütləvi kommunikasiya vasitələrinə, kommunikasiya sisteminə aid olan cəhətlər, proseslər.

	KOMMUNİKATİVİSTİKA (communicology, communication science) – Müxtəlif dillərin və diskursların (verbal və qeyri-verbal) köməyi ilə sivilizasiyanın müxtəlif mərhələlərində həyata keçirilən kütləvi informasiya əlaqələrinin vasitə və humanitar funksiyalar sistemini öyrənən elm. Bu elm sahəsi gənc olduğuna görə hələlik sabit adı yoxdur və müxtəlif cür adlanır – ya kommunikasiyalar haqqında elm, ya da KİV-in nəzəri tədqiqatlar sahəsi. K.-nın nəzəri əsasları sintetikdir, belə ki, onun yaradılmasında jurnalistlərdən başqa sosioloqlar, politoloqlar, iqtisadiyyatçılar, kulturoloqlar, etnoqraflar, psixoloqlar, filoloqlar və digər peşə sahibləri də iştirak edirlər.

	KOMMUNİKATOR (communicator) – 1) KİV sistemində mətbu mətnlər, filmlər, radio və TV verilişləri şəklində məlumatlar hazırlayan şəxs, yaxud bir qrup şəxs. TV-də – studiyanın yaradıcı personalı; 2) KİV sisteminə daxil olan vasitələrin (mətbuat, radio, TV, kinematoqraf, video və səs yazılışı vasitələri) məcmusu.

	KOMMUTASİYA (switching) – Avtomatlaşdırılmış informasiya şəbəkələrinin idarə olunması prosesində rabitə qovşaqları və xətlərinin qurulması, qoşulması və uzlaşdırılması.

	KOMMUTATİV (commutative) – Yerini dəyişə bilən, dəyişkən. 

	KOMMUTATOR (commutator) – 1) Kommutasiya ilə bağlı prosesləri gerçəkləşdirən mütəxəssis; 2) Elektrik dövrələrini qoşmaq, ayırmaq və dəyişməklə tələb olunan çıxış dövrəsini seçməyə və giriş dövrəsini onunla birləşdirməyə imkan verən quruluş. K. rabitə və telemexanikada informasiya ötürmək üçün daha mürəkkəb quruluşların tərkibinə daxildir; onun vasitəsilə rəqəmlə hesablayan maşınlarda proqramlama və idarəetmə məsələləri, elektrik maşınlarında dövrələrin qoşulması və s. məsələlər həll edilir.

	KOMPAKT (compact) – 1) Sıx, yığcam, sıxılmış, məsafəsiz, aralıqsız yerləşdirilmiş, az yer tutan.

	KOMPAKT VİDEODİSK (compact video disk) – Kompakt lazer diski. K.v. videokasetlərlə müqayisədə daha yaxşı və uzunmüddətli səslənməni, lazımi fraqmenti, eləcə də yüksək keyfiyyətli stop-kadrı daha asanlıqla və daha tez əldə etməyə imkan verir. Amma istifadəçi K.v.-ə heç nə yaza bilməz və ondan köçürə bilməz. 

	KOMPANDER SİSTEM (compander system) – Kanalın girişində qoşulan kompressordan və çıxışında qoşulan ekspanserdən ibarət sistem. Kanaldakı siqnallar iki dəfə cilalanır. Bu qurğuların məcmusu K.s.-i adlanır.

	KOMPANİYA (company) – TV və radio yayımını həyata keçirən; yayımın  təşkilatçısı, qurum.

	KOMPENDİUM (compendium/digest) – Müxtəlif təyinatlı süzgəcləri (işıq və s.), kaşeləri (maskaları) və buna bənzər cihazları saxlaya biləcək şəkildə uyğunlaşdırılmış böyük günəş blendası. Kinoçəkiliş aparatlarında tətbiq edilir. K.-u mövcud çertyoj əsasında hər kəs düzəldə bilər. Belə bir K. 2 mm qalınlığında möhkəm rezinlə, yaxud hər hansı bir materialla yapışdırılır, amma rezin K.-u daşınmaq üçün daha da asan edir. Belə K. asan geydirilir və obyektivdə möhkəm dayanır.

	KOMPENSASİYA (compensasion) – Hansısa itkinin, zərərin əvəzini vermə, əvəzini ödəmə. 

	KOMPETENTLİ (competent) – İnformasiya mənbəyi kimi istinad olunan şəxsin mövcud sahədə səlahiyyətli olması; hər hansı bir sahədən xəbəri olan, hər hansı bir sahəni bilən şəxs. 

	KOMPİLYASİYA TELEPROQRAMLARI (compitation television program) – Ümumi adla birləşdirilən müxtəlif film və şoulardan, konsert və tamaşalardan seçilmiş fraqmentlərdən tərtib olunur. Ahəngdar iş və peşəkar hazırlıq nəticəsində iştirakçılar böyük auditoriya cəlb edən verilişlərin hazırlanması üçün TV vasitələrinin spesifikasından, onların dinamikasından, ifadəliliyindən, həyatiliyindən və rəngarəngliyindən istifadə edə biləcək təşəbbüskar işçi qrupları yaradırlar.

	KOMPLEKS (complex) – 1) Eyni məzmun, vəhdət təşkil edən şeylərin və ya hadisələrin məcmusu; 2) Eyni məqsəd üçün tikilib quraşdırılmış binaların və s. məcmusu. Məs., universitet kompleksi; 3) Ümumi fakturada çatışmayan cəhət. Məs., kompleksli olmaq.

	KOMPONENT (component) – Nəyinsə (ekran əsərinin, kadrın, təsvirin) tərkib hissəsi, ünsürü. Dilçilikdə – mürəkkəb sintaktik vahidin müəyyən dil qanunauyğunluğu və qaydaları əsasında ayrılan tərkib hissələri. 

	KOMPONOVKA (compounding) – Ayrı-ayrı hissələrdən tamı düzəltmək; tərtib etmək.

	KOMPOZİSİYA (composition/composure) – Tərtib etmə, birləşdirmə, əlaqə – əsərin tərtibatı, birləşdirilməsi, əlaqələndirilməsi, qanunauyğun qurulması, vahid tamı təşkil edən ayrı-ayrı hissələrin (komponentlərin) nisbəti.  Ekran (jurnalistika) əsərində gerçəkliyin bədii-publisistik inikasının xüsusiyyətindən (qırıq-qırıq və mozaikliyindən) asılı olaraq zamanca və məkana görə ayrı-ayrı düşmüş müxtəlif hadisələrin əlaqələndirilməsi; bu və ya digər təzahürün mahiyyətini açan məna blokları; müxtəlif tipli faktlar və müşahidələr; adamların rəy və düşüncələri. Amma K. sadəcə "yapışdırma" deyil, o, müxtəlif məzmun komponentlərinin elə şəkildə birləşdirilməsini nəzərdə tutur ki, bütöv əsərin yaradılması mümkün olsun. Çəkilişə, montaja, yaxud mətnin (təsvirin) şərhinə başlamazdan əvvəl müəllif (rejissor) gerçəklik üçün xarakterik olan əlaqə tiplərinə kömək edə biləcək optimal kompozisiya forması seçməli və bu prosesdə zaman və səbəb-nəticə cəhətlərinə üstünlük verməlidir. İstənilən forma əsərin əsas ideyasının dinamik inkişafının və meydana çıxmasının inikasıdır və əsər də elə buna görə yazılır. Bu səbəbdən də onun bütün hissələri, kəmiyyət və keyfiyyət nisbəti müəyyən şəkildə müəllifin əsas fikrinin məntiqi surətdə açılmasına xidmət edir. K., ilk növdəbə, hadisələrin cərəyan etdiyi məkanda müəllifin düşündüyü ideyanın açılmasında, situasiya və fərdlərdə, qarşılıqlı münasibətlərdə və konkret hərəkətlərdə özünü göstərir. K. materialın təşkili prinsipidir. Sənədli əsərin K.-sı, adətən, onun mövzusu və ideyası ilə şərtlənir və müəllifin mövqeyini ifadə edən, ssenarinin ən dərin əlaqələrini açan faktların, hadisələrin birləşməsindən ibarətdir. Ekran əsərlərinin qavranılmasında K.-nın rolu böyükdür.

	KOMPOZİSİYA TƏNASÜBÜ (compositional proportion) – Kadrda qarşılıqlı əlaqədə olan obyektlərin proporsional şəkildə paylanması (kadrın hər hansı bir yerində yüklənmənin olmaması). K.t. təkcə kadrda obyektlərin paylanması ilə deyil, həm də rəngin, tonların uyğunlaşdırılması və işığın paylanması ilə əldə olunur.

	KOMPOZİTOR (sompositor/composer) – 1) TV ekranında işarə və qrafik informasiyanın inikası üçün mini EHM-lərdən istifadə sistemi; 2) Musiqi bəstələyən şəxs, bəstəkar.

	KOMPRESSİYA (sompression) – 1) Dinamik diapazonun avtomatik sıxılması; 2) Rəqəmli inteqral rabitə şəbəkələrində  elə bir prosesdir ki, siqnalın gücləndirilməsi həmin siqnalın böyüklüyündən asılı olaraq dəyişir və güclü siqnallara nisbətən zəif siqnallar zamanı daha da böyüyür.

	KOMPRESSOR, s ı x ı c ı (compressor) – Giriş siqnalının amplitudu artdıqca veriliş əmsalı azalan səviyyələrin avtomatik tənzimləyicisi (SAT). 

	KOMPÜTER (computer) – Bilgisayar, başqa sözlə, elektron-hesablayıcı maşınların (EHM) geniş yayılmış adı.

	KOMPÜTER (BİLGİSAYAR) QRAFİKASI (computer graphics) – KİV-də, o cümlədən kompüter texnologiyalarının inkişafı ilə bağlı TV-də də geniş tətbiq edilən, bilgisayardan yararlanmaqla təsvirlərin formalaşdırılması və işlənməsi; tamaşaçıda əyani təsəvvür yaratmağa, təsvirin məzmun və anlaşıqlılığını artırmağa xidmət göstərən, proqramın bədii, texniki tərtibatını, dizaynını gözəlləşdirən keyfiyyət elementi. 

	KOMPÜTER ELMİ (computer science) – Avropa ölkələrində "informatika" termininin sinonimi kimi işlədilən anlayış. Bax: İ n f o r m a t i k a.

	KOMPÜTERLƏŞDİRMƏ (computerization) – EHM-lərin (kompüterlərin) kino, teleradio yayımı və istehsalatının bütün sahələrinə, ümumiyyətlə, sosial-iqtisadi və mənəvi fəaliyyətin bütün sahələrinə geniş tətbiq edilməsi prosesi.

	KOMPÜTER MONTAJI (computer editing) – Bax: Q e y r i – x ə t t i  m o n t a j.

	KONDENSATORLU (ELEKTROSTATİK) MİKROFON (electrostatic microphone) – Dəyişən cərəyanla, yaxud batareya ilə işləyərək siqnalı hazırlamaqdan ötrü kondensatorlardan istifadə edən mikrofon növü. Kondensator mikrofonun  ön hissəsində yerləşdirilmiş mütəhərrik tənəkədən  (yaxud lövhədən) və onun arxasına qoyulan tərpənməz tənəkədən ibarətdir. Hər iki tənəkə elektrik yükü daşıyır və səs ön tənəkəyə toxunan kimi gərginlik dəyişir. K.m.-un ən geniş yayılmış növü elektret mikrofonlardır.

	KONFERANSYE (compere/master of ceremonies) – Konsert proqramının nömrələrini tamaşaçılara elan edən və nömrələr arasında cazibədar danışığı ilə tamaşaçıları əyləndirən aktyor (aparıcı).

	KONFLİKT (conflict) – Kinonun (teatrın və s.) kompozisiyasında dramaturji elementlərdən biri; bir-birinə zidd mənafe, görüş və meyllərin toqquşması. Münaqişəyə gətirib çıxaran ciddi ixtilaf, kəskin mübahisə.

	KONFRANS (conference) – Hər hansı elmi, təşkilati, yaradıcılıq və s. məsələnin müzakirəsi üçün hökumət, partiya, elm və ictimai təşkilatların nümayəndələrinin toplantısı.

	KONSEPSİYA (conseption/idea) – Düşünülmüş sistem, geniş mənada hər hansı sistemli fəaliyyətin əsas istiqaməti; hər hansı predmeti, hadisəni, prosesi başa düşməyin, şərh etməyin müəyyən üsulu; predmetlər barəsində müəyyən nöqteyi-nəzər, onların sistemli izahında rəhbər ideya; ssenaristin, rejissorun, rəssamın, şairin, jurnalistin, alimin və s. yürütdüyü əsas fikir, ümumi ideya. K. anlayışı həmçinin elmi, bədii, texniki, siyasi və s. fəaliyyət növlərində əsas fikri, konstruktiv prinsipləri bildirmək üçün işlədilir.

	KONSERT (concert) – 1)  Musiqi və vokal əsərlərin, həmçinin müəyyən proqram üzrə estrada, dram, xor və s. nümunələrin geniş kütlə qarşısında ifası; 2) Orkestrin müşayiəti ilə tək bir çalğı alətinin, yaxud solistin ifa etdiyi böyük musiqi əsəri; 3) TV və radioda musiqi proqramlarrının geniş yayılmış forması.

	KONSERT EFFEKTİ (simulation surround) – Səsin kinoteatrda və ya konsert salonunda eşidilirmiş kimi təəssürat yaratması. K.e. almaq üçün stereo səslərdən istifadə edilir. 

	KONSERVATİZM (conservatism) – Köhnə ənənəyə sadiqlik, köhnəni qoruyub saxlamağa cəhd; köhnəpərəstlik, yeniliyə qarşı çıxma.

	KONSİTUASİYA (consituation) – Kontekst və situasiya sözlərinin birləşməsindən yaranan və TV nitqinin gerçəkləşməsinə imkan verən ekstralinqvistik amil. Müasir tədqiqatlarda K. çox geniş və differensiasiyaya uğramamış anlayış kimi qəbul edilir. 

	KONSPEKT (summary) – Hər hansı bir əsərin, mühazirə və s. xülasəsi, qısa şərhi, icmalı.

	KONSTATASİYA (constatation) – 1) Bir şeyin doğruluğunun şəksizliyi; 2) Faktların heç bir şərhə yol vermədən sadalanması.

	KONSTİTUTİV (constiutive) – Əsas, təyinedici. 

	KONSTRUKSİYA (construction) – 1) Predmetin ayrı-ayrı hissələrini birləşdirərək tam halda quraşdırılması. Əslində, texniki sahə (yəni maşın və mexanizmlərlə) ilə bağlı olan K. sözündən quruluşçu rəssamlar da istifadə edirlər. Rəssam təsvir edəcəyi predmeti təhlil edərkən onun quruluşunu, elementlərini dərk etməyə, mükəmməl surətdə öyrənməyə çalışır; 2) Çəkiliş, montaj, yayım qurğularının və s. quruluşu; 3) Bir sintaktik vahid kimi çıxış edən söz birləşməsi, tərkib, cümlə.

	KONSTRUKTİV (constructive) – 1) Verimli, məhsuldar, qurucu; 2) Nəyə isə qurucu əsas yaradan; 3) Qurulan, düşünülüb tapılan, nəyə isə aid olan.

	KONSTRUKTİV MONTAJ (constructive editing) – Kadrların lentə düşünülmüş, müəyyən və aydın, əlaqəli şəkildə birləşdirilib yapışdırılması. 

	KONTAKT (contact) – 1) Əlaqə, toxunma, sıx ünsiyyət; 2) İşdə, əməldə qarşılıqlı hərəkət, razılaşma.

	KONTAKT MİKROFONLARI (contact microphones) – Təmas məqsədi ilə bilavasitə çəkiliş obyektinə (predmetinə) bərkidilən mikrofonlar. Məsələn, deyək ki, səs rejissoru motorlu qayığın səsini itiyönümlü mikrofonun qəbul zonasından kənarda baş verən hərəkətlə sinxron şəkildə yazmaq istəyir. Bu zaman mikrofon (çox güman ki, kondensatorlu balaca «ilgək» mikrofon) birbaşa qayığa bərkidilir. Hərəkət kameradan çox uzaq məsafədə baş versə də, onun səsi çox təmiz və aydın şəkildə qeydə alınır.    

	KONTEKST (context) – Birləşmə, bağlanma, əlaqə; mətn və ya nitqin mənaca qismən bitkin parçası. K.-dəki ayrı-ayrı söz, cümlə və ya sitat kimi götürülmüş ifadənin mənası yalnız həmin  K.-də dəqiq və konkret şəkildə aydın olur. Adətən, dil vahidinin mənası «söz konteksti» ilə deyil, «real kontekst» ilə müəyyənləşdirilir.

	KONTENT TƏHLİL (content analysis) – Sosial informasiyanın məzmununun dolayı yolla, yəni qəzet, radio, TV verilişləri vasitəsilə öyrənilməsi. Anket sorğularına açıq cavablar da K.t. növü sayılır. K.t.-in əsas mahiyyəti müəyyən məlumatlar toplusu içərisində jurnalisti, tədqiqatçını maraqlandıran məsələlərin necə əksini tapmasını öyrənməkdir. Bu üsulla mətnin mahiyyətini, naşirin, jurnalistin məqsədini, auditoriyanın maraqları ilə bağlı proqnozları öyrənmək mümkündür. K.t. mətnin, informasiya şəbəkəsinin bütöv təhlilini verməyə imkan yaradır.

	KONTİNGENT (contingent/quota) – Hər hansı bir kollektivin (şirkət, idarə, müəssisə, təşkilat, ordu) tərkibi, heyəti, miqdarı; bir kollektivi təşkil edən adamlar heyəti; verilişdə iştirak edənlərin tərkibi, verilişin ünvanlandığı auditoriyanın sosial tərkibi.

	KONTİNUUM (continuum) – Bir-biri ilə təkcə məzmunca deyil, həm də janr-üslub əlamətinə görə bağlı olan kinofilmdə kadrların əvəzlənməsinin ardıcıllığı; radio və TV ilə xəbərlər buraxılışında, yaxud digər verilişlərdə arasıkəsilməz yayım təzahürləri arasında proseslərin fasiləsizliyi və qırılmaz əlaqəsi. K. yayım hissələrini birgə davam edən informasiya prosesində birləşdirən ssenariləri, onların rejissor izahını, montaj vərəqələrini və diktor əlavələrini, yaxud elanlar seriyasını bildirən terminlərin tərkibinə də daxildir. Müvafiq olaraq bu cür verilişlər aparan diktor və ya şərhçi "əvəzsiz diktor" adlandırılır.

	KONTRAJUR (counter light) – İşıq mənbəyinin çəkiliş obyektinin arxasında yerləşdirilməsi yolu ilə işıqlandırma. Müvafiq kinoçəkiliş zamanı işıq mənbəyi qeyri-şəffaf əşya ilə (ağacla, dekorasiya ilə və s.) örtülməlidir ki, birbaşa şüalar obyektivə düşməsin və təsvirlərdə reflekslər, ləkələr, halələr yaranmasın. Bu zaman diafraqmanı obyektin orta işıqlanmasına görə təyin edirlər ki, bu da gecə işıqlandırması effekti («gecəvari» kinoçəkilişi) almağa imkan verir, eləcə də əlavə olaraq ön plandakı obyektləri inikas etdirənlə işıqlandıraraq blendadan halə əleyhinə kinolentlərdən və neytral-boz kölgələnmiş filtrlərdən istifadə edirlər. Kontrajurdan istifadə etdikdə təsvir siluet şəkli alır. 

	KONTRAPUNKT (counter point) – Hərfi mənası: «nöqtəyə qarşı nöqtə». 1) Polifoniya, başqa sözlə, iki və daha çox müstəqil melodiyanın (səsin) eyni zamanda uyumlu səslənişi və inkişafı, çoxsəslilik növü; 2) Başlıca melodik səsi izləyən melodiya; 3) K.-u çoxsəslilik biçimi kimi öyrənən fənn; 4) TV-də səs, söz və təsvirin tama çevrilməsi, uzlaşaraq vahid məzmun – harmoniya yaratması.

	KONTRAST (contrast) – 1) Verilişlərin çəkilişi zamanı işıq və rənglərin gücünü, parlaqlığını artırmaq üçün əks rənglərdən istifadə olunması. Hər hansı bir əşyanı işıq mənbəyinə yaxınlaşdırdıqda onun işıq düşən tərəfi o biri tərəflərdən daha yaxşı, daha parlaq görünür. İşıq düşməyən tərəfdə cizgilər tutqun olduğundan o qədər də nəzərə çarpmır və ekranda kontrast yaranır; 2) Kinoda və digər incəsənət əsərlərində təsvir olunan predmet və hadisələrin keyfiyyətlərini (məs., həcmlərini, rənglərini) və xarakterlərini kəskin surətdə bir-birinə qarşı qoymaqdan ibarət olan, onların xüsusiyyətlərini daha aydın nəzərə çarpdıran bədii priyom. Təzadlılıq TV üçün xüsusilə səciyyəvidir.

	KONTRATİP (counter type/duplicate) – Orijinal kinoneqativdən çıxarılan surət, dublikat. Böyük tirajlı film surətləri K.-dən çap olunduğu üçün orijinal kinoneqativ işlənib xarab olmur.

	KONTRREKLAM «KONTRKOMMERŞL» (counter commercials) – Bu və ya digər kommersiya mallarının, məsələn, insanın səhhəti üçün zərərli olan tütün məmulatlarının reklamının qanuniliyinin inkar forması. ABŞ-da belə reklam ictimai qrupların, yaxud təşkilatların təşəbbüsü ilə əlaqələr üzrə Federal Komissiyanın icazəsi ilə yayılır və bəzən kontrreklam (counter advertising), yaxud düzəliş edən reklam (corrective advertising) adlanır.

	KONTUR (outline/contour) – 1) Hər hansı predmetin əsas cizgilərinin çəkilməsi; obyektin bir və ya bir neçə xətlə (cızıqla) çəkilmiş ümumi təsviri; formanı ümumi şəkildə təsvir edən xətt (cızıq). İfadəli kontur xətlər üstünlük təşkil edən təsvirlər üçün xüsusi yığcamlıq və s. xarakterikdir; 2) Bir şeyin əksinə olan.

	KOORDİNASİYA (co-ordination) – Çəkiliş, montaj işlərinin (istehsalat və yayımın) düşünülmüş şəkildə əlaqələndirilməsi; uyğunluq, əlaqə, uyğunlaşdırmaq. 

	KOPİRAYTER (copywriter) – Reklam mətninin tərtibçisi. K.-lərin əksəriyyəti jurnalist, yazıçı, şair olurlar. Onlar reklamın şüarını və mətnini işləyib hazırlayır, bəzən reklam xarakterli süjetlərin mətnlərini yazırlar. 

	KOPİREFFEKT (copyeffect) – Maqnit lentinin ayrı-ayrı burumlarının rulonda bir-birinə toxunaraq maqnitləşdirmə və qarşılıqlı təsir formasında üzə çıxan təzahür. Əgər maqnit lentinin bir burumu uzunluğunda sahədə hər hansı siqnalın yazılışı aparılarsa, rulonda bu yazının zəif nüsxəsi alınacaq. Yazının və onun nüsxəsinin səviyyələri arasındakı nisbət, yaxud onların arasındakı desibel fərqi K.-in həcmini ifadə edir.

	KORREKS (correx) – Kinolenti qablarda hazırlayarkən onun qonşu burumlara yapışmasına yol verməmək üçün tətbiq edilən sellüloid lent. Lentin kənarlarında çıxıntılar olur. Kinolent K.-lə birlikdə sarınır. Lentin emulsiyalı tərəfi korreksin çıxıntılarının üstünə qoyulur. Bu çıxıntılar emulsiyalı tərəfin işlək hissəsini lentə toxunmaqdan qoruyur. Bu vəziyyətdə kinolnt K.-lə birlikdə çarxa salınaraq qutuya qoyulur. K.-in köməyi ilə 16 və 8 mm enində lentin kiçik parçalarını aşkarlamaq olar.

	KOSMİK RABİTƏ (spatial correlation) – Yerdəki məntəqələrlə kosmik aparatlar arasında və kosmik aparat retranslyatorları vasitəsilə Yerdəki obyektlər arasında, həmçinin kosmik aparatlar arasındakı rabitə. Daim hərəkətdə və yerdəyişmədə olan K.r.-nin koordinatlarını təyin etmək üçün yerdəki qəbuledici və ötürücü antenalar K.r.-yə yönəldilir.

	KOSMİK TV APARATLARI (space TV equipment) – Təyyarələrdə, vertolyotlarda, Yerin süni peyklərində və kosmik aparatlarda yerləşdirilən TV sistemi. K.T.A.-nın yerinə yetirdiyi funksiyalar son dərəcə rəngarəngdir. Fəzada uçan aparatlarda TV-nin tətbiqi, adətən, yer, yaxud dəniz səthində müşahidələr aparılması, ayrı-ayrı obyektlərin bu və ya digər parametrlərinin üzə çıxarılması və ölçülməsi, yaxud torpaq sahəsinin görünüşünü fəzadan çəkmək məqsədi daşıyır. K.T.A. aşağıdakı tətbiq sahələrini əhatə edir: 
- kosmik videorabitə; kosmik məkan obyektlərinin elmi tədqiqi; Yerin bulud örtüyünü müşahidə və onun təbii ehtiyatlarının tədqiqatı; kosmik gəmilər sisteminin fəaliyyətinə videonəzarət və kosmik gəmilərin idarə olunması; hərbi obyektlərin aşkar olunması və müşahidə edilməsi.

	KOSMİK VİDEORABİTƏ (spatial video correlation) – Kosmik gəmilər arasında Vİ mübadiləsini təmin edən sistem. K.v., ilk növbədə, kosmik gəmilərlə Yerdəki idarəetmə məntəqələri arasında rabitə yaradır.

	KOSMOVİZİYA, k o s m i k  t e l e v i z i y a  (cosmovision/space TV) – Kosmik fəzada və ya planetlərdə olan kosmik aparatlardan təsvirlərin TV şəbəkəsi ilə bilavasitə Yerə verilməsi və qəbulu. Kosmik stansiyaların aparatlarından verilən təsvirlərin radio-siqnallarını Yerdəki radiorabitə stansiyaları qəbul edib TV Mərkəzinə ötürür, oradan da müxtəlif ölkələrin TV şəbəkələri vasitəsilə retranslyasiya edilir. 

	KÖLGƏ (shade) – Üçölçülü məkan illüziyasının yaradılması üçün istifadə olunan zəruri üslubi istifadə vasitəsi. Üçölçülü kompozisiyada göz görəsi, kölgələrin köməyi ilə üzə çıxan işıq mənbəyi tamaşaçı nöqteyi-nəzərini obyektin yox, sənətkarın nöqteyi-nəzərinə tabe etməklə, kətan üzərində öz fikrini əks etdirə bilir. Həm kinoda, həm də TV-də olduğu kimi, təsviri sənətdə, rəssamlıqda da işıq-kölgə tərəfi təkcə texniki yox, mühüm üslubi (spesifik mənada) əhəmiyyət kəsb edir. TV-də studiya şəraitində işləyən rejissor texnikanın özündə mövcud olan işıq sxeminə tabe olmalıdır. Kinoda isə əksinə, sənətkarın (operatorun, rejissorun) fərdiliyi işıq-kölgə ahəngdarlığını istədiyi kimi öz ritminə tabe edə bilər. TV üçün ideal «səthi» işıqlandırma, təbii səpələnmiş, açıqla tünd arasındakı kölgəsiz işıqlandırmadır. Obyektin səthi bərabər işıqlandırılmalıdır. TV işıqlandırma vəzifələri «işıq» ustasına keçir, işığın qurulmasına isə təkcə operator yox, həm də pultdakı, yaxud təsvirin qəbulu üzrə mühəndis nəzarət edir. İşıq işində rejissor və operator subyektivliyi elektrotexnikanın qanuniləşdirdiyi işıqlandırmanın prinsipial istehsalat sxemi ilə məhdudlaşdırılır.

	KÖMƏKÇİ İŞIQ (auxiliary illumination) – Əsas işığa uyğun olaraq qurulan yardımçı, ikinci dərəcəli işıq.

	KÖZƏRMƏ LAMPALARI (aeolights) – Vakuumlu, şüşə kolbada yerləşən və yanarkən közərən volfram naqilindən düzəldilmiş lampa. K.l. öz quruluşuna görə məişətdə işlədilən adi elektrik lampalarına bənzəyir.

	KRAN (crane) – TV və kino çəkilişlərinin daha effektli nöqtələrdən (əsasən yuxarıdan) aparılması, təsirli çəkiliş rakursları yaratmaq üçün istifadə olunan səyyar qurğu.

	KRAN-ARABA (mobile crane) – Bax: K r a n.

	KRONŞTEYN (holder) – Detal və ya mexanizmləri şaquli səthə bərkitmək üçün işlədilən konusşəkilli dayaq. K. vasitəsilə transmissiya yataqları, elektrik mühərrikləri, metal konstruksiya hissələri bərkidilir. Tökmə çuqun, yaxud qaynaqlanmış poladdan hazırlanır.

	KULMİNASİYA (culmination) – Xarakter və situasiyaların toqquşması anı; müəllif mövqeyinin həyata keçməsinin, düşüncənin, yaxud münaqişənin gərginliyinin ən yüksək nöqtəsi. Kinoda və ədəbiyyatda – bədii əsərin kompozisiyasının tərkib hissəsi; süjet xəttinin inkişafının ən gərgin anı, zirvəsi. K.-da konflikt həlledici dönüş nöqtəsinə çatır və açılış mərhələsinə daxil olur. K. əsərdə qoyulan problemi kəskinləşdirir, qəhrəmanın xarakterinin açılmasında həlledici rol oynayır. 

	KULUAR (lobby) – Parlamentdə, hökumət idarələri binalarında, teatr, konsert salonlarında, çəkiliş pavilyonlarında, videoyazı studiyalarında  istirahət, qeyri-rəsmi görüşlər, söhbətlər və fikir mübadiləsi üçün əlavə otaq(lar).

	KURATOR (curator) – Himayəçi, himayədar, bir işin gedişinə, icrasına nəzarət edən adam, təşkilat.

	KURTAJ (courtage/brokerage) – Komisyon haqqı, reklam işində vasitəçinin (maklerin), o cümlədən reklam agentinin aldığı mükafat. 

	KÜLƏKDƏNQORUYAN (mike wind protector) – Mikrofonun başlığına geydirilən porolon köynək. Külək vıyıltısı naturada səs yazarkən ən çox rast gəlinən problemlərdən olduğundan, örtülü yerdən kənarda səs yazanda həmişə mikrofona K. köynək geydirilir. Köynək mikrofonu küləyin vıyıltısından və kənar səslərdən qoruyur. Əksər mikrofonlardan ötrü K. köynəkləri satışdan almaq olar. Hər hansı səbəbdən bu köynəklər olmazsa, onu mikrofon ölçüsündə kəsilmiş bir parça porolondan asanlıqla hazırlamaq mümkündür.

	KÜPÜRLƏR (cut) – Ssenari mətnində və ya hazır filmdə ixtisarlar. 

	KÜTLƏ (mass) – Kommunikativistikada bu və ya digər sosial-demoqrafik təbəqələrə məxsusluq və yaş xüsusiyyətləri baxımından müxtəlif cinsli, amma zövqlərinə, maraqlarına, ən başlıcası, onlar üçün standart həyat və düşüncə tərzi formalaşdıran kütləvi mətbuata və kütləvi mədəniyyətə meyllərinə görə daha yekcins insan qruplarını bildirmək üçün işlədilən termin.

	KÜTLƏVİ AUDİTORİYA (mass audience) – KİV kanalları ilə yayılan informasiyanın bütün istehlakçıları – qəzet, jurnal, kitab oxucuları, radiodinləyicilər, teletamaşaçılar, diskotekalara gələnlər, musiqi-mahnı əsərlərinin, audiokitabların və videokitabların, eləcə də kompüterlər üçün rəngarəng proqramların, səs və videoyazısı olan valların, disklərin alıcıları. Analitiklərin rabitənin və kütləvi mədəniyyətin müasir informasiya vasitələri sistemində ayrılmaz sahə kimi nəzərdən keçirdikləri bu auditoriyanın əsas atributu – kütləvilikdir. K.a. anlayışının müxtəlif konseptual izhları mövcuddur – bəziləri onu KİV-in təqdim etdiyi hər şeyi passiv həzm edən ətalətli, lal əksəriyyət kimi səciyyələndirir. Digərləri isə onu, əksinə, mass-mediaya fəal təsir göstərməyə və onlardan özlərinin (yaşa görə, peşə, etnik, mədəni) arzu və maraqlarının təminatçısı olan ictimai qüvvə hesab edir. Bu izahların əsaslandırılması K.a.-nın müxtəlif təbəqələrinin zövq səviyyəsini üzə çıxarmağa kömək edən kontent-analiz prosesində baş verir.

	KÜTLƏVİ İNFORMASİYA (mass information) – Axtarılması, əldə olunması, hazırlanması, ötürülməsi, istehsalı və yayımı qanunvericiliklə məhdudlaşdırılmayan, ümumi istifadə üçün nəzərdə tutulmuş mətbu, audio, AV xəbər və digər məlumatlar.

	KÜTLƏVİ İNFORMASİYA VASİTƏLƏRİ – KİV (Mass Media/Mass Communication Media) – Qəzet, jurnal, sənədli kino, radio və TV-dən ibarət sistem. Bütün bunlar geniş oxucu, dinləyici və tamaşaçı üçün nəzərdə tutulduğuna görə KİV adını almışdır.

	KÜTLƏVİ İNFORMASİYA (VASİTƏSİNİN) MƏHSULU (mass media edition) – Mətbu nəşrin bir nömrəsinin tirajı, yaxud onun bir hissəsi, teleradio, kinoxronika proqramlarının ayrıca buraxılışı, proqramın audio və ya videoyazısının tirajı, yaxud tirajının bir hissəsi.

	KÜTLƏVİ (İCTİMAİ) TELEVİZİYA (public television) – 1) İctimaiyyətin yaratdığı, maliyyələşdirdiyi və yönəltdiyi TV; 2) Hakimiyyətin, hər hansı siyasi partiyanın və ya iqtisadi qrupun (qruplaşmanın), inhisarçı qüvvənin müdaxiləsinə imkan yaratmayan, heç bir kommersiya marağı güdməyən TV; 3) Açıq və demokratik cəmiyyətlərin yaratdığı, müxtəlif qeyri-hökumət təşkilatlarının – birliklərinin, fondların, dərnəklərin, eləcə də ümumcəmiyyət maraqlarını güdən, plüralizmi, azad bazarı və insan haqlarını qoruyan ayrı-ayrı fərdlərin vətəndaş toplumunu inkişaf etdirmək istəklərinə cavab verən TV biçimi; 4) Hakimiyyətin fəaliyyətini açıqlığa qovuşduran, çox önəmli sosial olayları müstəqil xəbərləyən ekran jurnalistikası; 5) Cəmiyyət üçün açıq TV; 6) Açıq cəmiyyətlər inkişaf etdikcə "ictimai TV" anlayışı da məzmunca dərinləşib-dəqiqləşir.         

	KÜTLƏVİ KOMMUNİKASİYA (mass communication) – Sosial əhəmiyyəti olan informasiyanın texniki vasitələrin (mətbuat, TV, radio, kino) köməyi ilə çoxsaylı auditoriyaya çatdırılması prosesi.    

	KVADRAT (square/quadrant) – TV-də və kinoda təsviri çərçivəyə salmaq üçün işlədilən montaj effektlərindən biri.

	KVANTLAŞDIRMA (quantzation) – Sərbəst qiymət alan siqnalın hesablanmasının ən yaxın, həllini tapmış səviyyəyədək "yuvarlaqlaşdırılması". Bu, kvantlaşdırma səslərinin yaranmasının səbəbidir. K. səsləri yalnız siqnalın olduğu təqdirdə rəqəm-analoq dəyişdiricisinin çıxışında yaranır və K. addımından asılı olur.   

	KVANTOSKOP (quantizer) – Ötürücü borunun hədəfinə kodlaşdırıcı (ötürücü tərəfdə) və kodu açan (qəbuledici tərəfdə) qurğular vasitəsilə yazılmış qoloqramın lazer kineskopu (LK) vasitəsilə canlandırılmasını gerçəkləşdirən qurğu. Lazer kineskopunda adi ekran əvəzinə yarımkeçirici lazer şəklində səth olur, bu da öz növbəsində elektron şüanın təsirilə işığın koqerent axınını şüalandırır. 

	KVARTET (quartet(te)) – Dörd musiqi aləti və ya dörd səs üçün yazılmış musiqi əsəri; həmin əsəri ifa edən dörd nəfərdən ibarət musiqiçi dəstəsi.

	Q

	QABARIQ LİNZA (convex lens) – Ox qalınlığı kənarların qalınlığından çox olan linza. Q.l.-lara ikili-qabarıq, yastı-qabarıq və çökək-qabarıq linzalar aiddir. 

	QABARMALAR (swelling) – Müəyyən şəraitdə kameranın obyektivi üzərində yaranan hava qabarmaları. Obyektivdə qüsur sayılmasa da, ondan xəbər verir ki, obyektiv keyfiyyətsiz optik şüşədən hazırlanıb. Hava Q.-ı bütövlükdə obyektivin işinə təsir göstərmir. 

	QAMMA (gamma) – 1) Təzadlıq əmsalını bildirən yunan hərfi. Q. terminindən çox vaxt mətndə söhbətin kontrastlıq əmsalından getdiyi aydın olduğu hallarda istifadə edilir; 2) Bir və ya bir neçə oktava daxilində qalxan, yaxud enən səslərin ardıcıl sırası;  həmahəng səslər sırası.

	QAMMA GÖSTƏRİCİSİ (gamma characteristic) – Səhnənin parlaqlıq dərəcəsini, yaxud kontrast diapazonunu qeyri-peşəkar kameranın necə əks etdirdiyini göstərən təsvir. Studiyadankənar kameraların çoxunda sabit Q.g. olduğundan (heç cür tənzimlənmir) məqbul görüntü almaqdan ötrü çəkiliş obyektlərinin parlaqlığına nəzarət etmək lazım gəlir.  

	QAPALI TELERADİO SİSTEMİ (Non-Broadcast radio television) – Kütləvi yayım üçün nəzərdə tutulmayan, təhsil, tədris, təhlükəsizlik və s. sahə maraqları üçün bir və ya bir-biri ilə əlaqəli bir neçə bina daxilində istifadə edilən kabelli TV.

	QAPALI TELERADİO ŞƏBƏKƏSİ (Non-Broadcast radio television network) – Bax:  Q a p a l ı   t e l e r a d i o  s i s t e m i. 

	QAPALI TV SİSTEMİ (Non-Broadcast television) – Geniş efirə çıxışı olmayan və yalnız konkret məkanda (müəssisə daxilində və s.) fəaliyyət göstərən TV. 

	QAPALI VƏ AÇIQ KOMPOZİSİYA (close/open composition) – Kompozisiyanın iki sistemi. Bunlardan biri – kompozisiya quruluşu kadrda qapanır və onun hüdudlarından kənarda həmin kompozisiya sisteminin davamı hiss olunmur. Digəri isə – kadrda insan fiqurunun «kəsilmiş» təsviri, yaxud hərəkətdə olan təsvirlər göstərilir, həm də bu hərəkətlər kadrın hüdudlarından kənarda hiss olunur, ya da düşünülür.

	QARA CƏRƏYAN SABİTLƏŞDİRİCİSİ (black current stabilizer) – Cərəyanın açıq vəziyyətində kineskopun (R,G,B) hər bir (xətti) axınının tənzimləmə orqanının adı. Düzgün tənzimləmədikdə fonun rənginin itməsi. Axın kineskopun katod zəncirlərində kalibrləşdirilmiş rezistor bölücülərinin köməyi ilə ölçülür. Ağ rəngin avtomatik balansı (AAB) sxemlərində ağın balansının  (AB) saxlanması məqsədi ilə qara nöqtələrin ölçülməsi və onların tənzimlənməsi avtomatik həyata keçirilir.

	QARALAMA FONOQRAM (rough-cut) – Səsləndirmə üçün fonoqram. Q.f. adi fonoqram kimi elə ardıcıl səsləndirmə yerinə yetirir ki, rolun ifaçısı qulaqcıq vasitəsilə çəkiliş məqamında səslənən öz səsini eşidə bilir. 

	QARALAMA MONTAJ (rough editing) – Film, veriliş, yaxud süjetin bütöv kompozisiyası haqqında müəyyən təsəvvür əldə etmək üçün aparılan ilkin montaj. Bu növ montajda, adətən, kadrların ritmi, ardıcıllığı və sinxron çıxışlar tam dəqiq olmur.

	QARALMA (blackening) – Kinoda ağardılmış təsvirin metal gümüşündən, yaxud gümüş birləşmələrindən, ya da digər tünd rəngli maddələrdən ibarət olan qara və ya tünd rəngli təsvirlərə çevrildiyi proses.

	QARALTMA (blacken) – Effekt yaratmaq məqsədi ilə qaranlıq ekrandan görüntüyə və ya görüntüdən qaranlıq ekrana rəvan keçid üsulu. Q. üsulundan daha çox proqramın əvvəlində və axırında istifadə edilir – qaraltmadan işarmaq və qaraltmaya baş vurmaq kimi terminlər də buradan irəli gəlir. Q.-dan proqramın ortasında da istifadə edilə bilər. Bütün hallarda Q. vizual məlumatın fasiləsiz ardıcıllığının kəsilməsini xəbər verir. Materialı reklam fasiləsindən fərqləndirmək, hadisənin və ya epizodun sona çatdığını, hadisələr arasındakı zaman fasiləsini seyrçiyə bildirmək və s. üçün  Q. üsulundan istifadə edilir. 

	QARA MATRİSA (black matrix) – Yüksək parlaqlıqlı təsvir və rəngləri daha yaxşı əks etdirən kineskopların istehsalı texnologiyası. 

	QARANLIQDAN» PEYDA OLMA (exposure development shot) – Ekspozisiyanın normal səviyyəyədək tədricən böyüdülməsi yolu ilə yerinə yetirilən kinoçəkiliş üsulu. Bundan sonra kinoçəkiliş (dayanmadan) adi qaydada davam etdirilir.

	QAVRAYIŞ (perseption) – Maddi aləmin hiss üzvlərinə bilavasitə təsir edən ayrı-ayrı cisim və hadisələrinin beyində inikasından ibarət olan psixi proses. Duyğular əsasında əmələ gələn Q. zamanı maddi cisim və hadisələr, müəyyən əlaqə və münasibətdə malik olduqları xassə və keyfiyyətləri ilə birlikdə şüurumuzda bütöv, tam əks olunur.

	QAYƏ (aim) – Gələcək əsərin məzmunu və forması haqqında ssenarist və rejissorun təxəyyülündə yaranan və müəyyən ideyaya malik olan ümumi təsəvvür.

	QEYRİ-EFİR YAYIMI (off-the-air broadcasting) – Efirə çıxışı olmayan kabel yayımı. Müvafiq termin qeyri-efir, KTV-ni bildirmək üçün işlədilir.

	QEYRİ-XƏTTİ  MONTAJ (hard disk editing/ non-linear editing) – Məqsəddən asılı olaraq təsvirlərin qeyri-ardıcıl, sərbəst şəkildə seçilməsinə və düzülməsinə imkan verən montaj üsulu; montajın xüsusi proqram qoyulmuş kompüterdə aparılması. Bir qayda olaraq, rəqəmli təsvirlərin montajı (kompüterdə) zamanı tətbiq olunan bu üsul hazır materialdan istənilən təsviri çıxarmağa, yaxud hansısa zəruri kadrı asanlıqla əlavə etməyə imkan verir. Bu zaman montaj materialının ümumi strukturunu dəyişməyə, lenti köçürməyə, yaxud əlavə montaj əməliyyatı aparmağa ehtiyac qalmır. Q.x.m.-ı çox vaxt kompüter montajı da adlandırırlar. 

	QEYRİ-XƏTTİ TƏHRİFLƏR (hard disk  interferences) – Siqnalın qeyri-xətti qurğulardan keçdiyi vaxt yaranan pozuntular. Siqnal həmin qurğulardan keçdikdə çıxış siqnalının spektrində titrəyiş əmələ gəlir. Giriş siqnalında isə belə titrəyiş olmur. Müvafiq titrəyişlər səslənmənin tembrinin dəyişməsinə və eşitmə üçün xoşagəlməz səs-küyə gətirib çıxarır.

	QEYRİ-KƏSKİNLİK (unshapness) – Yayılma dairəciyinin köməyi ilə üzə çıxan təsvirin yuyulması. Q.-k.-yə səbəb obyektivin konstruksiyasının qüsuru, onun çirklənməsi, aparatda obyektivin yanlış vəziyyəti, kəskinliyə səhv tuşlama, həddindən artıq kiçik, yaxud böyük diafraqma, obyektivin həddindən artıq tez yerdəyişməsi, yaxud çəkiliş zamanı aparatın tərpənməsi ola bilər; obyektivin qarşısına yerləşdirilən taxma elementlər də ola bilər.

	QEYRİ-VERBAL İNFORMASİYA (unverbal information) – TV şəraitində təsvirlə, digər işarələrlə, həmçinin danışan adamın mimika və jestləri, intonasiyası, danışıq tərzi və s. verilən informasiya. TV Q.-v.i.-nın çatdırılması üçün geniş imkanlara malikdir.

	QƏRƏZSİZLİK PRİNSİPİ (fairness doctrine) – ABŞ konstitusiyasına birinci düzəlişdən irəli gələn prinsip. Müasir jurnalistikanın əsas prinsiplərindən olan Q.p.-nə teleradioda xüsusi diqqət yetirilir. Həmin prinsipə görə, teleradio şəbəkələri: a) mühüm ictimai əhəmiyyətə malik mübahisəli məsələlərin müzakirəsi üçün vaxt ayırmalıdırlar; b) ziddiyyətli nəzər-nöqtələri bildirmək üçün tərəflərə eyni səviyyədə imkan yaratmalıdırlar.

	QƏRƏZSİZ PROQRAMLAŞDIRMA (balanced programming) – Müxtəlif zövqlü və rəyli adamlar üçün TV proqramlarının tərtibatına tarazlaşdırılmış, qərəzsiz münasibət. Bu cür münasibət kütləvi auditoriyanın miqyasını xeyli genişləndirə bilər.

	QIRMIZI İŞIQ (red light) – Aparıcıya və bütövlükdə studiyada çalışanlara canlı efirin və ya videoyazının başlandığını – kameraların işə düşdüyünü, mikrofonların isə açıq olduğunu bildirən xəbərdarlıq işığı.

	QISA DALĞALAR (short waves) – Dalğa uzunluğu 10 m-dən 100 m-ə qədər olan radiodalğalar; ionosferdən əks olunarkən az udulur. Q.d. ionosferdən və Yer səthindən dəfələrlə əks olunaraq uzaq məsafələrə yayıla bildiyindən Yer radio rabitəsində geniş istifədə edilir. Q.d. ionosferdən keçə bilmədiyindən kosmik radiorabitədə onlardan istifadə edilmir.

	QISADALĞALI YAYIM (short-wave broadcasting) – Bir çox ölkələrdə (məs., ABŞ, Böyük Britaniya, Almaniya və s.) əsasən xarici auditoriya üçün nəzərdə tutulan və xüsusi çəkiyə malik olan yayım. Q.y. aparan stansiyaların sırasına «Krisçen sayens monitor» qəzetinin nəzdində fəaliyyət göstərən «Ümumdünya xidməti»ni misal gətirmək olar. Onun proqramında xəbərlər, təhsil və dini verilişlər var. Amerika dinləyiciləri üçün buraxılan qəbuledicilərin əksəriyyətində qısa dalğa diapazonu yoxdur.

	QISA ƏLAVƏLƏR (filler) – Radio və ya TV-də yayım zamanı fasiləni doldurmaq üçün müəyyənləşdirilmiş ehtiyat proqramlar. 

	QISA QAPANMA (short circuit) – Elektrik dövrəsi naqillərinin kiçik müqavimət vasitəsilə qeyri-normal iş rejimində (məs., izolyasiya sıradan çıxdıqda) birləşməsi. Bu zaman cərəyan şiddəti kəskin artdığı üçün  dövrədəki naqil və aparatlar hədsiz qızır. Bunun nəticəsində naqil və aparatlar sıradan çıxa, bəzən isə yanğın baş verə bilər.

	QISAMETRAJLI FİLM (short film) – Adətən, 4-5 hissədən (1200-1500 m) çox olmayan kinofilm. Əsasən sənədli (xronika, kinooçerklər və s.), elmi-kütləvi (o cümlədən tədris filmləri və film-mühazirələr) və multiplikasiya Q.f.-ləri çəkilir. Fikir dəqiqliyi və lakoniklik Q.f.-in dramaturji quruluşunun əsas xüsusiyyətlərini təşkil edir. Kino sənəti əsərinin bu forması ictimai-iqtisadi və mədəni həyatın müxtəlif cəhətlərinin operativ əks olunmasına imkan yaradır.

	QLOBAL (global) – Yer kürəsinin bütün ərazisinə aid olan, bütün dünya miqyasında olan, ümumdünya; hərtərəfli, genişəhatəli, universal.

	QLOSSARİ (glossary) – Hər hansı elm və ya fəaliyyət sahəsində istifadə edilən terminlərin izahlı lüğəti (Məs., sizin oxuduğunuz bu lüğət kino və teleradio terminlərinin qlossarisidir).

	QOLOQRAFİK TELEVİZİYA (holographic TV) – Tətbiqi TV-nin inkişafında qoloqram vasitəsilə canlandırılan təsvirin daha dolğun və tutumlu əks etdirilməsinə imkan verən ən perspektivli istiqamətlərdən biri. Q.t. qoloqramla canlandırılan təsvir obyektin optik analoqu olduğundan həmin təsvirin müxtəlif istiqamətlərdən görüntü effektinin daha mükəmməl alınmasına imkan verir. Qoloqramda bir-birinə axıcı şəkildə keçən çoxlu sayda rakurs yazıla bilər.

	QOLOQRAFİYA (holography) – Ekranda və ya istənilən müstəvidə (o cümlədən fəzada) əşyanın irihəcmli təsvirinin alınması üsulu.

	QONORAR (fee/author`s emoluments/royalties) – Hərfi mənada: xidmətlərin "mükafatlandırılması". 1) Ekran və efirdə yayımlanması nəzərdə tutulan materialın hazırlanması (xəbər, süjet, veriliş, film və s.) üçün müəlliflərə müqavilə üzrə verilən pul; zəhmət haqqı, intellektual fəaliyyət üçün ödəniş. 2) Müəllif hüququ ilə qorunan bütün əsərlərdən istifadə edərkən sahibinə ödənilən haqq. Bir qayda olaraq, Q. material efirə getdikdən sonra ödənilir. Eyni məqsədlə rejissora, operatora, rəssama, bəstəkara və s. ödənilən Q. isə quruluş haqqı adlanır.

	QORELYEF (high-relief/altorelievo) – Heykəltəraşlıq növü. Q.-dəki təsvirlər qabarıq olur: həmin təsvirin yarıdan çox hissəsi yastı səthdən qabağa çıxır. Q. təsvirləri, bəzən isə onun ayrı-ayrı detalları səthdən ayrılır. Monumental-dekorativ Q.-lərdən memar bəzəklərində geniş istifadə olunur. 

	QORXULU FİLMLƏR (horror films) – Dünya kinematoqrafının istehsal etdiyi, tematik cəhətdən geniş və rəngarəng filmlər. Q.f. əsrarəngiz, anormal, xariqüladə təzahürləri təsvir edir və tamaşaçılarda qorxu, təlaş duyğuları oyatmağa xidmət göstərir. Tənqidi ədəbiyyatda bu səpkili kino məhsulları fantastikaya aid edilir. 

	QOŞA SƏS (Dual sound) – Bir kanalda verilişin, filmin səsinin paralel olaraq başqa səslə (mətnlə) müşayiət edilməsi. Q.s. adətən, dublyaj və səsləndirmə filmlərində, yaxud çıxışın sinxron tərcüməsi zamanı özünü göstərir.

	QRAFİKA (drawing/ graphics) – TV-də də tez-tez müraciət olunan təsviri sənət növü; ştrix və cizgilərlə şəkil çəkmə üsulu; bu üsulla çəkilmiş şəkillər. Kitab rəsmləri, plakat və karikaturalarda istifadə olunan rəsm sənəti növü. Rəsm, qravüra, litoqrafiya və s. sahələri əhatə edir. Forma etibarilə rəsmə əsaslanan Q. özünəməxsus ifadə vasitələrinə və bədii imkanlara malikdir. Q.-da rəngin rolu nisbətən məhduddur. Kontur xətlər, cizgi, ləkə, həmçinin rəsm çəkilən əsas materialın – kağızın ağ yerliyi (nadir hallarda rəngli və qara) Q.-nın əsas bədii vasitələridir. Reklam qrafikası rəsmdən ifadə vasitələri ilə fərqlənir. Onun əsasını cizgilər və kontur xətlər təşkil edir. TV-də kompüter qrafikasının əsasında da Q. prinsipləri dayanır.

	QRAFİK KORREKTOR (graphic corrector) – Səs siqnalını öncə eyni olan tezlik zolaqları seriyasına bölən, eyni zamanda ayrıca bir zolağın orta qiymətləri üçün siqnal şiddətini artırıb-azaltmağa və ya əvvəlki səviyyəsində saxlamağa imkan verən mürəkkəb quruluşlu korreksiya üsulu. Q.k. səs şiddətini bəzi tezliklərdə artırıb, digərlərində azaltmaqla səslənmənin ümumi keyfiyyətini xeyli yaxşılaşdırmağa imkan verir. 

	QRAND (grand) – Ali, böyük, kübar. Hər hansı fəaliyyət növündə yüksək ustalığa və peşəkarlığa yiyələnmiş şəxs (reklam qrandı). Yalnız ayrı-ayrı şəxslərə deyil, firmaya, təşkilata, mükafatlara da aid edilir. 

	QRANT FİLMİ (grant film) – Konkret layihənin (ideya) gerçəkləşdirilməsi üçün ayrılmış maddi vəsaitlə çəkilən film (veriliş). Adətən, veriliş və filmlər üçün qrantları beynəlxalq təşkilatlar və iri fondlar ayırır. 

	QRAVÜRA (engraving/print/etching) – Lövhə üzərində həkk edilmiş rəsm əsərlərinin basma (çap) üsulu ilə kağıza və ya başqa materiala köçürülən əksi, qrafikanın növlərindən biridir. Metal, ağac, linelium, daş lövhə, bəzən də parça üzərində həkk edilən təsviri və bu təsvirdən çıxarılan əksi özündə birləşdirir. Q.-da qrafika sənətinə xas olan bədii ifadə vasitələrindən (kontur xətlər, ştrix, ləkə, bəzən də rəng) istifadə olunur. 

	QREYFERİN ADDIMI (pitch of grab) – Kinolentin film kanalında hərəkəti istiqamətində ölçülən iş gedişində qreyferin dişinin qurtaracağının maksimal yerdəyişməsi.

	QREYFER MEXANİZMİ (Grab mechanism) – Kinolentin film kanalında bir kadr kəsik-kəsik irəliləməsi üçün mexanizm. Q.m. kinoçəkiliş aparatında kadr pəncərəsində obtyuratorun hər bir açılışından əvvəl lentin ekspozisiya olunmayan sahələrinin əvəzlənməsini təmin edir. Q.m. ilə obtyurator qarşılıqlı şəkildə bir-birinin işini tənzimləyir. Kinoekrandakı təsvirin davamlılıq dərəcəsi onların işinin dəqiqliyindən asılıdır.

	QRİF (signature stamp) – Məlumat, sənəd, nəşr və s. ilk səhifəsinin yuxarıdan sağ tərəfində onun xüsusi istifadə qaydasını müəyyənləşdirən qeyd; möhür. 

	QRİM (make up paint) – Aktyorun, ifaçının (kinoda), aparıcı və iştirakçının (TV-də) zahiri görünüşünün dəyişdirilməsi sənəti. Bu zaman Q. rənglərindən, pariklərdən, digər vasitələrdən istifadə olunur, saç düzümü müvafiq formaya salınır. Q. obrazın fərdi və sosial səciyyəsini yaratmağa kömək edir. Q. istər qara-ağ, istərsə də rəngli bədii kinematoqrafiyada zəruridir. Rəngli filmlərin çəkilişi zamanı ekranda dərinin rənginin təbii görünməsi üçün onun bütün açıq sahələri qrimlənməlidir. Müasir kinoxromatik kinolentlərin rəngə həssaslığı nəzərə alınaraq kino üçün (həm də TV üçün) sarı-narıncı tonlu Q. buraxılır. Quru və yağlı Q. dəstləri açıq-çəhrayıdan tutmuş tünd qəhvəyivari-narıncıya qədər on bir müxtəlif çalarda buraxılır və 21-dən 31-dək nömrələnir. Müvafiq olaraq ekranda Q.-in bu tonları açıq-boz və tünd boz tonların müxtəlif çalarları kimi verilir.

	QROTESK  (grotesque) – Əcayib, gülməli, komik. 1) Adamların, yaxud əşyaların fantastik böyüdülmüş, eybəcər-komik şəkildə təsviri; 2) Mətbəə şrifti.

	QRUPLAŞDIRMA (grouping) – Çəkiliş zamanı «görüntüdə»ki çox sayda müxtəlif əşyaların necə gəldi ekrana səpələnməsinə yol verməmək üçün onların mümkün qədər qruplaşdırılması. Əşyaları qruplaşdırmaqla vahid, həm də yığcam görüntü təəssüratı yaradılır. Çox vaxt çəkilişin aparıldığı istiqaməti diqqətlə seçmək hesabına qruplaşdırma effektinə nail olmaq mümkündür. Hətta əşyalar arasındakı məsafə böyük olanda belə, bu effekt alına bilər. 

	QULAQLIQLAR (cabs) – Assistent və ya səs operatorunun volyumetrin indikatorunda səsin səviyyəsinə göz qoyması, yazılan səsi diqqətlə dinləyib yoxlaya bilməsi üçün qulağa taxılan vasitə. Q. yazılan səs siqnalının gücünü qiymətləndirməyə müəyyən dərəcədə kömək edir.

	QURAŞDIRILMIŞ ÇƏKİLİŞ (composite shooting) – Çəkiliş zamanı real mövcud olanlardan fərqli kinoçəkiliş üsulları və qaydaları; Q.ç.-in köməyi ilə bir kadrda müxtəlif vaxtlarda və miqyaslarda çəkilmiş təsvirləri birləşdirmək mümkündür.

	QURULUŞÇU OPERATOR (photography director) – Filmin əsas yaradıcılarından biri, filmi lentə köçürən şəxs. Bədii kinoda bəzən quruluşçu rejissorla birlikdə filmin ideya-bədii istiqamətini müəyyənləşdirir.

	QURULUŞÇU RƏSSAM (production designer) – Dekorator rəssamın, assistentin, kostyum, qrim, mebel, rekvizit və quraşdırılmış çəkilişlər üzrə rəssamın daxil olduğu qrupun işinə başçılıq edir. Bəzən bütün rəssamların işini təkcə Q.r. yerinə yetirir. Q.r-ın vəzifəsi gələcək filmin memarlıq ansambllarından tutmuş ən xırda məişət şəraitinədək maddi mühitini yaratmaqdır.

	QURULUŞ HAQQI (production fee/grant) – 1) Veriliş və ya filmin dramaturji həlli, eləcə də EE materialına müəyyən kompozisiya, quruluş vermək, bədii-estetik və emosional  gücünü artırmaq sahəsində yaradıcı şəxslərin (rejissor, operator, rəssam və s.) gördükləri işin haqqının ödənilməsi üçün ayrılan maddi vəsait.  2) Bax: Q o n o r a r.

	QURULUŞLARIN KOMPOZİSİYA SXEMİ (compositional frames of production) – Təsvir dilinin əlifbası. Kompozisiya quruluşlarının ən sadə sxemləri üfüqi, şaquli kəsilmiş, şaquli, əyri, üçbucaq və diaqonal üzrə qurulan kadrlardır.

	QURULUŞ SEXİ (production studio) – Pavilyonda (studiyada) çəkiliş zamanı dekorasiyaların qurulması və studiyaların dizaynı ilə məşğul olan istehsalat strukturu.

	QÜTBLƏŞDİRİLMİŞ İŞIQDA KİNOÇƏKİLİŞ (polarized light shooting) – Qeyri-metal əşyaların hamar səthlərindəki işıq ləkələrini aradan qaldırmaq lazım gəldikdə, yaxud çəkilən əşyaların səthinin fakturasını xüsusilə aydın üzə çıxarmaq vacib olduğu hallarda tətbiq edilən çəkiliş üsulu. Q.i.k.-ə qütbləşdirmə işıq-filtrləri vasitəsilə nail olunur.

	QÜTBLƏŞMƏ (polarizing) – Oxşar tezliklərin siqnallarını fərqləndirməyə və mövcud zolaq çərçivəsində daha çox siqnal ötürməyə imkan verən radiosiqnalın xüsusiyyəti. Xətti (şaquli/üfüqi) və dairəvi (sol/sağ) Q.-lər mövcuddur.

	L

	LABORATORİYA (lab/studio) – 1) Elmi-tədqiqat, istehsalat, tədris müəssisələrində və s. müxtəlif eksperimentlər aparılan şöbə və ya bölmə; xüsusi avadanlıqla təchiz olunur; 2) Yaradıcı sənətkarın (yazıçı, ssenarist, rejissor, jurnalist və s.) fəaliyyət sahəsi. Rejissorun laboratoriyası (emalatxanası); 3) Kinolentin aşkarlandığı xüsusi istehsalat otağı.

	LAKLAŞDIRMA (varnishing) – İstismar zamanı, xüsusən də sarınarkən kinolenti sürtülməkdən qorumaq üçün onun səthinə lak örtüyünün çəkilməsi. L. işşığahəssas təbəqənin hazırlanması prosesi başa çatdıqdan sonra aparılır.

	LAKONİZM (laconicism) – Fikrin az sözlə, yığcam, aydın ifadə edilməsi. L. danışıq tərzinin dəb olduğu Lakoniyanın adı ilə bağlıdır. Atalar sözü, məsəl və aforizmlər üçün L. səciyyəvidir. L. ssenari mətnində, filmdə, montajda sənətkarlığın mühüm şərtlərindən hesab edilir.

	LATENSİFİKASİYA, g i z l ə t m ə (latentification) – Aşkarlama zamanı işığahəssas materialların işlənməsinin müxtəlif növlərinin tətbiqi ilə gizli təsvirin gücləndirilməsi qaydaları.

	LATENT TƏSVİR (latent image) – Aşkarlanmaya qədər işığahəssas materialda olan qapalı təsvir.

	LAYİHƏ (design/project) – Veriliş layihəsi, çəkiləcək film, yaradılacaq studiyanın, qurğunun, məmulatın quruluşu və s. haqqında lazımi təsəvvürü verən və sonrakı mərhələdə iş sənədlərinin işlənib hazırlanması üçün zəruri məlumatı əks etdirən  sənədlər kompleksi.

	LAZER (lazer) – Cəmləşdirilmiş işıq axınlarının alınması üçün cihaz. Məcburi şüalanma nəticəsində işığın güclənməsi – xeyli sayda informasiya məlumatlarının işlənib-hazırlanması və sürətlə ötürülməsi üçün ən yeni informasiya texnikasında (fotomikroqrafikada, videodisklərdə, printer və telekompüter sistemlərində) geniş tətbiq edilən fövqəladə intensiv dar istiqamətlənmiş işıq şüaları axınları almaq üçün qurğu. L. şüasının köməyi ilə də təsvir almaq olar.

	LAZER TV (Laser TV) – Ekranında təsvirlərin lazer şüası vasitəsilə əks edildiyi TV sistemi. Rəngli TV-də üç lazer şüası olur. Lazer şüasının işə salınması üçün hərlənən güzgü sistemlərindən istifadə edilir.  

	LAZER YAZISI (lazer beam recorder) – Rəqəmli texnologiyanın əsasında siqnalların lazer şüası ilə kompakt-disklərə (KD) və videodisklərə yazılması sistemi. Səs siqnallarının kompakt-disklərə yazılışı yarımkeçirici lazer şüası rəqəmli formaya çevrildikdən sonra həyata keçirilir. Lazerin az güclü fokuslaşdırılmış şüası bir mikrosaniyə ərzində asan əriyən materialı buxarlandıraraq diskin səthində 1 mkm-dək dərinlikdə bir-birinin ardınca gələn dərinliklərdən ibarət mikrominiatür yazı cığırları formalaşdırır. Yazılan siqnallar olmadıqda diskin səthi dəyişməz qalır. Siqnallar diskin yalnız bir tərəfinə yazılır.  

	LEKSİKON (lexicon/dictionary) – Hər hansı dilin lüğət fondu, jurnalistin söz ehtiyatı.

	LENT (band/tape) – Videokasetlərdə istifadə edilən, üzərinə təsvir və səs siqnalları yazılan maqnit lent. Videobaşlıq siqnalları L.-ə dioqanal vəziyyətdə yazılır. Bundan başqa səs və yoxlama (sınaq) siqnalları da yer alır. Videonun maqnit başlığını korlamamaq üçün lentə əl vurmamaq, kəsib zədələməmək, maqnitli, tozlu, nəm yerdə saxlamamaq lazımdır. L.-lər çox nazik, maqnetik, mineral tozlarının plastik bir zolaq üzərinə köçürülməsi ilə əldə edilir. Əsas material olaraq poliyesterdən istifadə edilir. Qalınlığı 0,05-0,008 mm arasındadır. Mineral toz (Fe2O3) xüsusi bir yapışdırıcı vasitəsilə lentin üzərinə yapışdırılır. L. emalı fotoqrafiya filmlərinin emal prosesinə oxşardır. Əvvəlcə orijinal – əsas disk hazırlanır. Bu diskdən neqativ çıxarılır və bu neqativ əsasında kütləvi istehsal aparılır. Lazer diskin üzərinə yazılmış "digital" məlumatları oxuyur. Diskin səthində təxminən 5 milyard nöqtə yer almaqdadır. Hər nöqtə səsin rəqəmli bir siqnalını təmsil edir. Bir saniyədə 44 000 nöqtə oxunur.

	LENTDƏN-LENTƏ KÖÇÜRMƏ (reel to reel recording) – Surət çıxarmaq, montaj etmək, nəyi isə köçürmək və axtarmaq məqsədi ilə həyata keçirilən texniki proses.

	LENT ƏRPİ (tape snuff) – Kinolentin emulsiya zərrəciklərinin bərkimiş (qumlaşmış) çöküntüləri.

	LENTİN AVTOMATİK TƏKRAR GÖSTƏRİLMƏSİ (auto repeat-playback) – Bütün lentin, yaxud onun müəyyən fraqmentinin avtomatik olaraq təkrar göstərilməsi sistemi.

	LENTİN AVTOMATİK YIĞILMASI (auto rewind) – Kasetdəki lentin avtomatik  olaraq əksinə – geriyə yığılması mexanizmi. Videoaparatların əksəriyyətində L.a.y. mexanizmi mövcuddur.

	LENTİN QABARMASI (tape swelling) – Kinoproyeksiya zamanı həddindən artıq qızma nəticəsində kinolentin burulması. L.q. nəticəsində onun emulsiya təbəqəsilə obyektiv arasındakı məsafə vaxtaşırı dəyişir. Bu da ekranda təsvirin fokusunun itməsinə, necə deyərlər, onun «boğulmasına» gətirib çıxarır.

	LENTİN PLASTİKLƏŞDİRİLMƏSİ (tape plasticity) – Jelatin təbəqənin plastikləşdirici maddələr qatışığında plastik xassələrinin yaxşılaşdırılması; aşılama ilə eyni zamanda, yaxud hazır pozitiv alınandan sonra yerinə yetirilə bilər.

	LENTİN TƏMİZLƏNMƏSİ (tape cleaning) – Qara-ağ və rəngli film nüsxələrinin yağlı çirklərdən təmizlənməsi təmizləyici məhlulların köməyi ilə yerinə yetirilir.

	LENTİN YAPIŞDIRILMASI (tape splicing) – İstənilən lentuzatma mexanizmində lentin hamar davamiyyətini, ekranda bir parçadan digərinə hiss olunmadan keçidi, səsləndirmə zamanı şıqqıltının olmamasını təmin edən kinolentin iki qurtaracağının birləşdirilməsi üzrə texnoloji əməliyyat. Düzgün yapışdırıldıqda perforasiya gözcükləri (dəliklər) dəqiq üst-üstə düşür və yapışdırılan kadrların parametrləri pozulmur.

	LENTÖTÜRMƏ MEXANİZMİ (tape transport mechanism) – Kinolentin film kanalına verilməsi, onun bir kadr addımlı qırıq hərəkətini, kinolent müstəvisinin  kinoobyektivə nisbətən vəziyyətinin dəqiq saxlanmasını və qəbuledici kaset daxilində çəkilən kinolentin dairəvi şəkildə yığılmasını təmin edir.

Lentötürmə mexanizminin tərkibinə kasetlər, dişli çarxlar, diyircəklər, film kanalı və qreyfer mexanizmi daxildir. 

	LEYBL (label) – Yarlıq, nişan, damğa. Telekompaniya və proqramların tanınma nişanı, onların adını, mənsubiyyətini və s. göstərən etiket. 

	LEYTMOTİV (leit-motif) – 1) Aparıcı motiv; filmdə, verilişdə dəfələrlə təkrar olunan əsas motiv (mövzu); 2) Bədii əsərin əsas mövzusu, kiminsə fəaliyyətində, hadisələrin axarında və s. əsas mövqe. 

	LEYTMOTİV MÜSAHİBƏ (burden interview/ leit-motif interview) – Konkret mövzu ətrafında aparılan müsahibə; həmsöhbətin (müsahibin) öz həyat tarixçəsini sərbəst formada, amma hadisələrin xronoloji ardıcıllığı ilə danışması. L.m. söhbətin təbii axarda inkişafına və jurnalistin səmimi mühit yaratmasına imkan verir. L.m. müsahibə alınan adamın ünsiyyətcilliyindən, danışmağa meylli olmasından daha səmərəli istifadə etmək üçün respondentə müəyyən mövzuya dərhal yanaşmaq üçün çox kömək edir.

	LƏYAQƏT (dignity/self-respect) – Şəxsiyyətin nüfuzu haqqında təsəvvürü ifadə edən əxlaqi şüur anlayışı, etikanın insanın öz-özünə və cəmiyyətin fərdə əxlaqi münasibətini ifadə edən kateqoriya. L.-in dərk edilməsi şəxsiyyətin öz-özünə nəzarət etməsinin elə formasıdır ki, fərdin özünə qarşı tələbkarlığı bu formaya əsaslanır. L. konkret telekompaniyanın, studiyanın və jurnalistin əxlaqi keyfiyyətinin göstəricisidir.

	LİBRETTO (libretto) – İri musiqi əsərinin (opera, balet və s.) yazılı mətni; müəllif ideyasının, düşüncənin şərhinin ilk ədəbi forması L. əsas konflikt, ssenaridə baş verən hadisələrin ümumi məzmunu barədə təsəvvür verir, əsas iştirakçılarla və onların qarşılıqlı münasibətləri ilə tanış edir. Adətən, L.-da ssenarinin bütün komponentləri vahid süjet xəttində açılmış olur. Qısa L. xüsusi təfərrüata varmadan yalnız süjetin əsas məğzini əks etdirir. Lakin qəhrəmanların xarakteri barədə təsəvvür verən, əsas düşüncəni açan bəzi detallar buraya daxil edilə bilər. İmkan daxilində sadə və aydın olan L.-nun genişləndirilmiş variantı müəyyən mənada ədəbi ssenarini əvəz edə bilər. 

	LİMİT (limit) – Müəyyən sərhəd, hədd, hüdud, dərəcə; bir şeyi işlətmək, ondan istifadə etmək üçün qoyulan norma. 

	LİNZA (lens) – İki sferik səthlə məhdudlaşan mərci şəkilli optik şüşə; çəkiliş zamanı müxtəlif effektlərin alınmasında istifadə olunan optik vasitə. L.-rın 6 növü mövcuddur: ikili qabarıq, yastı-qabarıq, çökək-qabarıq, ikili-çökək, yastı-çökək, qabarıq-çökək. Əvvəlki üç linza növü müsbət, sonrakılar isə mənfi L. adlanır. 

	LİNZALAR MEXANİZMİ (lens mechanism) – Kamera ilə birgə və ya ayrı olaraq işlədilən, təsviri qavramağımıza yardım edən dəyişən mərkəzli linzaların optik fəaliyyət mexanizmi.

	LİNZALI EKRAN (lenticular screen) – Şaquli yerləşən, nazik silindrvari linzalardan ibarət müstəvi. Bütün linzaların eni eyni və mümkün qədər kiçik ölçüdə olmalıdır ki, təsvir elementlərinin sayına görə onları üfüqi istiqamətdə yerləşdirmək mümkün olsun. Bu halda optimal məsafədə rastrı nəzərdən keçirdikdə  rastrın strukturu görünmür. L.e.-dan stereoskopik TV-də istifadə edilir.

	LİNZANIN OPTİK QÜVVƏSİ (lens optic force) – Linzadan keçən şüaların yayınma həddini müəyyən edən göstərici. Şüalar ilkin istiqamətindən nə qədər çox yayınarsa, optik qüvvə də bir o qədər böyük olar. Toplayıcı L.o.q. müsbət, yayıcı linzanınkı isə mənfi sayılır.

	LİNZANIN YÜKSƏK NÖQTƏSİ (lens high point) – Linzanın səthinin baş optik oxla kəsişdiyi yer. Hər bir linza iki – ön və arxa zirvəyə malikdir. Zirvələr arasındakı məsafə linzanın qalınlığını müəyyən edir.

	LİSENZİYA (licence) – Xüsusi icazə, icra orqanlarının hər hansı fəaliyyətə verdiyi razılıq. 1) TV və radio yayımı üçün müvafiq icra strukturundan alınan rəsmi icazə; 2) Dövlət orqanlarının mal aparmaq və gətirmək üçün verdikləri icazə; həmin icazəni təsdiq edən sənəd; 3) Bir şeydən güzəştli və pulsuz istifadə etmə icazəsi; 4) İxtiradan istifadə üçün icazə.

	LOQOTİP (logotype) – Şirkət, studiya, veriliş, proqram yazılışı. Bəzən L.-lər konkret simvola çevrilərək əmtəə nişanı kimi istifadə olunur. 

	LOKAL (local) – Məhdud əraziyə, müəyyən yerə xas; qəbul olunmuş həddən kənara çıxmayan.

	LÜĞƏT (dictionary) – Müəyyən üsulla düzülüb, mənası, başqa dilə tərcüməsi, düzgün yazılışı, dəqiq tələffüzü və s. verilən sözlər toplusu. Lüğət, əsasən əlifba sırası ilə tərtib olunur və iki növü vardır: ensiklopedik və filoloji. Konkret sahəyə aid olan oxuduğunuz bu izahlı L. filoloji lüğətdir. 

	LÜMİNESSENSİYA KİNOÇƏKİLİŞİ (luminescence shot) – Görünməz ultrabənövşəyi şüaların (lüminessensiya) təsiri ilə müxtəlif uzunluqlu görünən şüalar buraxan obyektivlərin kinoçəkilişi. İşıqsaçmanın rəngi müxtəlif olur: mavi, bənövşəyi, yaşıl, qırmızı və s. L.k. qara-ağ və rəngli lentlərdə aparılır. Bu cür çəkiliş, məsələn, dağ süxurlarında qazıntı halında tapılan heyvanların qalıqlarını görməyə və üzə çıxarmağa imkan verir. L.k. başlıca olaraq, mikro və makro kinoçəkilişlərində tətbiq olunur.

	LYUKSMETR (light intensity meter) – İşıqlanma səviyyəsini ölçmək üçün cihaz. Kinoteatrlarda ekranların işıqlanma səviyyəsini yoxlamaq üçün L.-dən geniş istifadə olunur.

	M

	MACƏRA FİLMİ (adventure film) – Daha çox tamaşaçıların əylənməsi üçün çəkilən, qeyri-adi süjetli hadisələrdən və qəhrəmanların müxtəlif sərgüzəştlərindən bəhs edən ekran əsəri. 

	MAHİYYƏT (essense/content) – Mövcud şeyin mənası, bütün digər şeylərdən, bu və ya digər şəraitin təsiri altında dəyişkən vəziyyətlərdən asılı olmayaraq öz-özlüyündə mövcud olan.

	MAKET (model/scale model) – Bir şeyin kiçik nümunəsi, modeli; qurulacaq dekorasiyanın, studiyanın ümumi ansamblı, şəhər və s. həcm-fəza təsviri, çəkiliş obyektinin, məsələn, binanın, zavodun, dəmiryol qovşağının, qatarın, gəminin, təyyarənin, avtomobilin və s. kiçildilmiş modeli, müəyyən ölçüdə təsviri. Hər hansı səbəbdən çəkilişin natura obyektlərini çəkmək mümkün olmadıqda M.-lərdən istifadə edilir. M.-ə bir sıra tələblər irəli sürülür: onlar maksimal dərəcədə dəqiq, mümkün qədər çox detallı olmalı, müəyyən və dəqiq miqyasda yerinə yetirilməlidir ki, ekranda saxtalıq nəzərə çarpmasın. M.-ləri çox vaxt kadrda natura çəkilişi ilə birlikdə yerləşdirirlər.

	MAKET KİNOÇƏKİLİŞİ (model shot) – Binanın, zavodun tikilməsini və ya dağılmasını, avtomobilin yanmasını, qatarların toqquşmasını, döyüş səhnələrini və s. naturada çəkmək mümkün olmadığı hallarda tətbiq edilən çəkiliş üsulu. Maketin təbii işıqlandırılmasına böyük diqqət yetirilməlidir. Maketləri, adətən, orta və ümumi planda çəkirlər. Çünki iri plan ekranda saxtalığı tez nəzərə çarpdıra bilər. Hava perspektivi təsəvvürü alınması üçün bəzən maketin qarşısında yüngülcə pudralanmış şüşə də qoymaq olar. Hərəkət edən maketləri yüksək tezliklə çəkmək olar. Maket nə qədər kiçik olarsa, kinoçəkilişin tezliyi bir o qədər böyük olar.

	MAKLÜENİZM (McLuhanism) – 1) Kanada sosioloqu və nəzəriyyəçisi Marşall Maklüenin kommunikasiya sahəsində əsas müddəalarını ifadə edən konsepsiya. Əsasını "vasitə özü məlumatdır" tezisi təşkil edən bu konsepsiya elektron KİV-i insanın hiss orqanlarının davamı kimi nəzərdən keçirir. Bu nəzəriyyəyə görə cəmiyyətin inkişafı kütləvi ünsiyyət sahəsində tərəqqi ilə müəyyənləşir və bu da insana ətraf mühiti qlobal miqyasda dərk etmək imkanı verir.

	MAKSİMAL GÖRÜNTÜ KONTRASTI (maximum display contrast) – Çox işıqlı və yüksək əksetdirmə qabiliyyəti olan səthlə (məs., ağ pərdə) qayıdan işığı olmayan zülmət qaranlıq arasında fərq. Telekameranın tam kontrakt diapazonunu səliqəli verə bilməməsi çox vaxt özünü onda göstərir ki, lent üzərindəki insan sifəti, fonun – səmanın, yaxud divarın parlaqlığı artdıqca siluetə çevrilir və ya ön planda onun qarşısına çox parlaq obyekt çıxanda, çox qara, ya da dənəvər olur. Son illərdə texnoloji nailiyyətlərə baxmayaraq, videosistemlər kinolent üzərindəki M.g.k.-nı verməyə qadir deyildir. Bu mənada telekameranın gerçəkliyi kinolentdə və həyatda gördüyümüz kimi əks etdirmək gücü yoxdur. Ən ümumi şəkildə hesab etmək olar ki, videoaparatlar işıqla qaranlığın 20:1 nisbəti çərçivəsində işləməyə qadirdir.

	MAKSİMUM UZAQLIQ (range) – Radio və TV ötürücüsündən yayımın alınmasının mümkün olduğu ən maksimum uzaqlıq.  

	MAQNAT (magnate) – Geniş maliyyə imkanlarına malik olan, zəngin, dövlətli adam, iri kapitalist. TV və mətbuat sahəsində də mediamaqnatlar mövcuddur. Məs., Ted Törner, Berluskoni və s.

	MAQNİT ANTENASI (magnetic antenna) – İçliyi maqnit materialından (çox vaxt maqnitodielektrik və ya ferrit) olan çoxsarğılı çərçivəli antena. M.a., əsasən radiodalğaların qəbulu (radionaviqasiya qurğularında) və daha çox radio verilişi (kiçik qabaritli qəbuledicilərdə) üçün tətbiq edilir.  

	MAQNİT BARABANI (magnetic drum) – Maqnit başlığı vasitəsilə məlumatların yazılması, mühafizə olunması və oxunması üçün maqnit materialla örtülmüş silindr.

	MAQNİT FONOQRAMLARI ŞİFRƏAÇANI (magnetic phonadecipher) – Maqnit lentinin cilalı səthinə boya ilə xətt çəkən cihaz (səs yazılışı olmayanda düz, səs olanda isə dalğavari xətt). Lent səsləndirici başlığın yanından keçəndə, cihazda elektrik siqnalları güclü maqnit sahəsində yerləşən hərəki çarxa daxil olur. Çarxa möhkəm bərkidilmiş qələmsaxlayana təzyiqlə boya verilir. Şifrəaçan maqnit fonoqramının vizuallaşmasını yerinə yetirir və onun şifrəsinin açılmasına – hər bir sözün, ifadənin əvvəlini və sonunu tapmağa, lentdə onların vəziyyətini köndələn xətlərlə qeyd etməyə, eləcə də mətni həmin xətlərin arasına yazmağa kömək edir. Özü də sözlərin ardıcıllığı sağdan sola doğru gedir.

	MAQNİT LENTİ (magnetic tape) – İnformasiyanın uzun müddət saxlanılması üçün istifadə olunan qeyri maqnit kütlədən (polietilentereftalat, polivinil-xlorid, diasetat, triasetat, həmçinin fosforlu tunc tipli qeyri-maqnit metal) ibarət, üzərinə ferromaqnit təbəqə çəkilmiş yanmaz, əyilən, elastik lent. M.l-nin səthi nazik ferromaqnit təbəqəsi (maqnitli daşıyıcı) ilə örtülür. Xüsusi səsdaşıyıcı xırda ferromaqnit zərrəciklərdən (dəmir oksidlərindən) ibarət olan M.l.-nin qalınlığı 3,5 və 5,5 mkm-dir. İşçi təbəqənin qalınlığı 10-20 mkm-dir. Lent dartıla bilir. Parçalanma həddi orta hesabla 2,5 kq təşkil edir. Lentin yazılış və səsləndirmə zamanı məsləhət görülən dartılma səviyyəsi 50-250 q həddində, buraxılış və saxlama məqamlarında isə 800 q-a qədər olmalıdır. M.l.-nin birləşdirilməsi xüsusi yapışan lentlə, yaxud yapışqanla həyata keçirilir. Səsyazma və videoyazı proseslərində, hesablama texnikası, avtomatika və s. sahələrdə tətbiq olunur. M.l.-nin yaddaşı informasiya tutumunun böyük olması (yüz mln.-larla söz) ilə fərqlənir.  

	MAQNİT LENTİNİN HAZIRLANMASI (absorption control treatment) – Hissəciklər arasında boşluqlar və dəliklər yaranmasının qarşısının alınması, eləcə də diapazonun dinamikliyinin  rəqəmli səs yazılışı üçün tələb olunan miqyasda  genişləndirilməsi. 

	MAQNİTOFON (magnetic tape recorder) – Səs siqnallarını maqnit lentinə yazan, sonra isə səsləndirən aparatlar; təkmilləşdirilmiş səsyazan aparat. Bircığırlı və çoxcığırlı M.-lar monofonik və sterefonik yazma, həmçinin səsləndirmək üçündür.   

	MAQNİTOFONDAN MAQNİTOFONA KEÇİD (long play system) – Qoşa kasetli maqnitofonlarda iki maqnitofon arasında avtomatik keçid.

	MAQNİTOLA (magnetic radiogrammphone) – Maqnitofon və radioqəbuledicidən ibarət aparat.

	MAQNİT-OPTİK YAZILIŞ (magneto-optic recording) – Bu cür yazılış optik kütlə ilə maqnit sahəsini optik yazılış daşıyıcısına, eyni zamanda daşıyıcının maqnitləşmə halını yazılan informasiyaya uyğunlaşdırır; bu zaman informasiyanı daşıyıcıya maqnit sahəsi çatdırır, optik kütlə isə yazı daşıyıcısına əlavə təsir vasitəsinə çevrilir.

	MAQNİT VİDEOYAZISI (magneto-video recording) – TV proqramlarının formalaşdırılması texnologiyasının ayrılmaz hissəsi; elektrik siqnallarının maqnit yazısı və sonradan canlandırılması. Bu proses ferromaqnit materialların siqnalın təsiri altında maqnitləşməsi və sonra bu maqnitləşməni uzun müddət qoruyub saxlaması qabiliyyətinə əsaslanır. M.v. prosesində təsvirin siqnalı maqnit lentinin iş mühitinin müvafiq şəkildə maqnitləşdirilmiş sahələrinin məkan ardıcıllığına çevrilir. TV və radioda səs siqnallarının maqnit yazısının fiziki mahiyyəti eynidir və bu sahədə maqnit daşıyıcılarının üç növü tətbiq edilir: lent, baraban və disk. Poliefir maddədən (lavsan) və nazik maqnit təbəqədən ibarət olan lent daha geniş yayılıb. Lavsanın əlverişli mexaniki xassələri sayəsində elektrik siqnallarını təhrifsiz və təkrar-təkrar yazmaq, eləcə də canlandırmaq olur. Belə lentlərin kütləsinin qalınlığı 12-38 mkm, yazılan təbəqənin qalınlığı 6-16 mkm-dir. Eni 3,8 mm-dən 50,8 mm-dəkdir.

	MAQNİT YAZISI (magnetinc vision system) – İnformasiyanı yazan və oxuyan (yenidən canlandıran) sistem; yazma prosesi informasiya daşıyıcısının (maqnit lenti, məftili və s.) və ya onun ayrı-ayrı hissələrinin qalıcı maqnit vəziyyətinin yazılacaq informasiyaya uyğun siqnallarla dəyişdirilməsi yolu ilə aparılır. Yenidən canlandırma zamanı əks çevrilmə baş verir və göstərilən dəyişikliklərə müvafiq informasiya siqnalları hasil olunur. M.y.-ndan səsin (maqnitofon, diktofon), təsvirlə birlikdə səsin (videomaqnitofon), ölçü, idarəetmə, hesablama siqnallarının və s. yazılması üçün istifadə olunur.

	MALİYYƏ VƏSAİTLƏRİ SUBSİDİYASI (community service grant) – İctimai yayımın təşkili üçün həyata keçirilən maliyyələşmə sistemi. ABŞ-da yayım korporasiyasının İctimai TV stansiyalarının maliyyələşdirilməsi üçün federal büdcədən həyata keçirdiyi maliyyə siyasəti.

	MANEƏ (noise/alias/interference) – Yayımın istənilmədən pozulması, elektrik siqnallarının axını zamanı təbii əngəllərin yaranması. Siqnala hər hansı bir kənar, yaxud daxili təsir göstərən əngəllər. Bunlar ötürülən və qəbul olunan siqnalda təsadüfi pozuntular doğurur. M. bir qayda olaraq, səsli yayımın siqnallarının xüsusiyyətindən asılı olmur, daha çox yayım verilişlərinin pauzalarında üzə çıxır. Bu, son vaxtlar çox tez-tez müşahidə edilən «kanal qıtlığı» ucbatından da ortaya çıxan prosesdir.

	MANEƏ-FON (background noise) – Faydalı siqnallarla (dalğalarla) interferensiya olunaraq qeydə alınan orta kvadratik səviyyəli müntəzəm və ya təsadüfi siqnallar.

	MANEƏLƏRƏ DAYANIQLIQ (stability to obstacles) – Təsadüfi manelər olduqda telekanalın öz yayımını saxlama qabiliyyəti.

	MANERA (manner/style) – 1) Kamera qarşısında hərəkət etmək tərzi, davranışın bu və ya başqa xüsusiyyəti; hərəkət üsulu, tərzi, vərdiş; davranışın zahiri formaları; 2) Aparıcının, müəllifin, rejissor və bəstəkarın yaradıcılıq üsullarının məcmusu, fərqli cizgiləri, üslubu, eləcə də hər hansı bir sənət əsərinin kiminsə ifasında fərqli cizgiləri. Sənətkarın yaradıcılığı üçün səciyyəvi olan fərdi üslub xüsusiyyəti. TV aparıcısının və ya aktyorun fərdi manerası.

	MANİPULYASİYA (manipulation) – 1) Aldatmaq, ictimai fikri çaşdırmaq, fırıldaq, hiylə, çirkin məqsədlərə nail olmaq üçün verilişlərdə, xüsusən informasiya proqramlarında faktları qəsdən təhrif etmə; 2) Teleqraf siqnallarının verilməsində iş prosesinin radioverici vasitəsilə idarə olunması.

	MARAQLARIN TOQQUŞMASI (collision/clash of interests) – TV və radioda (eləcə də mətbuatda, həmçinin hökumət orqanlarında) məsul vəzifə tutan, yaxud yüksək etimad göstərilən jurnalistin şəxsi maraqları ilə rəsmi vəzifəsinin tələb etdiyi maraqlar arasında ziddiyyət.

	MARKETİNQ (marketing) – Bazarda (o cümlədən TV bazarında) fəaliyyət. Bazarın hərtərəfli tədqiqi əsasında istehsal və satışın idarə olunması. M.-in əsas funksiyaları: mal çeşidinin, satış əməliyyatlarının planlaşdırılması, reklamın təşkili, malın saxlanılması və nəql edilməsi, servisə nəzarət və s. M.-in əsas vəzifəsi istehsalı bazar tələblərinə uyğunlaşdırmaq üçün şərait yaratmaq, malın istehsalçıdan son istehlakçıya qədər yolunu təmin etməkdir.  

	MARKETİNQ KOMMUNİKASİYASI (marketing communication) – Reklam, pablik rileyşnz, satışın stimullaşdırılması və s. 

	MASKA (mask) – 1) Tok-şoularda çıxış edən əsas iştirakçının tanınmaması üçün üzünə, yaxud da gözünə taxılan örtük, göz yerləri taxılan üzlük; 2) Xalq oyunlarında, tamaşa zamanı artistlərin üzlərinə taxdıqları insan və ya heyvan şəkilli üzlük.

	MASKALANMA EFFEKTİ (masking concealment effect) – Səs effektləri (yaxud maneə törədən digər səslər) fonunda səs mənbəyini dinləyərkən müşahidə olunan eşidilmə həddinin artması. M.e. maskalanan və maskalanmayan (maneə törədən) saf tonların tezlikləri bərabər olduqda daha çox nəzərə çarpır.

	MASS-MEDİA (mass media) – Kütləvi informasiya vasitələri. XIX əsrdə Amerikada başlanan proses sayəsində geniş auditoriya üçün nəzərdə tutulan mətbuat, radio, kino, TV və rabitənin digər informasiya vasitələri XX əsrdə cəmiyyətin sənaye inkişafının müxtəlif iqtisadi strukturları ilə üzvi şəkildə birləşərək onun nailiyyətlərinə və tənzimlənməsinə kömək etdi. Bu prosesin inkişafında keyfiyyətcə irəliləyiş XX əsrin ikinci yarısında müşahidə olunurdu. Kommunikologiyanın müasir KİV-ə mətbuat (qəzetlər, jurnallar, kitablar), radio, TV, kinematoqraf, səsyazma və videoyazı, videoteks, telemətn, reklam lövhələri, məişət videomərkəzləri, birləşən TV, telefon, kompüter və digər rabitə xətləri aiddir. Bütün bu vasitələrə onları birləşdirən keyfiyyət – kütləvi auditoriyaya yönəlmə, xeyli adama yararlılıq, istehsalın korporativ xarakteri və informasiyanı yaymaq xasdır.

	MAVİ OTAQ (blue room) – Aparıcıların və diktorların inkrustasiya üsulu ilə çəkilməsi texnologiyasına verilən ad. Bu zaman diktor yaxşı tarıma çəkilmiş və üzərində heç bir qırışıq olmayan göy (yaxud, yaşıl) fonda çəkilir. Sonra həmin fona süjetin məzmununa uyğun olan təsvir verilir. Beləliklə, diktor (aparıcı) sanki hansısa xəritənin, yaxud körpünün, yolun, binanın və s. qarşısında dayanıb danışır. Bütün TV-lər M.o. texnologiyasından istifadə edir. M.o.-ın ən yaxşı nümunəsi hava proqnozunu deyən aparıcının müxtəlif meteoroloji xəritələrin önündə efirə verilməsidir. 

	"MAVİ SEHRBAZ" ("blue majician") – Meydana çıxdığı ilk dövrlərdə TV-yə verilən məcazi adlardan biri.

	MEDİA (media) – Kommunikologiyada informasiya vasitələrinin bütün mümkün növləri və onların ən qədimdən (jestlərin, tüstülərin, təbillərin, qayaüstü rəsmlərin və s.) tutmuş ən müasir informasiya qlobal supermagistrallaradək humanitar funksiyaları öyrənilir. Kütləvi cəmiyyət nəzəriyyəsi baxımından M. bu cəmiyyətin əsas atributlarından – konsyumerizm və konformizmdən asılı informasiya sistemləri kimi özünü göstərir, amma bununla yanaşı, geniş auditoriyanın düşüncəsinə və psixologiyasına təsir göstərmək sayəsində həmin atributları dəstəkləyir.

	MEDİABAZAR (media market) – Bu və ya digər şirkətə məxsus KİV-in auditoriyanı əhatə rayonu, mass-medianın köməyi ilə informasiya texnikasının, proqramların və reklamın yayılmasının səmərəli gerçəkləşdirilməsi zonası.

	MEDİAMORFOZ (mediamorphosis) – KİV proqramlarında faktların, yaxud ideyaların təhrifi, fakt və hadisələrin bilərəkdən eybəcərləşdirilməsi. 

	MEDİQRAFİYA (mediography) – Kinofotosənədlərin, videoyazıların və s. hər hansı bir mövzu üzrə siyahısı. 

	MEXANİKİ YAZI (mechanical recording) – Yazan elementin köməyi ilə yazı daşıyıcısının materialında dərinliyin əmələ gəlməsinə əsaslanan yazılış sistemi. Bu zaman yazı daşıyıcısı qrammofon vallarıdır. Qrammofon valına yazı kəsici alətlə üzərinə donmuş lak çəkilmiş hərlənən diskə köçürülür. Kəsici alət daimi sürətlə diskin kənarından mərkəzinə doğru irəliləyərək laklanmış diskin səthində yarıqlar əmələ gətirir. Alınan diskdən metal nüsxələr düzəldilir, bunlardan isə qrammofon valları ştamplanır.

	MELODİKA (melodics) – 1) Melodiya haqqında elm; 2) Hər hansı bəstəkarın, xalqın musiqi yaradıcılığına xas olan melodik vasitələrin məcmusu. 

	MELODİYA (melody) – 1) Musiqi harmoniyası əmələ gətirən səslərin düzümü, mahnı havası; 2) Uzlaşma, uyum.

	MENECER (manager) – İşlədən, yönəldən şəxs; idarəetmə məsələlərinə baxan mütəxəssis.

	MENECMENT (management) – 1) Bir işi yönəltmək, idarə etmək, rəhbərlik. Məs., TV M.-i bu qurumun idarə olunması mənasını ifadə edir; 2) İdarəetmə üzrə təlim, kurs, elm. 

	MENTALİTET (mentality) – Yaşam tərzindən doğan düşüncə. Adamların qavrama və dünyagörüşlərində onların həyat tərzi, bilik səviyyəsi, mədəniyyəti ilə şərtlənmiş fərqi bildirən psixoloji xüsusiyyət. Verilişlərin, sorğuların, reklam müraciətlərinin hazırlanması zamanı M. mütləq nəzərə alınır.

	MENYU  (menu) –  Telekino və efir təcrübəsində ayrıca proqramın, filmin, verilişin və ya onların toplusunun qısa məzmununu əvvəldən anons edən bölüm.

	MERKANTİL (mercantile) – 1) Ticari, kommersiya; 2) Mənfəət güdmə, təmənnalı olmaq. Yaradıcılıq işində mənfəət güdmək; 3) Hər şeyə qazanc gözü ilə baxan adam.

	METADİL (metalanguage) – İşarələrin "təkrar" kodlaşdırılmış kommunikasiya sistemi kimi öyrənilən TV verilişləri obrazlarının və diskurslarının dili. Kodların şifrəsi semiotika istiqamətində kodları bilmək vasitəsilə açılır.

	METOD (method) – Elmdə tədqiqat, jurnalistikada araşdırma üsulu, təlim; ən ümumi mənada məqsədə çatmaq üsulu, müəyyən tərzdə tənzim olunmuş fəaliyyət; təbiət və ictimai həyat hadisələrinin dərk və tədqiqi üsulu; hadisəni öyrənmək üçün elmi cəhətdən yanaşma; konkret bir vəzifəni həyata keçirərkən nəzəri və praktiki fəaliyyətdə istifadə edilən əməliyyat və üsulların məcmusu. 

	METODİKA (methods) – Hər hansı bir işin icrası üçün məqsədə müvafiq olan üsul və vasitələr məcmusu; üsullar sistemi.

	METONİMİYA (metonymy) – Ekranda  bütövün (hadisənin, hərəkətin) bir hissəsinin – fraqmentar göstərilməsi yolu ilə hadisə haqqında dolğun təsəvvürün yaradılması; TV dramaturgiyasında hadisənin ancaq ayrı-ayrı epizodlarını göstərməklə dolğun təsəvvür yarada bilən güclü ifadə forması, ED-nin xüsusi üsulu.

	METRAJ (footage/metric area) – Ölçü. 1) Kinolentin metrlə ölçülmüş uzunluğu; 2) Kvadratmetrlə hesablanmış sahə.

	METRAJ ŞKALASI (footage scale) – Obyektivdən tuşlama müstəvisinədək verilən məsafə üzrə fokusa tuşlamağa xidmət edən şkala. Şkala, obyektivin vəziyyətinə müvafiq olan bir sıra ştrixlərdən tərtib olunur. Obyektivin predmet yerləşən məkana tuşlanması zamanı həmin məkanın məsafəsi ştrixin qarşısında qeyd edilir. Məsafələr metrlə ifadə olunur və aralarında təxminən bir metr məsafə qoyulur. Uzunfokuslu obyektivlərlə işlədikdə şkala ştrixin 5-6 metrliyində qurtarır.

	MEYAR (criteria) – Hər hansı şeyə qiymət və tərif vermək, yaxud onu təsnif etmək üçün əsas əlamət, mühakimə, dəyərləndirmə ölçüsü; filmin, yaxud verilişin qiymətləndirilməsi üçün əsas dəyərlərin məcmusu.  

	MƏKAN QAVRAYIŞI (space perception) – Maddi cisimlərin obyektiv məkan xüsusiyyət və münasibətlərinin – formasının, həcminin, məsafəsinin beynimizdə bilavasitə inikası. Cisimlərin məkan xüsusiyyət və münasibətləri, eləcə də onların beynimizdə inikası çox mürəkkəb proses olub, analizatorların, demək olar ki, əksəriyyətinin iştirakı ilə bağlıdır.

	MƏLUMAT DÜYMƏSİ (data) – Kamerada çəkiliş anında məlumatların (tarix, saat) təsvir üzərinə verilməsini təmin edən, mexanizmi işə salan düymə. Bu məlumatları qeyd etməyi unudan zaman playback (geri) cərgəsində və ya montajda M.d.-nə basaraq lazımi yazıları təsvirin üstünə salmaq olar. M.d.-ni bir dəfə basanda tarixi, ikinci dəfə isə saatı göstərir. Əgər düymə təkrar basılanda ekrana xətlər çıxırsa, deməli, ekrana lentin boş bir hissəsi gətirilmişdir. 

	MƏLUMAT GÖSTƏRİCİSİ (information) –  Şəxs, hadisə, proses, fakt və s. barədə əsas informasiya. Vasitənin və rabitə sisteminin tipindən (simli və sistemsiz) asılı olmayaraq məlumatı çatdırmağın bu növlərini fərqləndirmək olar: telefon-radio ilə (nitq), teleqrafla (teletekst), faksimal yolla (hərəkətsiz təsvir) və TV ilə (hərəkətli təsvir).

	MƏNBƏYİ YAYĞIN İNFORMASİYA (background) – Mənbəyi dəqiqləşdirilmədən istifadə olunan informasiya. Bu variantda müsahib jurnalistlə razılaşır ki, əsas informasiyanın açıqlanması zamanı onun adı, vəzifəsi və təmsil etdiyi təşkilatın adı çəkilməsin. Bu halda reportyor informasiyanı auditoriyaya özünün apardığı araşdırmanın nəticəsi kimi təqdim edə bilər.

	MƏRKƏZİ APARAT OTAĞI (central apparatus room/master control) – TV mərkəzinin baş kommutasiya – paylaşdırıcı qovşağı; APB, MİP. ASK-nın tərkibinə daxil olan aparat otaqlarının qarşılıqlı şəkildə birləşdirilməsi, eləcə də TV yayımının paylaşdırıcı şəbəkəsi ilə canlandırılması üçün nəzərdə tutulub. 

	MƏRKƏZLƏŞDİRİLMİŞ SİNXRONLAŞDIRMA (centralized synchronization) – Bir qayda olaraq, ASK-larda, vahid dayaq siqnallı bütün aparat otaqlarında təsvirlərin analiz, sintez proseslərinin sinxronluğunu, həmçinin sinfazlığını təmin edən iş rejimi. ASK-nın siqnallarının daxili mənbələrinin sinxronlaşdırılması mərkəzi aparat otağındakı baş sinxrokomplektdən gələn əlavə xətlərlə həyata keçirilir. Baş sinxrokomplektə isə aparat otaqlarında yerləşən sinxrokomplektlər üçün sinxronlaşdırma siqnallarını formalaşdıran sinxrogenerator daxildir.

	MƏSAFƏDƏN NƏZARƏT (remote control) – TV-də və videoda uzaqdan idarəetmə cihazı. Bu cihazlarda infraqırmızı şüalar istifadə edilir. Bu səbəbdən uzaqdan (məsafədən) idarəetmə cihazı televizoru «görməli»dir.

	MƏSLƏHƏTÇİ (consultant) – Konkret sahəyə (tarix, texnika və s.) dair məsələlərdə mötəbər məsləhətlər verən mütəxəssis. TV-də uzun müddət diktorların danışıq (oxu) mədəniyyəti üzrə dilçi mütəxəssislərdən ibarət M.-lər olmuşdur.

	MƏSULİYYƏT (responsibility) – Etika və hüquq kateqoriyası olub, şəxsiyyətin cəmiyyətə öz əxlaqi borcunun və hüquq normalarının yerinə yetirilməsi ilə səciyyələnən xüsusi sosial və əxlaqi-hüquqi münasibətini ifadə edir. M. kateqoriyası insanın öz hərəkətlərinin subyekti kimi çıxış etmək qabiliyyətinin və imkanının qarşılıqlı münasibətindən ibarət fəlsəfi-sosioloji problemi və daha konkret məsələləri əhatə edir.

	MƏSUL REDAKTOR (editor-in-chief) – Mətbu nəşrə rəhbərlik edən baş redaktor (redaktor), yaxud onu əvəz edən şəxs; teleradio təşkilatında verilişlərin (proqramların) yayımına (efirə getməsinə) icazə verən şəxs.

	MƏŞQ (repetition) – Hazırlıq, eləcə də kinoçəkiliş üçün ayrıca bir səhnənin, tamaşanın, konsertin, canlı efirə çıxacaq verilişin sınaq ifası. 

	MƏTBUAT AGENTLİYİ (press agency) – Məlumatları toplayan, işləyən, qəzet, jurnal, radio, TV, nəşriyyat və s. idarələri müqavilə əsasında bu məlumatlarla təmin edən təşkilat. M.a.-nin yaranması dövri mətbuatın inkişafı ilə bağlıdır.  

	MƏTBUAT XİDMƏTİ (press service) – Hər hansı dövlət təşkilatında (parlament, nazirlik və s.) və özəl qurumda KİV-ə informasiya vermək məqsədi ilə fəaliyyət göstərən struktur. M.x.-nin əsas vəzifəsi jurnalistləri müvafiq informasiyalarla, baş verən hadisələr haqqında materiallarla (məlumat, foto) təmin etmək, görüşlər, mətbuat konfransları təşkil etməkdir. Yüksək post tutan vəzifəli şəxslərin yanında bu funksiyanı mətbuat katibi həyata keçirir.   

	MƏTBUAT XÜLASƏSİ (press review) – Qəzet və jurnal səhifələrində dərc edilmiş, diqqəti cəlb edən materialların toplusundan ibarət yazı (çıxış). M.x. gündəlik, yaxud həftəlik olur.

	MƏTBUAT KATİBİ  (press secretary) – Hər hansı dövlət və hökumət qurumunun, təşkilatın ictimaiyyətlə əlaqələrini tənzimləyən, KİV üçün məlumatlar hazırlayan və yayan, mətbuat konfransları və jurnalistlərlə görüşlərə aid informasiya, press-reliz və digər sənədlər hazırlanmasını təşkil edən şəxs. M.k. bəzən press-ataşe funksiyasında çıxış edərək öz rəhbərinin mövqeyini açıqlaya bilər. 

	MƏTBUAT KONFRANSI (press-conference) – Mətbuat, radio, TV nümayəndələrinin informasiya almaq məqsədi ilə müxtəlif strukturların nümayəndələri, hər hansı hadisə barədə açıqlama verən şəxslər, o cümlədən rəsmi şəxslərlə görüş formalarından biri. M.k. hər hansı bir aktual ictimai-siyasi məsələ barədə mətbuat nümayəndələrinə məlumat (xəbər) vermək məqsədini güdür.

	MƏTBUAT MƏRKƏZİ (press center) – Beynəlxalq tədbirlər, konfranslar, festivallar, idman yarışları, yüksək səviyyəli səfərlər zamanı qısa müddətə yaradılan və yaxud hər hansı strukturda daimi fəaliyyət göstərən informasiya xidməti. M.m. KİV, habelə tədbir iştirakçıları və ictimaiyyət üçün informasiya hazırlayır. 

	MƏTBUAT ÜÇÜN İNFORMASİYA (on the record) – İnformasiya daşıyıcısının adını və vəzifəsini birbaşa göstərməklə, yaxud natiqi və ya vəzifəli şəxsi dolayısı ilə təqdim etməklə onun dediklərinin hamısını sitat gətirməyə imkan verən razılaşdırılmış forma. 

	MƏTBUAT ÜÇÜN OLMAYAN İNFORMASİYA (off the record) – Jurnalistin yazısında, yaxud teleradio reportajında açıqlanması mümkün olmayan informasiya. Bəzi Qərb ölkələrində M.ü.o.i. reportyora hər hansı məlumatla tanışlıq və onu qiymətləndirmək üçün verilir. 

	MƏTN (text) – 1) Ədəbiyyatda və jurnalistikada müəyyən işarələr sisteminin köməyi ilə ifadə olunan bitmiş müstəqil yazı; 2) EE-də səs sırasının nisbətən geniş yayılmış növü. M. kadrarxası diktor oxusuna, dialoq və monoloqa ayrılır. Müsahibə zamanı M.-lər improvizə edilə, yaxud ssenari əsasında ifa oluna bilər. Səslənən M., bir qayda olaraq, improvizə edilir. Ssenarilər, əsasən bədii telequruluşlardan və ya real hadisələrin aktyorlar vasitəsilə canlandırılmasından ötrü yazılır. Şərh də mətnin son dərəcə geniş yayılmış növlərindəndir. Şərhlər kadrda və ya kadr arxasında oxuna bilər. Hər bir halda şərhçi ekranda baş verənləri açıqlayır, proqramın fraqmentlərini vacib məxrəcə gətirir. Kadrarxası şərh zamanı ekranda, adətən, M.-də haqqında söhbət açılan adam və ya nəsə başqa şey barədə videokadrlar göstərilir. Kadrarxası şərh çox vaxt «kadrarxası mətn» və ya «kadrarxası səs» də adlandırılır. Şərhçini (və ya danışan hər hansı başqa adamı) videolentə çəkib, uyğun şəkildə ekranda göstərirlərsə (danışdığı müddətdə), şərhi lentə almağın belə üsulu səsli sinxron və ya kadrda şərh adlanır. Təkcə çap deyil, həm də informasiyanın elektron AV vasitələrini tədqiq edən kommunikavistikada M. anlayışı yeni məna çalarları kəsb edir. M. informasiya daşıyan siqnal dozası, yaxud sənədin, proqramın, məlumatın informasiya məzmunu kimi müəyyənləşir. Kompüter texnikasının və multimedia proseslərinin inkişafı müəllif mətnlərinin sabitliyi, auditoriya qavrayışında və çoxmənalılığa yönəldən konsepsiyaların yayılması üçün zəmin yaradıb. Digər tərəfdən belə hesab edirlər ki, KİV-in yaydığı mətnlərin modifikasiyası və polisemiyası onların populyarlığının əsas şərtlərindən biridir.   

	MƏTNLİ ÇIXIŞ (edited speech) – Verilişdə iştirak edən şəxsin özünün hazırladığı və TV redaktorunun yoxlayıb düzəliş apardığı çıxış. M.ç., həm də verilişdə xronometraja əməl etmək üçün vacibdir.

	MƏTN REDAKTORU (text editor) – Kompüterdə mətnli informasiyaların işlənməsi üçün təyin olunan tətbiqi proqram təminatı növü. Bu proqram mətnin fayla yazılması, simvol, sətir və mətnin yerləşdirilməsi, silinməsi, yaxud əvəz olunması, orfoqrafiyanın yoxlanması, mətnlərin müxtəlif forma və biçimlərə salınması, səhifələnməsi, mətnlərin çapı və s. funksiyaları yerinə yetirir.

	MİKROFİLM (microfilm) – Çap materialı, əlyazma, sənəd və s. on və ya yüz dəfə kiçildilmiş surəti; kiçik həcmli film.

	MİKROFİLMLƏMƏ (microfilming) – Çap olunmuş material, çertyoj, əlyazma və s. miniatür fotosurətinin foto və ya kino plyonkası üzərində alınması; mikrosurətalma. M. informasiyanın tutduğu həcmi xeyli azaltmağa, onu uzun müddət saxlamağa və lazım gəldikdə ondan dərhal istifadəyə imkan verir. 

	MİKROFON (microphone/mike) – Cəs rəqslərini elektrik rəqslərinə çevirən, səs dalğasını gücləndirən və məsafədən ötürən elektroakustika cihazı; M.-u (kömürlü) ilk dəfə rus alimləri M.Maxalski (1878) və P.Qolubitski (1883) bir-birindən xəbərsiz ixtira etmişlər. M. kino, TV, radio, səsgücləndirmə və səsyazma sistemlərində tətbiq olunur.

	MİKROFON «DURNASI» (microphone boom) – Studiyalarda səsin yazılışı zamanı mikrofonun asılması və hərəkət etdirilməsi üçün tətbiq edilən qurğu. M.d. səsyazma qurğusunu istənilən istiqamətə yönəltməyə və mikrofonu geniş əhatə bucağı həddində hərəkət etdirməyə imkan verir. Sadə M.d.-nı işıq cihazları dayaqlarından istifadə etməklə də hazırlamaq mümkündür.

	MİKROFON QOVLUĞU (sue sheet) – Verilişlərin efirə getmiş mətnləri  və maliyyə sənədlərindən ibarət materialların toplandığı qovluq.

	MİKROFONLARIN TƏSNİFATI (microphone classification) – Mikrofonların quruluşca və iş prinsipinə görə bir-birindən fərqlənməsi. Bir qayda olaraq mikrofonların iş prinsipi səs qaynağından gələn akustik dalğa dəyişmələrini qeydə almaqdan ibarətdir. Hər mikrofonun içərisində səsin güc və keyfiyyət dəyişmələrinə reaksiya verən həssas membran var. Bu membran səs dalğalarını elektrik səs dalğalarına çevirir. Ayrı-ayrı mikrofonlarda səsin elektrik cərəyanına çevrilməsinin müxtəlif prinsiplərindən istifadə olunur. Bu prinsiplər müxtəlif mikrofon tiplərinin təsnifatı üçün başlıca amillərdən sayılır. Əsasən iki tip – elektrodinamik və kondensatorlu mikrofonlar geniş yayılmışdır. 

	MİKROFONUN YÖNƏLMƏ DİAQRAMI (microphone diagram) – Mikrofonun akustik həssaslığının istiqamət baxımından səciyyələndirilməsi. M.y.d.-ndan baş çıxarmaq və videoistehsal zamanı ondan düzgün istifadə etmək ona görə lazımdır ki, insan qulağından fərqli olaraq mikrofonlar heç nəyə və heç kəsə fərq qoymur. Onlar öz həssaslıq həddi daxilində hər hansı səsə reaksiya verərək, önəmli səsi ikinci dərəcəli səsdən ayırmır. Yönəlmə diaqramına görə mikrofonlar iki səmtli, bir səmtli, kardeoid və superkardeoid növlərə bölünür. Mikrofon yalnız müəyyən bir səmtdən gələn səslərə həssas olanda və yerdə qalan bütün səsləri duymayanda bəlli seçim imkanı qazanmaq mümkündür. 

	MİKROKİNOÇƏKİLİŞ (microscopical shooting/pick up) – Mikroskop vasitəsilə görünən obyektin kinoçəkilişi. Bu minvalla çəkiliş kinoekranda təsvirə xeyli böyüdülmüş variantda, başlıcası isə çoxlu seyrçinin iştirakı ilə baxmağa imkan verir. Halbuki adi mikroskop təsvirə yalnız bir adama, həm də çox vaxt ancaq bir gözlə baxmağa imkan verir. Bundan başqa, mikroskop vasitəsilə çəkilən təsvir dəfələrlə təkrarlana və sürətləndirilmiş, yavaşıdılmış, kadr-kadr, yaxud neytrofer çəkilişlərlə çəkilə bilər.

	MİKROSXEM (microcircuit) – TV və radiotexnikada hesablayıcı maşın, avtomatik sistem və s. sahələrdə istifadə olunan qarşılıqlı əvəzedilən modullar şəklində element, qurğu və ya onun bir hissəsi. M.-lər vahid texnoloji proseslə – qrup üsulu ilə hazırlanır.

	MİKŞER (mixer) – Fonoqram yazılışı pultu, müxtəlif xətlərdə və kanallarda olan səsləri uyğunlaşdıran, seçən, qarışdıran, tezliyi dəyişdirən qurğu. M., adətən, dörd kanallı olur: birinci və ikinci kanallar mikrofon, monocihazlar kimi tək səsli girişlərdə, 3 və 4 kanallar isə stereo girişlərdə istifadə edilir.

	MİKŞERLƏMƏ (mixing) – Səsyazma və translyasiya zamanı səsin səviyyəsini tənzimləmə.

	MİKŞER PULTU (mixing console) – Bax: S ə s  m i k ş e r i.

	MİQYASIN BÖYÜDÜLMƏSİ (zooming) – Optik yayınma. Kamera yerindən tərpənmədiyi halda obyektivin mərkəz uzaqlığı dəyişdirilərək  təsviri yaxınlaşdırıb-uzaqlaşdırma təsiri yaradır. Böyütmə 2-4-8-16 qat olaraq seçilə bilər. M.b. əl rejimi (manual mode) mərkəz nizamlayıcısı üçün də istifadə edilir. M.b.-ndə dəqiqləşdirərək həssaslıq qazanılır; "zoom in"-də videokameranın avtomatik dəqiqləşdirməni bir qədər gecikmə ilə icra etməsi normaldır. Ən yaxşı çıxış yolu çəkilən plana yaxınlaşdıqdan sonra kameranın dəqiqləşdirməsini gözləmək, daha sonra çəkilişi başlamaqdır. Yaxın plandan uzaqlaşanda (zoom out) dəqiqlik çox pozulmaz. M.b.-nin dərəcəsi barədə monitorun bir küncündə məlumat verilir.

	MİLLİ DİL (national tongue) – 1) Millətin yazılı və şifahi ünsiyyət dili, xalq dili əsasında formalaşan dil; ölkə TV-lərinin verilişlərini apardığı əsas dil; 2) Vahid yazılı və şifahi ədəbi dil normalarına əsaslanan M.d. ümumxalq ədəbi dil kimi etnik mənsubiyyətindən asılı olmayaraq bir dövlətin bütün vətəndaşları arasında ünsiyyət vasitəsidir.

	MİMİKA (mimicry/facial expression) – Keçirilən hiss və əhval-ruhiyyəyə müvafiq olaraq üz əzələlərinin ifadəli hərəkətləri, üz əzələlərinin hərəkəti ilə daxili həyəcanı ifadə etmək bacarığı. M. insanın hisslərinin, əhvali-ruhiyyəsinin təzahür formalarından biridir. Aktyor M. vasitəsilə personajın müxtəlif ruhi vəziyyətlərini açıb göstərə bilir. M. qrimlə sıx bağlıdır. M. ekranda və səhnədə deyilən sözün təsir gücünü artırır, onun mənasının dəqiq qavranılmasına kömək edir.

	MİNİMAL FAZA İMPULSU (minimum fase impulse) – Verilmiş amplitud spektrində maksimum enerjinin impulsun başlanğıc hissəsində toplandığı hal.

	MİNİMAL İŞIQLANMA (minimum lighting) – Hər hansı səhnənin kameraya görümlü olmasından ötrü zəruri sayılan işıq miqdarı, yaxud işıq gücü. Kino və telekameralar insan gözü qədər iti olmadığı üçün çəkilən təsviri işıqlandırmağa ehtiyac olur. İnsan gözü kameranın ötürücü borusundan qat-qat həssasdır və təsviri görmək üçün ona az işıq lazımdır. Bu səbəbdən gözlə əla görünən səhnələr bəzi kamera üçün çox qaranlıq və ya həddindən artıq kontrastlı olur. İnsan gözü kamera ilə müqayisədə işığa fərqli reaksiya verdiyindən, işığın mexaniki üsulla ölçülməsi və düşən işığın obyekti yaxşı görmək üçün kameraya yetərli olub-olmamasının müəyyənləşdirilməsi tələb olunur. Bu məqsədlə teleistehsalda artıq çoxdan eksponometr adlı cihazdan istifadə olunur.

	MODEL (model/pattern) – 1) Real hadisənin, prosesin, yaxud obyektin parametrlərinin asan qavranılması, yaxud asan idarə olunması üçün sadələşdirilmiş surəti (təsviri); nümunə, qəlib, sxem; bir şeyin nümunə nüsxəsi, habelə bir şeyi hazırlamaq üçün nümunə; rəssam qarşısında nümayiş olunan əşya; 2) Hər hansı janrda nümunəvi verilişə xas olan xüsusiyyətləri özündə əks etdirən tipik ekran (efir) əsəri.

	MODEM (modem) – EHM-də istifadəçini telefon xətti vasitəsilə lokal kompüter şəbəkəsinə qoşan, yaxud ayrıca bir kompüteri qlobal şəbəkəyə birləşdirən (qoşan) qurğu. M. kompüter ilə telefon xətti arasında rabitə qurğusu olub, rəqəm elektrik siqnallarını analoq formasına, yaxud əksinə avtomatik çevirmək üçün tətbiq edilir.

	MODERATOR (moderator) – Hər hansı problemə (mövzuya) münasibətdə bir-birinə zidd mövqe tutan adamların toplaşdığı «dəyirmi masa» tipli verilişlərin aparıcılarına bəzi Qərb ölkələrində verilən ad. M.-un əsas vəzifəsi tərəflər arasında yaranan mübahisəni səmərəli məcraya yönəltmək, vaxt balansını ədalətlə müəyyənləşdirmək, çıxış edənlərin «mövzudan uzaqlaşmasına» imkan verməməkdir. M. mübahisə və diskussiyaların iştirakçısı deyil, yalnız istiqamətləndiricisidir.

	MODULYASİYA (modulation) – Rəqəm siqnalının analoq formasına çevrilməsi prosesi. Bu prosesin əksi isə  d e m o d u l y a s i y a adlanır. Bir tonallıqdan digərinə, eləcə də məqamına görə fərqlənən eyniadlı tonallığa (məs., do majordan do minora) keçid. M. melodiya və harmoniyanı yeni çalarlarla zənginləşdirir, akkordların funksional əlaqəsini genişləndirir, musiqinin gərgin, dinamik inkişafına səbəb olur.  

	MONİTOR (monitor) – Təsvirin keyfiyyətinə, kadrın quruluşuna və s. vizual nəzarət etmək üçün studiyada qoyulan videonəzarət qurğusu, TV aparatı. Videoyazı, yaxud efirə canlı gedən verilişin təsvir keyfiyyəti M.-da izlənilir. Bəzən studiyadankənar çəkilişlərdə də M.-dan istifadə edilir. Kompüter sistemində isə M. (displey) mətn və qrafiki informasiyanın ekrana çıxarılması üçündür. Burada M. videoadapter adlanan xüsusi aparat qurğusunun idarəsi altında işləyir.

	MONODRAM (monoplay/monodrama) – 1) Bir aktyorun ifasında oynanılan dram əsəri; 2) Bir qəhrəmanın monoloqu şəklində yazılmış dram.

	MONOFONİK SƏSYAZMA (monophonic recording) – Bir neçə mənbədən gələn səs dalğalarını birlikdə bir daşıyıcı üzərində cəmləyən səsyazma üsulu; yazı ümumi qurğudan (məs., reproduktordan) səsləndirilir. Bu zaman müxtəlif mənbələrdən alınmış səslər sanki bir nöqtədən eşidildiyi üçün səslənmənin perspektivliyi təhrif olunur, səsin tembri dəyişir, ayrı-ayrı mənbələrə uyğun səslərin eşidilmə dəqiqliyi azalır və s. M.s. tədricən daha təkmil stereofonik səsyazma ilə əvəz olunur.

	MONOXROMATİK İŞIQ (monochrome light/illuminance) – 400-dən 700 nm-dək spektr zonasına parçalanan görünən işıq şüalanması. Biz müxtəlif dalğa uzunluqlu işıq şüalanmasını ayrı-ayrı rənglər kimi qavrayırıq. Yalnız bir dalğa uzunluğu olan şüalanma monoxromatik adlanır. M.i.-ı, məsələn, prizmanın köməyi ilə almaq olar.

	MONOLOQ (monologue) – 1) Kino, TV və radioda nitqin (sözün) ifadə formalarından biri; ekran -efirdə bir adamın  təkbaşına danışığı; 2) Bədii əsərdə bir qəhrəmanın öz müsahibinə, səhnədəki (və ya ekrandakı) digər obrazlara, yaxud öz-özünə müraciətlə söylədiyi nitq. Dramatik əsərdə M. bəzən surətin tamaşaçılara müraciəti şəklində də olur. M. nitq forması kimi radiotamaşalar üçün səciyyəvidir.

	MONOSKOP (monotron/monoscope) – Hər hansı bir tərpənməz təsvirin (məs., TV sınaq cədvəlinin) verilməsi üçün işlədilən TV borusu. Belə təsvirdən TV aparatlarını yoxlamaq və sazlamaq üçün istifadə edilir. Quruluşuna və iş prinsipinə görə ikonoskopa yaxındır. 

	MONTAJ (edit) – Çəkilmiş filmin, publisistik, ədəbi, musiqili və s. verilişin ayrı-ayrı hissələrinin (epizodların), parçalarının bədii və məna cəhətdən bütöv, dolğun, tam hala gətirilməsi; çəkilən təsvirlərin məqsədəuyğun şəkildə seçilərək birləşdirilməsi; filmin ardıcıl çəkilməyən səhnələrinin ssenariyə uyğun ardıcıl seçilməsindən, yəni tamaşaçılara ekranda göstəriləcək qaydada düzümündən ibarət yaradıcılıq əməliyyatı. Bu proses montajın texniki mahiyyətidir. Lakin M.-ın, həm də sırf yaradıcılıq cəhətləri var. M. filmin yaradılmasının bütün mərhələlərində – ssenaridə, operator işində və çəkilmiş materialın şərhində, təsvirin səslə birləşdirilməsi prosesində zəruridir.

Müxtəlif janrlı filmlərin M.-ında müxtəlif  üsullar tətbiq olunur. Lakin kinematoqrafik təsirin bütün digər elementləri kimi M. da həmişə kino əsərinin zəruri tərkib hissəsidir. TV M.-ını iki mərhələyə ayırmaq olar: proqramın istehsal prosesindəki montajı və istehsaldan sonrakı montaj. M.-ın paralel, ardıcıl, dinamik (çevik), ritmik, çarpaz, assosiativ və s. növləri vardır.

	MONTAJ AXTARIŞI (edit search) – Eyniadlı klavişlə idarə olunan funksiya. "Kamera" rejimində çəkilmiş materialı sürətlə nəzərdən keçirməyə imkan verir. Bundan başqa çəkilmiş sonuncu kadra qayıdış operatora çəkilişin məzmununu yada salmağa kömək edir.  

	MONTAJÇI (editor) – Videomontaj sexinin müstəqil işləyə bilən, çəkiliş qrupuna daxil olan və rejissorun rəhbərliyi altında, yaxud müstəqil fəaliyyət göstərən  əməkdaşı. M. verilişin, yaxud filmin bədii-texniki cəhətdən keyfiyyətli montajına cavabdehdir. Kinoda gələcək filmin bütün pozitivləri və bütün yazılmış fonoqramları M.-nın ixtiyarında olur. O, bütün materialın sistemləşdirilməsini və mühafizəsini təşkil edir. Çəkiliş materialı istehsal sonrası montajı nəzərdə tutursa, deməli, teleekranda görünəcək hər şey montajçının əlindən keçəcək. M.-nın teleistehsalda nə dərəcədə mühüm rol oynaması onun malik olduğu peşəkarlığın, yaradıcılıq sərbəstliyinin keyfiyyət və kəmiyyətindən asılıdır. TV-də çalışan M.-ları iki qrupa ayırmaq olar: proqramları tərtib edərkən sərbəst işləməyi, yaradıcılıq prosesində qərar çıxarmağı bacaran müstəqil montajçı-sənətkar (yəni rejissor-montajçılar) və tabelikdəki montajçılar – yəni rejissorun verdiyi tapşırıqları icra edənlər.  

	MONTAJÇI TEXNİK (edit controller/technical editor) – Montaj avadanlığında yerinə yetirilən əməliyyatların texnologiyasına bütün incəliklərinə qədər yiyələnmiş texniki əməkdaş və ya mühəndis. M.t. başqalarının qəbul etdiyi qərarları gerçəkləşdirir. M.t nəyin yaxşı, nəyin pis montaj edildiyini gözəl bilir. Bədii və texniki montajlar arasındakı fərq yekun nəticə üzərində yaradıcı nəzarətin hansı səviyyədə həyata keçirilməsindən ibarətdir. Ustad montajçı belə nəzarəti özü gerçəkləşdirir, M.t. isə  bu məsələdə müstəqil deyil. Ancaq tabelikdəki ixtisaslı M.t.-lərin əksəriyyətinin montajın estetik yönlərinə dair təkliflərini söyləmək imkanı var və beləliklə, tamhüquqlu şəkildə yaradıcı prosesə qoşula bilirlər.

	MONTAJ FİLMİ (edit film/frame film) – Filmotekaların: kinoxronikanın və sənədli kinoçəkiliş materialının sistemli mühafizəsi ilə məşğul olan təşkilatın materialları əsasında hazırlanan film. Məsələn, M.Rommun «Adi faşizm» filmi tipik M.f.-nə nümunə ola bilər. M.f.-lərində təsvir materiallarının ustalıqla seçilməsi və ona münasib diktor mətni yazılması xüsusi əhəmiyyət kəsb edir.

	MONTAJI ASANLAŞDIRMAQ QAYDALARI (simple editing rules) – Çəkiliş prosesindən sonra montajı müxtəlif üsullarla asanlaşdırmaq qaydaları. Montajı nəzərə almaqla aparılan çəkiliş zamanı əməl olunan bu qaydalara: a) planların son həddinədək qısaldılması (yəni lentin üzərində montaj üçün «ara» qalmasından ötrü hərəkətin başlanğıc və sonunun həmişə artıqlaması ilə çəkilməsi); b) ehtiyat montaj materialının çəkilməsi (montaj üçün həmişə ara planlar, yəni ətraf şəraiti, hadisə yerinin ümumi görüntüsünü, olay şahidlərinin reaksiyasını və s. əks etdirən planlar); v) neytral ümumi planların (olay yerinin ümumi ekspozisiyası, «ünvan plan» və s.) çəkilməsi daxildir. 

	MONTAJIN NÖVLƏRİ (edit types) – Verilişi efirə hazırlayarkən seçilən montaj üsullarının ən ümumi təsnifatı. Adətən, montajı iki növə ayırırlar: ardıcıl və çevik  montaj. Çevik (dinamik) montaj çarpaz, paralel, assosiativ montaj biçimlərini də əhatə edir. Ardıcıl (və ya mexaniki) montajdan, bir qayda olaraq, xəbər və xəbər poetikasına söykənən informativ-publisistika proqramlarında istifadə edirlər. 

	MONTAJIN ÖNCƏDƏN DÜŞÜNÜLMƏSİ (editing decision) – Rejissor ssenarisində və çəkiliş obyektində işə başlarkən təsvirlərin gələcəkdə necə montaj olunacağının nəzərə alınması. Bu halda uzlaşdırılması heç cür mümkün olmayan fraqmentlərin çəkilməsinə yol verilmir. Xüsusən çəkiliş nöqtəsini dəyişərək hərəkəti təkrar lentə alanda montajı mümkün olmayan hallar baş verir.

	MONTAJ İMPULSU (edit pulse) – Elektron montaj impulsu. Mexaniki montaj prosesinin asanlaşdırılması üçün yoxlama cığırına yazılan TV siqnallarının cüt sahələrinin sönən kadr impulsu (SKİ).

	MONTAJ KADRI (edit film/frame grabbing) – Filmin tərkib hissəsi, ayrıca montaj parçası. M.k. çəkiliş zamanı hərəkətsiz, yaxud yerini dəyişən kinoçəkiliş aparatının köməyi ilə lentə alınan hərəkətin bu və ya digər məqamından ibarətdir. Hər bir M.k. özünün məzmununa, süjet ardıcıllığına, kompozisiyasına və ritmik quruluşuna görə onunla əlaqədar olan və müxtəlif vaxtlarda, müxtəlif nöqtələrdən çəkilən digər montaj kadrları ilə üzvi surətdə bağlanır.

	MONTAJ KEÇİDLƏRİ (edit transition) – Hadisənin yeri haqqında informasiya bildirən ünvan planından sonra standart montaj üsuluna uyğun olaraq hər hansı detalın iri planına keçilməsi.

	MONTAJ OLUNMUŞ MATERİAL (rrerecorded material) – Montaj edilərək yayım və ya nümayişlər (dinlənmək) üçün hazır vəziyyətə gətirilmiş videofonoqramlar. 

	MONTAJ OTAĞI (editing room) – Montaj prosesini aparmaq üçün xüsusi montaj avadanlığı ilə təchiz olunmuş yer.

	MONTAJ PARÇASI (framesnatch) – Filmin montajı zamanı ayrı-ayrı məqamları əks etdirən bloklar. M.p.-nın vəhdət halında birləşdirilməsi vasitəsilə ekranda baş verən hadisələrin məntiqi ardıcıllığı və fasiləsizliyi təmin olunur.

	MONTAJ RİTMİ (editing rhythm) – Ardıcıl montaj zamanı keçidlərin müəyyən ahəngə, ritmə uyğunlaşdırılması. Adətən, bu ritmi göstərilən hadisənin ahəngi (ya iştirakçıların hərəkətləri, ya da dialoqla) müəyyənləşdirir. Dinamik montajda ritm hadisəyə nisbətdə kənar amillərdən daha çox asılıdır. M.r.-ni daha çox yayılmış iki üsul – musiqiyə və zamana görə montaj üsulları müəyyən edir: a) Musiqi əsasında montajda musiqi əsərinin ritminə və ya melodiyasına uyğun olaraq əlaqəli və ya əlaqəsiz planların bir-birinə calağı – yapışdırılması əsas tutulur. Belə montaj zamanı plandan-plana keçid musiqisinin ölçüsünə, ahənginə tam uyğun şəkildə, heç bir əyintisiz həyata keçirilir. Daha maraqlı montaj çözülmələrində plan keçidləri melodik biçimə, musiqi tempinin və ya səslənmə intensivliyinin dəyişməsinə uyğun olaraq gerçəkləşdirilir; b) Zamana görə montaj deyəndə isə planın davametmə müddətini məzmuna görə yox, zaman kəsiyinə görə müəyyənləşdirmək üsulu nəzərdə tutulur. Məsələn, ayrılıqda hər planı iki saniyə sürən bir silsilə keçid etmək olar, yaxud həmin planları musiqinin ölçüsünə görə montaj etmək də mümkündür. Bu zaman müxtəlif uzunluqlu planların bir-birini əvəzləyib təkrar etməsi montajın ritmini müəyyənləşdirəcək. 

	MONTAJ SIÇRAYIŞI (jump cut) – Buna "qaçan kadr" da deyilir. Rakursuna və çəkiliş bucağına görə oxşar olan, ancaq yüz faiz üst-üstə düşməyən eyni obyektin iki planının bir-birinin ardınca yapışdırılması zamanı özünü göstərən montaj təhrifi. M.s. görüntülər arasında kəskin keçidləri xatırladır. Çünki bir plandan digərinə keçərkən çəkiliş obyektinin vəziyyəti qəflətən, kəskin şəkildə dəyişir və görüntü sanki sıçrayır. Kəskin keçid və ya montaj «tullanışları»  o vaxt baş verir ki,  montaj planının orta hissəsi kəsilir və planın əvvəli ilə axırı bir-birinə yapışdırılır. Planın əvvəlində və sonunda kadrdakı çəkiliş obyektinin ölçüsü və vəziyyəti eyni olmayanda seyrçiyə elə gəlir ki, obyekt ekranın bir hissəsindən digər hissəsinə «tullanıb». Dərhal gözə çarpdığı üçün belə tullanma və sıçrayışlardan qaçmaq lazımdır. Hərəkətin kadr məkanında inkişaf axarını pozduğundan belə sıçrayışlar montaj yanlışlığı kimi qavranılır. Çəkilən obyekt qəfildən, həm də heç bir səbəbsiz ekranın digər küncündə peyda olursa, ardıcıl montaj effekti itir. 

	MONTAJ STOLU (editing block/point) – Kinofilmin, TVR verilişinin montaj işlərinin aparılması üçün xüsusi qurğu. M.s.-nun həm peşəkar kino, həm də kino həvəskarları üçün nəzərdə tutulan çoxsaylı konstruksiyaları mövcuddur. 

	MONTAJ VƏRƏQİ (edit decision list) – Bir montaj seansı ərzində yerinə yetirilməsi nəzərdə tutulan bütün montaj əməliyyatlarının siyahısı. Çox vaxt yubadılmış şəkildə və real zaman miqyasında icra olunmuş montaj əməliyyatlarını calaşdırmaq üçün istifadə olunur. M.v.-ndə audio və videosıra tam əksini tapır, uyğun taym-kodlar göstərilir.  

	MORZE KODU (Morze code) – Şərti siqnallar sistemi. Sistemdə hər bir hərf və ya işarəyə qısamüddətli (nöqtə) və nöqtədən 3 dəfə uzunmüddətli (tire) cərəyan impulslarının müəyyən kombinasiyası uyğun gəlir. Hər bir hərfi (işarəni) ayıran cərəyansız interval qısamüddətli cərəyan impulsuna bərabər olur. M.k. Morze əlifbasının sinonimi kimi də işlədilir.

	MOTİV (motif/motive) – 1) Verilişdə əsas götürülən, yaxud hərəkəti sərtləndirən hadisə; musiqidə kiçik, incə, birgə vurğu ilə birləşdirilmiş notlar qrupu. Musiqi, sənət əsəri mövzusunun əsas ünsürü; insanın tələbatını təmin etməyə yönəlmiş hərəkəti şərtləndirən düşünülmüş meyl. Tələbat əsasında yaranan M. çox və ya az dərəcədə adekvat inikasdan ibarətdir; 2) Mövcud maddi və mənəvi tələbatın ödənilməsi üçün insanı hər hansı fəaliyyətin icrasına yönəldən və təhrik edən amillər. 

	MOTTO (motto) – Reklamda istifadə olunan ən yaddaqalan ifadə, populyarlaşan deviz, şüar. Məs., "Azərsell"in reklamında "Bir azdan hamı danışacaq!" ifadəsi, "Koka-Kola"nın reklamındakı "Həyatın ləzzəti" şüarı M. sayıla bilər.

	MOZAİK GÖRÜNTÜ (mosaic screendisplay) – 1) Eyni, yaxud müxtəlif materiallardan  düzəldilən təsvir, naxış; təsvirin ekranda mozaika şəklində göstərilməsi. Videokameralarda "fade out/in" işi mozaika təsviri ilə də etmək mümkündür; 2) Hər hansı verilişdən, filmdən dinamik fraqmentlər göstərilməsi. 

	MOZAİK VERİLİŞ (insulating mosaic) – Məzmun, məna və formaca bir-biri ilə bağlanmayan ayrı-ayrı kiçik süjet, çıxış, müsahibə və digər təsviri materiallar toplusundan ibarət olan veriliş növü. Məs., «Xəbərlər», yaxud «Səhər» tipli proqramlar M.v.-ə aiddir.

	MÖTƏBƏR İNFORMASİYA (authoritative information) – Etibarlı mənbələrdən alınan, məzmunu və mahiyyəti şübhə doğurmayan informasiya. Belə informasiyanın çap olunması və ya səsləndirilməsi (göstərilməsi) sosial məsuliyyət nəzəriyyəsinin mühüm prinsiplərindən biri sayılır.

	MÖTƏBƏRLİK (reliability) – Fakta, yaxud rəyə etimad. Adətən, informasiya mənbəyinə etimadla şərtlənir – tamaşaçı məlumatın haradan alındığını və mühakimənin kimə məxsus olduğunu bilmək istəyir.

	MÖVZU-TEMA (subject/topic) – Sənətkarın hər hansı əsərində qoyduğu və müəyyən həyati material əsasında aşkara çıxardığı əsas məsələlərin məcmusu; əsərin bədii məzmununun əsas məqamı. M.t. süjetlərdə, motivlərdə, epizodlarda işlənib hazırlanır.

	MULTİ DİSK PROQRAMI (multi disk program) – Tək diskli "CD player"lərdə çoxlu disk proqramı. Diskləri tək-tək çıxararaq istənilən mahnılardan qarışıq kompozisiya düzəltmək mümkündür.

	MULTİFİD (multifeed) – Eyni zamanda Yerin Süni Peykinin (YSP) bir neçə TV-nin verilişlərini qəbul edib ötürməsinə imkan verən sistem. 

	MULTİMEDİA (multimedia) – 1) Rəqəmli səs, təsvir, mətn və qrafika kimi ünsürlərin eyni anda istifadə edilməsi sistemi. Kinoda, tamaşalarda, mühazirələrdə və kommunikasiyanın başqa sahələrində, yaxud təzahürlərində informasiyanın ötürülmə vasitələrini bildirir. Kommunikasiyanın elektron-informasiya vasitələrində müasir inteqrasiya proseslərinin nəticələrini müəyyənləşdirir; 2) Geniş interaktiv qavranış imkanları olan və müxtəlif məqsədlərlə istifadə edilən informasiyaların toplanması, işlənməsi, bir formadan başqa formaya keçirilməsi üçün mürəkkəb çoxfunksiyalı sistemlərin əmələ gətirilməsi. Avropa Şurası ekspertlərinin hazırladığı sənədlərdə M. termini daimi və dəyişkən obrazların, səsin və məlumatın saxlanmasına, tirajlanmasına, eləcə də keyfiyyətini itirmədən ötürülməsinə kömək edən rəqəmli formada birləşdiyini bildirən anlayış kimi izah olunur. M. sözü, həmçinin kompüterlərə, proqramlara və s. aid edilir.

	MULTİMEDİA XİDMƏTLƏRİ NƏQLİ (media object transfer – MOT) – Hazırda DAB çərçivəsində multimedia xidmətlərinin nəqli üçün təklif edilən protokolun adı. WWW üçün istifadə edilə bilər. MOT protokol xidmətləri informasiyanı subkanal daxilində (paket rejimində) və yaxud audiokadrın PAD baytları ilə həyata keçirir.     

	MULTİPLİKASİYA (animation) – Kinoda ardıcıl yerləşdirilmiş şəkillərin çəkilişi. Şəkillər elə bir ardıcıllıqla yerləşdirilir ki, onlar çəkilib ekranda nümayiş etdirilərkən fiqurlar (personajlar) hərəkətə gəlir, «canlanır».

	MULTİPLİKASİYA FİLMİ (animated film/cartoon) – Rəsmli (qrafik multiplikasiya), yaxud həcmli obyektlərin (kuklalar və s.) ardıcıl hərəkət etdirilməsi ilə çəkilən kino sənəti növü. Bax: M u l t i p l i k a s i y a  k i n o s u.

	MULTİPLİKASİYA KİNOSU (animated cinema) – Müasir kino sənəti, multiplikasiya filmlərinin növü. M.k. rəsmlərin, yaxud həcmli obyektlərin ardıcıl hərəkət etdirilməsi ilə çəkilir. M.k.-nda fantastika, bədii, uydurma mühüm yer tutur. Gerçəkliyi əks etdirmənin xüsusi bədii şərtilik forması olan qrafik multiplikasiya fantastik hadisə və əhvalatların təsviri üçün özünəməxsus ifadə vasitələrinə malikdir. Əhvalatı göstərmək cəhətdən qrafik multiplikasiya ilə ayaqlaşa bilməyən həcmli multiplikasiyada personajların təsviri xarakteristikası daha dolğun verilir. Qrafik multiplikasiyanın əsasını 1908-ci ildə fransız karikaturaçı rəssamı E. Kol qoymuşdur.

	MULTİSTANDART (multi standard) – Videonun PAL, SECAM, NTSS  standartlarını özündə cəmləşdirmə xüsusiyyəti.

	MUMLAMA (mummification) – İstismar prosesində filmi lentdə əmələ gələn sürtülmələrdən qorumaq üçün kinolentin emulsiyalı təbəqəsinin parafinlə örtülməsi.

	MUSİQİ (music) – AV sənət sahələrinin ifadə vasitələrindən biri; gerçəkliyi bədii səs obrazları vasitəsilə təsvir edən və insan psixikasına aktiv təsir göstərən incəsənət növü; hər hansı verilişin, filmin AV strukturunun mühüm akustik elementi. İnsanların emosional vəziyyətinin konkret və inandırıcı ifadəsinə nail olan bu sənət TV-də, kinoda və radioda mühüm rol oynayır. M.-nin söz, hərəkət və s. ilə sintez təşkil etməsi onun imkanlarının genişlənməsinə səbəb olur. M. TV proqramının nisbətən süni – sonradan tapılan qurama elementlərindəndir. Lakin M.-nin ekranda təbii görünməsinin əsas səbəbi odur ki, kino və TV bizi videosırasının musiqili müşayiətinə alışdırıb. M.-dən istifadə teleseyrçilərin lap çoxdan alışdığı şərtilikdir. M. ovqat yaratmaq və ya müəyyən ovqatı vurğulamaq üçün istifadə edilir. M. vasitəsilə hadisənin yer və zamanını bildirən vacib məlumatı da çatdırmaq mümkündür. Məsələn, M. ilə müşayiət olunmayan səhra, yaxud fəza görüntüsü adi, yüksüz bir təsvirdir. Ancaq uyğun M. fonu verməklə həmin görüntünü konkret məkana, yaxud elmi-fantastik biçimli kosmik mənzərəyə çevirmək olar. Tematik baxımdan da teleproqramlarda tez-tez istifadə edilən M. verilişlərin başlıqlarında və keçidlərdə də işlədilir. Kinoda isə M. tətbiqi səciyyə daşıyır.

	MUSİQİ ƏLAVƏLƏRİ (musical fill in) – Vizual keçidləri müşayiət etmək və ya hansısa nüansı vurğulamaq üçün musiqi.

	MUSİQİ ƏSASINDA MONTAJ (edit rhythm) – Bax: M o n t a j  r i t m i.

	MUSİQİ İFASI (musical perform/sounding) – Musiqi əsərlərinin səsləndirilməsi. M.i. solo halında (bir ifaçı ilə), kamera-ansamblı (iki və yaxud bir neçə bərabər hüquqlu ifaçı ilə) və böyük ifaçılar qrupu halında, adətən, dirijorun rəhbərliyi altında müşayiət edilən kütləvi ifadır (xor, orkestr). Musiqinin xarakterinə görə M.i. vokal (oxuma), instrumental (müxtəlif musiqi alətlərində çalmaq) və vokal-instrumental (opera və oratoriya və s.) ifaya bölünür. TV və radionun musiqi proqramlarından M.i.-nın hər üç formasından istifadə edilir.

	MUSİQİLİ FİLM (musical film) – Musiqinin mühüm məna və kompozisiya funksiyalarını yerinə yetirdiyi, habelə janr və üslubi xarakteristikasını müəyyənləşdirdiyi TV, yaxud kino əsəri.

	MÜƏLLİF HÜQUQU (copyright) – Ədəbiyyat, elm və incəsənət əsərlərinin yaradılması, istifadəsi və nümayişi ilə əlaqədar münasibətləri nizamlayan mülki hüquq anlayışı. Elektron mediadan istifadənin genişlənməsi və müəlliflik anlayışına bir qədər mücərrədlik gətirən postmodernist konsepsiyaların peyda olması şəraitində M.h.-nun gerçəkləşdirilməsi bir qədər çətinləşib. M.h. haqqında mövcud qanuna görə, müəllifin: a) əsəri qanunun yol verdiyi bütün üsullarla – öz adı ilə, şərti adla (ləqəblə) və ya ad göstərmədən (adsız) dərc etdirmək, təkrar dərc etdirmək və ya yaymaq hüququ; v) əsərinə toxunulmazlıq hüququ; c) əsərdən digər şəxslərin istifadəsi üçün haqq almaq hüququ var. Bəzi hallarda çap olunmuş əsərin qəzet, kino, radio, TV-də təkrar olunmasına, elmi və tənqidi işlərdə, tədris və siyasi-maarif nəşrlərində dərc edilməsinə müəllifin razılığı olmadan və haqq ödənilmədən də yol verilir. Dərc olunmuş əsərin ifa edilməsinə, qrammofon vallarında buraxılmasına və s. müəllifin razılığı tələb olunmur, lakin bunun üçün müəyyən haqq (pul) verilir.

	MÜƏLLİF HÜQUQUNU QORUMA İŞARƏSİ (copyright royalty sign/pip) – Bu işarə ilə filmin, verilişin, yaxud nəşrin müəllif hüququ ilə qorunduğu bildirilir. İşarə kiçik dairəyə alınmış © hərfi ilə diqqətə yetirilir. Bu işarədən sonra telekompaniyanın adı, yaxud müəllif və nəşrin tarixi göstərilir. Məs., © Azərbaycan televiziyası 2001, yaxud kitab nəşrində: © Q.M.Məhərrəmli, 2002.

	MÜƏLLİF QONORARI (fee) – Burada: filmin ssenarisinə görə, yaxud efirə getmiş veriliş, süjet, çıxış üçün ödənilən pul; Elm, ədəbiyyat və incəsənət əsərlərindən istifadəyə görə əsərin müəllifinə, yaxud hüquqi varisinə verilən haqq.

	MÜƏLLİFLİK (authorship) – Konkret şəxsin (fərdi müəlliflik), yaxud bir qrup şəxsin (kollektiv müəlliflik) müvafiq qaydada qeydiyyata alınmış mətn formasında təqdim olunan orijinal əsərinin (kitabın, verilişin, məqalənin, ssenarinin, fotoqrafiyanın, rəsmin, filmin və s.) mövcudluq faktı. M.-in tanınması, qanuni M. mətnlərinin saxlanması, onların nümayişi şərtləri, çap edilməsi, KİV-də yayılması hüquq sisteminin köməyi ilə tənzimlənir.

	MÜƏLLİF ŞƏRHİ (author`s comment) – Çəkilən kadrların mənasını açan, məzmunu dolğunlaşdıran, tamaşaçının müstəqil tuta bilmədiyi fikirlərə aydınlıq gətirən şərh. Təsvir həmişə konkret olduğuna görə M.ş. tamaşaçılara bu konkretliyin arxasında duran ümumi, tipik cəhətləri açmaqda kömək göstərməlidir. M.ş.-ndə toxunulan problemin izahı, qiymətləndirilməsi və müəllifin qənaəti öz əksini tapmalıdır.

	MÜƏYYƏN İNİKAS ZONASI (defined display area) – Ekranda videomətnin təsvirinin yer tutduğu düzbucaqlı hissə. Məqsəddən asılı olaraq bu zonanın ölçüləri və formatı dəyişə bilər.

	MÜQAYİSƏ (comparison) –   Burada: obyektlər arasındakı oxşarlıq və ya fərq əlamətini (yaxud hər ikisi birlikdə) müəyyən etmək məqsədi ilə onların bir-birilə tutuşdurulması, fərqləndirilməsi; cisim və hadisələrin mövcud oxşar və fərqli cəhətlərinin müəyyən edilməsindən ibarət fikri proses.

	MÜLAHİZƏ (assumption/supposition/hypothesis) – Hər hansı hadisə, fakt, şəxs, yaxud EE (və ya sənət) əsəri haqqında müəyyən arqumentlərə əsaslanmaqla söylənilən rəy, fikir; müasir formal məntiqdə müəyyən dildə verilən təklif. Onun həqiqiliyinə (həqiqidir, yalandır)  və ya modallığına (ehtimaldır, mümkündür, mümkün deyil, zəruridir və s.) verilən qiymətlərlə əlaqədar nəzərdən keçirilən variant.

	MÜLKİYYƏTİN CƏMLƏŞDİRİLMƏSİ (multiple ownership rule) – Burada: teleradio yayımı ilə bağlı qurumların mülkiyyətinə və yayım fəaliyyətinə müəyyən məhdudiyyət qoyulması. ABŞ-da qüvvədə olan qanuna görə bir şirkətin, yaxud bir şəxsin mülkiyyətində olan stansiyaların sayı hər üç kateqoriyada: amplitud modulyasiyalı səsli yayım,  tezlik modulyasiyalı səsli yayım və TV yayımında 12-dən çox ola bilməz.

	MÜRƏKKƏB QAVRAYIŞ (complex perception) – Hər hansı bir obyektin qavranılmasında bir neçə analizatorun iştirak etdiyi və bunların hamısının eyni dərəcədə əhəmiyyətə malik olduğu zaman əmələ gələn qavrayış. Ekranda danışan natiqi dinlədikdə onun nitqi ilə birlikdə üzünün və əl-qolunun ifadəli hərəkətlərini də qavrayırıq. Səsli kino-şəklə tamaşa etdikdə də belə olur: burada eşitmə və görmə analizatorlarının birlikdə iştirak etməsi sayəsində M.q. əmələ gəlir.

	MÜSTƏQİL MONTAJ SƏNƏTÇİSİ (independent editor) – Montaj texnikasını və montaj texnologiyasını dərindən bilməklə yanaşı, teleproqramın yekun variantını seçmək prosesində məsul qərar çıxarmaq səlahiyyəti olan şəxs. M.m.s.-nə qısa məzmun yazılmış kağız, çəkilmiş materialla dolu onlarca kaset verilir, o, bunların hamısından təyin edildiyi verilişin xarakteri və tipinə uyğun gələn süjet hazırlamalıdır. M.m.s. hansı musiqi və səs effektlərini seçmək, yekun varianta hansı fonoqram fraqmentləri və çəkiliş planları artırmaq və hətta süjeti bütövlükdə necə qurmaq haqqında müstəqil qərar çıxara bilər. Ancaq bir qayda olaraq, proqramın quruluşçusu və ya rejissoru bu zaman son söz demək hüququnu özündə saxlayır.

	MÜSTƏQİL RƏQƏMLİ YADDAŞ SİSTEMİ (digital storage technology) – İnformasiyanın saxlanması üçün komponent avadanlıq. TV üçün avadanlıq istehsal edən firmaların tətbiq etdiyi zəruri məhsullar siyahısına daxildir.

	MÜŞAHİDƏ (observation) – Burada: jurnalistin fakt və hadisə barədə məlumat almaq metodlarından biri; qavrayışın çox mühüm və xüsusi növü olub, hər hansı bir fəaliyyət sahəsində müəyyən plan üzrə cərəyan edən davamlı və müntəzəm qavrayış. Təlim işində, elmi-tədqiqat işlərində, bədii yaradıcılıqda, bir sözlə, insan fəaliyyətinin bütün növlərində M. müstəsna əhəmiyyət kəsb edir. M., həm də psixologiyada geniş yayılmış tədqiqat üsullarından biri sayılır. M. vasitəsilə insanın psixikasını, onun fəaliyyət, hərəkət və işlərini, danışıq və münasibətini, rəftar və davranışını müəyyən məqsədlə izləyib  öyrənmək mümkündür. 

	MÜŞTƏRƏK REKLAM (team advertisement) – İstehsalçı şirkətin və satış üzrə agentin (dilerin), yaxud eyni malın istehsalı və ya satışı ilə məşğul olan bir neçə şirkətin birgə maliyyələşdirdiyi reklam. Bu cür reklam, bir qayda olaraq, malın imicini yüksəltməyə xidmət edir.

	"MÜŞTƏRİ-SERVER" TEXNOLOGİYASI (client-server technology) – Orta və böyük kompüter bazasında son dövrlərdə hesablama proseslərinin mərkəzləşdirilmiş idarəetmə sxemini əvəz edən yeni texnologiya. Məlumdur ki, şəbəkədə istənilən iki obyektin qarşılıqlı əlaqəsi zamanı iki tərəf iştirak edir: müəyyən resurs (xidmət, servis) imkanlarını ayıran tərəf və bu resurslardan istifadə edən tərəf. Birinci tərəf  s e r v e r, ikinci tərəf isə  m ü ş t ə r i  adlanır. Bu tərəflərin qarşılıqlı münasibətini əks etdirən M.s.t.-nın müsbət cəhəti onun daha canlı olması, hesablama sisteminin etibarlılığı, informasiyanın işlənməsinin yüksək operativliyindədir.

	MÜZİK-HOLL (music-holl) – Estrada teatrı növü. M.-h. müxtəlif janrlı (estrada, sirk, balet, musiqi) kiçik nömrələrdən ibarət olub musiqili estrada konserti, yaxud vahid süjetli estrada tamaşası xarakteri daşıyır. M.-h. 18-ci əsrin əvvəllərində İngiltərədə formalaşmış, sonralar başqa ölkələrdə  də geniş yayılmışdır.  

	MÜZİKL (musical) – TV-də sintetik tamaşa növü. M.-də dialoqlar, musiqi, ifa və xoreoqrafiyadan ibarət dramatik süjet TV sənətinin spesifik vasitələri ilə ifadə olunur; əsasən komediya xarakterində olan musiqili səhnə əsəri; musiqili komediya. M.-də estrada və məişət musiqisinin, xoreoqrafiya, dram və opera sənətinin müxtəlif ifadə vasitələrindən istifadə olunur. M. janrının formalaşması 19-cu əsrin sonunda ABŞ-da səhnə sənətinin inkişafı ilə bağlıdır. M. inkişaf mərhələlərində müzik-holl və revü, folklor elementləri ilə zənginləşmiş, cazın təsirinə (xüsusilə "suinq" üslubu) məruz qalmış, mövzu dairəsi genişlənmişdir. 

	MÜZİK-VİDEO (music-video) – Məşhur ifaçıların estrada səhnəsində oxuduğu, diqqəti cəlb edən və dəbdə olan mahnıların kasetlərə köçürülmüş video yazısı. Müvafiq yazı diqqəti təkcə mahnının özünün populyarlığına deyil, həm də müğənnilərin onu qeyri-adi geyimlərdə, dəbdəbəli tərzdə təqdimatına yönəltmək məqsədi daşıyır. Bu zaman müğənnilərin geyiminin parlaq kosmetika və ən yeni dəbdə saç düzümü ilə ahəngdarlığı da nümayiş etdirilir.

	N

	NAQİLLƏ VERİLİŞ (wired broadcasting) – Səsli veriliş sistemi; radio verilişindən fərqli olaraq səs (nitq, musiqi) ayrıca veriliş və ya telefon məftilləri şəbəkələrində yayılan elektrik rəqsləri vasitəsilə dinləyicilərə (abonentlərə) verilir. Əsasən radiotranslyasiya şəbəkəsi ilə ötürülür.

	NAQİLLİ RADİOYAYIM (line-wired radio) – İnformasiya siqnallarının kabellə yayılması.

	NATURA (nature/model) – Rəssamın, kino və fotoçəkilişinin təsvir predmeti olan real gerçəklik. Rəssamlıqda N. o deməkdir ki, əsər yaddaş və ya təsəvvür əsasında deyil, göz önündən predmetin çəkilməsi ilə başa çatır və sənətin N.-dan rəsm növü də buradan götürülmüşdür. 

	NATURA ÇƏKİLİŞİ (natural shooting) – Studiyadankənar çəkiliş; kinonun, yaxud teletamaşanın çəkildiyi obyektin yeri olan təbii, yaxud memarlıq mühiti. Natura təsvir edilən hadisələrin mötəbərliyini gücləndirməli və TV əsərinin bütün elementlərinə üzvi surətdə uyğun olmalıdır.

	NEQATİV (negative/revearsed image) – Kino lentində, fotoqrafiya plastinkasında və ya plyonkasında bir şeyin tərsinə – ağın qara, qaranın ağ düşmüş şəkli; bu cür şəkil düşmüş fotoqrafiya plastinkası və ya plyonkası; şəffaf lentdə (əsasda) fotoqrafiya təsviri. Burada obyektin daha parlaq sahələri böyük tündlüklə, nisbətən az parlaq sahələr isə az tündlüklə verilir; bunun nəticəsində neqativ təsvirinin yaratdığı görüntü təəssüratı orijinalın əksinə olur (keçən işıqda batdıqda neqativ təsvirin müxtəlif sahələrinin parlaqlıq nisbəti orijinalın müvafiq sahələrinin parlaqlıq nisbətinə tərs mütənasibdir).

	NEQATİVLƏRİN ZƏİFLƏDİLMƏSİ (easing of a negative) – Qara-ağ neqativlərin düzəliş qaydası. Bu qaydadan istifadə etdikdə təsvirin metal gümüşü zərrəciklərinin əriməsi sayəsində təsvirin sıxlığı azalır. Zəiflətmə prosesi zəiflədicilər adlanan məhsulların təsiri ilə baş verir.

	NEYTRAL İŞIQ SÜZGƏCLƏRİ (neutral density filters) – Telekameraya quraşdırılmış diskli neytral süzgəclərin funksiyasını yerinə yetirən və həddindən çox işıqlı pəncərələrin kadra düşəcəyi hallarda istifadə olunan süzgəclər. N.i.s. şəffaf görünsə də, əslində, pəncərədən binanın içərisinə düşən işıq miqdarını azaldır və bu zaman rəng temperaturunu təhrif etmir.

	NEYTRAL KEÇİD PLANI (neutral transitory plan) – Montaj zamanı iki qeyri-ardıcıl plandan faydalanmaq məqsədi ilə onların arasına vurulan plan. Adətən, neytral planda göstərilən obyekt ya frontal yöndən göstərilir, ya üzü ekrana olan kameraya yaxınlaşdırılır, ya da kameradan uzaqlaşdırılır.

	NƏMLİK İŞIĞI (humit) – Videokamerada başlığın nəm olduğunu bildirən göstərici işıq. İstidən soyuğa, soyuqdan istiyə keçəndə (quru yerdən nəmli yerə) və ya çox nəmli (rütubətli) yerlərdə bu işıq yanır. Bu işığın xəbərdarlığına mütləq reaksiya vermək və çəkilişi saxlayıb başlıqdakı nəmliyi təmizləmək lazımdır. Akkumulyatoru və ya lenti çıxardıqdan sonra işıq yenə yanırsa, bu, o deməkdir ki, videobaşlıqdakı nəmlik tam ləğv edilməmişdir.

	NƏZARƏT FONOQRAMI (control phonovision record) – Yayımçının texniki vasitələrinin çıxışından yazılan, efirdə göstərilən teleradio proqramlarının, yaxud əlavə məlumatın siqnallarını, eləcə də tarix və zaman siqnalını əks etdirən, efirdə göstərilən proqram və verilişlərə nəzarət məqsədi daşıyan fonoqram; efirə getmiş bütün teleradio proqramlarının nəzarət məqsədi ilə videolentə (yaxud audiokasetə) yazılması.

	NİKAM (NICAM – Near Instantaneously Audio Multiplex) – Sıxlıq tətbiq edilməklə səs siqnallarının cəmləşdirilməsi sistemi əsasında TV proqramlarının rəqəmli, səsli, stereofonik izlənmə standartı. Avropada radio və TV yayımında tətbiq olunur. NİKAM sistemi verilişləri 728 Kb/san. sürətilə aparır, buna görə də bəzən NİKAM-728 də adlanır.

	NİTQ (speech) – TV, kino və radionun əsas ifadə vasitələrindən biri; insanların digər adamlarla ünsiyyətindən, bu və ya digər dilin vasitəsilə onun öz fikirlərini ifadə etməsindən və başqalarına çatdırmasından ibarət fəaliyyəti; mürəkkəb məzmunun – həm informasiya, həm çağırış-müraciət, həm dinləyicini təhrik etmə və s. ifadəsi üçün dilin müxtəlif vasitələrinin işlədilməsi. N. dildən istifadə etmək prosesidir. 

	NİTQİN ANLAŞIQLILIĞI (clearness of speech) – Dinləyicilərin nitq vasitəsilə ifadə olunan fikri qavraması. Danışan adam izah etdiyi məzmunu özü mükəmməl və tam aydın dərk etməli, sözləri düzgün yerində işlətməyi, orfoepiya qaydalarına, ahəngə riayət etməyi bacarmalıdır. EE nitqi, danışanın cümlələri mümkün qədər qısa, aydın, məntiqi olmalıdır. EE-də çıxış edənlər öz nitqlərində yersiz sözlər, həddindən artıq termin və çətin ifadələr işlətməməli, qavrama şəraitini nəzərə almalıdırlar.

	NİTQ MƏDƏNİYYƏTİ (rhetoric) – 1) EE-də ədəbi dil normalarının, xüsusən orfoepiya qaydalarına əməl olunması, nitqin ədəbi dil normalarına uyğunluğu, dilin ifadə vasitə və imkanlarından nitqin məqsəd və məzmununa müvafiq şəkildə istifadə etmək bacarığı; 2) Dil səviyyələrinin və onlara daxil olan vahidlər sisteminin normalaşdırılması, təkmilləşdirilməsi, nitqin düzgünlüyü meyarlarının müəyyənləşdirilməsi problemlərini, dil hadisə və proseslərinin inkişaf xəttini, üslubiyyat məsələlərini araşdıran dilçilik bəhsi.

	NOMENKLATURA (nomenclatura) – 1) Müəyyən elm, incəsənət, texnika və s. sahəsində işləyən adların, terminlərin məcmusu, ümumi siyahısı; 2) Müəssisə mühasibatının açdığı hesab(lar) siyahısı.  

	NORMA (norm/standard/rate) – 1) Qanuna salınmış; qayda, üsul; hamının qəbul etdiyi qayda; 2) Müəyyən edilmiş ölçü, miqdar, orta kəmiyyət.

	NORMAL (normal) – TV ilə bağlı səs, rəng, parlaqlıq, kontrast nizamlamalarını müəyyən olunmuş standarta gətirən düymə. Tamaşaçı bunu öz televizorunda istəyinə görə nizamlaya bilər.

	NORMAL ÇƏKİLİŞ TEZLİYİ (normal shot speed) – Peşəkar kinematoqrafiya üçün saniyədə 24 kadr, TV üçün isə saniyədə 25 kadr təsdiq olunmuşdur. Bəzi hallarda sürəti saniyədə 32 kadrdan artıq tezlik ilə kinoçəkiliş aparmaq lazım olur. Bu zaman xüsusi təyinatlı kinoçəkiliş aparatlarından istifadə olunur. 

	NOVATOR (novator) – Burada: Kino və TV sənətinə yeni, orijinal formalar gətirən şəxs; yenidən quran, təzələyən; elmdə, texnikada, istehsalatda, incəsənətdə və s. yenilik yaradan, yenilik tətbiq edən adam.

	NÜANS (nuance/shade) – Səsdə, rəngdə, fikirdə, danışıqda, filmdə və ya verilişdə nəzərə çarpan incəliklər; fərq incəliyi; hər hansı bir şeyin çaları (məs., əhvali-ruhiyyənin N.-ı), incə keçid (məs., rəngdən rəngə, işıqdan kölgəyə). «N.» termini ən çox musiqidə tətbiq olunur və səs çalarına aid edilir. Səsin dinamik çalarları və səslənmənin xarakteri üçün müvafiq ifadələr (çox vaxt italyan dilində) mövcuddur: məs., dolce – incəliklə, appassionato – ehtirasla və s. N. əsərin məzmunu və musiqi forması ilə sıx bağlıdır.

	NÜSXƏLƏŞDİRMƏ FABRİKİ (copying/dublicating factory) – Kinofilmin əlavə (ehtiyat) nüsxələrini çıxarmaqla məşğul olan müəssisə.

	NYUS-FİLM (news film) – TV-də göstərmək üçün nəzərdə tutulan və günün əsas yeniliklərini əks etdirən videosüjetlər toplusu.

	NYUSMEYKER (newsmaker) – Jurnalistlərin diqqətinə lyaiq şəxs, yaxud hadisə. Hərfi tərcümədə: yenilik yaratmağa qadir. Mənaca "newsbreak" bu terminə yaxındır.

	NYUSRAYTER (news writers) – Böyük telestansiyalarda xəbər mətnlərini tərtib edən şəxs. İnformasiya toplayan N. tez-tez informasiya agentliklərinin materiallarından, yaxud telefonla verilən söhbətlərdən bəhrələnir. Videomaterialları isə peyk vasitəsilə alır. N.-lər süjetin savadlı ssenari planının tərtibinə cavabdeh olur, eyni zamanda mətni tamamlayan bəzi vizual elementlər təklif edirlər.

	NYUS-RUM  (news-room) – Xəbər otağı, TV-də studiya pavilyonu ilə redaksiya otağının tamaşaçının hiss etmədiyi şüşə arakəsmə ilə ayrıldığı kombinə olunmuş quruluş. Kompüter stolları, telefonlar, xəbər qəbul edən digər avadanlığın yerləşdirildiyi geniş məkan. Bəzi telestudiyalarda xəbər proqramları bu otağın fonunda efirə çıxır. Belə bir üsul ilk dəfə CNN-də tətbiq edilmişdir.

	NYUVİKON (newvicon) – Xassələrinə görə Kadmikona yaxın olan Cd və Zn birləşməsi əsasında hədəfli vidikon. Kadmikonla müqayisədə N. spektrin göy sahəsində daha az həssasdır. Yaxın infraqırmızı (İQ) sahədə daha həssasdır. Sənaye TV-si və rəngli TV-nin məişət kameraları qurğularında geniş tətbiq edilir. 



	O

	OBRAZ (image) – Gerçəkliyin bədii əksi. Ümumi ideyanın konkret, fərdi surətlər vasitəsilə açıqlanması. Bədii obrazların yaradılması, predmetin və ya hadisənin ən vacib və xarakterik cəhətlərinin seçilməsi və əks olunması ilə bağlıdır. O. həm ağıla, həm də hisslərə təsir edir. Reklam O.-ı – reklam edilən şirkətin, malın hər hansı bir işarə (əşya, predmet və s.) vasitəsilə təsvir edilməsidir. Uğurlu reklam O.-ı firmanın və ya malın vizual cəhətdən yaddaqalan olmasına kömək edir. 

	OBSKUR KAMERASI (obscur(ing) camera) – Divarlarının birində kiçik gözlüyü olan qapalı qutu.

	OBTYURASİYA TEZLİYİ (obturation frequence) – Obtyuratorla bir saniyədə işıq axını örtülmələrinin sayı.

	OBTYURATOR (obturator/ shutter) – Kinolent kadr pəncərəsi qarşısından keçərkən, işığın qarşısını vaxtaşırı (kadrların dəyişməsi anlarında) almaq üçün (ekranı kənar işıqların düşməsindən mühafizə edir) açılıb-bağlanan mexanizm. Digər optik-mexaniki və fotoelektrik cihazlarda da (məs., işığın modulyasiyası üçün) O. olur. O. kinoçəkiliş aparatının film kanalı ilə obyektivi arasında yerləşir. Diskli və pərdəli O.-lardan istifadə olunur.

	OBYEKT (object) – 1) İnsan şüurundan asılı olmayaraq müstəqil mövcud olan maddi aləm, əşya, maddi varlıq; 2) KİV-in konkret hadisə ilə bağlı fəaliyyətinin, diqqətinin, marağının yönəldiyi məkan, hadisə, hədəf, mövzu; 3) Hər hansı bir məkanda konkret fəaliyyət sahəsi ilə məşğul olan müəssisə, təşkilat, idarə və s. 

	OBYEKTİN NORMAL BUCAĞI (object normal angle/camera coverage) – Təbii dərinlikdə, məsafədə və nisbətdə görüntü almağa imkan verən bucaq. Bu görüntü bucağı 20 dərəcə ilə 28 dərəcə arasında olur. Obyektin görüntü bucağını (görüm sahəsini) dəyişərkən fokus məsafəsi də dəyişdiyindən maraqlı təsvirlər almaq olur.

	OBYEKTİN, YAXUD TƏSVİRİN KONTRASTI (object/image contrast) – Obyektin ən işıqlı sahəsinin parlaqlığının onun ən tünd sahəsinin parlaqlığına olan nisbəti. Əgər təsvir hər yerdə qaranlıqdırsa, kontrastlıq sıfra bərabərdir.

	OBYEKTİV (object lens/objective) – 1) Həssas təbəqədə çəkilən əşyanın həqiqi təsvirini yaradan, ümumi sağanağa salınmış bir və ya bir neçə linza (bəzən isə həm də güzgü) şəklində optik sistem. O.-in bütün hissələrinin optik oxları ümumi optik oxun üzərində olur; 2) Optik cihazın qabaq şüşəsi və ya şüşələri; 3) Qərəzsiz, bitərəf.

	OBYEKTİVİN AÇIQ QALMA MÜDDƏTİ (exposure time/diaphragm open time) – Kinoçəkiliş aparatının kadr çərçivəsində kinolentin təsvir əmələ gətirən işığın təsirinə məruz qalma vaxtı. O.a.q.m. kinoçəkiliş aparatının ekspozisiyasının böyüklüyü obtyuratorun açıqlıq bucağı və çəkiliş tezliyi ilə müəyyən edilir.

	OBYEKTİVİN ARXA KƏSİYİ (objective opening/aperture) – Obyektivin sonuncu linzasının arxa səthinin zirvəsindən arxa baş fokusa qədər olan məsafə. Obyektivlərin əksəriyyətində arxa kəsik əsas fokus məsafəsindən qısa olur və buna görə də qısa arxa kəsikli obyektivi kinoçəkiliş aparatlarında işlətmək çətinləşir. Belə ki, aparatın arxa kəsik hüdudlarında obtyurator yerlərdən istifadə zərurəti də bundan yaranıb. Həmin xüsusi obyektivlərdə arxa kəsik əsas fokus məsafəsindən qısa yox, uzun olur, yaxud heç olmasa, eyni ölçüdə olur. Arxa kəsik həm də arxa zirvə fokus məsafəsi də adlanır. Sxemlərdə arxa kəsik də zirvə fokus məsafəsi kimi "S" ilə işarə olunur. Çəkiliş obyektivlərində ön kəsik, yaxud ön zirvə fokus məsafəsi, yəni obyektivin birinci linzasının ön səthinin zirvəsindən ön əsas fokusadək olan məsafə çox nadir hallarda göstərilir. Teleobyektivlərin çox qısa arxa kəsiyi olur. Teleobyektivin fokus məsafəsi, adətən, eyni format üçün nəzərdə tutulan normal obyektivin fokus məsafəsindən dəfələrlə böyük olur. Arxa kəsiyi əsas işçi kəsiklə qarışdırmaq olmaz. İşçi kəsik dedikdə obyektivin əsas fokus müstəvisindən obyektivin kameradakı vəziyyətini müəyyənləşdirən sağanağın dayaq səthinədək olan məsafə başa düşülür.

	OBYEKTİVİN DİAFRAQMASI (opening/objective diaphragm) – Optik sistemdə: kinokamerada, telekamerada, fotoobyektivdə işıq şüalarının məhdudlaşdırılması və ya dəyişdirilməsi üçün xüsusi qurğu. Akustikada – mikrofonun bir hissəsini təşkil edir və səs dalğalarını şüalandırır, yaxud qəbul edir.

	OBYEKTİVİN FOKUS MƏSAFƏSİ (object focal length) – Kamera obyektivinin əhatə etdiyi görüm sahəsi (görüm bucağı). Bu görmə sahəsi fokus məsafəsindən asılı olaraq dəyişir. «Zum» tipli obyektiv (transfokator) öz dipazonu daxilində istənilən fokus məsafəsində qoyula bilər. 6:1 nisbəti alınırsa, deməli, obyektin ən geniş görüntü bucağı altı dəfə azaldıla bilər (yəni ən qısa fokus məsafəsi ən uzun fokus məsafəsindən altı dəfə azdır). Tipik nisbətlər 6:1, 8:1-dəkdir. Ancaq 4:1 və daha böyük nisbətlərə də rast gəlinir. Bəzi böyük transfokatorların əlavə taxmaları da olur. Bu, fokus məsafəsini daha da artırmağa imkan yaradır. O.f.m.-ni artırmağa imkan verən bu üsullardan hər birinin öz çatışmazlığı var. Ancaq hər halda, bu üsullar kameranın imkanlarının diapazonunu xeyli genişləndirir.

	OBYEKTİV İNFORMASİYA (hard news) – Videokadrlarla təsdiq edilən, yaxud müntəzəm xəbər proqramları üçün mövzuya çevrilən, şərhə ehtiyacı olmayan qərəzsiz informasiyalar. 

	OBYEKTİVİN KORREKSİYASI (object correction) – Aberrasiyaların aradan qaldırılması, yaxud azaldılması yolu ilə obyektivin qüsurlarının düzəldilməsi. Təklinzalı obyektivin düzəlişinə linzanın daha münasib formasının və diafraqma müstəvisinin daha sərfəli vəziyyətinin seçilməsi yolu ilə nail olunur. Mürəkkəb obyektivlər üçün korreksiya müxtəlif növ şüşələrin və eyni zamanda ayrı-ayrı linzaların müxtəlif formalarının seçilməsi vasitəsilə aparılır.

	OBYEKTİVLİK (objectiveness) – Şüurdan asılı olmayaraq bir şeyin müstəqil bir obyekt kimi mövcudluğu; hadisə və fakta qiymət verərkən bitərəf, qərəzsiz olmaq.

	OFLAYN (off-line) – 1) Ayrıca, müstəqil rejim. Proqram materialının aşağı keyfiyyətli nüsxələrindən istifadə etməklə ilkin videomontaj; 2) Çox vaxt qeyri-xətti olan montaj sistemi. Bu cür sistemlərdə montaj vərəqələrinin yaradılması üçün aşağı keyfiyyətli videotəsvirlərdən istifadə edilir; 3) Əlavə, köməkçi.  

	OFSET ANTENASI (offset-antenna) – Peyk TV-si antenasının bir növü. Bu antenalar ötürücü reflektorun mərkəzində deyil, bucaq altında yerləşir. Konstruksiyanın üstünlüyü reflektorun ölçülərinin xeyli kiçik olmasındadır. 

	OKULYAR (ocular/eye piece) – Müşahidəçinin gözünə yönəlmiş mürəkkəb optik cihazın bir hissəsi. Məsələn, görüntü borusunun, mikroskopun, yaxud kinoçəkiliş aparatının videoaxtarıcısının okulyarı.

O. obyektivin əmələ gətirdiyi təsvirin baxıldığı lupa rolunu oynayır.

	ON-LAYN (on-line) – Telekompüter əlaqələrinin operativ interaktiv rejiminin adı. On-line (hərfi mənada: xətdə) sözü birbaşa, montaj, fasiləsiz yeniləşdirilən məlumat bazası, cari informasiya təqdimatı xidməti, İnternetdə ixtisaslaşdırılmış informasiya ehtiyatları qovşağı – "şəbəkə ofisi" bildirən müxtəlif terminlərin tərkibinə daxildir.

	ON-LAYN REJİMİ (on-line) – Real vaxt miqyasında informasiyanın daxil olması tempində iş; əsl proqram metarialından istifadə etməklə videomontaj; İnternetdə və s. real vaxt rejimində informasiya mübadiləsi. 

	OPERATİV (operative) – 1) Hadisənin baş verdiyi anda tez, cəld işıqlandırılması; 2) Bir işi bilavasitə, əməli surətdə həyata keçirən, görən; işin gedişini qaydaya salan, düzgün istiqamətə yönəldən.

	OPERATOR (operator/cameraman) – Kinoçəkən, kinooperator, filmi kinolentə (videoya) çəkən şəxs.

	OPERATOR SƏNƏTİ (operation) – Kino və TV sənətinin yaradıcılıq sahəsi; rejissor və rəssamla birlikdə kino çəkilişi metodları vasitəsilə kinofilm və TV filminin bədii təsvir formalarının yaradılması. Əsərin ideyası və məzmunu, kinodramaturq və rejissor niyyəti görmə obrazları vasitəsilə açılır. Kadrda əşyalar və onların detalları, hadisələr və ayrı-ayrı elementlər, jest, mimika, müxtəlif hərəkətlər, onların tempi və sürəti, optik «yekəltmə»lər və s. qeyri-adi plastik formalarda təsvir oluna bilər. Filmdəki hadisələr və epizodlar öz-özlüyündə təsvir-montaj kompozisiyası təşkil edir. Kinokadrların təsirliliyi və təbiiliyi üçün hərəkət edən kamera, xüsusi rakurslar, işıqlandırma, kinoperspektiv effektləri, variooptika (transfokatorlar) tətbiq olunur. O.s.-nin əsasını kino çəkilişi obyektinin (aktyor mizanları, memarlıq formaları, dekorasiya, interyer) düzgün işıqlandırılması təşkil edir. Kino kamerası ekranda materialın rəngi və fakturasını, fiqurların həcm və formalarını hərəkətdə canlandırdığından ağ-qara filmlərdə, eləcə də rəngli filmlərdə müxtəlif işıqlandırma dərəcəsindən istifadə olunur. O.s.-ndə kadrın kompozisiyası mühüm rol oynayır.

	OPERATOR KRANI (crane-type dolly) – Kino və TV çəkilişi zamanı obyekti daha geniş və əhatəli göstərmək üçün operatorun istifadə etdiyi xüsusi qurğu. O.k. klip və reklam çəkilişlərində daha geniş istifadə olunur.

	OPERATORLAR QRUPU (operator board) – TV-də filmlərin, yaxud müxtəlif verilişlərin çəkilişi prosesində iştirak edən operatorlardan, onların assistentlərindən, köməkçilərindən ibarət qrup. 

	OPTİK DİSK (optical disk) – Lazer şüasının köməyi ilə informasiyanın yazılışı və hesablanması üçün vasitə. Səsin və təsvirin dəqiq, qənaətlə yazılışı cəhətdən fərqlənir. Rəssamlıq, ədəbiyyat, musiqi əsərlərinin nüsxələşdirilməsi, yəni dünya mədəniyyətinin dəyərlərini yığcam şəkildə qoruyan etibarlı yaddaş – muzeylər, kitabxanalar, arxivlər və s. kimi istifadə oluna bilər.

	OPTİK POZMA (optical erasure) – Optik kütlənin  siqnaloqrama, yaxud onun məhdud sahəsinə təsiri vasitəsilə informasiyanın pozulması.

	OPTİK PROYEKSİYA (back projection) – Təsvirin arxadan ağ pərdəyə verilərək seyr edilməsi.

	OPTİK VİDEODİSK (optical disk jukebox) – Lazer hesablaması olan videodisk; lazer diski.

	OPTİK YAZI (optical recording) – Səs siqnalının fotolentə, yaxud kinolentə yazılması üsulu. Səsin fotolentə yazılması üçün eni, yaxud optik sıxlığı dəyişən xüsusi yazı cığırı ayrılır. Yazılış zamanı lentin işığahəssas təbəqəsinə yazılan siqnallarla modullaşdırılan işıq şüası təsir göstərir. Burada siqnaloqramm mürəkkəb fotokimyəvi əməliyyatdan sonra əmələ gəlir. 

	OPTİMASKOP (optimascope) – Optik təsvirin ekrana verilməsi üçün tətbiq olunan elektron-şüa borusu.

	ORANJİMAN (orangireman) – Müəyyən musiqi əsərinin redaktə olunması, əlavə və düzəlişlər edilməsi.

	ORFOEPİYA (orthoepic) – Dilçiliyin düzgün ədəbi tələffüzü öyrənməklə məşğul olan şöbəsi; düzgün tələffüz qaydaları məcmusu.

	ORİJİNAL (original) – 1) Hər hansı yazının, video və kino materialının əsli; məqalənin, əsərin orijinalı, əsli (surət qarşılığı); 2) Səsli, yaxud videoproqramın lentə köçürülmüş son variantı; 3) Əsas qurğu. Məs., yönəldici videomaqnitofon, yaxud takt siqnallarını göndərən və formalaşdıran qurğu.

	ORTA DALĞA (medium wave) – Xüsusi uzunluğu (102-103m) və tezliyi (3 Mhs – 300 Khs) olan radio dalğa.

	ORTA PLAN (medium close-up) – İri planla ümumi planın arası; televizor ekranında bir, yaxud bir qrup şəxsin bütöv və yaxud dizdən yuxarı təsviri.

	OSİLLOQRAF (oscillograph/oscilloscope) – Elektrik rəqslərini yazmaq, yaxud müşahidə etmək üçün optik və ya elektron qurğu.

	Ö

	ÖTÜRÜCÜ STANSİYA (transmitting station) – Mərkəzi məntəqədən səs və ya təsvir siqnallarını qəbul edib nizamlayan (yenidən işləyərək, yaxud gücləndirərək) və bu siqnalları daha uzaq məntəqəyə, yaxud abonentin televizoruna (radiosuna) ötürən aralıq stansiya.

	ÖTÜRÜCÜ TELEVİZİYA KAMERASI (transmissive TV camera) – Obyektdəki işıqlı, kölgəli hissələrin paylanmasına dair informasiyanı videosiqnala çevirmək üçün qurğu. Veriliş üçün Ö.t.k. (arabacıq üzərində quraşdırılan studiya Ö.t.k., reportaj üçün, kinoproyeksiya üçün Ö.t.k. və s.) və sənaye TV-si üçün Ö.t.k. (sualtı TV üçün, kosmik tədqiqatlar üçün və s.) var. Qara-ağ TV verilişləri üçün Ö.t.k. obyektivdən, verici TV borusundan, ilkin videogücləndiricidən, açılış və elektrik təchizi dövrələrindən, çevirici və fokuslayıcı mexanizmlərdən, verilən təsvirə nəzarət üçün kineskopdan ibarətdir. Rəngli verilişlər üçün Ö.t.k-nda isə qırmızı, yaşıl və mavi rənglərə uyğun üç verici TV borusundan istifadə edilir. 

	ÖYRƏDİCİ PROQRAMLAR (cogmitive programs) – Qarşısına auditoriyanı maarifləndirmək, onu müəyyən biliklər sistemi ilə tanış etmək, tamaşaçılarda müəyyən zövq və dünyagörüşü formalaşdırmaq məqsədi qoymuş teleproqram. Ən klassik Ö.p. müxtəlif kütləvi formalardan istifadə etməklə tamaşaçılara ayrı-ayrı sahələrə (tarix, hüquq, coğrafiya, təbabət, dil öyrətmə, ətraf mühit, təbiət, mədəniyyət və s.) dair ardıcıl bilik verən proqram sayılır. Ö.p. teleradionun ilk illərindən tutmuş bu günədək bir çox yayım şirkətlərinin proqram siyasətində əsas yer tutur. ABŞ, Kanada, Yaponiya və s. kimi ölkələrdə auditoriyanın geniş bir hissəsini nəzərdə tutan və yalnız öyrədici proqramlar yayan ixtisaslaşmış telekanallar mövcuddur.

	ÖZƏL TELEVİZİYA (private TV) – Əsas məqsədi müxtəlif mövzularda verilişlər hazırlayıb efirə verməklə auditoriya toplamaq və reklam cəlb etməklə pul qazanmaq olan qeyri-dövlət TV qurumu. Ö.t.-nı, bir qayda olaraq, hüquqi və ya fiziki şəxslər təsis edir. Bəzi ölkələrdə Ö.t. ictimai TV-nin də (məs., Böyük Britaniyada Ay-Ti-Vi kimi) funksiyasını yerinə yetirir. Ö.t.-da proqram siyasətini, yayım şəbəkəsinin əsas cizgilərini kadr, əmlak və maliyyələşmə məsələlərini təsisçi özü həll edir. Bax: K o m m e r s i y a  T V-s i.

	ÖZƏL TƏYİNATLI KİNOÇƏKİLİŞ APARATLARI (special purpose shot cameras) – Müxtəlif quraşdırılma, cizgi, sürətli və kiçik sürətli kadrların çəkilişlərində istifadə olunan aparatlar. Onların köməyi ilə hətta kineskop ekranının üzündən kinoçəkilişi aparmaq mümkündür.

	ÖZƏL YAYIM (private broadcasting) –  Bax: Ö z ə l  T V.

	P

	PABLİK-RİLEYŞNZ (public relations) – Cəmiyyətlə, ictimaiyyətlə əlaqələrin yaradılması, ictimai informasiyanı idarəetmə sistemi; ictimai münasibətlər (vasitəli reklam). Müəyyən ərazidə veriliş, onun istehsalçısı haqda müsbət ictimai fikir yaratmaq məqsədi güdən tədbirlər kompleksi. P.-r.-in məqsədi nəzərdə tutulan auditoriyaya, korporativ maraqlara, ictimai rəyə təsir etmək, təşkilat haqqında müsbət imic yaratmaqdır.

	PABLİSİTİ (publicity) – Hərfi mənada: populyarlaşdırma, məşhurlaşdırma, əhalinin diqqətini cəlb etməyə yönəlmiş tədbirlər. «Pablik rileyşnz» vasitəsi kimi KİV-də geniş istifadə olunur.

	PAFOS (enthusiasm/inspiration) – 1) Hissli, ehtiraslı, həvəsli danışıq; teleradio mətninin ucadan, şövqlə, xüsusi intonasiya ilə oxunması. Adətən, bədii əsərlərin tamaşası zamanı aktyorlar tərəfindən tamaşaçıları riqqətə gətirmək üçün istifadə olunur; 2) Mətnin oxunuşunda, yaxud verilişdə süni olaraq yaradılan ab-hava, yalançı ahəng.

	PAL (PAL – Phase Alternation Line) – Müasir dünyada üç TV sistemindən biri, faza dəyişmə sətri. Bu sistemdə 625 sətir və 50 Hs tezlik istifadə edilir. Almaniyada Telefunken firmasının tapdığı və Fransa istisna olmaqla bütün Avropa dövlətlərinə yayımlanan sistemdir. P. sistemi Azərbaycanda da tətbiq olunur.

	PALİTRA (palette) – 1) Rəssamlıqda üzərində rəng qarışdırılan taxta parçası, yaxud metal, çini, saxsı lövhə; 2) Məcazi mənada: rejissorun, rəssamın, səs rejissorunun yaradıcılıq üslubuna xas olan bədii-vizual ifadə vasitələrinin məcmusu.

	PAL-PLYUS (PAL+) –  PAL sisteminin növlərindən biri, onun yüksək həssaslıqlı TV (YHT) ilə calaşdırılmış forması. İlk dəfə 1991-ci ildə nümayiş etdirilən bu yarımsistem mövcud tezlik kanalı hüdudunda TV təsvirini kadrın 16:9 nisbətinə uyğun olan formatda göstərilməsinə imkan verir.

	PANİKA (panic/scare) – Adamları qəflətən bürüyən qorxu, vahimə hissi. İstehsalatda P. adətən, canlı verilişlər zamanı rejissor pultunda özünü göstərir.

	PANORAM (panoram) – Kinoçəkiliş üsulu; məkan sənəti növlərindən biri.  Kinoçəkiliş aparatının üfüqi, yaxud şaquli, ya da hər iki istiqamətə çevrilməsi ilə həyata keçirilir. P. vasitəsilə yaranan effekt müşahidəçinin başını və gözünü çevirməsinə, yaxud qaldırmasına uyğun olur. P. böyük məkanların ekranda göstərilməsi üçün geniş tətbiq olunur.  P. tamaşaçıda real məkan illüziyası əmələ gətirdiyindən, ondan, əsasən geniş ərazini və çoxlu iştirakçını əhatə edən hadisələrin təsviri üçün istifadə olunur.

	PANORAM ETMƏK (pan/panning/panograming) – Hər hansı obyekti, hərəkəti, predmeti, səhnəni obyektivin kadrına salmaq üçün kameranın üfüqi, bəzən şaquli hərəkəti.

	PANORAMLI ÇƏKİLİŞ (panoraming) – Üfüqi, yaxud şaquli istiqamətdə böyük görüş dairəsi bucağı ilə fərqlənən xüsusi kinoçəkilişin növü. P.ç.-i (panorametmə) kameranın xüsusi panoram başlığında qurulduqda aparılır. 

	PANORAMLI KİNO (panorama film) – Kinofilmin çəkilməsi və böyükölçülü çökük ekranda nümayiş etdirilməsi üsulu; ekrandakı hadisələrə baxarkən tamaşaçıda həmin hadisələrin canlı «iştirakçısı» olması effekti yaranır. P.k.-da insanın ekranı ümumi görmə bucağı üfüqi müstəvidə 150-170º-yə, şaquli müstəvidə isə 55º-yə qədərdir. Beləliklə, ekranın sərhədləri insanın aydın görmə həddindən (üfüqi müstəvidə təqr. 40º-yə, şaquli müstəvidə 20º-yə qədər) xeyli kənarda olduğu üçün, ekrandakı təsvirlərin qavranma şəraiti insanın real görmə şəraitinə yaxın olur. 

	PANTOMİMİKA (pantomime/pantomimicry) – İnsan bədəninin ifadəli hərəkətləri. Mimika, jest, danışıq ahəngi ilə yanaşı, P. insanın psixi vəziyyətinin, onun hisslərinin ifadə vasitəsidir. Bax: İ f a d ə l i  h ə r ə k ə t l ə r.  

	PAPARASSİ (paparazzo) – Bir çox ölkələrdə "kompramat" və məşhur adamların həyatından sensasiyalı, qalmaqallı məlumatlar axtarıb tapan fotojurnalist. P.-ləri qalmaqallı, qeyri-adi görüntülər ovuna çıxmış bəd niyyətli peşə sahibləri adlandırmaq olar. Onlar çəkdikləri fotoların müqabilində qəzet, jurnal və TV-lərdən yaxşı pul alırlar.

	PARABOLİK ANTENA (Parabolic antenna) – Dairəvi "boşqab" şəklində olan antena; əksetdirici, peyklərə siqnal göndərmək, ya da peyklərdən siqnal almaq üçün istifadə edilən antena. P.a. TV yayımını qəbul etmək üçün tətbiq olunur. Alüminium və ya fiberqlastdan düzəldilir. Yüngüllüyü və əksetdirmə xüsusiyyəti, dözümlülüyü, istiyə və soyuğa davamlılığı kimi xüsusiyyətlərinə görə alüminium antena daha əlverişlidir. P.a.-nın diametri peyk yayımının uzaqlığına və yerləşmə bucağına görə dəyişir. 

	PARADİQMA (paradigm) – Burada: Kadrların, ifadə vasitələrinin, sözlərin hallanması və ya dəyişməsi formalarını göstərən cədvəl.

	PARADOKS (paradox) – Sağlam mühakiməyə zidd olan, çoxluğun qəbul etmədiyi, auditoriyada kəskin (mənfi) reaksiya doğuran, ümum tərəfindən qəbul olunan ənənəvi rəylərə kəskin ziddiyyət təşkil edən fikrin ifadə olunması üçün işlənən bədii üsul. P.-da əks olunmuş fikrin gözlənilməzliyi və qəribəliyi təəccüb doğurur. P.-a fikrin müxtəsərliyi, aydınlığı, qəsdən nəzərə çarpdırılan kəskinliyi xasdır.

	PARAFRAZ (paraphrase) – 1) Bir ifadənin və ya sözün mənasını başqa ifadə ilə təsvir etmə; 2) Başqa musiqi əsərlərindən alınmış mövzuya əsasən yazılmış musiqi fantaziyası.

	PARALELİZM (parallelism/concurrency) – 1) Oxşarlıq, təkrar (eyni işin iki şəxs və ya idarə tərəfindən görülməsi); 2) İki və ya daha çox prosesin (proqramın) paralel yerinə yetirilməsi. Videosiqnalların rəqəmli işlənməsi zamanı videoeffektlərin aparatla gerçəkləşdirilməsi parametrlərinin sayı xeyli genişlənib. Bunların əksəriyyətinin formalaşması real vaxt miqyasında saniyədə milyard əməliyyatdan çox yüksək sürətli iş tələb edir.

	PARALEL MONTAJ (parallel editing) – Ekranda hadisələrin əvəzlənmə üsulu ilə göstərilməsi. P.m.-da hadisələrin xronoloji qaydası tez-tez pozulur. Olayların başlıca açıqlanma xəttinə münasibətdə montajçı geriyə (flashback), yaxud irəliyə keçid effekti (flashforward) yaratmaqla, keçmiş və gələcək zamanları göstərən planları da növbələşdirə bilər.

	PARALEL VERİLİŞ ÜÇÜN KABEL (rarallel cable) – Məhdud fiziki uzunluğu təxminən 30 metrədək olan çoxnaqilli informasiya ötürücüsü kabeli.

	PARALİNQVİSTİKA (paralinguistics) – Səsli nitq ünsiyyətini müşayiət edən və informasiya vermə prosesində rolu olan bir sıra amilləri (jestlər, mimika, nitq situasiyası və s.) öyrənən, sözsüz kommunikasiya üsullarını tədqiq edən dilçilik sahəsi.

	PARAMETR (parameter) – Prosesin, hadisənin, sistemin və texniki qurğunun hər hansı bir xassəsini xarakterizə edən kəmiyyət. Elektrik P.-lərindən cərəyan şiddəti, gərginlik, elektrik müqaviməti, induktivlik və elektrik tutumu daha xarakterikdir. 

	PARÇALANMIŞ TƏSVİR (break-up picture)

	PARLAQLIQ (brightness/luminance) – İşıq gücünün müstəvi üzərində müşahidə istiqamətinə perpendikulyar olan işıqlanan səthi görüntüsünə nisbəti. İnsanın görmə qabiliyyəti bilavasitə işıq mənbəyinə reaksiya verdiyinə görə P. onun ən mühüm xüsusiyyətidir. P.-ın ölçü vahidi kvadrat metr kandeladır (kd/m2). 

	PARLAQLIQ PARAMETRLƏRİ (brightness parameters) – TV təsvirlərinin P.p.  parlaqlıqla və parlaqlığın fərqli hüdudları ilə müəyyənləşir. Ekranın parlaqlığı müşahidə şəraitindən, görmə xassələrindən və qəbul edilən təsvirin məzmunundan asılı olur.

	PARLAQLIQ SİQNALI (brightness impulse/signal) – Təsvirin verilən elementlərinin parlaqlığına mütənasib olan gərginliyin, yaxud cərəyanın dolayı elektrik impulsları. Gücləndirmə və formalaşdırma qurğularında P.s.-na söndürmə və sinxronlaşdırma siqnalları da əlavə edilir.

	PARODİYA (parody) – Ədəbiyyat, teatr, musiqi, estrada janrlarından biri; kinayəli nəzirə, təqlid, bənzətmə. P.-da hər hansı bir əsərin ideya-bədii xüsusiyyətləri (mövzusu, məzmunu, qəhrəmanları, dili, üslubu və s.) müəyyən ideya-estetik mövqedən məsxərəyə qoyulur.  

	PARTİZAN TELEVİZİYASI (querilla television) – Şəbəkə və kabel TV-lərinə münasibətdə alternativ statuslu və videokasetlə işləyən stansiyanın məcazi adı. Bəzi mütəxəssislərin fikrincə, P.t. genişyayımlı telesistemlərin mərkəzdən səpələnməsinə və məişət videosuna keçməyə kömək edir.

	PASSİV MİKŞER (passive mixer) – Səs siqnalının gücünü artırmadan, bir neçə ayrı-ayrı giriş siqnalını sadəcə bir çıxış siqnalında birləşdirən mikşer. Bax: S ə s  m i k ş e r i. 

	PATEFON (turntable) – İynə vasitəsilə val yivlərindəki səsləri oxuyan cihaz. İynə maqnetik və ya seramik ola bilər. İynə val üzərinə 1,5 qramlıq təzyiqlə oturdulur. İynəyə söykənən bir armatur müxtəlif titrəmələrlə bir maqnetik sahə meydana gətirərək səs axınının bobinlərdən rahat keçməsini təmin edir.

	PATETİKA (pathetikness) – Burada: Estetik kateqoriya kimi müəyyən yaradıcılıq kanalları çərçivəsində hər hansı verilişə xas olan hissi, emosional ab-havanı, ən ümumi emosional cəhətləri əks etdirir. Hər proqramın öz P.-sı olur. Məs., "Yeni il verilişi"nin P.-sı adi veriliş P.-sından fərqlənir. 

	PAUZA  (pause) – 1) Audio və video cihazlarda qısa müddət üçün lenti saxlama düyməsi. Lentə zərər verməmək üçün müəyyən vaxtdan sonra maqnitofon özü avtomatik olaraq "playback" vəziyyətinə keçir; 2) Mətnin oxunuşu (yaxud danışıq) zamanı ani və məqsədli dayanış, intonasiya ünsürü; 3) Musiqi əsərinin bir, bir neçə, yaxud bütün hissələrində fasilə, eləcə də not yazısında bu fasiləni göstərən işarə.

	PAVİLYON (pavilion/film studio) – Verilişlərin, filmlərin, o cümlədən klip və reklamların çəkilişi üçün xüsusi hazırlanmış yer; meydança, çadır, alaçıq. TV tamaşasında evin, otağın içini təsvir edən dekorasiya; çəkilişin aparıldığı qapalı məkan.

	PAVİLYON ÇƏKİLİŞİ (studio pick-up) – Çəkilişlərin pavilyonda aparılması. Naturadan fərqli olaraq P.ç. işıqlandırma, dekorasiya və akustika üçün müvafiq  hazırlıqdan sonra aparılır.

	PAYLOT-FİLM (pilot-film) – Telepanorama, verilişdən ayrı-ayrı parçaların nümayişi əsasında hazırlanmış film-icmal; təklif olunan filmin süjeti və personajları haqqında təsəvvür yaradan teleanons, reklam çarxı.

	PERSONAJ (personage/character) – Ədəbi əsərlərin (roman, povest, hekayə), TV və radiotamaşaların, ssenari (kinofilm) və s. əsərlərin iştirakçısı. P. termini, adətən, əsərin ikinci dərəcəli surətlərinə aid edilir. 

	PERSONİFİKASİYA (personification) – 1) Hər hansı verilişin mənəvi keyfiyyətləri ilə cəmiyyətdə nüfuz qazanmış parlaq şəxsiyyət üzərində qurulması; xalq arasında nüfuz qazanmış adamların teleaaparıcılığa cəlb olunması; 2) Əşyalara, heyvanlara, təbiət hadisələrinə insan xüsusiyyətləri vermək, canlandırmaq; mücərrəd anlayışın insan obrazı şəklində təqdim olunması.

	PERSPEKTİV (view/perspective) – 1) Təsviri sənət əsərlərində məsafədən görünüş; əşyaların müəyyən məkan münasibətlərində gözə təbii şəkildə görünməsinin təsviri. Predmetlərin müşahidəçinin gözlərinə təbii halda görünə biləcək məkan nisbətlərində təsviri, yəni, uzaqlaşdıqca əşyaların rənginin, həcminin, gözə gəlimliyinin nəzərə alınıb təsvir olunmasıdır; 2) Nəyi isə tam müşahidə etmək, onun iç üzünü görmək, diqqətlə nəzərdən keçirmək; ekranda obyekti ifadəli əks etməyin üsullarından biri. Həcmli cisimlərin fəza quruluşunu və onların ayrı-ayrı hissələrinin müşahidə nöqtəsindən uzaqlığını nəzərə almaqla müstəvi, yaxud hər hansı səth üzərində təsviri sistemi. Müşahidəçi ilə əşya arasındakı məsafədən asılı olaraq əşyanın görünən ümumi şəkli, forması və rəngi olduğu kimi deyil, dəyişilmiş şəkildə qavranılır. Rəssam insanın görmə qavrayışına əsaslanan bu keyfiyyətdən P. qanunların köməyi ilə istifadə edir. Müəyyən məsafədən əşyanın rənginin və görünüşünün dəyişilməsi hava P.-i ilə əlaqədardır. Müşahidəçi ilə əşya arasında qatı hava təbəqəsi onun əsl rənginə təsir göstərir və uzaqdakı əşya yüngül, mavi tüstü ilə örtülmüş kimi görünür. Buna görə də eyni rəngli əşyalar onların yaxında, yaxud uzaqda yerləşməsindən asılı olaraq müxtəlif rəng çalarlarında təsvir edilir.

Kinokamera və telekamera real üçölçülü aləmi ikiölçülü müstəvidə aşkarladığına görə,  müstəvi üzərində istənilən məkan quruluşunun əsasında duran P. qanunları qüvvəyə minir. Alimlərin sübut etdiyi kimi, müstəvi üzərində real aləmin nəzərdən keçirilməsi ikili şəkildə – birbaşa və əks perspektiv nəzər bucağı altında ola bilər. Birbaşa P.-in güzgüdən və «güzgü» inikasının birbaşa P.-dən asılılığı şübhəsizdir. Müstəvi üzərində birbaşa P. şeylərə güzgü kimi onların özlərindən uzaqda relyeflik verməyə qabildir. Birbaşa P. hansı dərəcədəsə güzgü effektinə bənzərdir, fiziki gerçəkliyin üçölçülükdəki və relyeflikdəki eyni inikas illüziyası oyadır. Perseptiv perspektivdə – vahid bölünməz məkanın təbii əlaqələri pozulur. Bu təzahür belə bir vəziyyətlə asanlıqla izah olunur: yaxın predmetə təmas onu sanki ətraf mühitdən qoparıb ayırır, o bütün mümkün əlaqələri ilə birlikdə vahid nəzər dairəsindən kənarda qalır, bir növ baxımsız, özbaşına vəziyyətə düşür. Predmeti yaxından nəzərdən keçirmək, ona lap yaxınlaşmaq bir baxışla bütün ətrafı əhatə etməyə imkan yaratmır.

	PEŞƏKAR (professional) – Öz işinin mahir bilicisi; topladığı  zəngin təcrübə sayəsində öz peşəsini, vəzifəsini  məharətlə yerinə yetirən ustad sənətkar (ssenarist, rejissor, jurnalist, redaktor, operator və s.). EE-ə zəif verilişlərin çıxması məhz peşəkarlığın aşağı olması ilə izah edilir.

	PEYK TELEVİZİYASI (sattelite TV) – TV siqnalının Yerin süni peyki vasitəsilə ötürülməsi və qəbul olunması sistemi. 

	PEYK TELEVİZİYA YAYIMI (satellite television broadcasting) – TV proqramlarının peyk vasitəsilə yayımlanması. Üç fərqli şəkildə yayımlanır: 1) CATV – peykdən gələn siqnal böyük çanaq antenası tərəfindən alınaraq kabel ilə evlərə ötürülür; 2) SMATV – iri peyk antenası ilə bir binanın mənzillərinə və ya bir neçə evli məhəlləyə paylanır; 3) DBS – peyk yayımı evlərdəki müstəqil parabolik antenalar vasitəsilə alınır.

	PEYK VASİTƏSİLƏ TELEYAYIM (direct broadcasting satellite – DBS) – Bilavasitə (birbaşa) TV yayımının peyk sistemləri. 

	PEYK YAYIMI (broadcasting sattelite service ) – Ötürücü yer stansiyalarından yerin süni peykində (YSP) qurulmuş fəal retranslyator vasitəsilə TV və səsli proqramların qəbuledicilərə verilməsi. P.y. eyni zamanda xeyli sayda yer stansiyalarının qəbul etdiyi müəyyən səviyyəli birtərəfli xəbərlərin verilişi üçün nəzərdə tutulan peyk rabitəsinin müstəsna halıdır.

	PEYK YAYIMI QƏBULEDİCİSİ (receiver) – Yerdəki qəbuledici sistemin peykdən gələn siqnalları qəbul edərək işləyən qurğu. Bu prosesdə qəbuledici qurğu TV-yə bağlanır və fərqli tezlikləri ayıraraq təsvirlərin asanlıqla baxıla bilməsini təmin edir. Mikrodalğa başlıqdan gələn siqnalları işləyən, peyk kanallarını seçən, səs və təsviri TV alıcısına göndərən cihazdır. Üzərindəki kanal (channel knob) düyməsi ilə istənilən peyk kanalı seçilir. Təsvir alınarkən səs eşidilmirsə, səs düyməsini (audio knob) səs eşidilənə qədər basılmış vəziyyətdə saxlamaq lazımdır.

	PEYZAJ (view/landscape) – Təbiət təsviri, mənzərəli görüntü. Rəssamlıqda müəyyən ərazilərin (dəniz, dağ, meşə, çay plantasiyası, üzüm tarlası, taxıl zəmisi və s.) rəsminin çəkilməsi; TV-də proqramlararası fasilələrdə müxtəlif təbiət mənzərələrindən ibarət olan keçid süjetləri. P. kinofilmlərdə geniş yer tutur, təsvirin zənginliyi və rəngarəngliyi ilə diqqəti cəlb edir. 

	PİKSEL (pixel) – Ekranda təsvir edilən minimal element (nöqtə). Adətən, monitorların ekranlarının ölçüsü 14, 15, 17, 19 dyüm olur (1 dyüm, 2.54 sm-ə bərabərdir). Ekranda təsvir olunan nöqtənin keyfiyyətinə, həm monitorun parametri, həm də videoadapterin keyfiyyəti təsir göstərir.

	PİK-TAYM (pick-time) – Radio və TV reklamını nümayiş etdirməyin ən münasib vaxtı. Bu zaman TV və radio proqramlarına auditoriyanın ən çox hissəsi baxır.

	PİLOT (pilot) – Sınaq çəkilişi, proqram, verilişin epizodu, nüsxə, auditoriyanın mümkün reaksiyasını öyrənmək və bunun üçün xüsusi qrantlar təqdim edən reklamverici – sponsorların diqqətini cəlb etmək üçün filmin, yaxud serialın nümayişi.

	PİROTEXNİKA (pyrotechnics ) – Odlu (işıqlandırıcı) tərkiblərin və belə tərkiblərlə təchiz edilmiş məmulatların istehsalı və tətbiqi. Kino çəkilişində effekt yaratmaq üçün işıqlandırıcı pirotexniki tərkiblər (PT), fotoqarışıqlar, işıqlı iz buraxan və siqnal vermək məqsədi ilə buraxılan yandırıcı, həmçinin tüstü əmələ gətirən maddələrdə istifadə olunur. P.-dan mərmi partlayışını, güllə atılmasını və s. imitasiya etmək üçün istifadə olunur. Çəkilişdə bu işlə məşğul olana pirotexnik deyilir.

	PİROVİDİKON (pyrovidicon) – İstilik görüntü sistemində TV dəyişdiricisinin bir növü. Optik-elektron cihazqayırmanın inkişafının mühüm istiqamətlərindən biri də istilik görüntüsüdür. Bu növ görüntü sistemlərinin yaradılması istilik enerjisinin xeyli hissəsinin cəmləşdiyi 8-12 mkm sahədə spektral həssas fotodəyişdiricilərinin tətbiqini və temperatur dəyişmələrinin 0,1 S-dən aşağı salınmasını tələb edir. Həmin tələbə məhz P. cavab verir. P.-un böyük istismar üstünlüyü məcburi soyudulma tələb etməsindədir. 

	PİTÇ (pitch) – Texnikada bu söz pərçim tikişi, kəsik, sarğı, yaxud modul addımı mənasında işlədilir. R və TV texnikasında – siqnalların yazılış sətirləri, yaxud tonun yüksəkliyini bildirən addım. P. sözü bu məna ilə bir çox terminlərin tərkibinə daxil olur.

	PLAGİAT (plagiarism) – Başqa kanaldakı veriliş formasını olduğu kimi mənimsəmək; özgəsinin elmi, ədəbi, musiqi və ya bədii əsərini, yaxud ixtirasını, səmərələşdirici təklifini öz adı ilə təqdim etmə, nəşr etdirmə və ya özgəsinin müəllifliyini qəsdən gizlətməklə mənimsəmə. 

	PLAKAT (placard/poster) – Elan, afişa; qrafikanın geniş yayılmış növlərindən biri. P., reklam, məlumat, yaxud tədris vəsaiti məqsədi ilə yaradılır. İctimai yerlərdə, izdihamlı küçələrdə asılır. Mətn ilə təsvir arasındakı üzvi vəhdət P.-ın mühüm şərtidir.   TV-də P. – hər hansı  verilişin açıq-aşkar təşviqat, yaxud reklam-təbliğat xarakteri daşıması, mətn ilə təsvir arasında üzvi vəhdətin pozulması, çıxışda məqsəd və ideyanın birbaşa və səriştəsiz şəkildə açıqlanmasıdır.

	PLAKAT FİLMİ (placard film) – Təşviqat məqsədi ilə çəkilmiş, tematik, yüksək pafoslu film. Bu filmlərdən daha çox əyani təşviqat və təbliğat vasitəsi kimi istifadə olunur. 

	PLAN (plan/map) – Kinematoqrafiya və TV kadrında obyektin fəzada yerləşməsi və təsvir miqyası. Obyektin tutduğu vəziyyətə görə birinci, ikinci və uzaq P.-lar, miqyasa görə isə iri, orta və ümumi P.-lar olur. P.-ların dəyişilməsi səhnə və epizodların təsvir-montaj kompozisiyalarının qurulması üçün əsas formadır.

	PLANIN DƏRİNLİYİ (focal length) – Əşyanı fokusda göstərməyin mümkün olduğu zona. P.d.: a) obyektin kökləndiyi fokus məsafəsindən; b) obyektivin özünün fokus diapazonundan (yaxud trasfokatorun – «zum»un vəziyyətindən); və v) obyektivin diafraqmasının (f) nisbi gözlüyündən asılı olaraq dəyişir. 

	PLANLARIN YAPIŞDIRILMASI (stick-slip plan) – Çəkilmiş təsvirlərin montaj zamanı bir-birini ani olaraq əvəz etməsi. Yapışdırma gözqırpma effektini xatırladır; yapışdırılan planların arasında nə boşluq qalır, nə də yapışdırma xətti. Prodüserin sərəncamında videomikşer, yaxud adi montaj stolundan daha mürəkkəb olan digər avadanlıq varsa, montaj keçidlərini başqa vasitələrlə də gerçəkləşdirmək mümkündür. 

	PLASTİKA (plastic movements/effect) – Hərəkətin çeviklik, rəvanlıq, ifadəliliklə səciyyələnən gözəlliyi, hərəkət və jestin ahəngdarlığı; ekran əsərinin estetik çaları. Əsasən heykəltəraşlığa (həmçinin memarlıq, boyakarlıq və s.) xas olan həcm formalarının bədii ifadəliliyi; bədən ilə incə ritmik hərəkətlər göstərmə məharəti. P. incəsənətdə xoreoqrafiya və səhnə sənətinin digər formalarında əyani şəkildə təzahür edir.

	PLASTİK SƏNƏT (plastic art) – İncəsənətin müxtəlif  növlərinin ümumi xüsusiyyətlərini ifadə edən anlayış. P.s. əsərləri əyani xarakter daşıyır, maddi əşyaların üzərində işləməklə yaradılır, konkret məkan daxilində mövcud olub zaman ərzində dəyişmir və inkişaf etmir, yalnız görməklə qavranılır, P.s. təsviri və qeyri-təsviri sənətlərə ayrılır. Birinciyə boyakarlıq, heykəltəraşlıq, qrafika, foto sənəti, ikinciyə isə memarlıq, dekorativ-tətbiqi sənət, bədii konstruksiyalama daxildir. 

	PLASTİNKA (record/platter) – 1) Səs yazılmış patefon və ya qrammofon valı; 2) Fotoaparatla şəkil çəkmək üçün işığahəssas emulsiya ilə örtülmüş şüşə.

	PLATA (board) – Kompüterdə qəbul edilmiş informasiyanın (o cümlədən təsvirin) işlənməsini təmin edən əsas hissə. Bax: A n a  p l a t a.

	PLEYER (player) – Yazılmış səsin (təsvirin) səsləndirilməsi, yaxud göstərilməsi üçün qurğu. Amma həmin söz idman və səhnədən tutmuş siyasətədək müxtəlif oyunların iştirakçılarını da bildirir. Marketinq və mətbuat bazarı sahələrində aparıcı rol oynayan mediabiznesin iri nümayəndələrini də "P."-lər, yaxud "meqapleyerlər" adlandırırlar.

	POETİKA (poietics) – Ədəbi verilişlərdə poetik forma və prinsiplər sistemi.

	POLEMİKA (polemics/dispute) – Hər hansı aktual mövzunun kollektiv müzakirəsi, yaxud aydınlaşdırılması zamanı əsaslandırılmış, arqumentlərə istinadən elmi mübahisə. 

	POLİFONİYA (polyphony) – İki və ya daha çox müstəqil melodik xətlərin (səslərin) ahəngdar birliyinə və inkişafına əsaslanan çoxsəslilik növü. P.-ya bəzən kontrapunkt da deyilir.

	POP MUSİQİSİ (pop music) – Populyar sözünün qısaldılmış şəkli. XX əsr estrada musiqisinin janr və üslublarından birini əhatə edən sahə.

	POPULYAR (popular) – 1) Sadə dildə yazılmış, məzmunun ifadə tərzi sadə olan; kütləvi; 2) Geniş kütlələrin rəğbətini qazanmış veriliş (aparıcı), əsər. Tamaşaçının rəğbətini qazanmaq, tanınma, məşhurluq.

	POPURRİ  (pot-pourri) – 1) Opera, operetta, balet motivlərindən, yaxud hər hansı bəstəkarın populyar melodiyalarından, xalq mahnılarından, rəqs, marş, kino musiqisi nömrələrindən ibarət instrumental pyes; 2) Bir neçə mahnının dayanmadan, bir-birinə qarışdırılıb (həftəbecər) ifadə olunması. P.-də fasilə olmadan melodiyalar bir-birinin ardınca ifa edilir.

	PORNOQRAFİK MATERİALLAR (pornography) – Əsas məzmunu seksual münasibətlərin anatomik və fizioloji cəhətlərinin çılpaq, kobud və ləyaqətsiz təsviri olan kadrlar. Həmçinin bu məzmunda bədii, foto, rəsm əsərləri, informasiyalar və digər AV materiallar.

	PORTATİV (portable) – Daşınan; aparmaq və daşımaq üçün rahat, kiçik ölçülü predmet. Məs., P. kamera, P. maqnitofon.

	PORTRET (portrait) – Müəyyən adamın  və ya bir qrup adamın rəsmdə, fotoda, yaxud ekranda bədii-publisistik təsviri. Geniş mənada, insanın bu və ya digər bədii vasitələrlə ifadə olunan xarakteristikası. Təsviri sənətin digər növləri ilə müqayisədə kinoportretdə (çox vaxt yanlış olaraq iri plan adlanır) kinematoqrafdakı ifadə-təsvir vasitələrinin, ilk növbədə, hərəkətin son dərəcə böyük üstünlüyü özünü göstərir. Təsvirin bilavasitə əsil hərəkətlə, hadisələrin məkan daxilində sərbəst inkişaf etdiyi fəaliyyətlə, canlı danışıqla, səslə, çox vaxt həm də musiqi ilə birləşdiyi kino sənəti P. yaradılmasının daha güclü vasitələrinə malikdir. 

	POSTFAKTUM (post factum) – Verilən informasiyaya sonradan dəqiqləşdirilən və əlavə edilən informasiya; sonradan alınmış əlavə məlumat.

	POSTKRİPTUM (P.S./postscript) – Yazılmış və imzalanmış məqalənin, məktubun sonuna əlavə olunan qeyd. Adətən, latın hərfləri (P.S.) ilə işarələnir. Forma kimi bəzən publisistik verilişin sonunda da epiloq əvəzi verilir.

	POTENSİAL (potential) – Hər hansı layihəni başlamaq (və həyata keçirmək) üçün mövcud olan, səfərbər edilən, hərəkətə gətirilə bilən kadr, texniki imkan, maddi vəsait və digər imkanların (çox zaman hələ aşkar edilməmiş) olması. 

	POTENSİOMETR (potentiometer) – Səs mikşerində şiddət səviyyəsini, yəni bütün ayrıca kanallardan gələn toplam yekun siqnal şiddətini tənzim edən hissəcik.  Bax:  S ə s  m i k ş e r i.

	POZA (pose/posture/allitude) – 1) Ekranda danışan (oxuyan, hərəkət edən) adamın bədəninin aldığı vəziyyət; 2) Qeyri-səmimi davranış, başqalarını qıcıqlandırmaq üçün nümayiş etdirilən davranış tərzi.

	POZİTİV (positive) – Lentdə müxtəlif sahələrin parlaqlıq nisbətinin çəkiliş obyektindəki (orijinaldakı) kimi və neqativdəkinin əksinə olduğu foto, yaxud kinematoqrafik təsvir. P.-də obyektin tünd sahələri tünd, açıq sahələri açıq alınır; əgər obyektin hansısa sahəsi digərindən daha işıqlıdırsa, P.-də də eyni vəziyyət alınacaq və s. 2) Təcrübəyə, faktlara, real gerçəkliyə əsaslanan; müsbət xarakterə malik;  3) Neqativdən şüşəyə və ya kağıza köçürülən fotoşəkil.

	PRAQMATİKA (pragmatics) – İş, hərəkət; işarələr sistemi və onların istifadəçiləri arasındakı münasibətləri öyrənən semiotika cərəyanı. 

	PRAYM-TAYM  (prime-time) –  TV verilişlərinin ən çox baxıldığı vaxt (saat 19.30-23.00). Ən baxımlı proqramlar məhz bu vaxtda göstərilir. Reklam sifarişçiləri üçün P.t. «qızıl vaxt» sayılır.

	PRELÜDİYA (prelude) – Giriş, müqəddimə; musiqi əsərində müqəddimə.

	PREMYERA (first/opening night/premiere) – Yeni tamaşanın, estrada, sirk proqramının ilk kütləvi nümayişi,  yeni filmə, verilişə, klipə ilk baxış.

	PRESS-ATTAŞE (press-attach) – Xarici səfirliklərdə mətbuat attaşesi, diplomatik nümayəndəliyin yanında mətbuat məsələlərinə baxan, yaxud həmin nümayəndəliyin sərəncamına göndərilən; dövlət xadiminin (prezidentin, baş nazirin, yaxud səfirin) digər dövlətin diplomatik korpusunun yerləşdiyi ölkənin jurnalistləri ilə müntəzəm əlaqə saxlayan nümayəndəsi. P.-a. mətbuat konfranslarında nümayəndəsi olduğu təşkilatın, dövlət xadiminin mövqeyi, hadisələrə münasibəti barədə jurnalistlərə məlumat verir. 

	PRESS-RELİZ (press release) – Mətbuat üçün məlumat, yığcam informasiya, dövlət orqanlarının, ictimai təşkilatların, mətbuat mərkəzlərinin və ya rəsmi şəxslərin mövqelərini, fikirlərini əks etdirən və KİV nümayəndələri arasında yayılması, çapı nəzərdə tutulan sənəd. P.r. adətən, bir səhifədə çap edilmiş məlumat xarakterli yığcam informasiyadan ibarət olur. Qəzet və jurnallarda (pulsuz) çap olunmaq üçün naşirlərə göndərilir, başqa reklam materialları, kiçik suvenirlərlə birlikdə mətbuat konfranslarında, simpoziumlarda, prezentasiyalarda, sərgilərdə paylanılır.  

	PRESS-RİLEYŞNZ (press-relations) – Şirkətin fəaliyyətinin mümkün qədər geniş əks etdirilməsinə nail olmaq üçün mətbuatla daimi əlaqə. «Pablik rileyşnz» sisteminə daxildir.

	PRESTİJ (prestige/face/image) – Telekompaniyanın, yaxud bir proqram və ya aparıcının nüfuzu.

	PRESTİJ REKLAMI (image advertisement) – Ani reaksiyaya deyil, perspektivə yönəlmiş, auditoriyada kompaniyaya qarşı müsbət münasibət yaradan, istehsalçının nüfuzunu yüksəldən reklam. Bax: İ m i c  r e k l a m ı. 

	PREZENTASİYA (presentation) – Tanıtma. Diqqəti cəlb edən yeniliyin ictimaiyyətə təqdim olunması. Yeni təşkil olunmuş kompaniya və ya studiyanın, yaxud yeni çəkilmiş filmin, hazırlanmış verilişin, proqramın, klipin, kitabın və digər yaradıcılıq məhsullarının, bazara yeni daxil olmuş şirkətin, yeni yaranmış təşkilatın özünü təqdimetmə mərasimi. Məhsulun nümayişindən tutmuş teatr və konsert tamaşaları, furşet, auksionlar, attraksionlar və s. daxil olmaqla tədbirlər sistemi. 

	PRİNTER (printer) –  Elektron hesablama maşınlarının (kompüterlərin) çap qurğusu.

	PRİZMA (prism) – 1) İki bərabər paralel dayaqlı və yan paraleloqramdan ibarət çoxtərəfli; optik cihazın şəffaf maddədən bu formalı əşya şəklində hissəsi; 2) Jurnalistin mövzuya, fakta yanaşma bucağı. 

	PRODÜSER (producer) – Kinostudiyanın, teleşirkətin (filmin, tamaşanın, televerilişin) çəkilişlərə ideya-bədii və maliyyə-təşkilati cəhətdən nəzarət edən etibarlı nümayəndəsi; kinofilmləri istehsal edən müəssisə sahibi. Bəzən məşhur rejissor, aktyor və ssenaristlər də P. kimi çıxış edirlər.

	PROFESSİONAL (professional) – Peşəkar; bir işi, məşğuliyyəti, fəaliyyəti  özünə peşə seçmiş adam; öz işinin mahir bilicisi.

	PROFİL (side-view/profile) – 1) Üzün və ya əşyanın yandan görünüşü; 2) Təsərrüfatı, ixtisaslaşmanı və ya peşəni xarakterizə edən əsas səciyyəvi xüsusiyyət.

	PROFİLAKTİKA (prophylaxis/preventive inspection) – Texniki qurğu və ya məmulatların verilmiş etibarlılıq səviyyəsində istifadəyə yararlı vəziyyətdə qalması üçün qabaqcadan görülən planlı əməliyyat və ya əməliyyatlar toplusu.

	PROJEKTOR (projector) – İstənilən tərəfə parlaq işıq şüaları salan uzaq təsirli, güclü, çökək aynalı işıqlandırıcı cihaz; P. işığı optik sistem (güzgülər və linzalar) vasitəsilə məhdud fəza bucağı altında mərkəzləşdirir. Əsas elementləri optik sistem, işıq mənbəyi və döndərmə mexanizmli gövdədir. 

	PROQRAM  (program) – 1) Ekran və efirə gedən verilişlər toplusu; müəyyən bədii ideya prinsipində hazırlanmış verilişlər sırası; 2) Təşkilatın, yaxud müəyyən xadimin fəaliyyətinin əsas müddəalarının və məqsədlərinin şərhi.

	PROQRAMDAN İSTİFADƏ ETMƏ (program continaity) – Proqramı təkrar hazırlama, yayma (proqram nüsxələrini şəxslərin qeyri-müəyyən dairəsinə təqdim etmə) və proqramın dövriyyəyə salınması üzrə digər hərəkətlər başa düşülür.

	PROQRAMIN BİRGƏ TƏRTİB EDİLMƏSİ (program making) – Ayrı-ayrı teleşirkətlərin bütün ölkə üçün verilişlərin cədvəlini hazırlamaq barədə öz aralarında razılığa gəlməsi. Bu sistem hələlik Böyük Britaniyada geniş yayılmışdır. 

	PROQRAMLARIN LİSENZİYALAŞDIRILMASI (licensing of programs) – İri teleşəbəkələrin yerli stansiyalarla konkret proqram hazırlamaq barədə razılığa gəlməsi. Teleşəbəkə proqramları sifariş etməklə standart razılaşmaya müvafiq olaraq buraxılışı iki dəfə efirə ötürmək imkanı qazanır. Həm də bu zaman proqramı hazırlayan şirkət mülkiyyət hüququnu qoruyub saxlayır. Proqramın sahibi olan şirkət həmin verilişi xarici təşkilatlara da sata bilər; lakin teleşəbəkə bu proqramın yerli telestansiyalarda tam göstərilməsini gözləməlidir. Buna görə də ayrı-ayrı müstəqil stansiyalar proqramı müəyyən vaxtda efirə vermək üçün yalnız təkrar göstəriş lisenziyası ala bilər.

	PROQRAMLARIN TİPİNİN MÜƏYYƏNLƏŞDİRİLMƏSİ (program type definitions) – Kütləvi auditoriyanın maraqlar spektri nəzərə alınmaqla efir vaxtının səmərəli bölüşdürülməsi. Əsas proqram tipləri dairəsinə bunlar daxildir: informasiya, aparıcı-analitiklərin şərhləri və hava haqqında məlumat, idman, ticarət yenilikləri ilə müşayiət olunan yerli, ümumdövlət, beynəlxalq xəbərlər proqramları; lokal, dövləti, yaxud beynəlxalq xarakter daşıyan diskussiyaların, söhbətlərin, çıxışların, şərhlərin, forumların, dəyirmi masaların daxil olduğu ictimai məsələlər proqramları; iqtisadi proseslər, biznes, marketinq və kənd yerlərində həyatın digər sahələrinə dair problemlərə toxunan proqramlar; musiqi verilişlərini, teatr tamaşalarını, oyunları və s. əhatə edən əyləncəli proqramlar; əyləncəli-musiqili verilişlər, teatr tamaşaları, xəbərlər və oyunlar şəklində dini proqramlar; idman, tədris proqramları və s.

	PROQRAMLAŞDIRMA (programming) – 1) Efirə gedəcək TV və radio verilişlərinin müəyyən müddət üçün ardıcıllıqla tərtib edilməsi; bu verilişlərin efir vaxtının (gün, saat) və həcminin qabaqcadan müəyyənləşdirilməsi; 2) Hər hansı məsələnin hesablayan elektron maşında həlli üçün proqramın tərtib olunması. P.-nın mühüm bölməsi  avtomatik P.-dır. Bu, hesablayan maşın üçün proqramın tərtib üsullarını öyrənir.

	PROQRAM REJİSSORU (broadcasting director) – Konkret efir günündə verilişlərin ardıcıllığını izləyən buraxılış rejissoru; videorejissor.

	PROQRAM TƏMİNATI (drayver) – Kompüterdə informasiya işlənməsinin təşkili və idarə olunması üçün istifadə olunan proqramlar kompleksi.

	PROQRAM YAYMA (program distribution) – İstənilən maddi formada, o cümlədən şəbəkəvi və digər üsullarla, habelə satış, kirayə vermə, borc vermə, bu məqsədlər üçün idxaletmə də daxil olmaqla müxtəlif yollarla təkrar istehsal edilmiş proqrama daxil olma imkanı verilməsi.

	PROPORSİYA (projection/ratio) – Bax: T ə n a s ü b – m ü t ə n a s i b l i k.  

	PROPORSİYALAR (ratio/proportion) – Əşyaların və hadisələrin ayrı-ayrı hissələrinin öz aralarındakı mütənasibliyi, müəyyən nisbəti; harmoniyanın təzahürlərindən biri. Hər cür incəsənət əsərinin quruluşunun əsası olan P. obyektiv surətdə mövcud olan nisbətlərin bədii inikasına xidmət edir.

	PROSES (process) – Hadisənin gedişi; nəticə əldə etmək məqsədi ilə görülən ardıcıl işlərin məcmusu. Məs., montaj prosesi, çəkiliş prosesi və s.

	PROSESSOR (processor) – EHM-də və telekompüterdə əsas qurğu olub, daxili yaddaş sistemində saxlanan proqramla hesab və məntiq əməliyyatlarını yerinə yetirir, kompüterin ümumi işini idarə edir. Kompüterin işləmə sürəti, əsasən P.-un işləmə sürəti ilə təyin edilir. İşləmə sürətini artırmaq üçün P. kiçik tutumlu və çox böyük sürətli yerli yaddaşa (KEŞ yaddaş) malik olur.

	PROSPEKT (prospect) – Teleşirkət və onun fəaliyyətinə həsr edilmiş (yaxud konkret bir veriliş haqqında) çap məhsulunun, vizual reklamın bir növü.

	PROTOKOL İNTERVÜSÜ (official/protocol interview) – Dövlətin daxili və xarici siyasət məsələləri ilə bağlı rəsmi məlumat almaq üçün aparılır. P.i.-nün sualları əvvəlcədən hazırlanır və müəyyən çərçivədə aparılır. İntervü verən çox vaxt yüksək vəzifəli şəxs olur.

	PROVAYDER (provaider) – Kompüter şəbəkələrində ayrı-ayrı abonentlərə, o cümlədən TV-lərə İnternet xidməti göstərən təşkilat.

	PROYEKSİYA (projection/plan view) – 1) Müstəvi (səth) üzərində təsvir; cismin bütün nöqtələrindən perpendikulyar endirməklə səth üzərində alınan həndəsi şəkil; 2) Ekrana təsvirlər (şəkillər) salan aparatın iş prinsipi.

	PROYEKSİYA APARATI (projection unit) – Səthi təsvirlərin neqativ, diapozitiv, fotoşəkil, xəritə, çertyoj və ya detalın böyüdülmüş, kiçildilmiş və ya olduğu miqyasda təsvirini keçici, yaxud əks olunan işıqla ekranda göstərməyə imkan verən optik cihaz. Diaskopik, episkopik və epidiaskopik növləri var. Diaskopik P.a. şəffaf obyektlərdən işıq keçirməklə təsvir almaq üçündür. Episkopik P.a. əks olunan işıqda qeyri-şəffaf obyektlərin təsvirini almağa imkan verir. Epidiaskoplar isə həm şəffaf, həm də qeyri-şəffaf təsviri proyeksiya etmək qabiliyyətinə malikdir.

	PROYEKSİYA OBYEKTİVLƏRİ (projection lens) – Təsvirin ekranda proyeksiyası üçün, məsələn, kinoproyeksiya, diapozitivlərin proyeksiyası və s. üçün obyektivlər. Kinoçəkiliş və fotoqrafiya obyektivlərindən xromatizmə düzəliş xassəsi ilə fərqlənir. Proyeksiya obyektivləri göy və bənövşəyi şüalara uyğunlaşmırlar.

	PROYEKSİYA TELEVİZİYA BORUSU (projection tube) – Ekranı işıqlandırma parlaqlığı yüksək (25000-30000 kd/m2) olan qəbuledici TV borusu. Böyük ekranda (sahəsi 1-200 m2) proyeksiya-optik sistem vasitəsilə TV təsviri almaq üçündür. P.t.b.-dan TV verilişlərində, tədris və sənaye TV-sində, informasiyanı əksetdirmə sistemlərində (əsasən kosmik uçuşu idarəedən mərkəzlərdə) istifadə olunur.   

	PROYEKSİYA TELEVİZİYASI (projection television) – Təsviri geniş ekranda əks etdirən TV forması. Qırmızı, yaşıl və mavi rəng boruları eyni vaxtda bir neçə yerdə istifadə edilir. Onlardan gələn təsvir ekran üzərinə əks etdirilərək birləşdirilir. 

	PROYEKTOR (projection set) – Bax: P r o y e k s i y a  a p a r a t ı.

	PSİXOAKUSTİKA (psycho-acoustics) – KİV kanalları ilə yayılan müasir rok-musiqinin auditoriyaya sarsıdıcı təsirini və həm dinləyicinin, həm də bütövlükdə cəmiyyətin mentaliteti, mənəvi sağlamlığı üçün təhlükəli olan, dinləyicilərdə kütləşmə, yaxud qıcıqlandırıcı hisslər yaradan musiqinin tədqiqi zamanı işlənən termin.

	PUBLİSİSTİKA (publicism) – Siyasi və ictiami həyat məsələlələrini işıqlandıran jurnalistika janrları məcmusu;  müasir aktual mövzuda yazılmış ictimai-siyasi əsərləri ehtiva edən ədəbi janr; bu janrda yazılmış əsərlər (məqalə, oçerk, felyeton, pamflet, icmal və s.); publisistlik fəaliyyət. 

	PULS (pulse) – Hərəkətin, prosesin tempi, həyatın nəbzi.

	PULT (desk/stand) – 1) Kameranı, ekranı və s. obyektləri müəyyən məsafədən idarə etmək üçün üzərində cihazlar qurulmuş xüsusi stol, stend və s. şəklində qurğu; studiyanı uzaqdan idarə etmək üçün texniki vasitələr məcmusu; 2) Uca dayaqlar üstündə duran maili çərçivə şəklində not altlığı.

	R

	RABİTƏ (communication/signal) – Müxtəlif vasitələrin köməyi ilə informasiyanın ötürülməsi və qəbulu; informasiyanın verilişini təmin edən istehsalat-kommunikasiya sahəsi.

	RABİTƏ KABELİ (communication cable) – Telefon danışıqları və teleqramların, fototəsvirlərin, səsli verilişlərin, TV proqramlarının, habelə digər informasiya növlərinin müxtəlif tezlikli cərəyanlar vasitəsilə bir yerdən başqa yerə ötürülməsində istifadə olunan kabel. Konstruksiyasına görə simmetrik və koaksial; ötürülən tezliklər spektrinə görə: aşağıtezlikli və yüksəktezlikli; tətbiq sahəsinə görə: uzaqməsafəli rabitə üçün (şəhərlərarası, o cümlədən sualtı) və yerli rabitə üçün (şəhər, stansiya və s.) olur.   

	RABİTƏ KANALI (communication facilities ) – Rabitə xətlərində (naqil, radio, radiorele) informasiyanın ötürülməsində, teleidarəetmədə, teleölçmədə birləşmiş qurğuların məcmusu; informasiyanı ötürmək üçün xüsusi qurğular yığımı. 

	RABİTƏNİN PEYK SİSTEMLƏRİ (satellite communication systems) – Radio və TV verilişlərinin müxtəlif – geosinxron (geosynchronous orbit) və qeyri-sinxron (nonsynchronous orbit) formalarda transsərhəd retranslyasiyası üçün nəzərdə tutulan sistemlər. R.p.s. İSM-in inkişafı üçün həlledici əhəmiyyətə malikdir.

	RABİTƏ PEYKİ (communication satellite) – Kosmik rabitə stansiyası; qarşılıqlı bilavasitə görmə dairəsindən (düz xətt üzrə) kənarda yerləşən Yer stansiyaları arasındakı rabitə sistemində aktiv və ya passiv retranslyator funksiyasını yerinə yetirir. Yer stansiyası  dedikdə, Yer səthində (gəmi də daxil olmaqla), yaxud uçuş aparatında yerləşən kosmik xidmət stansiyaları nəzərdə tutulur.

	RABİTƏ TRAKTI (communication track) – İnformasiya ötürən xüsusi kanalların tərtibi üçün texniki avadanlıq və rabitə xətləri kompleksi. Müəyyən standart göstəricilərlə (tezlik zolağı, informasiyanın ötürülmə sürəti və s.) xarakterizə olunur. Çoxkanallı rabitə sistemlərinin mahiyyətinin izahında R.t. anlayışından geniş istifadə edilir.

	RABİTƏ – VERİLİŞ   KANALI (communication-casting equipment) – İnformasiya daşıyan siqnalların vericidən (informasiya mənbəyindən) qəbulediciyə (informasiya alıcısına) çatdırılması üçün rabitə traktı və texniki qurğulardan ibarət kompleks. 

	RADAR (radar) – İngilis dilindəki "radio detecting and ranging" sözlərinin baş hərflərindən ibarət olan qısaldılmış söz. Radiodalğaların köməyi ilə hədəfin aşkar olunması və məsafənin təyin edilməsinə kömək edən qurğu; radiolokasiya və onun cihazlarının qısaldılmış adı; radiolokator. KİV vasitələrində, tərcümə ədəbiyyatında, xüsusilə kütləvi ədəbiyyatda  R. radiolokasiya stansiyası mənasında işlədilir.

	RADİASİYA (radiation/emission) – 1) Şüalanma, şüaburaxma; 2) Cismin elektromaqnit dalğaları şüalandırması, cismin buraxdığı elektromaqnit şüa enerjisi; 3) Bir şeyin mərkəzdən ətrafa şüa şəklində yayılması.

	RADİO (radio, wireless) – 1) KİV-in spesifik ifadə vasitələrinə malik olan bir növü; 2) Elektromaqnit dalğaları vasitəsilə informasiyanın məsafədən simsiz yayımlanması. 3) Şüalandırmaq, şüa buraxmaq, şüa; 4) Rabitə, radio, TV verilişləri, radioteleqraf, radiolokasiya və s. məqsədlər üçün havada maqnit dalğalarının (radiodalğalarının naqilsiz, simsiz) ötürülməsi və qəbul edilməsi üsulu. Bu üsulun əsasını təşkil edən fiziki hadisələri (radiofizika) və onun rabitədə istifadəsi (radio rabitəsi), səs verilişləri (radio verilişləri), təsvirin verilməsi (TV), siqnalizasiya, nəzarət və idarəetmə (radiotelemexanika), müxtəlif obyektlərin aşkar edilməsi, onların yerinin təyini (radiolokasiya) və s. öyrənən elm və texnika sahəsi. Radionu 1884-cü ildə italyan mühəndisi G.Markoni və bir il sonra rus alimi A.S.Popov ixtira etmişlər. Sonralar TV də radioyayım texnikası əsasında yaradılıb və bu proses təkcə müvafiq janr sistemləri səviyyəsində deyil, həm də TVR yayımı üçün ümumi olan ingiliscə "broadcasting" ifadəsində öz əksini tapmışdır. 

	RADİODALĞALAR (radio waves) – Tezliyi 10-3 – 1012 Hs (dalğa uz. 3 x 10-4 m) intervalına düşən elektromaqnit dalğaları. Lazer texnikasının nailiyyətləri ilə əlaqədar olaraq rabitə texnikasında tətbiq olunan elektromaqnit dalğalarının tezliyi 1015 Hs-ə çatdırılmışdır.

	RADİODALĞALARIN QAYITMASI (recurrence of radiowaves) – İki müxtəlif mühit sərhəddinə düşən dalğanın ayrılma sərhəddindən əks olunaraq əvvəlki mühitdə yayılması prosesi.

	RADİODALĞALARIN İNTERFERENSİYASI (radio wave interference) – Fəzada iki və ya çox sayda radiodalğanın toplanması. R.i. radiodalğaların şüalanmasında və yayılmasında mühüm rol oynayır. Bir neçə şüalandırıcıya (vibratorlara və ya yarıqlara) məxsus mürəkkəb antena qurğuları radiodalğaları şüalandırdıqda, ayrı-ayrı şüalandırıcılardan verilən radiodalğalar interferensiyaya uğrayır, yəni öz aralarında bir-birilərinə qarşılıqlı təsir göstərirlər. Yekun dalğanın amplitudu müxtəlif istiqamətlərdə cürbəcür olur və antenanın istiqamətləndirmə diaqramını müəyyən edir.

	RADİODALĞALARIN YAYILMASI (radio wave casting) – Radio diapazonuna düşən elektromaqnit dalğalarının atmosferdə, kosmik fəzada və Yer qatında yayılma prosesləri. Verici məntəqədən şüalandırılan radiodalğalar (RD) qəbulediciyə çatana qədər düzxətli trayektoriya üzrə, qabarıq Yer səthini aşmaqla (difraksiya), troposferdən (radiodalğaların refraksiyası) və ionosferdən əks olunmaqla və s. yayıla bilər. 

	RADİODALĞAÖTÜRƏN (radiotransmitter) – Radio dalğalarının yayılması üçün dielektrik kanal (yönəldici sistem). Kanalın yan səthi iki mühitin ayrılmaz sərhədi olub, birindən o birinə keçdikdə maqnit və elektrik nüfuzluğu və elektrik keçiriciliyi kəskin dəyişir.  

	RADİO DİLİ (radio tongue) – 1) Radionun malik olduğu ifadə vasitələrinin (söz, səs effektləri, musiqi) məcmusu; 2) Müasir (şifahi) ədəbi dilin özünəməxsus fonetik, leksik, sintaktik xüsusiyyətləri olan, yalnız kütləvi kommunikasiyanın bu sahəsinə xas olan dil. Bax: R a d i o d r a m a t u r g i y a  d i l i.

	RADİODRAMATURGİYA DİLİ (language of radiodrama) – Radio üçün yazılmış və şifahi nitq formasında qurulmuş pyeslərdə ədəbi dilin mövcud normalarından məqsədyönlü şəkildə istifadə edilməsi, yalnız aktyor nitqi, musiqi və səs effektləri vasitəsilə obrazların hərəkəti, zahiri, psixoloji səciyyəsi, həmçinin hadisə, məkan və situasiya haqqında təsəvvür yaradan və sözlü-səsli formada ifadə olunan bədii, emosional-ekspressiv dil. R.d. bütövlükdə şifahi ədəbi dilin, radio nitqinin spesifik xüsusiyyətlərinin, ifadə imkanlarının üzə çıxarılmasına, onun bir sıra funksional və sintaktik xüsusiyyətlərinin, eyni zamanda intonasiya-tələffüz üslublarının müasir vəziyyətini əks etdirir.

	RADİOELEKTRONİKA (radio electronics) – Əsasən, elektromaqnit dalğaları vasitəsilə informasiyanın verilməsi, qəbulu və çevrilməsi problemləri ilə əlaqədar olan elm və texnika sahələrinin geniş kompleksini əhatə edən termin. 

	RADİO ƏKS-SƏDASI (radio echo) – Siqnalın yayılma istiqamətində yerləşən obyektdən əks olunan elektromaqnit siqnalı; həmin siqnal sonra müşahidə məntəqəsində qəbul edilir. Bütün müasir radiolokasiya əks-sədanın obyektdən müşahidə məntəqəsinədək keçdiyi vaxtı ölçməyə əsaslanır.

	RADİOJURNAL (radio magazine) – Məzmunca bir-biri ilə bağlı olmayan ayrı-ayrı süjetlərin (söhbətlərin) məcmusundan ibarət radio verilişi. 

	RADİOKANAL (radio frequency) – Bir TV strukturunun yayımı (verilişləri) üçün nəzərdə tutulan tezlik zolağı; radioötürücü, radiorabitə xətləri və radioqəbuledicidən ibarət rabitə kanalı.

	RADİOQƏBULEDİCİ (radio receiver/set) – Radio siqnallarını və ya təbii radioşüalanmaları qəbul edən, onların daşıdığı informasiyanı istifadə oluna biləcək şəklə çevirən antenalı qurğu. Təyinatına görə radio verilişləri üçün, TV, rabitə, radiolokasiya R.-ləri var.

	RADİOQƏZET (radio newspaper) – Əsas məqsədi geniş informasiya vermək yolu ilə təşviqat aparmaq olan ilk radioformalardan biri; efirə verilən xəbərlər toplucu. 

	RADİOQRAM (radiogram/wireless/message/ radio telegram) – Yazı işarəsi, xətt; radioteleqraf vasitəsilə verilən xəbər, məlumat.

	RADİOQRAMMOFON  (radio grammophone) – Bax: E l e k t r o f o n.

	RADİOLA (radio-gramophone) – Radioqəbuledici və elektrik val oxudanın birləşməsindən ibarət aparat. Məişətdə istifadə üçündür. R.-da səstezlikli elektrik rəqslərinin gücləndiricisi, dəyişən cərəyan düzləndiricisi və reproduktor qovşaqları ümumi olduğu üçün aparat sadələşir və buna görə də ucuz başa gəlir. 

	RADİOLAŞDIRMA (installation of radio) – Radio dalğaları və naqillə veriliş şəbəkəsinin planlı genişləndirilməsi üzrə dövlət sistemi; dövri olaraq əhaliyə ictimai-siyasi və b. məzmunda informasiyanın çatdırılmasını təmin edən davamlı proses.

	RADİOLOKASİYA (radio location/radar) – Radiotexniki üsullarla müxtəlif obyektləri müşahidə etmək, onları aşkara çıxarmaq, koordinatlarını ölçmək və digər xarakteristikalarını təyin etməklə məşğul olan elm və texnika sahəsi.

	RADİO MƏRKƏZİ (broadcasting/radio centre) – Radio rabitəsi və radio verilişləri üçün texniki vasitələr və tikililər kompleksi. Təyinatına görə qəbuledici, verici və qəbuledici-verici R.m.-lər var. Radio maneələrini azaltmaq üçün qəbuledici və verici R.m.-ləri bir-birindən və sənaye müəssisələrindən uzaqda yerləşdirilir.

	RADİOMİKROFON (radio microphone) – Səs siqnalını qəbulediciyə kabellə deyil, yüksək tezlikli diapazondan dalğalarla göndərən mikrofon. R. səs siqnalını qəbulediciyə translyasiya etməklə birləşdirici tellərə olan ehtiyacı aradan götürür. R. üç hissədən ibarətdir: mikrofonun özündən, mikrofonla birləşdirilərək siqnalı ötürən miniötürücüdən və göndərilən siqnalı qeydə alan kiçik qəbuledicidən. Sonra qəbuledicinin siqnal çıxışı kabel vasitəsilə videomaqnitofonun müvafiq səs siqnalı girişinə birləşdirilir. R.-nun üstünlüyü ondadır ki, səs qaynağının yerdəyişməsini məhdudlaşdırır: yerin dəyişilməsinə baxmayaraq, səs qaynağına nisbətdə mikrofonun vəziyyəti əvvəlki kimi qalır, ayağa dolaşaraq əngəl törədən tellər, naqillər görünmür. Mənfi cəhəti isə odur ki, R. elektrik qidası lazım olduğundan həmişə uyğun miqdarda ehtiyat batareyası və ya dəyişən cərəyan qaynağı tələb edir. Çəkilişin sonlarına yaxın batareyaların elektrik yükünün qurtarması ucbatından güdaza gedən müsahibəni yenidən yazmaq lazım gəlir.

	RADİONUN İNTİBAHI (radio renascent) – Hətta TV-yə kütləvi aludəçilik epoxasında radionun həyati gücünə inamı ifadə edən konsepsiya. Belə bir konsepsiya üçün əsas istisna edilən məqam. Müxtəlif şəraitdə, o cümlədən, telekompüter vasitələrindən istifadə zamanı labüd göz yorğunluğu olmadan informasiya almaq üçün mövcud olan rahat tranzistorlu əl radiotexnikasına marağın azalmamasıdır.

	RADİO RABİTƏSİ (radio wireless communication) – Radio dalğalarının şüalandırılması və qəbulu vasitəsilə həyata keçirilən rabitə. 

	RADİORELE RABİTƏSİ (radio relay link) – Aralıq stansiya; qəbuledici-verici radiostansiyalar silsiləsi vasitəsilə radio rabitəsi. Stansiyalar, adətən, bir-birindən antenalarının birbaşa göründüyü məsafələrdə düzülür. Stansiyalardan hər biri qonşu stansiyanın siqnalını qəbul edib gücləndirir və növbəti stansiyaya ötürür.  

	RADİO-SERVİS (radio data service) – Radio vasitəsilə məlumatvermə xidməti. Yayımla birlikdə dinləyicilərə qısa mesajlar yazılı şəkildə göndərilir.  

	RADİO SƏNƏTİ (radio work) – Radionun texniki vasitələrinin inkişafı ilə əlaqədar yaranmış dram sənəti növü. R.s. anlayışına həmçinin radio verilişlərinin yaradıcılıq üsulları və texniki vasitələrindən istifadə nəticəsində yeni bədii-obrazlı, estetik təsir xüsusiyyətinə malik ədəbi, teatr, sözlü-musiqili səhnə əsərlərinin transformasiyası daxildir. R.s.-ndə aktyorun danışıq səsi və müxtəlif səs çalarları (həyatdakı real səslər, xüsusi cihazların və elektron aparatlarının köməyi ilə yaradılan süni səslər, müxtəlif akustik effektlər, pauzalar) mühüm əhəmiyyət kəsb edir. R.s.-ndə aktyordan yumşaq, təmkinli, dərin psixoloji, incə nüanslarla zəngin səs oyunu tələb olunur. R.s.-ndə səsin, müxtəlif akustik effektlərin rolu radiorejissuranın spesifikasını müəyyənləşdirir.

	RADİOSTANSİYA (radio station) – Radio dalğaları vasitəsilə informasiyanın verilməsi və ya qəbulu üçün qurğular kompleksi. Təyinatından asılı olaraq qəbuledici, verici və qəbuledici-verici növləri var.

	RADİOTEXNİKA (radio engineering) – Radiodiapazonlu elektromaqnit rəqsləri və dalğaları, onların generasiyası, gücləndirilməsi, şüalandırılması, qəbulu və istifadəsi üsulları haqqında elm; radiodiapazonlu elektromaqnit rəqslərinin və dalğalarının radiorabitədə, radio verilişində və TV-də, radiolokasiya və radionaviqasiyada, müxtəlif elmi tədqiqatlarda və s. tətbiqini həyata keçirən texnika sahəsi. 

	RADİOTEZLİKLİ KABEL (radio frequency cable) – Radio və videosiqnalların ötürülməsi üçün kabel. R.k. radioverici, radioqəbuledici və TV qəbuledicilərinin antena-fider qurğularında fider kimi, həmçinin radioelektronika aparatları, hesablayan elektron maşınlar və s. bloklararası və blokdaxili birləşmələr üçün istifadə edilir. 

	RADİOVERİCİ (radio/transmitter) – Radiotezlik diapazonunda yüksək tezlikli modulyasiya olunmuş elektrik rəqslərinin generasiyası və onların elektromaqnit dalğaları şəklində şüalandırılması üçün qurğu (qurğular kompleksi). R. informasiyanın radio dalğaları vasitəsilə ötürülməsi sistemi və qurğuların (radiorabitə, TV, radio verilişi, radiolokasiya, radionaviqasiya və s. texnika sahələrində) mühüm tərkib hissəsidir.  

	RADİO VERİLİŞLƏRİ (transmission broadcast) – Geniş dinləyici kütləsi  üçün  nəzərdə tutulan operativ informasiya və kütləvi təbliğat, təşviqat vasitələrindən biri. İctimai-siyasi, informasiya, bədii-publisistika R.v.-nin əsas istiqamətləri, məlumat-radio buraxılışı, radioqəzet, radiojurnal isə kütləvi formalarıdır.  

	RADİOVİZİYA (radiovision) – Radiodalğalar vasitəsilə obyektlərin görünən təsvirlərinin alınması; optik dalğa diapazonunda qeyri-şəffaf obyektlərin daxili strukturunu öyrənmək və optik qeyri-şəffaf mühitdə yerləşən obyektləri müşahidə etmək üçündür. 

	RADİOYAYIM STUDİYASI (broadcasting studio) – Radiostudiya; Radioyayımın Aparat-Studiya Bloku (ASB-RY). Radioyayımını gerçəkləşdirən əsas sistemin tərkib hissəsi.

	RAKORD (leader) – Kadrlara bölünmüş müvafiq işarələrdən, aydınlaşdırma və tanınma yazılarından ibarət, müəyyən uzunluqlu kinofilm rulonunun başlanğıc və son hissələri. R. rulonun tərkib hissəsidir (filmin bir hissəsinin), yaxud kinofilmin hissəsinə yapışdırıla, yaxud onunla birlikdə hazırlana bilər. 

	RAKURS (fore/shortening) – Baxış bucağı; çəkilən predmetə baxış nöqtəsi; məqsəddən asılı olaraq tətbiq edilən operator sənəti üsulu; çəkiliş zamanı optik oxun mailliyi; əşyanın kinokameraya çəkiliş nöqtəsinə nisbətən vəziyyəti. Bu zaman daha uzaq hissələrin perspektivli ixtisarı müşahidə olunur. Kinokadrlarda kinoçəkiliş aparatına yaxın olan çəkiliş obyekti hissələri böyüdülə bilər. Təsviri montaj kompozisiyası üçün R. geniş istifadə olunur. R. müəllifin ideyasını ifadə etməyə, montaj parçalarında hadisənin dinamikasını nəzərə çarpdırmağa xidmət edir. 

	RAKURS ÇƏKİLİŞLƏRİ (fore-shortened shooting) – Müasir filmlərdə hərəkət edən kameralarla və dəyişən fokus məsafəli optika ilə yerinə yetirilən çəkilişlər; Xeyli perspektivli ixtisarlara gətirib çıxaran bucaq altında çəkilişlər. R.ç. çəkilən obyektə xüsusi əhəmiyyət, xüsusi səciyyə vermək istədikdə tətbiq olunur. R.ç.-ndən klip, reklam və sənədli filmlərin çəkilişində tez-tez istifadə olunur.

	RAPİD-ÇƏKİLİŞ (rapid shooting) – Sürətli kinoçəkiliş: saniyədə yüz və minlərlə tezlikli kadr çəkilişi; bəzən yavaşıdılmış hərəkət effekti yaradan çəkiliş üsulu. Bu effekti həm kamera ilə çəkiliş anında, həm də montaj zamanı yaratmaq mümkündür. 

	RASTRIN ELEKTRON AÇILMASI (electronic raster scanning) – İki ölçüdə skanlaşan ləkələrin hərəkətini elektron vasitələrlə açma üsulu.

	RASTR QRAFİKASI (bitmapped graphics) – Təsvirin bit kartlar, yaxud mozaik nöqtələr toplusu şəklində verildiyi cədvəl. R.q.-ndakı hər nöqtə işığın əhəmiyyətinə (və intensivliyinə) uyğun gəlir. Vektor cədvəlindən fərqli olaraq R.q.-nda təsviri sərbəst şəkildə böyütmək olmaz, çünki bu əməliyyat görüntünün keyfiyyətinin itirilməsinə səbəb olar.

	RATSİYA (ratio) – Əldə gəzdirilməsi (səyyar) mümkün olan mini radiostansiya. 

	REAL (real) – Həqiqi, doğru, gerçək; həyati, həyata keçirilə bilən; əməli, praktik, həqiqi şəraiti nəzərə alan.

	REAL VAXTDA VİDEO (real time video) – Real vaxt kəsiyində hərəkətli videotəsvirlərin rəqəmləşdirilməsi üsulu. Bu üsul zamanı mümkün maksimal həll 128x120 təsvir nöqtəsi təşkil etdiyinə görə videotəsvirin az əhəmiyyətli detalları haqqında informasiya itir.

	REAL VAXT HESABLAYICISI (real-time counter) –  Real vaxt miqyasında işləyən və lent üzərində videofraqmenti müəyyənləşdirməyə xidmət edən hesablayıcı qurğu. Ünvan-vaxt kodundan (ÜVK) fərqli olaraq R.v.h. lentdəki konkret kadrla əlaqədar olmur.

	REAL VAXT REJİMİ (real time rejime) – Təsvir sahəsində davam edən görünmə (təzahür) dinamikasına (təsvirin tədricən peyda olması) müdaxilə etmədən təzahürlərin və verilən tapşırıqların (ölçülərin) qeydə alınmasını təmin edən rejim.  

	REAL ZAMAN KODU (real time code) – Materialın montaj prosesini asanlaşdırmaq və sürətləndirmək məqsədi ilə operatorun çəkilişdən əvvəl saatla qoyduğu işarə. R.z.k. montaj vaxtı lentdə istənilən kadrın (təsvirin) yerini operativ tapmağa imkan verir.

	REDAKSİYA (editorial staff/editorship/editorial office) – Qəzet, jurnal, kitab və s. çapa hazırlayan yaradıcı-inzibati qurum, verilişin efirə hazırlanmasına məsul olan struktur vahidi; nəşriyyatın əlyazmaları çapa hazırlayan şöbəsi; idarə. 

	REDAKSİYA HEYƏTİ (editorial board) – Qəzet, yaxud jurnalın faəliyyətinə rəhbərlik etmək, onun problemlərini müzakirəyə çıxarmaq üçün redaksiyada yaradılan kollegial orqan. R.h.-nin sayı, səlahiyyəti və vəzifələri Azərbaycan Respublikasının «KİV haqqında Qanun»unda və redaksiyanın Nizamnaməsində öz əksini tapmışdır. Bəzən R.h. nəşrin bütün fəaliyyətinə məsuliyyət daşıyır, bəzən isə məşvərət xarakterli olur. R.h.-nin tərkibinə, adətən, baş redaktor, onun müavinləri, məsul katib, əsas şöbələrin müdirləri, redaksiyanın kommersiya direktoru daxil olur. Dövlət TV-sində bu qurumu kollegiya, özəl TV-lərdə isə proqram şurası, yaxud bədii şura əvəz edir.

	REDAKTƏ ETMƏK (edit/word) – Mətni yoxlayıb düzəltmək, sonuncu dəfə işləyib çapa hazırlamaq.

	REDAKTOR (editor) – Efir üçün hazırlanan verilişə cavabdeh olan, verilişin ideoloji istiqamətindən tutmuş, fakt və informasiyaların dəqiqliyi üçün məsuliyyət daşıyan şəxs; çap olunan əsərə rəhbərlik edən, onun məzmununu təsdiq edən adam.

	REİLİTİ-ŞOU (reality show) – Məhkəmə, tibbi, kriminal problemlərlə bağlı teleproqram tipi. R.ş. Qərb TV-lərində geniş yayılmışdır. 

	REJİM ÇƏKİLİŞİ (lockup shooting) – Gün batma anında xüsusi təsviri effekt almaq məqsədi ilə aparılan kinoçəkiliş.

	REJİSSOR (producer) – Ekranda müəllif ideyasını gerçəkləşdirən əsas yaradıcı sima; TV,  radio, kino və teatr əsərlərində dramaturji gedişi müəyyənləşdirən, əsas mizanları verən, bütövlükdə əsərin tərtibinə və quruluşuna rəhbərlik edən şəxs; bədii rəhbər. Konkret bir filmin çəkilişi ilə bağlı yaradıcılıq və istehsalat işinə başçılıq edir. R. ssenari əsasında filmin, tamaşanın, verilişin ideya-bədii düşüncəsini müəyyənləşdirir və onu aktyorların, operatorların, rəssamların, bəstəkarların, eləcə də quruluşun digər iştirakçılarının birgə işinə rəhbərlik etməklə tam hala salır.   

	REJİSSOR ASSİSTENTİ (assistant producer) – Bax: A s s i s t e n t.

	REJİSSOR KANALININ KODU (sue code) – Videomontaj üçün rejissor kanalının maqnit nişanı.

	REJİSSOR SSENARİSİ (script of production) – Filmin məzmununu açmaq və onun gerçəkləşdirilməsi üçün rejissorun ssenari üzərində apardığı yaradıcılıq işi. R.s. ədəbi ssenari (yaxud, libretto) əsasında işlənir. Bu ssenaridə bütün film epizodlar və kadrlar üzrə bölünür, eyni zamanda hər kadrın uzunluğu (metrlə), məzmunu, musiqi və səs effektləri ilə müşayiəti ayrıca göstərilir. Başqa sözlə, R.s.-ndə filmin hansı parçalardan (epizod və kadrlardan) yığılacağı, hər kadrda nəyin təsvir olunacağı və necə çəkiləcəyi aydın göstərilir.

	REJİSSURA (producing/production) – Obrazlı tam kimi filmin estetik və məna təşkilinə yönəlmiş peşəkar fəaliyyət sahəsi. Kinoda və TV-də R.  çəkilən filmin, verilişin məzmun formalarının bütün komponentlərinin həmtabeçiliyi şəklində həyata keçirilir.

	REQLAMENT (regulations/time-limit) – TV və radioda (eləcə də iclas, elmi toplantı və s.) çıxış üçün müəyyən edilmiş vaxt; iclas, müşavirə, konfrans, qurultay və s. keçirilməsi haqqında qəbul edilmiş qayda; hər hansı bir iş, fəaliyyət qaydasını müəyyən edən xidmət nizamnaməsi, qaydalar məcmucu.

	REKLAM (reclaim) – Hərfi mənada: qışqırıram, çağırıram. Elan, plakat; istehlakçıları, alıcıları cəlb etmək  üçün hər hansı bir mal haqqında  mətbuat, TVR ilə geniş kütləyə xəbər, məlumat vermə; xarici ticarət dövriyyəsinin, iqtisadi və texniki əməkdaşlığın inkişafı məqsədi ilə malların məşhurlaşdırılması; kimi və ya nəyi isə tanıtmaq üçün məlumat yayma. Uğurlu satışa nail olmaq üçün məhsullar və xidmətlər haqqında cazibədar informasiya; kommersiyalaşdırılmış KİV-in mühüm sahəsi. Mətbuat, TV və radio üçün R., ilk növbədə, maliyyə dəstəyini, ticarət-iqtisadi və ictimai həyatın digər sahələri ilə daxili qarşılıqlı səmərəli əlaqələri təmsil edir. R. həmçinin kütləvi auditoriyanın psixologiyasının, düşüncəsinin, həyat tərzinin formalaşmasına və ictimaiyyətlə əlaqə sistemlərində informasiya təşkilatlarının fəaliyyətinə yardım edir. R. əmtəələrin istehlak xüsusiyyətləri və müxtəlif xidmət növləri haqqında informasiya verməklə onları realizə etmək və onlara tələbat yaratmaq, habelə şəxsi müəssisələri, ədəbiyyat və incəsənət əsərlərini və s. populyarlaşdırmaq məqsədi güdür. Müasir dövrdə reklamın əsas vasitələri mətbuat (qəzet, jurnal, afişa, bülleten və s.), radio, TV, kinematoqraf, həmçinin vitrin, lövhə işıq elanları, əmtəə bağlamaları, əmtəə və firma nişanları və s.-dir. R.-ın son məqsədi  bazar və azad rəqabət şəraitində mal və xidmətlərin satışını genişləndirməkdir. Yayım üsuluna, nəzərdə tutulmuş auditoriyasına, məqsədinə və s. göstəricilərə görə təsnif olunur. Müasir reklam "ticarətin mühərriki" rolunu oynamaqla yanaşı, artıq incəsənətin də bir növünə çevrilib. Müvafiq ədəbiyyatda və izahlı lüğətlərdə R. "istehlakçıların diqqətini müəyyən mala və ya şirkətə yönəltmək üçün müxtəlif vasitələrlə verilən informasiya" kimi izah olunur. Lakin R.-ın ən dəqiq tərifini professor F.Kotler (ABŞ) vermişdir: "Maliyyələşdirmə mənbəyi dəqiq göstərilməklə pullu informasiya yayımları vasitəsilə həyata keçirilən qeyri-şəxsi kommunikasiya forması".

	REKLAM ÇARXI (advertise roller) – Dəfələrlə ekranda nümayiş etdirilmək üçün nəzərdə tutulan və qruplaşdırılaraq ayrıca kasetə yazılan reklam, yaxud reklamlar bloku. 

	REKLAMDAN YAYINMA (zapping) – Veriliş və ya filmlərin nümayişi zamanı göstərilən reklamlara baxmamaq üçün tamaşaçının pult vasitəsilə başqa kanallar arasında dolaşması.

	REKLAM ETMƏK (publicise/advertising/reclamation) – 1) Kimi, nəyi isə məşhurlaşdırmaq, təbliğ etmək məqsədi ilə tərifləmək; 2) Bir şeyi, yaxud bir şəxsi həddən artıq çox tərifləmək. 

	REKLAM FASİLƏSİ (advertizing break/commercial break/plug) – R və TV verilişlərini kəsən, auditoriyanın diqqətini kommersiya informasiyasına cəlb edən vasitə. Lakin filmlərin, konsertlərin, oyunların və digər janrların tam mənimsənilməsinin pozulması reklam fasilələrinə və bütövlükdə reklam yayıcılarının qıcıqlandırıcı fəaliyyətinə mənfi münasibət yaradır.

	REKLAM  KOMPANİYASI (advertising company) – Müəyyən ərazidə və müəyyən zaman kəsiyində bir və ya bir neçə vasitə ilə mal və xidmətlər bazarını yaratmaq, yaxud genişləndirmək məqsədi ilə qabaqcadan düşünülmüş reklam aksiyaları.

	REKLAM VAXTI (inventory) – Reklam məlumatı üçün ayrılan vaxt. TV-nin xarakterindən (kommersiya, dövlət, ictimai) asılı olaraq R.v. müxtəlif ölçüdə olur. Məs., Qərbin bəzi teleşəbəkələri reklama hər saat ərzində 6 dəqiqə (filmlərin nümayişi zamanı saatda 7 dəq.) vaxt ayırır. Gündüz saatlarında isə reklama 12 dəqiqə ayrılır. Yerli telestansiyalar reklam üçün axşam proqramlarında saatda 12, gündüz proqramlarında isə saatda 18 dəqiqə vaxt ayıra bilərlər. 

	REKORDER (recorder) – Video və səsyazma aparatlarında səsi və təsviri mexaniki olaraq audio-videolentə, yaxud kompakt diskə yazan videoqurğu, yaxud videomaqnitofonda yazma funksiyasını yerinə yetirən xüsusi düymə. 

	REKVİYEM (requiem) – Orkestrli xor üçün yazılmış matəm xarakterli musiqi əsəri; ekrandan görkəmli şəxsin xatirəsinə həsr edilmiş veriliş, mətbuatda vida məqaləsi.

	REKVİZİT (properties/props) – 1) Tamaşa, bədii veriliş və ya kinofilm çəkilişində işlədilən əşyalar; 2) Saziş və ya sənəd üçün lazım olan şərtlər; 3) Rekvizitlər – bir sənəddə qanunla müəyyən edilmiş şərtlər. Sənəddə R.-dən ən azı birinin olmaması onun sahibini bu sənəddən istədiyi məqsədlə istifadə hüququndan məhrum edir.

	RELE (relay) – Elektrik dövrəsini avtomatik olaraq bağlayan və açan cihaz; əsasən avtomatika, teleidarə sistemlərində və rabitə aparatlarında istifadə olunur.

	REMARKA (stage direction) – Pyesin mətninə müəllifin verdiyi izahat (adətən, mətndə mötərizə daxilində verilən, dramaturji vəziyyət, məkan, xarakterlərin, surətlərin edəcəyi jestləri, intonasiyanı, səhnəyə gəlişini və səhnədən gedişini rejissorsayağı izah edən qeydləri). Teleradio tamaşalarında R.-dan istifadə olunur.

	REMİKSİNQ (remuxing) – Bütövlükdə "qarışdırmaq" sözündən əmələ gələn "muxing" termini "Re" sözönünü qəbul edərək təkrarlanan hərəkətin dəfələrlə olması mənasını verir. R. musiqidə səslərin, yaxud mətbuatda, R və TV verilişlərində müxtəlif elementlərin "qarışması", kombinasiyası proseslərini bildirir.

	RENDER (rendering) – Göstərmə, vizuallaşdırma. 3 ölçülü qrafikada fotorealistik təsvirin yaranması prosesini bildirir. Obyektin və ya 3 ölçülü karkas modelinin əsasında yaradılan animasiya. Bu məqsədlə əks etdirilən obyektlərin işıq mənbələrinin və kameraların riyazi yazılış üsullarından istifadə olunur.

	REOSTAT (rheostat) – Elektrik cərəyanının şiddətini və onun gərginliyini nizama salan cihaz. Metallik, maye və kömür R.-ları olur. 

	REP (rap/rapping) – Pop-ulduzların çıxışlarını müşayiət edən rok musiqinin dəbdə olan üslublarından biri. R. üçün dinləyicilərin diqqətini cəlb edərək onları özləri ilə birgə həyəcanlanmağa, ("rep" sözünün mənalarından biri – dərdə şərik olmaq, səmimi danışmaqdır), "ürəkləri riqqətə gətirən" mahnı şousunun iştirakçısı olmağa məcbur edən xüsusi ritm səciyyəvidir.

	REPERTUAR (repertoire/repertory) – 1) Teatrda, estradada, konsertdə, TVR-də ifa olunan dramaturji, musiqi və s. əsərlərin məcmusu; 2) Bir aktyorun ifa etdiyi rolların, müğənninin oxuduğu, çalğıçının çaldığı havaların ümumi toplusu; siyahı, təsnifat. 

	REPLİKA (cue/retort/rejoinder) – 1) Danışanın, natiqin, həmsöhbətin çıxışı və ya tamaşa zamanı atılan söz, atmaca, edilən etiraz; 2) Səhnədə artistin tərəf müqabilinin sözlərinə cavabı, habelə personajın axırıncı sözləri (həmin sözlərin ardınca o biri personajın sözləri gəlir); 3) Musiqi frazasının başqa pərdədə və ya səslə təkrar edilməsi.

	REPORTAJ (report/reporting) – 1) Olayın işindən xəbərləmə; xəbər vermək; baş verən hadisələr haqqında dolğun, operativ informasiya. Olayın başvermə zamanı ilə həmin olayın xəbərlənməsi üst-üstə düşür, yaxud olayı baş verdiyi zamanda izləyən jurnalist gördüklərini sonra xəbərləyir. 2) Daxili və beynəlxalq həyatda baş verən hadisələr haqqında məlumat toplanması və verilməsi (mətbuat, radio, TV vasitəsilə); 3) Jurnalistlik fəaliyyətinin bir növü; 4) Müxbirin şahidi olduğu hadisə barədə mətbuat, radio, TV üçün verdiyi operativ məlumat; jurnalistikanın xəbər janrlarından biri. R.-da hadisənin, təzahürün, müəllif tərəfindən faktların seçilməsinin fərdi mənimsənilməsi ön plana çəkilir. Kinoreportaj müəllifin şahidi olduğu faktların özünün maraq doğurduğu informasiya xarakteri daşıyır. Xronikal kinojurnallar buna nümunə ola bilər. Yaxşı kinoreportaj yaratmağın çətinliyi ondadır ki, bəzən həyatda baş verən hadisələr ekranda tamamilə başqa cür görünə bilər.

	REPORTYOR (reporter) – Ən yeni, ən qaynar xəbərləri axtarıb-tapan və operativ şəkildə hazırlayıb efirə verən TV və radio müxbiri. Qəzet, jurnal, radio, TV redaksiyasının, habelə məlumat agentliyinin həmin təşkilatlara lazım olan məlumatı operativ və dolğun şəkildə toplayıb xəbər verən əməkdaşı. R. hadisə mərkəzində birinci olub hər şeydən xəbər tutmağa, məlumat toplayıb efirə verməyə çalışır. R.-un işinə verilən əsas tələblər vacib və aktual informasiyanın tez toplaması, operativlik, materialın emosional tərzdə verilməsi və dəqiqliklə bağlıdır. 

	REPRİZ (reprise) – Sirk və estradada məzhəkəçinin və ya artistin səslə, yaxud pantomim vasitəsilə ifa etdiyi məzhəkə, oyun, incə zarafat; teleradio verilişlərində (əyləncəli) istifadə olunan gülüşyaratma vasitələrindən biri.

	REPRODUKSİYA (reproduction) – Yenidən çap olunmuş, yaxud üzü çıxarılmış şəkil, rəsm və s. R. poliqrafik və ya fotoqrafik üsulla şəkil, rəsm, çertyoj və çap olunmuş mətnin, hər hansı bir sənət əsərinin surətinin istənilən sayda çıxarılması deməkdir. 

	REPRODUKTOR (loudspeaker) – Radio verilişlərini ucadan səsləndirən cihaz, ictimai yerlərdə quraşdırılan səsucaldan qurğu.

	RESİPİYENT (recipientis) – Məlumatı, informasiyanı, xəbəri qəbul edən adam; hər hansı məsələ barədə rəyi soruşulan şəxs.

	RETRANSLYASİYA (retransmission) – İstifadə edilən texniki vasitələrdən asılı olmayaraq yayımçının qeyri-məhdud sayda şəxsə eyni zamanda çatdırdığı teleradio proqramlarının, teleradio verilişlərinin qəbulu və tam, həm də dəyişmədən ötürülməsi.

	RETRANSLYATOR (retransmitter) – Radio və TV verilişlərini qəbul edib müəyyən məsafəyə ötürən qurğu.

	RETROSPEKTİV (retrospective) – Keçmişə müraciət, keçmişə dönüş, keçmişi təsvir edən. 

	RETUŞ (retouch) – Rəsmlərin, fotoqrafiya neqativlərinin, şəkillərin (orijinalını) çapdan qabaq şüşə, plyonka və s. üzərində düzəldilməsi üsulu; ekranda göstəriləcək fotoşəkildə cizgilərin dəqiqləşdirilməsi. 

	REVERBASİYA (SONRADAN SƏSLƏNMƏ) (reverberation) – Mənbə söndürüldükdən sonra otaqda səsin intensivliyinin azalması prosesi. R.-nın səbəbi səsin mənbəyinin söndürülməsindən sonra otaqda müşahidə olunan inikas edən səs dalğalarının qalmasıdır.

	REYD (raid) – İctimai təşkilatların tapşırığı ilə və bəzən KİV, xüsusən TV çəkiliş qrupunun iştirakı ilə aparılan ani və qəfil yoxlama, təftiş.

	REYESTR (list/roll/register) – Görülən işlərin və sənədlərin yazıldığı kitab; ümumi siyahı.

	REYTİNQ (rating) – Konkret proqramın (bəzən ayrı-ayrı aparıcıların) tamaşaçı auditoriyasının müxtəlif sosial təbəqələri arasında populyarlığını təsbit və əks etdirən statistik informasiya. Daha çox reklam sifarişçisinin istifadə və istinad etdiyi R. hər hansı telekanala, yaxud konkret verilişə baxan tamaşaçı sayının faizlə ifadəsidir. KİV sahəsində R. vasitəsilə bu və ya digər verilişə baxanların sayı müəyyənləşdirilir. Adətən, populyarlıq indekslərində ifadə olunan R. məsələləri ilə xüsusi xidmətlər və şirkətlər məşğul olur. Analitiklər R. məlumatları əsasında KİV sahəsində əsas tendensiyaları tədqiq edir, media bazarında onların rəqabət qabiliyyətini yüksəldən proqnozlar və məsləhətlər hazırlayırlar.

	REYTİNQ XALLARININ CƏMİ (cross rating points) – Mövcud bazarda toplanan və reklam roliklərinin efirdə nümayiş etdirmə cədvəlinin tərtibi zamanı istifadə olunan reytinq xallarının məcmusu.

	REZONANS (resonance/echo/response) – 1) Adətən, qapalı hava mühitində (ağız və burun boşluğu) baş verən hadisə; 2) Hər hansı hadisənin, verilişin, fərmanın, faktın doğurduğu geniş ictimai reaksiya.

	REZYÜME (resume/summary) – Çıxışın, məqalənin, mətnin məzmununu əks etdirən qısa çıxarış; ümumiləşdirilmiş nəticə. 

	RƏQƏM-ANALOQ ÇEVİRİCİSİ (digital analog converter) – İkilik kodunda diskret formada yazılmış siqnalları analoq formasına çevirən elektron qurğu.

	RƏQƏMLİ ANALOQLU DƏYİŞMƏLƏR (digital analog conversion) – Analoqlu siqnalların kodlaşdırılmış söz ardıcıllığı ilə bərpa edilməsi. Hazırda efirə rəqəmli formada yazılış və şüalanma da daxil olmaqla səs və təsvir siqnallarının hazırlığını gerçəkləşdirmək üçün geniş texniki imkanlar var. Lakin siqnalvericilər kimi hələlik analoqlu qurğulardan istifadə olunur.

	RƏQƏMLİ ANALOQLU TƏNZİMLƏMƏ (digital analog control) – Analoqlu tənzimləmələr, məsələn, televizorlarda parlaqlığı, dəqiqliyi tənzimləmək üçün rəqəmli çıxışlardan istifadə.

	RƏQƏMLİ DİAPOZİTİV (digital slide) – Rəqəmli videodiskə yazılmış hərəkətsiz təsvir. 

	RƏQƏMLİ XÜSUSİ EFFEKTLƏR (special digital effects) – Xüsusi effekt generatorlarının (XEG) köməyi ilə yaradılan effektlər. XEG sıxışdırma siqnallarını yaratmaq üçün rəqəmli metodlardan yararlanır. Yayılmış dinamik xüsusi effekt fiqurları arasında, məsələn, «səhifələmə» ritminin modifikasiyasının (ekrandakı görüntülər albom vərəqləri kimi səhifələnir, sanki təqvim yarpaqları kimi qopur və s.) və görüntünün kürəyə, fırlanan kubun bir üzünə və s. çevrildiyi silsilə tutum effektlərini qeyd etmək olar. R.x.e.-in digər yayılmış növü sıxma (buna kompressor da deyilir) və yayma üsullarıdır. Həmin üsullara görüntünü şaquli və ya üfüqi xətt üzrə sıxmaq, yaxud genişləndirmək nəticəsində nail olmaq mümkündür. Sıxma yolu ilə bütün ekranı tutan görüntünü istənilən ölçüyədək kiçiltmək və ekranın hər hansı hissəsində yerləşdirmək olar. Yayma yolu ilə ekranın bir hissəsini tutan kiçildilmiş görüntünü bütün ekranı tutunca böyütmək mümkündür. 

	RƏQƏMLİ KAMERA (digital camera) ​– İnformasiyanın rəqəmli texnologiya sistemi ilə işləyən rabitə xətləri ilə verilməsi prosesini asanlaşdırmaq məqsədi ilə videosıranın da bilavasitə rəqəmli formada yazılışı üçün aparat.

	RƏQƏMLİ KOMPRESSİYA (digital compression) – Yaddaşa qənaət və verilişin səmərəliliyinin yüksəldilməsi məqsədi ilə saxlanılan informasiyanın itkisinə yol vermədən məlumatın yığcam rəqəmli formaya keçirilməsi üsulu. Kompressiyanın müxtəlif üsullarının və formalarının işlənib hazırlanması həm İSM-in, həm də bütövlükdə digər ən yeni rabitə vasitələrinin fəaliyyətinin yaxşılaşdırılması üçün aktual əhəmiyyət kəsb edir.

	RƏQƏMLİ MONTAJ (digital editing) – Təsvirin kompüter avadanlığına köçürülərək xüsusi proqrama əaslanan rəqəmli üsullarla montaj edilməsi. Bax: K o m p ü t e r  m o n t a j ı.

	RƏQƏMLİ SƏS LENTİ (digital audio cassette) – Üzərinə səs siqnallarının yazıldığı lent kaseti. Ölçüsünə görə adi audio kasetlərdən kiçikdir. İki DAT formatı vardır. Biri sabit başlıqda (stationary head), digəri isə çevirən başlıqda (rotary head) işləyir. Sabit başlıqda işləyən S-Dat-lar lenti saniyədə 4,75 sm sürətlə çevirir. Yazma başlığı 22 ayrı hissəyə bölünmüşdür.

	RƏQƏMLİ SİQNALLARIN REGENERASİYASI (digital regenerative repearter) – Rəqəm axını impulslarının forma, amplituda və zaman vəziyyətinin bərpası. Regenerasiya kanal kodlaşdırılması ilə birlikdə rəqəmli siqnalların maneələrə davamlılığının artmasına kömək edir.

	RƏQƏMLİ SKANER (digital scanner) – Məsafədən idarəetmə (Mİ) pultlarında videomaqnitofonlarda ştrix kodlar tətbiq etməklə taymerin operativ proqramlaşdırılması üçün tətbiq olunan rəqəmli hesablayıcı qurğu. 

	RƏQƏMLİ TELEVİZİYA (digital television) – Rəqəmli texnologiya əsasında işləyən sistem, teleavadanlıq. Rəqəmli  texnologiya ilə yayım aparan şirkətlər bir peyk retranslyatoru kanalında dörd proqramın (hər biri 8 Mbit/san.) rəqəmli kodlaşdırılmasını həyata keçirə bilir. Müasir R.t. sistemləri radioyayım şirkətlərinə bir peyk kanalında 16 proqram yayımlamağa imkan verir.

	RƏQƏMLİ VİDEOPROSESSOR (digital picture processor) – Videosiqnalın işlənməsinin rəqəmli qurğusu. 

	RƏQƏMLİ VİDEOYAYIM (digital video broadcasting) – Multimedianın: video, audio və məlumatların  rəqəmli ötürülməsinin ümumi beynəlxalq standartı. 

	RƏQƏMLİ YAZILIŞ (digital recording) – İnformasiya siqnalının yazılış kanalında rəqəmli formaya keçməsi, yaxud informasiyanın bir rəqəmli formadan digərinə keçərək kodlaşması.  

	RƏQƏMLİ YAYIM (digital audio broadcasting) – Rəqəmli siqnalların radio vasitəsilə yayılması.

	RƏQƏM SÜZGƏCİ (digital filter) – Girişində və çıxışında diskret siqnallara təsir göstərən süzgəc.

	RƏMZ (symbol) – Kommunikasiyada ünsiyyətin bütün iştirakçıları üçün anlaşıqlı mənaya malik, sözdə, hərəkətdə, yaxud predmetdə təqdim olunan standartlaşdırılmış şərti işarə növü.

	RƏNG (color) – Görüntü aparatına təsir göstərdikdə spesifik psixofizioloji hiss doğuran, əşyanın buraxdığı, yaxud əks etdirdiyi şüaların hansısa spektral tərkibinin işıq axınının keyfiyyəti; kinoda, TV-də və təsviri sənətdə insanın, gerçəkliyin boyalarını bütün zənginliyi ilə qavrama qabiliyyətinin bədii ifadəsi. R. kompozisiya, kolorit, məkan, faktura və s. bədii forma elementləri ilə əlaqədar meydana çıxır. Ekran əsərlərində əsas təsvir vasitələrindən biri işığın köməyi ilə nəzərə çarpdırılan R.-lərdir. Rejissor və operatorlar insan hisslərinin, emosiya və ovqatının təsvirini vermək üçün R.-lərdən istifadə edirlər. Ekranda da obyektin uzaqlıq dərəcəsini (rəng perspektivi), onun başqa obyektlər və ətraf mühitlə əlaqəsini, ayrı-ayrı obyektlərin, yaxud onların hissələrinin maddi xüsusiyyətlərini, bədii obrazın ümumi emosional quruluşunu bir çox hallarda məhz R.-lər xarakterizə edə bilir. 

	RƏNG BARI (baars) – Betacam və digər professional kameralarda çəkilişdən öncə kasetin əvvəlinə yazılan 20-30 saniyəlik ştrix təsvir.

	RƏNG GÖRÜNTÜSÜ (color vision) – Müşahidəçinin xromatik rəngləri mənimsəmək qabiliyyəti.

	RƏNGİN DƏRİNLİYİ (bit color) – Əsas rəng kanallarında piksellərlə verilən rəng parlaqlığının artma dərəcəsi. Əgər hər rəng kanalında bir pikseli təsvir etmək üçün bir bayt miqdarından istifadə etsək, onda RGB modeli üçün rəngin 24 bit dərinliyi alınacaq. R.d.-nə görə təsvirdəki rənglərin maksimal miqdarını hesablamaq mümkündür. 

	RƏNGİN DOYUMLULUĞU (color saturation/chroma) – Müəyyən bir rəngin tonunun ifadə edilməsi dərəcəsi. Eyni rəng tonuna malik olan iki rəngdən biri doyumluluq baxımından digərindən fərqlənir. Məs., iki qırmızı rəngli müxtəlif cisim götürək. Bunlardan biri açıq, digəri tünd-qırmızı rəngdə ola bilər, başqa sözlə, birincisi daha az, ikincisi daha çox doyumlu ola bilər.  

	RƏNGLİ AŞKARLAMA (colored developing) – Gizli, fotoqrafik təsvirin halogenid gümüş təbəqələrində kimyəvi aşkarlama prosesi. Bu zaman fotoqrafik təbəqədə gümüşü təsvirlə yanaşı, boyadıcıdan ibarət təsvir də əmələ gəlir. 

	RƏNGLİ AŞKARLAYICI MADDƏLƏR (colored developers) – Üçlaylı kinolentlərdə rəngli təsvirlərin alınması üçün tətbiq edilən maddələr.

	RƏNGLİ CİSİM (color solid) – Müəyyən işıqlanma şəraitində obyektlərin işığını əks etdirən və buraxan bütün rənglərin daxil olduğu rəng məkanı hissəsi.

	RƏNGLİ FİLM (color film) – Reallığın təbii rənglərini çatdırmaq üçün çoxrəngli təsvirlərdən istifadə edilən filmlər; kinematoqrafın texniki imkanlarına görə filmlər əvvəllər yalnız ağ-qara rənglərdə çəkilib nümayiş etdirilirdi. Yalnız XX əsrin 30-cu illərində  ABŞ-da rəngli-fotoqrafik sistem vasitəsilə filmlər çəkilməyə başlanılıb.

	RƏNGLİ FONUN TƏNZİMLƏNMƏSİ (color shading control) – Rəngin sahələr üzrə bərabər tənzimlənməsi.

	RƏNGLİ FOTOQRAFİK TƏSVİRİN KONTRASTI (colored picture contrast) – Rəngli təsvirin kontrastının səviyyəsini qiymətləndirərkən adi fotoqrafik kontrastdan başqa rəng duyumlarının bütün tərəflərinə aid olan xüsusiyyətləri, əsasən rəng tonunu, eləcə də parlaqlığı və rəngin dolğunluğunu nəzərə almaq lazımdır. Məs., boz sahə qırmızı fonda yaşımtıl, göy fonda isə sarımtıl görünür, yəni eyni zamandakı rəng kontrastının təsirilə rənglər əlavə çalarlara doğru hərəkət edir. Rəng tonuna görə daha kontrastlı rənglər, məsələn, yaşıl və qırmızı, göy və sarı hesab olunur.

	RƏNGLİ GÖRMƏ (color vision) – Gözün və müvafiq sinir sistemi mərkəzinin işıq axınlarının müəyyən keyfiyyətlərini ağdan, bozdan və qaradan fərqləndirən xüsusiyyəti. Eyni spektral tərkibli şüalar axını eyni rəngə malik olur.  

	RƏNGLİ İŞIQ-FİLTR ÜSULU (multiple-color-filters technique) – İşıq-filtrlər vasitəsilə rəngli təsvirlər alınması üsulu.

	RƏNGLİ KİNOÇƏKİLİŞİN NEQATİV-POZİTİV PROSESİ (negative/positive picture reversal) – Üçtəbəqəli, rəngli aşkarlanan işığahəssas kinolentlərdə neqativ əmələ gəlməsinin aralıq mərhələsindən sonra rəngli pozitiv təsvir verilməsi qaydası.

	RƏNGLİ NEQATİV (color(ed) negative) – Diffuziya yolu ilə qarışmayan, yaxud bu prosesə müqaviməti olan üçlaylı neqativ lentdə rəngli aşkarlama yolu ilə alınan və lentin hər üç təbəqəsində yerləşən, sarı, al-qırmızı və mavi boyalardan düzülən göy, yaşıl, qırmızı spektr zonalarının əmələ gətirdiyi üç zona rənginə bölünmə neqativlərindən ibarət çəkiliş obyektinin neqativ təsviri.

	RƏNGLİ POZİTİV (color positive) – Kinoçəkiliş obyektinin təbii rənglərdə pozitiv təsviri. Təbii rənglər üç təsvirdən ibarət olur: sarı, al-qırmızı və mavi. Burada göy, yaşıl və qırmızı təsvirlər də subtraktiv şəkildə iştirak edir. 

	RƏNGLİ TƏSVİR ALMAĞIN ADDİTİV METODU (additive color technique) – İşığı bir yerə cəmləmək metodu. Üç əsas rəngin müəyyən səviyyəni gözləməklə optik toplanması. R.t.a.a.m. televizorlarda, monitorlarda, həmçinin təsvirin elektron üsulla yaradıldığı başqa cihazlarda tətbiq olunur.

	RƏNGLİ NİQAB (color mask/color shading) – Rəngli fotoqrafik təbəqənin boyalı kölgələri. Aşkarlama, yaxud fotoşəkil hazırlanmasının digər prosesləri zamanı işığın təsirinə məruz qalmayan yerlərdə əmələ gəlir və rəngli təsvir almaq üçün həmin qaydada tətbiq edilən boyadılmış maddələrdən ibarət olur. 

	RƏNG MƏKANI (color space) – Rəngin həndəsi təsviri üçün üçölçülü məkan. 

	RƏNG PALİTRASI (color landscape/color complex) – Monitorun ekranında qrafika sistemi ilə eyni vaxtda canlandırıla bilən müəyyən rəgn toplanması. R.p.-nın həcmi (genişliyi) rəng dərinliyi ilə müəyyən olunur. Məs., 8 bit dərinliyi olan rəng 8 R.p.-na malikdir və s. 

	RƏNG STİMULU (color-stimule) – Gözə düşən müəyyən fiziki xassəli və işıq duyğusu oyadan şüalanma.

	RƏNG TEMPERATURU (color temperature) – Qara cisim temperaturu; tünd qara cismin nəzərdən keçirilən işıq kimi spektral tərkibli işıq şüalandıran temperaturu. Bu zaman onun şüalanması nəzərdən keçirilən şüalanmadakı rənglərə malik olur. TV kameranın  rəng ötürməsi əhəmiyyətli dərəcədə çəkiliş zamanı istifadə edilən işıqlanma mənbəyinin rəngindən asılı olur. Bunu başa düşmək bir qədər çətindir, çünki insanın gözü mənbənin rənginin dəyişməsinə öyrəşir və nəticədə obyekt istənilən işıq mənbəyində eyni görünür, yəni ağ rəng həmişə ağ görünür. Kamera belə bir qabiliyyətə malik deyil, ona görə də əgər ağ, eləcə də digər rənglər üçün müvafiq elektron korreksiya aparılmayıbsa, obyektin rəngi müxtəlif mənbələrdə bir-birindən fərqlənir.

	RƏNG TONU (color hue) – Bir xromatik rəngi digər eyni rəngdən fərqləndirən əsas keyfiyyət. Məs., qırmızı rəng yaşıldan, narıncı rəng mavidən R.t.-na görə fərqlənir. İşıq dalğaları spektrində göz 180-dək R.t. fərqləndirə bilir. R.t. gözə təsir edən işıq dalğalarının uzunluğu və ya tezliyi ilə müəyyən edilir. İnsan gözü 180-ə qədər R.t. və onların on mindən artıq müxtəlif çalarını fərqləndirməyə qabildir.

	RƏSMİ  (official) – Hökumət, müdiriyyət, vəzifəli şəxs tərəfindən və ya onun adından olan; 2) Bütün qaydaları, rəsmiyyəti gözləyərək; formal, soyuqqanlı, nəzakətli. 

	RƏSM İÇİNDƏ RƏSM (picture in picture) – Eyni ekran içində TV-nin bir neçə kanalının və videotəsvirinin baxıla bilməsinə imkan verən üsul. Burada təsvirin yerini dəyişmək və ya «dondurmaq» mümkündür.

	RƏSMLƏ ÇƏKİLMİŞ FİLM (animation film) – Bax: M u l t i p l i k a s i y a  f i l m i.

	RƏSMLƏYİCİ AÇAR – İŞIQ (drawing key) – İlk növbədə, lentə alınan cismin formasını üzə çıxarmaq üçün işlədilən işıq. R.i. ən parlaq və deməli, ən önəmli işıq qaynağıdır. R.i. hər hansı giriş informasiyası daşımır; çəkiliş obyekti tam normal görünməlidir, sanki çəkiliş gündüz saat üçün yarısında, tutqun havada aparılıb. Bu effekti yaratmaqdan ötrü rəsmləyici işıq «kamera – çəkiliş obyekti» xəyali düz xəttindən təxminən 30-45 dərəcə hündür bucaq altında və 30-45 dərəcə kənarda yerləşdirilir. R.i. vasitəsilə obyektin üzündə yaradılan işıq-kölgə şəkli o bucaqlar həddində yerləşir. Məhz işıq-kölgə cizgiləri üzü normal göstərməyə imkan verir.

	RƏSSAM-DEKORATOR (art designer) – Əsasən dekorasiya və studiya dizaynı ilə məşğul olan rəssam. R.-d. daha çox iri həcmli bədii-əyləncəli verilişlərin studiya tərtibatı ilə məşğul olur.

	RƏVAN NİTQ (fluent speech) – Adi, düzgün nitqə əsaslanan və ona əlavə estetik keyfiyyətlər verən nitq. Həmin keyfiyyətlər ahəngdarlıq, obrazlılıq, emosionallıq, ekspressivlikdir. Estetik keyfiyyətlər bir sıra amillərlə – nitq üslubu və janrı, nitq situasiyası, söyləmənin məzmunu və məqsədi, müəllifin əhvali-ruhiyyəsi və s. ilə əlaqədardır. R.n. prinsipial surətdə düzgün nitqdən fərqlənir.

	RƏY MÜSAHİBƏSİ (responce interview) – Hər hansı konkret hadisə, fakt, məsələ barəsində səlahiyyətli və nüfuzlu şəxsin (hüquqşünas, siyasətçi, konkret sahə üzrə mütəxəssis, alimin), yaxud sıravi bir fərdin rəyinin öyrənilməsi məqsədi ilə hazırlanan müsahibə.

	RİPROYEKSİYA (reprojection) – Obyektin təsvir fonunda quraşdırılmış kinoçəkiliş metodu, yaxud üsulu; Kombinasiyalı kinoçəkiliş qaydası. Bu zaman ön planın kinoçəkilişi kinotəsvirin proyeksiya olunduğu fonla – işıqlı kinoekranla eyni zamanda aparılır. Kinoproyektor kinoekranda çəkiliş üçün kifayət qədər işıqlanma yaratmalıdır.

	RİTM (rhythm) – 1) İncəsənət əsərlərində ortaq ölçülü müxtəlif ünsürlərin ardıcıl uzlaşması, obyektiv aləmin ritmik proseslərinin əks etdirilməsi; ekranda ifadə vasitələrinin ardıcıl uzlaşması, növbələşməsi, müntəzəmlik; 2) Səs, nitq və s. ünsürlərin təkrarlanmasında ardıcıllıq, ahəng, vəzn. Bax: M o n t a j  r i t m i.  

	RİTMİK (rhythmical) – Ritmə tabe olan, ritmlə ifadə edilən; ahəngli; vəznli.  

	RİTMİK MONTAJ EFFEKTİ (rhythmic editing effect) – Bir-birini tez-tez əvəz edən, müəyyən sayda çox qısa kadrların montajından yaranan effekt. Məsələn, yanğın vaxtı dəhşətdən əyilmiş üzlər, alov, su şırnağı, yanğınsöndürən və s. göstərilir. Çəkilən səhnələr nə qədər qısa olursa, daha güclü effekt alınır.

	RİTORİKA (rhetoric) – 1) İfadəli nitq və natiqlik sənəti nəzəriyyəsi, gözəl, aydın danışma qabiliyyəti; 2) Natiqlik sənəti haqqında elm; 3) Qəliz, ibarəli, təmtaraqlı üslub; 4) Zahirən cazibədar, gözəl, amma məzmunsuz danışıq – sözçülük.

	ROK (rock and roll) – Mahnının (musiqinin) çevik hərəkətlər – ritmik yırğalanmaq, yellənmək, oynamaq və fırlanmaqla ifası; ABŞ musiqisinin müasir mərhələsi; yeni ifa üslubu. Qərbdə R. həm də ağ dərililərin musiqisi kimi başa düşülür.

	ROL (role/part) – Teatrda, kinoda, teleradio tamaşalarında aktyorun yaratdığı obraz; pyesin, kinossenarinin iştirakçılarından birinə aid olan tam mətn.

	ROLİKLƏR (rollers) – Audio, video və kinolentin dolandığı vasitə. Lentdartma xəttində işlədilməsinə görə R.-lər müxtəlif olur: saxlayıcı, uzununa yönələn, eninə yönələn, dartıcı, sıxıcı, kombinasiyalı və s. 

	RUBRİKA (rubric/heading/column) – Qəzet, jurnal səhifələrində, teleradio verilişlərində hər hansı bölmənin sərlövhəsi, başlığı, ümumi adı.


	"RUS MATRYOŞKASI" METODU ("Russian dolls" method) – İSP sahəsində hipermətn informasiya əməliyyatlarının yaradılması qaydası. Belə bir üsulun tətbiqi imkanı, adi KİV-in "xəttiliyi" ilə müqayisədə hiperfəallıq keyfiyyətinə malik yeni elektron mətbuatın üstünlüklərindən biridir, hərçənd bu, onların hüquqi cəhətdən eyniləşdirilməsində çətinliklər də yaradır.

	S

	SABUN OPERASI (soap opera) – 1) Film qəhrəmanlarının həyatından uzun-uzadı, ləng bir tərzdə, amma ardıcıl söhbət açan, çoxlu epizodlardan ibarət radio, yaxud TV serialı. S.o. müvafiq seriallarla uzun müddət ərzində gündəlik ünsiyyət, tamaşaçılarda iştirak effekti yaradır və auditoriyanın diqqətini süjetlərdə toxunulan bütün həyati problemlərə cəlb edir. Bu janrın adı sponsor firmalarının buraxdığı yeni sabun, yuyucu toz və buna bənzər məhsul növlərini almağı təkidlə məsləhət görən reklamlardan sonra formalaşmışdır; 2) Kinematoqrafiya və TV sənətində son illərin populyar faktına çevrilmiş çoxseriyalı filmlərə – seriallara verilmiş qeyri-rəsmi ad – janr. Ekranda göstərilən «Santa-Barbara», «Lovizna», «Varlılar da ağlayırlar» və s. tipli 100-300-500 seriyalı telefilmlərin gerçəkliyi əks etdirmə, eləcə də məzmun və sənətkarlıq cəhətdən bəsitliyini nəzərdə tutan istehzalı ifadə. Türkiyə türkcəsində bu filmlərə verilən «pəmbə filmlər», rus dilindəki «mılnaya opera» adı da eyni məzmun kəsb edir.

	SAHƏ (depth of focus) – Kamera linzasının təmiz dolğun təsviri təmin edə bildiyi dərinlik və genişlik.

	SAUND-BAYT (sound-byte) – Televerilişlərdə videosüjeti müşayiət edən səs frazası. Dəyəri artdığına görə belə frazalara ekran vaxtı az ayrıldığı üçün bu termin, həm də söz frazalarını son dərəcə lakonik və ekspressiv ifadə etmək məharətini bildirir. Tanınmış jurnalistlərin, ekran və estrada ulduzlarının, siyasi kompaniya iştirakçılarının sərt ifadələrini də S.-b. adlandırırlar. Daha parlaq S.-b.-lar namizədlərə, yaxud yeni məhsullara həsr olunan reklam çarxlarının özəyinə çevrilir ki, bu da həm siyasi, həm də ticarət reklamlarına səmərəli kömək edən qanadlı ifadələr kimi dəyərləndirilir. 

	SAZLAMA (tuning) – Çəkiliş, montaj, videoyazılış sistemində prosesin daha böyük səmərəliliyinə nail olmaq üçün parametrlərin nizamlanması. Bu iş elektron-informasiya texnikasını sazlayan qurğu (tuner) vasitəsilə aparılır. Kommunikologiyada S. dedikdə TV kanalları və proqramları üçün vasitə nəzərdə tutula bilər. Onlarla yaxşı münasibətdə olmaq, onların "tonuna" ahəngdar şəkildə uyğunlaşmaq və KİV-dən asılı yaşamaq – bəzən bu, S. ətaləti, yaxud "sazlama davranışı" adlanır.

	SEANS (seance/show/performance) – Bir işin icrasının (filmin, tamaşanın nümayişi) arasıkəsilmədən davam etdiyi müddət, vaxt; film nümayişinin davam etdiyi konkret müddət. 

	SEKAM (SECAM – System En Couleur a Memoire) – Fransada yaradılmış, əsasən Şərqi Avropa və keçmiş SSRİ məkanında tətbiq edilən müasir rəngli TV sistemlərindən biri. Bu sistemdə 819 sətir, 50 Hs standartı istifadə edilir. Sətirlər qırmızı, sarı və mavi, sarı rəng siqnalları ilə işlənir.

	SELEKTİVLİK (selective(ness)) – Radioqəbuledici aparatın başqa radiostansiyalardan gələn siqnallar arasından lazımi radiostansiyanın siqnalını ayırmaq qabiliyyəti.

	SEMANTİKA (semantics) – 1) Sözün, ifadənin, qrammatik formanın mənası; 2) Məna. 

	SEMİOTİKA (semiotics) – 1) Kino, TV və radionun işarələrə əsaslanan dil sistemi; 2) İşarələr sistemi haqqında təlim; işarələr sisteminin müxtəlif xüsusiyyətlərini öyrənən elmi nəzəriyyələr kompleksinin ümumi adı; ən sadə siqnalvermə sistemlərindən tutmuş təbii dillərə və elmin formalaşdırılmış dillərinə qədər işarə sistemlərinin müqayisəli öyrənilməsi ilə məşğul olan fənn. İşarə sisteminin əsas funksiyaları bunlardır: a) məlumatın və mənanın ifadəsinin verilməsi funksiyası; b) ünsiyyət funksiyası, yəni DT və oxucu tərəfindən verilən məlumatın, xəbərin başa düşülməsinin təmin edilməsi; v) fəaliyyətə, hərəkətə sövq etmə, emosional təsir və s. Bu funksiyalardan birinin həyata keçirilməsi işarə sisteminin müəyyən daxili təşkilini, yəni onların birləşdirilməsinin müxtəlif işarələrini və qanunlarını nəzərdə tutur.

	SEMİOTİK CƏRƏYAN (semiotic) – Kommunikativistika informasiya proseslərini üç istiqamətdə tədqiq edir: 1) Semantika – işarələrlə denotat, yaxud referent (haqqında söhbət gedən dildənkənar gerçəkliyin göstərilən predmeti) arasında münasibətlər; 2) Sintaktika – işarələrin işarələrə olan münasibəti; 3) Praqmatika – işarələrlə onların təfsirçiləri arasındakı münasibətlər. Mətnlərin birmənalı təfsiri ilə təbliğat-işarə sistemləri əsasında inkişaf edən müxtəlif növ sosial-siyasi, yaxud mədəni-ideoloji tendensiyaların təsiri altında manipulyasiyalarla və yalançı izahlarla bağlı olan çoxmənalı təfsiri arasındakı fərq də bu planda açılır.

	SEMİOTİK MÜHARİBƏ (semiotic warfare) – Semiotik cərəyan ideyalarına görə, daim informasiya kommunikasiyalarının gedişində baş verən sözlərin, mətnlərin və diskursların məna dəyişmələrinin mübarizəsi. Bu, kütləvi mətbuatın və auditoriyanın informasiya fəaliyyətində təkcə mənalara deyil, həm də onların izahına nisbi xarakter verir.

	SEMİOZİS (semioasis) – Ekran müstəvisinin əlamətlərinin nəzərdən keçirilməsi,  qavrayışda bu və ya digər müstəvinin seçilməsi ilə əvvəlcədən müəyyənləşən məkan obrazı. Hələ canlandırılmazdan əvvəl formalar texnologiyaya aid olur. Amma buna baxmayaraq, artıq bu səviyyədə də məkanın müəyyən «obrazı» üçün xarakterik olan S. aydın nəzərə çarpır. Teleekranda canlandırılan «gerçəklik obrazı» hamı üçün ümumi əhəmiyyət daşıyır.

	SENSASİYA (sensation) – Çox güclü təsir, gurultu, həyəcan; çox böyük təsir oyadan hadisə, xəbər; DT-lərin diqqətini daha çox cəlb etmək üçün hər hansı hadisə və məlumat haqqında qeyri-adi, təlatümlü təəssürat yaratmaq. Bəzən S. baş vermiş hadisənin mahiyyətindən çox, onun EE təqdimatında özünü göstərir.   

	SENSASİYA DOĞURAN XƏBƏR (sensational news) – Adamlarda güclü hisslər doğuran və həmin hisslərin xarakterindən asılı olaraq (iftixar, yaxud qəzəb) xoş və ya bəd təəssürat oyadan informasiya. Bu, KİV-ə diqqətin cəlb olunmasına və auditoriyanın genişlənməsinə kömək etdiyinə görə telekompaniyalar öz reportajlarına az və ya çox dərəcədə sensasiya doğuran xəbərlər daxil etməyə çalışırlar.

	SENSİBİLİZASİYA (sensitization) – Kinolentin emulsiya təbəqəsinin işığa həssaslığının artması və genişlənməsi. 

	SENSİTOMETRİK NƏZARƏT (sensitometric control) – Neqativlə birlikdə  xüsusi cihazda – sensitometrdə ekspozisiya edilən həmin növ kinolentin bir kəsiyinin aşkarlandığı nəzarət üsulu. Lentin bu kəsiyinə – sensitoqrama görə neqativin aşkarlanma dərəcəsini xarakterizə edən təzadlıq (kontrastlıq), yaxud qamma əmsalının miqdarını təyin etmək mümkündür. Kinolenti maşınla emal edərkən, zamana görə aşkarlama qaydasından istifadə olunduğu üçün S.n. üsulu müntəzəm həyata keçirilir.

	SENSOR (sensor) – 1) Həssas element, qəbuledici; 2) Ötürücü; 3) İşıq siqnallarını dəyişdirən, təsvir siqnallarını formalaşdıran fotoelektron dəyişdirici.

	SENZOR  (censor) – Mətbuat (TV və radio) üzərində dövlət nəzarətini – senzuranı həyata keçirən şəxs.

	SENZURA (censorship) – Rəsmi hakimiyyətin (dünyəvi, yaxud dini hakimiyyətin) çap məhsullarının məzmunu, nəşri və yayılması üzərində, teatr tamaşalarının, kino əsərlərinin (ifası, göstərilməsi), bədii sənət nümunələrinin, R və TV verilişlərinin (ifası, göstərilməsi), bəzən isə hətta şəxsi yazışmanın məzmunu üzərində nəzarət sistemi. İlkin S. və sonrakı (cəzalandırıcı) S. mövcuddur. S. avtoritar rejimlərə xasdır, lakin söz azadlığının mövcud olduğu demokratik cəmiyyətlərdə fövqəladə hallarda S.-ya əl atırlar.  

	SERİAL (serial) – Vahid fabulalı çoxseriyalı telefilm. Qərbin bir sıra ölkələrində bu cür məhsullara həm yerli, həm də xarici müəlliflərin klassik əsərlərinin ekranlaşdırılması aiddir: "Forsaytlar haqqında Saqa", "Hərb və sülh" və s. kimi filmlər S. silsiləsinə aiddir.

	SERİAL-FİLM (serial film) – Üç və ya daha çox seriyadan ibarət bədii, elmi-kütləvi və s. xarakterli filmlər.

	SERİYA (series) – 1) Bir-birinə eynilə oxşar və ya hər hansı ümumi əlamətə malik olan şeylər sırası; hər hansı bir işin, hərəkətin ardıcıl sırası; 2) Böyük kinofilmin bütün seans vaxtı nümayiş etdirilən müstəqil hissəsi;  hər bir buraxılışı bitmiş epizoddan ibarət film. S.-da əsas aktyor heyəti dəyişməz qalır.  

	SERVER (server) – Lokal kompüter şəbəkəsi sistemində şəbəkə resurslarını paylamaq funksiyasını yerinə yetirən mexanizm. Hər bir S. həm ayrıca, həm də işçi stansiya tərkibində ola bilər. Resurs kimi aparat komponenti (disk, printer, modem, skayner və s.) proqram, fayl, verilənlər bazası, hətta kompüter də ola bilər. Buradan da S. ilə bağlı bir sıra terminlər meydana gəlmişdir: fayl – server, printer serveri, çap serveri və s. bu qəbildəndir. 

	SERVİS PROQRAMLAR (service programs) – Kompüterlə işləyən istifadəçiyə əlavə xidmətlər göstərmək və əməliyyat sisteminin imkanlarını genişləndirmək üçün verilən proqramlar.

	SEYRƏK İŞIQLANMA (low light) – Düşən işıq axınının istiqamətini izləməyin mümkün olmadığı işıqlanma. Məs., tutqun havada gün işığı ilə işıqlanma, inikas etdirən böyük səthlərin əks etdirdiyi işıqla işıqlandırma və s. S.i.-da aydın bilinən kölgələr olmur, əşya bayağı görünür və obyektin ayrı-ayrı səthləri yalnız ton fərqi ilə verilir.

	SEYTRAFER (site breaker/saythreyker) – Kinoçəkiliş aparatını müəyyən müddətə avtomatik işə salan və dayandıran cihaz. Adi halda S. kadr-kadr çəkilişi yerinə yetirir. S. həmçinin çəkiliş məqamında istifadə edilən işıq cihazlarını da eyni zamanda avtomatik yandıra və söndürə bilir.

	SƏFƏRBƏREDİCİ İNFORMASİYA (mobilizing information) – İnformasiyanın bu tipinə rabitənin kütləvi vasitələrinin yaydığı və geniş auditoriyada ovqat yaratmağa qabil olan, yaxud informasiyanın mahiyyətinə, onun yaradıcılarının və yayıcılarının maraqlarına və baxışlarına uyğun gəlməyən hərəkətlərə təhrik edən xəbərlər aid edilir.

	SƏHİFƏLƏMƏ (agenda setting) – 1) İri həcmli və mozaika tipli verilişlərin müəyyən kompozisiyada birləşdirilməsi; 2) Elektron montajın işlək effektlərindən biri.  Bax: D ü z ü m.

	SƏHNƏ (act) – 1) Teatr tamaşasının ayrıca bir parçası; şəkil, məclis; 2) Ekranda, tamaşada, filmdə, şəkildə təsvir olunan bir parça, ayrıca epizod. Məs., filmdən bir səhnə və s.

	SƏMƏRƏLİ KODLAŞDIRMA (data compression coding) – Rəqəmli axının ixtisarı ilə kodlaşdırma.

	SƏNƏD (document) – Hər hansı bir faktı, yaxud hüququ təsdiq edən rəsmi kağız; jurnalistin konkret faktla bağlı müraciət etdiyi və etibarlı sayılan informasiya mənbələrindən (vasitələrindən) biri; qanunla nəzərdə tutulmuş formada tərtib edilmiş və hüquqi əhəmiyyətli faktları (şəxsin doğulmasını, təhsil almasını, əmək stajını və s.) təsdiq edən yazılı akt.

	SƏNƏDLİ FİLM (documentary film) – Gerçək həyatdan alınan hər hansı bir hadisəni öz təbii çevrəsi və axını içində, ya da buna ən yaxın şəkildə sonradan qurulmuş hadisə çərçivəsində canlandırıb müəyyən məqsədlə əks etdirən kino növü.

	SƏNƏDLİ KİNO (documentary film/cinema) – Real həyati fakt və hadisələr üzərində qurulan kino sənəti növü. Bədii filmlərdən fərqli olaraq S.k. əsərləri olmuş hadisələrin kino çəkilişi materialları əsasında yaradılır. S.k.-nun kinoxronika və kinopublisistika kimi növləri var. S.k.-nun yaranması bilavasitə kinematoqrafiya ilə bağlıdır.

	SƏNƏDLİ MƏLUMAT (documentary information) – Həyatın dinamik axarından qoparılmış hissə, müəllifin düşüncəsi ilə məhdudlaşdırılmış, lakin bu düşüncədən kənarda davam edən hissə.

	SƏRHƏDSİZ TELEVİZİYA (Television without frontiers) – TV verilişlərinin beynəlxalq müqavilələr (razılaşmalar) əsasında başqa ölkə(lər)nin ərazisində yayımlanması. 1988-ci ilin əvvəlində Avropa parlamentinin hazırladığı və ümumi bazarın iştirakçısı olan bütün ölkələrə teleproqramlardan istifadə etməyə imkan verən proqram. Yalnız ABŞ-dan proqramların idxalını məhdudlaşdırır.

	SƏRHƏDYANI TELEVİZİYA VƏ RADİO YAYIMLARI (broadcasting frontiers) – Xidmət zonasına digər dövlətin və ya dövlətlərin ərazisi daxil olan TV və radio yayımları.

	SƏRT İŞIQ (hard light) – Kəskin cizgilənmiş kölgə verən yönəldici işıq. S.i. ona xas olan səmtlənmə və kəskin işıq-kölgə keyfiyyətləri tutum effektinin yaranmasına, yəni insan fiqurunun və əşyaların üçölçülü təbiətinin üzə çıxarılmasına imkan verir. Yönəldici işıq cihazları ilə yanaşı, seyrək (süzgün) işıq cihazları da var.

	SƏRT YENİLİKLƏR (hard news) – Hər hansı hadisə ilə bağlı verilən rəylərin spesifik ədəbi forması. Bu forma üçün hadisədə güclü yenilik elementi və yüksək operativlik ("bu dəqiqə baş verdi"; "bax bu dəqiqə filan hadisə baş verir" və s.) əlamətləri xasdır.

	SƏS (sound) – 1) Elastik mühit zərrəciklərinin mexaniki titrəyişinin doğurduğu psixo-fizioloji duyğu; səs titrəyişinə 20...20000 Hs intervalında tezlik sahəsi müvafiqdir; 2) 20 Hs-dən aşağı tezlikli titrəyişlər, infrasəs; 3) 20 Hs-dən yuxarı tezlikli titrəyişlər isə ultrasəs adlanır. 

	SƏSBOĞAN (sonic/sound absorver/ sound take off) – TV təsvirində səs effektlərinin eşidilməsini azaltmağa imkan verən qurğu. S. təsvir siqnallarının formalaşdırılması, gücləndirilməsi və ötürülməsi prosesində yaranan səs effektləri ilə yanaşı, təsvirin keyfiyyətinə təsir göstərən qüsurların və maneələrin azaldılmasına da kömək edir.

	SƏS CIĞIRI (audio track) – Hər hansı bir daşıyıcıda (kinolentdə, videolentdə, qrammofon valında, maqnit lentində, diskdə, silindrdə, naqildə və s.) fonoqramın olduğu yer. Lentlərdə S.c. daşıyıcının oxuna paralel bir və ya bir neçə sırada yerləşir. Silindrlərdə, disklərdə və sonsuz (həlqəyə yapışdırılmış) lentlərdə səs cığırı spiral şəklində olur. Səs cığırı, həmçinin, ayrı-ayrı paralel kəsiklərdən də ibarət ola bilər (sətri yazılış).

	SƏS DALĞASI (sound wave) – Havada yayıla bilən uzununa elastik dalğa.

	SƏS DÜZÜMÜ (sound line) – Musiqidə işlənən bütün səslərin, yaxud hər hansı melodiya, məqam, musiqi sistemi, musiqi alətlərinin pillələrlə (yuxarı və ya aşağı) ardıcıl düzülüşü.

	SƏS EFFEKTLƏRİ (sound effects) – Danışığa (nitqə) və musiqiyə aid olmayan səs; Studiyada çəkiliş zamanı çox vaxt nəzərdə tutulan çəkiliş yerinin təbii küylərini yamsılamaqdan ötrü istifadə olunan səs. Studiyada guya bürkülü yay günü, şəhərkənarı evin şüşəbəndində baş verən bir səhnə çəkilirsə, S.e.-nin köməyi ilə fonoqrama, məsələn, quşların cəh-cəhini artırmaq mümkündür. Studiyadankənar çəkilişdə belə səs fonu çəkiliş yerində təbii olaraq iştirak etdiyindən, interküy kimi yazılacaq. Hadisənin kadr arxasında qalan inkişafı haqqında təsəvvür yaratmaq üçün həm pavilyon, həm də natura çəkilişlərində S.e.-ndən geniş istifadə edilir. Kamera qarşısında səhnələşdirilməsi mürəkkəb olan partlayışları, avtomobil qəzalarını, raket uçuşlarını və digər həmin miqyaslı olayları  kadrarxası S.e.-nin köməyi ilə canlandırmaq mümkündür.

	SƏS FONU (ambient noise) – Studiyadakı səs effektlərinin səviyyəsi ilə müəyyən edilən fon. Studiya şəraitindəki səs effektlərinin səviyyəsi adi yaşayış evlərindən xeyli  az, yəni 20...30 dB-dən çox olmamalıdır. Kənar səs effektləri studiyaya döşəmənin, tavanın və divarların səskeçiriciliyinə görə daxil olur. Aparat-studiya komplekslərinin (ASK) düzgün planlaşdırılması studiyalarda S.f.-nun səviyyəsinin aşağı salınmasına kömək edir.

	SƏSGÜCLƏNDİRƏN (sound amplifires/accoustic arrangement) – Səsin ətraf məkana yayılması üçün elektroakustik qurğu. S.-in tərkib hissələri bunlardır: başlıq, akustik tərtibat və passiv elektrik qurğuları (filterlər, transformatorlar, nizamlayıcılar). 
S.-in başlığında səs tezlikləri siqnalları elektrik formadan akustik formaya çevrilir. Akustik tərtibat (akustik ekran; qapalı, açıq, yaxud fazainvers qutu; rupor) səsin yayımı effektini artırır.

	SƏSGÜCLƏNDİRİCİ QURĞU (reproducing amplifier) – Göstərilmə-yazma başlığına bərkidilən gücləndirici. S.q.-nun köməyi ilə yazının təhrifinin qarşısı alınır, təsvir korreksiya olunur.

	SƏSİN BİRLƏŞDİRİLMƏSİ (sound on sound) – Proqramın səs sırasının tam təmin edilməsi məqsədi ilə nəzərdə tutulan səslərin bir xətdə cəmləşdirilməsi. Bir yerə cəmləşdirilən səs siqnallarının nisbi eşidilmə dərəcəsi, adətən, onların sözü gedən səhnə və ya videosıradakı nisbi əhəmiyyəti ilə müəyyənləşdirilir. Montajçı üst-üstə yazılan səs qaynaqlarını düzgün sezdirməli, onların nisbi səviyyəsinin ayrılıqda hər birinin lazımi dərəcəyə uyğun gəlməsinə çalışmalıdır. Səs fonu olaraq düşünülmüş interküy və ya musiqi kadrarxası mətnin eşidilməsinə mane olmamalıdır. Digər tərəfdən, musiqi gərgin dramatik səhnədə ön plana çıxaraq, interküyü və digər səs elementlərini üstələyə bilər. Beləliklə, səsin cəmləşdirilib birləşdirilməsi yekun fonoqramda səs sırası elementlərindən hansının birinci, hansının ikinci və hansının üçüncü planda eşidiləcəyini qiymətləndirib dəqiqləşdirməlidir.

	SƏSİN DİSPERSİYASI (sound dispersion) – Bax: D i s p e r s i y a.

	SƏSİN GURLUĞU (audio density) – Verilmiş səsin eşidilmə duyğusunu xarakterizə edən kəmiyyət. S.g. səs təzyiqindən, tezlikdən və rəqsin formasından asılıdır. Forması dəyişməyən sabit tezlikli rəqsdə S.g. səs tezliyi ilə düz mütənasibdir. 

	SƏSİN KİNOKORREKSİYASI (sound correction) – Səs yazısındakı çox ciddi əngəllər üzərində əlavə iş görməklə fonoqramın səslənmə keyfiyyətinin daha da yaxşılaşdırılması. Bu proses nisbətən geniş yayılmış iki üsulla – süzgəcdən keçirmə və qrafik korreksiya yolu ilə aparılır. Səs süzgəcləri səs siqnalı diapazonunun yuxarı və aşağı hissələrini kəsib atmağa, qrafik korreksiya isə səs siqnalını öncə eyni olan tezlik zolaqları seriyasına bölməyə imkan verir.

	SƏS İNTENSİVLİYİ (sound intensity) – Səs dalğasının yayılma istiqamətinə perpendikulyar olan sahə vahidindən bir saniyədə keçən enerjinin miqdarı. Səsin intensivliyi hər kvadrat metrə görə vattla (Vt/m2) ölçülür. 

	SƏSİN VURULMASI (audio dubbing) – Montaj vaxtı yığılmış hazır videomaterialın (təsvirin) üzərinə mətnin, musiqinin və səs effektlərinin əlavə edilməsi.

	SƏS İZOLYASİYASI (sonic isolation) – Səs dalğalarının yayılmasının qarşısını almaq üçün dalğaların yayıldığı yerlərdə səsudan materiallardan maneələr qoyulması.

	SƏS QAPANIB SAXLANMASI (mute) – Səsin ani kəsilməsi. Ümumiyyətlə, uzaqdan idarə edilən cihazlarda rast gəlinir və bu hadisəyə müvafiq düymə təkrar basıldıqda səs qayıdır.

	SƏSLƏNDİRMƏ  (voice over recording) – 1) Təsvirlə səsin birləşdirilməsi; səsin təsvirin üstünə yazılması; 2) Filmin təsvir hissəsi üçün mürəkkəb fonoqramın alınması üsulu. Səsin kinoçəkilişlə eyni zamanda yazıldığı sinxron səsyazmadan fərqli olaraq, S. dedikdə, filmin artıq çəkilmiş (sonradan səsləndirmə), yaxud əksinə, hələ çəkilməmiş (ilkin səsləndirmə) fraqmentinə səsin yazılışı başa düşülür.  S. dedikdə, daha geniş mənada, həmçinin diktor mətninin yazılışı, üzərinə əlavə edilmək üsulu ilə yazılış, işçi, fonoqram kimi yazılış, musiqi yazılışı və s. anlaşılır. 

	SƏSLİ EKSPLİKASİYA (sound/audio explication) – Filmin səsləndirilməsi ilə bağlı bütün işləri müəyyənləşdirən quruluş ssenarisinin tərkib hissəsi; S.e. musiqinin ilkin və sonrakı yazılışı, fonoteka materialının və təbii səslərin hazırlığı, səsin montajı və yenidən yazılışı üçün bir növ təlimatdır.

	SƏSLİ KİNO (talkie/talking pictures) – Təsvirləri səslə (nitq, musiqi və s.) müşayiət olunan kinofilmlərin istehsalı və nümayişi. Hələ kinematoqrafın yarandığı ilk dövrlərdə təsvirin səslə birləşdirilməsi (sinxronlaşdırılması) cəhdləri olmuşdur. Bu məqsədlə musiqi müşayiətindən istifadə olunur, film personajlarının nitqini və mahnıları sinxron səsləndirmək üçün aktyorlar cəlb edilirdi. Geniş tamaşaçı kütləsi üçün buraxılan səsli kinofilmlərdə səs müşayiəti təkcə 35 mm-lik deyil, həm də 16 mm-lik ensiz lentə çəkilən kinofilmlər üçün zəruridir. XX əsrin 70-ci illərinədək kinematoqrafiyada səsin təkkanallı yazılışından istifadə olunurdu. Kinematoqrafın yeni növlərinin meydana çıxması ilə əlaqədar səsin yazılışı və səsləndirilməsi üçün 4, 8 və 12 kanallı səs sistemlərindən istifadə etməklə stereofonik səs də geniş yayılıb.

	SƏS LOKASİYASI (sound location) – Obyektin ətrafında yaranan səs sahəsinə (passiv lokasiya) və ya xüsusi qurğuların yaratdığı səsin həmin obyektdən əks olunmasına görə (aktiv lokasiya) obyekt yerinin müəyyən edilməsi. A k t i v  S.l.-nda impulslu və arasıkəsilməz səs mənbələrindən istifadə olunur.  

	SƏS MİKŞERİ (audio mixer/sound mixer) – 1) Səs müşayiəti siqnalının formalaşdırılması məqsədi ilə bir neçə mənbədən alınan səs siqnallarının birləşdirilməsi üçün qurğu; 2) Səs rejissorunun pultu; mikşer pultu. S.m. müxtəlif girişlərə gələn bir neçə səs siqnalını birləşdirərək çıxışda bir siqnala çevirir. Məsələn, hərənin öz mikrofonuna danışdığı bir neçə adamdan müsahibə götürərkən hər mikrofonu mikşerə birləşdirmək mümkündür. Bu mikşer bütün siqnalları bir siqnala çevirərək çıxışa vahid siqnal göndərəcək (bir kanalda) və həmin siqnalı videolentdəki bir kanala yazmaq mümkün olacaq. Səsi tənzimləməyin üsullarına görə aktiv və passiv S.m. mövcuddur.

	SƏS MONTAJI (audio editing) – Montaj texnologiyası baxımından fonoqramın təmiz və təhrifsiz səslənməsini təmin etmək üçün səsyazmanın keyfiyyətinin tənzimlənməsi prosesi. Estetik tələblər baxımından fonoqram montaj edilmiş materialın ovqat və ritminə, deməli, proqramı izləyən seyrçilərin təəssüratına önəmli təsir göstərir. Montaj zamanı fonoqramın hazırlanmasında üç mərhələni qeyd etmək olar: s ə s  s ı r a s ı  e l e m e n t l ə r i n i n  s e ç i l m ə s i,  o n l a r ı n   a r d ı c ı l  y e r l ə ş d i r i l m ə s i  v ə  b i r l ə ş d i r i l i b  i ş l ə n m ə s i.

	SƏS MONTAJININ DƏQİQLİYİ (audio editing accuracy) – Bəzi videoaparatlarda mövcud olan audio tənzimləmə sistemi. Bu sistemin tərkibinə audiosiqnal montajının yüksək dəqiqliyini təmin edən, eləcə də audio və videosiqnallar arasında parçalanmanı aradan qaldıran xüsusi proqram daxildir.

	SƏS MÜQAVİMƏTİ (sound resistance) – Sahə tranzistorunun fəal kanalının səs effektləri. S.m. dedikdə elə fəal müqavimət başa düşülür ki, ideal, yəni səs salmayan cihazın girişinə qoşulduqda istilik fluktuasiyaları nəticəsində real cihazdakına bərabər olan səs cərəyanı yaradır.

	SƏS MÜŞAYİƏTİ (audio-follow) – Təsvirin hər hansı səslə (fonoqramlar, musiqi, mətn və ya yardımçı səslərlə) müşayiət edilməsi.

	SƏS NÖVLƏRİ (sound types) – Veriliş quruluşçusunun məqsədinə və veriliş kompozisiyasına, estetikasına görə proqrama daxil edilən hər hansı akustik komponent. Teleistehsalda səs sırasının ən çox yayılan dörd növü bunlardır: mətn, təbii səs (interküy), musiqi və səs effektləri.

	SƏS OPTİKASI (acoustooptics) – Akustikanın bir bölməsi; səsin xəyalını, səs şüalarını, səs enerjisinin konsentrasiyasını idarə edən qurğu və üsulları öyrənir. Səsin və işığın fiziki təbiəti müxtəlif, sınma və qayıtma qanunları isə eynidir.  

	SƏS SAHƏSİ (acoustic space) – Fəzanın səs dalğaları yayılan hissəsi. Azad səs sahəsində səs dalğalarını əks etdirən qoruyucu səthlərin təsiri hissedilməz dərəcədə olur; diffuz (qarışıq) səs sahələrində isə hər bir nöqtədə sahə vahidinə düşən səs gücü bütün istiqamətlərdə eyni olur. S.s. anlayışı ölçüləri səs dalğaları uzunluğunun tərtibində və ya ondan böyük olan sahə üçün tətbiq edilir. S.s. səs enerjisinin sıxlığı və səsin intensivliyi ilə xarakterizə olunur. 

	SƏS SƏVİYYƏSİ (audio level) – Səsin müəyyən olunmuş səviyyəyə uyğunluğu. S.s.-nin tənzimlənməsi üçün iki üsul mövcuddur: avtomatik və əllə (mexaniki); 1) Avtomatik (auto) – səsin giriş səviyyəsinin məhdudlaşdırıcısının köməyi ilə avtomatik nizamlanır; 2) Əllə nizamlama (manuel) – düymə bu istiqamətdə olan potansiometrin köməyi ilə hər iki səs kanalının yazma səviyyələrini ayrı-ayrılıqda nizamlayır.

	SƏS SƏVİYYƏSİNİ NİZAMLAMA DÜYMƏLƏRİ (audio level control knobs) – Yazma anında səs-1 və səs-2 kanallarına yazılan səs səviyyələrinin nizamlanması. Səsləndirmə anında da səs səviyyələri yenə ayrı-ayrı nizamlanır.

	SƏS SİSTEMİ (audio system) – Musiqi səslərinin yüksəklik dərəcəsinə görə təşkili.  

	SƏS TEZLİYİ (audio frequency) – Adi şəraitdə qulaqla eşidilən vibrasiya, tezlik.

	SƏS TEZLİYİ DİAPAZONU (audio frequency band) – Müəyyən edilmiş normaya görə 16 Hs-dən 20 kHs-ə qədər olan tezliklər.

	SƏS TEZLİYİNİN DİAPAZONU (audio frequency responce) – Amplitud Tezlik Xarakteristikasının (ATX) müəyyən qeyri-bərabərliyi zamanı audio, yaxud videoaparatın səs tezliyinin ənənəvi iş diapazonu.

	SƏSTƏMİZLƏYİCİ (noise reduction) – Lentin səs kanalındakı xışıltıları yox edən sistem.

	SƏS TƏZYİQİ (sound pressure) – Səs tezlikli elastik dalğaların yayıldığı mühitdə yaratdığı təzyiq; səs dalğasının keçdiyi məqamdakı təzyiqin ani qiyməti ilə həmin nöqtədəki statik (atmosfer) təzyiqi arasındakı fərq.  

	SƏS SÜRƏTİ (sound speed/audio frequency) – Dalğaların səs sahəsində müəyyən sürətlə yayılması. Adətən, S.s. anlayışı s=331... T/273 formulu ilə müəyyənləşir. Bu formulda T-Kelvin şkalası ilə temperaturu bildirir.

	SƏS ŞİDDƏTİ (sound intensity) – Bax: S ə s i n  i n t e n s i v l i y i. 

	SƏS TƏQLİDİ (sound imitation) – Təbii səs effektlərinin və səsin təqlidi, təkrarı. Yalnız xüsusi tapşırıqdan irəli gələn müstəsna hallarda S.t. bu və ya digər dərəcədə özünün təmiz şəklinə yaxınlaşır (ona çevrilmir, məhz yaxınlaşır, çünki çevrildikdə daha musiqi, incəsənət olmazdı).

	SƏS UCALIĞI (loudness) – Səsin insanın eşitmə orqanı ilə subyektiv təyin edilən keyfiyyəti. S.u. tezlikdən asılıdır: tezlik yüksəldikcə S.u. artır. Mürəkkəb S.u. əsas tonun tezliyi ilə təyin edilir. Kiçik tezlik hüdudunda S.u. səsin gurluğundan və tembrindən asılıdır.

	SƏSYAZMA (sound recording) – Səs dalğalarının sonradan səsləndirilməsi üçün qrammofon valı, kino lenti və s. informasiya daşıyıcısına yazılması; səs daşıyıcısının müxtəlif sahələrində fiziki hal və ya formanın dəyişilməsinə əsaslanır. Əsas sistemləri mexaniki səsyazma, maqnit yazısı  və fotoqrafik yazmadır.

	SƏSYAZMA DÜYMƏSİ (audio rec level) – Giriş səsinin səviyyəsinə iki istiqamətdə nəzarət olunmasını həyata keçirən düymə. Bax: S ə s  s ə v i y y ə s i.

	SƏSYAZMA SINAQLARI VƏ SƏS YAZISININ YOXLANILMASI (recording tests and controlling) – Studiyadankənar şəraitdə gerçəkləşdirilən hər hansı səsyazmaya çəkilişdən öncə sınaq yazılışının aparılması və çəkiliş prosesində fonoqram keyfiyyətinin yoxlanılması proseduru. Çəkilişdən öncə sınaq yazılışından, volyumetrdən, həm də qulaqlıqlardan yararlanmaqla çəkiliş prosesində səs keyfiyyətinə nəzarətdən başqa, yazılan fonoqramın da keyfiyyətini müntəzəm şəkildə yoxlamaq yaddan çıxarılmamalıdır.

	SƏS YÜKSƏKLİYİ (loudness) – Avtomatik bas yüksəldicisi musiqinin aşağı səviyyəsini yüksəldir, insan qulağına uyğun olan bas – incə səs səviyyəsini avtomatik olaraq nizamlayır. S.y. alçaq səslərdə akustik nizamlamalar edilməsinə imkan yaradır. 

	SƏTİRLƏR (lines) – 1) Ekranda təsviri meydana gətirən xətlərdən hər biri. Müəyyən olunmuş standartlara görə, mövcud sistemlərə (PAL, SEKAM, NTSİ) və televizor cihazlarına uyğun olaraq ekranda xətlərin sayı Avropada 625, Amerikada 525, Fransada 819 və bəzi ölkələrin TV-lərində 405-dir. Yeni sistem olan yüksək həssaslıqlı televizorlarda (HDTV) isə bu say 1125-dir. 625 sətir olanlarda təsvir saniyədə 25 dəfə, 525 sətir olanlarda isə 30 dəfə işlənməli olur; 2) Videoya bağlanan başqa bir videonun təsvirlərini ala bilmək üçün seçilən vəziyyət.

	SƏVİYYƏNİN AVTOMATİK TƏNZİMLƏNMƏSİ (automatic level control – ALC) – İşıqlandırma şəraitinin istənilən dəyişikliyi zamanı fasiləsiz çəkiliş aparmağa imkan verən TV kameralarının funksiyası.

	SƏVİYYƏLƏRİN AVTOMATİK TƏNZİMLƏYİCİLƏRİ (SAT) (automatic level controller) – Siqnalın giriş səviyyəsindən asılı olaraq veriliş əmsalı dəyişən dördqütblülər. Bunlardan yayım kanallarının istiqamətlərinin və bölmələrinin cərəyan üzrə həddindən artıq yüklənməsindən və həddindən çox hərəkətə gəlməsindən (həddən çox modulyasiya) siqnalların və nitq verilişlərinin səlisliyinin orta gücünün artmasından müdafiə, kənar səslərin və maneələrin azaldılması üçün istifadə edilir. Avtomatik tənzimləyicilər, məsələn, TV kameralarında müşahidə obyektlərində ümumi işıqlanmanın kəskin dəyişməsi ilə əlaqədar siqnalların amplitudlarındakı böyük fərqlərin kompensasiyası, videorejissor pultlarında  rejissorun kombinə edilmiş təsvirlər yaratdığı məqamda müxtəlif siqnal mənbələrindən tam  TV siqnalları ilə iş zamanı tətbiq edilir.

	SƏYYAR ELEKTRİK STANSİYASI (mobile electric station) – Aqreqat və avadanlığı nəqliyyat vasitələrində yerləşdirilmiş elektrik (adətən, istilik, bəzən atom) stansiyası. S.e.s. elektrik enerjisinə müvəqqəti ehtiyac olan yerlərdə, elektrik xətlərindən uzaqda yerləşən məntəqələrdə, həmçinin ehtiyat elektrik mənbəyi kimi tədqiq olunur. 

	SƏYYAR KİNO QURĞUSU (mobile film projector) – Əsasən ensiz plyonkalı (16 mm-lik) kinofilmləri stasionar kino qurğusu olmayan kiçik tamaşa zallarında nümayiş etdirmək üçün istifadə olunan yığcam qurğu.

	SƏYYAR PRODÜSER (field producers) – Böyük teleşirkətlərdə reportyorların çəkdikləri süjetlərin texniki tərəfləri ilə məşğul olan şəxs. S.p. hadisə yerlərinə gedən, yaxud informasiya toplayan reportyorlarla birlikdə obyektlərdə olur, lazımi texniki köməkliyi göstərir. S.p. reportyorların ssenari planının təsdiqində də iştirak edir.

	SƏYYAR SƏSYAZMA QURĞUSU (mobile recording unit) – Studiyadankənar çəkilişlər aparmaq, verilişlər hazırlamaq üçün istifadə olunan aparatlar kompleksi. 

	SƏYYAR TELEVİZİYA STANSİYASI (STS) (mobile TV station) – Telestudiyadan kənarda TV verilişləri aparmaq üçün xüsusi avtobusda quraşdırılmış aparatlar kompleksi; təkər üstündə TV mərkəzi. İçərisində işıq rəqslərini elektrik siqnallarına çevirən telekameralar STS avtobusuna kamera kabeli ilə birləşdirilir. Kameranın içərisində yerləşən ilkin gücləndiricinin köməyi ilə çoxalan siqnallar kabel vasitəsilə irəliyə – ara gücləndiriciyə, sonra isə mikşerə ötürülür. Rejissor monitora verilən təsvirdən efirə ən lazımlısını seçərək onu xətti gücləndiriciyə yönəldir. Xətti gücləndiricidən isə siqnallar ötürücüyə daxil olaraq, teleqüllədə yerləşən qəbuledici parabolik antenaya göndərilir. Bu antenanın qəbul etdiyi siqnallar kabel vasitəsilə qəbuledici aparat-mərkəzə, oradan mərkəzi aparat məntəqəsinə və radiostansiyaya ötürülür. Sonra fider ilə siqnallar telemərkəzin ötürücü antenasına, oradan isə efirə verilir.
Efir vasitəsilə siqnallar tamaşaçıların antenasına çatır, oradan kabel ilə televizora daxil olur və yenə də ekranda təsvirə çevrilir.

	SFUMATO (sfumato) –  "Tüstülü", dumanlı təsvir; tüstüdə, yaxud tüstü effekti yaradan şəraitdə çəkilmiş təsvir. 

	SXEM (sketch/diagram/circuit) – 1) Bir şeyin sistemini, quruluşunu və ya hissələri arasındakı  rabitəni təsvir edən sadə çertyoj; 2) Bir əsərin, yazının və s. əsas fikirlərinin ümumi şəkildə verilmiş şərhi, təsviri, xülasəsi. 

	SXEMATİKLİK (sketchiness) – 1) Təsviri sadələşdirmək; bir fikri, nəzəriyyəni şərh edərkən qrafiklə, yalnız ən ümumi və təxmini təsəvvür vermə; 2) Şablon fikir, bir şeyin çox bəsit və mücərrəd təsviri; basmaqəlib.

	SIXICI ÇƏRÇİVƏ (frame compression) – Film kanalının bir hissəsi. S.ç.-nin köməyi ilə kinolent yönəldici çərçivəyə sıxılır.

	SIXIŞDIRMA (compression) – Bir təsvirdən digərinə montaj keçidi üsulu. Bu zaman ikinci təsvir sanki kadra doğru irəliləyərək birinci təsvirin yerini tutur. S.-nın forması, istiqaməti və sürəti xeyli rəngarəng ola bilər. S. texnikası kadrların müəyyən sayında birinci təsviri dəqiq örtən ikiqat ekspozisiyadan və kaşedən istifadəyə əsaslanır.

	SIXIŞDIRMA VƏ YA PƏRDƏ (compression/curtain fade out) – Ekrandakı bir neçə görüntünün bir-birinin üstünə artırılmadan qarışdırılmasından ibarət keçid üsulu. Bu keçid zamanı bir görüntü sanki digəri tərəfindən sıxışdırılıb çıxarılır, iki görüntü arasındakı hüdud həm kəskin, həm də rəvan ola bilər. Sıxışdırmanın şəkil və dinamikası videomikşer pultunda müvafiq düymənin basılması ilə müəyyən edilir. Standart sıxışdırma şəkilləri, yaxud fiqurları sırasında dairə, kvadrat, diaqonal, romb və s. formalar daha geniş yayılmışdır.

	SIXMA VƏ YAYMA EFFEKTİ (compression/expansion (effect)) –  Bax: R ə q ə m l i  x ü s u s i  e f f e k t l ə r.

	SINAQ ÇƏKİLİŞİ (test shooting) – Bədii filmin çəkilişi üçün aktyorların obrazlara uyğun olub-olmamasını dəqiqləşdirmək məqsədi ilə aparılan yoxlama (sınaq) çəkilişləri.

	SINAQ NÜSXƏSİ (test copy) – Bir halda montaj edilmiş neqativdən, digər halda isə kontratipdən alınan nüsxə. Bu cür nüsxə kinostudiyalarda nəzarət nüsxəsinin hazırlanması şərtlərini müəyyənləşdirmək və neqativin keyfiyyətini təyin etmək üçün istifadə olunur.

	SINAQ SİQNALI (test signal) –  Efir materialından əvvəl lentə yazılan yoxlama siqnalı. Əsas materialın optimal texniki səviyyəsini müəyyənləşdirmək üçün lentə həm video (təsvir), həm də audio (səs) siqnallar yazılır.

	SINAQ-YOXLAMA (rehearsal) – Efirdən (verilişdən) əvvəl studiyada, yaxud başqa bir məkanda proqram mətninin oxudulub dil xətalarının (vurğu, tələffüz nöqsanlarının) islah edilməsi.

	SİFARİŞ FİLMİ (sponsored film) – Sifarişlə çəkilən və konkret ünvanı olan (obyekt, yaxud subyekt) film.

	SİQNAL (cue) – Videoyazını, çəkilişi, səsyazmanı, verilişi, çıxışı, musiqini və s. başlamaq və ya qurtarmaq üçün bu və ya başqa formada verilən işarə; hər hansı bir məlumatı, xəbəri, komandanı və s. uzaqlara vermək üçün  şərtləndirilmiş işarələr sistemi; 2) Hər hansı fərdin, yaxud təşkilatın ictimai qanunların əksinə fəaliyyəti haqqında mətbuata verilən xəbər.

	SİQNAL DÜŞMƏSİ (signal failure) – TM siqnalının müəyyən səviyyədən aşağı amlituda olması ilə əlaqədar demodulyatorun çıxışındakı təsvir siqnalının bir anlığa itməsi. S.d. prosesi zamanı pauzaların səs effektləri ilə dolması kimi təhriflər yaranır.

	SİQNALIN ANALOQDAN RƏQƏMLİ FORMAYA KEÇMƏSİ (analog digital conversion) – Bir sıra əməliyyat kompleksi – diskretizasiya (zamana görə), kvantlaşdırma (səviyyəyə görə) və kodlaşdırma nəticəsində həyata keçirilən proses. Bir qayda olaraq, kvantlaşdırma və kodlaşdırma ümumi funksional blokla eyni zamanda həyata keçirilir. Səmərəlilik üçün bu proseslərin analizi ayrılıqda aparılır. Analoq siqnallarının rəqəmli formaya çevrilməsi analoq-rəqəmli dəyişdiricilərdə (ARD), əks çevrilmə isə rəqəmli – analoq dəyişdiricilərində (RAD) baş verir.   

	SİQNALLARIN CİLALANMASI (signal conditioning) – Xüsusi effektlər, təhriflərin düzəlişi, kənar səslərin azaldılması, dinamik diapazonun sıxılması üçün yaradılan siqnalların qəsdən dəyişdirilməsi. Siqnalların spektr (tezliyə görə işlənmə), səviyyə (dinamik işlənmə) və kənar səslərin boğulması üzrə işlənməsi növləri mövcuddur.   

	SİQNALOQRAM (signalogram/signalling) – Siqnal yazılışının göstəricisi. S. audio-səs yazıldıqda fonoqram, TV siqnalı yazıldıqda videoqram adlanır. S.-ların yaranmasına gətirib çıxaran fiziki proseslərdən asılı olaraq yazılışın mexaniki, optik və maqnit sistemləri fərqləndirilir.

	SİQNAL SƏVİYYƏSİNİN AŞAĞI SALINMASI (night effect) – Gecə yayımı (və çəkilişləri) zamanı atmosferin xüsusiyyətlərinə uyğun olaraq siqnalın səviyyəsini bilərəkdən aşağı salmaq.

	SİQNAL TƏHRİFİ (signal degradation) – 1) Səsli yayımın elektrik kanalında (SYEK) siqnalların xətti və qeyri-xətti təhriflərinin peyda olması. Xətti təhriflər siqnalların kanalın (traktın) xətti qovşaqlarından keçdiyi vaxt yaranır; 2) Verilişin əmsalı modulunun tezlikdən asılılığı hesabına yaranan təhriflər. Bunlar amplituda – tezlik təhrifləri (ATT) adlanır. Faza hərəkətinin tezlikdən asılılığı nəticəsində əmələ gələn təhriflərə faza – tezlik təhrifləri (FTT) deyilir.      

	SİLUET (silhouette) – 1) Kölgəyəbənzər birrəngli şəkillər. Hazırda S. vasitəsilə qara rənglə ağ fonda, yaxud ağ rənglə qara fonda insan, heyvan, əşya, təbiət mənzərələri əks etdirilir, formanı qayçı ilə kəsirlər; 2) Qaraltı, qaranlıqda, dumanda kölgə kimi görünən şey.
Ümumiyyətlə, S. XVIII əsrdə Fransada maliyyə naziri olmuş E. de Siluetin familiyası ilə əlaqədar yaranmış ifadədir.

	SİMBİOZ (symbiosis) – 1) Birləşmə, sintez və qarşılıqlı faydalanma. Kommunikasiyada S. ideyası KİV üçün onların arasındakı rəqabət ziddiyyətlərinin kompromis həllinin və texniki vasitələrdən, informasiya materiallarından, eləcə də mütəxəssislərdən istifadə sahəsində qarşılıqlı bəhrələnmə imkanı verən dinc yanaşı yaşamağın mümkün yollarından biri kimi qəbul olunur; 2) Müxtəlif xarakterli iki və daha çox şəxsin (yaradıcı təşkilatın) yaradıcılıq fəaliyyəti. S. fərdlərin birgə fəaliyyətinin elə bir formasıdır ki, bu zaman həmin fərdlər xarici mühitlə bilavasitə qarşılıqlı əlaqədə olurlar.

	SİMLİ YAYIM QOVŞAĞI (wired broadcasting) – Abonentlərə (dinləyicilərə) səsli yayım proqramlarının qəbulunu, gücləndirilməsini və verilişini həyata keçirən stansiya və xətti avadanlıq kompleksi; radiotranslyasiya qovşağı.

	SİMMETRİYA (symmetry) – Düzülüşcə uyğunluq, oxşayış, mütənasiblik, ahəngdarlıq; bütöv bir şeyin hissələrinin mərkəzə, orta nöqtəyə görə uyğun mütənasib düzülüşü, yerləşməsi. S. şərtləri kadrın qurulmasında özünü göstərir.

	SİMPTOM (symptom) – Əlamət; hər hansı bir təzahürün baş verməsinin, yaranmasının zahiri əlaməti.

	SİMULTANLIQ (simultaneous broadcasting) – 1) Hadisənin baş verdiyi andaca ekranda göstərilməsi; 2) Səsin (danışığın) və təsvirin eyni vaxtda efirə verilməsi. 

	SİMVOL (symbol) – 1) Hər hansı bir anlayışın, ideyanın şərti əlamətini  ifadə edən işarə, rəmz; 2) Konkret bir əhvalatın, yaxud hadisənin ideya və fərqləndirici cəhətlərini yüksək dərəcədə, ümumiləşdirilmiş formada, təsirli şəkildə ifadə edən obraz.

	SİMVOLİKA (symbolic) – Fikirləri, məfhumları və ya hissləri, istək və duyğuları şərti işarələr (simvollar) vasitəsilə ifadə etmə.

	SİNFAZ (sync/subcarrier lock) – Təsviri açan qurğulardakı sinxron proseslərin eyni zamanda baş verməsi.

	SİNFAZLIQ (sync/subcarrier phasing) – Səs və təsvir siqnallarının uyğunsuzluğu. Sinxronluqdan fərqli olaraq, xüsusən ötürülmə anında videosiqnalların bir-birinə uyğun gəlməməsi, yayımın pozulması.

	SİNXRO (Sync(hro)) – Kompakt diskdə maqnitofona yazmanı asanlaşdırmaq üçün kompakt diski və lenti eyni vaxtda işə salan sistem.

	SİNXROGENERATOR (sync generator/lock unit) – Elektron impulsları sinxronlaşdıran generator; bir qayda olaraq, ön tərəfdə, yəni TV vericisində yerləşən sinxronlaşdırma sisteminin mərkəzi elektron qurğusu. S. çoxşaxəli funksiyaları yerinə yetirərək, ilk növbədə, ötürücü borunun təsviri açan qurğularının, yaxud qidalandırma rabitə cihazların (QRC) irəliləmə registrlərinin, kineskopun təsviri açan qurğularının, rəqəmli TV sistemlərində hesablayıcı qurğuların, eləcə də analoq-rəqəm çeviricisi (ARÇ) və rəqəm-analoq çeviricisinin (RAÇ) işini idarə edir. Bundan başqa S. videomaqnitofondakı mühərriklərin işini sinxronlaşdırır; videosiqnal tərkibinin daimiliyinin bərpası prosesini tənzimləyir, eləcə də sətirlərlə və kadrlarla geriyə gediş zamanı ötürücü və qəbuledici boruların şüalarını qapayaraq sönməkdə olan impulsları formalaşdırır. Əsasən TV aparatlarında (TV mərkəzlərində) təsvirin açılışı qurğularının işini idarə edən sinxronlaşdırıcı və söndürücü impulsların formalaşdırılmasında, radiolokasiya stansiyalarının aparatlarında, çoxkanallı rabitə aparatlarında və s. istifadə edilir.

	SİNXROKADR QEYDİYYATI QURĞUSU (synchromark mechanism) – Kino və maqnit lentinə sinxron başlanğıc qeydlərinin vurulmasını bildirən mexanizm.

	SİNXRON (sync) – Simultan, birzamanlıq. 1) Eyni vaxtda birgə səslənən; eyni zamanda baş verən; 2) Səsin və təsvirin birgə yazılması (kinokadrların sinxron çəkilməsi); 3) Danışanın sözlərini həmin anda tərcümə etmək (sinxron tərcümə).       

	SİNXRON KİNOÇƏKİLİŞ (sync shot) – Səsin yazılışı ilə eyni vaxtda aparılan kino çəkilişi. S.k.-də səs fotoqrafik və ya maqnit üsulu ilə təsvirin çəkildiyi kinoplyonkaya, yaxud ayrıca plyonkaya və ya maqnit lentinə yazılır. Təsvir və səs ayrı-ayrı daşıyıcılar üzərində olduqda sinxronluğa nail olmaq üçün kinoçəkmə və səsyazma aparatlarında lentlərin hərəkət sürəti eyni olmalıdır. S.k.-də az səs salan kinoçəkmə və işıqlandırma aparatlarından istifadə edilir.

	SİNXRON KİNOKAMERA (sync camera) – Eyni zamanda həm obyektin təsvirini çəkən, həm də mikrofon qoşmaqla onun səsini yazan kinokamera. 

	SİNXRONLAŞDIRICI (synchronizator) – Kinoda və TV-də səs və təsvirin sinxronluğunu tənzimləyən, sinxronluq yaradan  qurğu, cihaz. 

	SİNXRONLAŞDIRILMIŞ PARTLAYIŞ (sync burst) – Çox vaxt seytrafer, kinoçəkiliş zamanı işıqlandırma partlayışından istifadə etməklə alınan partlayış. Obtyuratorun açılması ilə eyni zamanda hərəkətə gətirilir. Çəkilişin başlanması ilə partlayışın sinxronlaşdırılması çox vaxt adi elektrikqoşma üsulu və vahid ötürücünün köməyi ilə həyata keçirilir.

	SİNXRONLAŞDIRMA SİSTEMİ (locking system) – Təsvirin hissələrə bölünməsi və canlandırılmasının sinxronluğunu və sinfazlığını təmin edən vasitələrin məcmusu. S.s. bir sıra ümumi tələblərə cavab verməli, ilk növbədə isə təsvirin bölünməsi üçün verilən üsul və parametrləri təmin etməlidir. Azərbaycan teleməkanında yayım TV-si üçün bu tələb dövlət standartı ilə sətirlərarası bölünmə, saniyədə 25 kadr olmaqla 625 sətir müəyyənləşdirilmişdir.

	SİNXRON RADİOYAYIM (sync broadcasting) – Bir neçə radioyayım stansiyasının bir tezlikdə işləməsi və eyni proqramı yayması. S.r., əsasən orta dalğa diapazonunda aparılır. Bu diapazonda ayrı-ayrı mümkün tezlik kanallarının sayı çox deyil və bir tezlik kanalında işləyən radioyayım stansiyalarının sayı onlarcadır. Bu yayım növü tezlik kanallarından daha səmərəli istifadə etməyə imkan verir, səslənmənin tələb olunan keyfiyyəti yüksək tezlik üzrə daha az müdafiə münasibətləri təqdirində təmin edilir.  

	SİNXRONUN İTMƏSİ (lock out) – Montaj, yaxud efir zamanı danışanın tələffüzü ilə artikulyasiyası (dodaqların hərəkəti) arasında uyğunsuzluq; ekranda təsvirin, yaxud səsin pozulması.

	SİNXRON YAZILIŞ (sync recording) – Kinoçəkilişlə eyni zamanda səsin yazılışı. S.y. səsin iri plan da daxil olmaqla aktyorların artikulyasiyası və mimikası ilə tam üst-üstə düşməsini təmin edir və bu cəhətdən çox mükəmməl sayılır.

	SİNTAQM  (syntagm) – Təyinedici elementlə müəyyən olunan elementin məna və vurğu cəhətdən birləşməsindən ibarət söz və ya söz qrupları; bütöv sintaktik intonasiya və məna vahidi; nitq təqti; sözlərin sintaqmatik birləşməsi. S. bir sözdən, hər cür söz birləşməsindən, sintaktik tərkiblərdən, analitik vahidlərdən, bütöv cümlədən ibarət ola bilər. Mətndən, situasiyadan, danışanın məqsədindən, cümlənin məzmun müxtəlifliyindən asılı olaraq eyni bir cümlə müxtəlif şəkillərdə S.-lara bölünə bilər. 

	SİSTEM BLOKU (system block) – Kompüterin bütün aparat hissəsini, yəni qida blokunu, sərt və çevik disklərdə yaddaşı, videoadapteri, giriş-çıxış portlarını, həmçinin ən mühüm tərkib hissə olan "ana plata"sını özündə cəmləşdirən gövdə. Bundan əlavə S.b.-nda əlavə olaraq faks-modem (daxili), multimedia vasitələri (disk, səs kartı), şəbəkə kartı və s. qurğular da yerləşə bilər. Kompüterin modelləri dəyişdikcə S.b.-un xarici görünüşü də dəyişir.

	SİTAT (citation/quotation) – 1) Bir mətndən və ya şəxsin dilindən eynilə alınıb işlədilən dil vahidləri, iqtibas; öz fikrini təsdiq və sübut etmək, qüvvətləndirmək, yaxud birisinin müddəalarını təkzib etmək üçün bir müəllifin əsərindən və ya sənəddən eynilə götürülən parça, hissə; 2) Verilişlərdə hər hansı hadisənin, yaxud fikrin doğruluğunu təsdiq etmək məqsədi ilə səlahiyyətli şəxsin, yaxud ekspertin istinad kimi gətirilən sözləri. S.-dan daha çox istinad etmək, informasiyaya mötəbərlik, aydınlıq gətirmək məqsədi ilə istifadə olunur.

	SİTKOM (sitcom – situation comedy) – Vəziyyətlər komediyası. Seriyalar və seriallarla yanaşı, kütləvi videoəyləncə mədəniyyəti üçün səciyyəvi növ kimi qiymətləndirilən populyar TV janrı.

	SİTUASİYA (situation) – Həyatda və incəsənətdə dramatik konfliktin inkişaf etdiyi müəyyən şəraitin, vəziyyətin məcmusu. S. ictimai münasibətlərdən, ziddiyyətlərdən, bir-birinə əks meyllərin, baxışların, niyyətlərin toqquşmasından asılıdır. Ziddiyyətlərin xarakteri S.-ların (fəci, komik və s.) xarakterlərini müəyyən edir.

	SİYASİ ŞƏRHÇİ (news analist) – Ölkədə və dünyada baş verən mühüm siyasi hadisələrin mahiyyətini şərh edən şəxs; ictimai-siyasi məsələlərin şərhi üzrə ixtisaslaşmış jurnalist.

	SKAYNER (scanner) – 1) Mətnlərin, təsvirin (fotonun) və digər qrafik cizgilərin kompüterə verilməsini (klaviaturasız) təmin edən qurğu; 2) Müşahidə olunan məkanın tapşırıq verilən zonasında informasiyaya şüa baxışı üçün qurğu. Naşirlərin lüğətində scan sözü qəzet, yaxud digər çap mətninə baxışı, TV sahəsində təsvirin təhlilini, parçalanmasını, yaxud elementlər, nöqtələr üzrə açılmasını bildirir. Ən geniş yayılmış iki növ S. mövcuddur: əl ilə işləyən (hand-held) və stolüstü (desktop). İkinci növ S. daha geniş yayılmışdır.

	SLOQAN (slogan) – Bax: Ş ü a r.

	SOLO (solo) – 1) Bir musiqi aləti və ya bir səs üçün yazılmış musiqi əsəri və ya həmin əsərdən bir parça; 2) Bir nəfər tərəfindən ifa edilən rəqs, mahnı.

	SONLUQ (epilogue) – Kinofilmin nəticədən (zavyazkadan) sonra gələn tamamlayıcı hissəsi.

	SONLUQ TİTRLƏRİ (end titles) – Filmlərin, verilişlərin sonunda izahedici yazı, mətn.

	SON RAKORD (tail leader) – İşçi təbəqəsi olmayan, qalın, şəffaf lent. S.r. kasetin sonunda videolenti qoruyur. 

	SOSİAL FƏALLIQ (social activity) – 1) KİV-in, yaxud ayrılıqda hər bir jurnalistin konkret sosial problemlərin işıqlandırılması ilə bağlı ardıcıl, sistemli fəaliyyəti; 2) Sosial subyektlərin (cəmiyyət, sinif, qrup və şəxslərin) həyat fəaliyyəti üçün vacib şərtlərin yaranması, dəyişməsi və onların xüsusi strukturunun inkişafı ilə bağlı hərəkət.

	SOSİAL MÖVQE (social status) – 1) Jurnalistin çalışdığı mətbuat orqanının xarakterindən asılı olmayaraq özünün şüurlu şəkildə qəbul etdiyi dünyagörüşü və əxlaq mövqeyi. S.m.-nin mütərəqqi, liberal və mühafizəkar formaları fərqləndirilir; 2) Adamların şəxsi keyfiyyətlərindən asılı olan hüquqi vəzifələri ilə bağlı vəziyyəti. 

	SOSİAL STEREOTİP (social sterotype) – Böyük dayanıqlığa malik obyektlərin və hadisələrin sadələşdirilmiş və formalaşdırılmış obrazı. Daha geniş formada adi qavrama və davranış formasıdır.

	SOSİAL TELERADİO YAYIMI (social broadcasting) – Karlar və ya eşitmə qabiliyyəti zəif olanlar üçün təhsil, tədris və informasiya xarakterli verilişlər və ya proqramlar.

	SOSİOLİNQVİSTİKA (sociolinguistics) – Dilin və nitqin sosial aspektlərini öyrənən, bir tərəfdən KİV-in cəmiyyətin dil mədəniyyəti taleyində modelləşdirici rolunu, digər tərəfdən mass-medianın inkişafında diskursların əhəmiyyətini üzə çıxarmaqla kommunikologiyanın metodoloji bazasını zənginləşdirən elm.

	SOYUQ İŞIQ (cold light) – Lüminessent lampalarının, aşağı təzyiqli yüksüz civə lampalarının və digərlərinin işığı. S.i. kifayət qədər intensiv olmur. 

	SÖHBƏT (talk/chatting) – Məlumatın dialoji forması, analitik publisistikanın spesifik teleradio janrı. İctimai maraq doğuran siyasi, iqtisadi, sosial, mənəvi-etik, elmi və digər mövzulara həsr olunur, çox vaxt diskussiyaya da çevrilir.  

	SÖHBƏTLƏŞMƏ (chat) – İnternet şəbəkəsində real vaxtda dialoq aparılması.

	SÖNDÜRÜLMƏ, QAPAMA (black-out) – Videosiqnal hissəsinin, yaxud impuls maneəsi siqnalının daimi amplitudlu siqnalla əvəz edilməsi.   

	SÖZALTI MƏNA (emotional meaning) – Verbal şəkildə birbaşa və açıq ifadə edilməyən, yalnız ümumi kontekstdən çıxan, yaxud müəyyən mimikaların köməyi ilə təsəvvür edilən (hasil olan) fikir. S.m. bilavasitə sözlə deyil, başqa vasitələrin köməyi ilə ifadə olunan mənaların məcmusu kimi də başa düşülür. Bəzən S.m.-nı danışanın (müəllifin) ifadə olunan fikrə münasibəti kimi də izah edirlər. Bəziləri isə bu mənanı potensial semantika hesab edirlər. Elə tədqiqatçılar var ki, S.m.-nı «emosional məna» adlandırırlar. S.m.-nın yalnız və yalnız intonasiya ilə (qismən də mimika ilə) əlaqədar olduğunu sübut etməyə çalışanlar da az deyil.

	SÖZSÜZ FİLM (silent film) – Kinematoqrafiyanın təşəkkülünün ilk illərində qəbul olunmuş adı. XX əsrin 20-ci illərinin ikinci yarısınadək kino əsərləri sözsüz, yalnız təsvirdən ibarət olurdu. Bəzən bütün ekranı tutan yazılardan (titrlərdən) da istifadə edilirdi.

	SÖZ YADDAŞI (word memory) – Bax: E ş i t m ə  y a d d a ş ı.

	SPEKTR (spectrum) – 1) Səsli yayım siqnalının xüsusiyyətlərindən biri. Səsli yayımın siqnalları fasiləsiz (bütöv) S.-ə malik olur. Siqnalın gücünün spektral sıxlığı tezlikdən asılıdır. Onun ən böyük amplitudası orta tezliklərdə yerləşir. Gücün spektral sıxlığının tezlikdən asılı olmasından istifadə edərək səs mənbəyinin tezlik diapazonunu təyin etmək mümkündür. Spektrin təhlilinin nəticələrinə görə nitqin tezlik diapazonu (TD) 70...7000 Hs, skripkanın TD-nu – 250...15000 Hs, orqanın TD-nu – 20...15000 Hs təşkil edir. Səsli yayımın siqnallarının S.-i haqqında məlumatdan səsli yayımın elektrik kanalı (SYEK) parametrlərinin seçilməsi zamanı istifadə edilir; 2) İşıq şüaları; müəyyən bir sistemi və prosesi xarakterizə edən əlamətlərin vəhdəti.     

	SPEKTRAL HƏSSASLIQ (spectral sensitivity) – Kinolentin müxtəlif dalğa uzunluqlu monoxromatik şüalanmalara qarşı həssaslığı.

	SPEKTROQRAM (spectrogram) – Spektroqrafın (xüsusi cihazın) köməyi ilə alınan spektr təsvirlərinin məcmusu. S. kinolentin spektral həssaslığının keyfiyyətlə qiymətləndirilməsi işini yerinə yetirməyə imkan verir. 

	SPESİFİKA (specifics) – Konkret bir sahəyə, predmetə, nəyəsə aid olan; nəyinsə başqalarından fərqləndirici xüsusiyyətləri; özəl cəhət, özünəməxsusluq. Məs., TV-nin spesifikası və s.

	SPİRAL AÇILMA (spiral scanning) – Rastrın dairəvi forma almasına və deməli, ötürücü borunun hədəf sahəsindən daha dolğun istifadə olunmasına imkan verən texnologiya. S.a. zamanı açma elementi sabit hərəkətlə Arximed spiralı ilə hərəkət edir. Kadr boyu əks gediş ola da bilər, olmaya da bilər.

	SPLİTTER (splitter) – Birinci aralıq tezliyində siqnalın bölüşdürülməsi üçün tətbiq olunan qurğu. 

	SPONSOR (sponsor) – Özünün, adının tanınması, ticarət markasının şöhrətlənməsi, yaxud imicinin yüksəlməsi məqsədi ilə hər hansı verilişin təşkilinə və maliyyələşməsinə kömək edən fiziki (hüquqi) şəxs. Qəbul olunmuş ümumi qaydaya görə, S. köməklik etdiyi verilişin yaradıcılıq işlərinə qarışmır. Lakin TV praktikasında S.-un yaradıcılıq prosesinə müdaxiləsi faktı mövcuddur və bu əsasən iki formada: aktiv və passiv formada özünü göstərir. Aktiv S. məhsulunu düşünülmüş şəkildə reklam etmək məqsədi ilə özü TV kanalına müxtəlif veriliş layihələri təklif edir. Passiv S. isə şirkətin yaradıcılıq müstəqilliyinə qarışmadan maliyyə və təşkilati yardım göstərir. S.-luq anlayışı daha çox ikinci mənanı (yaradıcılıq işinə müdaxilə olmadan yardım) ehtiva edir. 

	SPONTAN (spontaneous) – 1) Birbaşa, hazırlıqsız danışıq; 2) Xarici təsirlərdən deyil, daxili səbəblərdən öz-özünə yaranan proses.

	SPOT (spot) – Nümayişi 10 saniyədən 60 saniyəyə qədər çəkən reklam çarxı. Adətən, populyar proqramlar arasında efirə verilir; 2) Əsas yayım proqramları arasındakı fasilələrdə qısa reklam və ya xəbərlər əlavəsi. Adətən, belə xəbərlər ekspressiv xarakter daşıyır.

	SSENARİ (script) – Ekranlaşdırmaq (çəkilmək) üçün yazılan,  kinofilmin, hazırlanacaq (efirə gedəcək) teleradio verilişinin məzmununu təfsilatı ilə şərh edən, gələcək ekran əsərinin səs və təsvir həllini, onun AV cəhətlərini göstərən ədəbi əsər; dram əsərinin planı, hər hansı süjetin sxemi. Bax: Ə d ə b i  s s e n a r i.

	SSENARİ MÜƏLLİFİ (script writer) – Kinofilmin, teleradio verilişlərinin ədəbi ssenarisini yazan müəllif.

	SSENARİST, KİNOSSENARİST (film script writer) – Bax: S s e n a r i  m ü ə l l i f i.

	STANDART (standard) – 1) Yaradıcılıq və davranış sahəsində müəyyənləşdirilmiş norma, ölçü, əndazə; 2) Qəti müəyyən edilmiş, başqalarını onunla müqayisə etmək üçün birtipli nümunə. S. sözü bəzən yaradıcılıqda mənfi çalarda da işlənir. Bir-birinə oxşayan, şablon, orijinallıqdan məhrum.

	STANDARTLARI DƏYİŞMƏ BLOKU (standard converter) – PAL, SECAM, NTSC  sistemlərini bir-birlərinə çevirmək üçün istifadə edilən qurğu. 

	STANİSLAVSKİ SİSTEMİ (Stanislavsky system) – TV və R tamaşalarında teatrdangəlmə yaradıcılıq üsulu; görkəmli rus rejissoru K.S.Stanislavskinin işləyib hazırladığı səhnə yaradıcılığı nəzəriyyəsi və metodologiyasının şərti adı. Bu sistemin ən mühüm estetik tələbi əsl bədii həqiqət axtarışıdır. Stanislavskiyə görə, teatr həyatın mexaniki surətini deyil, onun inikasını yaradır, həyat hadisələrinin sintezini nümayiş etdirməklə şüura və hissə təsir göstərir. Teatrın əsas məqsədi «insan ruhunun həyatını» yaratmaqdan ibarətdir. Bundan ötrü aktyor səhnədə həqiqi hisslər, fikirlərlə yaşamalıdır. Bu isə psixotexnika üsullarını («məqsəd», «diqqət», «iş», «ana xətt», «təsəvvür», «emosional yaddaş», «temp», «ritm» və s.) öyrənmək yolu ilə əldə edilir. Stanislavski səhnədə daxilən yaşama prosesinə böyük əhəmiyyət vermiş, lakin aktyorun zahiri texnikasını, duyğularını ifadə etmək bacarığını da yüksək qiymətləndirmişdir. S.s.-nə görə aktyor güclü və məlahətli səsə, aydın tələffüzə, yaxşı plastikaya, çevik bədən hərəkətlərinə malik olmalıdır. İlk radio və teletamaşalarda S.s.-nə üstünlük verilirdi.

	STASİONAR (stationar) – Sabit, dəyişməz; daim, həmişə bir yerdə olan; daimi yeri olan, bir yerə bənd edilmiş kamera. 

	STATİK (static) – Donuq, tərpənməz, hərəkətsiz; tarazlıq və sükut halında nəzərdən keçirilən.

	STATİST (super/extra) – Teatrda, teletamaşa və kinoda ikinci dərəcəli, sözsüz rolları oynayan, kütləvi səhnələrdə iştirak edən aktyor.

	STATUS (status) – Telekompaniyanın, yaxud filmə (verilişə) aid olan hər kəsin (aktyor, aparıcı, müəllif və s.) hüquqi vəziyyəti.

	STENOQRAFİYA (stenography/shorthand) – Danışılan sözləri xüsusi işarələr və ixtisarların köməyi ilə cəld yazma üsulu.

	STENOQRAM (stenogramme/shorthand report/record) – Məruzənin, nitqin və s. stenoqrafik yazısı.

	STEREO... (stereo) – Hərfi mənada: bərk, fəza. Mürəkəb sözlərin mənaya görə ilk tərkib hissəsi. Məs., stereotip, stereometriya, stereoyazı və s.

	STEREOBAZA (stereo base) – İkiborulu TV kameralarının obyektivlərinin mərkəzləri arasındakı məsafə. Birobyektivli təkborulu kamera hallarında obyektivlərin yarıları arasındakı məsafə.

	STEREOEFFEKT (stereoimpression) – Obyektin iki müstəvi perspektiv təsvirinə baxmaqla onun həcmli (fəzavi) qavranışı. Bunun üçün hər göz yalnız bir təsviri görməlidir: təsvirlər gözdən elə məsafədə yerləşdirilməlidir ki, eyniadlı nöqtələrə müvafiq baxış şüaları kəsişsin; şəkillər miqyasca bir-birindən 16%-dək fərqlənə bilər. Birbaşa, əks və sıfır S.-lər olur; 2) Çoxkanallı yayım sistemlərindəki təkrar səs sahəsinin dinləyicidə ilkin sahə olması barədə süni təəssürat yaranması. S.-in əlamətləri: səs mənbəyinin təkan daxilində lokallaşması (qalması), səslənmənin şəffaflığı (ansamblın səslənməsi fonunda musiqi alətlərinin səsinin ayrı-ayrılıqda mənimsənilməsi və s.) və əhatəliliyi (diapazon genişliyi).

	STEREOFONİK RADİOVERİLİŞ (stereo broadcasting) – Dinləyicidə səsin tonu, tembri və gurluğu ilə yanaşı, səs mənbələrinin yeri haqqında da təsəvvür yaradan proqramların radio ilə verilişi. Bu cür verilişdə səslənmə təbii xarakter alır. Adətən, S.r. ultraqısa dalğa diapazonunda aparılır. S.r. proqramı iki kanal ilə verildikdə daşıyıcı tezlik vericidə tezliyə görə kompleks stereofonik siqnalla modulyasiya edilir.

	STEREOFONİK SƏSYAZMA (stereophonic recording) – Fonoqramın yazılma vaxtı səs mənbələrinin yerləşmə istiqaməti haqqında assosiativ informasiya verən səsyazma növü. Belə yazının səsləndirilməsində daha çox təbiilik olur. Bu cür effekt yazmanın müxtəlif mövqelərdə yerləşən mikrofonlarla aparılması və yazının müxtəlif nöqtələrdə yerləşdirilmiş reproduktorlarla (onların sayı kanalların sayına bərabərdir) səsləndirilməsi nəticəsində alınır. Genişformatlı kinoda kanalların sayı çox (beş), stereofonik məişət aparatlarında (maqnitofon, elektrofon, qəbuledici və s.) isə adətən, az (iki) götürülür. 

	STEREOFONİK YAZI (stereo recording) ​– Siqnalların iki kanaldan bir cığıra növbəli yazılışı. Hər iki kanal eyni zamanda 44,1 kHs tezliklə növbələnir.

	STEREOFONİYA (stereophonic(y)) – Səs mənbələrinin fəzada paylanması effektini saxlamaqla səsin elektroakustik cihazlarla ötürülməsi və ya yenidən səsləndirilməsi. Səs mənbələri fəzada paylandıqda insanın eşitmə aparatı onların müxtəlif yerdə olduğunu təyin edir (məs., orkestrdə musiqi alətlərinin yerini müəyyənləşdirir). Adi radioqəbuledici və kinofilmi müşayiət edən səsucaldan səsi yalnız bir istiqamətdə şüalandırır və radiotranslyasiya zamanı real hadisəyə uyğun fəza effekti yaranmır. S. verilişlərin təbiiliyini artırır. Məs., orkestrin səsini və musiqi alətlərinin yerləşməsini təbii vermək üçün üç mikrofon üfüqi müstəvidə (qulaq mənbəyin şaquli müstəvidə yerləşməsinə az həssasdır) orkestrin düzülüşü boyunca bir-birindən müxtəlif məsafədə qoyulur. Hər mikrofona gücləndirici qoşulur və siqnal səsucaldana ötürülür.

	STEREOKİNO (stereocinema) – Ekranda təsvir olunan obyektləri həcmli kimi qavramaq illüziyası yaratmağa imkan verən kinematoqraf növü. S.-nu çox vaxt həcmli və ya üçölçülü kino da adlandırırlar. Təbii şəraitdə insanın hər gözü həcmli cismi öz rakurs bucağı altında görür və bir gözün tor təbəqəsində əks olunan təsvir o biri gözdə əks olunan təsvirdən fərqli alınır. Film ayrı-ayrı iki nöqtədən çəkildiyi üçün S. vasitələri tamaşaçıya ekrandakı eyni obyekti hər gözlə ayrılıqda görməyə imkan verir. Bunun üçün film stereoskopik üsulla çəkilir və stereoskopik kinoproyeksiya aparatları ilə də nümayiş etdirilir.

	STEREOKOPİK KİNOFİLM (stereoscopic film) – Xüsusi qurğular vasitəsilə nümayiş etdirilən və tamaşaçının əhatəli mənimsədiyi təsvir məkanının genişliyini təmin edən kinofilm. Bax: S t e r e o k i n o.

	STEREOPROYEKTOR (stereoprojector) – Stereofotoqram: metrik cihaz. Adətən, 3 dərəcəyədək meyl bucağına malik aerofotoşəkillərə əsasən topoqrafik xəritənin tərtibində işlədilir. Yer səthinin modeli S.-da çevrilmiş (dəyişdirilmiş) şüaların proyeksiyası prinsipinə əsasən alınır. 

	STEREOSKOPİK TELEVİZİYA (stereoscopic television) – Tamaşaçıda təsvirlərin müşahidəsi zamanı dərinlik və geniş həcm təəssüratı yaradan TV sistemləri. Həcmilik təəssüratı görmənin binokulyarlıq xassəsinə əsaslanır. Odur ki, S.t.-da eyni bir obyektin təsviri bir-birindən müəyyən məsafədə yerləşmiş elə iki mövqedən (verilişin bazisi) verilir ki, nəticədə obyektin stereocütünü təşkil edən iki təsvir alınır. Qəbul zamanı tamaşaçıya stereocütün təsvirləri gözlərə ayrı-ayrılıqda (sol gözə sol təsvir, sağ gözə isə sağ təsvir) təsir edir.

	STEREOTİP (stereo type) – 1) Qəlibləşmiş nümunə, surət, forma, şablon, trafaret; dəyişmədən təkrarlanan; 2) Yüksək çap üsulunda çap formasının (yığılış və klişe) surəti; qalınlığı 2 mm-dən 25,1 mm-dək olan lövhələr şəklində hazırlanır. 

	STƏNDAP (standup) – Görüntüyə sənədlilik xarakteri vermək və tamaşaçını inandırmaq məqsədi ilə reportyorun hadisə yerində kadra çıxaraq informasiya verməsi. Məs., haradasa arxa planda toplantı keçirilir, yaxud qəza baş verib, mitinq gedir, tamaşaçıların qarşısına çıxan reportyor isə bu hadisələrin cərəyan etdiyi nöqtədə dayanaraq nə baş verdiyi barədə danışır. S. jurnalistin seçdiyi yaradıcılıq forması kimi mühüm funksiya daşıyır və daha çox deyilənləri əks etdirən videosıra olmadıqda, mövzuya məkan reallığı vermək lüzumu yarandıqda, süjetin bir hissəsindən başqa hissəsinə plastik keçidə ehtiyac duyulduqda, yaxud reportyorun mövcud şəraitə «müdaxilə etməsi», nəyi isə tamaşaçıya göstərməsi lazım gəldikdə istifadə olunur.

	STİL (style) – Etimologiyasına görə, latınca mum sürtülmüş taxtada yazı yazmaq üçün şiş uclu çubuq deməkdir. Hər hansı sənət sahəsinə məxsus səciyyəvi cəhətlərin məcmusu və hər hansı bir işi özünəməxsus vasitələrlə həyata keçirmək mənasında işlədilir. 
Bax: Ü s l u b.

	STİLİST (stylist) – Gözəl yazı və redaktə üslubu, gözəl qələmi olan adam; efir materiallarının dili üzərində işləyən fərd.

	STİMUL (stimulus/incentive) – Hərəkətverici amil, bir işə sövq edən həvəsləndirici səbəb; bir şeyin inkişafı üçün əlverişli şərait; maddi maraq, həvəsləndirmə.

	STOP-KADR (still frame) – 1) Ekranda kadrın dayandırılması (yazma rejimindən çıxarma, dayanma, videobaşlığı dondurma); yaxud hər hansı  təsviri, epizodu vurğulamaq məqsədi ilə əvvəlcədən seçilmiş bir kadrın xüsusi effektlə bir neçə saniyə donuq (foto kimi) vəziyyətdə saxlanması; 2) Elektron montaj effekti.

	"STOP» ÜSULU (stop method) – Hər hansı bir əşyanın gözlənilmədən peyda olmasını, yaxud yoxa çıxmasını göstərmək üçün istifadə olunan tryuk kinoçəkilişi üsulu. Bu üsulun mahiyyəti ondan ibarətdir ki, çəkilişin gedişində kamera dayandırılır, kadra zəruri dəyişikliklər edilir və kinoçəkiliş davam etdirilir. Bu zaman kamera və ətrafdakı əşyalar hərəkətsiz qalmalıdır. S.u.-nu istənilən kinoçəkiliş aparatı ilə gerçəkləşdirmək mümkündür.

	STRES (stress) – Gözlənilməz gərgin şəraitin yaratdığı emosional vəziyyət. Çətin, xüsusi məsuliyyət tələb edən şəraitdə müxtəlif fiziki və zehni gərginlik halında iş görmək zərurəti.

	STROBOSKOPİK EFFEKT (stroboscopic effect) – Kinoproyeksiya zamanı bəzən müşahidə olunan və məlum şəraitdə nəqliyyat maşınları çarxlarının, yaxud mexanizmlərin dişlərinin hərlənməsinin dayanması, ya da əks istiqamətdə hərlənməsi ilə ifadə olunan təzahür.

	STRUKTUR (strukture) – Nəyinsə tərkib hissələrinin mütənasib şəkildə, əlaqəli düzümü, yerləşməsi;  sistemin təşkilinin ünsürləri arasındakı sabit qarşılıqlı əlaqələrin, bu əlaqələrin qanunlarının vəhdəti kimi çıxış edən quruluşu və daxili forması. S. real mövcud obyektlərin və sistemlərin ayrılmaz atributudur.

	STUDİYA (studio house) – 1) Müxtəlif verilişlərin çəkilməsi üçün nəzərdə tutulan və akustik cəhətdən hazırlanmış yer; foto, tamaşa və kino çəkilişləri aparmaq, radio və TV stansiyasında verilişləri efirə vermək üçün xüsusi avadanlıqla təchiz olunmuş qapalı məkan. Səsli yayımda böyük, orta və kiçik konsert (musiqi) S.-ları, mətn oxumaq üçün ayrıca diktor S.-sı, həmçinin ədəbi-dram S.-ları olur. Ədəbi-dram S.-ları, adətən, əsas S. bloklarından ibarət olur. TV yayımı S.-ları böyük, orta və kiçik S.-lara bölünür.

	STUDİYA-APARAT OTAĞI (studio apparatus room) – Səs (nitq) studiyasının akustika xarakteristikalı otağı. SAO-da səs rejissorunun pultu, studiya maqnitofonları və yoxlama səsucaldanları qurulur. Səs rejissorunun pultuna müxtəlif siqnal mənbələri – studiyadakı mikrofonlar, maqnitofonlar, birləşdirici xətlər, reverberatorlar və s. qoşulur.

	STUDİYADANKƏNAR ÇƏKİLİŞLƏR (field pick up) – Teleistehsal zamanı studiyadan kənarda açıq məkan (natura) və qapalı məkanda (pavilyon) aparılan çəkilişlər. S.ç.-ini iki tipə ayırmaq mümkündür: xəbər proqramları üçün material istehsalı (xəbərlərin elektron üsulla toplanması və ya videojurnalistika – VJ) və bitkin proqram, yaxud onların seqmentlərinin (bölmələrinin) yaradılması (studiyadankənar videoistehsal – SVİ). Ayrılıqda hər tip naturada çəkilmiş materialla, başqa yerdə çəkilib toplanmış materialın birləşdirilməsini nəzərdə tutur. 

	STUDİYANIN TEXNİKİ HEYƏTİ (studio team) – Canlı yayım, yaxud videoyazılış zamanı texniki proseslərə nəzarət edən və bu işə cavabdeh olan işçilər qrupu.

	SUALTI KİNOÇƏKİLİŞ (undersea shooting/pick up) – Xüsusi kinoçəkiliş növlərindən biri. Suya buraxılan kinoçəkiliş aparatı obyektivinin birinci linzasının ön səthi ilə su mühiti arasında hava boşluğu olmalıdır. Həmin hava boşluğu hava – şüşə bölgü sərhəddini təmin etmək üçün zəruridir. Kinoçəkiliş  obyektivi də bu bölgüyə görə nəzərdə tutulub. Su – şüşə bölgü sərhəddi olduqda isə kinolentdə sudakı obyektin kəskin təsvirini almaq mümkün olmayacaq.

	SUALTI TELEVİZİYA (undersea TV) – Müxtəlif dəniz-okean tədqiqatları zamanı tətbiq olunan TV sistemi. Bu cür tədqiqatlara batan gəmilərin və müxtəlif əşyaların axtarışı, sahil ərazilərində dəniz dibi şelfinin çəkilişi, sualtı flora və faunanın öyrənilməsi, tikilən və istismarda olan sualtı qurğulara nəzarət və s. daxildir. 

	SUBLİMASİYA (sublimation) – Hərfi mənada: yüksəlmə, qalxma. 1) Bərk maddənin qızdırıldıqda ərimədən (maye halına düşmədən) qaz halına keçməsi, buxarlanması; 2) Ekran əsərində (eləcə də səhnədə) obrazın mahiyyətinin üzə çıxmasına xidmət edən forma-məzmun şəkildəyişməsi. Audiovizuallıq şəraitində S. effekti xüsusi əhəmiyyət kəsb edir. TV-də S. "qaynar" təsvir və "soyuq" (nitq) vasitələrin sintezindən istifadə edərək tamaşaçını duyğulandırmaqla onun şüuruna təsir etmək mənasında işlədilir.

	SUBTİTR (subtitre) – Alt yazı. Adətən, iki təyinatı var: 1) əcnəbi dildə olan, yaxud qavranılması çətin dialoq, danışıq tərcümə edilərək tele və ya kino təsvirin aşağı hissəsində yazılır; 2) kadrda danışan adamın kimliyi, yaxud hər hansı təsvirin özəllikləri ekranda alt yazı ilə əks etdirilir.

	SUBTRAKTİV RƏNG NƏZƏRİYYƏSİ (subtractive color theory) – Rənglərin, piqmentlərin, boyaq maddələrinin, boyaqların və s. əvəzlənməsi haqqında nəzəriyyə. Al qırmızı, göyümtül-yaşıl və sarı rənglər əsas subtraktiv rənglər sayılır. Telequruluşçunun S.r.n.-ni bilməsi vacibdir.

	SUBTRAKTİV RƏNG SİNTEZLƏRİ  (subtractive color synthesis) –  Bax:  S u b t r a k t i v  r ə n g   n ə z ə r i y y ə s i.

	SUBYEKTİVİZM (subjectivism) – Gerçəkliyə obyektiv yanaşmanı nəzərə almayan, təbiət və cəmiyyətin obyektiv qanunlarını inkar edən dünyagörüşü; reallığa və obyektivliyə əsaslanmayan yanaşma tərzi. Jurnalistikada S. fakt və hadisəni qeyri-obyektiv, qərəzli işıqlandırmanın bir növ fəlsəfi-ideoloji əsasıdır.

	SUBYEKTİVLİK (subjectivity) – Ayrıca adamın (subyektin) hər hansı məsələyə baxış bucağını, zövq, maraq və meylini ifadə edən münasibət; birtərəflilik, qərəzlilik, obyektiv olmayan.

	SUFLYOR (souffler/prompter) – Nəyi isə xəlvətcə demək; tamaşa və məşqlərin gedişini pyesin mətni üzrə izləyən və ehtiyac olduqda aktyora rolun mətnini sezilmədən xatırladan adam.

	SUPER... (super) – Çox yaxşı, yüksək, əla və s. mənalarda işlənən sözönü.

	SUPERKARDEOİD YÖNƏLMƏ DİAQRAMLI MİKROFONLAR (super cardioid microphones) – Frontal, yəni ön həssaslığı bir az da yüksək olan mikrofon. Bunlar itiyönümlü mikrofon sayılır və bir qayda olaraq, birbaşa mikrofon önündəki, əsasən çox iti bucaq altındakı səslərə həssasdır. Çox vaxt belə mikrofonları uzun və nazik çubuq kimi hazırladıqlarından, onları «lüləmikrofon» adlandırırlar.

	SUPERKREMNİKON (supercremnicon) – Çoxqələvili fotokatodda təsvirin köçürülməsi bölməsinə və silisiumlu diod hədəfinə malik olan ötürücü boru. Bu boruda fotokatodla şüalandırılan fotoelektronlar təsvirin köçürülməsi bölməsində 5-10 kV gərginliklə sürətləndirilir və silisium hədəfdə fokuslaşdırılır. 

	SUPERMEN (superman) ​– 1) Fövqəlbəşər; insanlar üzərində güman etdiyi üstünlüyünə əmin olan adam; 2) Filmlərin – komikslərin, detektivlərin və s. məğlubedilməz, hər şeyə qadir olan, qarşısıalınmaz qəhrəmanı.

	SUPER PAUZA (super still) – Təsvirin "səs zolaqları olmadan pauza" rejimində göstərilməsi. Xüsusi elektron sxemlərin və əlavə başlıqların köməyi ilə əldə olunur.

	SUPERSTANSİYA (superstation) – Peyk rabitəsi və kabel sistemindən istifadə edərək ümummilli miqyasda yayım apara bilən müstəqil stansiya. Yerli stansiyalarla iri yayım şəbəkələri arasında orta mövqe tutan belə S. XX əsrin 70-ci illərinin axırlarında ABŞ-da meydana gəlmişdir.

	SUPERVAYZER (superviser) – Qərb TV-lərində kollektivin xüsusi təlim almış üzvü. S. kollektiv üzvlərinə işin texnologiyasını öyrədir, kollektivdə işi təşkil edir, hər bir müstəqil üzvün öz bacarıq və imkanlarını maksimum həyata keçirməsinə şərait yaradır.

	SUPER VHS (S-VHS) – Teleyayım üçün videoyazı biçimi. Özündən əvvəlki biçim (format) olan VHS-lə müqayisədə daha üstün parametrləri var.

	SUPERVİZOR (supervisor) – Hesablayıcı sistemin çoxproqramlı iş rejiminin təşkili üçün idarəedici proqram və ya proqramlar kompleksi.

	SUYUMŞALDAN MADDƏLƏR (water mitigatery substances) – Kinolentin aşkarlanması prosesində suyun kimyəvi təmizlənməsi üçün kalsium və maqnezium duzlarının yaratdığı müvəqqəti və daimi codluğun aradan qaldırılması məqsədi ilə tətbiq edilən maddələr. Çox vaxt sönmüş əhəngdən, sodadan, ammiakın, boraksın su ilə qarışığından, natrium ionlarını kalsium, yaxud maqnezium ionlarına dəyişməyə qadir olan müxtəlif natrium-alüminium silikatlarından S.m. kimi istifadə olunur.

	SÜJET (plot/topic/subject) – 1) TV-də müxtəlif janrlarda çəkilmiş sənədli və bitkin görüntülərin ümumi adı; bədii əsərdə iştirak edən surətlərin xarakterlərini açıb göstərən  və əsərin əsas konflikti ilə bağlı olan əhvalat, tarixçə; mövzu, məzmun; əsərin daxili, intellektual və emosional konstruksiyası. S.-in strukturuna üç komponent – başlanğıc, şərh və sonluq daxildir; 2) Sənət əsərlərində obyektiv varlığın bütün ziddiyyət və mürəkkəbliyi ilə qarşılıqlı əlaqədə təsvir olunan hadisələrinin məcmusu. S.-də əsas həyat konfliktləri əks olunur. Ədəbi süjetdən fərqli olaraq jurnalistika (o cümlədən radio və telejurnalistika) S.-i çoxşaxəli deyil, "yığcam"dır. Jurnalistikada S. dedikdə faktların, hadisələrin, fikirlərin, hiss-həyəcanların davamiyyəti başa düşülür. İnsanların xarakterləri, taleləri, ictimai ziddiyyətləri, münaqişələr də burada açılır. Bir qayda olaraq, jurnalistika S.-ində hadisələrin inkişafı bir-biri ilə sıx bağlı olur, kulminasiya və problemlər düyününün açılması isə az qala ən inkişaf etmiş hissəyə çevrilir. S. hadisənin və ya təzahürün mexaniki surəti, predmetin quruluşunun səthi inikası deyil, o, yaradıcılıq prosesinin nəticəsi kimi meydana çıxır və müəllifin izlədiyi sosial məqsədə uyğun şəkildə qurulur. 

	SÜJETİN DRAMATURGİYASI (plot drama) – Bax: T ə h k i y ə n i n  d r a m a t u r g i y a s ı. 

	SÜNİ İNTELLEKT (artifical intelligence) – Kompüterin insana məxsus düşüncə-informasiya funksiyalarını təqlid etmək və bunun imkanlarını genişləndirmək qabiliyyəti. Süni intellekt istiqamətində müasir robot texnikası və virtual aləmlərin çoxvariantlı modelləşdirilməsi, eləcə də geniş miqyaslı prosesləşdirmə əsasında müxtəlif informasiya vəzifələrini həll etmək üçün zəruri olan nəhəng məlumat ehtiyatına malik gücləndirilmiş paralel kompüterləşdirmə sistemləri inkişaf etməkdədir.

	SÜRƏTLİ BAXIŞ (browse) – Stop-kadrların, qrafika sisteminin qeyri-xətti sistemin blokuna daxil edilmiş, əvvəlcədən göstərilən təsvirlərin işıqlandırılması (azaldılmış ölçüdə) ilə təmin edən proses. S.b. vasitəsilə videokliplərin və stop-kadrların seçilməsi asanlaşdırılır.  

	SÜRƏTLİ KİNOÇƏKİLİŞ (rapid shooting) – Kinoproyeksiyanın qəbul olunmuş standart sürətindən yüksək tezliklə yerinə yetirilən kinoçəkiliş (8 mm üçün 16-18 kadr/s və 16 mm-lik filmlər üçün 24 kadr/s.).

	SÜRTÜNMƏLƏR (frictions/rubbing) – Təzyiqin, sürtünmənin, sınmanın və s. emulsiya təbəqəsinə ilkin mexaniki təsiri nəticəsində aşkarlama zamanı kinotəsvirdə təbəqənin kiçik sahələrinin qaralması şəklində əmələ gələn qüsurlar.

	Ş

	ŞAXŞAX (rattle/ratchel/drill/trinket) – Kinoçəkilişdə, xüsusilə də səsli filmlərin çəkilişlərində istifadə edilən və həncama ilə birləşdirilmiş iki taxta parçasından ibarət sadə qurğu. 

	ŞANTAJ (blackmail) – Müəyyən məqsədlə rüsvayedici məlumatların açıqlanması, yaxud bu tip materialların mətbuatda, TV-də açıqlanacağı ilə bağlı kiməsə hədə-qorxu gəlmək. 

	ŞARJ (cartoon/grotesque/caricature/jest) – Elə bir bədii obrazdır ki, burada, təsvir olunan şəxsin və ya hadisənin ayrı-ayrı cəhətləri xüsusi olaraq nəzərə çarpdırılır, kəskinləşdirilir və karikatura şəklində dəyişdirilir. Ş. təsviri incəsənətdə daha geniş yayılmışdır. Təsvir olunan hadisənin mahiyyətindən və sənətkarın ona münasibətindən asılı olaraq Ş. satirik və yumoristik ola bilər. 

	ŞEDEVR (masterpiece) – Sənət incisi. Sənətkarlıq baxımından yetkin və ən yüksək bədii göstəriciləri olan əsər (film, veriliş və s.). Ş. bütün parametrlərinə görə mükəmməl əsər sayılır.    

	ŞƏBƏKƏ (network) – Yayım siqnallarının verilmə vasitələrinin məcmusu. Rəngarəng şəbəkə tipləri müvafiq terminoloji əlamətə malikdir: radioşəbəkə; TV şəbəkəsi; KTV şəbəkəsi; peyk rabitə şəbəkəsi; ümumi istifadə şəbəkəsi; regional TV şəbəkəsi və s. Həqiqi mənada Ş. anlayışı öz aralarında bilavasitə əlaqəli olan rele zəncirlərinin köməyi ilə planlaşdırılan informasiyanın sinxron translyasiyası üçün birləşmiş yayım stansiyaları, yaxud kabel sistemləri qrupuna aiddir.

	ŞƏBƏKƏDƏNKƏNAR TELEVİZİYA (nonnetwork television) – Şəbəkəyə daxil olmayan, məsələn, müəssisələrdə ixtisaslaşdırılmış, yaxud təhsil müəssisələrində təhsil yönümlü müstəqil yerli TV. 

	ŞƏBƏKƏ İDENTİFİKATORU (network ID) – Mövcud axının hansı şəbəkəyə (provayderə – yayıcıya) məxsus olduğunu müəyyənləşdirən vasitə.

	ŞƏFFAFLIQ (transparency) – 1) Fotoqrafik qaralmaların öz üzərinə düşən işığı buraxması xassəsi; 2) Kino və TV menecmentinə (o cümlədən maliyyələşmə sisteminə) verilən tələblərdən biri.

	ŞƏFFAF MÜHİTDƏ OPTİK MÜXTƏLİFLİKLƏRİN KİNOÇƏKİLİŞİ (transparent optical variety shooting) – Adi gözlə görünməyən proseslərin, məsələn, müxtəlif cisimlərin havada sürətli hərəkəti zamanı yaranan havanın sıxılmasını və boşalmasını görməyə imkan verən çəkiliş növü. Bu qəbildən olan kinoçəkiliş bir neçə üsulla aparıla bilər: kölgə üsulu, işıq axınının diafraqmaya salınması ilə kölgə üsulu, interferensiya üsulu və s. Bütün bu üsullar mühitin sıxlığının dəyişməsi zamanı sınma dərəcəsinin dəyişmə təzahürünə əsaslanır.

	ŞƏFFAF TRANSFORMASİYA (transparent transformation) – Kameraların yerləşməsi ilə bağlı optik sxemin texniki dillə ifadəsi. Yəni müstəvidə birbaşa perspektivi obyektə yönəldilmiş bir kamera çəkir, əks perspektivi isə yaxınlıqda bir-birinə şəffaf mövqedə yerləşən iki obyektiv (iki kamera) təsvir edə bilər, obyekt onların arasında (qarşılıqlı yönəlmiş şəkildə) aydın görünür. Ş.t.-da daha bir mühüm məqam – iki təsvirin canlandırılmasının (əks-perspektivdə) zamanca sinxron baş verməsidir.

	ŞƏRH (commentary) – KİV sistemində geniş ictimai maraq kəsb edən aktual siyasi olayların, sosial-mədəni, elm, idman hadisələrinin, çıxış və sənədlərin mahiyyətini aydınlaşdıran operativ təhlil (məs., siyasi Ş., elmi Ş., idman Ş.-i və s.) TV şərhi – kadrda aktual mövzuda analitik çıxışın növlərindən biri.

	ŞƏRHÇİ (commentator/reviewer) – Hadisələr arasında səbəb-nəticə əlaqələrini işıqlandıran, baş verən olayların mahiyyətini aydınlaşdıran, izah edən, mümkün nəticə və proqnozlar barədə danışan şəxs.

	ŞƏRTİLİK (conditionality/conventionality) – EE-də hadisənin və obrazın yaradılma üsulu, həyatabənzərlikdən şüurlu, bilərəkdən əl çəkməyə əsaslanan bədii təsvir prinsipi. TV və kino xüsusi şərtiliklər sisteminə malikdir.

	ŞƏRTİ SİQNAL NÖQTƏSİ (sue dot) – TV təsvirinin yuxarı sağ küncündə kiçik düzbucaqlı. Ş.s.n. verilən proqramın sonunun yaxınlaşdığını siqnallarla xəbər verir; proqramın qurtarmasına bir dəqiqə qalmış, yaxud proqramın gedişində fasiləyədək verilir və verilişin qurtarmasına beş saniyə qalmış yoxa çıxır.

	ŞİRNİKLƏNDİRİCİ VERİLİŞLƏR (hypoing) – Böyük teleşəbəkələrin və yerli stansiyaların tamaşaçı yığmaq məqsədi ilə müəyyən mövsümdə efirə verdikləri çox cazibəli proqramlar. Reklam sifarişçilərini auditoriyanın genişliyinə əmin etmək üçün bu verilişlər müəyyən gündə efirə buraxılır və bu taktika növbəti günlərdə özünü doğruldur.

	ŞKALA (scale/dial) – 1) Müxtəlif ölçü cihazlarında dərəcələrə bölünmüş xətkeş, siferblat; 2) Bölgülü cədvəl.

	ŞLÜZ (gateway) – İnternetə qoşulmaq istəyən təşkilatın xüsusi kompüterdən istifadə etməsi. Burada yerləşdirilmiş proqram təminatı vasitəsilə Ş.-dən keçən bütün məlumatlar işlənir. Hər bir Ş.-ün öz ünvanı – İnternet protokolu (İP) olur. Yerinə yetirdiyi funksiyaya görə daxili (kiçik şəbəkələrdə) və xarici (böyük şəbəkələrdə) Ş.-lər mövcuddur.

	ŞLYAGER (schlager) – Dilə düşən estrada mahnısı, populyar melodiya, həmin mahnını ifa edən müğənni.

	ŞOU (show) – Tamaşa. Nəyi isə nümayiş etdirmək, göstərmək; estrada, sirk, idman, caz orkestləri, balet «ulduz»larının iştirakı ilə təmtəraqlı səhnə tamaşası, musiqili, əyləncəli proqram. Ş. reklam vasitəsi kimi də geniş yayılmışdır. 

	ŞOUMEN (showman) – Əsasən danışıq janrında (tok-şou) qurulmuş kütləvi bədii-əyləncəli, musiqili verilişlərin aparıcısı. Yüksək erudisiya, xoş qılıq, obyektiv və ədalətli olmaq, müxtəlif fərdlərin dialoqu vasitəsilə kütləvi şəkildə həqiqət axtarışına qoşulmaq, bu prosesdə iştirakçılara kömək etmək Ş. üçün əsas keyfiyyətlərdən sayılır. Müxtəlif dünyagörüşə, fərqli siyasi baxışlara, xarakter və temperamentlərə malik insanların toplaşdığı auditoriyanı nəzarətdə saxlamaq Ş.-dən təkcə jurnalistlik deyil, həm də aktyorluq məharəti tələb edir. Adətən, əyləncə verilişində aktyor, təhqiqat, müzakirə xarakterli proqramda isə jurnalist aparıcı olur. Hər iki halda Ş. çevik olmalı, aktyor istedadı göstərməlidir. Ş. verilişin mövzusunu elan edir, ekspertlərin, auditoriyanın rəyini soruşur, müxtəlif baxışları qarşı-qarşıya qoyur, söhbətin qızğın inkişafına nail olur, onu kulminasiyaya çatdırır. Ş. hər an adamlarla psixoloji kontakt yaratmağı, auditoriyanı öz iradəsinə tabe etməyi bacarmalıdır.

	ŞTATDANKƏNAR MÜXBİR (stringer) – Nağd ödəniş şərti ilə həm bilavasitə yerli qəzetlər, həm də müxtəlif sindikatlaşdırılmış idarələr üçün xəbərlər toplayan jurnalist. Bəzən peşəkar reportyor olmağa hazırlaşan tələbələr də bu vəzifəni yerinə yetirə bilərlər.

	ŞTORKA (barndoor) – Montaj zamanı iki ssenari epizodunun birləşdirilməsi üçün istifadə olunan keçid üsulu. Bu zaman bir epizodun təsviri tədricən digərini əvəz edir. 

	ŞTRİX (trait/stroke/bar) – Nüans, səciyyəvi cəhət; hər hansı verilişə, aparıcıya xas olan və yadda qalan cizgi.  M u s i q i d ə – musiqi alətlərinin səsləndirilməsi üsulu. Simli-kamanlı alətlərdə Ş. kamanın hərəkət tipi – səslərin kamanla növbə ilə yuxarı-aşağı, bir neçə səsin kamanla aramsız ifa edilməsi ilə bağlıdır. Ş. səslənməyə müxtəlif xarakter verir. 

	ŞTRİX KODU İLƏ VİDEO PROQRAMLAMA (bar-code programming) – Skayner ştrix kod üzərində gəzdirilir və videoproqrama aid olan əsas göstəricilər – yəni verilişin efirə getmə tarixi, başlama, qurtarma vaxtı, kaset nömrəsi və s. kimi məlumatlar videoya köçürülmüş olur.

	ŞÜALANMA SAHƏSİ (radiation area/zone) – Hər nöqtəsinə hər hansı şüalanma parametrinin (məs., enerji sıxlığı və s.) müəyyən qiymətinin uyğun gəldiyi fəza.

	T

	TABLO (screen) – 1) Şəkil, rəsm, iri şəkil; 2) Nəzarət altında olan obyektlərin vəziyyətini göstərmək üçün üzərində işıq və ya elektromaqnit göstəricilər olan siqnal; 3) İnsanın mənimsəməməsi üçün rahat formada informasiyanın əks etdirilməsi vasitəsi. Üzərində müxtəlif şərti təsvirlər, işıq və digər işarə qurğuları olan lövhə, yaxud ekran.

	TAXMA LİNZA (supplementary lens) – Fokus məsafəsinin dəyişdirilməsi üçün obyektivə geydirilən müsbət, yaxud mənfi linza: müsbət linza «obyektiv üstəgəl linza» sisteminin fokus məsafəsini qısaldır və nisbi dəliyi böyüdür. Mənfi linza fokus məsafəsini uzadır və nisbi dəliyi daraldır. T. l. dioptriyalarla nişanlanır. Bax: L i n z a n ı n  o p t i k  g ü c ü.

	TAXOMETR (tachometer) – Kinoçəkiliş aparatında operatora kinoçəkilişin tezliyini bildirən köməkçi mexanizm. 

	TAKT (tact) – Davranış tərzi; nəzakət, mərifət; kiməsə, nəyəsə bəslənən ölçü-biçili münasibət, ədəb-ərkan.

	TAMAŞAÇI (audience/spectator) – Kinoteatrda, yaxud xüsusi baxış salonunda kinoya, teatra tamaşa edən şəxs. T e l e t a m a ş a ç ı – TV proqramlarını izləyən (və ona münasibət bildirən) şəxs.

	TAMMETRAJLI FİLM (full-length film) – Proyeksiyasının davamiyyətinə görə filmi bütövlükdə əhatə edən kino əsəri.

	TAM RƏNGLİ TELEVİZİYA SİQNALI (composite colour(ed) video signal) – Bu cür siqnal RYT sistemlərində formalaşdırılır. Həmin sistemlər qara-ağ TV sistemlərinə müvafiqdir, yəni RYT siqnallarının qara-ağ televizorların qara-ağ şəkildə qəbulu və qara-ağ TV-nin siqnallarının rəngli televizorlarla da qara-ağ şəkildə qəbulunu təmin edir. Sistemlərin uyğunluğu rəngli və qara-ağ TV-lərin siqnallarının eyni rabitə kanalı ilə verilməsini mümkün edir. 

	TAM TELEVİZİYA SİQNALI (composite TV signal) – Yayım TV-sinin qara-ağ sistemlərində parlaqlıq siqnalının, söndürən və sinxronlaşdıran impulsların məcmusu. Parlaqlıq siqnalı verilən TV təsvirinin parlaqlığı haqqında informasiya daşıyır. Bu, çoxsəviyyəli analoq siqnalıdır və düz hərəkət zamanı daxilində verilir. Obyektin maksimal parlaqlığına müvafiq olan siqnal səviyyəsi a ğ  s ə v i y y ə s i, minimal parlaqlığına müvafiq olan siqnal səviyyəsi isə q a r a  s ə v i y y ə s i adlanır. Əgər ağ səviyyəsinə siqnalın gərginliyinin maksimal qiyməti uyğundursa, həmin siqnalın qütblüyü m ü s b ə t, siqnal isə p o z i t i v adlanır. Əgər ağ səviyyəsinə siqnalın gərginliyinin minimal qiyməti uyğundursa, belə bir siqnalın qütblüyü m ə n f i siqnal, özü isə n e q a t i v adlanır. Parlaqlıq siqnalı gərginliyinin maksimal və minimal qiymətləri arasındakı fərq  p a r l a q l ı q  s i q n a l ı n ı n  g e n i ş l i y i  adlanır.    

	TAM VİDEOSİQNAL (composite video signal) – Tərkibində ötürülən təsvirin rəngi, parlaqlığı haqqında informasiya olan sinxron siqnallar.  

	TARİFİKASİYA (tariffing) – TV-də və kinoda yaradıcı işçilərin (əsasən rejissor heyətinin) ixtisas dərəcəsinin tənzimlənməsini (artırılması, yaxud azaldılması) nəzərdə tutan prosedur.

	TAYM-ELEMENT (time element) – Mətndə mühüm ifadəlilik vasitəsi və məna daşıyıcısı kimi vaxt amilinin qabardılması. Bəzən informasiyada T.e. (dünən, bu gün, bu dəqiqə, bu həftə və s.) həlleedici amilə çevrilir.

	TAYMER (timer) – Vaxt, zaman göstəricisi. Rəqəmlə hesablayan maşında (RHM) idarəeedici proqrama zaman intervallarını (müddətlərə uyğun işarələri) verən aparat (tənzimlənən tezlikli impulsların kalibrləşdirilmiş generatoru) və proqram vasitələri.  

	TEATR FİLMİ (theatrical film) – Kinoteatrların ekranlarında nümayiş etdirilən film. Həmin film bazar münasibətləri şəraitində müəyyən müqavilə ilə kionteatrlarda və TV-də, eləcə də disk formasında videodispley qurğularında ev şəraitində də göstərilə bilər.

	TEXNİKA (technics/engineering) – 1) EE məhsullarının (film, veriliş) ərsəyə gəlməsinə və yayılmasına imkan verən müxtəlif qurğu və cihazların məcmusu; 2) İstehsal proseslərinin yerinə yetirilməsində və cəmiyyətin istehsalla əlaqədar olmayan tələblərinin ödənilməsində istifadə üçün yaradılan vasitələr məcmusu. İctimai istehsalın inkişafı boyu bəşəriyyətin əldə etdiyi təcrübə və biliklər T.-da öz maddi təcəssümünü tapmışdır. T.-nın əsas vəzifəsi insan əməyini yüngülləşdirmək və əmək məhsuldarlığını yüksəltmək məqsədi ilə onun istehsal funksiyalarını qismən və ya tamamilə əvəz etməkdir.

	TEXNİKİ SAVAD (mediacy) – Video, səs yazısı və digər texnoloji proseslərə yiyələnmək qabiliyyəti.

	TEXNİKİ YAYIM VASİTƏLƏRİ (technical equipment/engineering) – Proqramların istehlakçıya çatdırılması üçün  istifadə olunan radioelektron vasitələrin və texniki cihazların məcmusu. 

	TEXNOLOGİYA (technology) – İstehsal proseslərini həyata keçirməyin üsul və vasitələri haqqında biliklərin məcmusu, habelə bu üsulların özü. 

	TEKST (text) – Müəyyən dilin qanunları əsasında işarələr sistemi ilə söz və ya cümlələrin ardıcıl əlaqəli surətdə düzülməklə məna və ya məlumat əmələ gətirdiyi mətn; musiqi əsərinin sözləri; bədii əsərlərin izahatsız fraqmenti və ya tamamlanmış nüsxəsi; TV-də və kinoda kadrarxası mətn. 

	TELE... (tele) – Mürəkkəb sözlərin əvvəlində işlənən, onların uzaq məsafəyə və TV-yə aid olduğunu göstərən sözönü. Məs., teleskop, TV, televiktorina, teleqüllə və s.

	TELEALMANAX (television anthology) – Müxtəlif müəlliflərin (yazıçıların, şairlərin, jurnalistlərin, tənqidçilərin və s.) ən yeni bədii əsərlərinin toplusundan ibarət olan ekran əsəri. 

	TELEBİRJA (tele exchanging) – Daşınmaz əmlakın və malların alınıb-satılması, göndərilməsi, həmçinin müəyyən xidmətlərin efir vasitəsilə təklif olunmasını əks etdirən vizual elan forması; teleticarətin bir forması.

	TELEFAKS (telefax, telefaximile) – Qrafik və mətnli informasiyanın elektron-rabitə xətti ilə verilməsi qaydası. Termin telephone və facsimile sözlərinin abbreviasiyasından əmələ gəlib. Bu gün «faks» termini təkcə əlaqəni həyata keçirən rabitə xətti və aparatı bildirmək üçün deyil, həm də bu rabitə abonentinin nömrəsini bildirmək üçün istifadə olunur.

	TELEFİLM (telefilm/vidpic) – TV-də istehsal edilən müxtəlif janrlı və müxtəlif kompozisiyalı filmlər. T.-lər də bədii, sənədli, elmi-kütləvi və digər növlərə ayrılır. Çoxseriyalı bədii TV filmləri də geniş yayılmaqdadır. 

	TELEGENİK (telegenic) – Teledüşərli. Teleekranda yaxşı görünən təsvir; üz cizgiləri ekrana yaxşı düşən şəxs. Zahirən ekranda yaxşı görünən adam.

	TELEJURNAL (magazine show) – TV proqramının jurnal variantı. Bütün mümkün problemlər, əsasən informasiya xarakterli problemlər üzrə müxtəlif davamiyyətli, rəngarəng epizodlardan tərtib edilən proqram forması. 

	TELEKAMERANIN NİZAMLANMASI (samera setting) – Televeriliş, yaxud çəkiliş başlananadək yerinə yetirilən və kameranın əsas parametrlərinin istismar üçün yararlı vəziyyətə gətirilməsini təmin edən əməliyyatların məcmusu.

	TELEKAST (telecast) – TV yayımı, televeriliş; telestudiya əməkdaşlarının fəaliyyətinə aid olan bu termin TV yayımı anlayışını həm TV-ni, həm də radionu əhatə edən «brokastinq» anlayışından fərqləndirməyə kömək edir.

	TELEKİNOAPARAT OTAĞI (telekinema) – TV yayımı şəbəkəsi ilə kinofilmlərin, eləcə də digər siqnal mənbələrindən hazırlanan verilişlərdə kinofotomateriallardan fraqmentlərin nümayişi üçün yer. TKA otağındakı avadanlıq iki və daha artıq telekinopostların (TKP) birgə işini, siqnalların kommutasiyasını və buna nəzarəti, təsvirin keyfiyyətinin düzəlişini, pultdan TKP-nin idarə olunmasını təmin edir. Aparat otağındakı avadanlığın tərkibinə 35 və 16 millimetrlik pozitiv, yaxud neqativ kinolentlərlə işləyən telekinoötürücülər daxildir.      

	TELEKOMMUNİKASİYA (telecommunication) – 1) Elektrik və elektromaqnit rabitə vasitələri (kabel, optik və radio əlaqəsi) ilə hər hansı siqnalın, səsin və təsvirin ötürülməsi və qəbul edilməsi; 2) TV-nin də daxil olduğu ən müasir informasiya, ünsiyyət və rabitə vasitələri sistemi.

	TELEKONFRANS (teleconference) – İnternetin inkişafı şəraitində bir-birindən uzaqda olan kommunikasiya iştirakçılarının eyni zamanlı ikitərəfli mətnli, səsli və təsvirli informasiya mübadiləsi vasitəsilə birləşdirilməsi. Bax: V i d e o k o n f r a n s.

	TELEKÖRPÜ (telebridge) – Bir-birindən uzaq məsafədə (müxtəlif şəhərlərdə, ölkələrdə, dünyanın ayrı-ayrı guşələrində) yerləşən tamaşaçılar arasında dialoq formasında telepeyk vasitəsilə əlaqə. Adətən, bir mövzuya həsr olunur. 

	TELEKS (telex) – Əsasən işgüzar sənədli əlaqələr üçün nəzərdə tutulan abonent teleqraflaşmasının beynəlxalq şəbəkəsi.

	TELEQƏZET (telenewspaper) – Teleekranda göstərilən qəzet informasiyası. İnformasiyanın qəzet poetikası ilə seyrçilərə çatdırılması.

	TELEMARAFON (telethon) – Zamanca davamiyyətli tematik və problemli TV proqramı. TV tamaşaçıları studiyadan gedən verilişə birbaşa, yaxud telefonla qatıla bilərlər. Belə verilişin məqsədi təkcə ictimaiyyətin diqqətini müzakirə olunan problemə yönəltmək deyil, həm də problemin həllinə kömək edən xeyriyyə vəsaitinin toplanmasına yardımçı olmaqdır.

	TELEMATİKA (telematics) – İnformasiyanın inteqrativ işlənməsi və verilməsi üçün TV-nin kompüter qurğuları ilə birləşdirilməsi. T. sayəsində yeni elektron medianın və İSM-in daha da yayılması prosesləri inkişaf edir.

	TELENOVELLA (telenovela) – Latın Amerikası ölkələrinin populyar proqramları üçün səciyyəvi olan və ABŞ-dakı "sabun operalar"ına bənzər janr.

	TELEOBYEKTİV (camera lens/teleobjective) – Uzaqda olan predmet və obyektlərin şəklini iri planda çəkmək üçün işlədilən foto və ya kinoaparat obyektivi.

	TELEPROQRAMLARIN CƏDVƏLİ (TV programme table) – Verilişlərin proqramdakı yeri, günü, saatı və tematikası haqqında (siyasi, iqtisadi, idman, musiqi, film və s.) informasiya verən və əvvəlcədən mətbuatda dərc edilən cədvəl.

	TELEPROMTER (teleprompter) – Xüsusi ekran şəklində telesuflyor qurğusu. TV ilə çıxış edən şəxs bu ekranda əvvəlcədən hazırlanmış mətni oxuyaraq açıq efirdə sərbəst danışıq effekti yarada bilər. 

	TELERADİO TƏŞKİLATI (broadcasting organization) – Hər hansı ölkənin qanunvericiliyinə uyğun şəkildə qeydiyyatdan keçən, teleradio proqramları (verilişləri) istehsal etmək və yayımlamaq səlahiyyəti olan, yaxud bu səlahiyyəti üçüncü şəxs vasitəsilə həyata keçirən fiziki və ya hüquqi şəxs.

	TELERADİO VERİLİŞLƏRİ (teleradio broadcasting) – Teleradio yayımı üçün hazırlanan, təşkilati və tematik baxımdan teleradio proqramlarının ayrıca və bitkin hissəsi sayılan informasiya və digər AV proqramlar toplusu.

	TELERADİO VƏ KİNOXRONİKA PROQRAMLARI (teleradio broadcasting and cronicle programmes) – Daimi adı, cari nömrəsi olan və ildə azı bir dəfə efirə buraxılan audio, AV xəbər və materialların (verilişlərin) məcmusu.

	TELERADİO YAYIMI (broadcasting) – Elektromaqnit dalğaları ilə açıq və kodlaşdırılmış formada peyk, kabel və ya digər yerüstü texniki qurğularla geniş yayımlanan və istənilən sayda qəbuledicilər vasitəsilə qəbul edilən AV proqramların müəyyən məsafəyə ilkin ötürülməsi. Bu anlayışa həmçinin digər yayımçıların retranslyasiya etdikləri proqramlar da daxildir. T.y. anlayışı telekommunikasiya sistemi ilə ötürülən və fərdi çağırışla qəbul edilən informasiyaları, yaxud digər materialları (faksla əlaqələr, elektron məlumat bankları və bu tipli digər xidmətlər) ehtiva etmir. 

	TELERADİO YAYIMLARI ŞƏBƏKƏSİ (broadcasting network) – Yayımçının EE məhsullarını müxtəlif tezliklərdə yaymaq üçün istifadə etdiyi və yayım lisenziyası ilə müəyyənləşdirilən radiotezliklər, TV və radioötürücü qurğular, peykötürücü və qəbuledici stansiyalar, kabel və efir-kabel şəbəkələri.

	TELEREPORTYOR (telereporter) – Həyatın müxtəlif sahələrində baş verən hadisələr haqqında obyektiv, operativ və yığcam məlumat verən, tamaşaçı ilə gerçəklik arasında vasitə olan, düşündüklərini deyil, görüb-bildiklərini çatdıran jurnalist. İşinin xüsusiyyətinə görə T. ekranda universal iş aparır. Yaxşı T. qısa monoloq deməyi, süjeti orijinal ssenari üzrə qurmağı, qısa informasiya müsahibəsi aparmağı bacarmalıdır. T.-un peşə ustalığını üç əsas element müəyyənləşdirir: 1) Operativ şəkildə çəkiliş texnikası ilə hadisə yerində olmaq; 2) Operatorla birlikdə hadisə haqqında aydın, dolğun təsəvvür yarada biləcək ən maraqlı kadrları (anları) çəkə bilmək; 3) Bu kadrları müşayiət edən və hadisələrin mahiyyətini düzgün işıqlandıran yığcam mətn yazmaq.

	TELESƏSLƏŞMƏ (teleecho) – Bax: T e l e k ö r p ü.

	TELESTANSİYANIN KÜTLƏVİLİK İNDEKSİ (Nielsen station index – NSI) – Nilsen  şirkətinin (ABŞ) yerli telestansiyaların verilişləri haqqında topladığı məlumat. Həmin məlumat əsasən, gündəliklərdən və telefon sorğularından alınır. Bu məlumatlar ildə 3-4 dəfə çıxan "Tamaşaçı auditoriyasının qısa təhlili" adlı broşürada dərc edilir. 

	TELESUFLYOR (autocue) – TV-də hər hansı məlumatın (əsasən informasiya materiallarının), çıxışın mətnini nəzərə çarpmadan oxumaq üçün xüsusi qurğu.

	TELEŞƏBƏKƏ (network) – 1) İnformasiya materiallarının digər stansiyalar vasitəsilə müqavilə əsasında müxtəlif rayonlar üzrə paylanması üçün vahid mərkəzdən təchiz edilən qəbuledici və ötürücü stansiyalar kompleksi. Bu müqavilələr onlara öz yayım vaxtını ictimai proqramlara təqdim etdiklərinə görə sərfəli kompensasiya almaq imkanı yaradır; 2) Videoda çoxsaylı kanalları nizamlamaq sistemi. Saat və tarix yazısı da bu düymə vasitəsilə nizamlanır; 3) Tənzimləmə, qurma sistemi.

	TELEŞƏBƏKƏ PROQRAMLARININ KÜTLƏVİLİK İNDEKSİ (Nielsen television index – NTI) – ABŞ-da Nilsen şirkətinin topladığı və dərc etdiyi teleşəbəkə proqramlarının kütləviliyi haqqında məlumat.  

	TELEŞOP MESAJLARI (teleshop message) – TV proqramlarında müəyyən ödəniş müqabilində mal verilməsi və ya xidmət göstərilməsi barədə alıcıya yönəldilən və birbaşa təkliflərdən ibarət olan reklam mətnləri.

	TELEŞOPPİNQ (teleshopping) – Teleelektron reklam elanları və xidmətlərinin köməyi ilə malların seçilməsi, sifarişi və alınması.

	TELETAMAŞAÇININ GÜNDƏLİYİ (audiolog) – Bir sıra şirkətlərin  teleauditoriyanın sayı, onun demoqrafik, sosial tərkibi haqqında müəyyən etdiyi məlumat. Bu məlumatlardan hər hansı verilişin kütləviliyinin müəyyənləşdirilməsi üçün istifadə edilir.

	TELETAYP (teletype) – Yazı makinası tipli klaviaturası olan və mənbədən ötürülən mətni avtomatik çap edən teleqraf aparatı. 

	TELETEKST (teletext) – Yayım videoqrafiyası; məlumatın ekranda sinxron yerləşdirilmə sistemi; əhaliyə kütləvi xidmət göstərilməsi üçün mətnli-qrafik, yüksək sürətli informasiya sistemi. Telemətnin siqnalları TV kanalları ilə əsas proqramla eyni vaxtda verilir, lakin adi televizor üçün "görünməz" qalır. 

	TELETƏBABƏT (telemedicine) – İSM ilə əlaqə vasitəsilə tibbi arayış informasiyasının (diaqnoz, müalicə üsulları, dərmanlar, ilk yardım haqqında) alınması.

	TELEVERNİSAJ (tele varnishing day) – Ekranda, adətən, verilişlərarası fasilələrdə incəsənət əsərlərinin (rəssamlıq, heykəltəraşlıq və s.) nümayişi.

	TELEVİZİYA (televising) – Təsvirin elektrik və ya radiorabitə vasitəsilə uzaq məsafəyə verilməsi; hərəkət edən təsvirlərin radioelektron qurğularla uzaq məsafəyə verilişi ilə bağlı olan elm, texnika və mədəniyyət sahəsi. Kino-teatr, estrada və s. xüsusiyyətlərini özündə birləşdirən, həmçinin ədəbiyyat və musiqi ilə sıx bağlı olmaqla TV verilişinin obyektində və formasında özünü göstərən bir sıra spesifik xüsusiyyətlərə malik olan sənət növü. T.-da  t ə s v i r i n  e l e m e n t l ə r i n i n  a r d ı c ı l  v e r i l m ə s i  p r i n s i p i  qəbul edilmişdir. T. informasiyanın (siyasi, mədəni, elmi, tədris və s.) yayılmasında ən kütləvi vasitələrdəndir. T., həmçinin elmi idarəetmədə, texnikada, təbabətdə, istehsalatda, kosmosda və s. geniş tətbiq olunur.  

	TELEVİZİYA ANTENASI (television antenna) – Təsvir və onu müşayiət edən səsin, eləcə də radiosiqnalların verilməsi (verici) və qəbulu (qəbuledici) üçün qurğu. T.a. metrlik və desimetrlik diapazonlarda istifadə olunur. Verici T.a.-nın istiqamətlənmə diaqramı və güclənmə əmsalı vibratorların qarşılıqlı yerləşməsindən və onların qidalanma sxemindən asılıdır. T.a.-nın ötürücü və qəbuledici (fərdi və kollektiv) kimi növləri mövcuddur.

	TELEVİZİYA DİSKURSLARI (discourses of television) – TV dilinin  təbiəti, onun gerçəkliyi, kodlaşdırma qaydaları və şərtlərinə dair semiotika və strukturalizm konsepsiyalarına əsaslanan və kommunikoloqların elmi araşdırmalarında işlənən termin.

	TELEVİZİYA FİLMİ (telefilm/vidpic) – TV verilişləri şəbəkəsi ilə göstərilmək üçün yaradılan və xüsusi çəkiliş – montaj texnologiyası olan film. T.f.-ndə TV-nin texniki imkanları və tamaşaçıların televizor ekranındakı təsvirləri qavrayabilmə xüsusiyyətləri nəzərə alınır. T.f. bədii quruluşuna – ümumi planların sayca az olmasına, kadrda təsvirin çox xırda detallarının verilməməsinə, kadrda sıxlıq diapazonunun kiçikliyinə və təsvirdəki kontrastlığın zəifliyinə görə kinofilmlərdən fərqlənir. T.f.-nin kino metodları ilə çəkilişində həm 35 mm, həm də 16 mm-lik neqativ və dönər kinoplyonkalardan istifadə olunur. Videonun meydana gəlməsindən sonra T.f. videolentə çəkilir.  

	TELEVİZİYA KANALI (television channel) – Metrlik və desimetrlik dalğalar diapazonunda müəyyən edilmiş tezliklər zolağı. T.k. təsvir və onu müşayiət edən səs siqnallarının müəyyən tezliklərdə ötürülməsi üçündür.

	TELEVİZİYA KANALLARININ DİFFERENSİASİYASI (television channel differenciation) – Telekanal çeşidlənməsi; mövcud telekanalların m ö v z u  əlamətinə  (informasiya, idman, musiqi və s.), t ə s i s ç i y ə (prezident, dövlət, parlament, bələdiyyə və s.), m i l l i  əlamətə, y a y ı m ı n   ə h a t ə   d a i r ə s i n ə (respublika, vilayət, yerli, dövlətlərarası) və nəhayət, m a l i y y ə l ə ş m ə   m ə n b ə y i n ə  görə (dövlət büdcəsi hesabına, pullu, özəl, kommersiya və s.) bölünməsi. Bax: TV n ö v l ə r i. 

	TELEVİZİYA QƏBULEDİCİSİ (TV set) – Təsviri səs müşayiəti ilə göstərən universal qurğu. Metrlik və desimetrlik diapazonlarda rəngli və ağ-qara verilişlərin qəbulunu təmin edir. T.q. TV yayımının praktik olaraq nəzərdən keçirilən bütün sistemlərinin kodlarını açan qurğuya, videomaqnitofondan, yaxud digər mənbədən gələn videosiqnalları qəbul etmək xüsusiyyətinə malikdir. T.q. teletex sistemi ilə də informasiyanı göstərə bilir.  

	TELEVİZİYA QÜLLƏSİ (television tower) – Yuxarı hissəsində TV, radio verilişi, radioteleqraf və radiorele rabitəsi antenaları yerləşdirilən şaquli qurğu; metal, dəmir-beton, yaxud qarışıq materialdan ibarət olan dayaq. Bütün kommunikasiyalar, habelə elektron avadanlığı T.q-nin daxilində yerləşir. T.q. nə qədər hündürdürsə, onun proqramları qəbuletmə radiusu bir o qədər genişdir.

	TELEVİZİYA MƏRKƏZİ (TV centre) – TV proqramlarının hazırlanması, çəkilişi (istehsalı) və təşkili ilə məşğul olan TV stansiyası.

	TELEVİZİYA MODEMİ (television modem) – "TV modemləri" termini çox vaxt iki zidd modem sistemini birləşdirir: a) TV siqnallarının informasiya şəbəkələri ilə verilməsi modemi; b) rəqəmli məlumatın TV şəbəkələri ilə verilməsi modemi. Birinci dərəcəli modemlər TV siqnallarının təsviri və səsli müşayiəti üçün nəzərdə tutulur. İkinci kateqoriyaya aid olan modemlər öz növbəsində iki əsas qrupa ayrılır: a) informasiya paketlərinin mərkəzi stansiyalardan standart TV siqnalları formatında verilməsi üçün modemlər; b) qlobal informasiya şəbəkələrindən, əsasən İnternetdən kabel TV-ləri xətləri ilə verilməsi üçün modemlər. 

	TELEVİZİYA NƏZARƏT EKRANI (TV control screen) – Son illər peşəkar kinoçəkiliş aparatlarında tətbiq olunan və özündə qapalı TV sistemini cəmləşdirən qurğu.

	TELEVİZİYA QƏBULEDİCİSİ (TV set) – TV verilişləri proqramlarının təsvir və səs müşayiət siqnallarını eyni zamanda qəbul edən, gücləndirən, yenidən təsvirə və səsə çevirən radioqəbuledici. Siqnallar TV antenası ilə T.-un girişinə verilir. T.-lar  ağ-qara və rəngli, stasionar və daşınan olurlar.

	TELEVİZİYANIN QIZIL İLLƏRİ (televisions golden ages) – ABŞ-da TV-nin inkişafının ən yaxşı illəri: 1950-1960-cı illəri və 1960-1980-ci illəri əhatə edən iki dövr. ABŞ TV-si üçün bu dövrləri fərqləndirən Amerika kommunikativistləri qeyd edirlər ki, birinci dövrdə kütləvi şəbəkə TV-si üçün səciyyəvi olan bütün əsas janrların (xəbər buraxılışları, teleseriallar, musiqi şouları, idman verilişləri və s.) qızğın formalaşması prosesi gedirdi. Bu, TV ekranlarına nəhəng auditoriya cəlb edir və TV şirkətlərinə xeyli gəlir gətirirdi. Lakin ikinci dövrdə, bir tərəfdən standartlaşdırılmış kütləvi mədəniyyət yaydığı üçün TV-nin ünvanına tənqidlər yağdırıldığına, digər tərəfdən isə efir TV-si ilə fəaliyyətinə videokaset sənayesinin və İSP-nin labüd daxil olduğu KTV arasında rəqabətə görə intəhasız uğur qazanmaq imkanlarına şübhə yarandı.

	TELEVİZİYANIN MƏLUMAT CƏDVƏLİ (event information table) – TV-də göstəriləcək proqramların cədvəli. Məs., hər hansı şounun, konsertin, filmin başlanması, davamiyyəti və s. haqqında informasiyalar.  

	TELEVİZİYA PUBLİSİSTİKASI (television publicism) – Cəmiyyətdə gedən ictimai-siyasi proseslərin, günün aktual problemlərinin TV ekranında işıqlandırılması və auditoriyanın rəyinin formalaşmasına xidmət edən ictimai əhəmiyyətli materialların efirdə göstərilməsi. T.p.-nın əsas vəzifəsi sosial önəmli məsələlərə auditoriyanın diqqətini yönəltmək, cəmiyyətdə gedən proseslərin, baş vermiş hadisələrin və ictimai əhəmiyyət kəsb edən faktların mahiyyətinin açılmasında tamaşaçıya yardımçı olmaqdır. 

	TELEVİZİYA RASTRI (television raster) – Bir tam kadrın açılış sətirləri vasitəsilə TV ekranında yaradılan şəkil. TV verilişlərində T.r. düzbucaqlı formada olur; eninin hündürlüyünə nisbəti (kadr formatı) adətən, 4:3-ə nisbəti kimidir. Videosiqnal olmadıqda və ya onun qiyməti sabit qaldıqda kineskop ekranında T.r. bərabər tərzdə işıqlanan düzbucaqlı kimi görünür. T.r. dedikdə həm də tam bir parça açma silsiləsi ərzində əsas elementin mərkəzinin hərəkətinin izi başa düşülür. Təsvirin "x" oxu (üfüqi) boyunca açılması sətri, "u" oxu şaquli boyunca açılması isə kadr açılması adlanır.

	TELEVİZİYA REDAKTORU (television produser) – EE-də yayımın ideya və məzmununu müəyyənləşdirən, informasiyanın toplanıb işlənməsini, çoxsaylı reportyorların işini təşkil edən məsul şəxs. 

	TELEVİZİYA SƏNƏTİ (teleart) – TV-nin meydana gəlməsi ilə əlaqədar yaranmış bədii fəaliyyət və ictimai-siyasi informasiya növlərinin məcmusu. Radio, kino, teatr, estrada, eləcə də dövri mətbuatın bir sıra mühüm əlamət və keyfiyyətlərini özündə cəmləşdirən T.s. qüdrətli, orijinal informasiya, təbliğat və estetik tərbiyə vasitəsidir. T.s. kütləvi informasiya və təbliğat vasitələrinin müstəqil bir qolu kimi çox qısa vaxt ərzində təşəkkül tapmışdır. Texnikanın inkişafı, sosial və estetik informasiyaya artan tələbat, eləcə də dünyanın siyasi və iqtisadi mənzərəsi, ideoloji qarşıdurma T.s.-nin sürətlə yetkinləşməsi və yayılmasına güclü təkan vermişdir.

	TELEVİZİYA SINAQ CƏDVƏLİ (television test pattern) – TV təsvirlərinin keyfiyyətinə vizual nəzarət etmək üçün  cədvəl. Monoxrom (ağ-qara) TV təsviri üçün keçmiş SSRİ-də «0249» cədvəli qəbul edilmişdir. Cədvəl dəqiqliyi, aydınlığı, həndəsi təhrifləri və kontrastlığı, təsvirin parlaqlıq dərəcəsini, kadr açılışının sinxronlaşma dəqiqliyini təyin etməyə, həmçinin təsvirin təhrif olunması səbəblərini müəyyənləşdirməyə və istər bütünlüklə TV traktının, istərsə də onun ayrı-ayrı hissələrinin (məs., televizorun) optimal sazlanmasına nail olmağa imkan verir. 

	TELEVİZİYA SİQNALI (television signal) – Tərkibində kineskopun ekranında açılış zamanı elektron şüasının əks gediş izlərini söndürən sətir və kadr impulsları olan videosiqnal (parlaqlıq siqnalı). T.s-na kineskop açılışlarının impulslarını daxil etməklə ağ-qara TV-nin tam T.s. alınır.

	TELEVİZİYA SİSTEMİ VASİTƏSİLƏ TƏSVİRƏ NƏZARƏT (television inspection system) – Rejissorun operatora mane olmadan TV ekranında təsvirin kadr-kompoziya quruluşunu bilavasitə izləməyə imkan verən sistem. Bu sistem kinooperatora çəkiliş şəraitindən asılı olaraq kinoaparatını uzaq məsafədən idarə edib, təsvir kadrını qurmağa da imkan verir. Bundan başqa,  təsvirə baxan aktyorlar da öz oyunlarındakı nöqsanları görüb, ifa tərzlərində dəyişmək imkanı qazanırlar. 

	TELEVİZİYA TƏSVİRİ (image/picture) – Bir qayda olaraq, elektron-şüa borusunun ekranında yaranan və gözlə görünmək üçün nəzərdə tutulan görüntü. T.t.-nin formalaşma prinsipi, onun parametrləri işığın görmə sisteminin xarakteristikasına uyğun olmalıdır. T.t.-nin keyfiyyəti, formatı, ölçüsü, parlaqlığı, dəqiqliyi əsas parametrlərdən sayılır.

	TELEVİZİYA TƏSVİRLƏRİNİN KEYFİYYƏTİ (telepicture quality) – Bilavasitə müşahidə obyekti ilə onun TV təsvirinin (TT) bənzərlik dərəcəsi. Təsvirin dəqiq canlandırılmasına nail olmaq texniki cəhətdən çətindir. T.t. bir neçə parametr qrupu – koordinat, zaman, parlaqlıq və rəng ilə səciyyələnir. Koordinat (miqyas) parametrlərinə təsvirin ölçüləri, həndəsi uyğunluq və dəqiqlik anlayışları aiddir.  

	TELEVİZİYA TRİADASI (television triad/trio) – TV-nin üç əsas ifadə vasitəsinin – təsvir, səs və sözün vəhdəti. T.t.-nın hər bir elementinin (xüsusilə təsvirin, yaxud sözün) üstünlüyü ekrandakı konkret şəraitə uyğun olaraq müəyyənləşdirilir.

	TELEVİZİYA VERİCİSİ (TV generator) – Tətbiqi TV-də optik, elektron və zəruri hallarda mexaniki qurğuların məcmusundan ibarət müşahidə sisteminin giriş hissəsi. T.v. müşahidə olunan məkanın, yaxud obyektin giriş optik təsvirinin alınmasını və elektrik siqnalına (videosiqnala) çevrilməsini təmin edir. T.v.-nə optik sistem, fotodəyişdirici, təsviri açma qurğusu, ilkin gücləndirici və sinxronlaşdırma blokları daxildir.

	TELEVİZİYA VERİLİŞLƏRİ (teleview/tele flow) – TV yayımı üçün nəzərdə tutularaq hazırlanan, təşkilati və tematik baxımdan TV proqramlarının ayrıca, bitkin hissəsi sayılan məlumat və digər materiallar toplusu; kütləvi xəbərləmə, maarifçilik, əyləndirmə, əhalinin mədəni istirahətini təşkil etmək vasitələrindən biri. T.v. ictimai rəyin formalaşmasına  t ə s i r  g ö s t ə r ə n  vasitə kimi də nəzərdən keçirilir.

	TELEVİZİYA VƏ RADİO FƏALİYYƏTİ HAQQINDA QANUN (television code) – TV və radio yayımçısının vətəndaşları tam, doğru-dürüst və operativ məlumatlandırmasına, həmin yayımçıların fəaliyyətinin təşkilati-hüquqi və iqtisadi əsaslarının müəyyənləşdirilməsinə, EE-də fikir plüralizminin, konstitusiya ilə vətəndaşlara verilən söz, mətbuat və məlumat azadlıqlarının gerçəkləşdirilməsinə, insanların öz mövqe, istək, fikir və əqidələrini sərbəst şəkildə ifadə etmələrinə təminat verən normativ, konseptual hüquqi sənəd.

	TELEVİZİYA VƏ RADİO PROQRAMLARI (TV data) – Daimi adı və dövriliyi olan, qanunvericiliyə müvafiq şəkildə qeydiyyatdan keçən və əhalinin bəlli təbəqəsi üçün nəzərdə tutulan AV materialların məcmusu. 

	TELEVİZİYA VƏ RADİO VERİLİŞLƏRİ İSTEHSALÇISI (television producer) – TV və ya radioda yayımlanmaq üçün nəzərdə tutulan TV və ya radio proqramları, TV və ya radio verilişləri hazırlayan fiziki, yaxud hüquqi şəxs.

	TELEVİZİYA VƏ RADİO YAYIMLARININ TEZLİK SİYAHISI (broadcast band list) – TV və radio yayımları üçün ayrılan tezliyi əks etdirən rəsmi sənəd.

	TELEVİZOR EKRANINDAN KİNOÇƏKİLİŞ (tele transcription) – Kamera vasitəsilə təsvirin TV ekranından çəkilməsi üsulu. T.e.k. texniki cəhətdən olduqca çətin kinoçəkilişdir. Əvvəla, əsas çətinlik kinoçəkilişin tezliyi ilə (16 mm – 16 kadr/s) TV təsviri tezliyi (50 yarımkadr/s, bu da 25 kadr/s-yə müvafiqdir) arasındakı fərqdədir. İkincisi, kinoaparat adi aparata nisbətən lenti dartma sürətini təxminən 12 dəfə çox təmin etməli və obtyuratorun çox böyük açılma bucağına malik olmalıdır. Bütün bunlar isə praktik olaraq televizor ekranından kinoçəkilişi mümkünsüz edir.

	TELEZARİSOVKA (telesketch) – Ekranda yüngül informativ səciyyə daşıyan oçerkvari forma. TV-də zarisovka üçün mükəmməllik, dərinlik, məntiqilik zəruri deyil. Adətən, mənzərə çəkilişlərini, kadrların qarşılıqlı əlaqədə olan vəhdətini T. adlandırırlar. T.-dan, bir qayda olaraq, verilişlərarası fasilələrdə istifadə olunur.

	TEMA (subject/topic/theme) – Filmin, gündəlik verilişin, populyar proqramların əsas (aparıcı) mövzusu.

	TEMBR (timbre) – Hər bir fərdin danışığı, hər bir səs və ya musiqi aləti üçün xarakterik olan səs keyfiyyəti; səsə xas olan əsas əlamət, səs çaları, ton; səsin əsas tonuna və ya küyünə harmonik oberton və rezonator ton əlavə etməklə meydana gələn çaları. T. istənilən səsin fərdiləşmə əlaməti, onu başqalarından fərqləndirən xüsusiyyəti kimi qiymətləndirilir. Şifahi nitqdə sait və s. sonor səslər T.-ə görə fərqlənir və bu fərqlənmədə birinci və ikinci formantlar əsas rol oynayır. Əsas ton tezliyinin formantlar və harmonik obertonlarla əlaqəsi danışanın fərdi nitq xüsusiyyətlərini müəyyənləşdirir. Danışıq intonasiyasında T.-ə görə emosiyaların bütün mümkün olan çalarları (sevinc, kədər, narazılıq, qorxu və s.) ayırd edilir.

	TEMP (speed/rate) – Verilişin, oxunun, danışığın, musiqi əsərinin vaxtla əlaqədar ifa olunma sürəti. Bütöv əsərin, yaxud onun bir hissəsinin daimi T.-i notda XVII əsrdən xüsusi italyan terminləri ilə işarə olunur. EE danışığının, yaxud kadrarxası mətn oxunuşunun normativ T.-i mövcuddur.

	TEMPERAMENT (temperament) – Danışıqda və hərəkətdə coşğunluq, ehtiras, həvəs, xasiyyət; şəxsiyyətin fərdi xüsusiyyətlərinin həmin şəxsiyyətin psixi fəaliyyətinin dinamikasını səciyyələndirən məcmusu. T. hisslərin gücündə, onların dərinliyində, yaxud səthiliyində, onların gedişinin sürətində, sabitliyində və tez dəyişməsində təzahür edir.

	TEMPERASİYA (temperation) – Səs sistemi pillələri arasındakı interval nisbətinin tarazlaşdırılması. T.-nın mahiyyəti intervalların (əsasən kvintaların) həcminin onların dəqiq akustik səslənişinə nisbətən cüzi dəyişikliklərə məruz qalmasındadır. 

	TENDENSİYA (tendency/obtrusive purpose) – Yönəltmək, səy göstərmək; istiqamət, meyl; vəziyyətlərdən və hadisələrin xarakterindən meydana çıxan təmayül; baxışlarda, yaxud hərəkətlərdə meyl; əsərin, fikrin, ideyanın meyli; ekran əsərinin və ya bütünlükdə müəyyən bir sənətkarın yaradıcılığının ümumi ideya-bədii istiqaməti. Əsl bədii əsərlərin hamısında T. obrazların bütün sistemi vasitəsilə ifadə olunur. 

	TENDER (tender) – Rəsmi təklif, sifariş almaq üçün müraciət; müəyyən işin görülməsi üçün elan olunmuş müsabiqə. R e k l a m d a – reklam kampaniyasının ən yaxşı layihəsi, ən yaxşı reklam şüarı, əmtəə nişanı və s. hazırlanması üçün müsabiqə.   

	TENOR (tenor) – Ən uca, zil kişi səsi;  bu cür səsi olan müğənni; bu cür səsə yaxın səs verən musiqi aləti. 

	TERMİN (term) – Anlayış, məfhum; elmin, texnikanın, incəsənətin və s. xüsusi anlayışlarını dəqiq ifadə edən söz və ya söz birləşməsi. T., adətən, elmi dilin ünsürü sayılır. T. adi sözlər kimi kontektlə deyil, anlayışlar sistemi ilə bağlı olur. T.-lərin aid olduqları sahədə dürüst və eyni mənada işlənməsi zəruri şərtdir. Dildəki adi sözlərdən fərqli olaraq T.-lər emosional çalarlardan məhrumdur. 

	TERMİNAL (terminal) – Hesablama sisteminin tərkibində informasiyanın daxil edilməsi və çıxarılması üçün qurğu. T.-ın köməyi ilə zəruri tədris materialı və müvafiq illüstrasiyalar TV ekranına çıxarılır.

	TERMİNATOR (terminator) – Kompüterdə açıq kabellərə şəbəkənin qoşulması üçün, yaxud torpaqlama məqsədi ilə istifadə olunan qurğu.

	TERMİNOLOGİYA (terminology) – Bu və ya digər bilik, elm, yaxud əməli fəaliyyət sahəsində (o cümlədən kino, TV və radioda) işlədilən terminlərin məcmusu. T. dilin lüğət tərkibinin daha sürətlə inkişaf edən hissəsidir. Hər bir terminoloji sistem elm və texnikanın, iqtisadiyyat və mədəniyyətin müasir inkişaf səviyyəsinə uyğun olmalıdır.

	TEZİS (thesis) – 1) Əsaslandırılmalı, sübut edilməli olan müddəa, fikir; 2) TV və radio ilə çıxış, məruzə və mühazirənin, adətən, yazılı surətdə, təfsilatsız ifadə olunan əsas müddəalarının qısa xülasəsi.

	TEZİSLİ ÇIXIŞ (thesis report) – Xronometrajı, mövzusu, əsas ideyası əvvəlcədən müəyyən edilən çıxış. Burada çıxış edənin toxunmaq istədiyi başlıca məsələlər qısaca şərh olunur. Beləliklə, T.ç. bir növ özünəməxsus ssenari planı formasıdır.

	TEZLİK (frequency) – Vahid  zamandakı (1 san. ərzində) tam rəqslərin sayı; rəqs periodunun əsas qiyməti. Dəyişən cərəyanın şiddətinin, elektrik sahəsinin intensivliyinin, maqnit induksiyasının və s. dəyişmə siklləri sayının zamana olan nisbətidir.

	TEZLİK ÇEVİRİCİSİ (frequency conventer) – Radio siqnalının tezliyini dəyişdirmək üçün istifadə olunan elektron qurğu. T.ç.-nin girişinə iki müxtəlif tezlikli elektrik rəqsi (gərginlik və ya cərəyan) verilir. T.ç.-nin çıxışındakı rəqslərin tezliyi girişə verilən rəqslərin tezliklərinin fərqi (qəbuldedicilərdə), cəmi (vericilərdə) və ya onların müxtəlif kombinasiyaları ola bilər.

	TEZLİK XARAKTERİSTİKASI (frequency response) – Xətti dinamik sistemin amplitud, faza, həssaslıq və ya hər hansı başqa parametrinin, onun girişinə daxil olan sinusoidal rəqslərin tezliyindən asılılığını ifadə edən xarakteristika. Amplitud-tezlik, faza-tezlik və s. xarakteristikalara ayrılır; Ölçmə qurğusunun və ya mühitin ötürmə funksiyası. Siqnalın sistemin çıxışındakı intensivliyinin girişindəki intensivliyinə nisbətinin tezlikdən asılılığını xarakterizə edir.

	TEZLİK KANALI (channel frequency) – Televiziya siqnallarını ötürmək üçün istifadə edilən fəza sahəsi. T.k. dalğanın uzunluğu ilə müəyyən olunur.  

	TEZLİK MODULYASİYASI (frequency modulation) – Çox yüksək tezlikli qısa dalğa. Musiqi və stereo verilişlərin yayıldığı, amma əhatə dairəsinin geniş olmadığı dalğa. 

	TEZLİK-MODULYASİYA YAYIMI (frequency modulation broadcasting – FM) – Amplituda yayımından fərqli olaraq səs siqnallarının və stereofonik effektlərin verilməsində maneəyə daha artıq davamlı və yüksək dəqiqliyə malik olan texniki yayım standartı. T-.m.y. musiqi verilişlərinin translyasiyası üçün xüsusilə vacibdir. 

	TEZLİKÖLÇƏN (frequency response display set) – Periodik proseslərin (rəqslərin) tezliyini ölçmək üçün cihaz. T. ilə həm mexaniki rəqslərin, həm də elektrik rəqslərinin tezliyini ölçmək mümkündür. 

	TEZLİYİN AVTOMATİK TƏNZİMLƏNMƏSİ (automatic frequency control)

	TƏBİİ ARA  (fillingap) – Proqramın ümumi strukturunda verilişin süjet xəttinin təbii inkişafına mane olmadan reklam blokunun yerləşdirilməsinə imkan verən yer.

	TƏBİİ SƏSLƏR (natural noise) – Əsasən studiyadankənar çəkilişlərdə verilişə təbiilik və canlılıq gətirmək üçün istifadə olunan akustik komponent. Təbii küyləri bəzən natura küyü də adlandırırlar, çünki belə səslər açıq hava çəkilişləri üçün səciyyəvidir. Məsələn, gəmi tərsanəsindəki qaynaqçı ilə müsahibə zamanı eşidilən T.s. bu tərsanədəki fəhlələr və texnika, ya da qaynaq aparatının səsi olacaq. T.s. studiyadankənar videoyazıya ayrıca önəm daşıyan həyatilik, dürüstlük gətirir.   

	TƏBLİĞAT (agitation) – Siyasi, elmi, nəzəri, bədii, texniki və s. bilikləri, ideyaları kütlələr içərisində yaymaq məqsədi ilə aparılan müntəzəm fəaliyyət. Məhdud mənada T. onun növlərindən birini – kütlələrdə müəyyən dünyagörüşü formalaşdırmaq məqsədi daşıyan siyasi, yaxud ideoloji T.-ı bildirir. Siyasi T.-ın özəyini müəyyən partiya və ya qrupun ideologiyası təşkil edir. 

	TƏCİLİ XƏBƏRLƏR (news flash) – Plandankənar, şimşək kimi çaxa biləcək, sensasiya doğuracaq ən yeni hadisələr haqqında qısa xəbər. Amerika KİV-ində seçkilərin gedişi haqqında buraxılışlar da daxil olmaqla bu janrda müxtəlif T.x. verilir.

	TƏFƏKKÜR (thinking/mentality) – Maddi aləmin, onun bütün qanunlarının nitqlə ayrılmaz surətdə bağlı olan ümumiləşmiş, vasitəli inikasından ibarət mürəkkəb psixi proses. T. qarşıya qoyulmuş hər hansı bir vəzifənin malik olduğumuz elmi biliklərə əsasən həll edilməsi və müəyyən nəticələr çıxarılması prosesidir.

	TƏFƏRRÜAT ÇƏKİLİŞİ (detailed shooting) – Hər hansı bir həcmcə kiçik cismin çox yaxından alınmış böyük təsvirini verən çəkiliş. 

	TƏHKİYƏ (off-screen reciting/ off-screen author's speech) – Nəyi isə danışma, kadrarxası oxuma, nəql etmə; epik əsərin, surətlərin vasitəsiz nitqi istisna edilməklə, tam mətni, müəllif nitqi. Bəzən veriliş, film, radiosöhbət jurnalistin, yaxud qəhrəmanın təhkiyəsi üzərində qurulur. Bəzən dramaturji gediş kimi seçilən T. müəllifin  fərdi dil və üslubunun tərkib hissəsidir.

	TƏHKİYƏNİN DRAMATURGİYASI (dramatic off-screen reciting) – Kinoda, radio və TV-də müəllifin, reportyorun hadisə barədə söhbəti qurmaq üsulu. T.d.-nın əsas qaydalarından biri söhbətin konkret bir şeydən başlamaqla ümumiliyə (yaxud mücərrədliyə) gəlib çıxmasıdır. Ümumiyyətlə, hər hansı verilişin, reportajın, yaxud süjetin yaxşı düşünülmüş girişi, izahat hissəsi (ortası) və sonu olmalıdır. Süjet hadisə və ya münaqişənin inkişafı ilə getməlidir. Kiçik informasiya süjetlərində xüsusi dramaturji üsullara əl atmağa ehtiyac yoxdur.

	TƏHQİQAT (investigation) – Bax: J u r n a l i s t  t ə h q i q a t ı (jurnalist araşdırması). 

	TƏHQİQAT JURNALİSTİKASI (investigative reporting) – Cəmiyyətdə rezonans doğuran müəmmalı hadisələrin, yaxud müxtəlif səbəblərə görə ictimaiyyətdən gizli qalan faktların açılması ilə bağlı olan jurnalist işi. Bu məqsədə nail olmaq – vacib ictimai əhəmiyyət kəsb edən bütün hadisələr haqqında mötəbər informasiya toplamaq və onları araşdırmaq jurnalistikanın prinsipial vəzifələrindən biridir. Metodoloji planda T.j.-ndan faktlara münasibətdə təkcə obyektivlik və qərəzsizlik deyil, həm də bu faktlara müdaxilə etmək, onların mahiyyətini və köklərini araşdırmaq tələb olunur. Bu cür yanaşma üsulu siyasi, yaxud maliyyə-iqtisadi fəaliyyətin müxtəlif sahələrində korrupsiyanın səbəblərini təhqiq edərkən, tərksilah və ekoloji təhlükənin aradan qaldırılması, narkobizneslə və sosial cinayətlərin digər növləri ilə mübarizə problemləri nəzərdən keçirilərkən zəruridir. Müasir mərhələdə vacib bəşəri problemlərin birgə həlli üçün müxtəlif ölkələrdən olan jurnalistlərin əməkdaşlığının  genişlənməsi və onların ümumdünya təminatı beynəlxalq T.j.-nın formalaşdırılmasının səciyyəvi cəhətləridir.

	TƏHQİR (offence/insult) – EE-də və ya mətbuat səhifələrində şəxsiyyətin şərəf və ləyaqətini qəsdən alçaltma. T. hərəkətlə, sözlə, yazı vasitəsilə, jestlə edilə bilər.

	TƏHRİFLƏR (dictortion) – Yanıltmalar. Müəyyən təsviri effekt almaq üçün bütöv gerçəkliyin və ya ayrıca predmetin bilərəkdən təhrif edilməsi. Bu təhriflər mahir operator üsullarından sayılır. Məsələn, genişbucaqlı obyektiv insan sifətini dəyişdirib elə tanınmaz hala sala bilər ki, bundan qorxunc bir effekt alınar. Yenə həmin obyektivin köməyi ilə ona nail olmaq mümkündür ki, 4-5 ağac bütöv bir meşə kimi görünsün.

	TƏXƏYYÜL (imagination) – Xəyal gücü. Gerçəklikdən alınmış təəssüratın yenidən dəyişdirilməsi əsasında insan şüurunun yeni obrazlar yaratmaq qabiliyyəti. 

	TƏQLİD (imitation) – Yamsılama. Başqalarının etdiklərini təkrar etməkdən ibarət olan hərəkət, adət.

	TƏDRİS FİLMİ (educational film) – Bax: T ə d r i s  k i n o s u.

	TƏDRİS KİNOSU (training/educational picture) – Elmi kino növlərindən biri; tədris və təlim prosesində köməkçi vasitə kimi istifadə olunur. T.k.-na, adətən, məşğələ şəraitində tədris materialının qavranılması çətin olduqda müraciət edilir. Kinematoqrafiya sürətlə gedən prosesləri yavaşıdılmış üsulla nümayiş etdirməyə imkan verdiyi üçün T.k.-nda dəqiq izahı tələb olunan hadisələri yerli-yerində göstərmək, gözlə görünməyən prosesləri böyütmək, onların daxilinə nüfuz etmək, həmçinin ümumiləşdirmə və mücərrədlikləri multiplikasiya vasitəsilə əyaniləşdirmək olur.

	TƏKRAR ELEKTRON ÇOXALDICI (electron multiplier) – Təkrar elektron emissiya əsasında elektron axınının gücləndirilməsi (çoxaldılması) üçün qurğu. T.e.ç., bir qayda olaraq, dissektorun, superortikonun və s. tərkibinə daxildir.

	TƏKRAR NEQATİV (negative rehearsal) – Aralıq pozitivinin çapı, yaxud da çevirmə vasitəsilə neqativdən alınan neqativ. T.n. film nüsxələrinin kütləvi çapı üçün zəruridir və orijinal neqativin nüsxəsidir. Çap olunmuş qara-ağ pozitivin keyfiyyəti orijinal neqativdən çap olunmuş müvafiq pozitivin keyfiyyətindən aşağı olur. Bax:K o n t r a t i p.

	TƏLƏFFÜZ (articulation) – 1) Nitq səslərinin məxrəclərinə məxsus xüsusiyyətlər; 2) Dilin bu və ya digər təzahür növlərinə məxsus orfoepiya normalarının məcmusu.  

	TƏLQİN (reprimand/suggestion/imposing) – Aşılanma. Tamaşaçıya, yaxud dinləyiciyə hansısa ideyanın, fikrin, mövqenin dönə-dönə izah edilməsi, təbliğat-təşviqat vasitəsilə qəbul etdirilməsi cəhdi; bir adamın digərinin psixikasına təsiretmə vasitəsi. T. adətən, başqasının fikir və iradəsinə təsirlə əlaqədardır. Kifayət qədər müstəqil düşünə bilməyən, zəif iradəli adamlar nisbətən daha tez T.-ə uyurlar.  

	TƏNASÜB-MÜTƏNASİBLİK (balancing) – Ekranda predmetin müxtəlif elementlərinin bir-birilə qarşılıqlı münasibətinin simmetrikliyinin, həmahəngliyinin ifadə edilməsi. Hər hansı predmeti ekranda dolğun göstərmək üçün operator onu diqqətlə öyrənir, ayrı-ayrı hissələr arasında tənasübü düzgün müəyyənləşdirir. Əgər danışan adamın üzünün və ya bədəninin hər hansı bir hissəsi uyğun gəlməzsə, onda ekranda tənasüb pozulur və belə kadr zay təsiri bağışlayar. 

	TƏSİREDİCİ MONTAJ (effective edit) – Tamaşaçı diqqətini cəlb etmək, ona təsir etmək üçün çəkilənlərin effektli düzülməsi üsulu ilə aparılan montaj növü. T.m. əks təsirə görə qurulur. Mövzunun təbii axınından yaranan rəmzlərdən istifadə edilir.

	TƏSVİR (image/picture) – 1) Görüntü. TV və kinonun əsas ifadə vasitəsi; 2) Nəyi isə təsvir etmək, göstərmək. Sənət vasitələri ilə gerçəklik predmetləri və hadisələrinin konkret – təkrarolunmaz fərdi xüsusiyyətlərinin birlikdə yenidən canlandırılması. Gerçəkliyin incəsənətdə əks olunması prosesinin mühüm tərkib hissəsi olan T. bu və ya başqa formada incəsənətin bütün növlərinə aiddir. T.-in mahiyyəti özünü təsviri sənətin rəssamlıq, heykəltəraşlıq, qrafika kimi növlərində daha aydın göstərir. İncəsənətin hər bir növü yaradıcılıq təcrübəsinin bütün inkişafı gedişində qazanılan öz sabit təsvir vasitələri sisteminə malikdir. 

	TƏSVİRAÇMA (picture scanning) – Müəyyən dövri qanuna görə təsvirin təhlili və sintezi prosesində dağıdıcı elementlərin yerdəyişməsi. T.a.-nı elektron impulsların köməyi ilə, yaxud işığahəssas elementlərin elektrik kommutasiyası üsulları ilə gerçəkləşdirmək mümkündür. 

	TƏSVİRAÇMA GENERATORLARI (picture scanning generators) – Cərəyanın sapma sistemlərində rastrın mümkün qeyri-xətti təhrifləri göstərilən sabitliyi ilə nominal ölçülərinin təmin olunduğu genişlik və formalarının alınması üçün qurğu. Açan qurğular kadr və sətri açma generatorlarından ibarətdir.   

	TƏSVİR AYDINLIĞI (sharpness) – Təsvirdəki xətlərin dəqiq, aydın göstərilməsi. Bu məqsədlə dəqiqlik nizamlayıcısından istifadə olunur. Nizamlayıcı düymədən yararlanmaqla xətləri yumşaltmaq və təsvirə romantik ab-hava vermək də mümkündür.

	TƏSVİR DURULUĞUNUN AVTOMATİK TƏNZİMLƏNMƏSİ (automatic contrast control) – Giriş siqnallarından asılı olmayaraq ağ və qara təsvirlərin ən yuxarı hədləri arasında daim aydın görüntünün alınması üçün tətbiq olunan mexanizm.

	TƏSVİR ELEMENTİ (image element) – Daxilində yalnız orta parlaqlığın verilməsi mümkün olan təsvirin elektrooptik analizi prosesində ayrılan fotohəssas səthin minimal sahəsi.

	TƏSVİR FOKUSUNUN POZULMASI (defocus) – Xüsusi effekt almaq məqsədi ilə kadrın sanki yuyulması. Bir qayda olaraq, T.f.p. effektindən keçidlər zamanı istifadə olunur.

	TƏSVİR FORMATI  (image size/format) – Ekranın səciyyəsinə  uyğun  olaraq  göstərilən  təsvirin  eni  və hündürlüyü. T.f. belə formula ilə ifadə olunur: f=l+h (burada f – format, l – təsvirin eni, h – təsvirin hündürlüyüdür).

	TƏSVİRİ İFADƏ VASİTƏLƏRİ (picture origination) – İncəsənət obrazlarını yaratmaqla onların əyaniliyini və emosional-estetik ifadəliliyini müəyyən edən bədii üsullar və vasitələr. İstər materialın seçilməsi, istərsə onun estetik işlənməsinin üsul və vasitələri incəsənətin bu və ya digər növünün mahiyyəti, vəzifəsi və xüsusiyyətlərindən asılıdır. Bədii təcrübənin çoxəsrlik tarixində incəsənətin müəyyən növünə məxsus spesifik bədii dildən ibarət olan sabit T.i.v. sistemi təşəkkül tapıb formalaşmışdır.

	TƏSVİRİN AÇILMASI (picture origination) – Bir çəkilişin qaranlıqdan başlayıb get-gedə aydınlaşaraq təsvirlərin, siluetlərin tədricən açıq görünməsi. T.a. təsviri qaraltmanın əksidir.

	TƏSVİRİN AYDINLIĞININ AVTOMATİK TƏNZİMLƏNMƏSİ (automatic briqhtness control – ABC) – Maneələri aradan qaldırmaq, təsvirin aydınlığının, duruluğunun avtomatik şəkildə daim orta səviyyədə saxlanması.

	TƏSVİRİN BƏRPASI (image reproduction) – Videosiqnalın ilkin işlənməsi prosesində təsvirin müxtəlif təhrifedici maneələrdən təmizlənməsi. Ümumi halda ilkin və bərpa olunmuş təsvirlər öz aralarında ötürücü funksiyalı dəyişdirici hissə vasitəsilə bağlanır.

	TƏSVİRİN DƏQİQLİYİ (image resolution) – Təsvirin xırda detallarınadək canlandırılmasının keyfiyyəti. T.d. ekrandakı təsvirdə canlandırılan elementlərin maksimal sayı ilə qiymətləndirilir. Dəqiqliyin şaquli və üfüqi növləri var. Şaquli istiqamətdə təsvir diskret olur, təsvir elementinin ölçüləri sətirlərin eninə bərabərdir. Üfüqi istiqamətdə təsvir diskret struktura malik olmur, dəqiqlik təsvir elementinin ölçülərindən asılı deyil. Adətən, üfüqi və şaquli istiqamətlər üzrə eyni dəqiqliyin təmin olunmasına cəhd göstərilir.

	TƏSVİRİN EKRAN ÖLÇÜSÜ (picture ratio) – Ekrandakı görüntünün münasib ölçülərdə verilməsi. Bu, ən yaxşı müşahidə şəraitindən seçilir. Müşahidəçi təsvirin sətri strukturuna və əhəmiyyətsiz struktur maneələrinə diqqət yetirməməlidir. Ekranın sahəsi istənilən müşahidə məsafəsindən fərqli olaraq ən aydın və dəqiq görmə sahəsinə uyğun olmalıdır. 

	TƏSVİRİN OPTİMALLAŞDIRILMASI (optimum picture control – OPC) – Maqnit lentinin (ML) və videomaqnitofonun (VM) qarşılıqlı şəkildə uyğunlaşmasını təmin edən təsvirin keyfiyyətinin avtomatik qaydaya salınması sistemi. T.o. sistemi 2,5 san. ərzində hərəkətsiz ML-dən istifadə etdikdə onun xarakteristikasını müəyyənləşdirir və başlığın iş rejimini optimallaşdırır, həm də əldə olunan optimallaşma həmin tipli lentdən istifadə zamanı axıradək saxlanır. 

	TƏSVİRİN RƏQƏMLİ SABİTLƏŞDİRİCİSİ (digital picture stabilizer) – Əllə çəkiliş zamanı kameranın tərpənməsi və titrəməsi nəticəsində yaranan təsvirin əsməsini aradan qaldırmağa imkan verən sistem. 

	TƏSVİRİN TƏHLİLİ (image analysis) – Təsvir sahəsindəki ayrı-ayrı detalların səciyyəsinin, bütövlükdə görüntünün tərkib hissələrinin, fraqmentlərin və ya ayrı-ayrı obyektlərin öyrənilməsi. Bir sıra hallarda təhlilin nəticəsi son məqsəd olur, məsələn, ölçülən sətri çıxış transformatorlarında (TÇS-lərdə) belə bir nəticə ölçülərə görə (detallara texnoloji nəzarət, kvadratların ölçülərinin müəyyənləşməsi və s.) skanlaşdırma sahəsindəki obyektlərin paylaşdırma funksiyalarının əhəmiyyəti əsas götürülür. Digər hallarda təhlil hər hansı əlamətin (görüntü obrazlarının tapılması və s.) formalaşdırılması üçün yalnız başlanğıc prosesi ola bilər. Bu halda da təsvirin son nəticəsi obyektlərin, yaxud bütövlükdə təsvirlərin təyinata görə müəyyənləşdirilməsi və ya təsnifatı ola bilər.

	TƏSVİRİN TƏHLÜKƏSİZ SAHƏSİ (image safety area) – Ekrana verilən təsvirin düzgün görmə sahəsində dəqiq yerləşdirilməsi. Təsvirin sahəsi  ümumi dövlət standartı (ÜDST) norması ilə müəyyən edilmişdir. Bu normativ tövsiyə edir ki, efir üçün əhəmiyyəti olan bütün kadrlar ekranda mərkəzə yaxın yerləşdirilsin. Ona görə ki, təsvirin kənarları çox vaxt ekranın xaricində qalır. Bu isə kadrın tamlığı, normal qavranılması üçün təhlükə yaradır. Ona görə də rejissorlar, onların assistentləri, kino və TV operatorları, rəssamlar bu normanı mütləq nəzərə almalıdırlar.

	TƏSVİR İŞLƏNMƏSİ (image – picture processing) – Müvafiq optik və ya elektrik siqnallarının işlənməsinə əsaslanan proses. T.i. orijinalla müqayisədə formalaşdırılan təsvirə bu və ya digər dəyişikliklərin edilməsini nəzərdə tutur (təsvirin xırda detallarının təzadının böyüdülməsi, təsvirin müəyyən detallarının şərti rənglərə boyadılması, təsvirdə parlaqlığın sıralanmasının paylaşdırılması və s.).

	TƏSVİR KEYFİYYƏTİ (image quality) – Təsvirin müəyyənləşdirilə bilən və ölçüyə gələn ayrı-ayrı parametrləri onun ümumi xarakteristikasını – keyfiyyətini əks etdirir. TV təsvirinin keyfiyyətini, adətən, adi gözlə müşahidə olunan görüntünün optik təsvirinə, yaxud səhnədən verilən hər hansı təsvirə nə dərəcədə bənzəməsinə görə müəyyənləşdirirlər.

	TƏSVİR MİQYASI (image scale) – 1/m – kinolentdə əşyanın təsvirinin xətti ölçülərinin həqiqi xətti ölçülərindən nə qədər kiçik olduğunu kəsrlə ifadə edən  göstərici (burada kəsrin surəti "1", məxrəci isə "m" olur).

	TƏSVİRSABİTLƏŞDİRİCİ SİSTEM (image stabilization system) – Videokameralarda cihazın əsməsi nəticəsində meydana gələn arzuolunmaz titrəyişləri aradan qaldıran sistem. Bu sistemdə üfüqi və şaquli linza mühərrikləri vardır. Aşağıya və ya yuxarıya titrəmə varsa, şaquli qeydə alıcılar şaquli linza mühərrikinə elektrik siqnalı göndərir. Mühərrik də, öz növbəsində, linzanın titrəmə olan tərəfinin əksinə hərəkət edərək tarazlığın təmin olunmasına çalışır. Bu sistem təsvir titrəməsini tam olaraq aradan qaldırmır, ancaq kifayət qədər azaldır.

	TƏSVİR RADİOSİQNALI (picture radio signal) – Tam rəngli TV siqnalları ilə modullaşdırılmış təsvir daşıyan siqnal. T.r., bir qayda olaraq, neqativ ziddiyyətli TV siqnallarından istifadə yolu ilə formalaşdırılır ki, bu da kineskopun ekranında tünd ləkə, yaxud zolaqlar şəklində canlanan impuls xarakterli maneələrin nəzərə çarpmasını azaltmağa və sinxronlaşdırma siqnallarının maneələrə davamlılığını artırmağa imkan verir. Həmin siqnalların verilməsi zamanı maksimum güc şüalanır.       

	TƏŞVİQAT (agitation) – Proqram ideyalarının, şüarların yayılması (şifahi və çap) yolu ilə geniş kütlələrin şüuruna, davranış və psixologiyasına təsirlə əlaqədar siyasi fəaliyyət.

	TƏŞVİQAT ŞƏRAİTİ (agitation method) – Jurnalistin  özünün hadisəni modelləşdirməsi üsulu; adamların bu və ya digər təklif edilən şəraitə təbii reaksiyası. 

	TƏTBİQİ TELEVİZİYA (industrial-institutional television) – Müasir TV texnikası iki əsas istiqamətdə inkişaf edir. Bunlardan biri yayım TV-si, ikincisi isə tətbiqi  TV adlanır. T.t. dedikdə, xalq təsərrüfatında, idarəetmə sistemində, elmi tədqiqatlarda, kosmik rabitədə, hərbi işlərdə və s. istifadə olunan TV üsulları və vasitələri məcmusu başa düşülür.

	TİRADA (tirade) – Yüksək tonda ifadə olunan nitq parçası.

	TİTR (title/lettering/caption) – Kinofilmlərdə, TV verilişlərində məzmuna aid informativ, izahedici yazı və ya danışıq mətninin yazı ilə əks etdrilməsi.  

	TİTR-KREDİT (caption) – Xəbər proqramında göstərilən hər süjetin sonunda videomontaj rejissorunun və operatorun adlarını əks etdirən təsvirüstü yazı. Süjeti hazırlayan reportyorun adı isə bir qayda olaraq, materialın əvvəlində verilir. TV təcrübəsində T.-k., adətən, göstərilən süjet, mövzu, çəkiliş və montaj işi baxımından xüsusi maraq doğurduqda verilir.

	TİTR MİKŞERİ (caption mixer) – Videomontajda və canlı efirdə titrləri ekrana vermək üçün xüsusi qurğu.

	TİTRVERİCİ (caption scanner) – Titrləri efirə vermək üçün studiyada stasionar formada (tərpənməz) istifadə olunan daimi telekamera.  

	TOK-ŞOU (talk show) – Hərfi mənada: danışıq tamaşası. Studiyada ictimai-siyasi, elm, incəsənət və mədəniyyət xadimlərinin, habelə müxtəlif tərkibli auditoriyanın (və ekspertlərin) iştirakı ilə hazırlanan veriliş forması. Müsahibə və diskussiya janrlarının əlamətlərini özündə birləşdirən T.-ş., adətən, sərbəst şəraitdə aparılır. Daha çox aparıcının fərdi keyfiyyətlərinə və şəxsiyyətinə söykənən T.-ş.-da hər hansı  problemin dərin və ciddi müzakirəsi istisna edilir. Əksər hallarda aktual problemlərin tədqiqinə həsr edilən T.-ş. əyləncəli, qalmaqallı mövzularla, kəskin diskussiya və  situasiyalarla müşayiət olunur. İlk T.-ş. ABŞ TV-lərində yaranıb.

	TOLERANTLIQ (tolerancy) – Xoşniyyətli yanaşma, dözüm. Telekanalın, yaxud hər hansı jurnalistin tərəfkeşlik etmədən müxtəlif, o cümlədən ziddiyyətli hadisələri qiymətləndirməsi. 

	TON (tone) – 1) Oxu və ya danışıq zamanı gərginləşmiş səs tellərinin ritmik (ahəngdar) şəkildə rəqsetmə tezliyi ilə müəyyənləşən səsin fiziki keyfiyyəti. Nitqin ahəngdarlığını (melodika) təmin etmək üçün səsin qalxması və enməsi. Ə s a s  t o n (sadə ton) – saitlərin akustik əsasını təşkil edən və onların yaxşı eşidilməsinə imkan verən səs tonu. S ə s  t o n u – hava təzyiqi nəticəsində bir-birinə yaxınlaşmış gərgin səs tellərinin titrəyişi (vibrasiya) ilə əmələ gələn səs; 2) Rəng keçidlərini özünə tabe edən rəng ahəngi. Ekran əsərinin koloriti həm də rəng T.-u ilə müəyyənləşir. 

	TONAL PERSPEKTİV (tonal perspective) – Çəkiliş nöqtəsindən uzaqlaşdıqca əşyaların təsvirlərinin tonal dəyişməsinin köməyi ilə kadrdakı məkan dərinliyinin verilməsi. T.p. ona əsaslanır ki, həyatda müşahidə olunan əşyalar müşahidəçidən uzaqlaşdıqca cizgilərini itirir və rəngini dəyişərək əşyaları tamaşaçıdan ayıran havanın qalınlığı çoxaldıqca daha dumanlı şəkil alır.

	TON-ATELYE (sound studio) – Studiyalarda xüsusi olaraq səsin yazılması üçün texnoloji əməliyyatların yerinə yetirilməsinə imkan verən məkan. Kinostudiyalarda dublyaj, musiqi yazılışı, nitqin və səs effektlərinin səsləndirilməsi, yazının köçürülməsi üçün belə atelyelər mövcuddur. T.-a. bir-birindən ölçülərinə, akustik parametrlərinə və avadanlığın tərkibinə görə fərqlənir.

	TONFİLM (sound film) – Yalnız monofonik səsyazmadan ibarət kinolent. 

	TOPOLOGİYA (topology) – EHM-də elementlərin şəbəkəyə qoşulma konfiqurasiyası. T. şəbəkənin bir sıra vacib xarakteristikalarını, o cümlədən etibarlı işləməsini, məhsuldarlığını, dəyərini, mühafizə olunma qabiliyyətini və s. müəyyənləşdirir. Təsnifata görə, geniş yayılmış və ardıcıl tipli T. mövcuddur.

	TRAFARET (pattern) – 1) Təzə, orijinal olmayan, şablon, çeynənmiş, basmaqəlib; həmişəlik qəbul olunan hər hansı bir nümunənin yaradıcı münasibət və əlavə olmadan, tənqidi surətdə qiymət verilmədən, dəyişdirilmədən kor-koranə təkrar edilməsi; 2) Digər kanalda gedən verilişin formasının eynilə köçürülməsi; hazır veriliş formalarından, dil (nitq), təsvir stereotiplərindən istifadə olunması. 

	TRANS... (trance) – Hər hansı məkan daxilində hərəkəti bildirən mürəkkəb sözlərin birinci tərkib hissəsi, sözönü.  

	TRANSFOKATOR (transfocutor) – Aralarındakı məsafəni dəyişmək mümkün olan bir neçə linzadan, həmçinin affokal (teleskopik) qarmaqlarla obyektivin birləşməsindən ibarət olan optik cihaz; foto və kino aparatının, yaxud ötürücü TV qurğusunun obyektivinin fokus məsafəsini, habelə alınmış təsvirin ölçülərini dəyişdirən qurğu. T. dəyişən fokus məsafəli obyektiv kimi işləyir.

	TRANSFORMATOR (transformer) – Dəyişən elektrik cərəyanının gərginliyini artırmaq və ya azaltmaq üçün aparat; nəyi isə dəyişmək, başqa şəklə salmaq.

	TRANSİVER (transiver) – EHM-də işçi stansiyanı yoğun koaksil kabelinə qoşan qurğu. 

	TRANSKODER (trance coder) – Bir TV formatından digərinə keçmək üçün (köçürmə və s.) işlədilən qurğu. Məs., PAL-dan SECAM-a keçid yalnız T. vasitəsilə mümkündür. 

	TRANSKRİPSİYA (transcription) – Hər hansı bir dilin qrafik və orfoqrafik normalarından asılı olmayaraq bütün incəliklərinin mümkün qədər dəqiq verilməsi üçün tətbiq edilən yazı, yaxud işarələr sistemi; elmi-tədqiqat məqsədi ilə nitqin yazılış qaydalarını tənzimləmə üsulu; əcnəbi dillərə məxsus sözlərin (əsasən xüsusi adların və terminlərin) Azərbaycan əlifbasına məxsus hərflərlə əks etdirilməsi.

	TRANSLYASİYA (broadcast/relay/transmission) – 1) Səs, musiqi və təsvirin radio, TV və ya sim vasitəsilə uzaqlara verilməsi; hadisə yerindən canlı və ya videoyazı formasında yayımlanan veriliş; 2) Bu üsulla verilən konsert, iclas və s.

	TRANSPONDER  (transponder) – TV kanallarının siqnallarını Yerdən qəbul edən və Yerə retranslyasiya edən peyk avadanlığının tərkibinə daxil olan qurğu. 

	TRANZİSTOR (transistor) – 1) Elektrosiqnalların gücləndirilməsi və dəyişdirilməsi üçün yarımkeçirici cihaz; 2) Belə bir cihaza malik olan portativ qəbuledici. 

	TREKİNQ (tracking) – 1) Videolentin başlıqdan keçdiyi bucağın izlənməsi. Xarici kasetlərin istifadəsindən meydana gələn və təsvirin alt-üst bölümlərində artıq xətlərə səbəb olan maneə T.-lə, yəni nizamlama düyməsi ilə yox edilir; 2) Videolarda təsvirin qaydaya salınması, ölçü.

	TRİVİAL (trivial) – Köhnəlmiş, dəyərdən düşmüş, forma və məzmunca orijinallığını, təzəliyini itirmiş.

	TRYUK (trick) – Cəld, effektli üsul, fənd; mürəkkəb manevr; kino və telefilmlərdə istifadə olunan ən ifadəli sirk sənəti növlərindən biri.

	TRYUK KİNOÇƏKİLİŞLƏRİ (trick shooting) – Ekranda qeyri-adi effektlərin alınmasına imkan verən üsullarla xüsusi kinoçəkilişlər. T.k.-nə əksinə kinoçəkiliş, «stop» üsulu, «qaralma», «qaralmadan», şəklin tamaşaçıya yaxınlaşdıqca böyüməsi və bəzi kombinasiyalı kinoçəkilişlər daxildir. 

	TUREL (turret) – Kinoda və TV-də kameraların obyektivlərinin dəyişdirilməsi üçün cihaz.

	TUŞLAMA MÜSTƏVİSİ (shadowing plane) – Kəskinliyə tuşlamanın yerinə yetirildiyi əşya məkanındakı müstəvi. T.m. təsvir müstəvisinə qoşulmalıdır.

	TÜNDLƏŞDİRİCİLƏR (shadowing mask) – Kamera qarşısında çəkilən şəxslərin fiqurlarında süni kölgələr yarada bilən örtük, tül, sipərciklər. T. operatorun təbii işıq şəraitindən asılı olduğu naturada kinoçəkilişlər zamanı xüsusilə tez-tez işlənir. Gün işığının müvafiq şəkildə, operatorun istədiyi kimi çəkiliş obyektini işıqlandıracağı məqamı gözləməmək üçün T.-dən istifadə olunur. Bundan başqa, elektrik projektorlarından, inikas işıqlandırıcılarından və yastı güzgülərdən istifadə yolu ilə də pavilyon şəraitinə yaxın olan naturada çəkiliş aparmaq olar. T. qeyri-şəffaf, məftil karkasa tikilmiş möhkəm materiyadan, fanerdən, kartondan da hazırlana bilər. 

	TV KOMMUTATORUNDA AVTOMATİK QURĞU (autotake) – Əvvəlcədən formalaşdırılmış təsvirin şin siqnallarını efirə gedən  proqram siqnalları şininə keçirən qurğu. Proqramın avtomatik dəsti.

	TV-NİN APARAT-STUDİYA KOMPLEKSİNİN (ASK) TƏRKİBİ (television studio complex) – TV studiyalarının və TV aparat otaqlarının məcmusu. ASK-nın əsas struktur vahidləri bunlardır: aparat-studiya blokları (ASB), aparat-proqram blokları (APB), aparat videoyazıları (AV), telekino aparat otaqları (TKA), studiyadankənar proqram aparat otaqları (SPA), mərkəzi aparat otaqları (MA) və s.

      Aparat-studiya bloku (ASB) A.S.K.-nin əsas hissəsidir. A.S.K.-nin avadanlığı TV siqnallarının formalaşdırılması və işlənməsi, rəngarəng bədii effektləri və bir təsvirdən digərinə keçid vasitələrini tətbiq etməklə bir neçə mənbədən alınan təsvirlərdən kombinə edilən təsvirlərin formalaşdırılması vəzifəsini yerinə yetirir. ASB-də həmçinin səs müşayiəti siqnallarının formalaşdırılması və cilalanması, ASB-nin bütün əsas nöqtələrində siqnalların və təsvirlərin kommutasiyası və bunlara nəzarət həyata keçirilir. ASB-nin tərkibinə TS, texniki aparat otağı (TAO), video rejissorunun və səs rejissorunun aparat otaqları (AO) daxildir.

	TV-NİN SƏS SİQNALLARININ VERİLİŞİ KANALI (TV sound signal broadcasting channel) – Səs yayımının elektrik siqnallarını mikrofonun çıxışından və ya səsləndirmə kanalından ötürücü antenaya, yaxud naqil yayımının abonent girişinə çatdırmağa imkan verən texniki vasitələrin məcmusu. Bəzən səsli yayımın elektrik kanalı (SYEK) da adlanır. 

	TV NÖVLƏRİ (TV types) – TV-nin əmlaka, maliyyələşmə formasına, yayım üsuluna və yayımın əhatə dairəsinə görə təsnifatı. Mülkiyyət forması və maliyyələşmə üsuluna görə TV-nin  d ö v l ə t,  b ə l ə d i y y ə,  k o m m e r s i y a  (özəl) və i c t i m a i  kimi növləri mövcuddur: 1) Dövlət TV-si – dövlətin mülkiyyətində olan, büdcədən maliyyələşən telequrum; 2) Bələdiyyə TV-si – yerli bələdiyyələrin pulu ilə maliyyələşən qurum; 3) İctimai TV – tamaşaçıların abonent ödənişi, ictimai təşkilatların fondu, müəssisələrin və ayrı-ayrı şəxslərin könüllü ianəsi, səhmdarların payı, qismən dövlət büdcəsi hesabına maliyyələşən TV; 4) Kommersiya TV-si – ilk növbədə, təsisçinin vəsaiti və reklam hesabına öz xərclərini ödəyən telekanal; Y a y ı m  (translyasiya) üsuluna görə TV-nin efir, kabel, peyk yayımı kimi növləri vardır. Fəaliyyət  növünə görə isə TV-ləri yayım və istehsal (prodüser, distribütor) kimi təsnif etmək olar.

	TV PROYEKTOR (Projection television) – Bax: P r o y e k s i y a  t e l e v i z i y a s ı.

	TV SİSTEMİNDƏ SİNXRONLAŞDIRMA (TV system synchronization) – Təsvirlərin analizi və sintezi zamanı təsvir açmalarının qurulması və müvəqqəti uyğunlaşdırılması prosesi. Təsviri açan qurğulardakı proseslər silsilələrinin eyni ritmdə davamiyyəti sinxron sayılır. Sinxron proseslər eyni zamanda baş verdikdə isə sinfaz olur.   

	TV TƏSVİRLƏRİNİN RƏNG PARAMETRLƏRİ (picture/image color parameters) – Buraya rəng tonu, dolğunluq və işıqlılıq aiddir. RYT sistemlərində verilən rəng tonlarının diapazonu, demək olar ki, təbiətdə rast gəlinən bütün rəng çalarlarını əhatə edir, kinofilmlərə baxarkən müşahidə edilən rəng tonlarının diapazonundan isə bir qədər genişdir.

	TV TELESKOP (television telescope) – Teleskopun optik sisteminin yaratdığı kosmik obyektlərin təsvirinin ötürücü TV borusunun fotokatoduna daxil olduğu qurğu. T.t-da təsvir elektron-şüa cihazının ekranından fotoya alına bilər.  T.t. həmçinin müşahidələrin nəticələrini EHM-lərə daxil etmək imkanına malikdir.

	TV VİDEOAXTARICISI (electronic view finder) – Çəkilmiş materialı operativ şəkildə  nəzərdən keçirmək və lazım olan kadrları təcili tapmaq üçün videoqurğu.

	U

	UĞURLU DUBL (good take)

	ULTRA... (ultra) – Bir sıra mürəkkəb sözlərin «üstün», «son», «ifrat» mənasında olan birinci tərkib hissəsi. Məs., ultraqısa dalğa, ultradəbli musiqi.

	ULTRAQISA  DALĞALAR (ultrashort waves) – TV-də, radiolokasiyada, radioyayımda geniş istifadə olunan son dərəcə qısa dalğa. 

	ULTRASƏS (ultrasound) – İnsan qulağının qəbul edə bilmədiyi, tezliyi 15 kHs-dən çox olan səs tezlikləri. 

	UNİSON (unison) – 1) Eyni, oxşar səsli; ahəng uyğunluğu; musiqidə bir səslə ifa olunan əsər; 2) İki titrəyiş mənbəyində tənliklər bərabərliyi; 3) TV-də yol verilməyən hal kimi sözün və təsvirin eyni məna ifadə etməsi. 

	UZAQLAŞDIRMA-YAXINLAŞDIRMA (zoom)  - Çəkiliş zamanı kameranın irəliyə, yaxud geriyə hərəkəti ilə fokus məsafəsinin dəyişdirilməsi. U-y. prosesi kameranın dayanmadan fasiləsiz hərəkəti ilə və bir uzun planla gerçəkləşdirilir. U. iri plandan ümumi plana keçərək obyektin kiçildilməsi, Y. isə obyektin böyüdülməsi və tamaşaçıya yaxınlaşdırılması deməkdir.

	UZAQLAŞMA (removal/zooming) – Obyektin yalnız öz miqyasını dəyişməklə kadrın əvvəlindən axırınadək obyektivin görüntü sahəsində qaldığı xüsusi kinoçəkiliş qaydası. Amma istənilən formal üsul tamaşaçının diqqətini məzmundan yayındırır, buna görə də həmin üsulu yalnız o halda tətbiq etmək lazımdır ki, məzmunun açılmasına nəsə yenilik gətirsin, baş verən hadisələrdən nəticə çıxarmaqda tamaşaçıya yardımçı olsun.

	UZAQLIĞA GÖRƏ MİKROFON SEÇİMİ (Zoom mic) – Uzaqlığa görə nizamlana bilən və uzaqdakı səsləri yaza bilən mikrofon növünün (Mic High, Mic Normal) müəyyənləşdirilməsi. 

	UZAQ PLAN (zoom plan) – Bütövlükdə hadisə yerini seyrçiyə göstərərək, ona şəraitin ümumi ab-havasını göstərən, adamlarla əşyaların məkandakı nisbətlərini anladan görüntü. U.p.-nın çatışmazlığı odur ki, tamaşaçı detalları, incəlikləri görmür. Məsələn, o, futbolçunun topu qovduğunu seyr edə bilir. Ancaq topu itirərkən futbolçunun üzündə hansı ifadə yarandığını görmür. U.p. görünən mənzərə barədə ən ümumi təsəvvür oyadır. Bu planın əsas üstünlüyü odur ki, seyrçiyə fikrini cəmləmək, ekranda baş verənləri saf-çürük etmək, düşünmək imkanı yaradır. Yəni seyrçinin fikrini özündə cəmləşdirməklə diqqətin xırda detallara yayınmasının qarşısını alır.

	UZUN DALĞA (long wave) – Əhatə dairəsi 600 metrdən çox olan dalğa.

	Ü

	ÜÇQAT BÖLÜM QAYDASI (rule of triple separation) – Kadr kompozisiyasını qurmaq üçün istifadə olunan mexaniki qaydalardan biri. Bax: E k r a n  (k a d r)  k o m p o z i s i y a s ı. 

	ÜÇ NÖQTƏDƏN İŞIQLANDIRMA (tree point illumination/lighting) – Çəkiliş zamanı üçölçülü təəssürat oyatmaqdan ötrü formanı sezdirmək (rəsmləyici işıq); çəkiliş obyektini fondan ayırmaq (əks işıq); rəsmləyici işığın (doldurucu işıq və ya köməkçi işıq) yaratdığı qatı kölgəni seyrəltmək üçün istifadə olunan işıqlandırma üsulu.  

	ÜÇÖLÇÜLÜ VİDEO (three dimensional video) – İki ayrı mikrokamera obyektivindən istifadə edilməsi. Bu zaman hər iki obyektiv  saniyədə 60 təsvir yazır. Bu yazılara xüsusi standart eynəklərlə baxmaq olar. Yazılan təsvir ilə eynəklər arasında sinxronlaşdırmanı təmin etmək üçün xüsusi kabeldən istifadə olunur. 

	ÜFÜQİ PANORAM ÇƏKİLİŞİ (horizontal view shot) – Müstəvidə yerləşən çəkiliş obyektinin tam görüntüsünü almaq üçün kameranın tədricən hərəkət etməsi və təsvirin ara kəsilmədən lentə köçürülməsi. Ü.p.ç. zamanı kəsik-kəsik və nizamsız üfüqi yerdəyişmələrə yol verilməməlidir. Hər bir panoram çəkilişin aydın məqsədi olmalı və çəkilişin dayandığı məqamlar lentə alınan səhnənin ən maraqlı məqamına düşməlidir. Kameranın hər hansı yerdəyişməsi kimi üfüqi panoram da ehmallı olmalı və nəzarətdə saxlanmalıdır. Burada «hədəfdən yan ötmək» yolverilməzdir. Kameranın hər bir yerdəyişməsi çox ehmallı sonluqla bitməlidir. Əgər üfüqi panoram çox kəskin başlayıb kəskin hərəkətlə də bitirsə, sanki kamera müxtəlif görüntülərə ilişirsə  və yerdəyişmə sürəti tez-tez dəyişirsə, yaxud kamera aşağı-yuxarı əsirsə, deməli, istənilən çəkiliş effekti alınmamışdır.  

	ÜMUMDÜNYA HÖRÜMÇƏK TORU (World Wide Web – WWW) – Kompüterdə şəbəkə resurslarının təşkil olunmasının ən müasir vasitəsi. İnformasiyanın  h i p e r m ə t n  şəklində təsvir olunmasına əsaslanan Ü.h.t. şəbəkədə istənilən materialı axtarıb tapmağa və ötürməyə imkan verir.

	ÜMUMİ AUDİTORİYA (sumulative audience) – Hansısa proqrama, yaxud müəyyən TV stansiyasının müəyyən vaxt kəsiyində, məsələn, həftə, yaxud ay ərzində yayımladığı verilişlərə baxan televizor sahiblərinin sayını əks etdirən göstərici.

	ÜMUMİ RABİTƏ XİDMƏTİ (universal service) – Bütün arzu edənlərə açıq olacağını, müxtəlif coğrafi regionların sakinləri üçün belə bir açıqlığın bərabər imkanlarını və əsas xətlərin (magistralların) fasiləsiz işləyəcəyini vəd edən İSM-nın funksional xüsusiyyətlərinin səciyyəsi. Həmin magistralların «fiziki sərhəddi» olmadığına görə daha ənənəvi ictimai rabitə xidməti (public service) anlayışı ümumi kommunikativ xidmət anlayışı ilə əvəz olunur. 

	ÜNSİYYƏT (contact/socialability/intercourse) – Burada: tamaşaçı ilə qarşılıqlı münasibətləri əks etdirən psixoloji hadisə; insanın başqaları ilə qarşılıqlı əlaqədə üzə çıxan mövcudluq üsulu; informasiya mübadiləsi və sosial-psixoloji əlaqələr. Fəlsəfi mənada Ü. həm də insanların qarşılıqlı bağlılığının şüurlu dərk olunan dərinliyinə aid edilir. 

	ÜNVANLI YAYIM (narrowcasting) – İnformasiyanın bu və ya digər növlərinə  (əyləncəli, maarifçilik, işgüzar, idman və s.) görə fərdi sifarişə uyğun olaraq dinləyici və tamaşaçıların məhdud dairəsi üçün yayımlanan radio və TV proqramları.

	ÜNVAN PLANLARI (address plan/narrow plan) – Montaj prosesində tamaşaçıları hadisənin yeri və hadisə iştirakçılarının nisbi yerləşdirilməsi ilə tanış edən ekspozisiya və köklənmə planı. Ü.p.-nın köməyi ilə hadisənin yerini seyrçilərə göstərəndən sonra məntiqi olaraq ardıcıl montajın bir sıra digər üsulları ortaya çıxır.

	ÜSLUB (style/manner/form) – 1) Kino, TV və radionun özünəməxsus səciyyəvi cəhətlərinin məcmusu; müəyyən edilmiş ideyanın qabarıq verilməsi üçün dil və təsvir vasitələrindən istifadə manerası; 2) Müəllifin (aktyor və aparıcının) özünəməxsus yaradıcılıq manerası, ona məxsus olan ifadə tərzi; 3)  Ünsiyyət məqsədi ilə əlaqədar dil vasitələrini seçmə, seçilən vahidləri əlaqələndirib birləşdirmə baxımından səciyyələnən dil növü. Dil üslubu. Funksional üslub; 4) Dilin sintaktik qaydaları və sözişlətmə normaları əsasında yazma və ya danışma. Süni üslub. Səhv üslub (üslub səhvi).  İ n c ə s ə n ə t d ə  – bədii ifadəliliyin obrazlı sisteminin, vasitə və üsullarının ideya-estetik və ictimai-tarixi məzmununun vəhdətindən asılı olaraq tarixən təşəkkül tapmış ümumiliyi. Bu vəhdət müəyyən yaradıcılıq metodu əsasında əldə edilir. Ü.-da cəmiyyətin istər sosial-iqtisadi həyat şəraiti və istərsə də bu və ya digər xalqın xüsusiyyətləri və ənənələri öz əksini tapır. Ü. həm də obraz sisteminin, bədii ifadə vasitələrinin və priyomlarının incəsənətin ideya məzmunu ilə şərtlənən tarixən təşəkkül tapmış nisbi, sabit ümumiliyidir.

	ÜTÜLƏMƏ (anti-alising) – Kölgə salmaq, yaxud xüsusi rəng vermək yolu ilə təsvirin pilləli olmasını sığorta etmək metodu. Ü.-nin köməyi ilə açıq tondan tünd tona keçilməsi o qədər də bilinmir.

	V

	VAXTÖLÇƏN (timer) – 1) TV-nin proqramlana bilən açma-qapama saatlarını nizamlayan sistem; 2) Video cihazını vaxta görə nizamlama, yazma səviyyəsinə görə hazırlama. 

	VAXT ÖLÇÜSÜ (time) – Video və kamerada vaxt nizamlayıcılarının yay saatına görə qurulması və ya dünyanın hər hansı bir şəhərinin saatına görə nizamlaması.

	VARİOSKOPİK KİNOFİLM (varioscopic film) – Nümayiş zamanı kadrları kinotəsvirin hündürlüyünün eninə müxtəlif nisbətində görünən film.

	VASİTƏLİ TELEVİZİYA YAYIMI (direct telecast) – Yerüstü antenadan peykə, oradan isə birbaşa istehlakçıların ev antenasına ötürülən yayım.

	VEB-SƏHİFƏ (Web – Site) – Kompüter şəbəkəsində tərkibində mətn, digər sənədlərə, qrafiklərə, audio və video təsvirlərə hiperistinad olan sənədləri özündə əks etdirən ünvan. V.-s.-lərlə işləmək üçün bu əməliyyatlar ardıcıllıqla yerinə yetirilməlidir: a) sənədin açılışı; b) kodlaşdırmanın dəyişdirilməsi; v) hiperistinadlar vasitəsilə lazımi səhifəyə keçid; q) seçilmiş sənədin faylının saxlanılması; d) sənədin çap edilməsi. Konkret V.s.-yə baxmaq üçün mütləq onun ünvanını vermək tələb olunur. Baxış keçirmək və bir səhifədən başqasına keçməyi b r a u z e r l ə r  gerçəkləşdirir. Bax: B r a u z e r.

	VEKTOR QRAFİKASI (vector graphics) – Rastr qrafikasında olduğu kimi, təsvirin ayrı-ayrı elementlərini nöqtələr məcmusu şəklində yox, vektorlarla, yəni yönəlmiş parçalar şəklində verən sistem. V.q.-nda bir parçanın verilməsi üçün onun başlanğıc və son nöqtələrini, eləcə də xəttin qalınlığını göstərmək tələb olunur. Rastr qrafikasından fərqli olaraq, V.q.-da təsviri keyfiyyəti itirmədən böyüdüb-kiçiltmək mümkündür.

	VELOTAYP (velotype) – Sürətlə yazan maşın. Bu maşının klavişləri (dilləri) ayrı-ayrı hərf və işarələrə deyil, bütöv hərflər qrupuna (hərf birləşmələrinə, hecalara) uyğun olur. V.-dan zəif eşidənlər üçün veriliş proqramlarında subtitrlərin verilməsi üçün istifadə olunur.

	VERBAL (verbal) – Hər hansı mətləbin sözlə şifahi deyilişi. TV və radioda şifahi söz, vizual sistem dedikdə isə görüntü ilə bağlı olan materiallar nəzərdə tutulur.

	VERBAL İNFORMASİYA (verbal information) – Ekranda yalnız sözlə, nitq vasitəsilə verilən informasiya. V.i. həm ekranda danışan adamın nitqində, həm də kadrarxası mətnlərdə (diktor, yaxud aparıcı mətni) verilir. 

	VERİLİŞİN DÖVRİLİYİ (program periodicity) – Proqramın yayım cədvəli ilə müəyyən edilmiş vaxtda dövri olaraq efirə çıxması. Hər hansı proqramın populyarlığında başqa keyfiyyət amilləri ilə yanaşı onun dövriliyi də mühüm rol oynayır.

	VERİLİŞLƏRİN XRONOMETRAJI –  "TAYMİNQ" (timing) – Yayım proqramları üçün vaxtın seçilməsi və hesablanması. Postmodernizm konsepsiyasına istinad edən bir sıra analitiklərin fikrincə, yeni elektron media vasitələri sərhədlərə, gündüzə, gecəyə və digər ənənəvi "şərti vaxt" anlayışlarına məhəl qoymadan, kompüter şəbəkələri və İSP-lərin virtual məkanında "elektron vaxt"ın  imkanlarına tabe olaraq "azad tayminqlər" rejiminə keçməyə şərait yaradır.

	VERNİSAJ (varnishing day) – Xüsusi dəvət olunmuş rəssamların, mədəniyyət və incəsənət xadimlərinin iştirakı ilə bədii sərginin rəsmi açılışı. Televernisaj  – hər hansı bir rəssamın əsərlərindən ibarət toplunun TV-də təqdimatı. Adətən, televernisajlar verilişlər arasında fasilə zamanı musiqinin müşayiəti ilə verilir.

	VERSİYA (version) – Müəllifin məqsədindən asılı olaraq hər hansı faktın bir-birindən fərqli bir və ya bir neçə mənada izahı, şərhi; hər hansı hadisənin müxtəlif variantlarda (çalarlarda) təqdim edilməsi.

	VESTERN (western) – Amerika ədəbiyyatının, kinosunun və TV-sinin ABŞ-ın Qərbi fəthetmə mövzusuna əsaslanan populyar janrı. Bəzi kommunikoloqlar V.-i tamaşaçıları ekranda zorakılıq aktlarının təsviri yolu ilə təcavüzkar meyllərdən təmizləyən katarsis forması kimi nəzərdən keçirirlər.

	VHS FORMATI (video home system –  VHS) – Məişətdə işlədilən videoyazı sistemi (Vi-Eyç-Es), ən geniş yayılmış video formatlarından biri. Bu formatda təsvirin maksimal dəqiqliyi 240-260 xətt həddindədir.

	VİBRASİYA (vibration) – Hərfi mənada:  titrəmə, əsmə. Simli alətlərdə barmaqlarla simi titrətməklə icra olunan çalğı üsulu. Belə ifa aləti ilə insan səsini yamsılama və s. mümkündür.

	Vİ-ÇİP (v-chip) – Gənclərin, xüsusən yeniyetmələrin tərbiyəsi üçün zərərli olan televerilişlərin seyr edilməsini avtomatik dayandıran qurğu.

	VİDEO... (video) – 1) Təsviri yazan və canlandıran cihaz; 2) Videosiqnal. 3) TV, radiolokasiya siqnalları və s. mürəkkəb elektrik siqnallarının elektron şüa borusunun ekranındakı təsvirlə bağlılığını bildirən mürəkkəb sözönü. Məs., videomaqnitofon, videotelefon, videoyazı və s. 

	VİDEOARAYICI (view finder) – Çəkiliş obyektini müşahidə etmək və məkanın sərhədlərini müəyyənləşdirmək (kadrları düzmək) üçün vasitə; kinoçəkiliş aparatının görüntü axtarıcı qurğusu; videokamera monitoru. V. əsasən çəkiliş zamanı kadrın sərhədlərinin müəyyənləşdirilməsinə, eləcə də kinoçəkiliş prosesində müşahidə aparmağa xidmət edir. Çəkilən səhnələrin baxılması üçün V.-dan miniatür bir monitor kimi də istifadə edilir. Monitordan görünən şəkillər və məlumatlar istifadəçiyə yardımçı olur. V. çəkilişin və montajın asanlaşmasını təmin edir. V.-ya çox vaxt müxtəlif göstəricilər, oxlar, şkalalar və kinoaparatın işi haqqında digər informasiyalar çatdırılır. Kinoçəkiliş aparatlarında üç tip V. tətbiq olunur: Qaliley tipli parallakslı; Kepler tipli parallakslı və Kepler tipli güzgülü (yaxud ikitərəfli tuşlayıcılı).

	VİDEOBAŞLIQ TƏMİZLƏYİCİSİ (head cleaner) – Təsvirdə meydana gələn pozuntular videobaşlığın təmizlənməsini tələb edir. Videobaşlıqda çirklənmə oksidləşmədən meydana gəlir. Başlıqların təmizlənməsi üçün xüsusi lentlərdən istifadə edilir. Bu lentlərin sürtülmə (yeyilmə) təsiri oksid parçalarını əzərək yox edir. Xrom-dioksid lentli bu kasetlərin istifadə vaxtı 30 san.-dir. Bəzi lentlərdə təmizləmənin başa çatdığına dair məlumat ekranda görünür. Videonun istismarı zamanı hər 50 saatdan bir 10 san.-lik kasetlə təmizlənməsi tövsiyyə edilir.

	VİDEODA RƏQƏMLİ SAYĞAC YADDAŞI (digital counter memory) – Hər hansı proqramın (təsvirin) əvvəlcədən ölçülərək rəqəmli texnologiya ilə yaddaşa köçürülməsi. Bu, istənilən bir proqramın sıfırla işarələnmə halında tapılmasını asanlaşdırır. Bunun üçün yaddaşdakı "memory" düyməsini basmaq kifayətdir.

	VİDEODA SÜRƏTLİ AXTARIŞ NÖQTƏSİ (cue) – Təsvirlərin videoda irəliyə doğru sürətli keçidi. Bu vəziyyətdə lentin sürəti normadan 7 dəfə çoxalır, səs kəsilir və sürətli keçid anında ekranda xətlər yaranır.  

	VİDEODİSK (video disk) – Sintetik materialdan ibarət olub, səthində müxtəlif tipli videoinformasiyaların yazılışı üçün spiral, yaxud konsentrik cığırlara malik disk formasında videofonoqram. Göstərilmə sistemindən və elementindən asılı olaraq müvafiq görüntü anlayışlarını, məsələn, "mexaniki videodisk", "optik videodisk", "həcmli videodisk" anlayışlarını ifadə edir. V. ekranda xüsusi video qurğuların köməyi ilə göstərilir.

	VİDEOEFFEKT (video effect) – Çox vaxt siqnal mənbələrinin dəyişdirilməsini müşayiət edən bir görüntünün digəri ilə əvəzlənməsini göstərən ardıcıl təsvirlərin formalaşdırılması üsulu.

	VİDEOFİLM  (video film) – Kinolentə deyil, videomaqnitofon lentinə yazılmış film. 20-ci əsrin 70-ci illərində TV-də yaranan V. kinofilmlərin əksər üslubi əlamətlərini əxz edib. V.-lərin janrları rəngarəngdir: bədii, elmi-kütləvi, sənədli-publisistik, xronikal və s.

	VİDEOFONOQRAMIN SƏS CIĞIRI (audio track) – Videofonoqramda səsin yazılışı, səsləndirilməsi, pozulması cığırı.  

	VİDEOFONOQRAMIN SƏSİ HAQQINDA MƏLUMAT SEKTORU (audio sector) – Rəqəmli videofonoqram sahəsi. Həmin sahədə formata uyğun olaraq proqramın səs siqnalları yerləşdirilir.

	VİDEOGÜCLƏNDİRİCİ (video amplifier) – TV, radiolokasiya və s. qurğularda videosiqnalın (TV borusuna verilməzdən əvvəl) genişzolaqlı (10 MHs-ə qədər tezlikləri ötürən) gücləndiricisi; tranzistorlu, yaxud lampalı ola bilir. Bir və ikikaskadlı V. sxemindən daha çox istifadə olunur. V.-lərin gücləndirmə pilləsinə müqaviməti az olan rezistorla birgə induktivlik sarğacları və kondensatorların müxtəlif birləşmələri qoşulur. Onların nisbəti elə seçilir ki, yüksək və alçaq tezliklərdə gücləndirmə mümkün olsun. Bu, tezliklərin daha geniş zolağında siqnalları müntəzəm gücləndirməyə imkan verir və faza təhriflərinin azalmasına səbəb olur. 

	VİDEOİMPULS (videopulse) – Bax: V i d e o s i q n a l.

	VİDEOİSTEHSALAT (electronic teleproduction) – Telekamera və videomaqnitofon, yaxud videokamera vasitəsilə TV proqramlarının istehsalı.

	VİDEOKAMERA (video camera) – Təsviri və səsi maqnit lentinə köçürən, yaxud birbaşa efirə verən çəkiliş aparatı. V.-nın stasionar (studiya üçün, təkərli, hidravlik qaldırıcı – ştativlərdə) və mobil (çiyində, əldə işlətmək üçün) növləri mövcuddur.

	VİDEOKASET (video tape cassette) – Videoyazı üçün maqnit lenti olan kaset, yaxud maqnit lentində videofonoqramı olan kaset.

	VİDEOKİTAB (video book) – Evdar qadınlara məsləhətdən tutmuş bədii, yaxud mifoloji-dini ədəbiyyata qədər rəngarəng mövzulu kitab mətnlərinin videoyazısı. V. bəzən öz kitab-çap variantlarına münasibətdə reklam funksiyasını, bəzən də müstəqil informasiya-maarifçilik, yaxud əyləncə funksiyasını yerinə yetirir.

	VİDEOKİTABXANA (video library) – Qərb ölkələrində İSM xidmətləri sayəsində fərdi kompüterin ekranında baxılmaq üçün istənilən filmin seçilməsi imkanını bildirən anlayış.

	VİDEOKLİP (video clip) – Hərfi mənada: sürətli gediş. Qısa süjetli (yaxud süjetsiz) musiqili videoəsər.

	VİDEOKONFRANS (videoconference) – Bir-birindən uzaqda olan adamlar arasında elektron texnikasının köməyi ilə ünsiyyətin gerçəkləşdirilməsi. Konfrans  salonu iştirakçıları birləşdirdiyi kimi ekran da sanki bu kommunikasiya prosesi iştirakçılarını birləşdirir. İnteraktiv TV-dən fərqli olaraq V. böyük informasiya həcminə və kanalları buraxmaq qabiliyyətinə malik, öz mahiyyətinə görə multimedia rabitə xidmətinin bir növü kimi eyni zamanda hər iki istiqamətdə görüntülərin və səslərin çatdırılması funksiyasını yerinə yetirir. Lazımi avadanlıq və proqram vasitələri olduqda V.-ı İnternet vasitəsilə də təşkil etmək olur.

	VİDEOMAQNİTOFON (videorecorder) – TV verilişlərində təsvirin elektrik siqnallarını və müşayiət edən səsi maqnit lentinə yazan, sonradan nümayiş etdirən aparat. V.-da, adətən, eni 12,7; 25,4 və 50,8 mm olan maqnit lentlərindən istifadə olunur. İş prinsipinə görə adi maqnitofona oxşayır. Lakin 6-7 MHs-ə qədər tezlik zolağında yerləşən videosiqnalların yazılması üçün lentin maqnit başlığa nisbətən hərəkət sürəti xeyli böyük olmalıdır. Bir qayda olaraq 4 fırlanan başlığa malik V. daha keyfiyyətli hesab edilir. TV verilişlərində məhz bu V.-dan istifadə olunur. 1 və 2 başlıqlı V.-lar isə qapalı TV sistemi  və həvəskarlar üçündür. 

	VİDEOMAQNİT YAZISI (videomagnet recording) – Elektrik siqnallarına çevrilən təsvirin və səsin maqnit lentinə köçürülməsi. V.y.-nin sayəsində film, proqram və s. ekran əsərləri kasetə yazılır.

	VİDEOMƏTN (videotext) – 1) Məlumat xarakterli videoqrafik informasiyanı televizor, yaxud kompüterin ekranına çıxaran sistem; 2) Terminalların telefon şəbəkələrindən istifadə olunmaqla məlumat bazalarına çıxış xidməti. İşin dialoq rejimi müxtəlif müəssisələrlə əlaqə saxlamaq və məhsullar, hava, idman və s. barədə məlumat almaq üçün rahatdır. Dünyanın müxtəlif ölkələrində informasiyanı mətnlər və qrafika şəklində məişət televizoru (klaviaturalı), yaxud kompüter tipli qəbuledici qurğulara ötürən əlverişli məlumat vasitəsi kimi fəaliyyət göstərir.

	VİDEOMİKŞER (video mixer) – Görüntü və səslərin kombinasiyasını yaratmaq üçün bir neçə TV vericisinin siqnallarını birləşdirən qurğu. V. postmodernizm ruhunda fantaziyalı reklam kliplərinin yaradılması da daxil olmaqla e k r a n  d i z a y n ı n d a  müxtəlif məqsədlər üçün istifadə edilə bilər.

	VİDEOMONTAJ (video editing) – Videofonoqramın elektron üsulla montajına əsaslanan sistem. Videomaqnitofonların yarandığı ilk illərdə videoyazını səs yazılışına uyğun şəkildə, yəni mexaniki həyata keçirirdilər. V.-ın köməyi ilə artıq çoxdan videofonoqramları lentin kəsilib yapışdırılması üsulu ilə deyil, ilkin fraqmentləri müəyyən ardıcıllıqla bir videomaqnitofonda yazmaq yolu ilə montaj etmək mümkündür.

	VİDEOOYUNLAR (video games) – Fərdi kompüterlərin ekranlarındakı oyunlar. Bunlar O.Tofflerin üçüncü dalğa nəzəriyyəsinə görə elektron informasiya mədəniyyətinin kütləviləşdirilməsinin vacib formasıdır, çünki istifadəçiləri fəal şəkildə informasiya mətnlərini mənimsəməyə alışdırır.

	VİDEOPLATA (video card) – Videosistemdə və kompüterin sistem blokunda mühüm tərkib hissəsi olan, görüntü ilə bağlı bütün resursları özündə cəmləşdirən, məlumatların işlənməsini  təmin edən hissə. Tutumundan və işləmə sürətindən asılı olaraq V.-lar müxtəlif kateqoriyalara bölünür.

	VİDEOPROQRAMLAMA SİSTEMİ (Video programming system – VPS) – TV-dəki bir proqramın başlanğıcından sonuna qədər gerçəkləşməsinə imkan verən sistem. Bunun üçün TV ötürücüsünün xüsusi bir siqnal göndərməsi lazımdır. Bu siqnalı qəbul edən videocihaz avtomatik yazma vəziyyətinə keçir. Yayımın sonunda göndərilən başqa bir siqnal videocihazı avtomatik söndürür.

	VİDEOPROYEKTOR QRUPU (video projector group) – Nisbətən iri həcmli ekran əsərlərinə kollektiv baxışı təmin edən çoxsaylı videoproyektorlar. Xüsusi baxış otaqlarında qurulan bu V.q. təsvirin ekrana frontal əks etdirilməsi zamanı tamaşaçılar tərəfdə yerləşdirilir.

	VİDEOREKLAM (video advertisement) – Ekranda nümayiş etdirilmək üçün videolentə çəkilmiş reklam. Təsviri reklam, görüntülü reklam. 

	VİDEOROLİK (video roller) – Qısa, adətən, bir dəqiqədən çox çəkməyən reklam filmi. Bəzən kinolentə də çəkilir. V.-lər, yaxud reklam videofilmləri, bir qayda olaraq, çoxlu sayda tez-tez dəyişən ritmik kadrlardan ibarət olur. Əksər hallarda populyar TV verilişlərinə daxil edilir.

	VİDEOSIRA (video row) – Videoyazıya alınmış süjetdəki təsviri materiallar. Dünya standartlarına görə 1 dəqiqə 40 saniyəlik telereportajda, adətən, 15-20 V. olur. Buraya, habelə, 2-3 statik qrafik material və 18-19 saniyəlik müsahibə də daxildir. 

	VİDEOSİQNAL (video signal) – Ekranda təsvir yaradan və ötürən elektrik siqnalı. V. işıq-elektrik çeviriciləri (TV-də – superortikon, vidikon və s., fototeleqrafiyada – fotoelementlər, fotoçoxaldıcı) ilə və ya radiolokatorun qəbul etdiyi elektromaqnit dalğalarının tutulması nəticəsində yaranır. V.-ın verici TV  borusunun çıxışındakı ani qiyməti optik təsvirin işığahəssas səthinin ayrı-ayrı sahələrinin parlaqlığı ilə mütənasibdir. TV verilişi sistemlərində V. spektri təqr. 50 Hs-dən 6,5 MHs-ə qədərdir. Fototeleqraf qurğularında V. spektrinin ən böyük tezliyi təsvirin açılış sürətindən asılı olub, geniş hüdudda (80 Hs – 6 kHs) dəyişir. Radiolokasiyada V. impuls şəklində (50 Hs – 10 MHs) olur. 

	VİDEOSİSTEM (video system) – Fərdi kompüterin monitor (displey), videoadapter nəzarətçisi (kart, plata) və bir qayda olaraq, adapterin komplektinə və ya tətbiqi paketlər tərkibinə daxil olan müəyyən proqram təminatından ibarət sistem.

	VİDEOTEXNİKA (video arrangement) – Səsi və görüntünü maqnit lentində videoyazıya almaq və onu nümayiş etdirmək üçün texniki vasitə(lər). 

	VİDEOTEKA (video-picture library) – Verilişlərin, filmlərin, arxiv materiallarının, müxtəlif  videoyazıların xüsusi şəraitdə (temperatur, rütubət və s.) saxlandığı və xüsusi mühafizə sisteminə malik olan otaq (bina), məkan.

	VİDEOTEKST (videotex) – İnteraktiv videoqrafiya sistemi. Teletekstlə müqayisədə daha geniş imkanlara malikdir. İstifadəçiyə həmin məqamda lazım olan informasiyanı almağa imkan verir. V. telefon rabitə kanalı ilə müxtəlif bankların göstəricilərinə yol tapa bilir və televizor ekranında hüdudsuz həcmdə informasiya alır. Bax: V i d e o m ə t n.

	VİDEOTRAKT (video path) – Ümumi halda ilkin, aralıq və sonluq videogücləndiricilərdən ibarət olan proses. Rəqəmli sistemlərdə V. sonluq gücləndiricisi əvəzinə analoq-rəqəmli dəyişdirici ("gərginlik-kod" dəyişdiricisi) ilə qurtarır. İlkin videogücləndirici ötürücü borudan gələn siqnalları gücləndirir, onların spektrini və dinamik diapazonunu formalaşdırır. Aralıq gücləndiricidə sönən və sinxronlaşdırıcı impulslar qarışması ilə bütöv TV siqnalı formalaşır. 

	VİDEOYAZI (carting) – 1) Videomaqnitofon qurğusunun köməyi ilə ekranda göstərilmək və səsləndirilmək üçün təsvirin və səsin maqnit lentinə, yaxud optik diskə yazılışı. 2) Verilişin, çıxışın studiyada və studiyadankənar şəraitdə maqnitofon lentinə yazılması.

	VİDEOYAZI APARAT OTAĞI (video production room) – Tərkibinə videomaqnitofonların daxil olduğu videoyazı aparat otaqları təyinatına və postların sayına görə fərqlənir. İki videomaqnitofon bir post təşkil edir. V.a.o.-dakı postların sayı ikidən altıya çatır. Kiçik yayım həcmli TV mərkəzlərində belə otaqlardan TV proqramlarının yazılışı, canlandırılması və elektron montajı üçün istifadə olunur.   

	VİDİKON (vidicon) – Elektrikkeçirici hədəfi fotomüqavimətdən ibarət olan TV borusu. Təsvirdən (əşyadan) gələn işıq şüalarının təsiri altında V.-un hədəfində (fotokatodda) elektrik yükləri toplanır: hədəfin müxtəlif sahələrinin müqaviməti dəyişir, elektrik siqnallarına çevrilir və təsvirin ayrı-ayrı hissələrinin parlaqlıq bölgüsü dəqiq təkrar olunur. Bu, elektrik yükləri maqnit və elektrostatik sahələrin formalaşdırdığı və meyl etdirdiyi elektron seli ilə hesablanır.

	VİDİKON SİQNAL LÖVHƏSİ (vidicon signal shield) – Daxili fotoeffektdən istifadə edən fotoelektrik dəyişdiricilərdən biri. Ötürücü TV borularından olan vidikon, eləcə də onun sonrakı növləri – plyumbikon, kremnikon və s. dəyişdiricilərində enerji cəmlənməsi gerçəkləşir ki, bunun da nəticəsində onlar böyük həssaslığa malik olur. Siqnal lövhəsi V.-un tərkib hissələrindən olub, təsvirin çıxış siqnalının götürüldüyü həlqəvari elektroda birləşdirilir. 

	VİRTUAL (virtual) – Mümkün olan, müəyyən şəraitdə üzə çıxa bilən, yaxud çıxmalı olan gerçəklik. 

	VİRTUAL ALƏM (virtual world) – Kompüter qurğularının ekranlarında modelləşdirilən uydurma sahələr, təzahürlər, gerçəklik prosesləri. Bu cür modellərin köməyi ilə müxtəlif həyat şəraitinin mümkün variantları və şəhərsalma, kommunikasiya xətlərinin çəkilişi, istehsalat, ticarət, təhsil, elm, təbabət və KİV də daxil olmaqla ictimai-mədəni fəaliyyətin digər sahələrinə aid layihələr uydurulur.

	VİRTUAL REALLIQ (virtual reality) – Kompüterin köməyi ilə yaradılmış süni aləm. Stereokopik TV gerçəklik effektini gücləndirir. "Skafandr" (Datasuit), "Dəbilqə" (Eyephone) və "Əlcək" (Datagloves) tipli xüsusi vasitələrin köməyi ilə istifadəçi  xüsusi "virtual aləm"ə düşə və orada hərəkət edə bilər.

	VİRTUOZ (virtuoso) – 1) Sənətinin ustası olan, öz işinin incəliklərini bilən ifaçı; musiqi əsərini sərbəst, bədii və texniki cəhətdən bənzərsiz ifa edən ustad sənətkar; 2) Öz işində yüksək zirvəyə qalxmış sənətkar. V. ifaçının repertuarına səs və instrumental müşayiət üçün yazılmış əsərlər daxil olur.

	VİTRAJ (stained-glass panel) – Şüşə və şəffaf materiallardan düzəldilən ornamentli və ya süjetli dekorativ kompozisiya. V. kiçik şüşə parçalarından düzəldilir, qurğuşun, polad və yaxud plastik kütlədən hazırlanan lentlə birləşdirilir. 

	VİZUAL (visual) – Adicə baxmaqla, yaxud optik cihazlar vasitəsilə görmə; TV-nin görüntü tərəfi. 

	VİZUAL AXTARIŞ FUNKSİYASI (samera search) – Yazılış zamanında yenicə çəkilmiş kadrları kamerada operativ nəzərdən keçirməyə və sonra videoçəkilişi davam etdirməyə imkan verən funksiya.

	VİZUAL QƏRƏZLİLİK (visual bias) – Müxtəlif səbəb və məqsədlərə görə TV verilişlərində gerçəkliyin birtərəfli işıqlandırılması. Səbəblərdən biri – effektli videogörüntü texnikasına aludəlikdir. Lakin ideoloji səpkili səbəblər də istisna edilmir. Bu terminin tərkibinə daxil olan "bias" sözü radiotexnikada gərginliyi dəf etməyi, informatikada faktların danılmasını göstərirsə o, ictimai-siyasi leksikada – qərəzliliyə və bilərəkdən yanlış rəyə işarədir. Bütövlükdə V.q. ifadəsində informasiyanın obyektivliyi prinsiplərinin pozulması əks olunur.

	VİZUALLAŞDIRMA (development) – Fiziki təzahürün və ya prosesin tamaşaçının görə biləcəyi formada təqdimi. Bax: V i z u a l.

	VİZUALLIQ (visuality) – Görünən; hadisəni, faktı tamaşaçıya ekran vasitəsilə göstərmək; əyaniliyi (sənədliliyi) təmin etmək.

	VİZUAL MƏKAN (visual space) – Çap-ədəbiyyat informasiya əlaqələri sistemini bildirən termin. Qutenberq erasının qurtardığını iddia edən nəzəriyyəyə görə bu əlaqələr öz yerini qapalı sərhədləri olmayan və buna görə də insanı təbiətlə sivilizasiyanın yazıyaqədərki qədim mərhələlərində olduğu kimi təbii şəkildə yaxınlaşdıran akustik məkanda elektron rabitəsi sistemlərinə verir.

	VİZUAL PUBLİSİSTİKA  (visual publicism) –  Bax: T e l e v i z i y a  p u b l i s i s t i k a s ı. 

	VİZUAL SİTUASİYA (visual situation) – Ekranda kadrın məzmununun, montaj, kompozisiya və təsvirin dinamikasının yaratdığı situasiya; görüntünün yaratdığı gözlənilməz, qeyri-adi situasiya.

	VOKAL (vocal music) – İfaçının oxuması üçün yazılmış musiqi; oxu sənəti.

	VOKALİZ (vocalise) – Vokal musiqidə etüd növü, mətnsiz pyes; hər hansı bir saitdə (adətən, «a» saitində) oxunaraq səsin təsirliliyini və müğənninin texnikasını inkişaf etdirmək məqsədi daşıyır.   

	VOKAL SƏNƏTİ (vocal art) – Müğənninin oxuma ustalığına əsaslanan ifaçılıq növü. Vokal əsərlər solo, ansambl və xorla ifa edilir. V.s.-ndə xalq musiqisinin intonasiya, məqam və ritmik xüsusiyyətləri əksini tapmışdır. Milli V.s.-nin formalaşmasına dilin fonetik xüsusiyyətləri də bilavasitə təsir göstərir.   

	VOLYUMETR (volumeter) – Peşəkar mikşer pultlarında siqnalın səviyyəsini xüsusi indikatorla ölçən cihaz. V.-in mövcudluğu həm fərdi giriş siqnallarının səviyyəsini, həm də girişdə ümumi şiddət səviyyəsini ölçməyə imkan verir. Bax: S ə s  m i k ş e r i.

	VOLYUMETR(LƏR) (volumeter(s)) – Studiyadankənar səsyazma prosesində səs keyfiyyətinə nəzarət zamanı orta siqnal göstəricisi səviyyəsini ölçən cihazlar. Səs şiddəti ilə bağlı problemləri çəkilişdən sonra düzəltmək son dərəcə çətin olduğundan, səsin çəkiliş prosesinin özündəcə səsin yararlı və sabit səviyyədə yazılmasına diqqət yetirmək lazımdır. Əgər yazılmış ayrı-ayrı fraqmentlərdə siqnal səviyyəsi xeyli dəyişirsə, bərabər səviyyə almaq üçün montajçı həmişə səs səviyyəsini tənzimləməyə məcbur olacaq. Səs siqnalı səviyyəsi elə yazılış zamanındaca düzgün müəyyənləşdirilərsə, istehsal sonrakı mərhələdə montajçının səs səviyyələrini tarazlaşdırmasına ehtiyac qalmayacaq. 

	VUAL (NİQAB) (fog/foggant) – Kinolentin bütün səthini, yaxud təsvirin bir hissəsini dartan boz və ya bərabərölçülü rəngli təbəqə. 

	VURĞU (stress/accent) – Sözlərdəki hecalardan və cümlələrdəki sözlərdən birinin daha güclü və daha ucadan tələffüz edilməsi; TV və radioda mətn oxunuşu zamanı mənanı qüvvətləndirmək və fikri (informasiyanı) daha dəqiq çatdırmaq üçün istifadə olunan fonetik vasitə.

	Y

	YADDAŞ (memory) – 1) Elektron montaj prosesində istənilən təsviri müəyyən effekt almaq (yaxud işləmək) məqsədi ilə özündə saxlayan qurğu; 2) İşlənən informasiyaları, verilənləri və icra olunan proqramı kompüterdə yerləşdirən qurğu. Bu materiallar Y.-a daxiletmə qurğuları (DQ) vasitəsilə verilir. Y.-ın tutumu isə baytlarla (kilobayt, meqabayt, qiqabayt, terabayt) ölçülür. Mürəkkəb quruluşa malik olan kompüterin Y.-ı iyerarxik prinsiplə qurulur və müxtəlif tipli yaddaş qurğularından (YQ) ibarət olur. Funksional baxımdan yaddaş iki hissəyə bölünür: daxili və xarici. İşləmə sürəti çox, lakin tutumu az olan daxili Y. özü də iki hissədən – əməli yaddaş (ƏY) və daxili yaddaşdan (DY) ibarətdir. Daha böyük həcmdə informasiya saxlayan xarici Y.-ın (XY) əsas xüsusiyyəti budur ki, o, enerjidən asılı olmayan daşıyıcılarda (maqnit diskində, lentdə, kartda, optik diskdə və s.) qurulur. Xarici Y. işləmə prinsipinə görə iki cür olur: birbaşa müraciətli və ardıcıl müraciətli. Xarici Y.-ın işləmə sürəti aşağı olsa da, informasiya tutumu, demək olar ki, qeyri-məhduddur.

	YADDAŞ DİSKLƏRİ (disk drive) ​– Proqramları və verilənləri yadda saxlamaq, həmçinin informasiyanı bir kompüterdən digərinə köçürmək üçün istifadə olunan maqnit vasitə. Y.d.-ni şərti olaraq: çevik disklərdə yaddaşa (floppy disk), sərt disklərdə yaddaşa (winchester) maqnitooptik, optik-kompakt və s. bölünür.

	YADDAŞIN SIFIR SƏVİYYƏSİ (zero mem) – Yaddaşın səviyyə göstəricilərindən biri. Lent üzərində əvvəlcədən müəyyənləşmiş bir nöqtəni tapmaq Y.s.s. düyməsi ilə gerçəkləşir. Playback sırasında daha sonra tapmaq istədiyimiz nöqtəni reset ilə müəyyənləşdiririk. Bu vəziyyətdə göstərici sıfırlanır. Playback qurtardıqda Y.s.s. düyməsinə basılır. Video avtomatik olaraq irəli, ya da geri gedərək sıfır nöqtəsini tapır. 

	YADDAŞ QURĞULARI (memory condenser) – Bir sıra rəqəmli qurğuların əsas tərkib hissələrdən biri. Y.q.  bir sətirlik, bir neçə sətirlik informasiya həcmində olur. Təsvirlərin rəqəmli şəkildə yadda saxlanması müxtəlif videoeffektlər yaratmağa imkan verir. Ardıcıl verilən təsvir elementlərinin yazılışı yaddaşın özəyində müəyyən ünvanlar üzrə aparılır.

	YADDAŞ TUTUMU (memorys volume) – Kompüterin yaddaşında saxlana bilən informasiyanın maksimum miqdarının göstəricisi. Bax: Y a d d a ş.

	YAXA MİKROFONU (clip on microphone/breast microphone) – Səsi rahat, əlverişli vəziyyətdə yazmaq üçün yaxaya taxılan və ilk baxışda diqqəti cəlb etməyən kiçik mikrofon. Çox vaxt «ilgək» və ya «qalstuk» mikrofonları adlandırılan lavalyer tipli bu mikrofonlar (buna «sancaq» tipli mikrofon da deyilir) danışanın paltarına bərkidilir. Ən son modellərin xırda sıxacları var və mikrofon həmin sıxacla paltara bərkidilir. Belə mikrofonların əksəriyyəti elektret kondensatorlu, ya da elektrodinamik mikrofonlardır. Elektret kondensatorlu mikrofonlar həcmcə kiçik olur və studiyadankənar (həm də studiyada) istehsalda daha çox istifadə edilir. Elektrodinamik mikrofonlar azca iri olsa da çox davamlıdır. 

	YAXIN ZONA (source zone) – Şüalandırılan dalğanın uzunluğundan kiçik radiusa malik olan mənbəətrafı zona. 

	YAN DALĞA (side wave) – Profildən keçən şaquli müstəvinin hər iki tərəfində yerləşmiş obyektlərdən gələn əks olunmuş, sınmış, difraksiya edilmiş və başqa dalğaların yaratdığı elastik dalğa.

	YARADICILIQ (creativity) – Əvvəllər mövcud olmayan, keyfiyyətcə yeni nə isə meydana gətirən fəaliyyət. Y. insan fəaliyyətinin hər hansı bir sahəsində (elmi, texniki-istehsalat, bədii, siyasi və s.) mümkündür. Fəlsəfi və psixoloji baxımdan Y. fərdin subyektiv aktı kimi öyrənilir, onun psixoloji «mexanizmi» tədqiq edilir.

	YARADICILIQ FƏRDİLİYİ (creative individuality) – EE əsərlərində ifadə olunan yaradıcılıq fəaliyyətinin təkrarolunmaz özünəməxsusluğu. Sənətkar yaradıcılıq prosesində gerçəklik hadisələrini öz dünyagörüşünün, öz daxili aləminin süzgəcindən keçirir, onları öz yaradıcılıq təxəyyülünün kürəsində əridir. 

	YARADICILIQ PSİXOLOGİYASI (creative psychology) – İnsan fəaliyyətinin yeni, orijinal nəticə verməsinin qanunauyğunluqlarını, yaradıcılıq prosesini və onun psixologiyasını öyrənən elm sahəsi. 

	YARDIMÇI KADRLAR (auxiliary frames) – Montaj vaxtı epizodun bütövləşdirilməsi üçün istifadə olunan köməkçi, ara planlar.

	YAVAŞIDILMIŞ KİNOÇƏKİLİŞ (slow shot) – Göstərilmə tezliyi aşağı olan, yaxud adi kinoçəkiliş tezliyi ilə (16, 18, 24 kadr/saniyə) müqayisədə azaldılmış tezlikli kinoçəkiliş. Y.k. kinematoqrafik yolla alınan proseslərin davamiyyəti, vaxtının dəyişdirilməsi qaydalarından biridir. Vaxt miqyasının böyüklüyü kinoçəkiliş tezliyi ilə kinoproyeksiya tezliyi arasındakı nisbətdən asılı olur. Bu qaydanın xüsusi üstünlüyü ondadır ki, Y.k. vaxt miqyasını çox böyük, demək olar ki, hüdudsuz dərəcədə dəyişməyə imkan verir. Məs., 1 saat intervalla kadr-kadr çəkiliş qaydası ilə lentə köçürülmüş 16 kadr/saniyə tezlikli filmin ekranda göstərilməsi zamanı hərəkətin ekranda sürətləndirilməsi 57600 dəfə olur. 

	YAYIM (broadcast) – Müxtəlif məzmunda yayım verilişlərinin təşkili, hazırlanması və elektrik rabitəsi vasitələrinin köməyi ilə geniş DT auditoriyasına çatdırılması.   

	YAYIM CƏDVƏLİ (broadcasting list) – Yayımçının konkret dövr üçün efir siyasətinin əsas istiqamətlərini göstərən və proqramların efir vaxtının tənzimlənməsini əks etdirən şəbəkəvari cədvəl. Y.c.-ndə  TV və radio verilişlərinin siyahısı, ardıcıllığı, həftələr və günlər üzrə efir vaxtı, həcmi və s. əks etdirilir. Y.c. yayım şirkətləri üçün daxili sənəd də sayıla bilər.

	YAYIMÇI (broadcaster) – Xüsusi razılıq (lisenziya) əsasında TV və ya radio yayımını gerçəkləşdirən, habelə qanunla müəyyən edilmiş qaydada teleradio proqramları (verilişləri) hazırlamaq və yayımlamaq səlahiyyəti olan, yaxud yayımın üçüncü şəxs vasitəsilə həyata keçirilməsini təmin edən hüquqi şəxs.

	YAYIMDAN İSTİFADƏ ÜÇÜN ÖDƏNİŞ (Broadcast right fee) – Teleproqramların, yaxud filmin efirdə göstərilməsi hüququna görə ödəniş. 

	YAYIM HAQQI (copyright) – Radioda və ya TV-də bir musiqi nömrəsinin səsləndirilməsi üçün musiqinin müəllifinə vaxtaşırı ödənilən qonorar (müəllif haqqı).

	YAYIMIN FƏRDİ QƏBULU (direct-to home reception) – Retranslyasiya hüququ olmadan ötürücü qurğulardan TV və ya radio proqramlarının, TV və ya radio verilişlərinin əhali tərəfindən məişət qəbuledici qurğular vasitəsilə birbaşa qəbulu.

	YAYIM KANALI (broadcast channel) – Verilişləri yaymaq üçün TV və radio ötürücüsünün istifadə etdiyi tezlik zolağı.

	YAYIM KEYFİYYƏTİ (broadcast quality) – TV yayımlarının müəyyən edilmiş standart tələblərinə cavab verən keyfiyyətli təsvir. 

	YAYIM LİSENZİYASI (broadcast license) – Lisenziyalaşdıran orqanın yayımçı qarşısında qoyduğu tələb və şərtlərə məcburi əməl olunmaqla TV və radio yayımlarına, yaxud əlavə informasiya yayımına, qanuna əsasən verilən xüsusi razılıq. 

	YAYIM PROQRAMI (broadcast program) – Konkret zaman daxilində ardıcıl ifa edilən və bunun üçün müəyyənləşdirilmiş yayım kanallarına paylaşdırılan yayım verilişləri kompleksi.

	YAYIM SAHƏSİNDƏ TƏDQİQAT ŞURASI (broadcast research council) – XX əsrin 60-cı illərində ABŞ konqresinin teleproqramların kütləvilik indeksini tədqiq etdikdən sonra yaradılmış peşəkar mütəxəssislər təşkilatı. Y.s.t.ş. tamaşaçı auditoriyasının öyrənilməsi ilə məşğuldur.

	YAYIM SİQNALI (broadcast signal) – Teleradio proqramlarını və əlavə informasiyanı ötürərkən və qəbul edərkən səciyyəsini dəyişən elektromaqnit dalğası.

	YAYIM STANSİYASI (broadcasting station) – Bu və ya digər məkanın auditoriyasının informasiya tələbatını təmin edən və onların spesifik yerli maraqlarını nəzərə alan kommunikasiya vasitələri kompleksi. Lakin stansiyaların əksəriyyəti maliyyə-iqtisadi səbəblərə görə teleşəbəkələrə qoşularaq özlərinə sərfəli şərtlərlə onlardan retranslyasiya üçün material alır və öz efir vaxtına nəzarət hüququnu saxlayır.

	YAYIM ŞƏBƏKƏSİ (broadcast net) – Yayım proqramlarının müəyyən ərazilərə verilməsi və paylaşdırılması üçün istifadə edilən texniki vasitələrdən ibarət şəbəkə. Yayım sistemini məhz şəbəkənin texniki vasitələri müəyyənləşdirir. 

	YAYIM TEZLİKLƏRİ DİAPOZONU (broadcast frequency band) – Elektromaqnit diapazonunda mövcud olan və ayrı-ayrı stansiyalar arasında bölünən yayım tezliklərinin cəmi. 

	YAYIM TƏŞKİLATI (Vroadcasting organisation) – TV və radio verilişlərinin yayımı ilə məşğul olan teleradio şirkəti. 

	YAYIM ZONASI (broadcast area) – Fərdi qəbul şəraitinin dövlət texniki standartları və normalarının tələblərinə cavab verdiyi ərazi hüdudları.

	YAZI (recording) – 1) Səs və təsvirin audio, videolentə yazılışı; informasiya siqnallarının fiziki xarakteristikalarının məkan dəyişmələrinə çevrilməsi prosesi; 2) Siqnaloqram. Yazılmış informasiya siqnallarından ibarət yazı daşıyıcısı; 3) Nitqi müəyyən dövrdə təsbit edən və onu xətti (qrafik) ünsürlərin köməyi ilə müxtəlif məsafələrə çatdırmağa imkan verən işarə sistemi. Y. sistemi hər bir işarənin bütünlüklə sözü, səs ardıcıllığını və ya ayrıca bir danışıq səsini bildirən sabit səs tərkibi ilə səciyyələnir. Y. tiplərinin təsnifatında işarələrin (rəsmli təsviri, şərti-həndəsi və s.) forması deyil, nitq ünsürlərinin işarələrlə ifadə edilməsinin xarakteri başlıca rol oynayır. 

	YAZI QURĞUSU (recording device) – Yazı, yaxud informasiyanın silinməsi və yazılması üçün nəzərdə tutulan qurğu. Qurğunun xarakterik əlamətlərini göstərməklə görüntü anlayışları yaradılır. Məs., "videofonoqramların göstərilməsinin kaset qurğusu" və s.

	YAZI DAŞIYICISI (recording medium) – Teleradionun istehsal prosesində və yayımda işlədilən fiziki cisim – maqnitofon, lent, disk. Y.d. siqnalların saxlanması üçün istifadə edilir.   

	YAZI GENERATORU (built-in character generator) – Videokameralarda çəkilən təsvir üzərinə zəruri yazıların verilməsini təmin edən sistem.

	YAZI KANALI (recording channel) – Yazma zamanı informasiyanın yazı daşıyıcısına verilməsini təmin edən qurğu, yaxud qurğular məcmusu. Bu zaman çıxış siqnalı  yazı daşıyıcısına həkk edilmiş siqnal olur.

	YAZILARIN KİNOÇƏKİLİŞİ (titling generation) – Həm səssiz, həm də səsli filmlər üçün zəruri olan yazıların çəkilişi. Yazı çox vaxt müəllif izahından ibarət olur, bəzən isə nitqi əvəz edir, xüsusilə də səssiz kinoda. Səsli kinoda yazı, əsasən filmin adını, müəlliflərin və iştirak edənlərin soyadlarını bildirir. Nitqi əvəz edən yazılar yığcam, 10-12 sözdən ibarət olmalıdır. Yazı, dramaturji element kimi montaja da kömək edə bilər: yəni yazı vasitəsilə hərəkəti kəsmək, gücləndirmək, izah etmək, ayrı-ayrı parçaları birləşdirmək mümkündür.

	YAZILIŞ FORMATI (recording format) – Maqnit lentinin əsas səthinə yazılmış TV  və digər siqnallar barədə informasiyanı saxlayan sətirlər və cığırlar seriyasının yerləşdirilməsi sistemi. Y.f. yazılışın texnologiyasını və informasiyanın hesablanmasını müəyyənləşdirir.

	YAZININ FORMATI (letterbox) – Yazı elementlərinin məlumat daşıyıcısında unifikasiya edilmiş və ya standartlaşdırılmış şəkildə yerləşdirilməsi.

	YAZI SƏVİYYƏSİ (recorded level) – Yazılmış informasiyanı əks etdirən yazı daşıyıcısının dəyişmə vəziyyətinin göstəricisi. Yazma səviyyəsi Y.s.-ndən asılı olur. Maqnit yazısı zamanı Y.s., adətən, qısa qapanma axını ilə müəyyənləşir. 

	YEDDİNCİ SƏNƏT (seventh art) – Kino sənətinə verilən məcazi adlardan biri. Y.s. terminini ilk dəfə kino nəzəriyyəsinin banilərindən biri, italiyalı şair Riçotta Kanudo işlətmişdir.

	YENİDƏN YAZILIŞ (re-recording) – Mürəkkəb fonoqramın alınması qaydası. Bu zaman musiqinin, səsin, nitqin, effektlərin ayrı-ayrılıqda yazıldığı ilkin maqnit fonoqramları eyni zamanda və sinxron şəkildə çıxışları hər bir kanalda ayrıca səs yüksəkliyi tənzimləyicisi olan mikşer pultuna qoşulan maqnitofonlarda səsləndirilir.

	YENİ TV SERİAL (bubble) – Artıq mövcud olan filmlərin (adətən, sabun operaların) əsasında yaradılan və əvvəlki serialların bəzi personajlarını yenidən ekrana gətirən film-silsilə. 

	YERİNİ DƏYİŞƏN (TREVELLİNQ) ÇƏKİLİŞ (travel shooting) – Kameranın elə bir yerdəyişməsidir ki, çəkiliş zamanı obyektivin optik oxu ilə əşyanın müstəvisi arasındakı bucaq dəyişməz qalır. Bu cür çəkilişlərə kameranın küçə boyu (üfüqi trevellinq) və ya yerdən evin damınadək (şaquli trevellinq) hərəkət etməsi, kameranın hərəkət edən avtomobillə yanaşı getməsi aiddir. 

	YERÜSTÜ YAYIM (terristical broadcasting) – Kabel və peyk yayımından fərqli olaraq yerüstü yayımı ayrı-ayrı stansiyalar aparır. Bəzi kommunikoloqlar belə hesab edirlər ki, lokal-milli kommunikasiyaların marağı naminə yerüstü yayımı rəqəmli kodlara keçirməyə ehtiyac yoxdur. 

	YOXLAMA FİLMİ (projection film) – Ekranda təsvirin keyfiyyətinin yoxlanılması üçün nəzərdə tutulan film. Proyeksiya filmi adlanan həmin nüsxə kinoproyeksiyanın keyfiyyətinin əsas əlamətlərini subyektiv və obyektiv üsullarla qiymətləndirməyə imkan verən bir sıra sınaq təsvirlərindən ibarət olur. Hazırda buraxılan yoxlama proyeksiya filmlərində 16 və 35 mm-lik kinoproyektorların yoxlanışı üçün test-obyektlər (yoxlama təsvirləri) eynidir və bir kadrda cəmlənir, bunların ekrana göstərilməsi zamanı obyektivin keyfiyyəti yoxlanılır, filmin film kanalındakı davamlılıq səviyyəsi və obtyuratorun çəkmə qabiliyyəti müəyyənləşdirilir.

	YÖNƏLDİCİ ÇƏRÇİVƏ (tape entrance) – Kinolentin toxunduğu film kanalının bir hissəsi.

	YÖNƏLDİCİ VƏ SEYRƏLDİCİ İŞIQ CİHAZLARI (primary light arrengement) – Bax: Ə s a s  i ş ı q  c i h a z l a r ı.

	YÖNƏLDİLMƏYƏN MİKROFONLAR (nondirectional sensitive microphones) – Konkret bir səmtə yönəldilmədən bütün istiqamətlərdən gələn səslərə həssaslıq göstərən mikrofonlar. Bax: M i k r o f o n u n  y ö n ə l m ə  d i a q r a m ı.

	YÖNƏLDİLMİŞ İŞIQ (directional lighting) – Hər hansı cismə, səthə nisbi parlaqlıq, estetik duyum və tutum gətirən, yan üzvlərini sezdirməklə onu dolğun göstərməyə qadir olan işıq. Y.i.-ın yaratdığı işıq-kölgə rəsmi işığın sərtliyindən (yəni hansı dərəcədə bir nöqtədən çıxma təsəvvürü doğurmasından), eləcə də çəkiliş obyekti, işıq qaynağı və kameranın bir-birinə nisbətdə necə yerləşdirilməsindən asılıdır. Bax: İ s t i q a m ə t l ə n m i ş  i ş ı q.

	YUXARI İŞIQ (suspended light) – Bax: A s m a  i ş ı q  q u r ğ u l a r ı.

	YUMATİK (U-matic) – Videomaqnitofonların ikinci nəslinə aid olan və yarımpeşəkar iş üçün nəzərdə tutulan ilk videoyazı formatlarından biri. 1970-ci ildə hazırlanıb. Yazının yüksək sürəti, geniş videocığır və bu cığırlar arasında məsafənin böyük olması sayəsində yüksək keyfiyyətli videoyazı ilə fərqlənir. 

	YUMOR (humour) – 1) Hadisə, nöqsan və çatışmazlıqların gülməli, əyləncəli şəkildə təsvir edilməsi; 2) Ədəbi, yaxud incəsənət əsərində bir şeyi gülməli, məzəli şəkildə təsvir etmək əsasında qurulmuş bədii yaradıcılıq üsulu, habelə bu üsuldan istifadə edən ədəbi, yaxud incəsənət əsəri.

	YUMORESKA (humoresque) – Yumor mahiyyətində olan əsər (kiçik hekayə, musiqi əsəri).

	YUMŞAQ İŞIQ CİHAZLARI (soft light arrangement) – Yayğın kölgəli və nisbətən yumşaq işıq yayan cihazlar. Y.i.c.-nın halogenli volfram lampalı güzgüləyiciləri elə formaya malikdir ki, işıq yalnız mərkəz nöqtədən deyil, güzgüləyicinin bütün səthindən yayılır. Bu cihazlar kameranın imkanlarını aşan dərəcədə kontrast diapazonu yaradan çox qatı kölgələri işıqlatmaq məqsədi ilə işlədilir. İndi telequruluşçunun ixtiyarında son dərəcə rahat, yumşaq, seyrəldici işıq cihazları var. Həmin cihazlar açılıb-yığılan (qatlanan) reflektorla təchiz edilib. Alüminiumlu, yaxud yüksək əksetdirmə qabiliyyətli digər maddə ilə örtülmüş parça reflektor çətir şəkilli çərçivəyə geydirilir. Yumşaq işıq cihazları kimi tanınan belə qurğular linzasız seyrəldici işıq cihazlarına nisbətən daha az miqdarda kölgə salan parlaq işıq şüası buraxır. 

	YÜKSƏK AYDINLIQLI TELEVİZİYA (advanced definition television) – Mövcud standartlar çərçivəsində təmin edilən TV təsvirlərinin mümkün qədər yaxşılaşdırılması. Bu cür sistemlərə, məsələn, MAS (müvafiq komponentlərin sıxlaşdırılması) qrupundan olan sistemlər aiddir.

	YÜKSƏK DƏQİQLİKLİ ÇOXSƏTİRLİ TELEVİZİYA (high-definition television) – Adi TV-dən fərqli olaraq bir sıra üstünlüklərə malik (təsvirin böyük kəskinliyi və əhatəliliyi, səsin dərinliyi) olan TV. Bu TV-nin kütləvi bazara çıxarılmasının çətinliyinə baxmayaraq mütəxəssislər yaxın gələcəkdə daha da inkişaf edərək geniş yayılacağını bildirirlər.

	YÜKSƏK DƏRƏCƏDƏ SƏLİS TELEVİZİYA (high smooth TV) – Hərəkət edən təsvirlərin cilalanmış, mükəmməl verilişi qaydası. Bunun sayəsində üç ekran hündürlüyü məsafəsindən təsviri müşahidə etmək və detalları əks etdirmək mümkündür. Həmin detalları başlanğıc optik təsvirdə orta mümkün görmə qabiliyyətli müşahidəçi mənimsəyə bilərdi. Y.d.s.t.-da kadrın böyüdülmüş formatından istifadə etdikdə mümkün qabiliyyətin üfüqi və şaquli istiqamətlərdə təxmini mütənasib artımı təmin edilir.

	YÜKSƏK HƏSSASLIQLI TELEVİZİYA (High Definition TV) – Təsvirin daha aydın, duru olması üçün ekranlarında çoxaldılmış sayda sətirlərdən istifadə edilən TV. 

	YÜKSƏK PARLAQLIQ DÖVRƏSİ (high quality circiutry) – Ən kiçik detalları ortaya çıxaran sistem. Bu sistemdən həm videocihazlarda, həm də videokameralarda istifadə edilir. 

	Z

	ZAMANA GÖRƏ MONTAJ (time editing) – Bax: M o n t a j  r i t m i.

	ZAMAN AYARLAMASI (time edit) – Kompakt diskdə vaxt nizamlayıcı montaj. Seçilən mahnıların vaxtlarına nəzarət edir və kasetin həcminə görə nizamlama aparır. 

	ZAMAN KODU (time-code) – 1) Montajı asanlaşdırmaq üçün videolentə yazılan səs siqnalı. Montaj vaxtı Z.k.-ndan istifadə edərkən montaj sisteminin Z.k.-nu necə tutuşdurub-yoxladığını mütləq bilmək vacibdir. Bəzi montaj sistemləri yalnız iki səs kanalından birini yoxlaya bilir. Deməli, Z.k.-nu montaj zamanı yoxlanması mümkün olan kanala yazmaq lazımdır. Əgər montaj 1-ci kanalın Z.k.-nu yoxlaya bilirsə, proqramın bütün səsləri 2-ci kanala yazılmalıdır. Və təbii ki, montaj sistemi təkcə 2-ci kanalın Z.k.-nu yoxlaya bilirsə, bütün səslər 1-ci kanala yazılmalıdır. Montaj avadanlığının Z.k. yazmaq tələblərini studiyadankənar çəkilişlərə başlamazdan öncə aydınlaşdırmaq məqsədəuyğundur. Çünki səhvə yol verilən halda, səs və Z.k.-nu digər kanala yazmaq məcburiyyəti ortaya çıxır. Bu isə həm əlavə əziyyət, həm də çox baha başa gələn prosesdir; 2) Çəkilən videomateriala baxış vaxtı, yaxud montaj və ya efir zamanı kadrların vaxt ölçüsünə görə qeyd edilməsi. Bu, istənilən kadrı asanlıqla tapmağa imkan verir.

	ZAY KADR (rejected frame) – Texniki və yaradıcılıq cəhətdən standartlara cavab verməyən, bu səbəbdən də ekranda göstərilməsi mümkün olmayan kadr. Z.k.-ın yaranması daha çox texniki amillərlə bağlı olur.

	ZİPPİNQ (zipping) – Tamaşaçıların xoşuna gəlməyən reklam kliplərinin sürətlə fırladılması üsulu. Videoyazının dayandırılması və reklama, yaxud digər arzuolunmaz informasiya materialına baxmaqdan yaxa qurtarmaq məqsədi ilə televizorun başqa kanala keçirilməsi üçün texniki qurğu. Bu qurğudan, adətən, verilişin fərdi videovasitələrlə yazılışı zamanı istifadə olunur. Amma bəzən Z. üsuluna, sadəcə, efir vaxtına qənaət etmək məqsədi ilə müraciət olunur. Z.-in tətbiq olunması reklamdan kommersiya səmərəsi güdən reklamvericilərin və teleşirkət rəhbərlərinin planlarını, niyyətlərini poza bilər.

	ZERO (zero) – Sıfır işarəsi. Daha çox telereklam sahəsində işlənir. Bu işarə altında olan reklam tamamilə faydasız reklam sayılır.  

	ZƏİFLƏDİCİ (altenuator) – TV yayım siqnalının qüvvətli olduğu yerlərdə siqnalı normal həddə endirən sistem. 

	ZƏRURİ ELEKTRİK GÜCÜ (necessary current strength) – Studiyadankənar obyektlərdə səthin işıqlandırılması, eləcə də kamera və videomaqnitofonun işlətdiyi elektrikin minimal gücü. Adətən, bu zəruri gücü əks etdirən rəqəmlər avadanlığa əlavə olunan istismar zamanı texniki izah və ya təlimatlarda göstərilir. 

	ZOLAQ (bar) – 1) Şaquli rəngli zolaqlar şəklində TV sınaq cədvəli. Z. bu qaydada yerləşir: ağ, sarı, mavi, yaşıl, al qırmızı, qırmızı, göy, qara (yaxud əksinə); 2) Eyni zamanda bir neçə videokamera işlədikdə nəzarət monitorlarının və rəng çalarlarının qaydaya salınması üçün rəngli zolaqların düzülüş rejimini təmin edən videokameranın işə qoşulması mexanizmi.    

	ZONA (zone/area) – Hər hansı bir ümumi əlamətinə görə səciyyələnən müəyyən ərazi sahəsi; qurşaq, rayon; yayım ərazisi. Telekanal zonası – verilişlərin yayıldığı ərazi.

	ZUM QOLU (zoom) – Kamera obyektivində görünən təsviri uzaqlaşdıran və ya yaxınlaşdıran vasitə. Bütün kameralar həm avtomatik, həm də əl ilə idarə olunur. Zum üzərindəki «W» işarəsi təsviri uzaqlaşdırmada, «T» isə yaxınlaşdırmada istifadə edilir. Bu proses yarıavtomatikdir. Professional cihazlarda bu yaxınlaşdırma-uzaqlaşdırma işi istənilən sürətə görə nizamlana bilər, qeyri-professional kameralarda isə sabitdir. 

	ZUMMER (buzzer) – Səs siqnalları vermək üçün radiotexnika və telefon rabitəsində işlədilən elektrik cihazı və cihazda eşidilən qırıq səs. 

